
ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐅᓪᓗᑐᐃᓐᓇᖅ, ᒫᑦᓯ 10, 2023 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐄᒥᓚᔪ ᐊᕐᓇᖅᑯᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᑦᓯ 10, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ ᐳᕉᔅᑐ, 

ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑖᓂᐅ ᖃᕝᕕᒃ, 

ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᓐ 9:59:07 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑑᓂ ᐋᖁᐊᖅ): ᐱᒋᐊᕐᓂᐊᕼᐋᖅᑎᓪᓗᑕ ᒥᔅ ᕿᓕᖅᑎ ᑐᒃᕼᐃᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓛᒃᑯᑦ ᑲᑎᒪᔨᐅᖃᑎᒃᑲᑦ. ᐅᓪᓗᒥ ᑕᓪᓕᒻᒥᕆᓚᐅᕆᕗᖅ ᐃᓛᒃ, ᐅᑉᓗᒥ ᐊᖏᖃᑎᒌᑦᓯᐊᕈᒫᕆᕗᒍᑦ. 

ᓄᓇᕘᓕᒫᑦ ᐃᕼᐅᒪᒋᑉᓗᑎᒍᑦ. (ᑐᓵᔨᒃᑯᑦ) ᐅᖃᕈᒪᕗᖓ ᖁᕐᓗᖅᑑᕐᒧᑦ ᒪᓕᒐᓕᐅᖅᑎ ᐊᓇᕕᓗᒃ ᑕᒫᓂᔾᔮᖏᒻᒪᑦ 

ᐅᓪᓗᒥ ᐊᒻᒪ ᑐᓄᓂᕐᒧᑦ ᒪᓕᒐᓕᐅᖅᑎ ᑕᒫᓂᔾᔮᖏᒻᒥᔪᖅ ᐅᓪᓛᖅ. ᐅᓐᓄᒃᓴᖃᐃ ᖃᐃᓂᐊᖅᐳᖅ. 

 

ᐱᔪᓐᓇᕐᓂᖅᑖᕆᓯᒪᔭᕋ ᓇᐃᓴᐅᑎᓕᒃ 20, ᑲᖏᖅᖠᓂᐅᑉ ᓂᒋᐊᓄᑦ ᒥᓂᔅᑕ ᑯᓱᒐᖅ ᐃᒻᒥᒨᖅᑐᒥᒃ 

ᓂᓪᓕᐅᑎᒃᓴᖃᕐᒪᑦ, ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ ᑖᒃᑯᐊ ᐊᐃᕙᐅᑎᒋᔭᐅᔪᓐᓇᖏᑦᑐᑦ ᐃᒻᒥᒨᖓᑎᓪᓗᒋᑦ. 

ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓛᒃᑯᑦ ᓄᓇᕗᒻᒥᐅᑦ. (ᑐᓵᔨᒃᑰᓕᖅᑐᖅ) ᐅᑉᓗᒥ ᓇᖏᖅᓯᕗᖓ ᒪᓕᒐᖅ 20 (1) 

ᐅᖃᐅᓯᕆᓚᐅᖅᑕᒃᑲ ᐱᖓᔪᐊᓂ ᒪᔾᔨ 8, 2023ᒥ, ᐅᖃᐅᓯᒃᑯᑦ ᐊᐱᖅᓱᕐᓇᐅᑎᓪᓗᒍ 382 - 2 (2) 

ᐋᓐᓂᖅᑕᐃᓕᒪᓂᖅ ᐃᖃᓗᐃᑦ−ᓯᓈ ᐊᐱᖅᑯᑎᒋᓚᐅᖅᑕᖓᓄᑦ ᒥᔅ ᐳᕉᔅᑐᒧᑦ.  

 

ᐅᖃᖅᑏ, ᑖᓐᓇ ᐊᐱᖅᑯᑎᖃᓚᐅᕐᒪᑦ ᐋᓐᓂᖅᑕᐃᓕᒪᓂᕐᒥᒃ ᓄᓇᕗ ᐱᔾᔪᑎᒋᓪᓗᓂᐅᒃ, ᑕᐃᒫᓪᓗ 

ᑭᐅᓇᓱᒋᓚᐅᖅᑕᕋᓗᐊᕋ ᑭᓯᐊᓂ ᑭᖑᓂᐊᒍᑦ ᑎᑎᕋᖅᓯᒪᔪᓂᒃ ᑭᐅᖏᓐᓂᕋᐃᓚᐅᕐᒪᑦ.  

 

ᐅᖃᖅᑏ, ᑭᐅᑎᓪᓗᖓᓕ ᐅᖃᐅᓯᒃᑯᑦ ᓇᓗᓇᐃᖅᓯᓚᐅᖅᑐᖓ ᑐᓵᔩᑦ ᑕᒻᒪᖅᓯᒪᓂᖏᓐᓄᑦ 

ᑐᑭᓯᓂᕐᓗᓚᐅᕐᓂᖓᓄᑦ, ᑖᔅᓱᒧᖓ ᐅᒡᒍᐊᓪᓚᕆᒃᑐᖓ ᑭᒡᒍᑎᒋᓚᐅᖅᑕᓐᓄᑦ. ᒥᓂᔅᑑᓪᓗᖓ, ᐅᕙᖓ 

ᓴᐳᒻᒥᔭᕆᐊᖃᕋᒃᑭᑦ ᐸᕐᓈᖑᔪᑦ ᐊᒻᒪᑦᑕᐅᖅ ᑲᒪᒋᔭᐅᔪᓄᑦ ᓴᓇᔨᒋᔭᓐᓄᑦ ᑭᓯᐊᓂᓕ ᐃᒻᒥᒃᑯᑦ ᓯᕐᓈᕆᖏᓪᓗᖓ. 

 

ᐃᒻᒪᖄ, ᓲᖏᓗᐊᕋᓱᙱᑦᑐᒃᑯᑦ ᑭᐅᓚᐅᕈᒪ ᐱᐅᒐᔭᓚᐅᖅᑐᖅ ᑕᐃᒪᐃᑦᑑᓂᖓᓄᓪᓗ. ᖃᐅᔨᖁᕙᕋ ᒥᔅ ᐳᕉᔅᑐ 

ᒪᒥᐊᓪᓚᕆᒃᑐᖓ ᑐᑭᓯᐅᒪᖏᓐᓂᕋᓚᐅᕋᒃᑯ ᐊᒻᒪᓗ ᐊᑐᕈᒥᒋᓪᓗᒍ ᒪᓕᒐᓕᐅᖅᑎᐅᖃᑕᐅᓂᓐᓄᑦ, 

ᐊᔪᕆᑦᑐᒥᓇᖅᑐᒥᒃ ᓴᖅᑭᔮᖅᑎᑦᑎᓂᕐᒥᒃ ᐱᐅᔪᒥᒡᓗ ᐋᔩᖃᑎᖃᖃᑦᑕᕐᓂᕐᒥᒃ ᑲᑐᔾᔨᓂᕐᒥᓪᓗ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. ᓯᕗᓂᐊᑕ ᓅᓚᐅᖏᓐᓂᑦᑎᓐᓄᑦ ᑲᑎᒪᔾᔪᑎᒃᓴᖅ 2ᒧᑦ, ᑖᓐᓇ 

ᒪᓕᒐᓕᐅᖅᑎ ᐊᒥᑦᑐᕐᒧᑦ ᒥᔅᑕ ᖃᐃᓐᓂᖅ ᐅᐸᒃᓯᒪᔾᔮᖏᒻᒪᑦ ᐅᓪᓗᒥ.  

 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᖓ ᑲᒪᒋᔭᖃᖅᑐᖅ ᐅᖃᐅᓯᓕᕆᔨᑦᑎᓐᓄᑦ, ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 196 - 6(2): ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ 2023 (ᖁᐊᓴ) 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐅᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓛᒃᑯᑦ ᑲᑎᒪᔨᐅᖃᑎᒃᑲ ᓄᓇᕘᒻᒥᐅᓪᓗ. 

 

ᐅᖃᖅᑎᑦᑎᔩ, ᐅᖃᐅᓯᕐᒥᒃ ᖁᕕᐊᓲᑎᖃᕐᓂᖅ ᓄᓇᕘᑉ ᐊᕐᕌᒍᑕᒫᑦ ᐊᑐᖅᐸᓕᖅᑕᖓ ᖁᕕᐊᓲᑎᖃᕐᓂᖅ ᑕᒪᓐᓇ 

ᐃᓄᒃᑐᑦ. ᑕᒪᑐᒪᓂ ᐊᕐᕌᒍᒥ ᐱᓕᕆᐊᖑᓂᐊᖅᑐᖅ ᖁᓪᓕᖅ ᐱᖅᑯᓯᑐᖃᒃᑯᑦ ᐊᑐᖅᑕᐅᔪᖅ ᐃᓄᖕᓄᑦ. 

 

ᐅᖃᖅᑎᑦᑎᔩ, ᐊᒥᓲᔪᓯ ᖃᐅᔨᒪᒐᔅᓯ ᓅᓯᒪᓕᕋᑦᑎᒍᑦ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ ᕕᕗᐊᕆᒥ ᐄᑉᐳᕈᒧᑦ 

ᐊᑕᐅᑦᑎᒃᑰᖃᑎᖃᕈᒪᓪᓗᑕ ᐅᐱᕐᖔᒃᑯᑦ ᖁᕕᐊᓲᑎᒋᔭᐅᖃᖅᑕᖅᑐᓂᒃ. ᐱᑕᖃᖅᐸᒌᖅᑐᓂᒃ ᓄᓇᕘᓕᒫᒥ ᑕᒪᑐᒪᓂ 

ᐊᑉᕌᒍᒥ.  

ᐅᖃᖅᑏ, ᖁᓪᓕᖅ ᐊᑐᖅᑕᐅᓪᓚᕆᓚᐅᖅᑐᖅ ᐃᓄᖕᓄᑦ ᐊᓐᓇᐅᒪᔾᔪᑕᐅᓪᓗᓂ ᐊᒻᒪ ᖃᐅᒪᑎᑦᑎᓪᓗᓂ 

ᓯᕗᓕᑦᑎᓐᓄᑦ ᐊᒻᒪᓗ ᐅᓪᓗᒥ ᐊᑐᖅᑕᐅᓪᓗᓂ ᐃᑲᔪᕈᑕᐅᓪᓗᓂ ᐅᑎᖅᑎᑦᑎᓂᕐᒧᑦ ᐃᓕᖅᑯᓯᑦᑎᓐᓂᒃ. 

 

ᐅᖃᖅᑏ, ᖁᓪᓕᖅ ᐱᔭᕆᐊᑭᑦᑐᑯᓘᔮᕋᓗᐊᖅᑎᓪᓗᒍ, ᐊᒥᓱᓂᒃ ᐃᓕᓐᓂᐊᖅᑎᑦᑎᔭᕆᐊᖃᕐᓇᕐᒪᑦ 

ᐊᔪᙱᓐᓂᖃᕆᐊᖃᕐᒪᑕ ᐊᒥᓱᑦ ᐃᓄᐃᑦ, ᖃᐅᔨᒪᓪᓗᑎᒃ ᖃᓄᐃᑦᑐᑦ ᐅᔭᕋᐃᑦ ᐊᒻᒪᓗ ᖃᓄᐃᑦᑐᑦ 

ᐱᐅᓂᖅᐹᖑᖕᒪᖔᑕ. ᐊᖑᓇᓱᒡᓗᑎᒡᓗ ᑭᓯᐊᓂ ᐅᖅᓱᓕᖕᒥᒃ ᐆᒪᔪᖁᑎᑦᑎᓐᓂᒃ ᐅᖅᓱᕆᓂᐊᖅᑕᖓᓂᒃ. 

 

ᖃᐅᔨᒪᓪᓗᑎᒃ ᖃᓄᐃᑦᑐᓂᒃ ᐱᕈᖅᓯᐊᓂᒃ ᐊᑐᖅᑲᑦᑕᕐᒪᖔᑕ ᐃᓕᓐᓂᐊᖅᑎᑦᑎᓲᖑᖕᒥᔪᑦ ᐅᔾᔨᕈᓱᒍᖕᓇᕐᓂᕐᒥᒃ ᐊᒻᒪ 

ᕿᓄᐃᓵᕈᓐᓇᕐᓂᕐᒥᒃ ᐃᑭᑦᑐᖅ ᐱᔾᔪᑕᐅᓲᖑᓂᖓᓄᑦ. 

 

ᐅᖃᖅᑎᑦᑎᔩ, ᐅᖃᐅᓯᕐᒧᑦ ᖁᕕᐊᓲᖃᑎᒌᖕᓂᖅ ᓄᓇᕗᒻᒥᐅᑦ ᑎᓕᐅᖅᐸᒃᑲ ᐱᕕᖃᖁᓪᓗᒋᑦ 

ᖃᐅᔨᒃᑲᓐᓂᕋᓱᐊᕐᓗᑎᒃ ᖁᓪᓕᐅᑉ ᒥᒃᓵᓄᑦ. ᐃᓚᓕᐅᔾᔭᐅᓗᑎᒃ ᐃᓄᒃᑐᑦ ᐅᖃᐅᓰᑦ ᐊᑐᖅᑕᐅᔪᑦ ᐊᒻᒪ 

ᐱᓕᕆᔾᔪᑕᐅᓲᑦ ᐊᒃᑐᐊᓂᓖᑦ ᑖᒃᑯᓄᖓ.  

 

ᐅᖃᖅᑎᑦᑎᔩ, ᑮᓐᓇᐅᔾᔭᒃᓴᕋᓱᐊᖅᑎᐅᙱᑦᑐᑦ ᑲᑐᔾᔨᖃᑎᒌᑦ ᐊᒻᒪ ᐃᓄᐃᑦ ᐱᓇᔪᒍᓐᓇᖅᐳᑦ ᐱᓕᕆᕝᕕᑦᑎᓐᓄᑦ 

ᐊᐃᑦᑑᑎᓄᑦ ᐃᑲᔫᑎᓄᓪᓗ ᑮᓇᐅᔭᓂᒃ ᐱᓕᕆᐊᖑᕙᓪᓕᐊᔪᒪᔪᓄᑦ, ᔭᒐᑎᑦᑎᑦᑕᐃᓕᒪᔪᓄᑦ ᐊᒻᒪ 

ᐱᐅᓯᒋᐊᕈᑎᒃᓴᓄᑦ ᐃᓄᒃᑐᑦ ᐊᑐᖅᑕᐅᔾᔪᑎᓄᑦ ᐃᓚᒋᔭᐅᓪᓗᑎᒃ ᐃᓄᐃᑦ ᐅᖃᐅᓯᖓᑦᑕ ᑕᖅᑭᖓ 

ᐱᓕᕆᐊᖑᖃᑦᑕᖅᑐᓄᑦ. 

 

ᐅᖃᖅᑎᑦᑎᔩ, ᑎᓕᐅᖅᐸᒃᑲ ᓄᓇᕗᒻᒥᐅᑦ ᐅᔾᔨᕐᓇᖅᓯᑎᑦᑎᖁᓪᓗᒋᑦ ᖁᕕᐊᓱᖁᑎᖃᖁᓪᓗᒋᓪᓗ ᐃᓄᒃᑎᑐᑦ 

ᖃᐅᑕᒫᖅ ᐊᑐᕐᓂᒃᑯᑦ ᐅᖃᐅᓯᑦᑎᓐᓂᒃ. ᐃᓄᒃᑐᑦ ᑐᓴᐅᒪᑎᑦᑎᓂᖅ ᐃᑲᔫᑕᐅᓂᐊᖅᐳᖅ ᓴᐳᔾᔨᔾᔪᑕᐅᓗᓂᓗ ᐊᒻᒪ 

ᐆᒻᒪᕆᐊᕈᑕᐅᓗᓂ ᐅᖃᐅᓯᑦᑎᓐᓄᑦ ᐊᒻᒪ ᐃᓕᖅᑯᓯᑦᑎᓐᓄᑦ. 

 

ᒪᓕᒐᓕᐅᖅᑎᐅᖃᑎᒃᑲ ᐃᓇᑦᑎᖃᑎᒋᔪᒪᕙᒃᑲ ᓄᓇᕗᒻᒥᐅᓕᒫᓂᒃ ᖁᕕᐊᓲᑎᖃᖁᓪᓗᒋᑦ ᐅᖃᐅᓯᕐᒧᑦ 

ᖁᕕᐊᓲᑎᖃᕐᓂᕐᒥᒃ ᐃᑉᐳᕉᓕᖅᐸᑦ. ᖁᔭᓐᓇᒦᒃ ᐅᖃᖅᑎᑦᑎᔩᑦ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᕆᔭᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 197 - 6(2): ᓄᓇᕘᑉ ᒐᕙᒪᖏᑕ ᐃᖅᑲᓇᐃᔭᖅᑎᓯᐅᕈᑎᒋᓲᖏᓐᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ 

ᐅᓪᓛᒃᑰᖅᑲᒃᑲ. 

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᒃᓵᓅᖓᔪᓂᒃ 

ᐅᓂᒃᑲᐅᓯᖃᕈᒪᓪᓗᖓ ᑕᕝᕙᓂ ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖅᑎᑖᕋᓱᖕᓂᖅ ᓄᓇᕗᒻᒥᐅᓂᒃ ᖃᓪᓗᓈᑦ 

ᓄᓇᖏᓐᓂᕐᒥᐅᓂᒃ ᐃᖅᑲᓇᐃᔭᖅᑎᒃᓴᓪᓗ, ᑕᒪᒃᑯᐊᖑᖕᒪᑕ ᒐᕙᒪᒃᑯᑦ ᐃᓗᐊᓂ. ᑕᒪᑐᒪᓂ ᐊᕐᕌᒍᒥ ᐱᓕᕆᕕᒃᐳᑦ 

ᐊᑕᐅᓯᐊᕐᓇᑎᒃ ᒐᕙᒪᓂᒃ ᐃᖅᑲᓇᐃᔮᓂᒃ ᑕᖅᑲᐅᖓ ᓇᓗᓇᐃᔭᐃᓚᐅᖅᑐᖅ ᐊᒻᒪᓗ ᐊᒃᑑᕝᕙᒥ 12 ᐱᓕᕆᕖᑦ 

ᖁᓪᓕᒃᑯᓪᓗ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᑕᑯᒃᓴᐅᑎᑦᑎᓚᐅᖅᑐᑦ ᐃᖃᓗᖕᓂ. 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐅᐸᒃᑕᐅᑦᑎᐊᓚᐅᖅᑐᖅ ᐃᓚᓕᐅᓪᓗᑎᒃ ᐃᖃᓗᖕᒥᐅᑦ ᐃᓕᓐᓂᐊᕐᕕᐊᓗᖕᒥ ᐃᓕᓴᖅᑏᑦ ᒐᕙᒪᒃᑯᑦ ᐃᓗᐊᓂ 

ᐃᖅᑲᓇᐅᔮᖅᑖᕈᒪᓂᖏᑦ ᐱᓪᓗᒍ. ᓄᕕᐱᕆ 2022-ᒥ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐃᖅᑲᓇᐃᔭᖃᑎᒋᓪᓗᒋᑦ 

ᐃᖃᓗᒃᑑᑦᑎᐊᕐᒥ ᑕᑯᒃᓴᐅᑎᑦᑎᓚᐅᕐᒥᔪᒍᑦ ᒐᕙᒪᒃᑯᑦ ᐱᓕᕆᐊᓐᖑᖅᑎᓯᒪᔭᖏᑦ ᐱᔨᑦᑎᕈᑏᓪᓗ ᐱᔾᔪᑎᒋᓪᓗᒋᑦ 

ᐊᒻᒪᓗ ᒐᕙᒪᒃᑯᓐᓂᒃ ᐃᖅᑲᓇᐃᔮᑦ. ᑎᓯᐱᕆ 22−ᒥ ᑐᙵᓱᒋᑦ ᐃᓄᐃᑦ ᕕᓂᐸᒡᒥ ᓂᕆᕕᒡᔪᐊᖅᑎᑦᑎᓚᐅᖅᑐᑦ 

ᐊᒻᒪᓗ 200 ᐅᖓᑖᓃᑦᑐᑦ ᐃᓄᐃᑦ ᐅᐸᓚᐅᖅᖢᑎᒃ ᑐᓴᕆᐊᖅᑐᖅᖢᑎᒡᓗ ᒐᕙᒪᒃᑯᑦ ᒥᒃᓵᓄᑦ ᐊᒻᒪᓗ 

ᐃᖅᑲᓇᐃᔮᒃᓴᑦ. 

 

ᒫᓐᓇᕈᓘᓚᐅᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐋᑐᕚᒥ ᐊᖅᓴᕐᓃᑦ ᑲᑎᒪᕐᔪᐊᖅᑎᓪᓗᒋᑦ ᑕᐃᑯᙵᖃᑕᐅᓚᐅᖅᑐᖅ 

ᐊᒻᒪᓗ ᖃᐅᔨᒪᑎᑦᑎᓇᓱᒃᖢᑎᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᓇᓱᖕᓂᖏᑦᑕ ᒥᒃᓵᓅᖓᔪᓂᒃ ᐊᓯᖏᓐᓂᒡᓗ. 

 

ᐅᖃᖅᑎ, ᐅᐸᓚᐅᖅᑐᑦ ᑕᐃᒃᑯᐊ ᖁᔭᓐᓇᒦᕈᒪᕙᒃᑲ ᒐᕙᒪᒃᑯᓐᓄᓪᓗ ᐃᖅᑲᓇᐃᔭᖅᑏᑦ ᑕᒪᒃᑯᓄᖓ 

ᐃᓚᒋᔭᐅᖃᑕᐅᓚᐅᕐᒪᑕ ᐊᒻᒪᓗ ᑲᑐᔾᔨᖃᑎᒌᒃᖢᑕ ᐃᖅᑲᓇᐃᔭᖅᑎᓂᒃ ᐱᓇᔪᖃᑦᑕᖅᐳᒍᑦ ᐊᑯᓂ 

ᐃᖅᑲᓇᐃᔭᖅᑎᒋᔪᒪᓪᓗᑎᒃᑯᑦ. 

 

ᒪᓕᒐᓕᐅᖅᑎᓕᒫᑦ, ᐊᑏ ᓂᕈᐊᖅᑎᑎᑦ ᐃᓚᒋᔭᐅᖃᑕᐅᖁᔭᐅᓕᑦ ᐊᒻᒪᓗ ᐃᖅᑲᓇᐃᔮᓂᒃ ᒪᑐᐃᖅᑐᓂᒃ 

ᑕᑯᔭᖅᑐᖃᑦᑕᕐᓕᑦ. ᖁᔭᓐᓇᒦᒃ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓄᓇᓕᖕᓂ ᒐᕙᒪᒃᑯᖏᓐᓂᓗ ᐱᔨᑦᑎᖅᑏᑦ, ᒥᓂᔅᑕᖓᑦ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 198 - 6(2): ᑮᓇᐅᔭᓕᕆᔾᔪᑎᓄᑦ ᐅᖃᓕᒫᑦᑎᐊᕈᓐᓇᕐᓂᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ. ᐅᓪᓛᒃᑰᖅᐸᒃᑲ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ.  

 

(ᑐᓵᔨᑎᒍᑦ) ᐅᖃᖅᑎ, ᑖᒃᑯᐊ ᐱᓕᕆᕕᒃᐳᑦ ᐃᓚᒋᔭᐅᖃᑕᐅᓚᐅᖅᑐᑦ ᐃᑭᐊᖅᑭᕕᒃᑯᑦ ᑮᓇᐅᔭᓕᕆᓂᕐᒧᑦ 

ᑕᖅᑭᖃᖅᑎᓪᓗᒋᑦ ᓄᕕᐱᕆ 2022ᖑᑎᓪᓗᒋᑦ. ᑖᒃᑯᐊ ᐱᓕᕆᕕᒃᐳᑦ ᓂᐅᕕᖅᐸᒃᑐᓄᑦ ᑐᕌᖓᔪᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐃᓚᒋᔭᐅᖃᑕᐅᓚᐅᖅᑐᖅ ᐊᓯᔾᔨᕐᓂᖅ ᐊᒻᒪᓗ ᑮᓇᐅᔭᑎᑦ ᓄᓇᕐᔪᐊᖅ ᐊᓯᔾᔨᖅᐸᓪᓕᐊᑎᓪᓗᒍ 

ᐊᒻᒪᓗ ᐊᑭᓕᒃᓴᐃᑦ ᖃᓄᖅ ᐊᐅᓚᑕᐅᔪᓐᓇᕐᒪᖔᑦ. ᓲᕐᓗ ᒪᑯᐊ ᒐᕙᒪᒃᑯᓐᓂᙶᖅᑐᑦ ᑐᓴᒐᒃᓴᐃᑦ 

ᑐᓴᐅᒪᔾᔪᑎᓕᕆᓂᕐᒧᓪᓗ ᑐᕌᖓᔪᑦ ᐊᑐᖅᖢᑎᒃᑯᒃ ᓄᓇᕗᒻᒥᐅᑦ ᖃᐅᔨᒪᑎᓐᓇᓱᒃᐸᕗᑦ ᖃᓄᖅ ᑮᓇᐅᔭᒥᓂᒃ 

ᐊᐅᓚᑦᑎᔪᓐᓇᕐᒪᖔᑦ. ᑕᒫᓂᑐᐃᓐᓇᐅᙱᑦᑐᖅ ᑕᐃᒪᐃᓕᐅᖅᐳᒍᑦ. ᑲᓇᑕᒥᐅᖃᑎᕗᑦ ᐅᓄᖅᑐᑦ 

ᑐᓴᐅᒪᑦᑎᐊᙱᒻᒪᑕ ᖃᓄᖅ ᑮᓇᐅᔭᑦ ᐊᐅᓚᑕᐅᔭᕆᐊᖃᕐᓂᖏᓐᓂᒃ. 

 

ᑮᓇᐅᔭᓂᒃ ᐊᐅᓚᑦᑎᓪᓗᓂ ᐱᔭᕐᓂᙱᑦᑐᖅ ᐊᒻᒪᓗ ᑕᒪᓐᓇ ᐱᓕᕆᕕᑦᑎᓐᓄᑦ ᖃᐅᔨᒪᔨᐊᕆᔭᐅᓪᓗᓂ ᓄᓇᕗᒻᒥᐅᑦ 

ᐅᓄᖅᑐᑦ ᑕᐃᒪᐃᓕᖓᖕᒪᑕ. ᑕᐃᒪ ᑮᓇᐅᔭᓕᕆᓂᕐᒧᑦ ᑐᕌᖓᔪᓂᒃ ᐃᓕᓐᓂᐊᕈᑎᒃᓴᓂᒃ ᓴᖅᑭᔮᖅᑎᑦᑎᖃᑦᑕᖅᐳᒍᑦ. 

ᐊᑏ ᑮᓇᐅᔭᑎᑦ ᐃᖅᑲᓇᐃᔭᕐᔪᐊᖅᖢᑎᒃ ᐱᖃᑦᑕᕋᕕᒋᑦ ᐊᑏ ᐊᐅᓚᑦᑎᐊᕆᑦ ᕿᑐᕐᖏᐅᖅᑎᑕᓪᓗ ᓯᕗᓂᒃᓴᑦᑎᓐᓄᑦ 

ᐊᑐᕐᓂᐊᕐᒪᑕ ᐊᒻᒪᓗ ᑐᐊᕕᕐᓇᖅᑐᖃᓕᖅᐸᑦ ᐊᑐᐃᓐᓇᐅᓛᕐᒪᑕ ᒪᑯᐊᓗ ᐊᑭᓕᒃᓴᐃᑦ ᐊᐅᓚᑕᐅᑦᑎᐊᕐᓗᑎᒃ 

ᒪᑭᒪᑦᑎᐊᕈᓐᓇᖁᓪᓗᑎᒃ. 

 

ᐅᖃᖅᑎ, ᒪᑐᓕᕐᓗᖓ ᑖᒃᑯᐊ ᓂᐅᕕᖅᐸᒃᑐᓄᑦ ᑐᕌᖓᔪᑦ ᐱᓕᕆᕖᑦ ᓴᐳᒻᒥᐅᓯᖅᓯᒪᓇᓱᒃᓯᒪᕗᑦ ᓂᐅᕕᖅᐸᒃᑐᓂᒃ 

ᖃᐅᔨᒪᔨᐊᖃᖁᔨᓪᓗᑎᒡᓗ ᐃᓕᓐᓂᐊᕈᑎᒃᓴᑎᒍᑦ. ᓄᓇᕗᒻᒥᐅᑦ, ᐊᑏ ᑮᓇᐅᔭᖅᑎᒍᑦ ᒪᑭᒪᑦᑎᐊᕐᓕᑦ ᐱᓕᒻᒪᒃᓴᕐᓂᖅ 

ᐊᖅᑯᑎᒋᓗᒍ. ᓇᓗᖅᑯᑎᙱᓐᓂᖅᓴᐅᖁᓪᓗᑎᒃ ᖃᐅᔨᒪᔨᐊᖃᕐᓗᑎᒃ ᐊᒻᒪᓗ ᐱᓕᒻᒪᒃᓯᒪᑦᑎᐊᕐᓗᑎᒃ ᓄᓇᕗᒻᒥᐅᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᒍᕌᔅ. 

ᐊᖓᔪᖅᑳᑉ ᐅᖃᐅᓯᖓ 199 - 6(2): ᐃᓕᓴᕆᔭᖃᕐᓂᖅ ᐃᓐᓇᑐᖃᓂᒃ ᐃᓄᐃᓪᓗ ᐊᑐᖅᓯᒪᓂᖏᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓛᒃᑯᓪᓗ ᓄᓇᕗᒻᒥᐅᑦ, ᑕᒫᓃᑦᑐᓪᓗ.  

 

ᐅᖃᖅᑎ, ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐃᓕᓴᖅᓯᓯᒪᕗᑦ ᐃᑲᔪᓪᓚᕆᖕᒪᑕ ᑕᒪᒃᑯᐊ ᐃᓐᓇᖅᐳᑦ 

ᐃᓕᓐᓂᐊᖅᑎᑦᑎᖃᑦᑕᖅᖢᑎᒡᓗ ᐊᒻᒪᓗ ᐊᑐᖅᓯᒪᔭᒥᓂᒃ ᐅᓂᒃᑲᐅᑎᖃᖃᑦᑕᕈᒪᓪᓗᑎᒃ. ᑎᑎᕋᖅᓯᒪᙱᑦᑐᓂᒡᓗ 

ᖃᓄᐃᓐᓂᐅᔪᓂᒃ ᐅᓂᒃᑳᖅᑎᐅᓪᓗᑎᒃ. 

 

ᐅᖃᖅᑎ, ᓯᓚᑦᑐᖅᓴᕐᕕᒃᑯᑦ ᐃᓐᓇᕐᓂᒃ ᐊᑐᖃᑦᑕᖅᐳᑦ ᐊᒻᒪᓗ ᐱᓕᒻᒪᒃᓯᒪᔪᓂᒃ ᐃᓄᐃᑦ ᑕᒪᒃᑯᐊ ᐃᓄᐃᑦ 

ᖃᐅᔨᒪᔨᑐᖃᖏᑦ ᐃᓕᓐᓂᐊᕈᑎᒃᓴᑦᑎᓐᓄᑦ ᐃᓕᖃᓯᐅᔾᔭᐅᓯᒪᖁᓪᓗᒋᑦ. ᑕᒪᓐᓇ ᐱᓗᐊᙳᐊᖅᑐᖅ ᑕᒪᒃᑯᐊ 

ᐱᓕᕆᐊᙳᖅᑎᑕᐅᓯᒪᔪᑦ ᕿᒥᕐᕈᓇᒃᑕᐅᑎᓪᓗᒋᑦ. 

 

ᑎᓯᕆᐅᓚᐅᖅᑐᒥ ᑕᓪᓕᒪᑦ ᐃᓐᓇᐃᑦ, ᐊᕐᕕᐊᑦ, ᐃᖃᓗᐃᑦ, ᑭᙵᐅᑦ, ᒥᑦᑎᒪᑕᓕᒃ ᐊᒻᒪᓗ ᑕᓗᕐᔪᐊᕐᒥᐅᑕᐃᑦ 

ᓯᓚᑦᑐᖅᓴᕐᕕᒃᑯᓐᓄᑦ ᑐᙵᓱᒃᑎᑕᐅᓚᐅᖅᓯᒪᔪᑦ ᐃᖃᓗᖕᓂ ᐃᓕᖅᑯᓯᑐᖃᐃᑦ ᐃᓕᔭᐅᕚᓪᓕᕈᓐᓇᕐᓂᐊᕐᒪᑕ. ᐃᓄᐃᑦ 

ᒥᒃᓵᓄᑦ ᐃᓕᓐᓂᐊᖅᑐᓄᑦ. ᑕᒪᓐᓇ ᐊᒃᓱᐊᓗᒃ ᐊᑑᑎᖃᓚᐅᖅᑐᖅ ᖃᓄᖅᑑᕈᑎᒃᓴᓪᓗ ᑕᒪᒃᑯᐊ ᓴᖅᑭᑉᐸᓪᓕᐊᓪᓗᑎᒃ 

ᐃᓱᒻᒥᐅᑎᒃᓴᓪᓗ ᑕᒪᒃᑯᐊ ᐊᑐᖅᑕᐃᓐᓇᕆᖃᑦᑕᕋᑦᑎᒃᑯᑦ ᐊᒻᒪᓗ ᑐᓵᔨᓄᑦ ᑐᑭᓕᐅᕆᔨᓄᑦ ᐃᓕᓐᓂᐊᖅᑐᑦ 

7ᖑᓚᐅᖅᐳᑦ ᐃᖃᓗᒃᑑᑦᑎᐊᕐᒥᐅᑕᐃᑦ, ᐃᒡᓗᓕᒃ, ᐃᖃᓗᐃᑦ, ᖁᕐᓗᖅᑑᖅ, ᐸᖕᓂᖅᑑᖅ ᐊᒻᒪᓗ ᑲᖏᖅᖠᓂᕐᒥ 

ᑕᒪᓐᓇ  

ᐅᖃᐅᓯᕆᔭᐅᒃᑲᓐᓂᖁᓪᓗᒍ ᓇᐅᒃᑯᓪᓗ ᐋᖅᑭᒋᐊᕈᓐᓇᕐᒪᖔᖓ ᑕᒪᓐᓇ ᐱᕐᔪᐊᖅ ᐃᖅᑲᓇᐃᔮᖅ.  

 

ᐅᖃᖅᑎ, ᓇᓗᓇᐃᖅᓯᔪᒪᖕᒥᔪᖓ ᔮᓄᐊᕆ ᓄᖑᓕᖅᑎᓪᓗᒍ ᕕᕗᐊᕆᒥᓗ ᓯᓚᑦᑐᖅᓴᕐᕕᒃ ᐃᓐᓇᕐᓂᒃ 

ᖃᐅᖁᔨᓚᐅᖅᑐᖅ ᐊᕐᕕᐊᑦ, ᐅᖅᓱᖅᑐᖅ, ᐃᒡᓗᓕᖕᒥᐅᑕᓂᒃ ᐃᖃᓗᖕᓄᑦ. ᑖᒃᑯᓇᙵᑦ ᐃᓐᓇᕐᓂᒃ 

ᐃᓕᑉᐹᓪᓕᕈᓐᓇᕐᓂᐊᕋᑦᑕ ᐊᒻᒪᓗ ᕿᒥᕐᕈᓇᒡᓗᑎᒃᑯᑦ ᐋᖅᑭᒋᐊᖅᑕᐅᓯᒪᔪᑦ ᐃᓕᓐᓂᐊᓕᒻᒪᒃᓴᕐᓂᕐᒧᑦ ᑐᕌᖓᔪᑦ. 

 

ᐅᖃᖅᑎ, ᐃᓐᓇᐃᑦ ᐃᓚᒋᔭᐅᖃᑕᐅᓪᓚᕆᒃᐳᑦ ᐃᖅᑲᓇᐃᔮᒥᓂᒃ. ᓯᓚᑦᑐᖅᓴᕐᕕᒃᑯᑦ ᐅᐱᑦᑐᑦ ᐃᓐᓇᕐᓂᒃ 

ᐊᑐᖃᑦᑕᕈᓐᓇᕋᒥᒃ ᐊᒻᒪᓗ ᕿᒥᕐᕈᑎᑦᑎᒐᒥᒃ ᐱᓕᕆᐊᙳᖅᑎᑕᐅᓯᒪᔪᓂᒃ ᓴᓇᕐᕈᑎᖏᓪᓗ. ᓯᓚᑦᑐᖅᓴᕐᕕᒃᑯᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓐᓇᕐᓂᒃ ᐃᓅᖃᑎᒥᖕᓄᑦ ᑕᐃᒪᓐᓇ ᐃᓕᓐᓂᐊᖅᑎᑦᑎᖃᑦᑕᖅᐳᒍᑦ ᐊᒻᒪᓗ 

ᖃᐅᔨᒪᔨᐊᕆᔭᖏᑦ ᑐᓐᓂᖅᑯᑎᒋᓪᓗᓂᔾᔪᒃ ᑕᐃᒃᑯᓄᖓ ᐃᓕᓴᖅᑎᑦᑎᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᓂᔅᑕ ᑕᐃᕕᑦ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 200 - 6(2): ᓴᕕᕋᔭᒃᓴᖅᓯᐅᖅᑎᓐᓄᑦ ᐅᔭᕋᓐᓂᐊᓲᓪᓗ ᒥᒃᓵᓄᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᐊᒥᓱᑦ ᑲᑎᒪᔨᐅᖃᑎᒃᑲ 

ᖃᐅᔨᒪᑦᓯᓂᐊᕐᒪᑕ ᐸᕐᓇᐅᑏᑦ ᒐᕙᒪᒃᑯᑦ ᐅᔭᕋᓐᓂᐊᓂᕐᒧᑦ, ᐅᔭᕋᓐᓂᐊᓂᕐᒧᑦ ᖃᓄᖅᑑᕈᑎᐅᔪᒧᑦ. 

ᐊᑑᑎᖃᑦᓯᐊᖅᓯᒪᕗᑦ ᓄᓇᕗᒻᒥᐅᓄᑦ ᑐᙵᕕᑦᓯᐊᕙᐅᓪᓗᓂ ᐅᔭᕋᓐᓂᐊᖅᑐᓕᕆᓂᐅᔪᒥᒃ ᐊᒻᒪ 

ᑮᓇᐅᔭᓕᐅᕈᑎᑦᓴᐅᒍᓐᓇᖅᑐᑦ ᓄᓇᕗᒻᒥ. 

 

ᐸᕐᓇᐅᑏᑦ ᓴᖅᑭᑕᐅᒻᒪᑦ 2007ᒥ ᐅᔭᕆᓐᓂᐊᖅᑎᖃᓗᐊᓚᐅᙱᓚᖅ 100ᓗ ᑐᖔᓂ ᐃᖅᑲᓇᐃᔭᖅᐸᔅᓱᑎᒃ 

ᐊᕐᕌᒍᑕᒫᑦ ᐅᔭᕋᓐᓂᐊᕐᕕᑦᓴᖅᓯᐅᖅᑐᖃᕌᖓᑦ. ᐅᓪᓗᒥ 1,000 ᐅᖓᑖᓂ ᐃᓄᐃᑦ ᐃᖅᑲᓇᐃᔮᖃᑦᓴᐃᓐᓇᓕᖅᐳᑦ 

ᒪᑭᑕᑎᒍᓐᓇᖅᓱᒋᑦ ᐃᓚᖏᑦ ᐊᒻᒪᓗ ᓄᓇᓕᖁᑎᖏᑦ. ᐱᕙᓪᓕᐊᔪᓕᕆᔨᒃᑯᑦ ᕿᒥᕐᕈᒃᑲᓐᓂᐸᓪᓕᐊᓕᖅᐳᒍᑦ 

ᐅᔭᕋᑦᓴᖅᓯᐅᓂᕐᒥᒃ ᐅᔭᕋᓐᓂᐊᓂᕐᒧᓪᓗ ᖃᓄᖅᑑᕈᑎᑦ ᓇᓗᓇᐃᖅᓯᒍᑎᐅᒍᓐᓇᖅᑐᓂᒃ 

ᓇᓗᓇᐃᖅᓯᓪᓗᐊᕈᑎᐅᒍᓐᓇᖅᑐᒥᒃ ᐅᔭᕋᑦᓴᖅᓯᐅᕐᓂᕐᒥᒃ ᐅᔭᕋᓐᓂᐊᖅᑐᓕᕆᓂᕐᒥᓪᓗ. 

ᐱᕙᓪᓕᐊᓂᕗᑦ ᒪᓕᑦᑐᒍ ᐅᖃᖃᑎᖃᖅᐸᓪᓕᐊᓂᐊᖅᐳᒍᑦ ᓄᓇᕗᒻᒥᐅᓂᒃ ᑕᑯᔪᒪᒻᒪᖔᑕᓗ ᑭᑐᒥᒃ ᐸᕐᓇᐅᑎᐅᔪᒥᒃ 

ᓯᕗᓂᔅᓴᒥᓐᓄᑦ. ᐱᕙᓪᓕᐊᔪᓕᕆᔨᖁᑎᕗᑦ ᐅᖃᖃᑎᒌᑉᐸᓪᓕᐊᓯᒪᕗᑦ ᐸᕐᓇᐅᑎᐅᔪᒥᒃ ᐃᓚᒋᓪᓗᓂᐅᒃ 

ᐃᓅᓯᓕᕆᓂᕐᒧᑦ ᑮᓇᐅᔭᓕᕆᓂᕐᒧᑦ ᓇᐅᑦᓯᖅᑐᖅᑏᑦ ᑲᒪᔨᕋᓛᑦ ᑖᒃᑯᐊ ᐊᑐᖅᑕᐅᕙᑦᑐᑦ ᐱᖓᓱᓂᒃ 

ᐊᕕᑦᑐᖅᓯᒪᓂᐅᔪᓂ ᐊᕐᕌᒍᑕᒫᑦ ᐊᒻᒪᓗ ᐱᒋᐊᕐᖓᐅᑎᒥᒃ ᓇᓗᓇᐃᖅᓯᒋᐊᕐᖓᐅᑎᓂᒃ ᐅᖃᖃᑎᒌᓐᓂᖃᓚᐅᕐᒥᔪᖅ 

ᐅᔭᕋᓐᓂᐊᖅᑎᓂᒃ ᑐᙵᕕᒃᑯᓐᓂᒃ ᐊᒻᒪᓗ ᐃᓛᒃ ᑲᑎᒪᓂᖃᖅᑎᓪᓗᒍ ᐅᔭᕋᓐᓂᐊᓂᕐᒥᒃ ᑭᓱᔅᓴᖅᓯᐅᕐᓂᕐᒥᒃ ᕙᓐᑰᕗ 

ᔮᓂᐊᕆᐅᑎᓪᓗᒍ.  

 

ᐱᕙᓪᓕᐊᔪᓕᕆᔨᒃᑯᑦ ᐸᕐᓇᒃᑭᕗᑦ ᓄᓇᕗᒻᒥ ᐅᔭᕋᖕᓂᐊᖅᑏᑦ ᑲᑎᒪᕐᔪᐊᕐᓂᖃᓕᖅᐸᑕ ᐄᐳᕆᒥ. ᓱᓕᒃᑲᓐᓂᖅ 

ᖃᓄᖅ ᐱᓕᕆᐊᖑᕙᓪᓕᐊᔪᖃᕐᓂᐊᖅᐳᖅ ᓄᓇᕗᒻᒥ 2023ᒥ. ᐅᖃᖅᑎᑦᓯᔨ, ᐅᔭᕋᖕᓂᐊᕐᓂᖅ 

ᐱᕈᖅᐸᓪᓕᐊᑦᓴᐃᓐᓇᕐᓂᖓ ᑮᓇᐅᔭᖅᑐᕈᑎᐅᑦᓯᐊᖅᓯᒪᕗᖅ ᓄᓇᕗᒻᒥ. ᐱᓕᕆᔭᕆᐊᖃᖅᐳᒍᑦ ᓄᓇᕗᒻᒥᐅᑦ 

ᐱᒃᑯᒥᓇᑦᓴᐃᓐᓇᖁᑉᓗᒍ ᐊᑭᑦᑐᕋᐅᑎᒍᓐᓇᑦᓯᐊᕐᓗᓂ ᐊᒻᒪᓗ ᐊᑰᑎᖃᑦᓯᐊᕐᓗᓂ ᓄᓇᕗᒻᒥᐅᓄᑦ ᐃᑯᖓᒃᑲᓐᓂᖅ. 

 

ᐊᔾᔨᒌᙱᑦᑐᑦ ᓴᕕᕋᔭᑦᓴᔭᐃᑦ ᐱᔭᐅᒍᒪᕙᓪᓕᐊᑐᐃᓐᓇᕐᒪᑕ. ᐃᑲᔪᖅᑐᐃᒍᑎᐅᒍᓐᓇᖅᑐᑦ 

ᓱᕈᓐᓇᖅᑐᖃᓗᐊᖅᑕᐃᓕᒪᓂᕐᒧᑦ ᓄᓇᕗᒻᒥ ᐃᓚᐅᒍᓐᓇᖅᐳᑦ. ᐅᔭᕋᑦᓴᓯᐅᕐᓂᖅ ᐅᔭᕋᓐᓂᐊᕐᓃᓪᓗ 

ᑐᙵᕕᒋᓪᓚᕆᒃᑲᑦᑎᒍᑦ ᑮᓇᐅᔭᓕᐅᕈᑎᑦᓴᓄᑦ ᓴᖅᑮᒍᑎᐅᕙᑦᑐᓂᒃ ᐃᖅᑲᓇᐃᔮᔅᓴᓂᒃ ᐃᓄᓐᓄᓪᓗ 

ᓇᒻᒥᓂᖁᑎᖃᖅᑐᓄᑦ ᐊᒻᒪᓗ ᐱᒃᑯᓇᖅᑐᒥᒃ ᐃᓅᓯᖃᒃᑲᓐᓂᕈᑎᐅᓕᖅᓱᓂ ᓄᓇᕗᒻᒥᐅᓄᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 201 - 6(2): ᑲᓇᑕᐅᑉ ᐊᕐᓇᖏᑦ ᐋᓐᓂᐊᖅᑐᓕᕆᓂᕐᒧᑦ ᓗᒃᑖᖑᔪᓄᑦ ᐅᓪᓗᖁᑎᖓ 

(ᒪᐃᓐ) 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᑉᓛᑦᓯᐊᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ. 

ᐅᖃᖅᑎᑦᓯᔨ, ᐊᖃᒍ ᒫᑦᓯ 11 ᐅᑉᓗᕆᔭᐅᓂᐊᕐᒪᑦ ᑲᓇᒥ ᐃᖢᐊᖅᓴᐃᔩᑦ ᐊᕐᓇᐅᔪᑦ, ᐊᕐᓇᑦ ᐃᖢᐊᖅᓴᐃᔨᐅᔪᓄᑦ 

ᓘᑦᑖᖑᓂᕋᖅᑕᐅᒻᒫᖅᖢᑎᒃ ᐃᒃᑯᐊ ᐊᒻᒪ ᑕᕝᕙᓂ ᐅᑉᓗᕆᓂᐊᖅᑕᖓᓂᒃ ᐃᓕᑕᕆᔫᓪᓗᐊᕐᓂᐊᕋᑉᑎᒍ, 

ᐅᐱᒋᔫᓪᓗᐊᕐᓂᐊᕋᑉᑎᒍᑦ ᑕᒪᒃᑯᐊ ᐊᕐᓇᑦ ᐱᓕᕆᒡᒍᖕᓂᖏᑦ ᐋᓐᓂᐊᖅᑕᐃᓕᑎᑦᓯᓂᐅᑉ ᐃᓗᐊᓂ.  

 

(ᑐᓵᔨᑎᒍᑦ) ᓄᓇᕗᒻᒥ ᐊᕐᓇᐃᑦ ᐃᖢᐊᖅᓴᐃᔩᑦ ᐊᒥᓱᓪᓗᐊᑲᓪᓚᐅᒻᒪᑕ ᓘᑦᑖᖁᑎᑦᑎᓐᓂᒃ, ᐊᔪᙱᖁᑎᑦᑎᓐᓂᒃ. 

ᑲᑎᑦᑐᒋᑦ 106 ᑳᓐᑐᕌᖃᖅᐳᒍᑦ ᐃᖢᐊᖅᓴᐃᔨᓂᒃ. 51 48%ᖏᖅᑲᐃ ᐊᕐᓇᐅᑉᓗᑎᒃ. ᑳᓐᑐᕌᕆᔭᑦᑎᓐᓂᑦ ᑕᓪᓕᒪᑦ 

ᖁᓕᐅᔪᓂ ᕿᑭᖅᑕᓂ ᐋᓐᓂᐊᕐᕕᖓᓂ ᐱᓕᕆᔪᑦ. ᐊᔾᔨᐅᙱᑦᑐᓂᒃ ᐃᓱᐊᖅᓴᐃᒍᑎᖃᖅᓱᑎᒃ, ᓵᕐᓗ 

ᐃᑉᐱᓇᖏᑦᑐᖅᓯᐅᑎᓂᒃ ᓱᕈᓯᓕᕆᓂᕐᒧᑦ ᒪᑯᐊᓗ ᐊᓯᖏᓐᓂᒃ. ᑕᒪᒃᑯᐊ ᓯᑕᒪᑦ ᐊᕐᓇᐃᑦ ᐃᖅᑲᓇᐃᔮᖏᑦ 

ᑕᓪᓕᒪᓄᑦ ᐊᖓᔪᖅᑲᐅᑎᐅᓂᐊᖅᑐᑎᒃ ᐊᒻᒪᓗ ᐃᑲᔪᖅᐸᓐᓂᐊᖅᓱᑎᒃ ᐋᓐᓂᐊᖅᑐᓕᕆᔨᒃᑯᓐᓂᒃ. ᐃᑲᔪᖅᑎᐅᔪᖅ 

ᐋᓐᓂᐊᖅᑐᓕᕆᔨᒻᒪᕆᒻᒧᑦ ᑖᓐᓇᓗ ᐃᓚᒌᓄᑦ ᐋᓐᓂᐊᖅᑐᓕᕆᔩᑦ ᐊᒻᒪ ᐃᑉᐱᓇᙱᑦᑐᒥᒃ ᐊᒻᒪ ᓄᓇᒥ 

ᐃᓕᓐᓂᐊᕈᑎᐅᔪᒥᒃ ᐊᖓᔪᖅᑳᖑᔪᒥᒃ. ᑲᓇᑕᓗᒃᑖᕐᒥ ᐊᕐᓇᐃᑦ 43%ᖑᒻᒪᑕ ᐋᓐᓂᐊᓯᐅᖅᑎᐅᔪᓂᒃ ᐊᒻᒪᓗ ᑖᒃᑯᐊ 

ᐊᕐᓇᐃᑦ ᐅᓪᓗᕆᔭᖓᑦ ᐃᖢᐊᖅᓴᐃᔩᑦ ᓇᓪᓕᐅᓂᖅᓯᐅᕈᑎᒋᓗᒋᑦ ᐱᕚᓪᓕᖅᓯᒪᓂᖏᓐᓂᒃ ᐋᓐᓂᐊᖅᑐᓕᕆᓂᕐᒥᒃ 

ᒪᑯᐊᓗ ᐃᓅᓱᖕᓂᖅᓴᑦ ᐊᕐᓇᑦ ᐱᕙᓪᓕᐊᓕᖁᓪᓗᒋᑦ ᓄᓇᕗᒻᒥ ᓘᒃᑖᖑᓛᖁᓪᓗᒋᑦ. (ᑐᓵᔨᒃᑰᖏᑦᑐᖅ) ᒪ’ᓇ 

ᐅᖃᖅᑎᑦᓯᔨ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐱᖓᔪᐊᓐᓅᓚᐅᙱᓐᓂᓐᓂ. ᑖᓐᓇ ᒪᓕᒐᓕᐅᖅᑎ ᐊᐃᕕᓕᒻᒧᑦ ᒥᔅᑕ ᒪᓕᑭ 

ᑕᕝᕙᓃᔾᔮᙱᒻᒪᑦ ᐋᓐᓂᐊᒐᒥ. ᐱᖓᔪᐊᑦ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ 

ᖃᕝᕕᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 250 - 6(2): ᐸᓂᓐᓄᑦ ᓇᓪᓕᐅᓐᓂᖅᓯᐅᑦᑎᐊᖁᓂᕋ (ᖃᕝᕕᒃ)  

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6 

ᖃᕝᕕᒃ: ᐅᓪᓛᕕᓂᑐᖃᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᐅᓪᓗᒥ ᒪᑭᒍᑎᖃᖅᑐᖓ ᐃᓅᓕᕐᕕᓯᐅᑦᓯᐊᖁᔨᑦᓱᖓ 

ᐸᓂᒋᔭᕗᑦ ᐅᓪᓗᒥ ᐃᓅᓕᕐᕕᓯᐅᕐᒪᑦ, ᕉᓴ ᓕᓐᑕ ᒪᙱ ᐃᓄᒃᑕᓗᒃ, ᓯᑕᒪᓂᒃ ᐸᓂᖃᕋᑦᑕ ᓄᑲᑦᑎᖅᐹᖁᑎᒋᔭᕗᑦ 

ᕉᓴ ᓕᓐᑕ ᐅᓪᓗᒥ ᐃᓅᓕᕐᕕᓯᐅᑦᓯᐊᖁᑦᓱᒍ. ᑕᒫᓂ ᐃᖃᓗᓐᓃᖃᑕᐅᔪᔫᒐᓗᐊᖅ ᐅᓯᙵᖏᓈᖅᑰᕐᒪᑦ 

ᑕᒪᐅᙵᓚᖓᖅᑰᓚᖏᒻᒪᑦ ᑏᕖᒥᓗ ᑕᑯᓐᓇᖅᑰᑦᓱᓂ, ᑕᑯᓐᓇᑐᐊᖅᐸᑦ ᐅᓪᓗᒥ ᒪᙱ ᐅᓪᓗᖃᑦᓯᐊᓚᖓᕗᑦ, 

ᓇᓪᓕᒋᕙᒋᑦ ᒪᙱ. ᑕᐃᒪᑐᐊᖅ. ᓇᑯᕐᒦᒃ ᐅᖃᖅᑎ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 251 - 6(2): ᑲᔪᓯᑦᑎᐊᕐᓂᖓ ᖃᓕᕋᓕᒐᓱᒃᑐᑦ ᐅᑭᐅᖑᔪᒥ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ. ᐊᔅᓱᐊᓗᒃ ᖁᕕᐊᒋᔭᖃᕋᒪ ᐅᖃᐅᓯᕆᔪᒪᓪᓗᒍ ᑕᒪᓐᓇ 

ᖃᓄᐃᓐᓂᐅᓯᒪᔪᖅ ᐸᓐᓂᖅᑑᒥ. ᐊᕐᕌᒍᑕᒫᐸᓗᑦᑎᐊᖅ ᖃᓕᕋᓕᓐᓂᐊᕐᓂᖃᓲᖑᒻᒪᑦ ᐸᓐᓂᖅᑑᒥ. ᐊᕐᕌᓂ 

ᑲᔪᓯᙱᑦᑑᒐᓗᐊᖅ ᑭᓯᐊᓂ ᑕᒫᓂ ᐊᕐᕌᒍᒥ ᔮᓂᐊᕆ 31ᖑᑎᓪᓗᒍ ᐱᒋᐊᔪᒻᒪᑦ ᓯᕗᓪᓕᖅᐹᖅ 

ᖃᓕᕋᓕᓐᓂᐊᖅᑕᐅᓯᒪᔪᐃᑦ ᐃᖃᓗᓕᕆᕕᒻᒨᖅᑕᐅᓪᓗᑎᒃ. 

 

ᐃᓪᓗᒥ ᑎᑭᑦᑐᒍ 530,000 ᐸᐅᓐᔅ ᑲᒪᒋᔭᐅᓯᒪᓕᖅᑐᐃᑦ ᐊᒻᒪᓗ ᐊᐅᓪᓚᖅᑎᑕᐅᓯᒪᓕᖅᑐᑦ 100,000 ᐸᐅᓐᔅ 

ᐅᓪᓗᒥᒧᑦ. ᒫᑦᓯ 6ᖑᑎᓪᓗᒍ ᑭᖑᓪᓕᖅᐹᒥ ᖃᓕᕋᓕᓐᓂᐊᓚᐅᖅᑐᐃᑦ ᐱᔾᔪᑎᖃᖅᑐᑎᒃ 

ᐃᓂᔅᓴᖃᑦᑎᐊᙱᓐᓂᖏᓐᓄᑦ ᐊᒻᒪᓗ ᐊᐅᓪᓚᖅᑎᑕᐅᖃᑦᑕᕆᐊᓖᑦ ᐃᓚᖓᒍᑦ ᑭᖑᕙᖅᓯᒪᖃᑦᑕᕐᒥᒻᒪᑕ. 

 

ᑭᓯᐊᓂ ᓱᓕ ᐊᔾᔨᙳᐊᕐᓂᒃ ᑕᑯᓯᒪᒍᔅᓯ 60,000 ᐸᐅᓐᐸᓘᓂᕋᖅᑕᐅᓚᐅᖅᑐᐃᑦ ᖃᒧᑎᓃᑦᑐᑦ ᓯᓚᒥ ᐅᑕᖅᑭᔪᑦ 

ᐃᖃᓗᓕᕆᕕᒻᒥ ᑲᒪᒋᔭᐅᒋᐊᓖᑦ. ᕿᓚᒥᐊᓗᒃ ᑕᒫᓂ ᐊᕐᕌᒍᒥ ᓈᕆᓂᐊᖅᑐᒋᔭᐅᒻᒪᑕ 900,000 ᐸᐅᓐᔅ 

ᑎᑭᓐᓂᐊᖅᑎᒋᔭᐅᓗᓂ ᐱᔭᐅᒋᐊᓖᑦ. ᒫᓐᓇᒧᑦ ᑎᑭᑦᑐᒍ $700,000 ᑮᓇᐅᔭᓂᒃ ᐃᓯᖅᓯᔪᖅ ᐸᓐᓂᖅᑑᒧᑦ. ᑖᓐᓇ 

ᖃᓕᕋᓕᓐᓂᐊᕐᓂᐅᔪᖅ ᐱᓪᓚᕆᐅᒻᒪᑦ ᐸᓐᓂᖅᑑᕐᒥᐅᑕᕐᓄᑦ. ᑖᒃᑯᐊᓗ 93ᖑᓪᓗᑎᒃ ᖃᓕᕋᓕᓐᓂᐊᖅᑎᐅᓯᒪᔪᑦ 

ᐱᔪᓐᓇᐅᑎᐅᔪᑦ, ᐱᔪᓐᓇᐅᑎᓖᑦ ᐃᑲᔪᖅᑎᖏᑦ ᐱᖃᓲᑎᙱᑦᑐᐃᑦ. 

 

ᐸᕐᓂᖅᑑᕐᒥᐅᑦ ᐅᐱᒋᑦᓯᐊᖅᑲᒃᑲ ᑕᒪᔅᓱᒥᖓ ᐊᔅᓱᕈᐊᕆᔭᖃᖅᐸᒻᒪᑕ. ᐃᖅᑲᓇᐃᔮᔅᓴᖅᑕᖃᐃᓐᓇᖅᑲᑦ ᑕᒪᔅᓱᒥᖓ 

ᑲᔪᓯᑎᑦᑏᓐᓇᕋᔭᑦᑎᐊᖅᑐᐃᑦ ᐸᓐᓂᖅᑑᕐᒥᐅᑕᐃᑦ. ᐅᐱᒋᕙᔅᓯ. ᑕᒫᓂ ᐊᕐᕌᒍᒥ ᑲᔪᓯᓂᖃᑦᑎᐊᓚᐅᕆᔅᓯ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑯᒧᑦ, ᑕᐃᕕᑦ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 252 - 6(2): ᓄᓇᕘᑉ ᐸᖓᒡᒍᔾᔨᔪᓄᑦ 2023 (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᐅᓪᓗᕈᓗᑐᐃᓐᓇᐅᒻᒫᓯᑦ 

ᑕᐃᒪᓐᓇ ᒪᑭᑉᐳᖓ. ᑕᑉᐸᐅᖓ ᑐᙵᓱᑦᑎᒍᒪᓪᓗᓯ ᐃᒡᓗᒥᐅᑕᐃᑦ ᐊᒻᒪᓗ ᓈᓚᑦᑐᐃᑦ, ᑕᑉᐱᑯᖓ 

ᐃᒃᐱᐊᔪᒻᒨᕈᓐᓇᓛᕈᔅᓯ ᐄᑉᐳᕈ 19−ᒥ ᑖᒃᑯᐊ ᕿᒧᒃᓯᕐᔪᐊᖅᑐᐃᑦ ᑎᑭᓕᖅᐸᑕ ᐊᓈᖅᓯᔭᖅᑐᕐᓗᓯ, ᖁᐊᐃᓪᓗᓯᓗ. 

ᑕᐃᒪᓐᓇ ᑖᒃᑯᐊ ᕿᒧᔅᓯᒐᓚᐃᑦ ᑎᑭᓕᑎᓪᓗᒋᑦ ᑐᙵᓱᒃᑎᐊᒋᐊᖅᑐᓛᕋᔅᓯᐅᒃ. ᐊᑏ ᑕᑉᐸᐅᖓᓛᖅᐳᓯ, ᑖᒃᑯᐊ 

ᓄᓇᕗᑦ ᑯᐊᔅᑦ−ᖑᓂᕋᖅᑕᐅᔪᑦ ᕿᒧᒃᓯᕐᔪᐊᕐᓂᖅ ᐱᒋᐊᓛᕐᒪᑦ ᐃᒡᓗᓕᖕᒥᑦ, ᐄᐳᕈ 11 ᐃᒃᐱᐊᕐᔪᒻᒧᑦ ᓂᕆᐅᓇᖅᑐᑦ 

19-ᖑᓕᖅᐸᑦ ᑕᐃᑯᓐᖓᕐᓗᑎᒃ. ᐊᑏ ᑕᑉᐸᖓᑦᑎᐊᓛᖅᐳᓯ, ᑐᙵᓱᒃᑎᑕᐅᑦᑎᐊᕐᓂᐊᕐᒥᔪᓯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑎ 

ᑎᑭᕋᕐᔪᐊᒧᑦ ᐊᕐᕕᐊᓄᑦ, ᒥᔅᑐ ᒪᐃᓐ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 253 - 6(2): ᐃᓕᓴᖅᓯᓂᖅ ᓇᔭᓐᓂᒃ ᓗᒃᑖᖅ ᕕᐅᓇ ᒪᐃᓐ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᑉᓗᒥ ᒪᑭᑦᑐᖓ ᐃᓕᑕᕆᕼᐅᐊᖅᖢᒍ ᓇᔭᒐ ᕕᐅᓇ, ᕕᐅᓇ 

ᒪᐃᓐ ᐃᖢᐊᖅᓴᐃᔨᐅ’ᒪᑦ. ᐊᖃᒍ ᐅᑉᓗᒋᔭᐅᓂᐊᖅᑎᖦᖢᒍ ᑲᓇᑕᒥ ᐊᕐᓇᓄᑦ ᐃᖢᐊᖅᓴᐃᔨᓄᑦ. ᒥᓂᔅᑑᓂᕋ 

ᐊᑐᙱᑕᕋᐅᒐᓗᐊᖅ, ᒪᓕᒐᓕᐅᖅᑎᐅᓂᕋ ᐊᑐᖅᖢᒍ ᐃᓕᑕᕆᕼᐅᐊᕋᒃᑯ ᓇᔭᒐ ᑕᒫᓂ ᐃᖢᐊᖅᕼᐊᐃᔨᐅᕋᐅᔭᕐᒪᑦ 

ᐃᖃᓗᖕᓂ. ᐅᐱᒋᑦᓯᐊᒥᐊᒐᕋ ᓇᔭᒐ ᐊᔪᙱᑦᑐᒋ’ᖢᒍ ᐃᖢᐊᖅᓴᐃᔨᐅᓂᕐᒥᒃ ᐱᓕᕆᐅᔭᖃᑦᑖᓕᕐᒪᑦ, 

ᐃᓕᓐᓂᐊᕈᑎᒋᖃᑦᑖᓚᐅᖅᖢᓂᐅᓪᓗ ᑕᒫᓂ 8−ᓂᖃᐃ ᐊᕐᕌᒍᓂᒃ ᐃᓕᓐᓂᐊᓚᐅᖅᖢᑏᒃᑯᐊ 

ᐃᖢᐊᖅᓴᐃᔨᙳᕼᐅ’ᒪᑕ.  

 

ᐃᕐᓂᓱᒃᓰᔪᓕᕆᓂᕐᒥᒃ ᑕᒫᓂ ᐱᓕᕆᐅᔭᖅᑕᕐᒪᑦ, ᖃᓄᖅ, ᐊᑯᖅᖠᑕᕐᒪᑦ ᓄᑕᕋᓛᓂᒃ ᐃᓅᕋᑖ’ᓈᓂᒃ. 

ᐅᐱᒋᑦᓯᐊᒥᐊᖅᐸᒋᑦ ᓇᔮᒃ ᐊᒻᒪ ᓇᒡᓕᒋᕙᒋᑦ ᑖᒃᑕ ᒪᐃᓐ−ᓛᒐᐅᑦᑕᕋᕕᑦ ᐅᐱᒋᓪᓚᕆ’ᐸᒋᑦ, ᐊᖃᒍ 

ᐅᑉᓗᖃᑦᓯᐊᓂᐊᖅᐳᑎ’ᓗ ᓇᔮᒃ. ᒪ’ᓇ ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. ᐱᖓᔪᐊᓐᓂ. ᒪᓕᒐᓕᐅᖅᑎ ᐃᖃᓗᑦᑑᑦᓯᐊᕐᒧᑦ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 254 - 6(2): ᐃᓕᓴᕆᔭᖃᕐᓂᖅ ᒥᐊ ᐱᐊᑎᒥᒃ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓛᒃᑯᑦ ᐃᖃᓗᑦᑑᑦᑎᐊᕐᒥᐅᑦ ᓄᓇᕗᒻᒥᐅᓪᓗ 

ᓈᓚᑦᑐᑦ.  

 

ᐅᖃᖅᑎᑦᓯᔩ, ᐅᓐᓂᖅᓯᐅᕈᒪᕗᖓ ᐊᕐᓇᒥᒃ ᒪᒃᑯᑦᑐᒥᒃ ᐃᖃᓗᑦᑑᑦᓯᐊᕐᒥ. ᐊᑎᖓ ᓃᐊ ᐲᑎ, ᔮᑉᐸᓃᓯᒃᑯᓐᓄᑦ 

ᓂᐅᕐᕈᓯᒪᒻᒪᑦ ᑭᒡᒐᑐᖅᓱᓂ ᓄᓇᖃᖅᑳᖅᑐᓂᒃ ᐅᑭᐅᖅᑕᖅᑐᒥ, ᐅᑭᐅᖅᑕᖅᑐᒥ ᑲᑎᒪᓂᖃᖅᑎᓪᓗᒋᑦ. ᒪᕐᕉᓐᓂᒃ 

ᐃᓂᑖᖁᔭᐅᓚᐅᕐᒪᑦ ᑕᐅᕙᓃᓐᓂᕐᒥᓂᒃ, ᓯᓚᐅᑉ ᐊᓯᔾᔨᐸᓪᓕᐊᓂᖓ ᐱᓪᓗᒍ ᐅᑭᐅᖅᑕᖅᑐᒥ ᐊᒻᒪ ᐊᐃᑉᐹ ᐃᓄᐃᑦ 

ᐃᓕᖅᑯᓯᖓᓂᒃ ᐊᒻᒪᓗ ᖃᓄᖅ ᐊᑦᑐᖅᑕᐅᓯᒪᓂᖏᓐᓂᒃ. ᐊᐱᕆᔭᐅᓚᐅᕐᒥᔪᖅ ᓂᓪᓕᐊᖁᓪᓗᒍᑦᑕᐃᖅ ᐃᓄᐃᑦ 

ᖃᐅᔨᒪᓂᑐᖃᙱᓐᓂᒃ ᐅᑭᐅᖅᑕᖅᑐᒥ ᐊᐅᑉᐸᓪᓕᐊᑎᓪᓗᒍ.  

 

ᐅᖃᖅᑎᑦᓯᔩ, ᓃᐊ ᐊᐱᕆᔭᐅᓚᐅᕐᒪᑦ ᑖᒃᑯᓄᖓ ᑲᓇᑕᒥ ᑎᒥᖁᑎᐅᔪᒧᑦ Asia Pacific Foundation−ᑯᓐᓄᒃ 

ᑮᓇᐅᔭᖃᑎᑕᐅᓗᑎᒃ. ᐅᐱᒋᓪᓚᕆᑦᑕᕋ ᐱᓕᕆᕙᓪᓕᐊᓯᒪᓂᖓ, ᑭᒡᒐᖅᑐᕈᓐᓇᖅᓱᓂ ᐃᓄᐃᑦ ᐱᓪᓗᒋᑦ, ᓯᓚ 

ᐱᓪᓗᒍ. 

ᐊᔾᔨᒌᖏᑦᑐᑦ ᓄᓇᓕᓐᓅᖃᑦᑕᖅᓯᒪᔪᓂᒃ ᐅᖃᓕᒪᒋᐊᖅᑐᖅᓱᓂ, ᐅᐱᒋᓪᓚᕆᑦᑕᖓ ᐱᓕᕆᐊᖓᓂᒃ, 

ᐅᓐᓂᖅᓯᐅᖅᐸᑦᓱᓂᓗ ᐃᓕᖅᑯᓯᑦᑎᓐᓂᒃ ᐊᓯᑦᑎᓂᓪᓗ ᖁᕕᐊᓱᑦᑎᑦᓯᕙᑦᓱᓂ ᐅᓂᒃᑳᕆᐊᖅᑐᑎᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᑎᖁᑎᖃᕈᓐᓃᕋᒪ. ᓯᑕᒫᑦ. ᐅᑎᕈᑏᑦ ᐅᖃᐅᓯᒃᑯᑦ 

ᐊᐱᖅᑯᑎᒥᓂᕐᓄᑦ. ᓄᓇᕗᑦ ᓯᕗᓕᖅᑎᖓ, ᒥᔅᑐ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 370 - 6(2): ᓴᖅᑮᔪᒪᓂᖏᑦ ᐃᓂᒃᓴᓂᒃ ᒥᓂᔅᑕᑦ ᑐᖓᓕᖏᓐᓄᑦ 

ᐃᑲᔪᖅᑎᖏᓐᓂᒃ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᓇᖏᖅᓯᕗᖓ, ᐅᑎᕈᑎᒋᔭᓄᑦ ᐊᐱᖅᑯᑎᒋᓚᐅᖅᑖᓂᒃ ᔮᓇᑦ ᐳᕉᔅᑐ, 

ᒪᓕᒐᓕᐅᖅᑎᐅᔪᖅ ᐃᖃᓗᐃᑦ−ᓯᓈ. ᓈᓴᐅᑎᖃᖅᑐᖅ 3-7-0-6 (2).  

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᓇᖏᖅᓯᕗᖓ ᐅᓪᓗᒥ ᑭᐅᓂᕆᔪᔭᕐᓄᑦ ᐊᐱᖅᓱᕐᓇᐅᑎᓪᓗᒍ ᒫᑦᓯ 7, 2023−ᒥ. ᒪᓕᒐᓕᐅᖅᑎ 

ᐃᖃᓗᐃ−ᓯᓈ, ᑐᓴᕈᒪᔪᒻᒪᑦ ᑖᒃᑯᐊ ᓴᖅᑭᑕᐅᓂᐊᕐᓂᖏᓐᓂᒃ ᒥᓂᔅᑑᑉ ᑐᖏᓕᖏᑕ ᐃᑲᔪᖅᑎᖏᑦ.  

 

ᐅᖃᖅᑎᑦᓯᔩ, ᓇᓗᓇᐃᕆᔪᒪᕗᖓ 2022−ᒥ ᐅᑭᐊᒃᓵᒃᑯᑦ ᑲᑎᒪᑎᓪᓗᑕ ᓯᕗᓕᖅᑏ, ᐃᓄᐃᑦ 

ᐅᓄᖅᓯᒋᐊᖅᑕᐅᖁᓪᓗᒋᑦ ᐃᖅᑲᓇᐃᔭᖅᐸᒃᑐᑦ ᐊᖏᔪᖅᑲᐅᑎᐅᔪᓂᒃ ᒐᕙᒪᐅᓂᑦᑎᓐᓂᒃ. 

 

ᓯᕗᓕᖅᑏᑦ ᐊᖏᖃᑎᒌᓚᐅᖅᐳᑦ ᓴᖅᑮᒍᒪᓪᓗᑎᒃ ᑐᖏᓕᐅᑉ ᐃᑲᔪᖅᑎᒋᕙᓐᓂᐊᖅᑕᖏᓐᓂᒃ, ᑖᒃᑯᐊ  

ᐊᖏᔪᖅᑲᐅᑎᓕᕆᔨᒃᑯᓐᓄᑦ ᑲᒪᒋᔭᐅᓂᐊᖅᑐᓄᑦ. ᑖᒃᑯᐊ ᐱᓕᕆᕝᕖᑦ ᐃᓱᒪᖅᓱᕐᓂᐊᖅᑐᑎᒃ 

ᐃᖅᑲᓇᐃᔭᖅᑎᑖᖅᐸᓐᓂᐊᕐᓗᑎᒃ ᐃᓂᒃᓴᐅᔪᒧᑦ. ᑕᒪᒃᑯᐊ ᑎᒃᑯᐊᖅᑕᐅᑐᐃᓐᓇᙱᒃᑯᑎᒃ ᐅᕝᕙᓗ ᓇᓕᐊᓐᓂᒃ 

ᓅᑕᐅᓗᑎᒃ ᐃᖅᑲᓇᐃᔮᒥᓂᒃ. 

 

ᑖᒃᑯᐊ ᐃᑲᔪᖅᑎᐅᔪᑦ ᑐᖏᓕᕐᒧᑦ ᐋᖅᑭᑦᓯᒪᓂᐊᖅᐳᑦ ᐊᖏᔪᖅᑲᐅᑎᐅᓂᕐᒧᑦ ᑲᒪᒍᓐᓇᕐᓗᑎᒃ ᐊᒻᒪ 

ᐃᑲᔪᖅᑕᐅᒍᓐᓇᕐᓗᑎᒃ. ᑖᓐᓇ ᐃᖅᑲᓇᐃᔮᖅ ᐱᓕᕆᖃᑎᖃᕋᔭᖅᑐᖅ ᑐᖏᓕᕐᒥᒃ, ᐅᓂᒃᑳᓗᐊᖅᐸᙱᓪᓗᓂ. ᑕᒪᓐᓇ 

ᐱᕕᖃᕈᑕᐅᓂᐊᖅᑐᖅ, ᐃᓕᓐᓂᐊᖅᐸᓪᓗᓂ ᑎᒍᓯᕙᓪᓕᐊᓗᓂᓗ ᑲᒪᒋᔭᕆᐊᓕᒥᓂᕐᒥᒃ, ᑲᒪᕆᔭᕆᐊᓕᓕᒫᖏᑦ 

ᐱᔪᓐᓇᖅᓯᓗᓂᐅᒃ ᑐᖏᓕᖓᑕ ᐱᓕᕆᐊᕆᕙᑦᑕᖏᑦ.  

 

ᒪᒥᐊᑦᑐᒪᕗᖓᓗ ᒫᓐᓇ ᒐᕙᒪᒋᔭᕗᑦ ᐃᓂᓪᓚᖓᓂᕆᔭᑦᑕ ᐊᑐᐊᒐᖓ ᐊᑐᐃᓐᓇᐅᓯᒪᖏᒻᒪᑦ ᒐᕙᒪᒃᑯᑦ 

ᐃᑭᐊᖅᑭᕕᖓᓂᒃ. 

ᐊᒻᒪ ᑐᓴᖅᑎᑦᑐᒪᕙᒃᑲ ᒪᓕᒐᓕᐅᖅᑎᒃᑲ, ᐊᑐᐃᓐᓇᐅᓕᕐᒪᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑕᓪᓕᒪᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᖏᖅᓯᓂᐅᑉ ᐅᐊᖕᓇᖓᓄᑦ ᐊᒻᒪ ᐃᓪᓗᓕᒑᕐᔪᒻᒧᑦ ᒪᓕᒐᓕᐅᖅᑎ, ᒥᔅᑐ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 383 - 6(2): ᑲᒪᒋᔭᖃᕐᓂᖅ ᐅᓐᓂᕐᓘᑕᐅᔾᔪᑎᓄᑦ ᐋᓐᓂᐊᕕᓕᐊᖅᓯᒪᕙᒃᑐᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᐅᑉᓛᒃᑯᑦ ᐃᒡᓗᓕᒑᕐᔪᒻᒥᐅᑦ, ᑲᖏᖅᖠᓂᕐᒥᐅᑦ, ᓄᓇᕗᒻᒥᐅᑦ ᐊᒻᒪ ᑲᑎᒪᔨᐅᖃᑎᒃᑲ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ ᑐᕌᖅᑎᒍᒪᓂᐊᕋᒃᑭᑦ.  

 

ᐅᖃᖅᑏ, ᒫᑦᓯ 8−ᖑᑎᓪᓗᒍ ᒥᓂᔅᑐ ᓇᓗᓇᐃᖅᓯᓚᐅᖅᓯᒪᒻᒪᑦ, ᑕᒪᒃᑯᐊ ᐊᐅᓪᓚᖅᑐᒥᓃᑦ ᐋᓐᓂᐊᕕᓕᐊᖅᑐᒥᓃᑦ 

ᐅᓐᓂᕐᓗᒃᓴᖃᑦᑕᖁᔭᐅᓗᑎᒃ ᐅᓐᓂᕐᓗᒃᓴᕐᕕᖓᓄᑦ ᐋᓐᓂᐊᕕᓕᐊᖅᑐᒥᓃᑦ ᐅᕝᕙᓘᓐᓃᑦ ᐊᐅᓪᓚᖅᑐᓕᕆᔨᖏᓐᓄᑦ. 

ᐊᒥᓱᑦ, ᓂᕈᐊᖅᑎᒋᓯᒪᔭᒃᑲ ᑕᐃᒪᐃᒐᓱᖃᑦᑕᖅᓯᒪᒐᓗᐊᕐᖓᑕ ᓱᓕ ᐊᑲᐅᖏᓪᓕᐅᕈᑎᖃᐃᓐᓇᕐᖓᑕᒎᖅ. ᐅᕙᓐᓄᑦ 

ᐅᖃᐅᓯᐅᖁᔭᐅᓯᒪᓕᕐᖓᑕ. ᐊᑕᐅᓯᖅ ᐊᑲᐅᒋᔭᐅᓐᖐᓐᓇᖃᑦᑕᖅᑐᖅ, ᐃᑉᐱᓂᐅᓂᐊᓗᖏᑦ ᐃᓪᓗᕈᓰᑦ ᐊᒻᒪ 

ᐋᓐᓂᐊᕕᓕᐊᖅᓯᒪᔪᐃᑦ ᓇᒻᒥᓂᖅ ᐱᕈᓇᖅᓴᐃᖃᑦᑕᕆᐊᖃᖅᓯᒪᒻᒪᑕ ᐃᓪᓗᕈᓯᕐᒥᓂᒃ. 

 

ᒥᓂᔅᑐ ᓇᓗᓇᐃᖅᓯᒍᓐᓇᖅᑳ, ᖃᓄᑎᒋ ᐳᓛᕆᐊᖃᖅᑕᕐᒪᖔᑦ ᑐᔪᕐᒥᕕᐅᔪᓄᑦ ᐋᓐᓂᐊᕕᓕᐊᖅᓯᒪᔪᓄᑦ, 

ᖃᐅᔨᓴᖅᑐᓂᒋᑦ ᐃᐱᐅᖏᒃᑲᓗᐊᕐᒪᖔᑕ. ᐊᒻᒪᓗ ᐱᔨᑦᑎᕋᐅᑎᖏᑦ ᑕᐃᒪᐃᒋᐊᖃᕐᖓᑕ ᑕᐃᒪᐃᒃᑲᓗᐊᕐᒪᖔᑕ, 

ᐊᒻᒪᓗ ᐅᓯᔭᐅᒋᐊᖃᖃᑦᑕᕐᓂᖏᑦ ᖃᖓᑕᒃᑯᕕᒻᒥ ᐊᒻᒪᓗ ᓂᕆᑎᑕᐅᑦᑎᐊᖃᑦᑕᕋᓗᐊᕐᒪᖔᑕ ᐃᓄᔅᓯᐅᑎᓂᒃ? 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᑕᒪᒃᓱᒧᖓ ᐊᐱᖅᓲᑎᖃᕐᒪᑦ. ᑕᒪᒃᑯᐊ 

ᐊᐅᓪᓛᖅᑐᑦ ᑕᑯᔭᐅᔭᕆᐊᓖᑦ ᐋᓐᓂᐊᖅᑐᓕᕆᓂᐅᑉ ᐃᓗᐊᓂ ᐊᐅᓪᓛᕈᑎᖃᖅᑐᑦ, ᐋᓐᓂᐊᕕᓕᐊᖅᐸᑦᑐᑦ. 

ᖃᓄᐃᖏᑦᓯᐊᖁᒐᑉᑎᒍ, ᑐᙵᓱᑦᑎᑕᐅᑦᓯᐊᖁᒐᑉᑎᒍᓪᓗ ᑐᔪᕐᒥᕝᕕᖏᓐᓄᑦ ᑎᑭᑦᑕᕌᖓᑕ. ᑖᓐᓇ 

ᕗᐊᓇᐸᐃᒡᒥᓘᕝᕙᑭᐊᖅ ᐊᐃᖅᓲᑎᒋᔭᐅ’ᒪᑦ ᐃᒡᓗᐊᓗᒃ. ᓇᓗᓇᐃᖅᑕᐅᖏᒻᒪᑦ ᑭᓯᐊᓂ ᕗᐊᓇᐸᐃᒡ ᒥᒃᓵᓄᑦ 

ᐅᖃᓪᓚᓐᓂᐊᖅᐳᖓ.  

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᖃᑎᒋᔭᐅᑦᑕᖅᑐᑦ ᑖᒃᑯᐊ ᐊᐅᓚᑦᓯᔨᒋᔭᐅᔪᑦ ᑕᒪᑐᒥᖓ ᐃᒡᓗᐊᓗᒻᒥ ᕿᕙᓪᓕᖅ ᐱᕙᓪᓕᐊᓂᕐᒧᑦ ᑯᐊᐳᕇᓴᑦ 

ᑕᑎᒋᔭᐅᑦᑕᖅᑐᑦ, ᐱᓕᕆᔨᖁᑎᕗᓪᓗ ᐋᓐᓂᐊᖅᑕᐃᓕᑎᑦᓯᔨᒃᑯᑦ ᑕᐅᕗᖓ ᕗᐊᓇᐸᐃᒡᒧᑦ ᓇᖕᒥᓂᖅ 

ᑕᑯᔭᖅᑐᖅᑕᖦᖢᑎᒃ ᐱᕙᒻᒪᑕ. 

 

ᑭᖑᓪᓕᖅᐹᖅ ᑖᓐᓇ ᐃᓱᒪᑦᑕᐅᑎᒋᔭᕗᑦ ᑐᖏᓕᐊ ᐃᑲᔪᖅᑎ ᒥᓂᔅᑕᒧᑦ ᑖᕗᓐᖓᓚᐅᖅᑐᖅ ᕗᐊᓇᐸᐃᒡᒧᑦ 

ᔪᓚᐃᖑᑎᖦᖢᒍ 2022. ᑭᓯᐊᓂ ᐃᒻᒪᖄ ᖃᐅᔨᓴᖅᑕᐅᓂᖃᖅᓯᒪᔫᒐᓗᐊᖅ ᐊᓯᐊᒍᑦ ᑎᑎᕋᖅᑕᐅᓯᒪᓐᖏᓯᓐᓇᖅᑐᖅ. 

 

ᖃᓄᖅᑑᖃᑎᒌᓐᓇᐅᔭᒃᑲᕗᑦ ᑖᒃᑯᐊ ᐊᐅᓚᑦᓯᔨᒋᔭᐅᔪᑦ ᐊᒻᒪ ᒫᓐᓇᐅᔪᖅ ᐱᓕᕆᖃᑎᒋ’ᖢᑎᒍᓪᓗ ᓄᑖᒥᒃ 

ᐊᖏᕈᒻᒥᒃ, ᑳᓐᑐᕌᒥᒃ ᐱᓕᕆᐊᖃᖅᓯᒪᔪᒍᑦ ᕗᐊᓇᐸᐃᒡᒥ ᑕᐃᒻᓇ ᐃᒡᓗᐊᓗᒋᔭᐅᔪᖅ ᓄᑖᒧᑦ ᐃᒡᓗᕐᔪᐊᒧᑦ 

ᑐᕌᖅᐸᓪᓕᐊᓕᕐᒪᑕ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑏ, ᑐᓴᖃᑦᑕᖅᓯᒪᒐᒪ ᓄᓇᕗᒻᒥᐅᑕᕐᓂᒃ ᐃᕝᕕᑦ 

ᓄᓇᓕᖓᓂ ᐅᖅᓱᖅᑑᒥ, ᓇᒻᒪᓴᙱᓂᕐᒥᓂᑦᑕᐅᖅ ᐅᖃᐅᓯᖃᖃᑦᑕᖅᓯᒪᒻᒪᑕ, ᐃᒥᐊᓗᒃᓱᓐᓂᒥᒃ, ᓱᕐᕋᓇᖅᑐᓱᓐᓂᒥᒃ. 

ᓱᓪᓗᑯᑖᖏᑦ ᑎᐱᖃᖃᑦᑕᕐᖓᑕᒎᖅ ᐊᒻᒪᓗ ᓂᓪᓕᐊᕈᓘᔭᖅᑐᐊᓘᔪᖃᖅᐸᑦᑐᓂ, ᖃᖓᓕᒫᕌᓗᒃᑯᑦ ᐃᑲᕐᕋᖏᓐᓂ 

ᐅᓐᓄᐊᓕᒫᕌᓗᒃᑯᑦ. ᐊᓪᓛᑦ ᑎᑎᕋᖅᓯᒪᔪᓂᒃ ᐱᑕᖃᕋᓗᐊᖅᑎᓪᓗᒍ ᓂᐱᒃᑭᐅᔪᖃᕆᐊᑐᙱᒻᒪᑦ 10−ᒥ ᐅᓐᓄᒃᑯᑦ 

ᐊᒻᒪ 6−ᒥ ᐅᓪᓛᒃᑯᑦ ᐊᑯᓐᓂᖓᓂ. 

 

ᒥᓂᔅᑐ, ᓇᓗᓇᐃᖅᓯᒍᓐᓇᖅᑲ, ᑕᒪᒃᑯᓂᖓ ᐃᓱᒫᓘᑎᒋᔭᐅᔪᓂᒃ ᖃᓄᖅ ᐅᖃᐅᓯᖃᖃᑦᑕᖅᑳ ᑳᓐᑐᕌᒃᑕᐅᓯᒪᔪᓄᑦ 

ᑐᔪᕐᒥᕕᓕᕆᔨᐅᓂᐊᕐᓗᑎᒃ, ᐃᓱᒫᓘᒋᖏᑦ ᑲᒪᒋᔭᐅᕙᒃᑲᓗᐊᕐᒪᖔᑕ, ᖃᐅᔨᒐᓱᑉᐹᑉᐹᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐅᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᑯᕐᒪᑦ. ᓯᕗᓪᓕᖅᐹᒥᒃ, 

ᐅᖃᖅᑎᑦᓯᔨᒻᒦᙶᕋᖓᑕ ᐃᓱᒫᓘᑎᒋᔭᐅᔪᑦ, ᓯᕗᓪᓕᖅᐸᐅᑎᑕᐅᓪᓚᕆᑦᑕᖅᑐᑦ ᐅᖃᖅᑎᑦᓯᔨᐅᓂᖓ ᐱᔾᔪᑎᒋ’ᖢᒍ, 

ᐅᖃᙳᐊᖅᐳᖓ. ᒥᑖᖅᐳᖓᐃᓛᒃ ᐅᖃᖅᑎᑦᓯᔩ. (ᑐᓵᔨᑎᒍᑦ) ᑕᒪᒃᑯᐊᓕ ᔨᐊᓗᓇᐃᒥ ᐊᔾᔨᐸᓗᑐᐃᓐᓇᕆᒻᒥᒻᒪᒍ 

ᐊᓯᖏᑕ ᑐᔪᕐᒥᕖᑦ, ᐋᓐᓂᐊᕕᓕᐊᖅᓯᒪᔪᓄᑦ ᑳᓐᑐᕌᒃᑯᑦ ᐊᐅᓚᑕᐅᑎᖃᑦᑕᕋᑦᑎᒍ.  

 

ᐊᒻᒪ ᐃᓱᒫᓗᓇᖅᑐᖃᓕᕋᐃᒻᒪᑦ ᖃᐃᑕᐅᖃᑦᑕᓲᑦ ᐅᕐᓂᓗᒃᓴᕐᕕᒃ ᐊᓪᓚᕕᑦᑎᒍᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᒧᑦ 

ᐅᖃᐅᓯᐅᓪᓗᑎᒃ. ᐃᖅᑲᓇᐃᔭᖅᑎᑎᓐᓄᑦ ᑲᒪᒋᔭᐅᓕᓲᑦ. ᑕᐃᒃᑯᐊ ᖃᓐᑐᕌᕐᒥᒃ ᐊᐅᓚᑦᑎᔩᑦ 

ᖃᐅᔨᒋᐊᕈᑎᒋᔪᓐᓇᐸᑦᑕᕗᑦ ᐊᑲᐅᖏᑦᑐᖃᓕᖏᒃᑲᓗᐊᕐᒪᖔᖅ, ᐋᖅᑭᒋᐊᕆᐊᖃᖅᑐᖃᕐᒪᖔᑦ. ᐃᒥᐊᓗᐃᑦ 

ᐊᖏᖅᑕᐅᔪᓐᓇᖏᑦᑐᐃᑦ ᑐᔪᕐᒥᕕᓕᒫᓂ ᐃᒥᐊᓗᖃᕆᐊᖃᖏᑦᑐᖅ. ᐃᓚᖓ ᑕᕝᕙ ᐊᑕᐅᓯᖅ ᑳᓐᑐᕌᖅᑕᐅᓯᒪᔪᓄᑦ 

ᑖᓐᓇ ᐃᓱᒫᓗᒋᔭᐅᒋᓐᓇᖃᑦᑕᖅᑐᖅ ᓇᒥᓕᒫᒍᔮᖅᑐᖅ, ᐋᑐᐋᒥ, ᐃᖃᓗᓐᓂ, ᕗᐊᓇᒡᐸᐃᒥ, ᔨᐊᓗᓇᐃᒥᓗ, 

ᐃᐊᒪᓐᑕᒥᓗ. ᑖᓐᓇ ᐊᑲᐅᓐᖏᓕᐅᕈᑕᐅᓂᖅᐹᖑᖃᑕᐅᔪᖅ ᑲᒪᒋᔭᐅᒋᐊᖃᖅᐸᑦᑐᖅ ᖃᐅᑕᒫᑦ. 

 

ᐊᒻᒪᑦᑕᐅᖅ, ᑭᖑᓪᓕᖅᐹᒥᒃ ᐅᖃᕈᒪᔪᖓ, ᑕᐃᓐᓇ ᐅᕐᓂᓗᒃᓴᕐᕕᖃᕋᑦᑕ ᐊᓪᓚᕕᒻᒥ ᐱᓕᕆᑦᑎᐊᖅᑐᐊᓘᖃᑦᑕᕐᖓᑕ, 

ᐊᑭᖃᖏᑦᑐᒥᒃ ᐅᖄᓚᐅᑎᓖᑦ 855-438-0003. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᑭᖑᓪᓕᖅᐹᓗ ᐊᐱᖅᑯᑎ, ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᖃᕋᑖᕐᖓᑦ ᐅᓐᓂᕐᓗᒃᓴᕐᕕᐅᔪᒥᒃ ᐊᓪᓚᕕᒻᒧᑦ. ᑕᐃᒪᐃᑉᐸᑦᑑᒐᓗᐊᑦ. 

ᒪᓕᒐᓕᐅᖅᑎᖔᒥᓄᑦ ᐅᕐᓂᓗᑦᓴᖃᑦᑕᓕᖅᑯᑦ. 

 

ᐅᖃᖅᑏ, ᑕᐃᒪᐃᑦᑐᕐᔫᔮᕐᖓᑦ, ᒪᑯᐊ ᐋᓐᓂᐊᕕᓕᐊᖅᑐᐃᑦ ᐊᐅᓪᓚᖅᑐᑏᒃ ᓄᓇᕗᓕᒫᒦᙶᖅᑐᐃᑦ 

ᐃᓱᒫᓘᑎᖃᐃᓐᓇᖃᑦᑕᖅᑐᐃᑦ ᐅᕐᓂᓗᑦᓴᐃᓐᓇᖃᑦᑕᖅᑐᑎᒃ ᑐᔪᕐᒥᕕᖕᓂᒃ ᐱᔾᔪᑎᖃᖅᑐᓂᒃ. ᑕᐃᓐᓇ ᐊᓪᓚᕝᕕᖓᑦ 

ᐅᕐᓂᓗᒃᓴᕐᕕᒃ ᐊᓪᓚᕝᕕᒃ ᑲᒪᒐᓱᑦᑐᔅᓴᐅᕙᑦᑑᒐᓗᐊᖅ, ᖃᐃᑦᑎᔭᐅᒐᐃᒐᒥ, ᑭᓯᐊᓂ ᐃᓛᒃᑯᑦ ᑲᒪᒋᔭᐅᖃᑦᑕᕐᖓᑕ.  



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᑦᑎᒍᓯᐅᔪᓂᒃ ᐊᑲᐅᖏᓂᐅᕈᑎᑕᖃᓪᓚᕆᒻᒪᑦ ᑐᔪᕐᒥᕖᑦ ᐊᐅᓚᑕᐅᔾᔪᓯᖏᓐᓂᒃ. ᓂᕈᐊᖅᑎᒋᓯᒪᔭᕗᑦ 

ᐱᓗᐊᖅᑐᒥᒃ ᑕᐃᒃᑯᐊ ᐱᒻᒪᕆᐊᓗᓐᓂᒃ ᐋᓐᓂᐊᖃᖅᑐᐃᑦ, ᐱᓯᒪᔭᐅᒋᐊᖃᕐᖓᑕ ᐅᓪᓗᕆᐊᓇᖏᑦᑐᓃᓪᓗᑎᒃ. 

 

ᒥᓂᔅᑐ, ᐊᖏᕈᓐᓇᖅᑳ ᕿᒥᕐᕈᓂᐊᕐᓂᕋᕐᓗᓂ ᐃᓘᓐᓇᖏᓐᓂᒃ ᑐᔪᕐᒥᕕᒻᒧᑦ ᑳᓐᑐᕌᖃᖅᑐᓕᒫᑦᑎᐊᓂᒃ, ᐊᒻᒪᓗ 

ᑕᒪᒃᑯᐊ ᐊᑲᐅᖏᓪᓕᐅᕈᑏᑦ ᓴᖅᑭᓕᖅᑭᑦᑖᖏᓐᓇᖃᑦᑕᖅᑐᐃᑦ ᐅᖃᐅᓯᐅᓗᑎᒃ ᐊᒻᒪᓗ ᐅᓂᒃᑳᕐᓗᓂ ᐅᕗᖓ 

ᒪᓕᒐᓕᐅᕐᕕᒻᒧᑦ, ᖃᓄᖅ ᐋᖅᑭᔅᓯᓂᐊᕐᒪᖔᕐᒥᓂᒃ ᐅᖃᐅᓯᖃᕐᓗᓂ? ᖁᔭᓐᓇᒦᒃ, ᐅᖃᖅᑎᑦᓯᔩ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑑᔪᖅ ᐋᓐᓂᐊᖅᑕᐅᓕᓕᕆᓂᕐᒧᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍ) ᑕᒪᒃᑯᐊᓕ ᕿᒥᕐᕈᓃᑦ ᑳᓐᑐᕌᖏᓐᓂᒃ, ᒪᓕᒐᓕᐅᖅᑎ 

ᕿᒥᕐᕈᖁᔨᕋᑖᕐᖓᑦ ᑳᓐᑐᕌᖏᓐᓂᒃ. ᑖᓐᓇ ᐋᖅᑭᒍᑕᐅᒐᔭᕐᒪᖔᖅ ᐊᑲᐅᖏᓪᓕᐅᕈᑎᐅᔪᓂᒃ 

ᑕᑯᓐᓈᐸᑦᑕᑎᓐᓂᖏᓛᖅ ᖃᐅᔨᒪᓇᙱᒻᒪᑦ. ᑖᔅᓱᒪ ᐅᖃᐅᓯᕆᕋᑖᖅᑕᖏᑦ ᑎᑎᕋᖅᑕᐅᖑᓱᑦᑐᑦ ᕿᒥᕐᕈᓪᓚᕆᓕᕈᑦᑕ 

ᐃᓚᒋᔭᐅᓛᕐᖓᑕ, ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖅᑐᓄᑦ ᐊᑐᐊᒐᖓᓂᒃ ᕿᒥᕐᕈᓛᕋᑦᑕ. ᑕᒪᒃᑯᐊ ᐊᑖᓃᒻᒪᑕ 

ᐅᖃᐅᓯᕆᕋᑖᖅᑕᖏᑦ. 

 

ᐊᒻᒪᑦᑕᐅᖅ ᐃᒥᐊᓗᒻᒥᒃ ᐱᔾᔪᑎᖃᖅᑳᑦ ᐅᕝᕙᓘᓐᓃᑦ ᑐᔪᕐᒥᕕᒻᒥᑦ ᐱᔾᔪᑎᖃᖅᑲᑦ? ᑕᒪᒃᑯᐊ ᖃᐅᔨᒪᒍᑦᑎᒍᐃᓛᒃ 

ᐱᒻᒪᕆᐅᒻᒥᒻᒪᑦ. ᑕᐃᑯᖓ ᐊᓪᓚᕕᒻᒨᖅᑕᐅᖃᑦᑕᖅᑐᐃᑦ ᐅᓂᕐᓗᑦᓴᕕᑦᑎᓐᓄᑦ, ᖃᕋᓴᐅᔭᒧᓪᓗ ᐴᖅᑲᑕᐅᓪᓗᑎᒃ. 

ᑕᐃᒃᑯᐊᓗ ᖃᕋᓴᐅᔭᒦᑦᑐᐃᑦ ᖃᐅᔨᔾᔪᑎᒋᔪᓐᓇᕋᑦᑎᒍ ᐊᐅᓚᑎᑦᑎᔾᔪᑎᐅᔪᐃᑦ, ᐊᐅᓚᑦᑎᐊᖏᒻᒪᖔᑕ. 

 

ᐱᓕᕆᑦᑎᐊᖅᑐᐊᓘᕙᒻᒪᑕᐃᒃᑯᐊ ᐅᓐᓂᓗᖅᓴᕐᕕᓕᕆᔨᒃᑯᑦ ᐅᓪᓘᓐᓂᒃ ᒪᕐᕉᓐᓂᒃ ᑲᒪᒋᐊᓕᖃᑦᑕᓲᑦ 

ᑐᓴᖅᑎᑕᐅᒐᐃᒐᒥᒃ ᐊᒻᒪ ᑎᑎᕋᑦᑕᖅᑯᐃᑦ ᐱᔪᒥᓂᐅᓂᕋᖅᑐᑎᒃ ᑕᕝᕙᓂ ᐅᓪᓗᖓᓂᒃ ᐊᒻᒪᓗ ᖃᐅᔨᓴᕐᓂᕋᖅᑐᑎᒃ 

ᑎᑎᕋᑦᑕᓕᕆᕗᑦ ᐴᖅᑲᐃᕙᓪᓕᐊᓪᓗᑎᒃ ᖃᕋᓴᐅᔭᒧᑦ ᖃᐅᔨᓴᖅᐸᓪᓕᐊᓪᓗᑎᒃ ᐊᒻᒪᓗᑦᑕᐅᖅ ᐅᓐᓂᕐᓗᖅᓴᒃᑐᒥᓂᒃ 

ᖃᐅᔨᒪᑎᑕᐅᓪᓗᓂ ᖃᓄᐃᓕᐅᕈᔾᔭᐅᖕᒪᖔᑦ ᐊᒻᒪᓗᑦᑕᐅᖅ ᑭᖑᓂᐊᒍᑦ ᐱᓕᕆᐊᖑᒃᑲᓐᓂᕆᐊᓕᖕᓂᒃ 

ᐱᓕᕆᐊᖃᕋᓱᑦᑕᓕᖅᑯᐃᑦ. ᑖᓐᓇ ᐃᓚᖃᖅᑐᑎᒃ ᖃᐅᔨᓴᖅᑕᐅᖁᔨᓂᕐᒥᒃ ᐊᐅᓚᑦᑎᔨᐅᔪᓂᒃ.  

 

ᐅᖃᖅᑎ, ᓴᙱᔪᑲᓪᓛᓗᖕᓂᖑᓇ ᐱᓕᕆᓂᐅᖃᑦᑕᖅᑐᖅ ᐋᓐᓂᐊᕕᓕᐊᖅᓯᒪᔪᓂᒃ ᐃᑲᔪᕋᓱᓐᓂᐅᓪᓚᕆᑦᑐᓂᒃ. 

ᑲᔪᖏᖅᓴᖃᒃᑕ ᓄᓇᕗᑦᒥᐅᑕᐃᑦ ᐃᓱᒫᓗᑎᖃᕈᔅᓯ ᑐᔪᕐᒥᕖᑦ ᐊᐅᓚᑦᑎᔨᖏᓐᓄᑦ ᐅᖃᐅᓯᕆᑦᑕᐅᑎᒋᖃᑦᑕᖅᓯᐅᒃ 

ᐊᒻᒪ ᑭᐅᔭᐅᔾᔪᑏᑦ ᓈᒻᒪᒋᖏᒃᑯᕕᐅᒃ ᐊᓪᓚᕕᑦᑎᓐᓄ ᐅᓐᓂᓄᖅᓴᕕᒻᒨᖃᑦᑕᕐᓗᒋᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᒃ ᒪᓕᒐᓕᐅᖅᑎᖓᑦ ᒥᔅᑐ Hᐃᒃᔅ. 

 

ᐊᐱᖅᑯᑦ 384 - 6(2): ᓄᓇᕘᑉ ᐊᔫᖅᑭᑉᐸᒃᑐᓄᑦ ᐱᔫᓐᓂᕆᐊᖅᑐᕐᕕᖓ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ. ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᖅᓴᓚᐅᖅᓯᒪᒍᓐᓃᕋᒪ ᐅᓪᓗᒥ ᐱᒋᐊᒃᑲᓐᓂᕐᓂᐊᓕᕋᒪ.  

 

ᕖᕝᕗᐊᕆ 20−ᐅᑎᓪᓗᒍ ᑳᓐᑐᕌᒃ ᐱᒐᓱᐊᕋᒃᓴᖅ ᒪᒥᓴᕐᕕᒃᓴᒧᑦ ᓄᓇᕘᒥ ᒫᔾᔨ 17−ᒥ ᒪᑐᓂᐊᓚᐅᖅᓯᒪᒻᒪᑦ. 

ᖃᓄᐃᑦᑐᓂᒃ ᐱᓕᕆᔾᔪᑎᓂᒃ ᐊᑐᐃᓐᓇᖃᓛᖅᑲ ᑕᐃᓐᓇ ᐱᔭᕇᖅᑕᐅᒃᐸᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᑕᖅᑭᒐᓛᑲᐃᓐᓇᕆᔅᓯᐊᐃ. ᒪᒥᐊᓇᖅ. 

ᐅᖃᖅᑏ, ᓇᓂᒍᓐᓇᖏᓐᓇᒃᑯ ᑕᐃᓐᓇ ᐊᐱᖅᑯᑎᖓ.  

 

ᐃᖅᑲᐅᒪᔭᓐᓄᖅ ᐅᖃᕋᓱᓪᓗᖓ ᓄᓇᕘᒻᒥ ᐸᓂᖅᓰᕕᔅᓴᖅ ᒪᒥᓴᕐᕕᒃᓴᖅ ᐊᖏᕐᕋᒋᔭᐅᑲᐃᓐᓇᓯᓐᓈᕐᓗᓂ 

ᐃᑲᔪᕆᐊᖅᑐᕐᕕᐅᖃᑦᑕᕋᔭᖅᑐᖅ ᐊᔪᓕᕈᑎᖃᖅᓯᒪᔪᓄᑦ ᐅᕝᕙᓘᓐᓃᖅ ᐱᐅᖏᑦᑐᓂᒃ ᐊᑐᖅᑐᑎᒃ 

ᖁᐊᖅᓵᖅᓯᒪᔪᒥᓂᓐᓄᑦ. ᑕᐃᒫᒃ ᐊᖏᕐᕋᖃᖅᑎᑕᐅᑲᐃᓐᓇᕐᓗᑎᒃ ᐃᑲᔪᖅᑕᐅᒍᒪᔪᐃᑦ ᑕᐃᑲᓂ 

ᐊᖏᕐᕋᖃᑲᐃᓐᓇᕐᓗᑎᒃ ᐃᑲᔪᖅᑕᐅᒍᒪᔪᐃᑦ ᑕᐃᑲᓂ ᐊᖏᕐᕋᖃᑲᐃᓐᓇᖅᑎᑕᐅᓗᑎᒃ. 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑕᐅᑕᖅᑯᐃᑦ ᐃᓯᖅᑎᑕᐅᓚᐅᕐᓗᑎᒃ ᐋᓐᓂᐊᕕᑎᑐᑦ ᐊᑕᐅᑦᑎᒃᑯᑦ ᐃᓯᖅᑎᑦᑎᔪᖃᖃᑦᑕᕐᓗᓂ ᐊᒥᓱᑲᓪᓚᓐᓂᒃ 

ᐊᑕᐅᑦᑎᑯᓪᓗ ᒪᒥᓴᖅᑕᐅᖃᑦᑕᓕᕐᓗᑎᒃ ᐸᓂᖅᓴᖅᑕᐅᓗᑎᒃ. ᓄᓇᕘᒥᙶᖅᑐᐃᑦ ᓇᑭᕈᓘᔭᐅᒐᔭᖅᑐᑦ ᖃᐅᑕᒫᑦ 

ᐱᓕᕆᑎᑕᐅᖃᑦᑕᕐᓗᑎᒃ ᐊᒻᒪᑦᑕᐅᖅ ᐊᐅᓪᓚᐅᔾᔭᐅᖃᑦᑕᕋᔭᕐᒥᔪᐃᑦ ᐊᓯᕙᐅᔾᔭᐅᑲᐃᓐᓇᕐᓗᑎᒃ. ᐄ, ᑕᐃᑲᓂ ᑕᐃᒫᒃ 

ᐊᖏᕐᕋᖃᖅᑎᑕᐅᑲᐃᓐᓇᕐᓗᑎᒃ ᐊᐅᓪᓚᐅᔾᔭᐅᑲᐃᓐᓇᖃᑦᑕᕐᓗᑎᒡᓗ ᑲᒪᒋᔭᐅᒐᔭᖅᑐᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎ, ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕᐅᑉ ᑭᐅᖕᒫᖓ ᑕᒪᓐᓇᐃᓛᒃ ᐱᐅᒻᒪᕆᐊᓘᒻᒪᑦ 

ᐅᖃᐅᓯᕆᑉᐸᒍ. ᐊᐅᓪᓚᐅᔾᔨᖃᑦᑕᕐᓂᖅ ᑖᓐᓇ ᐱᐅᓪᓚᕆᒻᒪᑦ ᐃᓪᓘᑉ ᐃᓗᐊᓂ ᒪᑎᓴᐃᑐᐃᓐᓇᕐᓂᖅ ᐃᓚᑰᒻᒪᑦ. 

ᖃᓄᕐᓕ ᑕᐃᒪ ᐅᓪᓗᒥᐅᔪᖅ ᑕᐃᒪᐃᑦᑐᓄᑦ ᒪᒥᓴᖅᑕᐅᔪᒪᔪᖅ ᖃᓄᖅ ᐱᖃᑦᑕᖅᑲᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐃᓱᒪᓕᕆᓂᒃᑯᑦ ᐃᑲᔪᖅᑕᐅᓂᖅ 

ᐱᔭᐅᒍᓐᓇᖃᑦᑕᖅᑐᐃᑦ ᓄᓇᓕᓐᓂ ᐋᓐᓂᐊᕕᖏᑎᒍᑦ. ᓄᓇᓕᓐᓂ ᐊᓐᓂᐊᕕᑦᑎᒍᑦ ᐱᒍᓐᓇᖃᑦᑕᖅᑐᐃᑦ. 

ᖃᐅᔨᒃᑲᐅᑕᖅᑯᐃᑦ ᐃᖃᓗᓐᓂ. ᐱᓕᕆᔾᔪᑎᖃᕐᓂᓴᐅᒻᒪ ᐃᖃᓗᓐᓂ. ᐃᓯᑐᐃᓐᓇᖅᑐᑎᓪᓗ ᐃᓱᒪᓕᕆᔨᒥ 

ᐅᖃᖃᑎᖃᕈᓐᓇᖅᑐᖃᕐᖓᑦ ᐊᒻᒪᑦᑕᐅᖅ ᐊᔾᔨᒌᖏᑦᑐᓘᔭᐅᓂᖅᓴᓂᒃ ᐃᑲᔫᑎᔅᓴᓂᒃ ᐱᑕᖃᕐᖓᑦ ᐃᖃᓗᓐᓂ.  

 

ᓄᓇᕗᒻᒥᐅᑕᐃᑦ ᐊᖏᕐᕋᖃᖅᑎᑕᐅᑲᐃᓐᓇᕐᓗᓂ ᐃᑲᔪᖅᑕᐅᒍᒪᑉᐸᑕ ᓄᓇᕘ ᓯᓚᑖᓄᑦ 

ᐃᑲᔪᖅᑕᐅᕕᓐᓅᕆᐊᖃᕋᔭᖅᑐᐃᑦ ᒫᓐᓇ. ᑕᐃᒪᐃᑦᑐᓄᑦ ᐃᓕᔭᐅᓲᑦ ᐅᕝᕙᓘᓐᓃᑦ ᐃᓕᔭᐅᒍᒪᒍᓐᓇᓲᑦ. ᓄᓇᕘᑉ 

ᓯᓚᑖᓂᒃ ᐸᓂᖅᓰᕕᓐᓂᒃ ᐃᑲᔪᖅᑎᖃᕋᑦᑕ ᐊᔾᔨᒌᖏᑦᑐᕈᓘᔭᕐᓂᒃ ᑲᒪᓲᖑᓪᓗᑎᒃ ᐊᑲᐅᙱᓕᐅᕈᑎᓕᓐᓂᒃ 

ᐊᔾᔨᒌᖏᑦᑐᕈᓘᔭᕐᓂᒃ.  

 

ᓄᓇᕘᑉ ᓯᓚᑖᓂ ᐱᔨᑦᑎᕋᐅᑎᖃᕐᒥᔪᒍᑦ ᐃᑲᔪᓲᓂᒃ ᐊᕐᓇᓂᒃ ᐊᒻᒪ ᐊᓯᖏᓐᓂᑦᑕᐅᖅ ᐃᑲᔪᓲᖑᒻᒥᔪᑦ ᒪᒃᑯᒃᑐᓂᒃ 

ᐃᓅᓱᑦᑐᓂᒃ. ᐊᔾᔨᒌᖏᑦᑐᕈᓘᔭᐅᒻᒪᑕ ᐃᑲᔫᑎᐅᔪᓐᓇᖅᑐᐃᑦ ᓇᒦᓐᓂᖏᓪᓗ ᓄᓇᕘᒻᒥᐅᓄᑦ 

ᐃᑲᔪᖅᑕᐅᕕᐅᒍᓐᓇᖅᑐᐃᑦ ᓄᓇᕘ ᓯᓚᑖᓂ. ᑭᓯᐊᓂ ᐊᔾᔨᒌᑉᐸᖏᒻᒪᑕ ᐃᑲᔪᖅᑕᐅᒍᑎᖏᑦ ᐃᓄᖕᒧᑦ 

ᐃᑲᔪᖅᑕᐅᒍᒪᔪᒧᑦ ᓈᒻᒪᑦᑎᒐᓱᐊᖃᑦᑕᖅᑕᕗᑦ ᖃᓄᐃᓐᓂᖏᑦ ᒪᓕᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃᑲᓐᓂᖅᑲᕋ ᒥᓂᔅᑕ ᑭᐅᒻᒪᑦ. ᐅᖃᖅᑏ, ᐊᖏᕐᕋᖃᖅᑎᑕᐅᓗᓂ 

ᐃᑲᔪᖅᑕᐅᓂᕐᒥᒃ ᐱᒐᓱᐊᕐᓗᓂ ᑐᔅᓯᕋᕋᓱᓪᓗᓂ ᑕᐃᒫᒃ ᖃᓄᖅ ᑕᐃᒪ ᐃᑲᔪᖅᑕᐅᒍᓐᓇᐸᑉᐸᑦ ᖃᓄᐃᓕᐅᕐᓗᑎᒃ? 

ᐃᖅᑲᐅᒪᒐᒪ ᐱᖓᓲᔪᖅᑑᒻᒪᑕ ᐊᓪᓗᕐᓂᐅᔭᕆᐊᓖᑦ ᐃᓱᒪᓕᕆᓂᕐᒧᑦ ᐃᑲᔪᖅᑕᐅᕙᓪᓕᐊᓂᐊᕐᓗᓂ 

ᐊᔪᓕᕈᑎᖃᖅᓯᒪᑎᓪᓗᒋᑦ. 

 

ᑕᐃᒪᓕ ᐅᑎᖅᑕᕋᐅᔭᖃᑦᑕᓲᖑᒻᒪᑕ ᐃᓚᖏᑦ. ᐃᓚᖏᑦ ᑕᖅᑮᑦ ᒪᕐᕉᒃ, ᑕᖅᑮᖅ ᐊᒻᒪ ᑕᖅᑭᐅᑉ ᐊᕝᕙᖓᑦ 

ᐅᕝᕙᓘᓐᓃᑦ ᐱᖓᓱᓄᒃ ᑕᖅᑭᓄᑦ ᑕᐃᑲᓃᑲᐃᓐᓇᖃᑦᑕᖅᑐᑎᒃ ᐊᒻᒪᓗᑦᑕᐅᖅ ᐱᓕᕆᐊᖑᓕᖅᑭᖅᑖᒋᐊᖃᖅᑐᑎᒃ 

ᐊᓯᖏᓐᓂᓪᓗᑦᑕᐅᖅ ᐃᓯᖅᑐᖃᖃᑦᑕᕈᓘᔭᕋᔭᕆᓪᓗᓂ.  

 

ᒥᓂᔅᑕᐅᔪᖅ ᐅᓂᒃᑳᑦᑎᐊᖁᒐᓗᐊᖅᐸᕋ ᐆᒥᖓ, ᖃᓄᕐᓕ ᑕᐃᒪ ᑕᒪᓐᓇ ᖃᓄ ᐃᑲᔪᖅᑕᐅᕙᓪᓕᐊᖃᑦᑕᕋᔭᖅᑲᑦ. 

ᐊᓯᐊᓄᑦ ᐃᑲᔪᖅᑎᒧᑦ ᓇᓪᓕᑭᑕᐅᔾᔭᐅᖃᑦᑕᓂᐊᖏᒻᒪᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑦᑐᒥᖓ 

(ᑐᓵᔨᑎᒎᓕᖅᑐᖅ) ᐃᓱᒪᒧᑦ ᐊᓯᔾᔨᖅᑕᖃᑦᑕᕐᓃᑦ ᐃᖅᑲᓇᐃᔭᖅᑎᖏᑕᖃᐃ ᐅᕝᕙᓘᓐᓃᑦ ᐊᓯᐊᓄᖔᖅ 

ᑐᓂᔭᐅᖃᑦᑕᕐᓂᖅ ᐃᑲᔪᖅᑎᒧᑦ ᐃᓱᒫᓗᒋᒻᒥᔭᕗᑦ ᐋᓐᓂᐊᖅᑕᐃᓕᓕᕆᔨᒃᑰᓪᓗᑕ. ᑕᐃᒫᒃ ᑕᕝᕙ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᙱᓕᖅᔫᒥᑎᒐᓱᐊᖅᑲᕗᑦ ᓄᖅᑲᖅᑕᐃᓕᒪᑎᑦᑎᔾᔪᑎᒋᕙᑦᑕᕗᑦ ᐋᓐᓂᐊᓯᐅᖅᑎᓂᒃ. ᐃᓴᒪᓕᕆᔨᓂᓗ 

ᐋᓐᓂᐊᓯᐅᖅᑎᓂᒃ. ᑕᐃᒃᑯᐊᓕ ᐱᔨᑦᑎᕋᐅᑎᖏᑦ ᖃᓄᖅ ᐱᔭᐅᒍᓐᓇᓛᕐᒪᖔᑕ ᖃᓄᕐᓗ 

ᖃᐅᔨᒪᔭᐅᒍᓐᓇᓛᕐᒪᖔᑕᓗ ᐃᖅᑲᓇᐃᔮᓂᒃ ᓴᖅᑮᓯᒪᔪᒍᑦ ᓄᓇᕘᑉ ᓯᓚᑖᓂ ᐃᑲᔪᖅᑕᐅᒋᐊᓕᓐᓄᑦ 

ᑐᑭᒧᐊᑦᑎᑎᔨᐅᔪᒥᒃ.  

 

ᓄᓇᕘᑦ ᓯᓚᑖᓄᑦ ᐃᑲᔪᖅᑕᐅᒋᐊᓕᓕᒫᓂᒃ ᑲᒪᖃᑦᑕᖅᑐᖅ. ᐊᔾᔨᒌᖏᑦᑐᕈᓘᔭᕐᓄᑦ ᐃᓱᒪᑖᕆᐊᖃᖅᑐᖃᓲᖑᒻᒪᑦ 

ᐊᔾᔨᒌᖏᑦᑐᕈᓘᔭᕐᓂᒃ ᓄᓇᕘᑉ ᓯᓚᑖᓂ ᐊᖏᕐᕋᖃᖅᑎᑕᐅᓗᓂ ᐃᑲᔪᖅᑕᐅᔭᖅᑐᖅᑐᖃᕐᓂᐊᖅᑲᑦ ᑖᓐᓇᓗᑦᑕᐅᖅ 

ᐊᖏᖅᓯᒪᒋᐊᖃᕐᒥᒻᒪᑦ ᐃᑲᔪᖅᑕᐅᒋᐊᓕᒃ. ᐋᓐᓂᐊᖅᑕᐃᓕᓕᕆᔨᒃᑯᓐᓄᓪᓗ ᐋᖅᑭᒃᑎᕆᔾᔪᔾᔭᐅᒋᐊᖃᖅᑐᓂ. 

ᖃᐅᔨᒪᔭᐅᑦᑎᐊᕋᓱᒋᐊᖃᓪᓚᕆᓲᑦ 167−ᖑᔪᒻᒪᑕ ᓄᓇᕘᑦ ᓯᓚᑖᓂ ᐃᑲᔪᖅᑕᐃᑦ 2021-2022−ᒥ. ᑕᐃᒪᖃᐃ 

40−ᐸᓘᔪᕗᑦ ᐊᕐᕌᒍᒋᔪᔭᖓᓂᒃ ᓯᕗᓂᐊᓂ ᐊᒥᓲᓂᖅᓴᐃᑦ. 

 

ᐊᕐᕌᒍᑕᒫᑦ ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ ᐃᓱᒪᒃᑯᑦ ᐃᑲᔪᖅᑕᐅᔪᒪᔪᐃᑦ. ᑖᓐᓇᓗ ᐱᐅᒋᓪᓗᓂ ᐃᑲᔪᖅᑕᐅᒍᒪᔪᖅ 

ᐊᒥᓲᓂᖅᓴᐅᓕᕐᖓᑕ. ᐅᓪᓗᐃᓐᓇᕐᓘᓐᓃᑦ ᐃᑲᔪᖅᑕᐅᓂᒃᑯᑦ ᐅᕝᕙᓘᓐᓃᑦ ᒪᒥᓴᖅᑕᐅᓂᒃᑯᑦ 

ᐅᖃᖃᑎᖃᖃᑦᑕᕐᓂᒃᑯᑦ ᐅᕝᕙᓘᓐᓃᑦ ᐅᖓᓯᑦᑐᒧᑦ ᐃᑲᔪᖅᑕᐅᓗᑎᒃ ᑕᐃᒪᐃᒍᓐᓇᕐᒥᔪᖅ ᐅᕝᕙᓘᓐᓃᑦ ᓄᓇᕘᑉ 

ᓯᓚᑖᓄᑦ ᐃᑲᔪᖅᑕᐅᓗᑎᒃ ᐃᑲᔪᖅᑕᐅᒍᒪᔪᑦ ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᖃᕝᕕᒃ. 

 

ᐊᐱᖅᑯᑦ 385 - 6(2): ᑖᒃᓰᔭᐃᔾᔪᑎᓄᑦ ᑭᒡᓕᖏᑦ ᐊᑭᓕᖅᓱᐃᕝᕕᐅᓲᓪᓗ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᐅᖃᖅᑏ, ᒫᓐᓇᕈᓘᓚᐅᖅᑐᖅ ᒥᓂᔅᑕᐅᑉ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐅᖃᐅᓯᕆᑎᓪᓗᒋᑦ ᓇᓗᓇᐃᔭᐃᓚᐅᕋᒪ 

ᐊᑕᐅᓯᐅᖏᑦᑐᓂᒃ. ᐅᖃᖅᑏ, ᐊᒻᒪᓗ ᖁᔭᓕᕗᖓ ᐃᓕᓴᖅᓯᓯᒪᓪᓗᖓᓗ ᑐᑭᓯᓪᓗᖓᓗ ᑕᐃᒃᑯᐊ ᑮᓇᐅᔭᑦ 

ᑕᒪᒃᑯᓄᖓ ᕿᑐᕐᖏᐅᖅᑎᑕᓐᓄᑦ ᐊᑐᖅᑐᑦ ᓇᑭᙶᕐᓗᑎᒃ ᑭᓯᐊᓂᐅᓲᖑᖕᒪᑕ. ᑕᐃᒪ ᑖᒃᓰᔭᐅᑏᑦ ᐅᓪᓗᒥ 

ᐅᖃᐅᓯᕆᓂᐊᕋᒃᑭᑦ. 

 

ᐅᖃᖅᑏ, ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᒪᓕᒐᓕᐅᕐᕕᒃ ᒫᓐᓇᕈᓘᓚᐅᖅᑐᖅ ᓄᑖᓂᒃ ᐃᒥᐊᓗᖕᓄᑦ ᑖᒃᓰᔭᐅᑏᑦ 

ᐱᖁᔭᕐᔪᐊᖓᓂᒃ ᐊᓂᒍᖅᑎᑦᑎᓚᐅᖅᓯᒪᖕᒪᑕ ᐊᒻᒪᓗ ᑮᓇᐅᔭᓕᕆᔨᒃᑯᓐᓂᖓᖅᑐᑦ ᐃᑲᔪᖅᓱᐃᕗᑦ ᑕᒪᑐᒪᓂ 

ᐊᕐᕌᒍᒥ ᐊᑐᕈᒫᕐᓂᐊᖅᑐᓂᒃ ᐊᒻᒪᓗ ᐊᑐᓕᖅᑎᑦᑎᓪᓗᑎᒃ ᓄᑖᓂᒃ ᐃᒥᐊᓗᖕᓄᑦ ᑖᒃᓰᔭᐅᑎᓂᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐊᕐᕌᒍᑕᒫᑦ ᖃᔅᓯᓂᒃ ᑮᓇᐅᔭᓕᐅᕈᑕᐅᓂᐊᕐᒪᖔᑦ ᑖᒃᑯᐊ ᓄᑖᑦ ᐃᒥᐊᓗᖕᓄᑦ 

ᑖᒃᓰᔭᐅᑏᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᐱᐅᒋᓂᖅᐹᕆᔭᕋ ᐊᐱᖅᓱᖅᑐᐊᐃᓐᓅᖕᒪᑦ.  

 

ᐄ, ᑖᓐᓇ ᒪᓕᒐᓕᐅᖅᑎ ᐅᖃᖅᑲᐅᔪᖅ ᑭᓯᐊᓂ ᐊᑐᓕᖅᑎᑕᐅᓯᒪᖏᒻᒪ ᓱᓕ ᑕᐃᖕᓇ ᐱᖁᔭᕐᔪᐊᖅ. ᑭᓯᐊᓂ 

$870,000-$2 ᒥᓕᐊᓄᑦ ᑎᑭᓪᓗᒍ ᑖᒃᑯᑎᒎᓇᖅ ᑮᓇᐅᔭᓕᐅᕐᓂᐊᕋᓱᒋᔪᒍᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᒫᓐᓇ 

ᑮᓇᐅᔭᓕᐅᖃᑦᑕᖅᑎᓪᓗᒋᑦ ᐅᑭᐅᖅᑕᖅᑐᒥ ᑕᕝᕚᑭᓄᑦ ᑖᒃᓰᔭᐅᑏᑦ ᒪᓕᒐᕐᔪᐊᖅᑎᒍᑦ. ᒫᓐᓇ 

ᑮᓇᐅᔭᓕᐅᕈᑎᖃᖏᑦᑐᑦ ᑖᒃᓰᔭᐃᕕᐅᖏᒻᒪᑕ ᑕᐃᒃᑯᐊ ᓱᐴᖅᑐᒐᐃᑦ ᐊᐅᒪᖃᖏᑦᑐᑦ.  

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑕᒪᑐᒪᓂ ᐃᓚ ᐊᕐᕌᓂ ᐅᐱᕐᖔᖅᓯᐅᒻᒥᒃ ᑲᑎᒪᕐᔪᐊᖅᑎᓪᓗᑕ ᒥᓂᔅᑕ ᐅᖃᓚᐅᖅᓯᒪᔪᑦ ᑕᒪᒃᑯᓂᖓᒎᖅ 

ᑐᕌᖓᔪᓂᒃ ᑖᒃᓰᔭᐅᑎᓂᒃ ᐊᐅᒪᖃᖏᑦᑐᓂᙶᖅᑐᓂᒃ ᐋᖅᑭᒃᓯᓂᐊᕐᒪᑦ. 

 

ᖃᔅᓯᓕᐅᕈᑕᐅᓂᐊᕋᓱᒋᕕᐅᒃ ᑕᒪᓐᓇ ᐊᕐᕌᒍᑕᒫᖅ ᑕᐃᒃᑯᐊ ᐊᐅᒪᖃᖏᑦᑐᑦ ᓱᐴᖅᑐᖅᑕᐅᕙᒃᑐᓂᒃ ᑖᒃᓰᔭᐅᑏᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᖕᒪᒍ. 

ᑕᐃᒃᑯᓇᓂ ᑖᒃᓰᔭᐃᑎᑦᑎᓂᖅ ᑕᕝᕚᑭᓂᒃ ᒪᒥᐊᓇᖅᑐᖅ $24.5ᒥᓕᐊᓐᓂᒃ ᑖᒃᓰᔭᐅᑎᓂᒃ ᑮᓇᐅᔭᓕᐅᓚᐅᖅᐳᒍᑦ. 

ᑕᐃᒪ ᓯᒡᒐᓕᐊᖅᑐᖅᑐᐊᓗᐃᑦ $80ᒥᓕᐊᓐ ᓯᒡᒐᓕᐊᑦ ᐅᖓᑖᓂ ᓂᐅᖅᑲᖅᑕᐅᔪᑦ ᐊᕐᕌᒍᑕᒫᖅ. ᑲᑉᐱᐊᓇᖅᑐᖅ 

ᑖᓐᓇ ᓈᓴᐅᑦ.  

 

ᐊᒻᒪᓗ ᑕᐃᒃᑯᐊ ᐊᐅᒪᖃᖏᑦᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖃᑎᖃᖅᑐᒍᑦ ᑖᒃᓯᓕᕆᔨᖏᓐᓂᒃ. ᑖᒃᓯᑎᒍᑦ 

ᑮᓇᐅᔭᓕᐅᕈᑦᑕ ᑲᓇᑕᐅᑉ ᒐᕙᒪᒃᑯᖏᑦ ᐊᕝᕙᓪᓗᐊᖏᓐᓂᒃ ᐱᓇᔭᖅᑐᑦ. ᑕᒫᓂᖃᐃ $25,000−ᖏᓐᓃᖃᑦᑕᕋᔭᖅᑐᑦ 

ᑮᓇᐅᔭᓕᐊᕗᑦ ᐊᕐᕌᒍᑕᒫᖅ ᒫᓐᓇ ᑕᑯᓐᓇᖅᑕᕗᑦ ᑕᐃᒫᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒃᑯᐊ ᑐᓴᐅᒪᔾᔪᑏᑦ ᑮᓇᐅᔭᓕᕆᔨᒃᑯᑦ ᓴᖅᑭᓚᐅᖅᑕᖏᑦ 

ᑕᒪᑐᒪᓂ ᐊᕐᕌᒍᒥ ᐃᒪᓐᓇ ᐅᖃᖅᓯᒪᕗᑦ. ᓄᓇᓄᑦ ᑖᒃᓰᔭᐅᑏᑦ ᐅᓄᕐᓂᖏᑦ ᐃᓚᓕᐅᖏᓪᓗᒋᑦ 

ᐃᓕᓐᓂᐊᖅᑐᓕᕆᓂᖅ ᑖᒃᓰᔭᐃᔭᑦ ᐊᑐᖅᑐᑦ ᐃᖃᓗᐃᑦ ᓯᓚᑖᓂ ᐃᓚᔭᐅᒃᑲᓐᓂᓚᐅᖅᑐᑦ 10%−ᒥᒃ 2022-ᒥ 

ᑖᒃᓯᓕᕆᓐᓇᐅᑉ ᐊᕐᕌᒍᐊᓂ.  

 

ᐊᒻᒪᓗ ᒪᓕᒐᓕᐅᖅᑎᐅᖃᑎᒐ, ᒪᓕᒐᓕᐅᖅᑎᐅᖃᑎᒐ ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ 

ᐅᖃᓚᐅᖅᓯᒪᖕᒪᑦ ᐅᑭᐊᒃᓵᖅ ᑲᑎᒪᕐᔪᐊᖅᑎᓪᓗᑕ ᓄᓇᕗᑦ ᑖᒃᓰᔭᐅᑎ ᐃᖃᓗᐃᑦ ᓯᓚᑖᓃᑦᑐᑦ 50%−ᓪᓗᐊᓂᒃ 

ᐊᑭᑦᑐᕆᐊᖅᓯᒪᓕᖅᑐᑦ ᑕᓪᓕᒪᑦ ᐊᕐᕌᒍᑦ ᑕᑯᓪᓗᒋᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᓄᑦ ᑖᒃᓰᔭᐅᑏᑦ ᖃᓄᖅ ᐋᖅᑭᒃᑕᐅᖃᑦᑕᕐᒪᖔᖏᑦ ᐊᒻᒪᓗ ᓂᕆᐅᒃᐹ ᑖᒃᑯᐊ 

ᐊᑭᑦᑐᕆᐊᕐᓂᐊᕋᓱᒋᓪᓗᒋᑦ 2023 ᑖᒃᓯᓕᕆᓐᓇᐅᑉ ᐊᕐᕌᒍᐊᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓄᓇᓄᑦ ᑖᒃᓰᔭᐅᑏᑦ ᑕᒫᓂ ᓄᓇᕗᑦᒥ 

ᐊᑭᑭᒡᓕᒋᐊᓚᐅᖅᓯᒪᔪᑦ ᒪᑯᓄᖓ ᐱᔅᓂᓯᐊᓛᓄᑦ 4%−ᒦᓚᐅᖅᑑᒐᓗᐊᑦ 3%−ᒧᑦ ᐋᖅᑭᒃᑕᐅᓚᐅᖅᓯᒪᔪᑦ. ᑖᒃᑯᐊ 

ᖃᓄᖅ ᐋᖅᑭᒃᑕᐅᖃᑦᑕᒪᖔᑦ ᒥᒃᓵᓅᖓᔪᓂᒃ ᐊᔾᔨᖏᓐᓂᒃ ᑐᓂᔪᓐᓇᑦᑎᐊᖅᑕᕋ ᒪᓕᒐᓕᐅᖅᑎᐅᖃᑎᒐ. ᐅᖃᖅᑏ, 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 386 - 6(2): ᑭᓈᓗᖃᕝᕕᐅᔪᓂᒃ ᖃᐅᔨᓴᐃᔾᔪᑎᖃᕐᓂᖅ ᐳᕙᓪᓗᖕᓇᖅᑐᓕᖕᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᐊᐱᖅᓱᕈᒪᖕᒥᔪᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᕖᕝᕗᐊᕆ 28−ᖑᑎᓪᓗᒍ ᐃᖃᓗᐃᑦ ᓄᓇᓕᐸᐅᔭᖏᑦᑕ ᑲᑎᒪᔨᖏᑦᑕ ᐱᖁᔨᕗᖔᓕᐅᓚᐅᖅᓯᒪᔪᑦ 

ᐃᖃᓗᖕᓂ ᐃᒥᕐᓗᐃᑦ ᐃᓛᒃ ᐃᒦᑦ ᓴᓗᒪᖏᑦᑐᑦ ᖃᐅᔨᓴᖅᑕᐅᔪᓐᓇᕐᒪᖔᑦ ᐳᕙᒡᓗᖕᓇᖅᑕᖃᖏᒃᑲᓗᐊᕐᒪᖔᑦ. 

ᑕᐃᔅᓱᒪᓂ ᐳᕙᒡᓗᖕᓂᓕᕆᔨ ᖃᐅᔨᓴᐃᔨᐅᕗᑦ ᑭᒡᒐᖅᑐᐃᔨᖃᖅᖢᑎᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᓄᓇᕗᑦ 

ᒐᕙᒪᒃᑯᓐᓂᓪᓗ ᐊᒻᒪ ᓄᓇᕗᑦ ᑐᙵᕕᒃᑯᑦ. 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᖅᑎᒻᒪᕆᖓᑦ ᖃᓄᖅ ᐃᑲᔪᖅᓱᕐᒪᖔᑦ ᑕᒪᑐᒪᓂ ᑕᒪᓐᓇ 

ᐊᐱᖅᑯᑎᒋᒐᒃᑯ ᒪᓕᒐᓂᒃ ᓯᖁᒥᑦᑎᓪᓗᑎᒃ ᓱᕐᕋᖕᓇᖅᑐᖅᑕᖃᕐᒪᖔᑦ. 

 

ᑕᒪᑐᒪᓂ ᑕᒪᓐᓇ ᐊᐱᖅᑯᑎᒋᒐᒃᑯ ᒪᓕᒐᓂᒃ ᓯᖁᒥᑦᑎᓪᓗᑎᒃ ᓱᕐᕋᕐᓇᖅᑐᖅᑕᖃᕐᒪᖔᑦ, ᐅᖃᓚᐅᖅᓯᒪᔪᖅ 

ᖃᐅᔨᓵᖑᔪᒃᓴᓂᒎᖅ ᑲᑎᖅᓱᐃᖃᑦᑕᖅᑐᑦ. ᐊᒻᒪᓗ ᑕᒪᓐᓇ ᑲᔪᓯᑎᑕᐅᑎᓪᓗᒍ ᐃᖅᑲᓇᐃᔭᖅᑎᖃᑦᑎᐊᓕᖅᑐᖅ. 

ᑕᐃᒪᖃᐃ ᓄᑖᓂᒃ ᐃᖃᓗᖕᒥᐅᓄᑦ ᐃᖅᑲᓇᐃᔮᕆᔭᐅᔪᓐᓇᖅᑐᓂᒃ ᐱᑕᖃᓕᕐᒪᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐃᖃᓗᐃᑦ ᐃᒥᖓᑦ ᖃᐅᔨᓴᖅᑕᐅᔪᓐᓇᕐᒪᖔᑦ ᐳᕙᒡᓗᖕᓇᙱᒃᑲᓗᐊᕐᒪᖔᑦ. 

ᖃᖓ ᐱᒋᐊᓛᕐᒪᖔᑦ. ᐊᒻᒪᓗ ᖃᐅᔨᔭᐃᓕᕈᑎᒃ ᒪᓕᒐᓂᒃ ᓯᖁᒥᑦᑎᓗᑎᒃ ᓱᕐᕋᖕᓇᖅᑐᖅᑕᖃᕐᒪᖔᑦ 

ᑕᕝᕙᙵᒃᓴᐃᓐᓇᖅ ᐃᒥᕐᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓈᖅᐸᕋ ᒪᓕᒐᓕᐅᖅᑎ ᐳᕙᒡᓗᖕᓂᐅᑉ ᒥᒃᓵᓄᑦ ᐊᐱᖅᓱᕐᒪᑦ. 

ᑖᓐᓇ ᐅᖃᐅᓯᕆᔭᖓ ᖃᐅᔨᓴᕐᓇᐅᓂᐊᖅᑐᖅ ᖃᐅᔨᓴᕈᑕᐅᓂᐊᖅᑐᖅ (ᑐᓵᔨᑎᒎᓕᖅᑐᖅ) ᐱᓕᕆᐊᖅ 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᑐᓴᐅᒪᑉᓗᒍ. ᑖᓐᓇ ᐃᖢᐊᖅᓴᐃᕆᕐᔪᐊᕆᔭᕗᑦ ᓗᒃᑖᖅ ᕙᒃ ᑎᐅᓪ 

ᐅᖃᖃᑎᒋᓯᒪᑉᓗᒍᓗ ᑕᒪᑉᓱᒪᐅᑉ ᒥᒃᓵᓄᑦ. 

 

ᑐᑭᓯᐅᒪᔭᒃᑯᑦ ᑖᓐᓇ ᓯᕗᓪᓕᖅᐹᖅᓯᐅᑕᐅᖕᒪᑦ. ᖃᓄᖅ, ᖃᐅᔨᓴᖅᐸᓪᓕᐊᓕᓵᕐᒪᑕ ᑕᒪᓐᓇ ᑭᓈᓗᖕᒥᒃ 

ᖃᐅᔨᓴᖅᑕᕐᓂᖅ ᑕᒪᓐᓇ ᐃᑲᔪᕐᓂᖃᕋᔭᕐᒪᖔᑦ ᐳᕙᒡᓗᒃᑐᓕᕆᓂᐅᑉ ᒥᒃᓵᓄᑦ ᐱᓕᕆᓂᖃᕐᓂᓗᒃᑎᖦᖢᑕ. 

ᐅᖃᖅᑎᑦᓯᔩ, ᑕᒪᓐᓇ ᐃᖏᕐᕋᓂᖃᖅᑎᓪᓗᒍ ᐱᓕᕆᓂᕆᔭᖓ ᒪᓕᐅᔭᕐᓂᐊᖅᐸᕋ. ᖃᓄᕐᓗ ᖃᐅᔨᓯᒪᔭᐃᑕ ᒥᒃᓵᓄᑦ 

ᐃᖢᐊᖅᓴᐃᔨᕐᔪᐊᕐᒥᒃ ᑐᓴᖅᑎᑕᐅᑦᑕᕐᓂᐊᖅᖢᖓ ᖃᓄᖅ, ᓱᓇᓂᒃ ᓇᓗᓇᐃᖅᑕᐅᓯᒪᔪᖅᑕᖃᕐᒪᖔᖅ ᖃᐅᔨᓴᕐᓂᖅ 

ᐊᓂᒍᖅᓯᒪᓕᒪᖅᐸᑦ. 

 

ᐅᖃᖅᑎᑦᓯᔩ, ᑖᓐᓇ ᐳᕙᒡᓗᒃᑐᓕᕆᓂᖅ ᐅᔾᔨᕆᓯᒪᒐᑉᑎᒍᑦ ᑕᒫᓂ 2022-ᒥ ᖁᒻᒧᐊᑉᐸᓪᓕᐊᔾᔫᔭᕐᒪᑦ ᐳᕙᒡᓗᖕᓂᖅ 

ᓄᓇᕗᒻᒥ, 2021 ᑕᑯᑉᓗᑎᒍᑦ. 2022-ᒥ ᓈᓴᐅᑎᑦ ᖁᕝᕙᕆᐊᖅᐸᓪᓕᐊ’ᒪᑕ. ᑕᒪᓐᓇ ᐃᓱᒫᓗᖕᓇᑐᖅ. 

ᐊᒃᓱᕉᑎᒌᓐᓇᐅᔭᕐᓂᐊᑲᖅᐳᑦ ᑕᒪᓐᓇ ᓄᓇᕗᑦ ᑐᙵᕕᒃᑯᑦ ᐱᓕᕆᖃᑎᒋᒻᒫᕐᓗᑎᒍᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᖅᑐᖅ ᑕᐃᒃᑯᐊ ᐃᒦᑦ ᖃᐅᔨᓴᖅᑕᐅᓂᖏᑦ ᖃᓄᖅ 

ᐊᑯᓂᐅᑎᒋᔪᖅ ᖃᐅᔨᓴᖅᑕᐅᓂᐊᕐᒪᖔᑦ. ᒪᑯᐊ ᐅᑭᐅᒃᑯᑦ ᐊᐅᔭᒃᑯᓪᓘᓐᓃᑦ ᖃᖓᐅᓕᕌᖓᑦ ᑕᒪᒃᑯᐊ ᖁᐱᕐᕈᕐᓗᐃᑦ 

ᐊᔾᔨᒌᙱᑦᑐᑦ ᑕᒪᓐᓇᐅᖃᑦᑕᕐᒪᑕ.  

 

ᖃᐅᔨᓴᐃᔨ ᐅᖃᖅᓯᒪᔪᖅ ᑕᐃᓐᓇ ᓘᒃᑖᒻᒪᕆᒃ ᑐᑭᓯᔪᒪᖕᒪᑦ ᐳᕙᒡᓗᖕᓇᕐᓂᖅᑕᖃᕐᒪᖔᑦ ᐃᒥᕐᒥᒃ. ᐊᒻᒪᓗ 

ᐋᖅᑭᒃᓯᒪᕙᒌᖅᑐᖅ ᐅᖁᒪᐃᓐᓂᓂᐊᕐᕕᒃᑰᖅᑐᑦ ᑖᒃᑯᐊ ᐋᖅᑭᒋᐊᕐᓂᐊᖅᑕᖏᑦ ᖃᐅᔨᔭᓂ ᒪᓕᒡᓗᒋᑦ. 

 

ᖃᓄᖅ ᑕᒪᒃᑯᐊ ᐃᒦᑦ ᑲᑎᖅᓱᖅᑕᐅᓂᐊᖅᐸᑦ? ᐊᒻᒪᓗ ᖃᓄᖅ ᐊᓯᔾᔨᖅᓯᓂᐊᖅᐸᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐸᕐᓇᐅᓯᐊᕆᓯᒪᔭᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᖃᓄᖅ, ᖃᐅᔨᓴᖅᑕᐅᓂᕆᓂᐊᖅᑕᖏᑦ ᐃᓗᓕᑯᓗᖏᓐᓂᒃ 

ᐅᖃᐅᓯᖃᕐᓂᖅ ᐊᔪᖅᑐᖓ ᒫᓐᓇ ᖃᑉᐲᖅᓱᒍ ᐃᓛᒃ ᑖᓐᓇ ᐊᐱᖅᑰᑎᒋᔭᖓ ᖃᑯᒍ ᐊᒻᒪ ᖃᑉᓰᕐᓗᑎᒃ 

ᖃᐅᔨᓴᕐᓂᖃᕐᓂᐊᕐᒪᖔᑕ, ᐃᓛᒃ, ᖃᓗᓯᒃᑕᕐᓂᐊᕐᒪᖔᑕ ᑮᓈᓗᖕᒥᒃ ᖃᐅᔨᒪᙱᑕᕋ ᑕᒪᓐᓇ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᑐᑭᓯᐅᒪᔭᕋ ᑕᒪᓐᓇ ᐃᖢᐊᖅᓴᐃᔨᕐᔪᐊᖅ ᐅᖃᖃᑎᒋᓯᒪᖦᖢᒍᓪᓗ ᐳᕙᒡᓗᒃᑐᓕᕆᓂᐅᑉ ᒥᒃᓵᓄᑦ 

ᕿᓃᓐᓇᐅᔭᖅᑐᒍᑦ ᖃᓄᖅ ᐃᑲᔫᑕᐅᒃᑲᓐᓂᕋᔭᖅᑐᓂᒃ. ᑕᒪᓐᓇ ᐳᕙᒡᓗᒃᑐᓕᕆᓂᖅ ᓄᓇᕗᒻᒥ 

ᐱᑕᖃᕈᓐᓃᕆᐊᖃᕋᓗᐊᕐᒪᑦ. ᑕᒪᓐᓇ ᐅᑭᐅᓄᑦ ᐊᒥᓱᓄᑦ ᐃᓱᒫᓘᑕᐅᓯᒪᔪᖅ ᓄᓇᕗᒻᒥᐅᓄᑦ, ᐊᒃᑐᖅᑕᐅᓯᒪᔪᑦ 

ᐊᒥᓲᑉᓗᑎᒃ. ᖃᐅᔨᒪᔪᒍᑦ ᑕᒪᓐᓇ ᐱᑕᖃᕈᓐᓃᖅᑎᑦᑑᓪᓗᐊᕋᓗᐊᕋᑉᑎᒍᑦ. ᓄᓇᕗᑦ ᑐᙵᕕᒃᑯᑦ 

ᐃᑲᔪᖅᑎᒋᓪᓚᕆᑦᑕᕋᑉᑎᒍᑦ ᑕᕝᕘᓇ ᒪ’ᓈᖅᐸᒃᑲ.  

 

ᐊᒻᒪᓗ ᐳᕙᒡᓗᒃᑐᓕᕆᓂᐅᑉ ᒥᒃᓵᓄᑦ ᖃᐅᔨᒪᔪᒍᑦ ᐸᖕᓂᖅᑑᕐᒥᐅᑦ ᐊᒃᓱᕈᖅᑐᕐᔫ’ᒪᑕ ᒫᓐᓇᐅᔪᖅ. 

ᖁᔭᓐᓇᒦᕈᐊᖅᖢᒋᒡᓗ ᐸᖕᓂᖅᑑᕐᒥᐅᑦ ᑐᙵᓱᒃᑎᑦᓯᓚᐅᕐᒪᑕ ᐃᖢᐊᖅᓴᐃᔨᕐᔪᐊᖅ ᑕᐅᕗᙵᖃᑎᒌᔫᓪᓗᐊᓚᐅᕋᑉᑯ. 

ᐃᒃᐱᓐᓇᓚᐅᕐᒪᑦ ᖃᓄᖅ ᐅᖁᒪᐃᑦᑐᒥᒃ ᐊᑐᖅᓯᒪ’ᒪᖔᑕ ᐅᑭᐅᓂᒃ ᖄᖏᖅᑐᓂᑦ ᐸᖕᓂᖅᑑᕐᒥᐅᑦ.  

 

ᑕᑯᓱᐊᕐᓇᙱᑦᑑᒐᓗᐊᖅ ᑕᒪᓐᓇ ᓯᕗᓂᒃᓴᒥ. ᐅᖃᖅᑎᑦᓯᔩ, ᑖᓐᓇ ᐃᑲᔫᑎᖃᖅᓯᓐᓇᕆᐊᓕᒃ 

ᐅᖓᑕᕐᓂᖦᖠᒃᑎᖦᖢᑎᒍᑦ ᑕᒪᓐᓇ ᐳᕙᒡᓗᒃᑐᓕᕆᓂᖅ. ᒪ’ᓇ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒍᒪᓚᐅᖅᑐᖓ ᑕᐃᒃᑯᐊ ᓄᐊᑦᑎᓂᖅ ᐱᖃᓯᐅᔾᔨᓂᐊᕐᒪᑦ 

ᓄᓇᓯᐅᑎᓂᒃ, ᐊᖕᒪᓗᖅᑐᓂᒃ, ᒥᓪᓗᐊᕐᕕᐅᔪᓂᒃ, ᐃᒥᕐᒧᑦ ᓴᓗᒻᒪᖅᓴᐃᕕᒻᒥᒃ, ᐊᒻᒪᓗ ᓱᓪᓗᓕᓐᓂᒃ, ᐊᒻᒪᓗ ᑕᒪᓐᓇ 

ᑐᓴᕆᐊᖓ ᖁᕕᐊᒋᒻᒪᕆᑉᐸᕋ. 

 

ᐅᖃᖅᑏ, ᐅᖃᐅᓯᐅᓯᒪᒻᒪᕆᑦᑐᖅ ᓄᓇᕗᒻᒥ ᐳᕙᓪᓗᓐᓂᐅᑉ ᒥᒃᓵᓄᑦ. ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᓄᓇᕗᒥ 

ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᑐᓕᖁᔨᓚᐅᖅᓯᒪᒻᒪᑦ ᐳᕙᓪᓗᖃᑦᑕᖅᑐᑦ 

ᓈᓴᖅᑕᐅᖃᑦᑕᖁᓪᓗᒋᑦ ᓄᓇᓕᑦᑎᒍᑦ. ᑐᑭᓯᐅᒪᓂᕋ ᒪᓕᒃᖢᒍ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᖏᖃᑎᖃᓚᐅᖏᒻᒪᑕ ᑖᔅᓱᒥᖓ ᐊᑐᓕᖁᔭᕐᒥᒃ, ᑭᓯᐊᓂ ᑭᑭᑕᐅᓯᒪᖅᑰᔨᒐᓗᐊᖅᑎᓪᓗᒋᑦ ᑕᒪᓐᓇ 

ᓯᐊᒻᒪᒃᐸᓪᓕᐊᑎᓪᓗᒍ ᑕᑯᕋᑖᓚᐅᖅᑕᕗᑦ ᐸᓐᓂᖅᑑᒥᐅᓄᑦ. 

 

ᐅᖃᖅᑏ, ᑕᒪᓐᓇ ᐱᓕᕆᐊᖑᔪᖅ ᓴᖅᑭᓚᐅᖅᑐᖅ ᐊᑐᖅᑕᐅᒍᓐᓇᖅᑐᖅ ᖃᐅᔨᒪᓕᖅᐹᓪᓕᖅᑎᑦᑎᒍᑕᐅᓗᓂ 

ᐅᓗᕆᐊᓇᕐᓂᖓᓂᒃ ᐋᓐᓂᐊᖑᔪᖅ ᒥᓂᔅᑕ ᐅᖃᖃᑖᕐᒪᑦ, ᐅᑭᐅᖅᑕᖅᑐᒥᐅᑕᐅᔪᑦ ᐅᑭᐅᒐᓴᓐᓄᑦ. ᒥᓂᔅᑕ 

ᐊᖏᕈᓐᓇᖅᑳ ᑖᒃᑯᐊ ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐃᖃᓗᓐᓂ ᐳᕙᓪᓗᓐᓂᐅᑉ ᖃᐅᔨᓴᖅᑕᐅᓂᒥᓂᖓ, 

ᑭᒃᑯᑐᐃᓐᓇᕐᓄᑦ, ᐊᒻᒪᓗ ᐋᒡᒐᐅᑉᐸᑦ, ᓱᒻᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒻᓇ ᖃᐅᔨᓴᕐᓂᐅᔪᖅ ᐱᓪᓗᒍ ᑐᑭᓯᓯᒪᕗᖓ 

ᑖᓐᓇ ᖃᐅᔨᓴᕐᓂᕐᒧᑦ ᐱᔪᓐᓇᖅᑎᑕᐅᓂᖓᑦ ᐃᓛᓐᓂᒃᑯᑦ ᐃᑉᐱᒋᔭᐅᓲᖑᒻᒥᒻᒪᑦ ᖃᓄᐃᓕᐅᕐᓂᐊᕐᒪᖔᑕ 

ᑐᓴᖅᑎᑦᓯᓇᓱᒃᐸᓪᓗᑎᒃ ᑕᖅᑳᓃᑦᑐᓂᒃ. ᑖᓐᓇ ᐱᓕᕆᐊᖑᔪᖅ ᐅᖃᐅᓯᕆᓪᓚᑦᑖᕈᓐᓇᙱᑕᕋᓗᐊᕋᓕ 

ᐅᖃᓗᐊᖅᑑᔭᕈᒪᙱᓐᓇᒪ. 

 

ᑖᒃᑯᐊ ᐊᔪᙱᓐᓂᖃᖅᑐᑦ ᑖᔅᓱᒪᙵᑦ ᐱᓕᕆᐊᖑᔪᒥᒃ, ᐃᒪᐃᓕᐅᕐᓂᐊᖅᐳᑏᓛᕈᒪᙱᖦᖢᒋᑦ. ᐃᒻᒪᖃ 

ᓴᖅᑭᖅᑎᔪᒫᕐᓂᐊᖅᓯᒪᓐᓂᙱᒃᑯᑎᒃ ᐱᔪᓐᓇᒥᒻᒪᑦ. ᑕᒪᓐᓇ ᐃᓚᒋᔭᖓᑦ ᖃᐅᔨᓴᕐᓂᐅᑉ ᖃᓄᐃᓕᖓᓂᐊᖅᐹ? ᑖᓐᓇ 

ᑖᒃᑯᐊ ᐳᕙᒡᓗᒃᐸᑦᑐᑦ ᐊᓪᓚᑕᐅᓯᒪᔪᐃᑦ ᐄ, ᑐᓴᒃᑲᓐᓂᕈᒪᒐᓗᐊᖅᑐᒍᑦ ᓇᕝᕚᒃᑲᓐᓂᕈᒪᓪᓗᑕ ᐳᕙᒡᓗᖕᓂᐅᑉ 

ᒥᒃᓵᓄᑦ. ᑭᓯᐊᓂᑦᑕᐅᖅ ᐅᔾᔨᕈᓱᑦᑎᐊᕋᓱᖕᒥᒐᑦᑖ ᐅᐱᒋᑦᓯᐊᕈᒪᓪᓗᒋᑦ, ᐃᓛᒃ, ᓴᐳᑎᒍᒪᑦᓯᐊᖅᖢᒋᑦ ᐊᒃᑐᖅᑕᐅᔪᑦ 

ᐳᕙᒡᓗᖕᓂᕐᒧᑦ.  

 

ᑖᒃᑯᐊ ᐊᑦᑐᐊᖃᑎᖃᓪᓚᕆᖕᒪᑕ ᐃᓛᒃ, ᐳᕙᒡᓗᖕᓂᖅ ᐊᒻᒪᓗ ᐋᓐᓂᐊᑖᖅᐸᓐᓂᖅ ᐊᒻᒪᓗ ᐊᔪᖅᓴᕐᓃᑦ, 

ᐃᓄᒋᓗᐊᖅᑐᒦᑉᐸᓐᓂᑦ, ᐄ, ᑕᒪᒃᑯᐊ ᐃᑉᐱᒋᒐᓱᐊᓪᓚᕆᑦᓱᑎᒍᑦ ᓴᐳᑎᒐᓱᓪᓚᕆᒃᐸᒃᑲᑦᑎᒍᑦ ᑭᒃᑰᓂᖏᓐᓂᒃ 

ᐳᕙᒡᓗᖃᕐᓂᕋᖅᑕᐅᔪᑦ. ᐃᖢᐊᙱᑦᑐᒥᒃ ᐱᔭᐅᖁᙱᓇᑉᑎᒍᑦ. ᓲᕐᓗ ᓴᖅᑭᐊᕙᓪᓕᐊᒍᑦᑎᒍᑦ ᑐᓴᕋᒃᓴᐃᑦ ᐃᒻᒪᖄ 

ᐱᕙᓪᓕᐊᔪᓕᕆᔨ ᖁᕕᐊᓱᒃᐳᑦ ᓇᕝᕚᒃᑲᓐᓂᕈᓐᓇᕐᓂᕋᒥᒃ. ᑭᓯᐊᓂᑦᑕᐅᖅ ᒪᒥᓴᕈᑎᖏᑦ ᐋᖅᑭᒐᓱᐊᕈᑎᐅᔪᑦ 

ᐳᕙᒡᓗᒃᐸᑦᑐᓂᒃ ᐃᓱᒫᓘᑎᐅᔪᓐᓇᒥᒻᒪᑦ ᑕᖅᑳᓂ ᑲᙳᓇᖅᑐᒃᑰᖅᑐᑦ ᓴᖅᑭᑐᐃᓐᓇᐅᓂᐊᕋᓱᒋᓪᓗᒋᑦ. 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐃᑦᑖᖑᒐᓗᐊᖅ ᐳᕙᒡᓗᖕᓂᖅ ᖃᓄᖅ ᐃᑉᐱᔭᐅᓂᖓ ᓴᖅᑭᔮᕐᒪᑦ ᑭᒃᑯᑦ ᑕᐅᑐᑦᑕᐅᓕᕈᓐᓇᖅᖢᑎᑦ ᐃᓄᐃᑦ 

ᐃᖅᑲᓇᐃᔭᕐᕕᒥᖕᓂᒡᓘᓐᓃᑦ ᑕᐅᑐᑦᑕᐅᓗᐊᓕᕈᓐᓇᖅᓱᑎᑦ. ᑕᐃᒪᑦᓴᕆᐊᖃᙱᑦᑑᒐᓗᐊᖅ ᑭᓯᐊᓂ ᑕᐃᒪᐃᑦᑑᒻᒪᑦ. 

ᑕᕝᕘᓇ ᖃᓄᖅᑑᕋᓱᐃᓐᓇᖅᐸᕗᑦ ᓄᓇᓕᓐᓂ ᐱᓕᕆᖃᑎᖃᖅᐸᓪᓕᐊᑎᓪᓗᑕ, ᓄᓇᕗᑦ ᑐᙵᕕᒃᑯᓂᓪᓗ 

ᐳᕙᒡᓗᖕᓂᖅ ᐱᓪᓗᒍ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 387 - 6(2): ᑐᓐᓂᖅᓴᒐᐅᓲᑦ ᑮᓇᐅᔭᖅᑕᕐᕕᐅᓲᓄᓪᓗ ᑕᑯᒃᓴᐅᑎᑕᐅᓲᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑲᔪᓯᓚᐅᙱᓂᓐᓂ ᑖᓐᓇ ᐅᔪᕈᒐ, ᖃᖏᐊᕋ 

ᓇᓪᓕᐅᓂᖅᓯᐅᑦᓯᐊᕈᒪᓪᓗᒍ. ᐊᒻᒪ ᑰᒑᕐᔪᒻᒥᐅᒃ ᑕᓗᕐᔪᐊᕐᒥᐅᓪᓗ ᐃᓱᒫᓘᑎᖏᓐᓂᒃ ᐅᖃᖅᐸᓐᓂᖏᖕᓄᑦ 

ᖁᔭᓐᓇᒦᕈᒪᓪᓗᒋᑦ. ᑕᒪᕐᒥᒃ ᖁᔭᓐᓇᒦᒃ.  

ᓂᓪᓖᓐᓇᖃᑦᑕᕐᓗᓯ ᑐᓴᖅᑕᐅᕙᓐᓂᐊᕋᔅᓯ ᑕᕝᕙᓂ ᐃᒡᓗᒥ. 

 

ᐅᖃᖅᑎᑦᓯᔩ, ᐊᐱᖅᑯᑎᒐ ᐃᓕᖅᑯᓯᓕᕆᓂᕐᒧᑦ ᑐᓂᕙᑦᑕᖏᑦ ᑐᓂᔾᔪᓯᐊᑦ ᐃᑲᔫᓯᐊᑦ. 

 

ᐅᖃᖅᑎᑦᓯᔩ, ᐊᑕᐅᓯᐅᙱᑦᑐᑦ ᓂᕈᐊᖅᑎᖁᑎᒃᑲ ᑕᑯᔪᒪᓯᒪᒻᒪᑕ ᓄᓇᓕᒻᒥ ᐃᓐᓇᕐᓄᑦ ᐊᐅᓚᑕᐅᔪᓂᑦ 

ᒪᒃᑯᒃᑐᓄᓪᓗ. ᐅᖃᖅᑎᑦᓯᔩ, ᑐᑭᓯᐅᒪᕗᖓ ᐃᑉᐱᒋᓪᓗᒍᓗ ᐃᓕᖅᑯᓯᓕᕆᔨᒃᑯᑦ ᐃᓐᓇᕐᓄᑦ ᒪᒃᑯᒃᑐᓄᓪᓗ 

ᐱᔨᔅᓯᕋᐅᑎᖃᖅᐸᒻᒪᑕ ᐃᑲᔪᖅᑐᐃᑐᓂᓪᓗ ᐃᓐᓇᕐᓄᑦ ᒪᒃᑯᒃᑐᓄᑦ ᐱᓇᓱᒃᑕᐅᔪᓂᒃ. 

 

ᐅᖃᖅᑎᑦᓯᔩ, ᐃᓐᓇᕐᓄᑦ ᒪᒃᑯᒃᑐᓄᑦ ᐱᓇᓱᒃᑕᐅᔪᖅ ᑖᑦᓱᒪᑉ ᐃᓕᖅᑯᓯᓕᕆᔨᒃᑯᑦ ᑐᓂᕐᕈᓯᐊᓄᑦ ᐃᑲᔫᓯᐊᖏᓐᓄᑦ 

ᓄᓇᓕᖕᓂ ᑲᒪᒋᔭᐅᓇᓱᒃᑐᓄᑦ ᐋᖅᑭᒃᑕᐅᔪᓄᓪᓗ. ᒥᓂᔅᑕ ᐅᖃᕈᓐᓇᖅᐸ ᑭᑐᑦ ᐃᑲᔪᖅᑐᐃᒍᑎᐅᕙᑦ 

ᐱᓕᕆᕝᕕᖓᓐᓂᒃ ᐃᑲᔪᖅᑕᐅᖁᓪᓗᒋ ᑭᒃᑯᑦ? ᐊᑐᐃᓐᓇᖃᖅᑎᑕᐅᔪᓐᓇᖁᑉᓗᒋᑦ ᐃᓕᖅᑯᓯᓕᕆᔨᒃᑯᑦ 

ᑮᓇᐅᔭᖁᑎᒥᖕᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᖅᑯᓯᓕᕆᓂᕐᒧᑦ ᒥᓂᔅᑕ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑲᑎᒪᔨᐅᖃᑎᒐ ᑐᓴᒃᑲᓐᓂᕈᒪᖕᒪᑦ 

ᑕᒪᒃᑯᓂᖓ ᐊᐃᑦᑑᑎᓂᑦ ᐃᑲᔫᑎᓂᓪᓗ. ᐅᓐᓄᐊᔪᖕᒪᑕ ᑖᒃᑯᐊ ᐱᓇᓱᒃᑕᐅᔪᓐᓇᖅᑐᑦ ᑐᒃᓯᕋᕐᕕᐅᔪᓐᓇᖅᑐᑦ 

ᐃᓐᓇᕐᓄᓪᓗ, ᒪᒃᑯᒃᑐᓄᓪᓗ, ᐃᑲᔫᑏᑦ ᐱᑕᖃᖦᖤᖅᐳᑦ.  

 

ᑕᒪᒃᑯᐊ ᖃᓄᑐᐃᓐᓇᖅ ᓲᕐᓗ ᐃᓕᓐᓂᐊᖅᑎᑦᑎᔪᒪᒃᐸᑕ ᐃᓕᓐᓂᐊᖅᑎᑕᐅᔪᒪᒃᐸᑕᓘᓐᓃᑦ ᐃᓄᐃᑦ ᐱᖅᑯᓯᖏᓐᓂᒃ, 

ᐅᕝᕙᓘᓐᓃᑦ ᐅᖃᐅᓯᖅ, ᐅᖃᐅᓯᑎᒃ ᓴᙱᑦᑎᒋᐊᕋᓱᒍᒪᒍᓂᔾᔪᒃ ᑮᓇᐅᔭᓂᒃ ᑐᒃᓯᕋᕐᕕᒃᓴᖅᑕᖃᕐᒥᔪᖅ.  

 

ᑕᒪᒃᑯᐊ ᑐᒃᓯᕋᕐᕕᐅᔪᓐᓇᖅᑐᑦ ᐅᖃᐅᓯᕐᒧᑦ ᒪᑭᒋᐊᕈᑎᒃᑲᓐᓂᒃᓴᑦ, ᐃᓄᐃᑦ ᐱᖅᑯᓯᖏᓐᓄᑦ 

ᓴᖅᑭᔮᓕᖅᑎᑦᑎᒃᑲᓐᓂᕐᓂᕐᒥᒃ, ᐃᓐᓇᕐᓄᑦ ᐊᒻᒪ ᒪᒃᑯᒃᑐᓄᑦ ᐃᒡᓗᖁᑎᒋᔭᐅᔪᐃᑦ ᑲᑎᒃᑕᕐᕕᐅᖃᑦᑕᖅᑐᐃᑦ 

ᐋᖅᑭᒋᐊᕈᑎᒃᓴᖏᓐᓄᑦ, ᐃᓕᖅᑯᓯᓕᕆᓂᕐᒧᑦ ᐱᖅᑯᓯᓕᕆᓂᕐᒧᓪᓗ, ᐊᒻᒪᐃᓐᓇᕐᓄᑦ ᐊᒻᒪ ᒪᒃᑯᒃᑐᓄᑦ ᑲᑎᒪᔨᖏᖕᓄᑦ 

ᑮᓇᐅᔭᓂᒃ ᑐᒃᓯᕋᕐᕕᒃᓴᖅᑕᖃᕐᒥᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᒥᓂᔅᑕ ᑭᐅᑦᑎᐊᕋᕕᑦ.  

 

ᐅᖃᖅᑎᑦᓯᔩ, ᓄᕕᐱᕆ 18, 2022 ᐃᓕᖅᑯᓯᓕᕆᔨᒃᑯᑦ ᐃᑦᓴᕐᓂᓴᓕᕆᔨᒃᑯᑦ ᑐᓴᕋᑦᓴᖃᔪᖕᒪᑕ ᒪᓂᒪᑎᑦᓯᓪᓗᑎᒃ 

ᑐᓂᔾᔪᓯᐊᓂᒃ ᐃᑲᔫᑎᐅᔪᓐᓇᖅᑐᓂᓪᓗ ᐊᕐᕌᒍᒧᑦ 2023-2024−ᒧᑦ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

17 

ᐅᖃᖅᑎᑦᓯᔩ, ᑐᑭᓯᐅᒪᕗᖓ ᑖᒃᑯᐊ ᑐᓴᕋᑦᓴᐅᕙᑦᑐᑦ ᑕᖅᑲᐅᖓ ᑭᒡᓕᖃᖅᑎᑕᐅᖕᒪᑦ ᑐᓂᓯᔭᐅᒍᒪᔪᓂᒃ 

ᑐᓂᕐᕈᓯᐊᓂᒃ ᔮᓐᓄᐊᕆ 31, 2023-ᖑᓚᐅᕐᒪᑦ. ᐅᖃᖅᑎᑦᓯᔩ, ᒥᓂᔅᑕ ᐅᖃᕈᓐᓇᖅᐹ ᐄᓘᕝᕙ ᐋᒡᒐᓘᕝᕙ ᑕᒪᒃᑯᐊ 

ᑐᑦᓯᕋᖅᑐᑦ ᐊᖏᖅᑕᐅᔪᓐᓇᖅᐸᑦ ᓱᓕ ᑖᓐᓇ ᐅᓪᓗᖓ ᑭᒡᓕᖓ ᐅᖓᑕᐅᔾᔨᓯᒪᓕᕋᓗᐊᖅᐸᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᐊᐱᕆᖕᒪᑦ.  

 

ᐄ, ᐊᕐᕌᒍᑕᒫᑦ ᑖᒃᑯᐊ ᑐᒃᓯᕋᐅᑎᓂᒃ ᑐᓂᓯᔪᓐᓇᖃᑦᑕᑦᑐᑦ ᑭᓯᐊᓂ ᔮᓐᓄᐊᕆ 31−ᖑᐊᓂᒃᓯᒪᓕᖅᑎᓪᓗᒍ ᑕᒪᒃᑯᐊ 

ᑐᒃᓯᕋᐅᑏᑦ ᕿᒥᕐᕈᔭᐅᕙᓪᓕᐊᓕᖃᑦᑕᕐᒪᑕ ᓇᓕᐊᒃ ᑐᓂᔭᐅᓂᐊᕐᒪᖔᑦ ᐊᖏᖅᑕᐅᓂᐊᕐᒪᖔᑦ ᑮᓇᐅᔭᓂᒃ 

ᑐᒃᓯᕋᖅᓯᒪᔭᖏᓐᓂᒃ. 

 

ᑭᓯᐊᓂ ᐄ, ᑐᓂᓯᖃᑦᑕᐃᓐᓇᕈᓐᓇᖅᑐᑦ. ᐃᓚᖏᑦ ᐊᑕᖏᙱᑦᑐᕕᓂᐅᒃᐸᑕ ᑮᓇᐅᔭᐃᑦ, ᐅᑭᐊᒃᓵᒃᑯᑦ 

ᕿᒥᕐᕈᒃᑲᓐᓂᓲᖑᒻᒥᖕᒪᑕ ᑐᓂᓯᖃᑦᑕᑐᐃᓐᓇᖅᐸᑕ ᖃᓄᐃᙱᑦᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ, ᖁᔭᓐᓇᒦᒃ ᒥᓂᔅᑖ ᑭᐅᑦᑎᐊᕋᕕᑦ. ᐅᖃᖅᑎᑦᓯᔩ ᓄᕕᐱᕆ 

30,2022 ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ ᑐᓂᔾᔪᓯᐊᓄᑦ ᐃᑲᔫᑎᐊᓄᑦ ᑐᓴᕋᒃᓴᖃᖅᑎᑦᓯᔪᒻᒪᑕ 

ᑭᒃᑯᓕᒫᖅᑎᑦᓯᓪᓗᑎᒃ ᓇᐅᔮᓂ. 

 

ᐅᖃᖅᑎᑦᓯᔩ, ᐅᐱᒋᕙᒃᑲ ᐃᓕᖅᑯᓯᓕᕆᔨᒃᑯᑦ ᑲᑎᒪᑎᑦᓯᓯᒪᖃᑦᑕᕐᒪᑕ ᓄᓇᓕᓐᓂᒃ. ᓄᓇᕗᑦᒥᐅᑦ 

ᖃᐅᔨᒪᑦᓯᐊᓂᐊᕐᒪᑕ ᑮᓇᐅᔭᐃᑦ ᑭᑐᑦ ᐊᑐᐃᓐᓇᐅᒻᒪᖔᑕ. ᑖᒃᑯᐊ ᐃᑲᔫᓯᐊᖏᓐᓄᑦ ᐊᒻᒪ ᑐᓂᔾᔪᓯᐊᖏᓐᓄᑦ.  

 

ᐅᖃᖅᑎᑦᓯᔩ, ᐃᓕᖅᑯᓯᓕᕆᔨᒃᑯᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᒫᓐᓇ ᓯᕗᓪᓕᐅᔾᔨᓂᐊᕐᒪᑕ ᐸᕐᓇᐅᑎᓕᐅᕐᓗᑎᒃ 

ᓴᖅᑮᓗᑎᓪᓗ ᑐᓂᔾᔪᓯᐊᒧᑦ. ᐃᑲᔫᓯᐊᓄᓪᓗ ᑲᑎᒪᓂᐅᔪᔅᓴᓂᒃ ᕿᑎᕐᒥᐅᓂᒃ. 

 

ᐅᖃᖅᑎᑦᓯᔩ, ᒥᓂᔅᑕ ᐅᖃᕈᓐᓇᖅᐹ ᓇᓪᓕᐊᑦ ᓄᓇᓖᑦ ᐃᓱᒪᖅᓴᖅᓯᐅᕈᑕᐅᕙᑦ ᑲᑎᒪᑎᑦᓯᓂᐅᖃᑦᑕᕋᔭᖅᑐᓄᑦ. 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᑕᒪᒃᑯᓂᖓ 

ᑐᓴᖅᑎᑕᐅᔪᒪᖕᒪ.  

 

ᐄ, ᑖᒃᑯᐊ ᐊᐃᒃᑑᑏᑦ ᐃᑲᔫᑏᓪᓗ ᓄᓇᓕᖕᓄᐊᖅᖢᑎᒃ ᐃᖅᑲᓇᐃᔭᖅᑎᖁᑎᕗᑦ ᐃᓕᖅᑯᓯᓕᕆᔨᒃᑯᓐᓂᖔᖅᑐᑦ 

ᓄᓇᓕᖕᓄᑦ ᐃᓕᓐᓂᐊᖅᑎᑦᑎᔭᖅᑐᒃᑲᓐᓂᖃᑦᑕᖅᐳᑦ ᐊᒻᒪ ᑐᓴᖅᑎᑦᑎᔭᖅᑐᖅᐸᒃᖢᑎᒃ ᑕᒪᒃᑯᓂᖓ ᑭᓱᓂᒃ 

ᐊᑐᐃᓐᓇᖅᑕᖃᕐᒪᖔᑦ.  

 

ᑕᒪᑐᒪᓂ 2023-2024 ᑐᓴᐅᒪᑎᑦᑎᒃᑲᓐᓂᕋᓱᖕᓂᖅ ᒫᓐᓇ ᓄᓇᓕᖕᓂᒃ ᓇᓗᓇᐃᖅᓯᓯᒪᖏᒻᒪᑕ ᐊᑐᖃᑦᑕᕐᒪᑕ 

ᑕᒪᒃᑯᓂᖓ ᑐᒃᓯᕋᖅᓯᒪᓵᖅᑐᓄᑦ ᓄᓇᓖᑦ ᓇᓕᐊᑦ ᑐᒃᓯᕋᙱᓗᐊᖅᑐᕕᓂᐅᒑᖓᑕ ᑕᐃᒃᑯᐊ ᐅᐸᒃᑕᐅᖃᑦᑕᕐᒪᑕ 

ᐃᑲᔪᕆᐊᖅᑐᖅᓗᑎᒃ ᐊᒻᒪ ᑐᓴᖅᑎᑕᐅᒋᐊᒃᑲᓐᓂᕋᓱᒃᖢᑎᒃ ᑭᓱᓂᒃ ᑮᓇᐅᔭᓂᒃ ᐊᑐᐃᓐᓇᖅᑕᖃᕐᒪᖔᑦ.  

 

ᑭᓯᐊᓂ ᑕᒪᑐᒪᓂ ᐊᕐᕌᒍᒥ ᕿᑎᕐᒥᐅᓄᙵᐅᔪᖃᓛᖅᑐᖅ ᐊᒻᒪ 2024-2025 ᕿᑭᖅᑖᓗᕐᒦᑦᑐᓂᒃ 

ᑐᒃᓯᕋᖅᓯᒪᙱᓗᐊᖅᑐᓂᒃ ᐅᐸᓛᕐᒥᔪᑦ. ᑖᒃᑯᐊ ᓂᑭᑦᑖᖅᑕᐅᖃᑦᑕᕐᒪᑕ ᐊᕕᒃᑐᖅᓯᒪᔪᑦ ᐱᖓᓱᑦ ᐅᐸᒃᑕᐅᓪᓗᑎᒃ 

ᑐᒃᓯᕋᙱᓗᐊᖅᑐᖃᑐᕕᓂᐅᔭᕌᖓᑦ ᓄᓇᓕᖕᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᒧᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 388 - 6(2): ᐱᓕᕆᒥᕆᓲᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐊᒻᒪᑦᑕᐅᖅ ᑐᑦᑕᕐᕖᑦ 

(ᕿᓕᖅᑎ) 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓛᒃᑯᑦ, ᐅᓪᓛᓴᒃᑯᑦ ᐅᓪᓗᕈᓕᖅᑎᓪᓗᒍ. ᐊᐱᖅᑯᑎ, ᐊᐱᖅᓲᑎᖃᕈᒪᓪᓗᖓ 

ᑐᕌᖅᑐᖅ ᑖᓐᓇ ᒥᓂᔅᑕᐅᔪᒧᑦ ᐃᓕᖅᑯᓯᓕᕆᔨᒃᑯᓐᓄᑦ ᐱᔾᔪᑎᒐ. ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐊᒻᒪᓗ 

ᑐᑦᑕᕐᕖᑦ ᑲᑎᒪᔨᖏᓐᓂᒃ ᐱᔾᔪᑎᖃᖅᑐᖅ. ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖓ ᐱᒻᒪᕆᐅᓂᖓ ᐱᔾᔪᑎᒋᓪᓗ.  

 

ᑕᐃᑲᓂ, ᐅᖃᖅᑏ, ᐅᖃᖅᑎᑦᑎᔩ ᒫᔾᔨ 7−ᖑᑎᓪᓗᒍ ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ ᐊᖏᔪᖅᑳᑦ ᐅᖃᐅᓯᖏᓐᓂᒃ 

ᐅᖃᐅᓯ−ᐅᖃᓪᓚᕝᕕᖃᖅᑎᓪᓗᒋᑦ ᐅᖃᕐᕕᖃᖅᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑲᑎᒪᔩᑦ ᐊᒻᒪ ᑐᑦᑕᕐᕖᑦ 

ᑲᑎᒪᔨᖏᑦ ᑲᑎᓐᓂᕋᓚᐅᕐᖓᒋᑦ ᐃᖃᓗᑦᑑᑦᑎᐊᕐᒥ ᖃᖓᐃᓐᓇ ᔮᓐᓄᐊᕆᐅᓚᐅᖅᑐᒥ−ᕋᑖᓚᐅᖅᑐᒥᒃ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏᑦᓯᔩ, ᑲᑎᒪᓂᕆᔭᖓᑦ ᑕᐅᑐᓪᓗᐊᑕᓚᐅᖅᐳᑦ ᖃᓄᖅ ᑖᒃᑯᐊ ᑕᒪᕐᒥᒃ ᑲᑎᒪᔩᑦ 

ᑐᓴᖅᑎᑦᑎᓯᓐᓇᕐᒪᖔᑕ ᒐᕙᒪᒃᑯᓐᓂᑦ ᑖᒃᑯᐊ ᑲᑎᓯᒪᓂᖏᓐᓂᒃ ᐃᓄᐃᑦ ᖃᐅᔨᒪᓂᑐᖃᖏᑦ ᐊᑐᐊᒐᐅᔪᓄᑦ 

ᒪᓕᒐᐅᔪᓄᑦ ᐱᓕᕆᐊᒃᓴᓄᑦ ᐱᓇᓱᐊᕈᑎᓄᓪᓗ. ᑖᓐᓇ ᐱᒻᒪᕆᐊᓘᒻᒪᑦ ᑭᓯᐊᓂ ᐱᔭᕆᑐᔫᓪᓗᓂ ᐱᓕᕆᐊᒃᓴᖅ.  

 

ᐅᖃᖅᑎᑦᓯᔩ, ᒥᓂᔅᑕ ᐅᖃᕈᓐᓇᖅᐹ ᐃᓚᖏᓐᓂᖅᑲᐃ ᐆᑦᑑᑎᒋᔪᓐᓇᖅᑕᒥᓐᓂᒃ ᐊᑐᓕᖁᔭᐅᓯᒪᔪᓂᒃ ᑖᒃᑯᓄᖓ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔨᖏᓐᓄᑦ ᐊᒻᒪ ᑐᑦᑕᕐᕕᒃᑯᓐᓄᑦ. ᒐᕙᒪᒃᑯᑦ ᓴᖅᑭᑎᓯᒪᔮᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᐊᐱᕆᖕᒪᑦ ᑖᔅᓱᒥᖓ. ᑖᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᐅᔪᑦ ᐊᒻᒪ ᑐᑦᑕᕐᕖᑦ ᑕᒪᒃᑯᓂᖓ ᐊᑐᐊᒐᕐᓂᒃ ᕿᒥᕐᕈᓲᖑᖕᒪᑕ 

ᐋᖅᑭᒃᑕᐅᕙᓪᓕᐊᔪᓂᒃ ᐃᓄᐃᑦ ᐃᓕᖅᑯᓯᖓ ᐱᖅᑯᓯᖓ ᐃᓚᐅᑎᑕᐅᒐᓗᐊᕐᒪᖔᑦ ᐊᒻᒪ ᐃᓱᒪᒋᔭᐅᒐᓗᐊᕐᒪᖔᑦ.  

 

ᑖᒃᑯᐊ ᐃᑕᖐᕌᓗᒡᓗᑎᒃ ᐋᖅᑭᒃᑕᐅᔪᓂᒃ ᕿᒥᕐᕈᔪᓐᓇᖃᑦᑕᖏᒻᒪ ᐅᓄᖅᑑᓕᔭᓐᓂᖏᓐᓄᑦ ᐊᒻᒪ ᐃᓚᖏᑦ 

ᖃᓄᒃᑲᓐᓂᖅ ᐋᖅᑭᒋᐊᕆᐊᒃᓴᖏᓐᓂᒃ ᑕᒪᒃᑯᓄᖓ ᐱᖅᑯᓯᑦᑎᓐᓄᑦ ᐃᓕᖅᑯᓯᑦᑎᓐᓄᑦ ᐊᔪᕐᓇᒐᓚᓲᖑᖕᒥᖕᒪᑕ. 

ᑕᒪᒃᑯᐊ ᐊᑕᐅᓯᓪᓚᕆᖕᒥᒃ ᐋᖅᑭᒃᓯᒪᔪᒥᒃ ᓇᓗᓇᐃᖅᓯᓪᓚᕆᖁᔨᒐᔭᕐᓂᖅᐸᑦ ᓲᕐᓗ ᐃᓚᒌᖕᓂᖅ.  

 

ᐃᓚᒌᑦᑐᐃᑦ ᑕᐃᒎᓰᑦ ᐃᓚᒌᖕᓂᖅ ᐊᔾᔨᒌᖏᒻᒪᑕ ᖃᓪᓗᓈᑎᑐᑦ ᓲᕐᓗ ᐊᑕᐅᓯᑐᐃᓐᓈᓘᓗᓂ ᑐᑭᓯᔭᐅᔪᓐᓇᕋᔭᕐᒪᑦ 

family−ᓚᑐᐃᓐᓇᕈᑦᑕ. ᑭᓯᐊᓂ ᐃᓚᒌᑦ, ᖃᑕᙳᑎᒌᑦ, ᑕᒪᒃᑯᐊ ᑕᐃᒎᓰᑦ ᐃᓄᒃᑎᑐᑦ ᐊᔾᔨᒌᖏᓐᓂᖏᓐᓄᑦ ᑕᐃᖕᓇ 

ᐆᒃᑑᑎᒋᕙᕋ ᑖᒃᑯᓇᙵᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᓇᓗᓇᐃᔭᖅᑕᐅᓚᐅᖅᑐᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᑲᓂ ᐅᓂᒃᑳᖅᑎᓪᓗᑎᑦ ᒫᔾᔨ 7−ᖑᑎᓪᓗᒍ ᐅᖃᓚᐅᕋᕕᑦ ᑖᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᒻᒪ ᑐᑦᑕᕐᕖᑦ ᑲᑎᒪᔨᖏᑦ ᐱᓕᕆᓚᐅᕐᓂᖏᓐᓂᒃ ᕿᒥᕐᕈᓇᖅᑐᑎᒃ ᐅᑯᓂᖓ ᐱᓗᐊᖅᑐᒥᒃ 

ᑐᙵᕕᖃᕐᓂᕋᓚᐅᕋᕕᒋᑦ ᐃᓄᑦᑐᑦ ᐅᖃᐅᓯᖅ ᓴᐳᔾᔭᐅᓯᒪᔭᕆᐊᖃᕐᓂᖓ ᐊᒻᒪᓗ ᐃᓅᓯᓕᕆᓂᖃᐃ 

ᐃᖅᑲᖅᑐᐃᕕᓕᕆᓂᖅ. ᐃᖅᑲᖅᑐᐃᕕᒃᑯᑎᒍᑦ ᐊᒻᒪᓗ ᐃᓐᓇᐃᑦ. ᑕᒪᒃᑯᐊ ᐸᕐᓇᒍᑎᓂᕐᒥᒃ ᐃᓅᓯᕐᒥᒃ ᓯᕗᓂᑦᑎᓐᓄᑦ 

ᑕᐃᑲᓂ ᐃᓄᐃᑦ ᖃᐅᔨᒪᔭᑐᖃᖏᓐᓅᓕᖓᔪᑦ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓂᒃᑳᓕᐊᒥᓂᑦ ᑕᕝᕙᙶᖅᑐᖅ ᐱᒻᒪᕆᐊᓗᒻᒥ 

ᑲᑎᒪᓂᐅᔪᔪᒥᒃ ᑕᖅᑲᐅᖓ ᓴᖅᑭᖅᑕᐅᓛᕐᒪᖔᖅ ᑕᑯᔭᐅᒍᓐᓇᖃᑦᑕᓂᐊᕐᖓᑦ ᒪᓕᒐᓕᐅᖅᑎᓕᒫᑦᑎᐊᖑᔪᓄᑦ 

ᒪᓕᒐᓕᐅᕐᕕᒻᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓐᓄᑦ, ᒥᔅ ᖁᐊᓴ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᐊᐱᕆᖕᒪᑦ. ᐅᓇᐅᓕᖅᐸᑦ 

ᓴᖅᑭᓐᓂᐊᖅᑑᓚᔪᓐᓇᖏᑦᑐᖓ ᒫᓐᓇ ᑭᓯᐊᓂ ᑕᒪᑐᒪᓂ ᐊᕐᕌᒍᒥᑦ ᑖᓐᓇ ᑲᑎᒪᔾᔪᑕᐅᓵᖅᑐᖅ ᓂᕆᐅᓇᕐᓂᐊᖅᑐᖅ 

ᑖᒃᑯᓇᙵᑦᑕᐅᖅ ᑲᑎᒪᓵᖅᑐᓄᑦ ᕿᒥᕐᕈᔭᐅᓚᐅᕐᓗᑎᒃ ᑭᓯᐊᓂᐅᓂᐊᕐᒥᖕᒪᑕ ᒫᓐᓇ ᑎᑎᕋᖅᑕᐅᕙᓪᓕᐊᓂᖓᓂᒃ 

ᐅᖃᕈᓐᓇᑐᐃᓐᓇᖅᑐᖓ ᐅᓇᐅᓕᖅᐸᑦ ᓴᖅᑭᓛᖅᐴᕈᓐᓇᙱᓚᖓ ᑭᓯᐊᓂ ᓴᖅᑭᑉᐸᓪᓘᓐᓃᑦ ᑐᓴᐅᒪᑎᓛᖅᑖᓗᒋᕙᕋ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒪᔪᔅᓴᐅᒻᒪᑦ ᓈᓴᐅᑎᓕᒃ 

32.3.4 ᓄᓇᕘᑉ ᐊᖏᖃᑎᒌᒍᑎᖓᓂᒃ ᐱᔭᕆᐊᖃᖅᑎᑎᒻᒪᑦ ᓄᓇᕗᑦ ᑐᙵᕕᒃ ᑎᒥᖁᑎᖓᓂᒃ 

ᐊᑐᐃᓐᓇᕈᐃᒋᐊᖃᖅᑐᑎᒃ  

ᑐᓂᓯᒋᐊᖃᖅᑐᑎᓪᓗ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ ᐅᖃᐅᓯᖃᖅᑐᓂᒃ ᖃᓄᐃᓕᖓᓕᕐᓂᖏᓐᓂᒃ 

ᐃᓄᐃᑦ ᐃᓕᖅᑯᓯᖏᑕ ᐃᓅᖃᑎᒌᑦᑐᐃᓪᓗ. ᑖᓐᓇ ᐅᓂᒃᑳᓕᐊᒥᓂᖅ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᒋᐊᖃᕐᒥᔪᖅ. 

 

ᐅᖃᖅᑏ, ᒫᓐᓇᓕᓴᐅᓂᖅᐹᖅ ᑕᐃᑲᙶᖅᑐᖅ ᖃᓄᐃᓕᖓᓕᕐᓂᖏᓐᓂᒃ ᐃᓄᐃᑦ ᐃᓕᖅᑯᓯᖏᑕ. ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᓚᐅᖅᓯᒪᔪᖅ ᑕᐃᔅᓱᒧᖓᐅᓚᐅᖅᓯᒪᒻᒪᑦ ᐊᕐᕌᒍᖓᓄᑦ 2016-2017 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᓐᓇ ᒐᕙᒪᕗᑦ ᑐᓂᓯᔭᐅᓯᒪᓕᕐᒪᖔᖅ ᒫᓐᓇᓕᓴᐅᓂᖅᐹᖑᔪᓂᒃ ᐅᓂᒃᑳᓕᐊᒥᓂᕐᓂᒃ 

ᓄᓇᕗᑦ ᑐᙵᕕᒃᑯᓐᓂᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓐᓄᓪᓗ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᑐᓴᕈᒪᖕᒪᑦ. ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᓄᓇᕗᑦ ᑐᙵᕕᒃᑯᓪᓗ ᐱᓕᕆᖃᑎᒌᖏᓐᓇᖃᑦᑕᖅᑐᑦ ᑕᒪᒃᑯᓂᖓ ᑎᑎᕋᕆᐊᓕᖕᓂᓪᓘᓐᓃᑦ 

ᐅᕝᕙᓘᓐᓃᑦ ᖃᓄᖅᑑᕆᐊᓕᖕᓂᒃ ᐱᖅᑯᓯᐅᑉ ᒥᒃᓵᓅᖓᔪᓂᒃ. ᑭᓯᐊᓂ ᐅᖃᕈᓐᓇᖅᐳᖓ ᒫᓐᓇ ᑕᐃᖕᓇ 

ᐃᖅᑲᐅᒪᔭᖓ ᑐᓂᔭᐅᓯᒪᖕᒪᖔᑦᑎᓐᓂᒃ ᑐᑭᓯᒋᐊᓚᐅᕐᓗᖓ ᐅᖃᐅᑎᔪᓐᓇᕐᓂᐊᑦᐸᕋ ᐃᓕᖅᑯᓯᓕᕆᔨᒃᑯᑦ 

ᐱᓯᒪᖕᒪᖔᖏᓐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᓐ. ᐃᖃᓗᐃᑦ−ᒪᓂᕋᔭᒃ ᒪᓕᒐᓕᐅᖅᑎᖓ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 389 - 6(2): ᓇᖕᒥᓂᖅ ᐃᒡᓗᖃᕐᓂᕐᒧᑦ ᑐᕌᖓᔪᓄᑦ ᑕᑯᒃᓴᐅᑎᑕᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒃᑲᓕ ᑐᕌᖓᙳᓱᑦᑐᑦ ᓄᓇᕘᒥ ᐃᓪᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓄᑦ.  

 

ᖃᐅᔨᒋᐊᒃᑲᓐᓂᕈᒪᒐᒪ ᐅᓪᓗᒥ ᓇᒻᒥᓂᖅ ᐊᖏᕐᕋᖃᕐᓂᕐᒧᑦ ᐱᓕᕆᔾᔪᑎᖏᓐᓂᒃ. ᐅᖃᖅᑏ, ᑕᖅᑲᒃᑯᐊ ᓈᓚᑦᑐᐃᑦ 

ᑐᑭᓯᑦᑎᐊᕆᐊᖃᓪᓚᕆᒻᒪᑕ ᖃᓄᑎᒋ ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᓯᔾᔨᖅᑕᐃᒍᓐᓇᕐᓂᖃᕐᒪᖔᑕ 

ᐱᒍᓐᓇᖅᑎᑕᐅᓲᓂᒃ ᐃᑲᔪᖅᑕᐅᒍᓐᓇᖅᑎᑕᐅᓲᓂᒃ.  

 

ᑕᓪᓕᒪᒋᔭᖓᓂᑦ ᑕᐃᒪ ᒪᓕᒐᓕᐅᕐᕕᖓᓃᑦᑐᑕ ᐃᓱᒫᓘᑎᖃᖃᑦᑕᖅᓯᒪᒐᒪ ᐃᓱᒫᓗᓐᓂᕋᖃᑦᑕᖅᓯᒪᒐᒪ ᑭᒃᑯᑦ 

ᐱᖃᑕᐅᒍᓐᓇᖅᑎᑕᐅᒻᒪᖔᑕ. ᐅᑐᐱᕆ 2014−ᒻᒥᓂᒃ ᓄᑖᕈᖅᑎᑕᐅᓚᐅᖅᓯᒪᖏᒻᒪᑦ ᐊᕐᕌᒍᑦ ᖁᓕᐸᓘᓕᖅᑐᑦ. 

ᒥᓂᔅᑕ ᓇᓗᓇᐃᖅᓯᒍᓐᓇᕐᒪᖔᑦ ᐊᐱᕆᒍᒪᔭᕋ ᖃᖓ ᑭᖑᓪᓕᕐᒥ ᓄᑖᕈᕆᐊᖅᓯᓛᕐᒪᖔᑕ ᓇᒻᒥᓂᖅ 

ᐊᖏᕐᕋᖃᕐᓂᕐᒧᑦ ᐊᖏᖅᑕᐅᒍᓐᓇᐅᑎᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑐ ᑯᓱᒐᖅ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓕᓪᓚᕆᑦᑕᕋ ᐊᐱᕆᒻᒫᖓ ᑕᐃᒫᒃ ᓇᒻᒥᓂᖅ 

ᐊᖏᕐᕋᖃᕐᓂᕐᒧᑦ ᐱᒍᓐᓇᖅᑎᑕᐅᔪᐃᑦ ᒥᔅᓵᓄᑦ. ᓄᑖᕈᖅᑎᑕᐅᓚᐅᖅᓯᒪᖏᑦᑐᓂᓛᒃ ᐊᑯᓂᑲᓪᓚᒃ. ᑕᐃᒃᑯᐊ 

ᐱᔪᓐᓇᑎᑦᑎᒍᑎᐅᔪᑦ ᐊᖏᖅᑕᐅᒍᓐᓇᕈᑎᐅᔪᐃᑦ ᐊᔾᔨᒌᖏᒻᒪᑕ ᑭᕐᑯᑐᐃᓐᓇᕐᓄᑦ.  

 

ᐊᒻᒪᓗ ᑕᖅᑭᐅᓂᐊᖅᑐᒥᒃ ᐊᐃᑉᐹᓂᓘᓐᓃᑦ ᕿᒥᕐᕈᓂᐊᕋᑦᑎᒍ ᑖᒃᑯᐊ. ᒥᔅᑐ ᓚᐃᑦᓯᑑᓐᓗ 

ᑲᑎᒪᔨᕋᓛᓃᖃᑕᐅᒐᔭᖅᑐᓂ ᕿᒥᕐᕈᒐᔭᖅᑐᓂᒃ. ᐃᓚᖓ ᑕᕝᕙ ᐃᓱᒫᓗᓇᖅᑐᖅ ᕿᒥᕐᕈᒐᔭᕋᑦᑎᒍ ᑭᒃᑯ 

ᐱᖃᑕᐅᒍᓐᓇᖅᑎᑕᐅᒻᒪᖔᑕ ᓇᒻᒥᓂᖅ ᐊᖏᕐᕋᑖᕋᓱᐊᕐᓂᕐᒧᑦ.  

 

ᑖᓐᓇ ᐃᓚᒋᔭᐅᓪᓚᕆᓛᖅᑐᖅ ᓴᖅᑭᑕᑦᑎᓐᓂ ᑕᕝᕙᙵᑦ ᐊᒻᒪ ᑕᐃᒪᐃᓐᓂᐊᖅᑐᒋᑦᑎᔪᖓ ᐅᑭᐊᔅᓵᒥᑲᐃ 

ᓇᓗᓇᐃᑦᑎᐊᖅᓯᒍᓐᓇᓛᓕᖅᑐᒍᑦ ᖃᓄᖅ ᐊᓯᔾᔨᓛᕐᒪᖔᑦᑎᒍᑦ ᓇᒻᒥᓂᖅ ᐊᖏᕐᕋᖃᕐᓂᕐᒧᑦ ᐱᒍᓐᓇᖃᑕᐅᔪᐃᑦ 

ᐊᓯᖏᓪᓗᑦᑕᐅᖅ ᐱᓕᕆᔾᔪᑎᕗᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕᑦᑕᐅᖅ ᖁᔭᓐᓇᒦᒃ ᑭᐅᒻᒫᖓ. ᑕᖅᑲᒃᑯᐊᖏᓛᒃ 

ᖃᐅᔨᒪᓂᐊᕐᖓᑕ ᑭᒃᑯᓕᒫᑦ. ᑮᓇᐅᔾᔭᒃᓵᖏᓐᓄᑦ ᐊᐳᖅᑕᕈᑏᑦ ᐋᖅᑭᒋᐊᖅᑕᐅᕙᓪᓕᐊᓛᖅᐸᓪᓇᐃᒻᒪᑕ ᐅᑭᐊᔅᓵᒥ.  

 

ᖁᔭᓕᒍᒪᕙᕋᑦᑕᐅᖅ ᒥᓂᔅᑕ ᖃᐃᖁᔨᓯᒪᒻᒪᑦ ᐱᖃᑕᐅᖁᔨᓪᓗᓂ. ᑲᑎᒪᖃᑦᑕᕐᓂᐅᓛᖅᑐᓂᒃ ᐃᓱᒫᓗᓇᖅᑐᓂᒃ 

ᓴᖅᑭᖅᓯᖃᑦᑕᕕᐅᑎᔅᓯᒪᒐᑦᑕ ᐃᓪᓗᓕᕆᓂᐅᑉ ᒥᔅᓵᓄᑦ ᐊᒻᒪ ᓂᕆᐅᒋᑦᑎᐊᖅᑲᒐ ᑕᒪᓐᓇ ᑲᑎᒪᐅᑎᒋᓛᕋᑦᑎᒍ 

ᐃᓪᓗᓕᕆᔨᕐᔪᐊᒃᑯᓪᓗ. 

 

ᐅᖃᖅᑏ, ᐅᑎᕆᐊᕈᒪᔪᖓ ᐃᓱᒫᓗᓇᕐᒥᔪᒧᑦᑕᐅᖅ ᖃᓄᑎᒋ ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ 

ᐊᓯᔾᔩᒍᓐᓇᕐᓂᖃᕐᒪᖔᑕ ᐱᒍᓐᓇᖅᑎᑕᐅᔾᔪᑎᐅᖃᑦᑕᖅᑐᓂᒃ. ᐅᖃᖃᑦᑕᖅᓯᒪᑦ ᑕᐃᒪ ᐃᓪᓗᓕᕆᔨᕐᔪᐊᒃᑯᑦ ᑳᓇᑕᒥ 

ᐃᓪᓗᓕᕆᔨᕐᔪᐊᒃᑯᑦ ᑳᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔾᔭᒃᓵᖏᑕ ᖃᐅᔨᓴᕆᐊᕈᑎᖏᓐᓂᒃ ᒪᓕᓲᖑᒻᒪᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᑎᒋ ᐃᓪᓗᓕᕆᔨᕐᔪᐊᒃᑯᑦ ᐊᖏᖃᑎᒌᒍᑎᖏᒍᑦ ᑳᓇᑕᒥ ᐃᓪᓗᓕᕆᔨᕐᔪᐊᒃᑯᓐᓄᑦ. 

ᐊᓯᔾᔩᒍᓐᓇᖅᑎᑕᐅᕚᑦ ᑮᓇᐅᔾᔭᒃᓵᖏᑎᒍᑦ ᐊᖏᖅᑕᐅᒍᓐᓇᐅᑎᐅᔪᓂᒃ. ᓇᒻᒥᓂᖅ ᐊᖏᕐᕋᖅᑖᕐᓂᕐᒧᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐄ, ᑕᐃᒫᒃᓱᓖᓛᒃ ᖁᔭᓕᕙᕋ ᑕᐃᒫᒃ 

ᐊᐱᖅᓱᕐᖓᑦ. ᐅᖃᖅᑏ, ᐊᕐᕌᒍᒥ ᑕᕝᕙᓂ ᐱᒋᐊᓕᕋᑖᖅᑎᓪᓗᒍ ᖃᖓᓪᓚᑦᑖᖑᔪᔫᒐᓗᐊᑭᐊᖅ 

ᖁᕕᐊᓱᕝᕕᐅᓚᐅᖅᑎᓐᓇᒍᖔᖃᐃ ᑲᑎᒪᖃᑎᖃᔪᒐᒪ ᐅᕝᕙᓘᓐᓃᑦ ᐊᕐᕌᒍ ᓄᑖᖑᑎᓪᓗᒍ ᑲᑎᒪᖃᑎᖃᔪᒐᒪ 

ᑳᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓂᒃ ᐅᖃᐅᓯᖃᖅᑐᑕ ᐃᓱᒫᓗᓇᖅᑐᓂᒃ ᖃᑦᑎᓂᒃᑭᐊᖅ.  

 

ᑕᐃᔅᓱᒪᓂ ᐅᖃᐅᓯᖃᓕᓚᐅᖅᓯᒪᔪᒍᑦ ᓄᓇᕗᑦ ᓴᖅᑭᖅᑐᑎᒍ ᓄᓇᕗᑦ 3,000. ᐃᓪᓗᓕᐅᕐᓂᕐᒧᑦ ᐸᕐᓇᐅᑎ. 

ᐅᖃᐅᑎᓚᐅᖅᓯᒪᔭᕗᑦ ᐱᒻᒪᕆᐊᓘᓂᕋᖅᑐᒍ ᓄᓇᕘᒥ ᐱᒋᐊᓕᖏᑦ ᐊᖏᖅᑕᐅᒍᓐᓇᕈᑎᖏᓪᓗ ᑳᓇᑕᒥ 

ᐃᓪᓗᓕᕆᔨᕐᔪᐊᒃᑯᓂᓛᒃ ᓴᖅᑭᓲᖏᓐᓄᑦ ᐊᑐᐃᓐᓇᕈᖅᑎᓲᖏᓐᓂᒃ ᓄᓇᕘᒧᑦ ᓴᓂᕌᒎᕈᓐᓇᐅᑎᖃᕆᐊᖃᕐᖓᑕ 

ᑎᑎᕋᖅᓯᒪᔪᓂᒃ. ᒪᓕᒐᖏᑕ ᓴᓂᕌᒎᕈᓐᓇᐅᑎᒥᒃ.  

 

ᑮᓇᐅᔾᔭᒃᓵᖏᑦ ᑕᐃᒃᑯᐊ ᐱᓗᐊᖅᑐᒥᒃ ᐊᐳᖅᑕᕈᑕᐅᖃᑦᑕᓲᖑᒻᒪᑕ ᐊᒻᒪ ᐊᔾᔨᖃᓲᖑᖏᒻᒪᑕ ᖃᓪᓗᓈᓂᑦ 

ᑮᓇᐅᔾᔭᒃᓵᖑᔪᓂᒃ ᒫᓂ ᑮᓇᐅᔾᔭᒃᓵᖑᔪᐃᑦ ᐊᒻᒪ ᓂᐅᕕᕋᓱᓐᓂᐊᕐᓗᓂᑦᑕᐅᖅ ᐊᔾᔨᒋᖏᑦᑎᐊᕐᒥᖕᒪᒍ. 

ᐃᓪᓗᔅᓴᓕᐅᕐᓂᖅ, ᐃᓗᔅᓴᓂᒃ ᓂᐅᕕᕋᓱᓐᓂᖅ, ᐃᓪᓗᓕᐅᖅᑎᑦᑎᓂᕐᓗ ᐊᑭᑐᓂᖅᓴᐅᒻᒪᑕ ᐊᒻᒪᓗ ᐃᓪᓗᔅᓴᐃᑦ 

ᖃᓪᓗᓈᓂᑦ ᑕᐅᓇᙵᑦ ᑎᑭᑎᑕᐅᔪᐃᓐᓇᐅᔭᕆᐊᖃᖅᑐᑎᒃ.  

 

ᐊᑭᑦᑐᕈᑕᐅᖃᑦᑕᕐᖓᑕ ᐃᓪᓗᔅᓴᓄᑦ. ᑕᐃᒃᑯᐊ ᐃᓪᓗᔅᓴᐃᓕ ᑕᐅᓇᓂ ᐊᑐᐃᓐᓇᐅᑦᑎᐊᖃᑦᑕᕐᖓᑕ. 

ᐅᖃᖃᑎᒋᖃᑦᑕᖅᓯᒪᔭᒃᑲ ᑳᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑕᐃᒫᒃ ᐃᓱᒫᓗᒋᔭᑦᑎᓐᓂᒃ ᐊᒻᒪ ᓯᕗᓂᑦᑎᓐᓂᒃ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖃᑎᒋᖃᑦᑕᓕᕈᑦᑎᒍ ᑕᐃᒫᒃ ᓂᓪᓕᐊᖃᑦᑕᓛᖅᑐᒍᑦ ᐊᒥᓲᓂᖅᓴᐃᑦ ᓄᓇᕘᒻᒥᐅᑦ ᐱᒍᓐᓇᖅᑎᑕᐅᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᑕᕋᑦᑕᐅᖅ ᒥᓂᔅᑕ ᑭᐅᒻᒫᖓ ᑕᐃᒫᒃ. ᑕᐃᒪᓕ ᒫᓐᓇ 

ᑮᓇᐅᔾᔭᒃᓵᖏᓐᓄᑦ ᐊᖏᖅᑕᐅᒍᓐᓇᐅᑎ ᐋᖅᑭᒃᑕᐅᓚᐅᖅᓯᒪᔪᖅ 2014-ᖑᑎᓪᓗᒍ ᐃᖃᓗᓐᓂ ᐃᓱᓕᕝᕕᖓ 

$177ᑕᐅᓴᓐ−ᖑᓚᐅᖅᓯᒪᔪᖅ ᑕᐃᒪᒦᓂᓪᓗ ᖁᕝᕙᕆᐊᖅᓯᓯᒪᓪᓗᐊᑲᓪᓚᑐᔅᓴᐅᓕᕐᒥᒻᒪᑕ ᑳᓇᑕᒥ 

ᐃᓪᓗᓕᕆᔨᕐᔪᐊᒃᑯᑦ. ᐅᓪᓗᒥᓗ ᑮᓇᐅᔭᐅᓕᖅᑐᐃᑦ ᑕᑯᓐᓈᒻᑐᒋᑦ.  

 

ᒐᕙᒪᒃᑯᓪᓗ ᐅᓂᒃᑳᖏᑦ ᐊᕐᕌᒍᑕᒫᖅᓯᐅᑏᑦ. ᓄᓇᕗᑦᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᑦᑕ ᑮᓇᐅᔾᔭᔅᓵᖏᑦ 

ᕿᑎᖓᓃᕈᔪᑦᑐᐃᑦ $90ᑕᐅᓴᓐᒦᖃᑦᑕᕐᓂᕐᖓᑕ ᐅᓪᓗᒥᐅᓕᖅᑐᕐᓕ ᓄᓇᕘᑉ ᒐᕙᒪᖓᑕ ᐃᖅᑲᓇᐃᔭᖅᑎᖏᑦ 

ᖁᕝᕙᕆᐊᖅᓯᒪᓕᖅᑐᑦ 23%−ᒥᑦ. 

 

ᐅᖃᖅᑏᓗ, ᑕᐃᑲᓂᔅᓴᐃᓐᓇᖅᑕᐅᖅ ᐊᑭᑦᑐᐸᓪᓕᐊᓃᑦ ᑲᑯᓐᓈᖅᑐᒋᑦ 2.5%−ᖑᓯᒪᔪᐃᑦ ᐊᒻᒪ ᑲᑎᑦᑐᒋᑦ 

ᐊᑭᑦᑐᕆᐊᕐᓂᖏᑦ 28%−ᖑᓪᓗᑎᒃ ᑭᖑᓪᓕᖅᐹᒥᒃ ᑮᓇᐅᔾᔭᒃᓵᖏᑦ ᐃᓱᓕᑦᑕᕐᕕᖓ ᐋᖅᑭᖅᑕᐅᓚᐅᖅᓯᒪᒻᒪᑦ.  

 

ᐱᔭᕆᐊᑐᔪᐅᓘᒻᒪᓂᓛᒃ ᐊᖏᕐᕋᖃᖅᑎᐅᓪᓗᓂ ᓇᒻᒥᓂᖅ. ᒪᕐᕉᓐᓄ ᑭᓯᐊᓂ ᑮᓇᐅᔾᔭᔅᔪᖃᖅᑎᓪᓗᒍ ᓇᒻᒥᓂᖅ 

ᐊᖏᕐᕋᖃᕐᕕᒃᓴᐅᒻᒪᑦ. ᖃᐅᔨᒍᒪᑦᑕᕋᓗᐊᖅᑯᖓ ᖃᓄᖅ ᐃᓱᒪᖃᖅᓯᒪᒻᒪᖔᑦ ᒥᓂᔅᑕ ᐃᓱᒪᔅᓴᔅᓯᐅᕈᑎᖃᖅᑎᓪᓗᒋᑦ 

ᐋᖅᑭᒋᐊᖅᑕᐅᒍᑎᔅᓴᖏᓐᓂᒃ ᑮᓇᐅᔾᔭᒃᓵᖏᑕ ᐃᓱᓕᑦᑕᕐᕕᖓ. 23%−ᒥ 28%−ᒥ ᖁᕝᕙᕆᐊᕆᓂᐊᖅᑭᓰ? 

ᐅᕝᕙᓘᓐᓃᑦ ᐱᔭᕆᐊᑭᑦᑎᑦᑎᐊᒻᒪᕆᒋᐊᕐᓗᒍ ᒪᕐᕉᓐᓄᑦ ᑮᓇᐅᔾᔭᔅᓵᖑᔪᓐᓇᖅᑐᐃᑦ ᓄᓇᕗ ᒐᕙᒪᖏᓐᓂᒃ ᑕᐃᓐᓇ 

ᓈᒻᒪᒋᔭᐅᓕᖅᑎᓪᓗᒍ. ᐊᒥᓲᓂᖅᐸᓂᒃ ᐃᖅᑲᓇᐃᔭᖅᑎᑦᑎᔨᐅᒻᒪᑦ ᓄᓇᕘ ᒐᕙᒪᖓᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᑕᒪᔾᔭ ᑕᐃᒫᓪᓗᐊᓪᓚᕆᒃ 

ᓂᓪᓕᐊᖃᑎᒋᔪᒪᓛᖅᑲᕗᑦ ᑲᑎᒪᓕᕈᑦᑕ. ᑕᒪᒃᑯᐊ ᑕᕝᕙ ᐅᖃᐅᓯᐅᔭᕆᐊᖃᓪᓚᕆᒻᒪᑕᐃᓛᒃ ᐅᖃᐅᓯᕆᕋᑖᖅᑕᖏᑦ. 

ᑕᕝᕗᖓᑐᐊᖅ ᐃᓱᖃᕐᓗᒍ. ᐄ, ᐱᐅᓪᓚᕆᑦᑐᓂᒃ ᐅᖃᐅᓯᖃᖃᑦᑕᕋᑖᕐᖓᑦ ᖃᐅᔨᒪᓪᓗᖓᓗ ᒥᔅᑐ ᓚᐃᑦᓯᑑᓐᑕᐅᖅ 

ᐱᖃᑕᐅᓛᕐᒥᒻᒪᑦ ᐅᖃᐅᓯᖃᓕᕈᑦᑕ ᑕᒪᒃᑯᓂᖓ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ. ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 390 - 6(2): ᑭᕙᓪᓕᐅᑉ ᓄᓇᓕᖏᓐᓄᑦ ᐊᖅᑯᑎᓕᐊᒃᓴᖅ ᓂᒃᓯᐅᒪᑎᑦᑎᔾᔪᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑏ, ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᑉᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᒃᑯᑦ 

ᒥᓂᔅᑕᖓᓐᓄᑦ ᐱᔾᔪᑎᖃᖅᑐᑎᒃ ᑭᕙᓪᓕᕐᒥ ᓄᓇᓕᓐᓂ ᑲᓱᖅᑎᑦᑎᒐᔭᖅᑐᒥᒃ ᐊᑐᕆᐊᕐᒥ. 

 

ᑕᐃᒫᒃ ᑳᓐᑐᕌᒃᒥ ᐱᒐᓱᐊᒐᔅᓴᒥᒃ ᓴᖅᑭᖅᓯᓯᒪᒻᒪᑕ ᑖᔅᓱᒪ ᒥᒃᓵᓄᑦ ᒫᔾᔨᐅᑎᓪᓗᒍ 2022−ᒥᑦ ᐊᕐᕌᒎᓪᓗᐊᒐᓛᓕᖅᑐᖅ 

ᐊᒻᒪᓗ ᑐᓴᕋᔅᓴᐃᑦ ᓴᖅᑭᖅᑕᐅᓯᒪᔪᐃᑦ ᐅᖃᖅᓯᒪᓪᓗᑎᒃ $1.6ᒥᓕᐊᓐᓂᒡᒎᖅ ᑳᓐᑐᕌᒃᑖᖅᑎᑦᑎᓂᕐᖓᑕ ᓄᓇᒥ 

ᓯᑖᓐᑎᒃ-ᒃᑯᓐᓄᑦ ᒪᐃ 2022-ᒥᑦ ᐊᒻᒪᓗᑦᑕᐅᖅ ᒥᓂᔅᑕ ᐅᖃᐅᓯᖓ ᐱᓇᓱᐊᕈᓯᑦᑎᓐᓂᒃ ᐅᖃᖅᓯᒪᓚᐅᕐᒥᒻᒪᑦ 

ᑳᓐᑐᕌᒃᒎᖅ ᑐᓂᔭᒥᓂᐅᔪᖅ ᖃᐅᔨᓴᖅᑎᐅᔪᓄᑦ ᐊᒻᒪ ᐊᐅᔭᐅᓚᐅᖅᑐᖅ ᑐᓂᔭᒥᓂᐅᓪᓗᓂ ᐱᓕᕆᐊᖑᓕᖅᑐᓂᓗ. 

ᐊᐱᖅᑯᑎᒐᓕ ᑕᕝᕙ ᖃᖓ ᐅᓂᒃᑳᓕᐊᒥᓃᑦ ᑖᔅᓱᒥᖓ ᐱᔾᔪᑎᖃᖅᑐᑦ ᐱᔭᕇᖅᑕᐅᓛᖅᑲᑦ 

ᒪᓕᒐᓕᐅᕐᕕᒻᒨᖅᑕᐅᓗᑎᓪᓗ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᑕᐃᕕᑎ ᐊᑭᐊᕈᖅ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒪᐃᖁᔨᒐᓗᐊᖅᑐᖓ ᑖᓐᓇ 

ᐱᔭᕇᓚᐅᕐᓗᑎᒍᑦ ᑕᕝᕙᓂ ᐊᕐᕌᒍᑦᑎᓐᓂᒃ. ᐅᖃᖅᑲᐅᒐᒪ ᒥᓂᔅᑕᐅᓪᓗᖓ ᐅᖃᐅᓯᓐᓂᒃ ᑕᐃᒃᑯᐊ ᑕᓪᓕᒪᐃᑦ 

ᓄᓇᓖᑦ ᐅᐸᓛᕋᑦᑎᒍ ᐊᒻᒪ ᑕᒪᓐᓇ ᐱᓕᕆᐊᖑᐃᓐᓇᓂᐊᖅᑐᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᐊᖅᓵᖅᑐᖓ ᐱᔭᕇᕐᕕᔅᓴᒥᒃ ᐅᖃᖏᒻᒪᑦ ᑖᓐᓇᓗ 

ᑳᓐᑐᕌᒃᖓᓗ ᐱᔭᕇᕐᕕᔅᓴᖓ ᑕᐃᓐᓇᐅᓪᓗᓂ. ᑕᐃᓐᓇ ᐅᓂᒃᑳᓕᐊᒥᓂᖅ 

ᐱᔭᕇᕐᕕᔅᓴᖃᕋᔭᙳᐊᖅᑐᒋᒐᓗᐊᕋᒃᑯᐃᓛᒃ ᐊᕐᕌᒍᓂᖅᑲᐃᑦ ᑕᓪᓕᒪᓄᑦ ᐅᑕᖅᑭᒋᐊᖃᔾᔮᙱᓚᒍᑦ, 

ᐱᓗᐊᖅᑎᑦᑎᒐᓗᐊᖅᑐᖓ. ᐃᓱᓕᑦᑕᕐᕕᖃᕆᐊᖃᕐᖓᑕ ᑳᓐᑐᕌᒃ.  

 

ᑕᕝᕙᓂᔅᓴᐃᓐᓇᖅ ᒥᓂᔅᑕᐅᑉ ᐅᖃᐅᓯᖏᓐᓂᒃ ᐅᖃᓚᐅᕐᖓᑦ ᓱᓕᒎᖅ ᑐᑭᓯᒃᑲᓐᓂᕈᑎᔅᓴᓂᒃ ᓈᒻᒪᒃᑯᓂᒃ 

ᐱᓯᒪᙱᓇᑦᑕ. ᖃᖓ ᐊᖅᑯᑏᑦ ᓴᓇᒐᔅᓴᑦᑎᐊᕙᕈᓛᕐᒪᖔᑕ ᑖᓐᓇ ᖁᐊᖅᓵᕈᑎᒋᒐᒃᑯ ᓄᓇᑦᓯᐊᕐᒥᓕ 

ᑲᓱᖅᑎᑦᑎᖃᑦᑕᓕᖅᑐᐃᓪᓕ ᓄᓇᓕᖁᑎᒥᓂᒃ ᐱᒍᓐᓇᖅᓯᑐᐊᕋᐃᒐᒥᒃ ᐃᑲᔪᕋᓱᐊᖅᑐᑎᒃ ᓄᓇᓕᖁᑎᒥᓂᒃ. 

 

ᖃᖓᑕᓲᓄᑦ ᑐᕚᖃᓗᐊᕆᐊᖃᖃᑦᑕᓂᐊᖏᒻᒪᑕ. ᐊᒥᓱᑦ ᐅᕙᓂ ᒪᓕᒐᓕᐅᖅᑏᑦ ᐅᖃᐅᓯᖃᓕᖅᑭᑖᖃᑦᑕᖅᓯᒪᒻᒪᑕ 

ᐊᑭᑐᓂᐊᓗᒋᔭᖓᓂᒃ ᖃᖓᑕᓲᑦ ᐊᓯᐊᒎᕐᕕᖃᕋᑎᓪᓗ ᓯᑭᑑᕐᕕᔅᓴᐅᑎᓐᓇᒍ ᐅᒥᐊᖅᑐᕕᔅᓴᐅᑎᓐᓇᒍ ᓄᓇᓖᑦ 

ᐊᓯᖏᓐᓄᑦ. ᖃᖓ ᑕᐃᒪᑭᐊᕐᖓᐃ ᐃᓱᒪᖅᓱᕐᓗᑎᒃ ᐊᐅᓪᓛᕈᓘᔭᕈᓐᓇᓛᖅᑲᑦ ᓄᓇᓖᑦ ᐊᑯᓐᓂᖏᓐᓂᒃ 

ᐊᑭᑐᓗᐊᖏᓪᓗᓂ.  

ᑭᓱᓂᒃ ᓴᖅᑭᖅᑐᖃᖅᑲᑦ ᐱᒋᐊᖅᑎᑕᐅᒍᓐᓇᕋᔭᖅᑲᑦ ᑲᓱᖅᑎᑦᑎᔪᐃᑦ ᐊᖅᑯᑏᑦ ᓄᓇᓕᓐᓂ ᑲᓱᖅᑎᑦᑎᔪᐃᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᒃᑯᑦ ᒥᓂᔅᑕᖓᑦ, ᒥᔅᑐ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒪᒥᐊᑦᑐᖓ 

ᖃᖓᒃᑰᓪᓚᑦᑖᓛᕐᒪᖔᑦ ᐅᖃᕈᓐᓇᕋᑖᖏᓐᓇᒪ. ᐱᓕᕆᖓᕗᑦ ᒪᑯᐊ ᐅᖓᑖᓅᓲᖑᒻᒪᑕ ᐅᓪᓗᓂᒃ 

ᐋᖅᑭᑦᑕᐅᓯᒪᔫᒐᓗᐊᓂᒃ ᑖᓐᓇᑦᑕᐅᖅ ᖃᐅᔨᒋᐊᕐᓂᕆᓯᒪᔭᕗᑦ ᖃᓄᖅ ᐃᓱᒪᖃᕐᕕᒻᒪᖔᑦ ᐊᐅᔭᖅ 

ᐱᓕᕆᐊᕆᓛᕋᑦᑎᒍ ᐊᒻᒪ ᐅᓂᒃᑳᑦ ᐱᔭᕇᕈᓐᓇᓛᕋᓱᒋᔭᒃᑲ 2023 ᐊᕐᕌᒍᖓᑕ ᐃᓱᐊᓂᑦ.  

 

ᑕᐃᒃᑯᐊ ᑕᐃᒪ ᑐᑭᓯᒃᑲᓐᓂᕈᑎᔅᓴᐃᑦ ᐱᒋᐊᖃᕋᑦᑎᒍᑦ ᖃᐅᔨᖅᑳᕆᐊᖃᕋᑦᑎᒍᑦ ᑮᓇᐅᔭᓂᒃ ᑕᒪᓐᓇ 

ᐃᓕᓯᑦᑎᐊᕐᓂᐅᒐᔭᕐᒪᖔᑦ. ᐄᖑᑉᐸᑦ ᑭᖑᓪᓕᕐᒧᑦ ᐱᓕᕆᐊᖑᓂᖓᓄᑦ ᑲᒪᒋᓕᕋᔭᖅᑕᕗᑦ ᑮᓇᐅᔭᖅᓯᐅᕈᑎᒋᓗᑎᒍᑦ 

ᓴᓇᔭᐅᔾᔪᑎᒃᓴᕆᒐᔭᖅᑕᖓᓂᑦ ᑖᓐᓇ ᐱᒻᒪᕆᐊᓘᒻᒪᓂᓛᒃ ᐱᓕᕆᓂᐅᔪᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᓴᕐᓂᖃᓚᐅᖅᑎᓪᓗᒋᑦ ᓇᓗᓇᐃᖅᑕᐅᓂᐊᖅᑐᑦ 

ᑮᓇᐅᔭᖅᑐᕈᑎᒃᓴᖏᑦ ᐊᖅᑯᑦ ᐊᖅᑯᓯᐅᕐᓂᖅ ᑕᒪᑐᒪᓂ ᖃᐅᔨᓴᕐᓂᖅ ᐊᑐᖅᑎᓪᓗᒍ ᐊᒻᒪᓗ ᓂᕆᐅᒃᐳᖓ. ᐄ, 

ᐊᖅᑯᓯᐅᕈᑦᑕ ᐊᑲᐅᓂᖅᓴᐅᓂᐊᖅᑐᖅ. ᐊᑭᒡᓕᒋᐊᕐᔫᒥᓇᔭᖅᑐᑦ ᒪᑯᐊ ᑎᑭᓴᐃᓂᖅ ᓂᕿᓂᒃ ᒪᑯᐊᓗ ᐃᓚᔮᕇᑦ 

ᐳᓚᕋᖃᑦᑕᐅᑎᓂᖏᑦ.  

 

ᐊᒻᒪᓗ ᒥᓂᔅᑕ ᐅᖃᖅᑲᐅᖕᒥᖕᒪᑦ ᑕᒪᓐᓇ ᖃᐅᔨᓴᕐᓂᖅ ᐱᔭᕇᓚᐅᖅᑎᓪᓗᒍ ᑮᓇᐅᔭᖅᓯᐅᕐᓂᐊᕋᒥᒎᖅ ᑲᓇᑕᐅᑉ  

ᒐᕙᒪᒃᑯᖏᓐᓂᖔᖅᑐᒃᓴᐅᔪᖅ. ᓇᓕᐊᒃᑰᕋᔭᖅᐸᑦ ᑖᒃᑯᐊ ᑮᓇᐅᔭᖅᑖᕆᓇᓱᒃᑕᑎᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᒪᓐᓇ ᑮᓇᐅᔭᖃᖅᑎᑕᐅᔪᖅ 

ᑲᓇᑕᐅᑉ ᒐᕙᒪᒃᑯᖏᓐᓂᑦ. ᑮᓇᐅᔭᑦ ᓱᓕ ᑕᐃᑲᙶᖅᑐᑦ ᐊᑐᐃᓐᓇᐅᒃᐸᑕ ᑕᐃᑰᓇ ᐱᒃᑲᓐᓂᕋᓱᖕᓂᐊᖅᑐᒍᑦ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓂᒃ. ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᓯᖏᓐᓂᒃᑕᐅᖅ ᑮᓇᐅᔭᓂᒃ ᐊᑐᐃᓐᓇᕈᐃᖃᑦᑕᖅᑐᒍᑦ 

ᐊᑐᐃᓐᓇᖅᑖᕋᓱᖕᓂᐊᖅᑐᒍᑦ ᐊᒻᒪᓗ ᐅᕙᑦᑎᓐᓂᖔᖅᑐᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᐃᑦ−ᑕᓯᓗᖕᒧᑦ, ᒪᓕᒐᓕᐅᖅᑎ ᒥᔅᑐ Hᐃᒃᔅ. 

 

ᐊᐱᖅᑯᑦ 391 - 6(2): ᐃᓕᓐᓂᐊᖅᓵᓕᔾᔪᑎᐅᓲᓄᑦ ᓱᕈᓯᓛᓄᑦ ᑮᓇᐅᔭᖅᑑᑎᖏᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓂᒐᕕᓕᕋᒪ.  

 

ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᓱᒃᑲᓐᓂᕈᒪᓪᓗᖓ.  

 

ᐅᖃᖅᑏ, ᑲᑎᒪᑐᐃᓐᓇᖅᑎᓪᓗᑕ ᒥᓂᔅᑕ ᑭᐅᓚᐅᕐᒪᑦ ᐃᒪᐃᓐᓂᐊᕐᓂᕋᖅᑐᑎᒃ... ᐅᖃᐅᓯᖃᖅᑐᖓ 

ᐃᓕᓐᓂᐊᓕᓐᖏᑦᑐᓄᑦ ᐊᒻᒪᓗ ᐸᐃᕆᕕᓕᕆᓂᕐᒧᑦ ᑮᓇᐅᔭᓂᒃ. ᐊᐱᕆᔭᐅᒻᒪᑦ ᑕᒪᓐᓇ ᐱᓕᕆᐊᖅ 

ᐊᑭᓕᔅᓴᓕᐅᕈᓐᓇᕐᒪᖔᖅ ᐸᐃᕆᕕᓐᓄᑦ, ᒥᓂᔅᑕ ᑭᐅᓚᐅᕐᒪᑦ ᑮᓇᐅᔭᖅᑖᕐᓂᐊᕐᓂᕋᖅᑐᓂ ᐃᑲᔪᖅᓱᕈᑎᔅᓴᓂᒃ 

ᖃᐅᑕᒫᑦ.  

 

ᐅᖃᖅᑏ, ᕿᒥᕐᕈᓪᓗᒍ ᖃᐅᑕᒫᑦ, ᐅᖃᐅᓯᑐᐃᓐᓇᐅᖏᒻᒪᑦ ᕿᒥᕐᕈᑎᓪᓗᑕ ᐱᔪᓐᓇᖅᑐᓂᒃ ᐃᓂᒃᓴᐅᔪᓂᒃ. 

ᐃᖅᑲᓇᐃᔭᖅᑎᖃᕆᐊᖃᖅᑐᑦ ᓴᖅᑭᑦᑎᔾᔪᑎᒃᓴᓂᒃ ᖃᔅᓯᓂᒃ ᐃᓂᒃᓴᓂᒃ ᐊᑐᐃᓐᓇᐅᔪᖃᕐᒪᖔᑦ ᐸᐃᕆᕕᖕᒥ. ᑕᐃᒪᓕ 

ᐊᐱᖅᑯᑎᒋᔭᕋ ᐊᒻᒪᓗ ᐃᒪᐃᒐᓱᑦᑐᖓ ᕿᒥᕐᕈᓪᓗᒍ ᑕᑕᑉᐸᑦ ᖃᐅᑕᒫᑦ, ᒪᓕᑉᐸ ᐊᑐᐃᓐᓇᐅᔪᓄᑦ 

ᐃᖅᑲᓇᐃᔭᖅᑎᓄᑦ ᐃᓱᓕᕝᕕᖏᓐᓄᑦ ᑕᑕᑉᐸᑕ ᐅᕝᕙᓘᓐᓃᑦ ᑕᐃᓐᓇ ᐃᓪᓗ ᑕᑕᓐᓂᖅᐸᑦ, ᑮᓇᐅᔭᓂᒃ 

ᑐᓂᔭᐅᒐᔭᖅᑐᑦ ᓈᒻᒪᑎᐊᖅᑐᓂᒃ ᑕᕝᕗᖓ ᐱᓕᕆᐊᒧᑦ? ᓇᑯᕐᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒎᓕᖅᑐᖅ) ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐃᓕᓐᓂᐊᖅᑐᓕᕆᔨᒃᑯᑦ ᐊᑕᐅᓯᐅᖏᑦᑐᓂᒃ ᐃᓕᓐᓂᐊᕈᑎᒃᓴᓂᒃ ᑮᓇᐅᔭᖅᑐᕈᑎᒃᓴᓂᒡᓗ ᐊᑐᐃᓐᓇᖃᕐᒪᑕ ᐃᓚᖓᑦ 

ᐊᖏᖃᑎᒌᖕᓂᒃᑰᖅᖢᓂ ᐱᖃᑖ ᐃᓕᓐᓂᐊᕆᐅᖅᓴᖅᑐᑯᓗᖕᓄᑦ ᑐᕌᖓᓪᓗᑎᒃ.  

 

$25 ᐃᑲᕐᕋᑕᒫᖅ ᑮᓇᐅᔭᓕᐅᖃᑦᑕᖅᑐᑦ ᑕᐃᒃᑯᐊ ᐃᓕᓐᓂᐊᕆᐊᖅᑐᑦ. ᐃᓇᖏᖅᑎᒋᔭᐅᔪᓐᓇᕐᓂᐊᕐᒪᑕ ᑕᐃᒪᓐᓇ 

ᐃᓕᓐᓂᐊᖅᑎᑕᐅᕙᒌᓲᑦ ᐊᑐᐃᓐᓇᐅᓂᐊᕐᒪᑕ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᓕᖅᑐᖅ) ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᒪᒥᐊᓇᖅ ᐅᖃᖅᑏ, ᑐᑭᓯᓇᑦᑎᐊᖅᑲᐅᖏᓐᓇᒪᖃᐃ.  

 

ᑕᐃᒃᑯᐊ $10−ᖏᔭᖃᑦᑕᖅᑐᑦ ᖃᐅᑕᒫᑦ ᕿᑐᕐᖓᖏᑦ ᐸᐃᕆᕕᖕᒦᑎᓪᓗᒋᑦ. ᑕᑖᖏᓐᓇᐅᔭᕐᓗᓂ ᓲᕐᓗ ᐆᒃᑑᑎᒋᓗᒍ 

ᖃᓄᖅ ᑕᑖᖃᑦᑕᙱᓛᖅ ᐃᖅᑲᓇᐃᔭᖅᑏᑦ ᐃᒪᓐᓇᑎᒋ ᐅᓄᖅᑎᒋᔭᕆᐊᖃᕐᒪᑕ ᒪᓕᒡᓗᒋᑦ ᓱᕈᓰᑦ ᐅᓄᕐᓂᖏᑦ.  

 

ᐅᓇ ᓯᕗᓪᓕᖅᐹ ᐃᓚᒋᐊᕈᑦ ᐊᑐᒃᑲᓐᓂᖅᐸᕋ ᐊᐱᖅᑯᑎᒋᖅᑲᐅᔭᓐᓄᑦ. ᑕᐃᒪᓐᓇ ᖃᔅᓯᑖᓚᖏᑦ ᐋᖅᑭᒃᑕᐅᓯᒪᕙᑦ 

ᓲᕐᓗ ᑕᑖᖏᓐᓇᖃᑦᑕᖅᖢᑎᒃ ᐊᒻᒪᓗ ᐃᖅᑲᓇᐃᔭᖅᑎᖏᑦ ᓈᒻᒪᐃᓐᓇᐅᔭᖅᑯᐃᔨᓪᓗᑎᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒎᓕᖅᑐᖅ) ᐅᖃᖅᑏ. ᐊᒻᒪ (ᑐᓵᔨᑎᒎᕈᓐᓃᖅᑐᖅ) ᖁᐊᓇ 

(ᑐᓵᔨᑎᒎᓕᖅᑐᖅ) ᑕᒪᓐᓇ ᐊᐱᖅᑯᑎᒋᒐᖕᓂ. ᐃᒃᑯᐊ ᐸᐃᕆᕖᑦ ᐊᑭᓕᖅᑕᐅᖃᑦᑕᖅᑐᑦ ᖃᔅᓯᓂᒃ ᓱᕈᓯᕐᓂᒃ 

ᐱᓯᒪᖕᒪᖔᑦ. ᓲᕐᓗ ᐆᒃᑑᑎᒋᓗᒍ ᓲᕐᓗ ᑕᑖᖏᓐᓇᐅᔭᖅᖢᑎᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᓕᖅᑐᖅ) 

ᐅᖃᖅᑏ.   

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

24 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᐃᓱᒫᓘᑎᒋᒐᓚᒃᑲᒪ. ᕿᒥᕐᕈᑎᓪᓗᑕ ᐊᒻᒪᓗ 

ᐆᑦᑑᑎᖃᕐᓂᐊᖅᑯᖓ, ᐃᓪᓗ 24-ᓂᑦ ᓱᕈᓯᖃᕈᓐᓇᖅᑲᑦ, ᐱᖓᓱᓂᒃ ᐃᖅᑲᓇᐃᔭᖅᑎᖃᖅᑲᑕ, 8-ᖑᕙᓪᓚᐃᔪᑦ 

ᓱᕈᓰᑦ ᐊᑕᐅᓯᕐᒧᑦ ᐃᖅᑲᓇᐃᔭᖅᑎᒧᑦ ᐱᔪᓐᓇᖅᑯᑦ ᐃᖅᑲᐅᒪᑦᑎᐊᕈᒪ, ᑭᓯᐊᓂᓕ ᒪᕐᕈᐃᓐᓇᐅᒻᒪᑎᒃ 

ᐃᖅᑲᓇᐃᔭᖅᑏᒃ, 16-ᖏᓐᓇᕐᓂᒃ ᓱᕈᓯᕐᓂᒃ ᐱᔪᓐᓇᖅᑯᑦ, ᓱᓕ ᐊᑭᓕᖅᑕᐅᔪᑦ 24-ᖑᑉᐸᑕ.  

 

ᑐᑭᓯᐅᒪᒐᒪ ᐊᔭᐅᕆᒋᐊᕈᑎᖃᕆᐊᖃᕋᑦᑕ ᐸᐃᕆᕕᓐᓄᑦ ᐱᔨᑦᑎᕋᕈᓐᓇᑦᑎᐊᖁᓪᓗᑕ ᐊᒻᒪ 

ᐃᓂᖃᑦᑎᐊᓂᖅᓴᐅᖁᓪᓗᒋᑦ. ᐅᖃᖅᑏ, ᑖᓐᓇ ᐆᑦᑑᑎᐅᔪᖅ ᑕᑯᒍᑦᑎᒍᑦ ᐊᑐᖅᑕᐅᒃᑲᓐᓂᓚᐅᖅᑐᖅ 

ᑲᑎᒪᑐᐃᓐᓇᖅᑎᓪᓗᑕ ᒪᓕᒐᓕᐅᖅᑎᐅᖃᑎᒻᒪ ᐃᓚᖓᓐᓄᑦ ᐊᒻᒪᓗ ᐆᑦᑑᑎᖃᑦᑐᓂ, $30-ᖑᑉᐸᑦ ᐅᓪᓗᖅ 

ᐊᑕᐅᓯᖅ ᐊᒻᒪᓗ $10 ᐊᑭᓕᐅᑕᐅᓗᓂ ᐊᖏᔪᖅᑳᕆᔭᐅᔪᓄᑦ, ᐊᐃᑉᐸᖓ $20 ᐊᑭᓕᖅᑕᐅᓪᓗᓂ ᒐᕙᒪᒃᑯᓐᓄᑦ, 

ᐊᒻᒪᓗ ᐊᖓᔪᖅᑳ ᓇᓗᓇᐃᖅᓯᓚᐅᖅᑐᖅ, ᖃᓄᖅ ᑖᓐᓇ ᑮᓇᐅᔭᖅ ᓇᓗᓇᐃᖅᑕᐅᓯᒪᕙ ᐅᕝᕙᓘᓐᓃᑦ 

ᖃᐅᔨᓴᖅᑕᐅᕙ? 

 

ᐅᖃᖅᑏ, ᑮᓇᐅᔭᖃᖅᑎᑦᑎᓂᓕᒫᓐᓄᑦ ᐸᐃᕆᕕᓐᓄᑦ ᐊᔪᕐᓇᖏᑉᐸᑦ. ᑕᒪᓐᓇ ᐊᒃᓱᐊᓗᒃ ᐊᒃᓱᕈᕈᑎᒋᓯᒪᕙᕋ 

ᓯᕗᓪᓕᖅᐹᒥᒃ ᐅᓪᓗᕐᒥᒃ ᑕᕝᕙᓂ ᒪᓕᒐᓕᐅᕐᕕᒻᒥ. ᐃᑉᐸᒃᓵᓂ ᐊᐱᖅᑯᑎᖃᓚᐅᕋᒪ ᖃᓄᖅ ᓱᒃᑲᑎᒋᔪᒥᒃ 

ᐊᑭᓖᑲᐅᑎᒋᔪᓐᓇᕐᒪᖔᑦᑕ ᐸᐃᕆᕕᒻᒥ ᐃᖅᑲᓇᐃᔭᖅᑎᖁᑎᑦᑎᓐᓄᑦ ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ; ᐸᐃᕆᕕᐅᔪᑦ 

ᐊᐅᓚᓂᖃᕈᓐᓇᖁᓪᓗᒋᑦ. 

 

ᐊᐱᖅᑯᑎᒐ ᐅᓇ: ᖃᓄᖅ ᑖᒃᑯᐊ ᑮᓇᐅᔭᐃᑦ ᓇᓗᓇᐃᖅᑕᐅᓯᒪᕙᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᕙᑉᐸᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒎᓕᖅᑐᖅ) ᐅᖃᖅᑏ ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) ᖁᐊᓇ 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒋᒐᖕᓂᒃ ᑕᐃᒃᑯᐊ ᓄᑖᑦ ᑲᓇᑕᓕᒫᒥᑦ ᐊᑐᖅᑕᑦ ᐃᓕᓐᓂᐊᕆᐅᖅᓴᖅᑐᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᑦ ᐊᑐᐃᓐᓇᐅᔪᑦ ᑕᐃᒃᑯᐊ ᐅᔾᔨᖅᓱᑦᑎᐊᖅᑕᕗᑦᐊᒻᒪᓗ ᐃᑲᔫᑏᑦ ᑕᐃᒃᑯᐊ 

ᐅᓄᖅᓯᒋᐊᒃᑲᓐᓂᕈᓐᓇᓚᐅᖅᑕᕗᑦ $10−ᐃᔭᖃᑦᑕᕐᓂᐊᕐᒪᑕ ᖃᐅᑕᒫᑦ ᑮᓇᐅᔭᑦ ᑕᐃᑲᓃᑉᐸᒌᖅᑐᑦ ᐊᑐᖅᖢᒋᑦ. 

ᐊᒻᒪᓗ ᐅᐱᒋᔮᓗᒐ ᑖᓐᓇ ᑕᐃᒪᓐᓇᐅᔪᓐᓇᕋᑦᑕ ᑕᐃᒃᑯᓄᖓ ᕿᑐᕐᖓᓕᖕᓄᑦ ᐸᐃᕆᕕᖕᒦᑎᑦᑎᖃᑦᑕᖅᑐᓄᑦ.  

 

ᒪᑯᐊᓗ ᖃᕋᓴᐅᔭᒃᑯᑦ ᑕᒪᒃᑯᐊᓕᒫᑦ ᑐᓴᐅᒪᔾᔪᑏᑦ ᑐᖅᑯᖅᑕᐅᖃᑦᑕᖅᑐᑦ ᐊᑐᐊᒐᓕᕆᓂᕐᒧᑦ ᐊᖓᔪᖅᑳᑦ ᐊᓯᖏᓪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᓄᖓ ᐅᔾᔨᖅᓱᑦᑎᐊᖅᑐᑦ ᑮᓇᐅᔭᓂᒃ ᓇᒧᙵᖅᐸᓪᓕᐊᖕᒪᖔᑦ. ᐅᕙᒍᑦᑕᐅᖅ 

ᐊᕐᕌᒍᑕᒫᑦ ᑕᒪᒃᑯᐊ ᑮᓇᐅᔭᑦ ᖃᓄᖅ ᑭᓱᓄᑦ ᐊᑐᖅᑕᐅᖃᑦᑕᕐᒪᖔᖏᓐᓂᒃ ᓇᓗᓇᐃᔭᐃᖃᑦᑕᕆᐊᖃᖅᑐᒍᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᓕᖅᑐᖅ) ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ 

ᒥᔅᑐ ᓴᒻᒧᖅᑐᖅ. 

 

ᐊᐱᖅᑯᑦ 392 - 6(2): ᓱᕈᓯᓛᓄᑦ ᐃᓕᓐᓂᐊᕈᑕᐅᓲᖑᓂᖏᑦ ᑲᖏᖅᖠᓂᕐᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᑯᐊ ᐊᐱᖅᑯᑎᒋᔪᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᑲᖅᖠᓂᕐᒥ ᓕᐅ ᐃᓄᒃᓱᒃ ᐃᓕᓐᓂᐊᕆᐅᖅᓴᖅᑐᑯᓗᐃᑦ ᑲᑎᒪᔨᖏᑦ ᒪᑐᔭᕆᐊᖃᓚᐅᕐᒪᑕ 

ᒪᑐᐃᒃᑲᓐᓂᔾᔮᕈᓐᓃᖅᖢᑎᒃ. ᑖᓐᓇ ᒥᓂᔅᑕ ᓇᓗᓇᐃᔭᐃᔪᓐᓇᖅᐹ ᖃᓄᐃᑦᑐᓂᒃ ᐃᑲᔪᖅᓲᑎᓂᒃ 

ᐊᑐᐃᓐᓇᕈᐃᖃᑦᑕᕐᒪᖔᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕆᐅᖅᓴᖅᑐᑯᓗᖕᓄᑦ ᐅᐸᒃᑕᐅᖃᑦᑕᖅᑐᓄᑦ 

ᐊᑐᖅᑐᒃᓴᓂᒃ. ᖁᔭᓐᓇᒦᒃ ᐅᖃᖅᑏ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒎᓕᖅᑐᖅ) ᐅᖃᖅᑏ. ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) ᖁᐊᓇ 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. ᐄ, ᒪᒥᐊᓇᖅᑐᖅ ᐃᓕᓐᓂᐊᕆᖁᖅᓴᕐᕕᑯᓗᒃ 

ᒪᑐᒋᐊᖃᕐᒪᑦ ᖃᐅᔨᒪᓪᓗᑕ ᐃᖅᑲᓇᐃᔭᖅᑏᑦ ᑕᐃᒪᙵᓕᒫᖅ ᐃᑲᔪᖅᓱᖃᑦᑕᖅᑐᑦ ᑕᒪᒃᑯᓂᖓ ᐊᐅᓚᔾᔪᑎᓂᒡᓗ 

ᒪᑭᒪᐅᑎᓂᒡᓗ ᐊᑭᓕᖅᓱᐃᖃᑦᑕᖅᖢᑎᒃ ᑕᒪᒃᑯᓄᖓ ᐸᐃᕆᕕᖕᓄᑦ ᐃᓕᓐᓂᐊᕆᐅᖅᓴᕐᕕᖕᓂᒡᓗ ᐊᖅᑯᑎᒋᓪᓗᑎᒃᑯᑦ 

Hᐋᒪᓚᒃᑯᑦ.  

 

ᑕᐃᒪᙵᓂᓕᒫᖅ ᐊᑐᐃᓐᓇᐅᔪᒍᑦ ᐃᖅᑲᓇᐃᔭᖅᑎᖃᖅᖢᑕ ᐊᒻᒪᓗ ᒪᑐᐃᒃᑲᓐᓂᕈᒥᓇᖅᑐᖅ ᑖᓐᓇ 

ᐃᖅᑲᓇᐃᔭᕐᕕᖕᒥᑦ ᑮᓇᐅᔭᖅᑎᒍᑦ ᐃᑲᔪᕈᓐᓇᖅᑐᒍᑦ ᐊᒻᒪᓗ ᐃᖅᑲᓇᐃᔭᖅᑎᒋᔭᐅᓂᐊᖅᑐᓂᒃ 

ᐃᓕᓐᓂᐊᖅᑎᑦᑎᔪᓐᓇᖅᖢᑕ. ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖃᐅᔨᒪᓪᓗᖓ ᑖᓐᓇ ᓕᐅ ᐃᓄᒃᓱᒃ ᐃᓕᓐᓂᐊᕆᐅᖅᓴᕐᕕᒃ 

ᒐᕙᒪᒃᑯᓐᓄᑦ ᐊᐅᓚᑕᐅᖏᑦᑐᖅ ᑭᓯᐊᓂ ᒐᕙᒪᒃᑯᓐᓄᑦ ᐃᓱᒫᓘᑎᒋᔭᐅᔭᕆᐊᖃᖅᑐᖅ ᐸᐃᕆᕕᖕᒥ ᔭᒐᐃᖕᒪᑕ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᑦ ᓇᓖᕌᕈᑏᑦ ᐃᓱᒪᒃᓴᖅᓯᐅᕈᑎᒋᔭᐅᖕᒪᖔᑦ ᑕᐃᑲᓂ ᑲᖏᖅᖠᓂᕐᒥ 

ᐸᐃᕆᕕᒃᑕᖃᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᓕᖅᑐᖅ) 

ᐊᐱᕆᖕᒪᑦ ᐃᓱᒫᓘᑎᒋᓪᓚᕆᒃᑕᕗᑦ ᑕᐃᓐᓇ ᒪᑐᖕᒪᑦ ᐸᐃᕆᕖᑦ ᐊᒃᓱᐊᓗᒃ ᐅᑑᑎᖃᕐᒪᑕ 

ᐃᓕᓐᓂᐊᕆᐅᖅᓴᕈᑎᒋᔭᐅᖃᑦᑕᖅᖢᑎᒡᓗ ᐃᑲᔪᖅᓱᖃᑦᑕᖅᑐᒍᑦ ᒪᑐᐃᖅᓯᔪᒪᔪᖃᖅᐸᑦ ᑕᐃᒪᙵᓕᒫᖅ 

ᐅᑎᖅᑎᒋᐊᑐᖏᑦᑐᓂᒃ ᑮᓇᐅᔭᓂᒃ ᐊᑐᐃᓐᓇᕈᐃᖃᑦᑕᖅᑐᒍᑦ ᒪᑐᐃᖅᓯᔪᖃᕈᒪᒃᐸᑦ ᓄᑖᙳᕆᐊᖅᑎᑕᐅᔭᕆᐊᖃᖅᐸᑦ 

ᐸᐃᕆᕖᑦ. 

 

ᐊᒻᒪᓗ ᐃᓕᓐᓂᐊᕈᑏᑦ ᑕᒪᒃᑯᐊ ᐊᔾᔨᒌᖏᑦᑐᑦ ᐊᑐᐃᓐᓇᕈᖅᑎᖃᑦᑕᖅᑕᕗᑦ. ᑕᐃᖕᓇ ᒪᑐᐃᖅᑕᐅᒃᑲᓐᓂᕈᓐᓇᖅᐸᑦ 

ᑲᖏᖠᓂᕐᒥ ᐊᑐᐃᓐᓇᐅᕗᒍᑦ ᓇᐅᒃᑯᑐᐃᓐᓇᖅ ᐃᑲᔪᖅᓱᕈᓐᓇᖅᖢᑕ ᐃᖅᑲᓇᐃᔭᖃᑎᖃᕈᓐᓇᖅᖢᑕᓗ ᐸᐃᕆᕖᑦ 

ᐸᐃᕆᕕᖕᒥ ᐊᑐᐃᓐᓇᖃᖁᓪᓗᒍ ᕿᑐᕐᖓᑦᑎᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᓕᖅᑐᖅ) ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᓯᒪᔪᑦ 

ᓄᓇᕗᑦᒥᐅᓂᒃ ᐃᓕᓐᓂᐊᕆᐅᖅᓴᕐᓂᖅ ᐊᒻᒪᓗ ᐸᐃᕆᕕᓕᕆᓂᕐᒧᑦ ᐊᖏᕈᑏᑦ ᐊᖅᑯᑎᒋᓪᓗᒋᑦ ᐅᓄᒃᑲᓐᓂᖁᓪᓗᒋᑦ 

ᐃᓂᒃᓴᓕᐊᕆᔭᐅᓯᒪᔪᑦ. ᐃᓕᓐᓂᐊᕆᐅᖅᓴᕐᕕᖕᒥᑦ ᒪᑐᐃᖅᓯᔪᓐᓇᖅᐹ ᑲᖏᖅᖠᓂᕐᒥᒃ. ᒥᓂᔅᑕ ᒪᑐᐃᖅᓯᓂᐊᕐᓂᕐᒥᓂᒃ 

ᓇᓗᓇᐃᖅᓯᔪᓐᓇᖅᐹ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒎᓕᖅᑐᖅ) ᐅᖃᖅᑏ ᐊᒻᒪ (ᑐᓵᔨᑎᒎᕈᓐᓃᖅᑐᖅ) ᖁᐊᓇ 

(ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ ᑖᓐᓇ ᒪᓕᒐᓕᐅᖅᑎ. ᐄ, ᐃᖅᑲᓇᐃᔭᖅᑎᕗᑦ ᑕᐃᒃᑯᓂᖓ 

ᒪᑐᐃᖅᓯᒃᑲᓐᓂᕈᓐᓇᖅᑐᒥᒃ ᐃᑲᔪᕈᓐᓇᕐᓂᖓᓂᒃ ᓇᓗᓇᐃᖅᓯᔪᓐᓇᖅᑐᖓ ᑕᐃᒪᓐᓇ 

ᒪᑐᐃᑐᐃᓐᓇᕈᓐᓇᖏᓐᓇᑦᑎᒃᑯᑦ ᑮᓇᐅᔭᓕᐅᕋᓱᐊᖏᑦᑐᑦ ᑎᒥᖁᑎᖓᑦ Hᐋᒪᓚᒃᑯᖏᓪᓘᓐᓃᑦ 

ᐱᒋᐊᖅᑎᑦᑎᔪᓐᓇᕐᒪᑕ.  

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑲᐅᒐᒪ ᑭᖑᓪᓕᕐᒥᒃ ᑭᓇᑐᐃᓐᓇᖅ ᑲᖏᖅᖠᓂᕐᒥᐅᑕᖅ ᐱᒋᐊᖅᑎᑦᑎᔪᓐᓇᖅᐸᑦ ᒪᑐᐃᖅᓯᒃᑲᓐᓂᕈᒪᒃᐸᓪᓗ 

ᐊᑏᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓇᓗᓇᐃᖅᓯᓕ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᓕᖅᑐᖅ) ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᓂᐊᖅᐳᓯ ᐊᐱᖅᓱᕐᓂᖅ ᐃᓱᓕᒻᒪᑦ, ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᕗᖓ ᐊᐱᖅᓱᕐᓇᖅ ᐅᐃᒍᔭᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐊᐱᖅᓱᕐᓇᖅ ᐅᐃᒍᖁᓪᓗᒍ. ᐋᒃᑳᖅᑐᖃᖅᐹ? 

ᐋᒃᑳᖅᑐᖃᕐᒪᑦ. ᓈᓴᐅᑎᓕᒃ 7. ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 

ᑭᐅᔾᔪᑏᑦ ᓈᓴᐅᑎᓕᒃ 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ ᑭᐅᔾᔪᑏᑦ. 12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᐅᓂᒃᑳᖏᑦ ᐱᖁᔭᒃᓴᑦ 

ᐊᓯᖏᓪᓗ ᐱᓪᓗᒋᑦ. ᓈᓴᐅᑎᓕᒃ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ. ᒥᔅᑐ 

ᒪᐃᓐ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 115 - 6(2): ᑲᓇᑕᐅᑉ ᒐᕙᒪᖃᕐᕕᖏᑕ ᐅᑭᐅᖅᑕᖅᑐᓂᓪᓗ ᐋᓐᓂᐊᖅᑐᓕᕆᔨᑦ 

ᒥᓂᔅᑕᑦ ᑲᑎᒪᓂᖓ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᕕᐊᓱᒃᑐᖓ ᓴᖅᑎᑦᑎᔪᓐᓇᕋᒪ ᐅᑭᐅᖅᑕᖅᑐᒥ ᒥᓂᔅᑕᐃᑦ 

ᑲᑎᒪᓚᐅᕐᒪᑕ ᓄᕕᐱᕆ 6,7 2022−ᒥᑦ ᕚᓐᑰᕗ, ᐳᕆᑎᔅ ᑲᓚᒻᐱᐊᒥᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᓪᔪᑎᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ ᒥᔅᑐ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᖅ 116 - 6(2): 2021-22 ᓄᓇᕘᒥ ᐱᔅᓇᓯᓄᑦ ᐊᑐᖅᑐᐊᖅᑎᑦᑎᔨᑦ ᑎᒥᖓᑕ 

ᐊᕐᕌᒍᖅᓯᐅᑎᑦ ᐅᓂᒃᑳᖏᑦ (ᐊᕿᐊᕈᖅ, ᑕ) 

 

ᓴᖅᑭᑕᐅᔪᖅ ᑎᑎᖅᑲᖅ 117 - 6(2): 2019-20 ᐊᒻᒪ 2020-21 ᐳᓚᕋᑦᑐᓕᕆᔨᒃᑯᑦ ᐊᕐᕌᒍᑕᒫᖅᓯᐅᑎᖓ 

ᐅᓂᒃᑳᖏᑦ (ᐊᕿᐊᕈᖅ, ᑕ) 

 

ᓴᖅᑭᑕᐅᔪᖅ ᑎᑎᖅᑲᖅ 118 - 6(2): ᓄᓇᕘᑉ ᒥᑦᑕᕐᕕᖁᑎᖏᓐᓄᑦ ᐊᕐᕌᒍᓄᑦ 20 ᐱᖁᑎᕐᔪᐊᓄᑦ 

ᐱᑕᖃᕆᐊᖃᕐᓂᖏᑕ ᕿᒥᕐᕈᔭᐅᓂᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐱᖓᓱᓂᒃ ᑕᕝᕗᖓ ᑭᐳᒨᖅᓯᔪᒪᕗᖓ 

ᑖᓐᓇ 2021-2022 *ᓄᓇᕗᑦ ᐱᔅᓂᔅ ᑯᕋᑕᑦ ᑯᐊᐴᕇᓴᒃᑯᑦ ᐊᕐᕌᒍᑕᒫᕐᒥ ᐅᓂᒃᑳᖓᑦ. ᑖᓐᓇᓗ 2019-2020 

ᐊᒻᒪᓗ 2020-2021 ᐳᓚᕋᑎᒃᑯᓐᓄᑦ ᐊᕐᕌᒍᑕᒫᖅ ᐅᓂᒃᑳᖅᑐᐊᖅ ᐊᒻᒪᓗ ᑖᓐᓇ ᓄᓇᕗᑦ ᒥᕝᕕᖏᓐᓄᑦ ᐊᕐᕌᒍᓄᑦ 

20−ᓄᑦ ᐊᑭᑐᔫᑎᓄᑦ ᖃᓄᖅ ᐱᔭᕆᐊᖃᖅᑕᖏᓐᓂᒃ ᑖᒃᑯᐊᖑᓪᓗᑎᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᓴᖅᑭᑕᐅᔪᖅ ᑎᑎᖅᑲᖅ 119 - 6(2): 2021-22 ᐃᑦᑐᖅᓯᐅᑎᑖᕈᑎᖏᑦ ᓄᓇᕘᑉ ᒪᓕᒐᓕᐅᕐᕕᖓᑕ 

ᓄᖅᑲᖅᑐᓄᓪᓗ ᑮᓇᐅᔭᖃᖅᑎᑕᐅᓲᓄᑦ ᒪᓕᒐᖓ ᐊᒻᒪᓗ ᐃᓚᒋᐊᖅᓯᒪᔭᑦ ᓄᖅᑲᖅᑐᓄᓪᓗ 

ᑮᓇᐅᔭᖃᖅᑎᑕᐅᓲᒧᑦ ᒪᓕᒐᖅ (ᐅᖃᖅᑎ) 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᒨᖅᑕᐅᔪᓂᒃ ᑎᑎᕋᖅᓯᒪᔪᑦ. ᐱᖃᖅᐳᖓ. 2021-2022 ᓵᒧᐊᖅᐸᒃᑲ ᑕᒪᒃᑯᐊ 

ᐃᑦᑐᖅᓯᐅᑎᓄᑦ ᐅᓂᒃᑳᓕᐊᖑᓯᒪᔪᑦ ᓄᓇᕗᒻᒥ ᒪᓕᒐᓕᐅᕝᕕᒻᒧᑦ ᓄᖅᑲᖅᐸᓪᓕᐊᔪᓄᑦ ᐊᒻᒪᓗ ᐃᓚᒋᐊᕈᑏᑦ 

ᓄᖅᑲᖅᐸᓪᓕᐊᓄᑦ ᐃᑲᔫᑎᑦ ᒪᓕᒐᖅ. ᐃᓄᒃᑎᑐᑦ ᑭᖑᓂᒍᑦ ᐊᑐᐃᓐᓇᐅᔪᒫᖅᑐᖅ, ᖁᔭᓐᓇᒦᒃ.. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 14. ᑐᓴᕈᑏᑦ ᐱᒋᐊᖅᑎᑕᐅᔪᓂᒃ. 15. ᑐᓴᕈᑏᑦ 

ᐱᒋᐊᖅᑎᑕᐅᔪᓂ. ᓯᕗᓪᓕᖅᐹᒥ. ᐅᖃᓕᒫᖅᑕᐅᔪᒃᓴᓂ ᒪᓕᒐᒃᓴᓐ. 16. ᐱᒋᐊᖅᑎᑕᐅᔪᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᓐ. 19. ᐃᓱᒪᒃᓴᖅᓯᐅᕆᓂᖅ 

ᑲᑎᒪᔨᑐᐃᓐᓇᐃᑦ ᐊᓯᖏᓐᓂᓪᓗ ᒪᓕᒐᒃᓴᓂᒃ. ᒪᓕᒐᒃᓴᖅ 12, 14, 16, 17, 18, 19, 20 ᐊᒻᒪᓗ 21. 

 

ᒥᔅᑕ ᕼᐃᒃᔅ ᐃᒃᓯᕙᐅᑕᐅᓗᓂ. ᒪᓕᒃᖢᒋᑦ ᐱᔪᓐᓇᓐᓂᖃᖅᑎᑕᐅᓂᕋ 14 – 6(2), ᑲᑎᒪᔨᕋᓛᑦ ᑲᑎᒪᐃᓐᓇᕐᓂᐊᖅᐳᑦ 

ᐱᔭᕇᒐᓱᓐᓂᒻᒥᓂᒃ. ᓄᖅᑲᖓᑲᐃᓐᓇᓐᓂᐊᖅᐳᒍᑦ 1:30ᒦᖔᖅ ᐅᑎᓐᓂᐊᓪᓗᑕ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:51ᒥ 13:29ᒧᑦ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᔅᑕ ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅᐳᑦ ᐱᒋᐊᖁᓕᖅᑐᒍ. ᐅᑯᐊ ᑲᑎᒪᐅᑎᒋᓂᐊᖅᑕᕗᑦ: 

ᒪᓕᒐᒃᓴᐃᑦ 12, 14, 16, 17, 18, 19, 20, ᐊᒻᒪ 21. ᖃᓄᐃᑦᑐᒪᕙᑦ ᑲᑎᒪᔨᕋᓛᑦ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᔪᓯᔪᒪᕗᒍᑦ ᕿᒥᕐᕈᓂᕆᔭᑦᑎᓐᓂᒃ 

ᑮᓇᐅᔭᖅᑐᕈᑎᔅᓴᓂᒃ ᐸᕐᓇᐅᑎᖏᓐᓂᓪᓗ ᐅᑯᓄᖓ ᓄᓇᕗᑦ ᓯᓚᑦᑐᓴᕐᕕᒃᑯᑦ, ᑭᖑᓂᐊᒍᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ, ᐃᓕᖅᑯᓯᓕᕆᔨᒃᑯᑦ, ᐊᕙᑎᓕᕆᔨᒃᑯᑦ, ᐊᒻᒪ ᐊᔪᕐᓇᙱᑉᐸᑦ ᐃᖃᖅᑐᐃᔪᓕᕆᔨᒃᑯᑦ 

ᒐᕙᒪᓕᕆᔨᒃᑯᑦ ᐊᒻᒪᓗ ᒪᓕᒐᓕᐅᕐᕕᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᑉᐱᑖ ᐱᒋᐊᕈᑎᒋᖅᑳᕐᓗᒍ ᒪᓕᒐᒃᓴᖅ 18?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 - 

ᓄᓇᕗᑦ ᓯᓚᑦᑐᖅᓴᕐᕕᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ ᐱᓕᕆᖃᑎᓐᓂᒃ ᑕᒫᓃᖃᑎᖃᕈᒪᕕᑦ? ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑕᐃᒪᐃᑦᑐᒪᕗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᐊᓛᑦ, ᐊᖏᖃᑎᒌᒃᐱᓰ ᑖᒃᑯᐊ ᐊᐱᖅᓱᖅᑕᐅᕕᖕᒧᐊᖁᓪᓗᒋᒃ 

ᑕᒫᓃᖃᑕᐅᖁᑉᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ ᑕᑉᐸᐅᙵᐅᑎᒃᑭᑦ ᐊᐱᖅᓱᖅᑕᐅᔪᔅᓵᒃ.  

 

ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᒪᑦ, ᒥᓂᔅᑐ ᒍᕌ,ᔅ ᑭᒃᑰᒻᒪᖔᑎᒃ ᐅᖃᒃᑭᒃ ᐱᓕᕆᔩᒃᑭᒃ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓵᒻᓂ ᐊᖏᔪᖅᑳᖅ ᕇᐱᑲ ᒨᓐᔅ ᐊᒻᒪ ᑕᓕᖅᐱᓐᓂ 

ᔮᑭ ᐳᕋᐃᔅ ᐊᖏᔪᖅᑳᑉ ᑐᖏᓕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᒪᑐᐃᕈᑏᑦ ᐱᐊᓂᓚᐳᕋᑉᑎᒍᑦ. ᑖᒃᑯᐊ ᑲᑎᒪᔨᐅᓛᑦ 

ᐅᖃᐅᓯᑦᓴᖃᖅᐸᑦ ᒪᑐᐃᕈᑕᐅᓚᐅᖅᑐᓄᑦ. ᐱᑕᖃᖏᑲᐃᓐᓇᕐᒪᑦ. ᖃᐅᔨᒪᓂᐊᖅᐳᓯ, ᐃᓗᓕᖏᑦ ᓄᓇᕗᑦ 

ᓯᓚᑦᑐᓴᕐᕕᒃᑯᑦ 0-1-2-ᒥᒃ ᑖᓐᓇ ᐊᓪᓚᕝᕕᖃᕐᕕᖓ ᐊᖏᔪᖅᑳᕐᕕᖃᕐᕕᖓ, $4,809,000-ᒥᒃ ᑐᒃᓯᕋᖅᑐᑦ ᑕᕝᕗᖓ 

ᓄᓇᕗᑦ ᓯᓚᑦᑐᓴᕐᕕᒃᑯᑦ ᐊᖏᔪᖅᑳᖃᕐᕕᖓ, $4,809,000. ᐊᐱᖅᑯᑎᒃᓴᖃᖅᑐᖃᖅᐸ? ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ ᒥᓂᔅᑐ ᐊᒻᒪ ᐱᓕᕆᔨᑎᑦ. ᐊᓕᐊᓇᐃᑦ 

ᑕᒫᓃᑦᑐᓐᓇᖅᑐᐊᐃᓐᓅᒐᑦᓯ ᐅᑉᓗᖅ. ᐱᒋᐊᕈᑎᖃᖅᑳᑐᐃᓐᓇᕐᓗᖓ ᐅᑎᕐᕕᒋᓗᒍ ᐊᕐᕌᓂ 

ᐅᖃᐅᓯᕆᓚᐅᖅᓯᒪᔭᓐᓂᒃ, ᓇᓪᓕᐊᓂᒃᑭᐊ ᐊᐱᑯᒻᒥᒃ ᐊᐱᖁᑎᒃᑲ ᐱᓂᐊᖅᐳᑦ ᑭᓯᐊᓂ ᐊᑐᐊᒐᕐᒨᓕᖓᓪᓗᑎᒃ. 

ᑕᕝᕙ ᓯᕗᓪᓕᖅᐹᖅ ᐅᖃᐅᓯᕆᔪᒪᓪᓗᒍ ᐃᓕᓐᓂᐊᖅᑏᑦ ᐃᒡᓗᖃᖅᑎᑕᐅᕙᓐᓂᖏᑦ. ᐊᕐᕌᒍᓂᒃ ᐊᓂᒍᖅᑐᓂᒃ 

ᓯᕗᓪᓕᐅᔾᔭᐅᖃᑦᑕᖅᓯᒪᒻᒪᑦ ᓯᓚᑦᑐᓴᕐᕕᒃᑯᓐᓄᑦ, ᕿᒥᕐᕈᕙᓪᓗᑎᒃ ᐊᖏᓪᓕᒋᐊᖅᑕᐅᔪᓐᓇᕋᔭᕐᒪᖔᑦ 

ᐃᒡᓗᖃᖅᑎᑕᐅᕙᒌᒋᐊᖃᕐᓂᖏᑦ ᐃᓕᓐᓂᐊᖅᑏᑦ ᓄᓇᓕᓐᓂ.  

 

ᑐᓴᖅᑎᑦᑐᓐᓇᐹᑎᒍᑦ ᒥᓂᔅᑕᐅᑉ ᑕᒪᑐᒪᐅ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᓄᓇᕗᑦ 

ᓯᓚᑦᑐᓴᕐᕕᒃᑯᑦ, ᐄ, ᑖᒃᑯᐊ ᐃᒡᓗᖃᖅᑎᑕᐅᖃᑦᑕᕆᐊᖃᕐᒪᑕᐃᓛᒃ ᐃᓕᓐᓂᐊᖅᑏᑦ. ᐃᒡᓗᑭᒃᓴᕐᓂᖅ ᖃᐅᔨᒪᒐᑦᑎᒍ 

ᓄᓇᕘᓗᑦᑖᒥ. ᐃᒡᓗᖃᑎᑦᑎᖃᑦᑕᕈᒪᓪᓗᑕᓗ ᐃᓕᓐᓂᐊᖅᑎᖁᑎᑦᑎᓐᓂᒃ. ᒫᓐᓇᐅᔪᖅ, ᐃᒡᓗᖃᐅᖅᑐᒍᑦ ᐃᖃᓗᓐᓂ, 

ᑲᖏᖅᓯᓂᕐᒥ, ᐃᖃᓗᑦᑑᑦᑎᐊᕐᒥ ᐊᒻᒪ ᑲᖏᖅᑐᒑᐱᒻᒥ. ᐊᒻᒪᓗ ᐃᓚᒌᓄᑦ ᐃᒡᓗᖃᐅᕆᓪᓗᓂ ᓯᓚᑦᑐᓴᕐᕖᑦ 

ᐃᓕᓐᓂᐊᕐᕕᓕᒫᖏᓐᓂ ᐊᒻᒪ ᑲᖏᖅᑐᒑᐱᖅ ᐱᖃᓯᐅᑎᖏᔅᓱᒍ, ᐃᓚᒌᓄᓪᓕ ᐃᒡᓗᖃᖅᑎᑦᓯᕙᖏᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐅᖃᐅᓯᕆᖃᑦᑕᖅᓯᒪᒐᑉᑯ ᐃᖃᓗᐃᑦ, ᐃᓕᓐᓂᐊᖅᑏᑦ 

ᐃᒡᓗᖃᖅᑎᑕᐅᒡᒐᓲᖑᒻᒪᑕ ᐃᓕᓐᓂᐊᕋᑦᓴᒥᓂᒃ ᐱᓇᓱᒃᑲᓗᐊᕌᖓᒥᒃ. ᓯᓚᑦᑐᓴᕐᕕᐅᑉ ᕿᒥᕐᕈᓂᓗᑉᑖᖏᓐᓂᒃ 

ᓱᖅᑯᐃᖅᓯᓇᓱᓕᕌᖓᒥᒃ ᑭᓐᖑᖅᑕᐅᔪᓂᒃ ᐃᒡᓗᒃᓴᒧᑦ. ᓯᓚᑦᑐᓴᕐᕕᒃᑯᑦ ᖃᓄᖅ ᓯᕗᓪᓕᐅᔾᔭᐅᔪᓂᒃ ᐅᑕᖅᑭᔪᓂᒃ 

ᐋᖅᑭᔅᓯᓯᒪᓲᖑᕙᑦ, ᓱᖅᑯᐃᖅᓯᓇᓱᒃᓱᑎᒃ ᓯᕗᓪᓕᐅᔾᔭᐅᔭᕆᐊᓕᓐᓂᒃ ᐃᓕᓐᓂᐊᖅᑏᑦ ᐃᒡᓗᖃᖅᑎᑕᐅᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᓄᓇᕗᑦ 

ᓯᓚᑦᑐᓴᕐᕕᒃᑯᑦ ᐃᓕᑕᖅᓯᓯᒪᕗᑦ ᑭᙳᖅᑕᓪᓚᕆᐅᒻᒪᑦ ᐃᒡᓗᖃᖅᑎᑦᓯᒋᐊᖃᕐᓂᖅ ᐊᒻᒪᓗ ᑕᒫᓂ ᐃᖃᓗᓐᓂ ᐊᒻᒪ 

ᑲᖏᖅᓯᓂᕐᒥᑦᑕᐅᖅ, ᐊᖏᓪᓕᕙᓪᓕᐊᓪᓗᑎᓪᓗ, ᑲᖏᖅᓯᓂᕐᒥ ᐃᓕᓐᓂᐊᕐᕕᒃ 

ᐃᒡᓗᖃᖅᑎᑦᓯᑲᓐᓂᕆᐊᖃᕐᓂᐊᕐᒥᔪᒍᑦ, ᐊᒻᒪᓗᑦᑕᐅᖅ ᐃᓚᖐᓄᑦ ᐊᒻᒪᓗ ᐃᒻᒥᒎᖅᑐᓄᑦ.  

 

ᑕᒪᒻᓇ ᕿᒥᕐᕈᓯᒪᑉᓗᒍ ᐃᒻᒪᖄ ᓯᕗᓂᒃᓴᑎᓐᓂ ᐱᔾᔪᑎᒃᓴᒥᒃ ᓴᖅᑮᒍᓐᓇᓛᖅᐳᒍᑦ, ᖄᒃᑲᓐᓂᐊᒍᑦ 

ᐃᒡᓗᖃᖅᑎᑦᓯᑲᓐᓂᕈᓐᓇᕐᓗᑕ. ᐱᓕᕆᖃᑎᖃᕈᓐᓇᕐᓗᑕᓗ ᓯᓚᑎᑦᑎᓐᓂᒃ ᐱᓕᕆᖃᑎᒋᔭᑦᑎᓐᓂᒃ, 

ᐃᒡᓗᓕᐅᖅᐸᖁᓪᓗᒋᑦ ᐊᒻᒪ ᐊᑐᕈᓐᓇᕐᓗᑎᒍ ᐃᓕᓐᓂᐊᖅᑎᓄᑦ ᓄᓇᓕᓐᓂᒃ ᐃᓕᓐᓂᐊᖅᑎᓄᑦ 

ᐊᖏᕐᕋᖃᖅᑎᑕᐅᒋᐊᓕᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑑ. ᐊᐃᑦᑖᕈᓱᓚᐅᕋᒪ ᒥᓂᔅᑐ ᐅᖃᕐᒪᑦ, 

ᐱᐊᓂᑦᑕᐅᔭᕆᐊᖃᕐᒪᒡᒎᖅ ᓱᓕ ᐱᔾᔪᑎᑕᐅᓇᔭᓐᖑᐊᖅᑐᖅ ᐃᒡᓗᖃᖅᑎᑦᓯᓂᑦᓴᒧᑦ. ᑕᐃᒪ 

ᕿᒥᕐᕈᐸᓪᓕᐊᓕᕐᓂᕋᕋᑖᕋᕕᑦ ᓯᓚᑖᓂ ᐱᖃᑕᐅᔪᓐᓇᕋᔭᖅᑐᓂᒃ ᑕᒪᑐᒧᖓ. ᒥᓂᔅᑐ ᐅᓂᒃᑳᑲᓐᓂᐊᕐᔪᑲᐃᓐᓇᕐᓕ 

ᑖᑉᑯᓇᓐᖓ ᐱᔾᔪᑎᑦᓴᓕᐅᕆᐊᖃᕐᓂᖅ ᐃᒡᓗᑦᓴᒧᑦ ᐊᒻᒪᓗ ᑖᒃᑯᐊ ᐱᓕᕆᖃᑎᒋᕙᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᖃᐅᔨᒪᒐᑉᑕᐃᓛᒃ 

ᐅᓄᖅᓯᒋᐊᕆᐊᖃᖅᓯᒪᒻᒪᑕ ᐊᖏᕐᕋᖃᖅᑎᑦᓯᓂᐅᕙᓐᓃᑦ, ᐊᖏᓪᓕᒋᐊᖃᓐᓂᕈᒪᓪᓗᑎᒍ ᓯᓚᑦᑐᓴᕐᕕᒃᑯᓐᓂᒃ. 

ᓯᓚᑦᑐᓴᕐᕕᒃᑯᑦ ᐊᐅᓚᔾᔪᑎᑦᓴᓂᒃ ᑮᓇᐅᔭᓪᓗᐊᑲᓪᓚᖃᙱᒻᒪᑕ, ᓇᐅᒃᑯᑦ ᕿᓂᖅᐸᓪᓕᐊᓇᓱᑉᐳᒍᑦ ᐃᓕᓐᓂᐊᖅᑏᑦ 

ᐊᖏᕐᕋᖃᕐᕕᑦᓴᖏᓐᓄᑦ.  

 

ᒫᓐᓇ ᐅᖃᖃᑎᖃᖅᐸᓪᓕᐊᓕᑕᐃᓐᓇᖅᐳᒍᑦ, ᑭᒃᑯᓪᓚᑦᑖᓂᒃ ᓯᓚᑎᑦᑎᓐᓃᑦᑐᓂᒃ ᑲᖏᖅᓯᓂᕐᒥ. ᐃᒻᒪᖄ, 

ᐃᒡᓗᓕᐅᕈᓐᓇᕐᓗᑎᒃ ᐊᑐᕈᓐᓇᕋᔭᖅᑕᑎᓐᓂᒃ ᐃᑲᓂᒃᑲᓐᓂᖅ ᐃᓕᓐᓂᐊᖅᑎᖁᑎᑦᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑭᖑᓪᓕᖅᐹᕆᓗᒍ ᐊᐱᖅᑯᑎᒋᓗᒍ ᑖᑉᓱᒧᖓ. 

ᓯᓚᑦᑐᓴᕐᕕᒃᑰᑦ ᑖᒃᑯᐊ ᐃᓕᓐᓂᐊᖅᑏᑦ ᑐᔪᕐᒥᑎᑕᐅᕙᑦᑐᑦ ᐃᓕᓐᓂᐊᕐᕕᖏᑦ ᒪᓕᑦᑐᒋᑦ. ᑐᑭᓯᒍᒪᓪᓚᕆᒃᑲᒪ, 

ᓄᓇᑦᑕ ᐃᓕᓐᓂᐊᕆᐊᖅᐸᑦᑐᑦ ᖃᑦᓯᓪᓚᑦᑖᖑᕙᑦ ᑐᔪᕐᒥᑎᑕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒐᕕᓪᓗ. ᐃᖃᓗᐃᑦ, ᑲᖏᖅᓯᓂᕐᓗ 

ᐃᓕᓐᓂᐊᖅᑎᓄᑦ ᐃᒡᓗᖃᖅᑎᑦᓯᑲᓐᓂᕈᒥᓇᖅᑑᒐᓗᐊᑦ ᓄᓇᓖᓐᓂᒃ ᑖᒃᑯᓇᓂᒃ. ᐃᒻᒪᖄ ᑖᒃᑯᐊ ᐃᓕᓐᓂᐊᖅᑎᓂᒃ 

ᐱᔨᑦᓯᖅᑎᒃᑯᑦ ᐃᑲᔪᖁᓂᐊᖅᑕᕗᑦ ᓇᕝᕚᖅᐸᓪᓕᐊᓗᑎᒃ ᐃᓕᓐᓂᐊᖅᑏᑦ ᐊᖏᕐᕋᖃᕐᕕᒋᒋᐊᖃᖅᑕᖏᑦᑕ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖄᒃᑲᓐᓂᐊᒍᑦ ᐊᐱᕆᒃᑲᓐᓂᐊᕐᔪᓪᓗᖓ ᑖᒃᓱᒧᖓ. ᒥᓂᔅᑐ 

ᖃᐃᑦᓯᔪᓐᓇᕋᔭᖅᐸ ᑐᓴᕋᑦᓴᓂᒃ, ᐊᒡᒍᖅᓯᒪᓂᖏᖅᑲᐃ ᐊᒥᓲᑎᒋᕙᓐᓂᖏᑕ ᐃᓕᓐᓂᐊᖅᑏᑦ ᐊᖏᕐᕌᖅᑎᑕᐅᕙᑦᑐᑦ 

ᐊᕕᑦᑐᖅᓯᒪᓃᑦ ᒪᓕᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᑖᒃᑯᐊ ᐳᓴᑦᑎᖏᑦ 

ᐱᓯᒪᓐᖏᓇᒃᑭᑦ, ᑭᓯᐊᓂ ᖃᑉᓯᐅᓂᖏᑦ ᐃᒡᓗᖃᕐᕕᑦᓴᐅᔪᑦ ᐱᒍᓐᓇᖅᑕᒃᑲ ᐊᑐᓂ.  

 

ᐃᖃᓗᓐᓂ 107−ᖑᔪᑦ ᐃᓚᒌᓄᑦ ᐊᖏᕐᕋᕆᔭᐅᒍᓐᓇᖅᑐᑦ, 42−ᖑᓪᓗᑎᓪᓗ ᐃᓄᑐᐊᓄᑦ ᐊᒻᒪᓗ ᑲᖏᖅᖠᓂᕐᒥ  

12−ᖑᓪᓗᑎᒃ ᐃᓚᒌᓄᑦ, ᖁᓕᐅᓪᓗᑎᓪᓗ ᐃᓪᓖᑦ, ᒪᒥᐊᓇᖅ, ᑲᖏᖅᓯᓂᖅ ᖁᓕᓂᒃ ᐃᓚᒌᓄᑦ, 56 ᐃᓪᓕᐅᓪᓗᑎᒃ 

ᐊᒻᒪ 10 ᓇᔪᖅᑕᐅᔪᑦ 17−ᖑᓪᓗᑎᒃ ᐃᓪᓖᑦ ᑖᒃᑯᓇᓂ, ᐃᖃᓗᑦᑑᑦᓯᐊᕐᒥ 20 ᐃᓪᓘᓗᑎᒃ, 20−ᖑᓪᓗᑎᓪᓗ 

ᐃᓪᓖᑦ, 20−ᖏᓐᓂ 15 ᐃᓚᒌᓄᑦ ᓇᔪᖅᑕᐅᔪᑦ ᓯᑕᒪᐅᓪᓗᑎᒃ ᐃᓪᓖᑦ. ᐃᓄᑐᐊᓄᑦ ᑐᔪᕐᒥᔪᓄᑦ 24−ᖑᔪᑦ 

ᑲᖏᖅᑐᒑᐱᒻᒥ. ᐅᖃᖅᑲᐅᒐᒪᓗ ᐃᓚᒌᓄᑦ ᐃᓂᔅᓴᖃᙱᖦᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑐ. ᐊᕐᕌᒍᑕᒫᖅᓯᐅᑎᓂᒃ ᐃᓕᓐᓂᐊᖅᑎᓄᑦ, 

ᖃᑦᓯᐅᑎᒋᓂᖏᑦ ᕿᒥᕐᕈᓛᖅᐸᒃᑲ. ᐊᓯᐊᓄᑦ ᐊᐱᖅᑯᑎᖃᕈᒪᓕᖅᖢᖓ.  

 

ᑖᓐᓇᑦᑕᐅᖅ ᐅᖃᐅᓯᕆᖃᑦᑕᕈᓘᔭᖅᓯᒪᔭᕋ ᐊᕐᕌᒍᓄᑦ ᐊᓂᒍᖅᑐᓄᑦ. ᓯᓚᑦᑐᓴᕐᕕᒃᑯᑦ ᑕᒪᒃᑯᐊ, ᐃᓛᒃ ᑭᓇᐅᓂᕐᒥᓂᒃ 

ᑎᑎᕋᕆᐊᖃᕌᖓᑕ, ᐊᔪᖏᓐᓂᕐᒥᒃ ᑎᑎᕋᖅᑕᒥᓂᒃ ᐱᓇᓱᒋᐊᕌᖓᒥᒃ ᐊᓪᓚᕝᕕᒻᒥ. ᐅᖃᐅᓯᕆᒐᒃᑯ ᐊᕐᕌᓂ ᒥᓂᔅᑕ 

ᐅᖃᔪᒻᒪᑦ, ᑖᒃᑯᐊ ᑎᑎᕋᖅᐸᓐᓂᖏᑦ ᐲᖅᑕᐅᓯᒪᓕᕋᓗᐊᖅᑎᓪᓗᒍ, ᐃᓕᓐᓂᐊᖅᑎᓂᒃ ᑲᒪᔩᑦ, ᑖᒃᑯᐊ 

ᐱᔨᑦᓯᕋᐅᑎᖃᕐᒪᑕ ᓱᓕ ᑕᐃᒪᐃᒍᒪᓐᓂᕈᑎᒃ ᓇᒻᒥᓂᖅ ᒥᑦᓵᓄᑦ ᑎᑎᕋᕐᓗᑎᒃ.  

 

ᑖᓐᓇ ᐅᑎᕐᕕᒋᔪᒫᕐᓂᐊᓚᐅᖅᓯᒪᒐᒃᑯ ᐊᐱᕆᔪᒪᕙ ᒥᓂᔅᑐ, ᑕᕝᕙ ᓯᓚᑦᑐᓴᕐᕕᒃᑯᑦ ᒪᓖᓐᓇᕐᓂᕈᑎᒃ ᐃᓕᓐᓂᐊᖅᑏᑦ 

ᖃᑦᓯᑦ ᑎᑎᕋᕆᐊᖃᕐᓗᑎᒃ ᑭᓇᐅᓂᕐᒥᓂᒃ ᐱᖃᑦᑕᖅᐸᑦ?  ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᑕᐃᒪ 

ᐱᓕᕆᐊᕆᔭᐅᕙᓪᓕᐊᒍᒪᔪᓄᑦ ᐅᖃᐅᔾᔨᒋᐊᖅᑎᓂᒃ ᐃᓕᓐᓂᐊᖅᑎᓄᑦ ᐱᖃᖅᓱᑕ ᑲᒪᓲᖑᔪᒥᒃ. ᐊᒻᒪᓗ ᖃᓄᖅ 

ᑎᑎᕋᖅᐸᓪᓕᐊᒍᓐᓇᕐᒪᖔᑕ ᓇᒻᒥᓂᖅ ᒥᑦᓵᓄᑦ ᐃᖅᑲᓇᐃᔮᒧᓪᓗ ᐱᔨᑦᓯᕋᐅᑎᖃᖅᓱᑕ.  

 

ᐊᒻᒪᓗ ᑎᑎᕋᕈᓐᓇᓂᕐᒥᑦᑕᐅᖅ ᐃᓕᓐᓂᐊᒐᑦᓴᓂᒃ, ᓲᕐᓗ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᐅᓂᐊᕐᓗᓂ 

ᐃᓕᓐᓂᐊᕆᐅᖅᓴᑎᑦᓯᔨᒃᑯᓐᓂᒃ ᐊᒻᒪᓗ ᐃᓕᓐᓂᐊᕐᕕᒻᒥ ᐱᓪᓗᐊᑕᖏᓐᓂᒃ ᐃᓕᓐᓂᐊᖅᑐᑦ ᐊᒻᒪ ᑭᓱᑐᐃᓐᓇᕐᓂᒃ 

ᐱᓇᓲᑎᓂᒃ ᐃᓕᓐᓂᐊᖅᑐᓂᒃ. 

 

ᑕᒪᒃᑯᐊ ᐊᑐᖃᑦᑕᖅᑐᑦ ᐃᓕᓐᓂᐊᖅᑏᑦ ᐱᓯᒪᙱᓇᑦᑎᒍ, ᖃᐅᔨᒐᓱᓛᖅᐳᒍᑦ ᓇᕝᕚᕈᓐᓇᕐᒪᖔᑉᑎᒍᑦ ᑭᓯᐊᓂ 

ᑕᒪᒃᑯᐊ ᓇᐅᑦᓯᖅᑐᖃᑦᑕᖅᓯᒪᙱᓇᑦᑎᒍ ᒫᓐᓇᒧᑦ ᑎᑭᑦᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ ᐊᑎᖁᑎᓐᓃᑦᑐᖅ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᑐᐃᓐᓇᖅᖢᒍ ᒥᓂᔅᑐ, ᐃᓄᐃᑦ ᐃᖅᑲᓇᐃᔭᖅᐸᑦᑐᓄᑦ 

ᐸᕐᓇᐅᑎᐅᔪᒥᒃ.  

 

ᓯᑎᐱᕆ 30, 2022 ᑎᑭᖦᖢᒍ 95.2 ᑲᑎᑦᑐᒋᑦ ᐃᓄᐃᑦ, 0.2 ᑭᑑᒐᓗᐊᑭᐊᖅ ᑭᓯᐊᓂ, 95 ᓚᑐᐃᓐᓇᓕᕐᓚᒍᖃᐃ. 

ᐸᕐᓇᐅᔅᓯᓂᓪᓗ ᑐᕌᒐᖃᕋᑉᓯ, ᐅᓄᖅᓯᒋᐊᖁᑉᓗᓯᐅᒃ 44−ᓂᒃ ᐃᓚᒋᐊᕐᓗᑎᒃ ᐊᕐᕌᒍᒋᓂᐊᑦᑕᑎᓐᓂ 

ᐃᖅᑲᓇᐃᔭᖅᑐᑦᓴᑦ.  

ᑖᓐᓇ ᓱᓕᒍᓇᐅᕙ ᓈᓴᐅᑎ, ᐃᓄᐃᑦ ᐊᕐᕌᓂᓂᑦ ᐃᖅᑲᓇᐃᔭᖅᑎᑖᒃᑲᓐᓂᓚᐅᖅᐹᑦ, ᐊᐱᖅᑯᑎᒐ ᐃᓄᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᑕᕝᕙ 0.2 

ᓇᓗᓇᐃᕈᑎᖃᖅᐳᑦ ᑕᒪᒃᑯᐊ ᓴᓗᒻᒪᖅᓴᐃᔩᑦ ᐃᖅᑲᓇᐃᔭᖅᑎᓪᓚᕆᐅᙱᒻᒪᑕ ᐊᒻᒪ ᐃᖃᕐᕋᑦ ᖁᓕᓄᑦ 

ᓴᓗᒻᒪᖅᓴᐃᒋᐊᖅᑐᓲᖑᓪᓗᑎᒃ ᐃᓕᓴᕐᕕᓐᓂ, ᑖᓐᓇ 0.2 ᑕᑯᑎᑦᓯᑐᐃᓐᓇᖅᑐᖅ ᓴᓗᒻᒪᖅᓴᐃᔨᖁᑎᑉᑎᓐᓂᒃ. 

 

ᒫᓐᓇ, ᑎᓯᐱᕆ 31 ᑎᑭᑦᑐᒍ, 2022−ᒥ ᐃᓄᐃᑦ ᐃᖅᑲᓇᐃᔭᖅᑐᑦ 61−ᐳᓴᒦᑦᑐᖅ. ᐊᒻᒪᓗ ᖃᓄᖅ  

ᐅᓄᖅᓯᕚᓪᓕᖅᓯᒪᑎᒋᒻᒪᖔᑦᑕ ᐃᓄᓐᓂᒃ. ᐅᓄᖅᓯᒋᐊᖁᒐᑦᑎᒍ ᐃᖅᑲᓇᐃᔮᓂᒃ ᐊᔾᔨᒌᙱᑦᑐᓂᒃ. ᑖᓐᓇ 

ᑭᐅᖁᓂᐊᖅᐸᕋ ᐊᖏᔪᖅᑳᑉ ᑐᖏᓕᖓ ᐳᕋᐃᔅ ᑭᐅᖁᓪᓗᒍ ᑕᒪᒃᑯᐊ ᓂᕆᐅᑉᐸᓪᓕᐊᓂᐊᖅᑕᕗᑦ ᐃᓄᐃᑦ 

ᐃᖅᑲᓇᐃᔭᖅᑐᑦ ᐊᒻᒪᓗ ᑖᒃᑯᐊ ᑕᒪᑐᒧᖓ ᑭᙳᖅᑕᐅᔪᑦ ᐱᔾᔪᑎᑦᓴᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕋᐃᔅ, ᐊᑏ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᒪᓕᒐᓕᐅᖅᑎ. ᑕᐃᒪ ᑲᑎᒪᔩᑦ 

ᖃᐅᔨᒪᒻᒪᑕ ᓯᓚᑦᑐᓴᕐᕕᑦᑕᐅᖅ ᑮᓇᐅᔭᖅᑖᓲᖑᒻᒪᑦ ᒐᕙᒪᒃᑯᑦ ᓯᓚᑖᓃᙶᖅᑐᒥᒃ ᐊᖏᔪᑲᓪᓚᐅᖃᑦᑕᖅᑐᓂᓗ 

ᐊᖏᔪᑲᓪᓚᐅᓪᓗᓂ ᑕᕝᕙᓂ ᐊᕐᕌᒍᑦᑎᓐᓄᑦ ᐊᖏᓪᓕᒋᐊᕆᔾᔪᑎᐅᓂᐊᖅᑐᖅ ᐃᓕᓴᐃᔨᕈᕆᐅᖅᓴᔪᓂᒃ 

ᐃᓕᓴᑎᑦᑎᓂᐅᔪᓄᑦ.  

ᒪᕐᕉᓐᓂᒃ ᐃᓕᓴᐃᔨᖃᖅᑐᑦ ᓄᓇᓕᓐᓂ ᒫᓐᓇ ᐃᖅᑲᓇᐃᔭᑲᐃᓐᓇᕐᕕᒻᒦᑦᑐᑎᒃ ᓯᓚᑦᑐᓴᕐᕕᒃ ᐱᔭᕇᕋᓱᐊᕐᓂᖓᓂ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᓯᐅᒪᔾᔪᑎᖏᓐᓂᒃ ᐸᐃᑉᐹᓕᕆᔭᐅᓂᖏᓐᓂᒃ ᐊᐅᓪᓛᖅᑎᑕᐅᒻᒪᑕ 

ᐃᖅᑲᓇᐃᔭᑲᐃᓐᓇᖅᑎᐅᓚᐅᖅᑐᑎᒃ ᐃᖅᑲᓇᐃᔮᓪᓚᕆᒻᒧᑦ. ᓅᑕᐅᒌᖅᑲᑕ ᓯᓚᑦᑐᓴᕐᕕᒃ ᓂᕆᐅᑦᑐᖅ ᐃᓄᓐᓂᒃ 

ᐃᖅᑲᓇᐃᔭᖅᑏᑦ ᐊᒥᓱᕈᕆᐊᑲᓪᓚᓛᕐᓂᐊᖅᑐᒋᔭᐅᓪᓗᑎᒃ ᐊᒻᒪ ᐃᓱᓕᑦᑕᕐᕕᖃᙱᑦᑐᓄᑦ ᐃᖅᑲᓇᐃᔮᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐊᐱᖅᑯᑎᒐ ᑭᐅᔭᐅᙱᑎᐊᒻᒪᕆᒻᒪᑦ. 

ᑐᕌᒐᖃᕐᖓᑕᒎᖅ 44-ᓂᒃ ᓄᑖᓂᒃ ᐃᓄᓐᓂᒃ ᐃᖅᑲᓇᐃᔮᖅᑖᖅᑎᑦᑎᓛᕐᓗᑎᒃ ᐊᕐᕌᒍᒥ ᐊᒡᒋᖅᑐᒥ ᐊᒻᒪᓗᑦᑕᐅᖅ 

ᑖᓐᓇ ᐱᔭᔅᓴᓪᓚᕆᐅᓂᐊᕐᒪᖔᖅ ᖃᐅᔨᒍᒪᕋᑖᕋᒪ ᖃᑦᑎᓂᒃ ᓄᑖᓂᒃ ᐊᕐᕌᒍᒥ ᐊᓂᒍᕋᑖᖅᑐᒥ 

ᐃᖅᑲᓇᐃᔮᑖᖅᑎᑦᑎᓂᖅᑭᓯ ᐃᓄᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖏᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᐅᑕᖅᑭᑎᑦᑎᒐᒪ. ᐃᓄᐃᑦ 

ᐃᖅᑲᓇᐃᔭᕐᓂᖏᑦ ᐊᖏᔪᖅᑳᖃᕐᕕᖏᓐᓂ 57 ᐳᓴᑦ−ᖑᓕᖅᑐᖅ 50 ᐳᓴᙳᔪᓪᓗᓂ. ᐊᓯᕈᖅᓯᒪᓂᖓ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᖓᓂ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔮᖏᑦ ᐱᖓᓲᕙᓚᐅᖅᑐᐃᑦ 

ᑎᓴᒪᕈᖅᑎᓐᓂᐊᕋᑦᑎᒍ.  

 

ᐊᒻᒪᑦᑕᐅᖅ ᕿᑎᖓᓂ ᐊᐅᓚᑦᑎᔨᖏᓐᓂ ᐃᖅᑲᓇᐃᔮᖏᓐᓂ 47-ᖑᕙᓚᐅᖅᑐᐃᑦ 53-ᖑᕙᓚᐅᖅᑐᐃᑦ 47-

ᖑᓕᖅᑐᐃᑦ. ᐊᒻᒪ ᐃᓄᐃᑦ ᐃᖅᑲᓇᐃᔭᖅᑎᕗᑦ ᖃᐅᔨᒪᔨᑕᕐᓃᑦᑐᐃᑦ 43-ᖑᕙᓚᐅᖅᑐᐃᑦ 46-ᖑᕙᓚᐅᖅᑐᑎᒃ 43-

ᖑᓕᖅᑐᑦ. ᑖᒃᑯᐊ ᖃᑦᑏᓐᓇᕈᖅᐹᓕᖅᓯᒪᔪᐃᑦ ᐱᔾᔪᑎᖃᖅᑐᑎᒃ ᐃᖅᑲᓇᐃᔮᑦ ᐃᓚᙵᖅᑕᐅᓯᒪᒻᒪᑕ. 168.10-

ᖑᓂᐊᓕᖅᑐᐃᑦ 151.10-ᖑᕙᓚᐅᖅᑐᑎᒃ.  

 

ᐊᒻᒪ ᖃᐅᔨᒪᔨᑕᐸᓗᓐᓄᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᖅᐳᑦ ᐊᒥᓱᕈᓪᓗᐊᑲᓪᓚᔅᓯᒪᔪᖅ 47-ᐳᓴᙳᔪᓪᓗᑎᒃ. 

ᑕᑉᐸᐅᖓ 49-ᐳᓴᑦᒨᕈᓐᓇᖅᓯᒪᔪᖅ 14-ᓂᒃ ᐃᖅᑲᓇᐃᔮᓂᒃ ᐃᓐᓄᔅᓯᒍᓐᓇᖅᓯᓯᒪᓪᓗᑕ ᐃᓄᓐᓄᑦ ᓄᓇᕗᒻᒥ ᐊᒻᒪ 

ᐊᓪᓚᕕᒻᒥ ᐃᑲᔪᖅᓰᔩᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 89-ᐳᓴᒻᒦᖏᓐᓇᓚᐅᖅᑐᑦ.  

 

ᐊᒻᒪᓗ ᖃᑦᑎᐅᓂᖏᑦ ᐃᓄᐃᑦ ᖃᑦᑎᐅᒻᒪᖔᑕ ᐃᓄᐃᑦ ᐃᖅᑲᓇᐃᔭᖅᑎᑕᐅᖃᑦᑕᖅᓯᒪᔪᐃᑦ ᐃᖅᑲᓇᐃᔭᖅᑎᑕᐅᔪᐃᑦ 

ᒫᓐᓇ 142.7-ᖑᔪᑦ ᐃᓐᓄᑦᑕᐅᓯᒪᙱᑦᑐᑦ ᐃᖅᑲᓇᐃᔮᑦ ᐊᒻᒪᓗ ᑕᐃᒪ ᐃᓄᓐᓂᒃ ᐃᖅᑲᓇᐃᔭᖅᑎᑖᑦᑎᓐᓄᑦ 

ᐃᓐᓄᒐᓱᓛᖅᑕᕗᑦ.  

 

ᓈᓴᐅᑎᓪᓚᑦᑖᖏᑦ ᑕᕝᕙᙵᑦ ᐊᕐᕋᒍᑦᑎᓐᓂ ᐊᑐᖅᑕᑎᓐᓃᖔᖅᑐᐃᑦ ᖃᐅᔨᓚᐅᕐᓗᒋᑦ ᑕᕝᕗᙵᐅᑎᒍᓐᓇᕋᔭᖅᑕᒃᑲ 

ᖃᑦᑎᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒪᖔᑦᑕ ᒫᓐᓇ ᐊᕐᕌᒍᒥ ᐊᓂᒍᕋᑖᖅᑐᓂᒃ. ᐳᓴᓐᑎᖏᑎᒍᑦ 

ᐳᓴᓐᑎᑐᐃᓐᓇᖏᑦ ᐱᓯᒪᒐᑦᑎᒍ ᓈᓴᐅᑎᓪᓚᕆᖏᑦ ᐅᕙᒍᑦ ᓵᖓᓃᙱᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᖅᑕᕋ ᓈᓴᐅᑎᒐᓛᓗᓐᓂᒃ ᖃᐃᑦᑎᒻᒪᑦ 

ᑎᑎᕋᕋᑖᙱᒻᒥᒐᒃᑭᑦ ᑐᑭᓯᔭᐅᕙᓪᓚᐃᖏᓐᓇᒪ ᑐᑭᓯᔭᐅᑦᑎᐊᕈᒪᒐᓗᐊᖅᑐᖓ.  

 

ᐊᒥᓱᕈᕆᐊᖅᓯᒍᒪᒻᒪᑕ 44-ᓂᒃ ᓄᑖᓂᒃ ᐃᖅᑲᓇᐃᔭᖅᑎᑖᕐᓗᑎᒃ ᐃᓄᓐᓂᒃ. ᐃᓚᓯᒍᒪᔪᖅ 44-ᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᓂᒃ ᑖᓐᓇ ᑎᑭᐅᑎᒐᔅᓴᓪᓚᕆᐅᒐᔭᕐᒪᖔᑦ ᖃᐅᔨᒍᒥᓇᑦᑕᕋᓗᐊᕐᖔᑦ. ᖃᑦᑎᓂᒃ ᓄᑖᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᓂᒃ ᐊᕐᕌᒍᒥ ᐊᓂᒍᖅᑐᒥ ᐊᓂᒍᕋᑖᖅᑐᒥ ᖃᑦᑎᓂᒃ ᓄᑖᓂᒃ ᐃᖅᑲᓇᐃᔮᖅᑖᑎᑦᑎᓂᖅᑲᑦ? ᒥᓂᔅᑕ 

ᑖᓐᓇ ᓈᓴᐅᑦ ᐱᒍᓐᓇᖅᑲᒍ ᖁᔭᓕᒐᔭᖅᑐᖓ.  

ᐊᓯᐊᓄᖔᕐᓕ ᓅᒋᐊᕐᓗᖓ ᐃᓕᓴᐃᔨᕈᕆᐅᖅᓴᑎᑦᑎᔪᓂᒃ ᐃᓕᓴᑎᑦᑎᓂᐅᕙᑦᑐᓂᒃ ᒥᓂᔅᑕ ᐅᖃᐅᓯᕆᖅᑲᐅᔭᖓ 

ᐃᓚᖓᑦ ᑐᕌᒐᐅᑉ ᐃᓚᒋᕙᐅᒃ ᐱᔭᕇᕋᓱᒋᐊᖃᖅᑐᑎᒃ ᐃᓄᒃᑎᑐᓪᓗ ᐃᓕᓴᑎᑦᑎᒍᓐᓇᕐᓗᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖏᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ. ᐱᔭᕇᖅᑐᐃᑦ 

ᓄᓇᕗᒻᒥ ᐃᓕᓴᐃᔨᕈᕆᐅᖅᓴᑎᑦᑎᕕᑦᑎᓐᓂ ᓴᙱᔪᐊᓗᒻᒥᒃ ᑐᑭᓯᓯᒪᓂᖃᕋᔭᖅᑐᑦ ᐃᓄᐃᑦ ᐅᖃᐅᓯᖏᓐᓂᒃ 

ᐃᓕᖅᑯᓯᖏᓐᓂᓪᓗ ᐃᓕᓐᓂᐊᖅᑕᒥᓂᒃ ᐱᔭᕇᖅᑲᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑭᐅᔪᓐᓇᖅᑲᐅᒃ ᐊᐱᖅᑯᑎᒋᖅᑲᐅᔭᕋ? ᑐᕌᒐᖃᖅᑭᓰ 

ᐃᓕᓴᐃᔨᕈᕆᐅᖅᓴᕕᓐᓂ ᐱᔭᕇᖅᑎᑦᑎᒐᓱᓛᕐᓗᓯ ᒪᕐᕉᓐᓂᒃ ᐅᖃᐅᓰᓐᓂᒃ ᖃᐅᔨᒪᓗᑎᒃ ᐃᓄᒃᑎᑐᓪᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖏᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᑎᑦᑎᔨᕗᑦ ᒪᕐᕉᓕᖅᑲᖓᒻᒪᑦ ᑕᐃᒪᐅᑦᑕᖅᑯᐃᑦ ᓴᖅᑭᐸᓪᓕᐊᔪᓄᑦ ᐊᒻᒪ 

ᐊᔪᙱᑦᑐᕖᖔᓗᕈᕋᓱᑦᑐᐃᑦ. ᓄᓇᓖᑦ ᒪᓕᑦᑐᒋᑦ ᖃᓄᐃᑦᑑᓂᖏᑦ ᓄᓇᓕᓐᓂ ᐊᔾᔨᒌᖏᑦᑐᓂᒃ ᖁᑦᑎᓕᕇᓂᑦ 

ᐃᓕᓴᕕᐅᖃᑦᑕᕋᔭᖅᑐᐃᑦ ᖃᓄᑎᒋᒃ ᐃᓄᒃᑐᑦ ᐊᑐᖅᑕᐅᓂᖓ ᒪᓕᓪᓗᒍ ᓄᓇᓕᒻᒥ. ᐊᖏᔪᖅᑳᖅ ᒨᓐᔅᒧᑦ ᑖᓐᓇ 

ᓇᓗᓇᐃᖅᑕᐅᒋᐊᒃᑲᓐᓂᖁᔭᕋ. ᐊᒻᒪ ᐱᔭᕇᖃᑦᑕᖅᑐᓂᒃ ᐅᖃᐅᓯᖃᕐᓗᓂ ᒪᕐᕉᓐᓂᒃ ᐅᖃᐅᓯᓖᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒨᓐᔅ.  

 

ᒨᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᓯᓚᑦᑐᓴᕐᕕᓕᒫᖅ ᕿᒥᕐᕈᐊᕈᑦᑎᒍ 

ᐃᓕᓴᐃᔨᕈᕆᐅᖅᓴᑎᑦᑎᓂᖅ ᐊᒻᒪ ᓄᓇᕗᑦᑕ ᐃᓗᐊᓂ ᐱᖃᕆᐊᖃᕋᑦᑕ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ 

ᐃᓕᓴᑎᑦᑎᒍᓐᓇᖅᑐᑎᒃ ᐃᓄᒃᑎᑐᑦ ᐅᕝᕙᓗᓐᓃᑦ ᖃᓪᓗᓈᑎᑐᑦ ᐃᓕᓴᕕᑦᑎᓐᓂ.  

 

ᒥᓂᔅᑕ ᑕᐃᒪ ᐅᖃᖅᑲᐅᒻᒪᑦ ᒪᕐᕉᓕᖅᑲᖓᔪᓂᒃ ᐃᓕᓐᓂᐊᑎᑦᑎᓂᖃᕋᑦᑕ ᐃᓕᓐᓂᐊᖅᑏᑦ ᖃᐃᖃᑦᑕᕐᖓᑕ 

ᐊᔾᔨᒌᖏᑦᑐᓂᒃ ᐱᔭᕇᖅᓯᒪᓂᖃᖅᑐᑎᒃ ᖃᐅᔨᒪᓂᖃᖅᑐᑎᓪᓗ ᐃᓄᒃᑎᑐᑦ ᖃᓪᓗᓈᑎᑐᓪᓗ.  

 

ᑕᐃᒪ ᑐᕌᒐᖃᖅᐸᒃᑲᓗᐊᖅᑐᒍᑦ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᓂ ᐃᓕᓐᓂᐊᑎᑦᑎᒍᓐᓇᓂᕐᒥᒃ. ᕿᒥᕐᕈᐃᓐᓇᕋᑦᑎᒍ 

ᐃᓕᓐᓂᐊᕈᑎᕈᓘᔭᐃᑦ ᖃᓄᕐᓗ ᐃᓕᓐᓂᐊᖅᑎᑕᐅᕙᒻᒪᖔᑕ ᖃᐅᔨᒪᔪᒍᑦ ᑕᒪᐅᖓ ᑐᕌᕋᓗᐊᕋᑦᑕ ᑭᓯᐊᓂ 

ᐊᓪᓗᐸᓪᓕᐊᖑᔮᕐᔪᒋᐊᖃᕐᒥᒐᑦᑕ ᐃᓕᓐᓂᐊᖅᑎᓕᒫᑦ ᐱᔭᕇᖅᑐᐃᑦ ᒪᕐᕉᓐᓄᒃ ᐅᖃᐅᓰᓐᓂᒃ 

ᖃᐅᔨᒪᔪᐃᓐᓇᐅᖃᑦᑕᔮᙱᑦᑐᑦ.  

 

ᐃᑲᔪᕈᒪᔭᕗᑦ ᐃᓕᑉᐸᓪᓕᐊᑎᓪᓗᒋ ᐃᓕᓴᐃᔨᕈᖅᐸᓪᓕᐊᑎᓪᓗᒋᑦ ᖃᓄᕐᓗ ᐃᓄᒃᑐᒻᒥᑦ ᐃᓪᓗᕈᓯᐅᑉ ᐃᓗᐊᓄᑦ 

ᐃᓕᓴᕕᒻᒥ ᓇᔅᓴᖃᑦᑕᕈᓐᓇᕋᔭᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ ᐅᖃᕋᑖᕐᖓᑦ ᒪᕐᕉᓕᖅᑲᖓᒻᒪᑕᒎᖅ 

ᐃᓕᓴᐃᔨᕈᕆᐅᖅᓴᕕᐅᔫᒃ. ᑕᐃᒃᑯᐊ ᐱᔭᕇᖃᑦᑕᖅᑳᑦ ᐊᑕᐅᑦᑎᒃᑯᑦ ᑕᐃᒃᑯᐊ ᒪᕐᕉᓕᖅᑲᖓᓪᓗᑎᒃ ᐊᐃᑉᐸᖓ 

ᐊᑯᓂᐅᓂᖅᓴᖅ ᐃᓕᓐᓂᐊᖅᑕᐅᒋᐊᖃᖅᐸᑉᐹ, ᐊᐃᐹᓗ ᐃᓄᒃᑐᑦ ᐃᓕᓴᑎᑕᐅᓂᖅᓴᐅᒋᖃᖅᑲᑕ ᐊᑯᓂᐅᓂᖅᓴᖅ 

ᐱᔭᕇᕋᓱᐊᕋᔭᖅᑳᑦ ᐅᕝᕙᓘᓐᓃᑦ ᐊᔾᔨᒌᙱᑦᑐᓂᒃ ᐱᔭᕇᑦᓯᒪᓂᓕᓐᓂᑦ ᐱᔭᕇᖅᑎᑦᑎᖃᑦᑕᖅᑳᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖏᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᐃᓕᓐᓂᐊᖅᑏᑦ 

ᐱᔭᕇᖃᑦᑕᖅᑐᐃᑦ ᐱᔭᕇᕋᐃᒻᒪᑕ ᐊᕐᕌᒍᖓᓂᒃ ᑕᓪᓕᒪᖓᓂᒃ ᐊᑕᐅᑦᑎᒃᑰᖃᑦᑕᖅᑐᐃᑦ ᓇᓕᐊᓐᓂᑐᐃᓐᓇᖅ 

ᐃᓕᓐᓂᐊᖅᑐᑦ ᐊᑕᐅᑦᑎᒃᑯᑦ ᐱᔭᕇᖃᑦᑕᓲᑦ ᓄᓇᓖᓪᓕ ᓇᓗᓇᐃᕈᓐᓇᑕᒃᑲ ᑕᐃᒃᑯᐊ ᖁᑦᑎᓂᖅᓴᒥᒃ ᐃᓕᓴᔪᑦ 

ᖁᓕᐅᔪᑦ ᐃᑉᐱᐊᕐᔪᒃ, ᐊᕐᕕᐊᑦ, ᓴᓪᓕᖅ, ᐃᒡᓗᓕᒃ, ᑭᙵᐃᑦ, ᓇᐅᔮᑦ, ᐸᓐᓂᖅᑑᖅ, ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ 

ᐊᒻᒪᓗ ᓴᓂᕋᔭᒃ. ᐊᒻᒪ ᓄᓇᒃᑲᓐᓃᓪᓗᑦᑕᐅᖅ ᖃᒪᓂᑦᑐᐊᖅ, ᐃᖃᓗᑦᑑᑦᑎᐊᖅ, ᐅᖅᓱᖅᑑᖅ ᐃᖃᓗᐃᑦ, ᐊᒻᒪᓗ 

ᑲᖏᖅᓯᓂᖅ. ᑖᑯᐊ ᐊᑦᑎᓂᖅᓴᒐᓛᒦᑦᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᒪᓐᓇ ᐊᑑᑎᖃᕈᓐᓇᖅᑐᖅ ᑐᑭᓯᔭᕋ. ᒥᓂᔅᑕ 

ᐅᖃᑦᑎᐊᖏᒃᑯᒪ ᐅᖃᐅᑎᓂᐊᖅᑲᙵ. ᑕᐃᒪᓕ ᓄᓇᓕᒃ ᓴᙲᔫᑉᐸᑕ ᐃᓄᒃᑎᑐᑦ ᐊᑐᖅᑕᐅᖃᑦᑕᕐᓂᖓ ᑕᐃᒪᓕ 

ᐃᓕᓐᓂᐊᖅᑕᖏᑦ ᓴᙱᓂᖅᓴᐅᕙᒃᐹᑦ ᐃᓄᒃᑎᑐᑦ ᐃᓕᓴᐃᔨᕈᕆᐅᖅᓴᔪᓂᒃ? ᑕᐃᒪᓕ ᓄᓇᓕᒃ ᐃᓄᒃᑎᑐᑦ 

ᐊᑐᑦᑎᐊᖃᑦᑕᖏᑉᐸᑕ ᑕᐃᒪᓖ ᐊᔅᓱᐊᓗᒃ ᐃᓕᓐᓂᐊᖅᑎᑕᐅᙱᓂᖅᓴᐅᖃᑦᑕᖅᑑᑦ ᐃᓄᒃᑎᑑᑦ ᑖᓐᓇ ᓱᓕᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖏᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ ᑕᐃᒫᒃ. 

ᐅᖃᑦᑎᐊᕈᒪᔪᖓ ᐃᖃᓗᐃᑦ ᑕᒪᒃᑮᓐᓂᒃ ᐃᓕᓴᕕᐅᔪᖅ ᐱᒋᐊᓕᕋᑖᖅᑐᖅᓯᐅᑎᓂᒃ ᐊᒻᒪᓗᑦᑕᐅᖅ 

ᐊᔪᙱᓂᖅᓴᐅᔪᓂᒃ ᖁᑦᑎᓂᖅᓴᐅᔪᓂᒃ. ᐊᖏᔪᖅᑳᖅ ᒨᓐᔅ, ᐳᕋᓯᑕᑦ ᒨᓐᔅᒧᑦ ᓇᓗᓇᐃᖅᑕᐅᑦᑎᐊᒃᑲᓐᓂᖁᔭᕋᓗᐊᕋ 

ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅᑕᐅᖅ ᐊᐱᕆᓪᓗᓂ ᐊᐱᕆᖅᑲᐅᒻᒪᑦ ᖁᑦᑎᓕᕇᒃ ᒪᕐᕉᓐᓂᒃ 

ᖁᑦᑎᓕᕇᓐᓂᒃ ᐃᓕᓴᕆᔭᐅᔾᔪᑎᑖᖅᐸᒻᒪᖔᑕ. ᒥᔅ ᒨᓐᔅ ᑖᓐᓇ ᑭᐅᖃᓯᐅᑎᒍᓐᓇᖅᑭᐅᒃ?  

 

ᒨᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᓕᕇᓐᓂᕋᕐᓗᒋᑦ ᐅᖃᕋᔭᙱᑕᒃᑲ ᑕᐃᒪ ᑕᐃᒃᑯᐊ ᖁᑦᑎᓂᖅᓴᒦᑦᑐᑦ 

ᐊᒻᒪᓗ ᓴᖅᑭᕋᑖᒦᑦᑐᐃᑦ ᐃᓕᓐᓂᐊᓕᕋᐃᒻᒪᑕ ᐱᖃᑦᑕᖅᑐᐃᑦ ᐊᔾᔨᒌᒥᒃ ᐃᓛ ᑲᑐᔾᔨᓪᓗᑎᒃ ᐱᑎᑕᐅᖃᑦᑕᖅᑐᐃᑦ 

ᓯᓚᑦᑐᓴᕐᕕᒻᒥ ᐊᒻᒪᑦᑕᐅᖅ ᓄᕙᓐᓛᓐ ᓯᓚᑦᑐᓴᕐᕕᔾᔪᐊᖓᓂᒃ ᐃᓕᓴᖅᓯᒍᑕᐅᓪᓗᑎᒃ ᐱᔭᕇᖅᑕᖏᓐᓄᑦ. ᑭᓯᐊᓂᓕ 

ᑕᐃᒪᐃᒃᑲᓗᐊᖅᑎᓪᓗᒍ ᐊᔾᔨᒋᑦᑎᐊᐸᙱᒥᒻᒪᒍ ᖃᓄᖅ ᐃᓄᒃᑎᑐᑦ ᐃᓕᓴᑎᑕᐅᕙᒻᒪᖔᑕ ᐃᓕᓐᓂᐊᖅᑕᖏᓐᓂᒃ. 

 

ᐅᖃᐅᓯᖄᕐᔪᒍᓐᓇᕈᒪ ᖃᓄᖅ ᐊᐅᓚᑕᐅᖃᑦᑕᕐᒪᖔᑕ ᓯᕗᓪᓕᖅᐹᖅ ᒪᕐᕉᒃ ᐊᕐᕌᒎᒃ ᐃᓄᒃᑐᑦ ᐊᒻᒪ ᐃᓕᖅᑯᓯᖏᓐᓂᒃ 

ᐃᓕᓴᕕᐅᖃᑦᑕᑕᖅᑯᑦ ᑕᒪᒃᑮᓐᓂᒃ ᐅᖃᐅᓯᖓᓂᒃ ᐊᒻᒪᓗᑦᑕᐅᖅ ᐊᐅᓪᓚᐅᔾᔭᐅᖃᑦᑕᕆᓪᓗᑎᑦᑕᐅᖅ ᓄᓇᒧᑦ 

ᐊᐅᓪᓚᖅᓯᒪᓪᓗᑎᑦᑕᐅᖅ ᐃᓕᓴᑎᑕᐅᖃᑦᑕᕐᒥᔪᑦ. ᐱᔭᕇᖅᐸᓪᓕᐊᑎᓪᓗᒋᑦ ᐃᓕᓴᐃᔨᕈᖅᐸᓪᓕᐊᑎᓪᓗᒋᑦ.  

 

ᐅᖃᐅᓯᕐᒥᒃ ᐃᓕᓴᓂᖅ ᐊᑐᖅᑕᐅᖃᑦᑕᕋᔭᖅᑐᖅ ᐱᒋᐊᓕᕋᑖᖅᑐᓃᑦᑐᓄᑦ ᐊᒻᒪᓗ ᐃᓕᓐᓂᐊᖅᑏᑦ 

ᑐᑭᓯᓯᒪᑦᑎᐊᖏᓐᓂᓴᐅᑉᐸᑕ ᐅᖃᐅᓯᕐᒥᓂᒃ ᐃᓕᓴᑎᑕᐅᖃᑦᑕᖅᑐᐃᑦ ᐃᓄᒃᑐᑦ. ᐊᔪᕈᓐᓃᓴᖅᑕᐅᓪᓗᑎᒃ 

ᑐᑭᓯᑦᑎᐊᖅᑎᑕᐅᒐᓱᑦᑐᑎᒃ ᐅᖃᐅᓯᕐᒥᒃ. ᑕᐃᒃᑯᐊᓗ ᖁᑦᑎᓂᖅᓴᒦᑦᑐᐃᑦ ᑕᐃᒪᐃᒍᓐᓇᐸᒻᒥᔪᐃᑦᑕᐅᖅ ᐃᓄᒃᑐᑦ 

ᐃᓕᓴᑎᑕᐅᒍᓐᓇᐸᒻᒥᔪᐃᑦᑕᐅᖅ ᐃᓕᓴᐃᔨᖏᓐᓄᑦ.  

 

ᐊᒻᒪᓗ ᐊᔪᙱᓐᓂᖃᕐᖓᑕ ᐱᕈᖅᐸᓪᓕᐊᑎᒐᓱᐊᖏᓐᓇᕈᓐᓇᖅᑐᑎᒃ. ᑕᐃᒫ ᑕᕝᕙ ᓴᓇᒐᓱᐊᕋᑦᑕ ᐃᓄᒃᑐᑦ 

ᐊᔪᕈᓐᓃᓴᕐᕕᐅᒐᔭᖅᑐᓂᒃ ᑭᓯᐊᓂ ᑐᑭᓯᓯᒪᔪᒍᑦ ᑭᒃᑯᓕᒫᑦ ᐊᔾᔨᒌᖏᑦᑐᒥᒃ ᖁᑦᑎᓐᓂᖃᖅᑐᑎᒃ ᐃᓕᓴᔭᖅᑐᐸᒻᒪᑕ 

ᐅᖃᐅᓰᑦ ᐱᓪᓗᒋᑦ. ᑕᐃᒫᒃ ᑕᕝᕙ ᐊᔾᔨᒌᖏᑦᑐᓂᒃ ᖁᑦᑎᓕᕇᕌᕐᔪᖃᑦᑕᖅᑯᐃᑦ ᐃᓕᓐᓂᐊᖅᑕᐅᑎᑕᕗᑦ. 

ᐃᓄᒃᑎᑐᑐᐊᖅ ᐃᓕᓴᑎᑦᑎᓐᓂᕈᑦᑕ ᐊᐳᖅᑕᕈᑎᓕᐅᖔᕋᔭᕐᒥᒐᑦᑕᑦᑕᐅᖅ ᐱᖃᑕᐅᒍᓐᓇᕋᔭᙱᒻᒪᑕ ᐃᓚᖏᑦ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃᑎᑐᑐᐊᖅ ᐃᓕᓴᑎᑦᑎᓐᓂᕈᑦᑕ. ᐃᓄᒃᑎᑐᑦ ᐊᔪᕈᓐᓃᑎᑦᑎᒍᒪᔪᒍᑦ ᐊᒻᒪᓗ ᑕᐃᒃᑯᐊ ᐊᑯᓂᐅᓂᖅᓴᖅ 

ᐃᓕᓴᑎᑕᐅᖃᑦᑕᕋᔭᖅᑐᔅᓴᐅᕗᑦ ᖃᐅᔨᒪᑦᑕᐅᑎᒋᓐᓂᖏᑦᑐᐃᑦ ᐃᓄᒃᑎᑐᑦ. ᐊᒻᒪᓗ 

ᐊᔪᕈᓐᓃᖅᓴᖅᐸᓪᓕᐊᖏᓐᓇᓂᐊᕐᓗᑎᒃ ᐃᓕᓴᕕᒻᒥᓗ ᐃᓄᒃᑎᑐᑦ ᐃᓕᓴᑎᑦᑎᒍᓐᓇᖅᓯᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᑦᑎᐊᕋᔭᖅᐳᖓᖃᐃ ᑕᐃᒃᑯᐊ ᐃᓕᓴᐃᔨᙳᕆᐅᖅᓴᕐᓂᕐᒥᒃ 

ᐃᓕᓐᓂᐊᖅᑐᑦ ᐃᖃᓗᐃᑦ ᓯᓚᑖᓂ ᐃᓕᓴᖅᑕᐃᑦ ᑕᐃᒃᑯᐊ ᑕᐃᑲᓂ ᓄᓇᖃᓪᓚᑦᑖᖅᐹᑦ ᐅᕝᕙᓘᓐᓃᑦ 

ᐊᓯᖏᓐᓃᖔᖅᑐᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ.  

 

ᐊᖏᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᓐᓂ. ᐄ, ᑕᐃᒃᑯᐊ 

ᐃᓕᓐᓂᐊᖅᑐᑦ ᓄᓇᓕᐊᓛᖑᓂᖅᓴᐅᔪᓂᒃ ᑕᐃᑲᓂ ᓄᓇᖃᖅᑐᑦ. ᑕᐃᒪᐃᑦᑑᒻᒪᑦ ᐊᐅᓪᓚᕆᐊᖃᔾᔮᖏᒻᒪᑕ 

ᓄᓇᓕᖕᓂ  

ᐃᓕᓴᐃᔨᙳᕆᐅᖅᓴᕐᓂᕐᒥᒃ ᐃᓕᓐᓂᐊᕈᑎᒃᓴᓕᐅᖅᓯᒪᔪᒍᑦ. ᖁᕕᐊᓈᓘᖕᒪᑦ ᑖᓐᓇ ᐃᓕᓐᓂᐊᖅᖢᓂ ᓄᓇᕗᒻᒥ 

ᐃᓕᓴᐃᔨᙳᕆᐅᖅᓴᕐᓂᕐᒥᒃ ᐊᖏᕐᕋᖅᓯᒪᓪᓗᑎᒃ ᐃᓕᓐᓂᐊᖅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑐᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᐱᐅᔪᖅ ᑖᓐᓇ ᐃᓄᖕᓂᒃ ᐃᓕᓴᐃᔨᑖᕆᐊᖃᕋᑦᑕ 

ᑕᐃᒪᐃᒃᑲᓗᐊᖅᑎᓪᓗᒍ ᐱᐅᓯᒃᑲᓐᓂᕈᓐᓇᖅᑐᖅ.  

 

ᓲᕐᓗ ᐃᓄᒃᑎᑑᑦᑎᐊᙱᑉᐸᑕ ᑕᐃᑲᓂ ᑕᐃᒪ ᐃᓕᓴᖅᑏᑦ ᐃᓄᒃᑎᑐᑦ ᐃᓕᓐᓂᐊᖅᑎᑕᐅᓂᕐᒥᒃ ᐅᓄᙱᓐᓂᖅᓴᓂᒃ 

ᐱᓕᖕᓂᒃ ᐃᓕᓐᓂᐊᕋᔭᕐᒪᑕ. 

 

ᑕᐃᒃᑯᐊ ᐃᓄᒃᑎᑑᙱᑦᑐᑦ ᐅᓄᕐᓂᖅᓴᐅᒃᐸᑦ ᖃᓪᓗᓇᐅᔭᕐᓂᐊᖅᑐᑦ. ᓲᕐᓗ ᑕᐃᒃᑯᐊ ᐃᓄᒃᑎᑑᑦᑎᐊᙱᑦᑐᑦ ᑕᐃᒪ 

ᐃᓄᒃᑎᑐᑦ ᐅᖃᕈᓐᓇᙱᑦᑐᓂᒃ ᐅᕝᕙᓘᓐᓃᑦ ᐊᑐᙱᑦᑐᓂᒃ ᐃᓕᓴᐃᔨᖃᕋᔭᖅᑐᑦ. ᕼᐃᓖᖃᐃ, ᑕᐃᒪ 

ᓇᓕᖅᑯᑉᐸᕋᖃᐃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂᒃ. 

ᑕᐃᒃᑯᐊ ᖃᓪᓗᓈᑎᑑᖅᑐᑦ ᐃᓄᒃᑎᑐᑦ ᐃᓕᓐᓂᐊᖅᐸᓪᓕᐊᔪᑦ ᐊᒻᒪᓗ ᐅᖃᓪᓚᒍᓐᓇᖅᑐᑦ ᐊᕐᕌᒍᒐᓴᖕᓄᑦ ᐃᒃᑯᐊ 

ᐃᓕᓴᐃᔨᐅᓯᒪᖕᒪᑕ ᐅᖃᐅᓯᕐᒥᓂᒃ ᐊᑐᖅᖢᑎᒃ ᐃᓕᖅᑯᓯᑐᖃᐅᓪᓗ ᒥᒃᓵᓄᒃ ᐃᓕᓐᓂᐊᖅᑎᑦᑎᔪᓐᓇᖅᑐᑦ. 

ᐸᐃᑉᐹᑖᕌᖓᒥᒃ ᐅᖃᐅᓯᑦᑎᓐᓂᒃ ᐊᑐᕈᓐᓇᖅᑐᑦ ᐊᒻᒪᓗ ᐃᓕᑉᐹᓪᓕᕐᓗᑎᒃ ᑕᐃᒃᑯᐊ ᐃᓕᓴᖅᑕᑯᓗᖏᑦ.  

 

ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᑎᒃ ᐃᓕᓐᓂᐊᕋᔭᖅᑐᑦ. ᐃᓚᖏᑦ ᐃᒃᑯᐊ ᓄᓇᓖᑦ ᒪᕐᕈᐃᖕᓂᒃ ᐅᖃᐅᓰᖕᓂᒃ 

ᐊᑐᙱᓐᓂᖅᓴᐅᖕᒪᑕ ᐊᒻᒪᓗ ᑕᐃᒪᐃᓕᖓᓂᖓᓄᑦ ᒪᕐᕈᐃᓕᖓᔫᖕᓂᒃ ᐃᓕᓐᓂᐊᖅᑎᑦᑎᔾᔪᓯᖃᖃᑦᑕᖅᑐᒍᑦ ᓲᕐᓗ 

ᐊᓯᐊᓄᑦ ᓄᒃᑎᕐᓂᕈᑎᒃ ᑕᐃᒪᙵᓕᒫᖅ ᑐᙵᓱᒃᑎᑦᑎᖃᑦᑕᖅᑐᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑐᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᑯᐊ ᐃᓱᒫᓘᑎᒃᑲ ᑭᐅᔭᐅᖅᑲᐅᙱᒻᒪᑕ. ᓲᕐᓗ ᓄᓇᓕᒃ 

ᐃᓄᒃᑎᑑᑦᑎᐊᙱᑉᐸᑦ, ᖃᓪᓗᓇᐅᔭᕐᓂᖅᓴᐅᒃᐸᑦ ᑕᐃᒪ ᐃᓕᓴᐃᔩᑦ ᑕᐃᑲᓂᕐᒥᐅᑕᐃᑦ ᐃᓄᒃᑎᑑᒃᑲᐅᔾᔮᙱᒻᒥᔪᑦ. 

ᑕᐃᒪ ᑕᒪᓐᓇ ᓱᕐᕋᒐᔭᙱᓚᖅ ᐊᒻᒪᓘᓐᓃᑦ ᓄᓇᓕᒃ ᐃᓄᐃᑦ ᐅᖃᐅᓯᖓᓂᒃ ᐊᑐᕐᓂᖅᓴᐅᒃᐸᑕ ᐱᐅᓇᔭᖅᑐᖅ 

ᐃᓄᒃᑎᑐᑦ ᐃᓕᓐᓂᐊᖅᑎᑕᐅᓂᐊᕋᒥᒃ ᐅᖃᕈᓐᓇᕐᓂᖅᓴᐅᒃᑲᓐᓂᓕᕐᓗᑎᒡᓗ. 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

35 

 

ᓱᕐᕋᔾᔮᙱᑦᑐᑦ ᓄᓇᓕᖕᓂ, ᐃᓄᒃᑎᑑᑦᑎᐊᙱᑦᑐᑦ ᑕᐃᒃᑯᐊ ᖃᓪᓗᓈᑎᑐᑦ ᐃᓕᓴᖅᑕᐅᓇᔭᕐᒪᑕ 

ᐃᓄᒃᑎᑑᕐᓂᖅᓴᐅᓕᕋᔭᙱᑦᑐᖅ ᓄᓇᓕᒃ. ᓱᓕᕚ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ. ᐄ, ᑐᑭᓯᕗᒍᑦ ᐃᓛᒃ 

ᖃᓄᐃᓕᖓᓇᓱᖕᒪᖔᖅᐱᑦ. ᑭᒃᑯᓕᒫᑦ ᖃᐅᔨᒪᓂᖃᐅᕐᒪᑕ ᓇᓕᒧᒌᙱᑦᑐᓂᒃ ᐃᓕᓐᓂᐊᓕᓵᕌᖓᒥᒃ ᐊᒻᒪᓗ 

ᑕᐃᒃᑯᐊ ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕈᓐᓇᖅᑐᓂᒃ ᐃᓕᓴᖅᑐᖁᑎᖃᖃᑦᑕᖅᑐᒍᑦ ᐊᒻᒪᓗ ᐅᖃᐅᓯᕐᒥᒃ 

ᐊᑐᕈᓐᓇᖅᑕᒥᓂᒃ ᐊᑐᕐᓗᑎᒃ ᐃᓕᓴᐃᖃᑦᑕᖅᑐᑦ. ᓯᓚᑦᑐᖅᓴᕐᕕᒃᑯᑦ ᑐᕌᒐᖃᖅᐳᑦ ᐅᖃᐅᓯᕐᒧᑦ 

ᐃᓕᖅᑯᓯᓕᕆᓂᕐᒧᓪᓗ ᐊᑐᖅᑕᐅᓗᑎᒃ ᓲᕐᓗ ᑐᓵᔨᐅᓂᕐᒥᒃ ᑐᑭᓕᐅᕆᓂᕐᒥᒡᓗ ᐃᓕᓴᐃᔩᑦ ᐃᓄᐃᑦ ᐅᖃᐅᓯᖏᑦᑕ 

ᒥᒃᓵᓅᖓᔪᓂᒃ ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ.  

 

ᐅᑯᐊ ᐋᖅᑭᒋᐊᖅᑕᐅᓗᑎᒃ ᐅᖃᐅᓯᓕᕆᓂᕐᒧᑦ ᐱᔪᒥᒃᓲᑏᑦ, ᐃᓛᒃ ᐃᓕᓐᓂᐊᕈᒥᓇᖅᑐᓂᒃ ᑕᒪᒃᑯᓂᖓ 

ᓴᖅᑭᑦᑎᕙᓪᓕᐊᔪᒍᑦ ᐊᒻᒪᓗ ᓄᓇᓕᓕᒫᑦ ᑕᒪᒃᑯᓂᖓ, ᐃᓛᒃ, ᐃᓕᓴᐃᔨᙳᕆᐅᖅᓴᕐᓂᕐᒥᒃ ᐃᓕᓐᓂᐊᖅᑎᑦᑎᔪᑦ. 

ᐃᓕᓴᐃᔨᕗᑦ ᐃᓕᖅᑯᓯᑦᑎᓐᓂᒃ ᐅᖃᐅᓯᑦᑎᓐᓂᒡᓗ ᐃᓕᖁᒐᑦᑎᒃᑯᑦ ᑭᓯᐊᓂ ᖃᐅᔨᒪᓂᐊᖅᐳᒍᑦ ᐅᖃᕈᓐᓇᕐᓂᖏᑦ 

ᓇᓕᒧᒌᒃᑐᐃᓐᓇᐅᙱᒻᒪᑕ. ᒪᕐᕉᖕᓄᑦ ᐊᕐᕌᒎᖕᓄᑦ ᐃᓄᒃᑎᑐᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐃᓕᖅᑯᓯᐅᓪᓗ ᒥᒃᓵᓄᑦ 

ᐅᖃᐅᓯᓕᕆᓂᕐᒥᒡᓗ. ᐃᓄᐃᓐᓇᖅᑑᖦᖤᕋᓗᐊᖅᐸᑦ, ᐃᓄᒃᑎᑑᖦᖤᕋᓗᐊᖅᐸᓗ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑐᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᓯᐊᓅᓕᕐᓗᖓ. ᐋᓐᓂᐊᓯᐅᖅᑎᙳᕆᐅᖅᓴᕐᓂᕐᒥᒃ 

ᐃᓕᓐᓂᐊᖅᑐᑦ. ᐊᕐᕌᒍᑦ ᑕᓪᓕᒪᑦ ᑕᑯᓪᓗᒋᑦ ᖃᔅᓯᑦ ᐃᓱᓕᑦᑎᓯᒪᕙᑦ ᐊᒻᒪᓗ ᐋᓐᓂᐊᓯᐅᖅᑎᐅᓕᖅᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐋᓐᓂᐊᓯᐅᖅᑎᙳᕆᐊᖅᓴᕐᓂᕐᒥᒃ ᐃᓕᓐᓂᐊᖅᑐᑦ 

ᒪᕐᕉᒃ ᐃᓱᓕᑦᑎᓚᐅᖅᑑᒃ 2019ᒥ ᐊᒻᒪ ᑕᒪᒃᑭᒃ ᑲᓇᑕᒥ ᖃᐅᔨᒪᓂᖏᓐᓂᒃ ᖃᐅᔨᓴᐅᑎᓂᒃ ᑕᑕᑎᕆᓚᐅᖅᖢᑎᒃ 

ᐊᒻᒪᓗ 6 ᐃᓱᓕᑦᑎᓚᐅᕆᓪᓗᑎᒃ. ᑖᒃᑯᐊᓕᒫᕐᓗ ᑲᓇᑕᒥ ᐋᓐᓂᐊᓯᐅᖅᑎᙳᕆᐅᖅᓴᕐᓂᕐᒧᑦ ᖃᐅᔨᓴᐅᑎᓂᒃ 

ᑎᑎᕋᓚᐅᖅᖢᑎᒃ ᑕᓪᓕᒪᑦ ᐊᓂᒍᐃᓪᓗᑎᒃ. ᐃᓱᓕᑦᑎᓚᐅᖅᑐᑦ ᑕᓪᓕᒪᑦ.  

 

ᑕᒪᕐᒥᒃ ᑲᓇᑕᒥ ᖃᐅᔨᓴᐅᑎᓂᒃ ᑎᑎᕋᓚᐅᖅᖢᑎᒃ. ᒪᕐᕉᒃ ᑎᑎᕋᓚᐅᖅᑑᒃ ᓄᓇᕗᑦ ᓯᓚᑖᓂ. ᐊᑕᐅᓯᖅ 

ᐊᓂᒍᐃᖦᖤᖅᐳᖅ, ᐱᖃᑖᑭᐊᖅ ᖃᐅᔨᒪᙱᑕᕗᑦ ᖃᓄᐃᓕᖓᖕᒪᖔᑦ. ᓄᓇᕗᑦ ᓯᓚᑖᓂ ᑕᐃᒃᑯᐊᓕ ᑎᑎᕋᓚᐅᕐᒪᑕ, 

ᑕᐃᒃᑯᓄᙶᖅᑐᑦ ᐱᔪᓐᓇᙱᑕᕗᑦ. 2022ᒥ ᐱᖓᓱᑦ ᐃᓱᓕᑦᑎᓚᐅᖅᑐᑦ. ᒪᕐᕉᒃ ᐊᓂᒍᐃᓚᐅᖅᖢᑎᒃ ᑲᓇᑕᒥ 

ᐋᓐᓂᐊᓯᐅᖅᑎᙳᕆᐅᖅᓴᕐᓂᕐᒧᑦ ᖃᐅᔨᓴᐅᑎᖏᑦ. ᑕᕝᕙᐅᕗᑦ ᓈᓴᐅᑏᑦ. ᑎᓴᒪᑦ ᐊᕐᕌᒍᓄᑦ ᐊᑐᖅᑐᑦ 16 

ᐃᓱᓕᑦᑎᓯᒪᓪᓗᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑐᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑎᓴᒪᓄᑦ ᐊᕐᕌᒎᓄᑦ ᐋᖅᑭᒃᓯᒪᖕᒪᑦ ᐅᓇ. ᐃᓱᓕᑦᑎᙱᑦᑕᕌᖓᑕ, 

ᑕᒻᒪᕈᒪ ᓇᓗᓇᐃᖅᓯᕕᐅᓂᐊᖅᐳᖓ, ᖃᓄᖅ ᐃᒃᑯᐊ ᑎᑎᕋᖅᑕᒥᓂᒃ ᐊᓂᒍᐃᙱᒃᑯᑎᒃ 

ᐋᓐᓂᐊᓯᐅᖅᑎᙳᕈᓐᓇᙱᑦᑐᑦ ᐊᐃ? ᓱᓕᕗᖓ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ. ᑲᓇᑕᒥ ᓚᐃᓴᑖᖅᑎᑦᑎᓂᕐᒧᑦ 

ᖃᐅᔨᓴᐅᑏᑦ ᐋᓐᓂᐊᓯᐅᖅᑏᑦ ᐊᓂᒍᐃᓚᐅᕐᓗᑎᒃ ᑭᓯᐊᓂ ᐋᓐᓂᐊᓯᐅᖅᑎᓪᓚᕆᙳᕈᓐᓇᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑐᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑐᑭᓯᓇᒃᑲᓐᓂᕐᓗᒍ, ᑕᐃᒪ ᐋᓐᓂᐊᓯᐅᖅᑎᐅᔪᓐᓇᙱᓚᑦ 

ᐸᐃᑉᐹᑖᖅᓯᒪᙱᓪᓗᑎᒃ, ᐃᓛᒃ ᐊᓂᒍᐃᓯᒪᙱᓪᓗᑎᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᐋᓐᓂᐊᓯᐅᖅᑎ ᓚᐃᓴᖃᕆᐊᓕᒃ. ᐋᓐᓂᐊᓯᐅᖅᑎᐅᓂᐊᕈᓂ ᑭᓯᐊᓂ ᐊᓂᒍᐃᙱᒃᑯᑎᒃ ᐊᓯᖏᓐᓂᒃᑕᐅᖅ 

ᐃᖅᑲᓇᐃᔮᖃᕈᓐᓇᖅᑐᖅ ᐃᓅᓕᓴᐃᓂᐅᑉ ᐃᓗᐊᓂ. ᐃᓱᒪᖅᓱᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑐᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐋᓐᓂᐊᓯᐅᖅᑎᙳᕈᒪᔪᒃᓴᐅᔫᒐᓗᐊᑦ. ᑕᐃᒪᐃᑦᑐᙳᕈᒪᒐᒥᒃ 

ᑭᓯᐊᓂ ᐃᓕᓐᓂᐊᓚᐅᖅᐳᑦ. ᐃᓛᓐᓂᑦ ᑕᐃᒃᑯᓂᖓ ᐃᓛᒃ, ᑎᑎᕋᖅᐸᓪᓕᐊᔪᑦ ᖃᐅᔨᓴᐅᑎᓂᒃ ᐅᓄᙱᑦᑐᑯᓗᐃᑦ 

ᑭᓱᒥᒃᑭᐊᖅ ᐱᔾᔪᑎᖃᖅᖢᑎᒃ.  

 

ᐸᕐᓇᐅᓯᐅᖅᓯᒪᕙᑦ ᓯᓚᑦᑐᖅᓴᕐᕕᒃᑯᑦ ᑕᐃᒃᑯᐊ ᐊᓂᒍᐃᓚᐅᙱᑦᑐᑦ ᑲᓇᑕᒥ ᖃᐅᔨᓴᐅᑎᓂᒃ 

ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᖅᐸᑦ ᐃᓄᑑᖃᑎᖃᖃᕐᓗᑎᒃ ᐃᓕᓴᐃᔨᒥᒃ ᐆᒃᑐᒃᑲᓐᓂᕈᓐᓇᕐᓂᐊᕋᒥᒃ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ. ᐄ, ᓯᓚᑦᑐᖅᓴᕐᕕᒃᑯᑦ ᑕᐃᒃᑯᐊ 

ᓚᐃᓴᑖᖅᑎᑦᑎᔩᑦ ᖃᐅᔨᓴᐃᖃᑦᑕᖅᑐᑦ ᐅᕙᑦᑎᒍᑦ ᐃᓕᓐᓂᐊᖅᑐᕕᓂᕐᓂᒃ ᐊᒻᒪᓗ ᑖᒃᑯᐊ ᖃᐅᔨᒪᑎᖃᑦᑕᖅᑕᕗᑦ 

ᐅᐸᓗᖓᐃᔭᖃᑦᑕᖅᖢᑎᒃᑯᓪᓗ ᑎᑎᕋᓚᐅᙱᓐᓂᖏᓐᓂᒃ ᖃᐅᔨᓴᐅᑎᓂᒃ.  

 

ᐃᖅᑲᓇᐃᔭᖃᑎᒋᖃᑦᑕᕐᒥᔭᕗᑦ ᐃᓕᓴᖅᑏᑦ ᑎᑎᕋᒃᑲᓐᓂᕈᓐᓇᕐᓂᐊᕐᒪᑕ ᖃᐅᔨᓴᐅᑎᓂᒃ ᖃᓪᓗᓈᑦ ᓄᓇᖓᓂ 

ᐱᔪᒪᒍᑎᒃ. ᑕᐃᒪᐃᑦᑐᖃᖃᑦᑕᖅᓯᒪᖕᒪᑦ. ᐃᓚᖏᑦ ᓄᓇᕗᑦ ᓯᓚᑖᓅᖅᖢᑎᒃ ᑎᑎᕋᖃᑦᑕᕐᒪᑕ ᑖᒃᑯᓂᖓ 

ᖃᐅᔨᓴᐅᑎᓂᒃ. ᑕᒫᓂ ᐅᕙᓂ ᐃᓛᒃ ᑕᒫᓂ ᓄᓇᕗᒻᒥ ᑎᑎᕋᕈᒪᖕᒪᖔᑦ ᐊᐱᕆᓚᐅᖅᖢᑎᒃᑯᑦ. 

 

ᐅᐸᓗᖓᐃᔭᖅᑎᖃᑦᑕᖅᑕᕗᑦ ᐃᓱᓕᑦᑎᖁᒐᓗᐊᕋᑦᑎᒃᑯᑦ ᐸᐃᑉᐹᖅᑖᕐᓗᑎᒡᓗ ᓚᐃᓴᑖᕐᓗᑏᓛᒃ ᐊᒻᒪᓗ ᒪᑯᓂᖓ 

ᐃᓄᑑᖃᑎᖃᕐᓗᑎᒃ ᐃᓕᓴᐃᔨᒥᒃ ᐃᓕᓐᓂᐊᕈᒪᒃᐸᑕ ᑕᒪᒃᑯᓂᖓ ᐊᑐᐃᓐᓇᖃᕐᕕᒋᖃᑦᑕᖅᑕᕗᑦ. ᑕᒪᒃᑯᓂᖓ 

ᐊᑐᐃᓐᓇᖃᑦᑎᐊᖅᑐᑦ ᐊᒻᒪ ᑕᐃᒃᑯᐊ ᑎᑎᕋᒃᑲᓐᓂᕆᐊᓖᑦ ᑕᒪᓐᓇ ᕿᒥᕐᕈᓇᒃᑲᓐᓂᕈᓐᓇᖅᑕᕗᑦ.  

 

ᐃᓕᓴᖅᑏᑦ ᑕᐃᒃᑯᐊ ᓯᓚᑦᑐᖅᓴᕐᕕᖕᒧᑦ ᐅᑎᕈᒪᔪᑦ, ᐄ, ᐃᓄᑑᖃᑎᖃᕐᓗᑎᒃ ᐃᓕᓐᓂᐊᖅᑎᑕᐅᔪᓐᓇᖅᑐᑦ ᑕᕝᕙᓂ 

ᓯᓚᑦᑐᖅᓴᕐᕕᖕᒥ. ᐄ. ᑕᒪᓐᓇ ᕿᒥᕐᕈᓇᑦᑎᐊᕈᓐᓇᖅᑕᕗᑦ. ᑕᒪᒃᑯᓂᖓ ᐊᑐᕈᒪᔪᖅᑕᖃᖅᐸᑦ, 

ᐋᓐᓂᐊᓯᐅᖅᑐᙳᓪᓚᕆᒍᒪᒃᐸᓪᓗ ᑕᕝᕙᐅᔪᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑐᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᕿᒥᕐᕈᓇᒍᓐᓇᖅᑐᒡᒎᖅ. ᕿᒥᕐᕈᓇᑐᐃᓐᓇᙱᓪᓗᒍ. ᑖᒃᑯᐊ 

ᓈᓴᐅᑏᑦ ᐅᖃᐅᓯᕆᖅᑲᐅᔭᖏᑦ ᐃᓱᓕᑦᑎᕙᓪᓕᐊᔪᑦ ᐅᓄᙱᑦᑐᑯᓘᖕᒪᑕ. ᓇᑉᐸᕆᙱᑕᖏᓪᓘᓐᓃᑦ 

ᐊᓂᒍᐃᖃᑦᑕᖅᑐᑦ. ᐃᓄᖕᓂᒃ ᐋᓐᓂᐊᓯᐅᖅᑎᖃᕈᒪᒍᑎᒃ ᑕᐃᒪ ᐊᓂᒍᐃᓗᑎᒃ ᑭᓯᐊᓂ ᖃᐅᔨᓴᐅᑎᓂᒃ 

ᐋᓐᓂᐊᓯᐅᖅᑎᙳᕈᓐᓇᖅᑐᑦ. ᐄ, ᐋᓐᓂᐊᓯᐅᖅᑎᙳᕈᒪᓚᐅᕋᒥ ᑭᓯᐊᓂ ᑕᐃᒪᐃᑦᑐᒥᒃ ᐃᓕᓐᓂᐊᖅᐳᑦ, ᐃᓄᖕᓄᑦ 

ᐱᔨᑦᑎᕐᓂᐊᕋᒥ ᐋᓐᓂᐊᓯᐅᖅᑎᐅᓗᑎᒃ.  

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᒃᓴᑐᐃᓐᓇᖅ ᑕᐃᓐᓇ ᐊᑐᓕᖁᔭᓕᐅᖅᐳᖓ, ᐊᑏ, ᑕᐃᒃᑯᐊ ᐊᓕᒍᐃᓚᐅᙱᑦᑐᑦ ᐅᑎᖅᑎᑕᐅᓕᑦ 

ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᒃ ᑎᑎᕋᒃᑲᓐᓂᕐᓗᑎᒡᓗ ᖃᐅᔨᓴᐅᑎᓂᒃ. ᓯᕗᓂᒃᓴᑦᑎᓐᓂ ᑖᓐᓇ 

ᐊᐱᖅᑯᑎᒋᒃᑲᓐᓂᓛᖅᑕᕋ. ᕿᒥᕐᕈᓇᖕᓂᐊᖅᐸᕌᓚᔪᒥᒃ ᑐᓴᕈᒪᙱᑦᑐᖓ. ᐃᒪᓐᓇᓕ ᑐᓴᕈᒪᒐᒪ, ᐃᒃᑯᐊ 

ᑎᑎᕋᖅᑐᐃᓐᓇᐅᓚᐅᖅᑐᑦ ᐊᓂᒍᐃᔪᓐᓇᐃᓇᖅᑐᐃᓐᓇᐅᓚᐅᖅᑐᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ, ᓂᓪᓕᕈᒪᕖᑦ? 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᑉ 

ᐃᓱᒻᒥᖅᑕᐅᖁᔮᓄᑦ. ᑕᒪᒃᑯᐊ ᐃᓱᒪᒋᖃᓯᐅᑎᕙᑦᑕᕗᑦ. ᐅᖃᕈᓐᓇᖅᐳᖓᓗ ᐊᑐᓕᖁᔭᕗᑦ 2022-2024 

ᑮᓇᐅᔭᖅᑐᕈᑎᑦᓴᑦ ᐊᖏᖅᑕᐅᑉᐸᑕ ᐊᒻᒪᓗ ᐃᖅᑲᓇᐃᔮᒥᒃ ᑕᒪᒃᑯᓄᖓ ᐃᓕᓐᓂᐊᕐᓂᐅᙱᑦᑐᒧᑦ ᐱᓕᕆᔪᔅᓴᒥᒃ 

ᓯᓚᑦᑐᓴᕐᕕᒻᒥ ᑕᕝᕙ ᑲᒪᒋᔭᐅᕙᓐᓂᖓᑦ ᐃᓕᓴᐃᔾᔪᑎᓄᑦ ᐃᑲᔫᑏᑦ ᐃᓕᓐᓂᐊᖅᑎᓄᑦ ᑲᔪᓯᒋᐊᕐᓇᐅᔭᕐᒪᑦ. 

 

ᑖᓐᓇ ᐊᖏᖅᑕᐅᑐᐊᕈᓂ ᑮᓇᐅᔭᖅᑐᕈᑎᑦᓴᐅᖁᔭᕗᑦ ᐃᖅᑲᓇᐃᔮᖅ ᑖᓐᓇ ᓄᐃᑕᐅᔪᓐᓇᕋᔭᕈᓂ, 

ᐅᓄᕐᓂᖅᓴᐅᓕᖁᑉᓗᒋᑦ ᐋᓐᓂᐊᓯᐅᖅᑎᐅᓂᕐᒥᒃ ᐃᓕᓐᓂᐊᖅᐸᑦᑐᑦ ᑲᔪᓯᑦᓯᐊᕋᓛᖁᓪᓗᒍᓗ ᐆᑦᑐᖅᑕᐅᓕᕈᑎᒃ. 

(ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓕᑲᐃᓐᓇᕋᓗᐊᕋᒪ ᐃᒃᓯᕙᐅᑕᐅᖃᑎᒪ ᐅᖃᐅᓯᖏᓐᓄᑦ.  

 

ᑐᑭᓯᑎᑕᐅᒍᒪᑐᐃᓐᓇᖅᐳᖓ ᒥᓂᔅᑖ, ᑕᐃᒪ ᐃᒪᐃᑦᑐᖃᓲᖑᖕᒪᒡᒎᖅ ᐃᓕᓐᓂᐊᖅᑎ ᐊᓯᖏᓐᓄᑦ ᒐᕙᒪᖃᕐᕕᐅᔪᓄᑦ 

ᐆᑦᑐᖅᑕᐅᒋᐊᖃᖅᓱᑎᒃ ᖃᐅᔨᓴᕈᑎᓄᑦ ᑕᒫᓂ ᐊᑐᐃᓐᓇᐅᙱᓐᓂᖏᓐᓄᑦ ᖃᐅᔨᓴᕈᑎᑦᓴᐅᔪᑦ? ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᑕᕝᕙ 

ᐃᓕᓐᓂᐊᖅᑎᐅᑉ ᐃᓱᒪᖅᓲᑎᖓ ᖃᑉᓗᓈᓅᕈᒪᓐᓂᕈᓂ ᑎᑎᕋᕆᐊᖅᑐᓕᕐᓗᓂ ᐆᑦᑐᖅᑕᐅᓕᕋᔭᒥᓄᑦ, ᑕᐅᓇᓂ 

ᖃᐅᔨᓴᕐᕕᐅᕙᑦᑐᒥᒃ.  

 

ᓄᓇᕗᒻᒥ ᐊᑐᐃᓐᓇᐅᙱᓂᖅᓴᐅᑐᐃᓐᓇᖃᑦᑕᓲᖑᔪᒍᑦ ᑕᕝᕙ ᐃᓕᓐᓂᐊᖅᑎ ᖃᑉᓗᓈᓂ ᐆᑦᑐᕆᐊᖅᑐᕈᒪᒍᓂ 

ᓄᓇᕗᑦ ᓯᓚᑖᓄᑦ, ᐊᓯᐊᓅᖃᑦᑕᕈᓐᓇᓲᖑᔪᑦ ᑖᒃᑯᓇᙵᑦᓴᐃᓐᓇᖅ ᖃᐅᔨᓴᕈᑎᒥᒃ ᐆᑦᑐᓕᕐᓗᑎᒃ. 

ᑕᐃᒪᐃᑦᓱᓐᓇᑦᑎᐊᖅᑐᑦ ᓄᓇᕗᑉ ᓯᓚᑖᓂ. (ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒍᕌᔅ. ᑭᓇ ᐊᑭᓖᓇᔭᖅᐸ ᑕᐅᓄᖓ ᖃᑉᓗᓈᓄᑦ ᐆᑦᑐᕈᒪᔪᓄᑦ? 

ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᐃᓕᓐᓂᐊᖅᑎᐅᑉ ᑲᒪᒋᓇᔭᖅᑕᖓ 

ᐊᑭᓖᓗᓂ ᓇᒻᒥᓂᖅ ᐊᓯᐊᓅᕋᔭᖅᐸᑦ. ᐆᑦᑐᕆᐊᖅᑐᓕᕐᓗᓂ ᖃᐅᔨᓴᖅᑕᐅᔾᔪᑎᖓᓂᒃ. ᐱᕕᖃᕈᓐᓇᑦᓯᐊᖅᑐᖅ 

ᑕᐃᒪᐃᖔᕈᒪᒍᑎᒃ. ᑭᓯᐊᓂ ᓇᒻᒥᓂᖅ ᐊᑭᓕᖅᓱᕆᐊᖃᕋᔭᖅᑖ. (ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᑎᑕᐅᒃᑲᓐᓂᕈᒪᑐᐃᓐᓇᕐᒥᔪᖓ ᓱᓕ ᑖᔅᓱᒧᖓ 

ᐊᑎᖁᑎᓐᓄᐊᓚᐅᖏᓐᓂᓐᓂ.  

 

ᑕᕝᕙ ᑐᑭᓯᑦᓯᐊᕈᒃᑯ ᒥᓂᔅᑕ, ᒥᓂᔅᑕ ᐅᖃᕐᒪᑦ ᖃᐅᔨᓴᖅᑕᐅᓂᔅᓴᖏᑦ ᐅᓪᓗᖅᓯᐅᑎᖏᑦ ᐊᑲᐅᓈᙱᑉᐸᑦ ᓄᓇᕗᒻᒥ 

ᓯᓚᑖᓅᑦᑕᕆᐊᖃᕋᔭᖅᑐᑦ, ᓄᓇᕗᑦ ᓯᓚᑖᓄᑦ ᐅᑕᖅᑭᓗᑎᓪᓘᓐᓃᑦ ᑕᒫᓂ ᖃᐅᔨᓴᖅᑎᖃᓕᓚᐅᙱᓐᓂᖓᓂᒃ 

ᓄᓇᕗᒻᒥ? ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᐃᓕᓐᓂᐊᖅᑎᐅᔪᖅ ᑎᑎᕋᕈᒪᒍᓂ 

ᖃᐅᔨᓴᕈᑎᒥᒃ ᐊᓯᐊᓅᑦᓴᕆᐊᖃᕋᔭᖅᑐᖅ ᐊᕕᑦᑐᖅᓯᒪᔪᒧᑦ ᐆᑦᑐᕆᐊᖅᑐᕐᓗᓂ ᐅᑕᖅᑭᒍᒪᙱᑐᐊᕈᑎᒃ ᑭᖑᓪᓕᕐᒥᒃ 

ᖃᐅᔨᓴᕐᓂᐅᒃᑲᓐᓂᕋᔭᖅᑐᒥᒃ. (ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓇ ᑭᖑᓪᓕᖅᐹᖅ ᐊᐱᕆᑲᐃᓐᓇᕐᓗᖓ ᐊᓯᐊᓅᓚᐅᙱᓐᓂᓐᓂ. 

ᖃᑦᑎᐊᖅᑎᒐᔪᓲᖑᕙᑦ ᖃᐅᔨᓴᕐᓂᖅ ᑕᒪᒃᑯᐊ ᐊᑐᐃᓐᓇᐅᒐᔪᓲᖑᕙᑦ ᖃᑦᓯᐊᖅᑎᖅᑐᑎᒃ? ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᖃᐅᔨᓴᖅᑕᐅᓂᖓ ᐊᑕᐅᓯᐊᖅᓱᓂ ᐊᕐᕌᒍᒥ 

ᐊᑐᐃᓐᓇᐅᓲᖑᔪᖅ. (ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓱᒫᓘᑎᒋᕐᓚᒃᓱᒍ ᑖᒃᑯᐊ ᐃᓕᓐᓂᐊᖅᑎᖁᑎᕗᑦ ᓯᓚᑖᓅᔭᕆᐊᖃᓲᖑᔪᑦ 

ᑲᔪᓯᙲᓐᓇᕐᓂᕈᑎᒃ ᖃᐅᔨᓴᖅᑕᐅᓚᐅᖅᑎᓪᓗᒋᑦ. ᑲᔪᓯᓗᖓ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᕗᕙᓗᐊᕐᓂᐊᖅᑯᖓᖃᐃ, ᐅᕗᖓᖃᐃ ᐱᒋᐊᖅᑳᕐᓗᖓᐃ ᐃᔅᓯᕙᐅᑖᖅ. 

ᐱᖅᑯᓯᓕᕆᕝᕕᐅᑉ ᒥᔅᓵᓄᑦ ᑐᕌᖅᑐᒥᒃ ᑕᕝᕙᓂ (ᑐᓵᔨᑎᒎᓕᖅᑐᖅ) ᐱᓕᕆᕝᕕᑉ ᐸᕐᓇᐅᑎᖏᓐᓂᒃ 

(ᑐᓵᔨᑎᒎᕈᓐᓃᖅᑐᖅ) ᑕᕝᕙᓂ ᐅᖃᖅᓯᒪᒻᒪᑦ ᑖᓐᓇ ᐱᖅᑯᓯᓕᕆᕕᒃ ᐱᔭᒐᖃᖅᑐᓂ ᐃᓅᑉ ᐃᓕᖅᑯᓯᖓᓐᓂᒃ, 

ᖃᐅᔨᒪᔭᖏᓐᓂᒃ ᐃᓅᓯᕐᒥᒃ, ᐃᓅᓗᑕ ᐃᓕᖅᑯᓯᑦᑎᓐᓄᑦ ᐃᓕᓐᓂᐊᑎᑦᑎᓂᕐᒥᒃ ᐃᓄᒃᑎᑐᑦ, ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᓕᔅᓯ−ᐱᓯᒪᔭᖏᓐᓂᒃ ᐱᒻᒪᕆᐅᑎᑕᐅᔪᓂᒃ. 

 

ᑕᐃᓐᓇ ᐃᓕᓐᓂᐊᑎᑦᑎᓂᐅᖃᑦᑕᖅᑐᖅ ᑕᒪᓐᓇ ᓴᖅᑭᔮᖅᑎᑕᐅᕙᑦᑐᖅ ᐅᕗᖓ ᒐᕙᒪᒧᑦ 

ᐃᓕᓐᓂᐊᕇᖅᑐᒥᓂᐅᑎᓪᓗᒋᑦ ᐱᔭᕇᕈᑎᒋᔭᖏᑦ ᐃᓕᓴᕆᔭᐅᔾᔪᑎᖃᕈᓐᓇᖅᑳᑦ 

ᐃᖅᑲᓇᐃᔮᖅᑖᕋᓱᓕᖅᑐᒥᓂᐅᓐᓂᕈᑎᒃ? ᑐᕝᕗᖓᑲᐃᓐᓇᖃᐃ. ᑐᑭᓯᓇᖅᑐᖓᖃᐃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᒪᓕᒐᓕᐅᖅᑎ 

ᐅᖃᑦᓯᐊᒃᑲᓐᓂᖔᕈᓐᓇᕈᓂᐅᒃ ᐊᐱᖅᑯᑎᓂ. (ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᐱᖅᑯᓯᓕᕆᕕᒻᒥ ᐃᓕᓐᓂᐊᕐᒪᑕ, ᐃᓱᓕᑦᑎᒻᒪᑕ ᐱᔭᕇᕐᒪᑕ ᐊᕐᕌᒍᓂᒃ 

ᐱᖓᓱᓂᒃ ᑎᓴᒪᓂᓪᓘᓐᓃᑦ ᐊᐃᖃᑦᑕᓚᐅᕐᓗᑎᒃ ᑕᐃᒃᑯᐊ ᐋᖅᑭᓱᖅᑕᐅᓯᒪᔪᐃᑦ ᐃᓕᓐᓂᐊᖅᑕᐅᔪᑦ ᐃᓄᐃᑦ 

ᐱᖅᑯᓯᖏᑦ ᖃᐅᔨᒪᔭᑐᖃᖏᑦ  

 

ᐃᓕᓴᕆᔭᐅᔾᔪᑎᑖᕈᑎᖓ ᑖᓐᓇ ᐅᐱᒋᔭᐅᔾᔪᑎᖓᓘᓐᓃᑦ ᖃᓄᖅ ᐃᒫᒃ ᖃᓪᓗᓈᓂ ᐃᓕᓐᓂᐊᕋᐃᒻᒪᑕ 

ᐊᒧᕈᓐᓃᕈᑎᑖᖃᑦᑕᕐᒪᑕ ᐃᖅᑲᓇᐃᔮᖅᑖᕋᓱᓕᕋᐃᒻᒪᑕ ᐃᓕᕆᔭᐅᔾᔪᑎᒋᓪᓗᓂᐅᒃ. 

 

ᐆᒥᖓ ᐃᓕᓐᓂᐊᖅᓯᒪᔪᖅ. ᑕᐃᒫᒃᑕᐅᖅ ᑖᓐᓇ ᐃᓕᓐᓂᐊᖅᓯᒪᓂᖓ ᑕᕝᕙᓂ ᒐᕙᒪᒥ ᐃᓕᓴᕆᔭᐅᔪᓐᓇᕐᓂᖓᓂᒃ 

ᐃᓕᓯᒪᖃᓯᐅᑎᕙ? ᐃᓕᓴᕆᔭᐅᓯᒪᕙ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᐊᒻᒪᓗ ᖁᔭᓐᓇᒦᓪᓗ ᐅᖃᑦᓯᐊᕋᕕᐅᒃ. 

ᐃᓕᓐᓂᐊᖅᑎᐅᔪᖅ ᐱᐊᓂᒃᓯᑐᐊᕈᓂ ᐱᖅᑯᓯᓕᕆᕕᒻᒥ ᐃᓕᑕᕆᔭᐅᔾᔪᑎᑖᓲᖑᔪᑦ ᐱᐊᓂᒃᓯᔪᒥᓂᐅᓂᕐᒥᓂᒃ 

ᐃᓕᓐᓂᐊᖅᑕᒥᖕᓂᒃ.  

 

ᓯᓚᑦᑐᓴᕐᕕᒃᑯᑦ ᐊᕐᕌᒍᒋᔭᑉᑎᒻᓂᒃ ᑕᑯᓐᓇᓂᐊᖅᑐᒍᑦ ᕿᒥᕐᕈᕙᓪᓕᐊᓗᑎᒍᑦ ᓇᐅᒃᑯᑦ ᐃᓕᓐᓂᐊᖅᑎ ᓇᓃᓕᕐᒪᖔᑖ, 

ᓇᒥᓪᓗ ᐃᖅᑲᓇᐃᔭᓕᕐᒪᖔᑖ, ᐊᓯᖏᓐᓂᓪᓗ ᐃᓕᓐᓂᐊᒃᑲᓐᓂᖅᓯᒪᓕᕐᒪᖔᑕᓘᓐᓃᑦ, 

ᖃᐅᔨᓴᖅᐸᓪᓕᐊᒃᑲᓐᓂᕐᓂᐊᖅᑐᒍᑦ ᑖᑉᓱᒪᙵᑦ ᐃᓕᓐᓂᐊᖅᑕᐅᕙᑦᑐᒥᒃ, ᓇᐅᒃᑯᓪᓗ ᑕᑯᒋᐊᒃᑲᓐᓂᕐᓗᑕ 

ᐱᔭᕇᖅᓯᖃᑦᑕᖅᓯᒪᔪᒥᓂᖅ ᐃᓕᓐᓂᐊᖅᑎ ᓇᒦᓕᕐᒪᖔᖏᓐᓂᒃ. ᑭᑐᒥᓪᓗ ᐃᖅᑲᓇᐃᔮᖃᓕᕐᒪᖔᕐᒥᒃ 

ᐃᓕᓐᓂᐊᓚᐅᖅᑐᒥᓂᐅᑎᓪᓗᒋᑦ ᑕᐃᑉᓱᒪᙵᑦ ᐃᓕᓐᓂᐊᖅᑕᐅᕙᑦᑐᒥᒃ. (ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄᓛᒃ ᑖᓐᓇ ᐃᓛᒃ, ᑕᑯᔭᐅᓯᒪᓂᖓ ᐅᔾᔨᕆᔭᐅᓯᒪᓂᖓ ᑖᓐᓇ 

ᐃᓂᓪᓚᖅᑎᕆᐊᖃᕐᓂᖅᑐᒥᒃ ᐱᑕᖃᕐᖓᑦ.  

 

ᓲᕐᓗ ᐃᓕᓐᓂᐊᕐᓂᖓ, ᐊᔪᐃᓐᓇᕐᓂᖓ ᐃᓅᑉ, ᐃᒻᒥᓄᑐᐊᑲᓪᓚᒃ ᐱᓯᒪᓂᐊᕐᓗᓂᐅᒃ ᑐᕌᖓᖅᑰᔨᔪᒥᒃ 

ᑕᐃᒪᐃᓕᖓᓂᐅᓴᙳᓱᒻᒪᑦ ᐃᓕᓴᕆᔭᐅᓯᒪᙱᒃᑲᓗᐊᖅᑲᑦ.  

 

ᑕᐃᒪᐃᓐᓂᑯᖓᓄᑦ, ᑕᒪᓐᓇ ᐃᓕᓐᓂᐊᖅᓯᒪᓂᖓ ᐱᒻᒪᕆᕈᖅᑎᑕᐅᔭᕆᐊᖃᕐᓂᐊᕐᓂᖓᑦ 

ᐱᓕᕆᐊᔅᓴᑦᑎᐊᕙᐅᔫᑎᒋᒻᒪᑦ ᐃᓄᐃᑦ ᖃᐅᔨᒪᔭᑐᖃᖓᑦ ᐊᑐᓕᕆᐊᖃᕐᓂᖓ ᐅᕙᓂ ᒐᕙᒪᒧᑦ 

ᐃᕕᖅᑎᑦᑕᕆᐊᖃᕋᓗᐊᕐᖓᑦ.  

 

ᑭᓱᑦ ᐃᓯᖅᐸᓪᓕᐊᔭᕆᐊᖃᕐᓂᖏᑦ ᐱᑕᖃᕐᖓᑦ ᐃᓄᐃᑦ ᖃᐅᔨᒪᔭᑐᖃᖓᑦ. ᑕᕝᕙᓂ ᐃᓕᓴᕆᔭᐅᓯᒪᓕᕐᓗᓂ 

ᐸᐃᑉᐹᓃᓕᕐᓗᓂᓗ ᐱᔭᕆᐊᖃᖅᐸᓪᓕᐊᓂᖓ ᑖᓐᓇ ᐅᖃᐅᓯᑐᐃᓐᓇᖅ. 

 

ᐃᑲᔪᖅᓯᖅᑐᒍᓗ ᑎᓕᔾᔪᑎᒋᒃᑲᓐᓂᖅᑕᕋ ᐊᑏ, ᑖᓐᓇ, ᐊᑏ ᑲᔪᓯᔭᐅᓕ. ᑕᐃᒃᑯᐊ ᐃᓕᓐᓂᐊᖃᑦᑕᖅᑐᑦ ᐃᒻᒥᓄᑦ 

ᐱᐅᓂᖃᖅᑐᖅ ᐃᓅᓯᕐᒥᓂᒃ ᐋᖅᑭᒃᑲᓐᓂᖅᑐᑎᑦ ᒪᑭᒃᑲᓐᓂᖅᑐᑎᑦ ᐱᖃᑦᑕᕐᒪᑕ ᐱᐅᔪᓪᒪᕆᐅᒻᒪᑦ ᑕᑉᐱᑲᓂ 

ᐱᖅᑯᓯᓕᕆᕕᒻᒥ.  

 

ᑭᓯᐊᓂᑦᑕᐅᖅ ᐃᑲᔪᖅᑕᐅᒃᑲᓐᓂᕆᐊᓖᑦ ᒐᕙᒪᐅᑉ ᐊᑖᓃᓕᖅᑎᓪᓗᒍ ᑕᑉᐱᓐᓇ ᐱᖅᑯᓯᓕᕆᕕᒃ 

ᑕᐃᒪᐃᓕᖓᐅᑎᑐᐃᓐᓇᕆᐊᖃᕐᓂᙱᓐᓂᖓ ᐅᖃᐅᓯᑐᐃᓐᓇᖅ ᑖᓐᓇ. ᐊᓪᓗᕆᐊᕈᒪᔪᖓ ᐅᕗᖓ, 

ᐱᔾᔪᑎᖃᖔᕐᒥᔪᒥᒃ ᐃᒪᐃᓕᖓᔪᕐᖓᐃ ᐅᖃᓕᒫᑲᐃᓐᓇᕐᓗᒍ.  

 

(ᑐᓵᔨᑎᒎᓕᖅᑐᖅ) ᓯᓚᑦᑐᖅᓴᕐᕕᒃᑯᑦ ᐸᕐᓇᐅᑎᖏᑦ ᐋᓐᓂᐊᖅᑐᓕᕆᔨᒃᑯᑦ ᑮᓇᐅᔭᖃᖅᑎᑦᓯᕙᓐᓂᖓᑦ 

ᐃᓕᓐᓂᐊᕈᑎᑦᓴᒥᒃ ᐃᖅᑲᓇᐃᔭᖅᑏᑦ ᐃᑲᔪᖅᑐᐃᔨᐅᔪᓄᑦ, ᐱᓗᐊᖅᑐᒥᒃ ᐊᖏᕐᕋᒥ ᐊᒻᒪᓗ ᑕᒪᒃᑯᐊ 

ᐸᐃᕆᑦᓯᓂᕐᒦᓴᐃᓐᓇᖅᑐᑦ.” ᖃᑦᓯᑦ ᐃᓚᐅᓯᒪᕙᑦ ᐊᒃᑑᕝᕙ 2022 ᐃᓚᐅᑎᒋᐊᓚᐅᖅᐸᑦ ᐃᖃᓗᓐᓂ?  

 

(ᑐᓵᔨᑎᒎᕈᓐᓂᖅᑐᖅ) ᑖᓐᓇᖃᐃ ᐊᐱᖅᑯᑎᒋᖅᑳᑲᐃᓐᓇᕐᓚᒍᐊᐃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ.  

 

ᑖᑉᑯᐊ ᐃᑲᔪᖅᑐᐃᕙᑦᑐᑦ ᐃᖅᑲᓇᐃᔭᖅᑏᑦ ᐱᓕᕆᐊᕆᕙᓪᓕᐊᓕᑕᐃᓐᓇᖅᓱᑎᒍᑦ ᓯᕗᓂᐊᒍᑦ ᐊᖏᕐᕋᒥ ᐊᒻᒪ 

ᐸᐃᕆᑦᓯᑦᓴᐃᓐᓇᕐᒥᓪᓗ ᐃᓕᓐᓂᐊᕋᑦᓴᖅ, ᐱᔾᔪᑎᑦᓴᖓᓂᒃ ᐋᖅᑭᑦᓱᐃᕙᓪᓕᐊᕗᒍᑦ ᑮᓇᐅᔭᓂᒃ ᓇᕝᕚᕈᓐᓇᓛᕋᑉᑕ 

ᑖᑦᓱᒪᙵᑦ ᐃᓕᑕᕆᔭᐅᔾᔪᑎᑖᕈᓐᓇᖅᓯᖁᑉᓗᒍ ᐃᑲᔪᖅᑐᐃᔨᐅᔪᒧᑦ. ᑖᓐᓇ ᓯᕗᓂᔅᓴᑦᑎᓐᓂ 

ᐊᑐᐃᓐᓇᐅᓕᓛᕐᓂᖓᓂᒃ ᓂᕆᐅᑉᐳᒍᑦ. (ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᑲᓂ ᓯᕗᓂᕆᓂᐊᖅᑕᑦᑎᓐᓄᑦ ᑖᓐᓇ ᐅᖃᐅᓯᕆᒐᕕᐅᒃ. 

ᓇᓗᓇᐃᕆᐊᒃᑲᓐᓂᕈᓐᓇᖅᑭᐅᒃ ᐃᓛᒃ, ᑭᙴᒪᓇᕐᒪᑦ ᐃᓕᓐᓂᐊᖅᑕᐅᓗᓂᓗ ᓄᓇᓕᓐᓂ ᓯᓚᑦᑐᓴᕐᕕᒃᑯᑎᒍᑦ. ᑕᒪᓐᓇ 

ᑕᕝᕙᓂᓗ ᓂᓪᓕᐅᑎᒋᖃᑦᑕᖅᓯᒪᒻᒥᒐᑦᑎᒍᑦ ᑭᙴᒪᓪᓗᑎᒍᑦ ᓄᓇᓕᐅᔪᓂᒃ ᓯᓚᑦᑐᓴᕐᕕᒃᑯᑎᒍᑦ 

ᐃᓕᓐᓂᐊᖅᑎᑦᑎᓂᕐᒥᒃ. ᑖᓐᓇ ᓇᓗᓇᐃᕆᐊᒃᑲᓐᓂᕈᓐᓇᖅᑭᐅᒃ ᖃᓄᖅ ᐅᖓᓯᑦᑐᖅᐹᓘᕙ ᓱᓕ 

ᐊᓚᒃᑲᐃᓂᕆᓛᖅᑕᓯ ᐅᕝᕙᓗ ᖃᓂᓐᓂᖅᓴᐅᕌᕐᔪᑉᐸ ᑕᒪᓐᓇ ᐃᖏᕐᕋᓯᑎᒋᐊᕐᓂᕐᒥᒃ ᐊᑐᓕᖅᑎᒋᐊᕐᓂᒥᒃ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. 

ᖁᕕᐊᒋᒐᓗᐊᖅᑕᕗᑦ ᑕᒪᓐᓇ ᐱᒻᒪᕆᐅᓂᖓᐃᓛᖅ ᐱᓕᕆᐊᒃᓴᖅ. ᐋᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖃᑎᒋᕙᓪᓕᐊᔭᕗᑦ ᐃᓕᓐᓂᐊᕈᑎᑦᓴᒥᒃ.  

 

ᑕᕝᕙ ᓄᑖᓂᒃ ᑐᓴᕋᑦᓴᖃᓛᖅᐳᒍᑦ ᐃᓕᓐᓂᐊᕋᑦᓴᒥᒃ ᐊᑕᐅᓯᕐᒥᒃ. ᐅᑦᑑᑎᒋᓗᒍ ᒫᑦᓯ 31-ᒥ ᐱᐊᓂᒃᑕᐅᔪᒫᖅᑐᒥᒃ. 

50-ᖑᓗᑎᓗ ᐃᓕᓐᓂᐊᕋᒃᓴᑦ ᑖᑦᓱᒪᐅᑉ ᐊᑖᓂ. 

 

ᑕᐃᒪᐃᒻᒪᑦ ᐃᓕᓐᓂᐊᕋᑦᓴᐅᕙᑦᑐᑦ ᐱᒋᐊᔅᓵᓕᕈᒪᓛᖅᑕᕗᑦ. ᖃᖓᒃᑯᑦ ᐃᒻᒪᖃ ᕿᒥᕐᕈᓃᑦ ᐱᐊᓂᒃᑯᑎᒃ 

ᐱᓕᕆᐊᖑᔪᓪᓗ ᐃᑲᔪᖅᑐᐃᔨᐅᓇᔭᖅᑐᒥᒃ ᐃᓕᓐᓂᐊᕈᑎᐅᔪᒧᑦ, ᐊᑐᐃᓐᓇᐅᒍᓐᓇᖅᓯᑎᒍᓐᓇᕋᔭᙳᐊᖅᑕᕗᑦ 

ᐆᑦᑑᑕᐅᒍᓐᓇᕐᓗᓂ ᐃᓕᑕᕆᔭᐅᔾᔪᑎᑖᖅᐸᓪᓕᐊᓂᕐᒧᑦ. 

 

ᖃᖓᒃᑯᑦ ᐊᕐᕌᒍᒥ ᐃᒻᒪᖄ ᐊᖓᔪᖅᑳᑉ ᑐᖏᓕᐊ ᐳᕋᐃᔅ ᑭᐅᒍᓐᓇᖅᐸ ᖃᖓᒃᑯᑦ ᐊᑐᐃᓐᓇᐅᓕᕋᔭᙳᐊᕐᒪᖔᑦ. 

(ᑐᓵᔨᒃᑰᖏᑦᑐᖅ) ᖁᐊᓇ, (ᑐᓵᔨᒃᑯᑦ) ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᐄ, ᓯᓚᑦᑐᓴᕐᕕᒃ ᐅᓇ 

ᖁᔭᒋᔭᖃᓲᖅ ᐃᑲᔪᖅᓰᔨᐅᔪᓂᒃ ᐃᓕᓐᓂᐊᑐᓄᑦ ᓄᓇᕗᒻᒥ. ᐱᓗᐊᖅᑐᒥᒃ ᐸᕐᓇᐅᑎᖃᖅᑎᓪᓗᑕ ᐃᓐᓇᒃᑯᕕᓐᓂᒃ 

ᓴᖅᑭᖅᓯᓂᐅᓴᑎᓪᓗᒋᑦ ᐸᖅᑭᑦᑎᕕᐅᔪᓂᒃ ᐃᓐᓇᑐᖃᕐᓄᑦ ᓄᓇᕗᒻᒥ.  

 

ᓯᓚᑦᑐᓴᕐᕕᒃ ᑕᒪᒃᑯᓄᖓ ᑮᓇᐅᔭᖃᙱᒻᒪᑦ ᑐᕌᖓᔪᓂᒃ ᑭᓯᐊᓂ ᒐᕙᒪᒃᑯᑦ ᓯᓚᑖᓂ ᑮᓇᐅᔭᖅᓯᐅᕋᓱᑦᑑᒐᓗᐊᖅ 

ᐃᓕᓐᓂᐊᖅᑕᐅᔭᕆᐊᓕᓐᓂᒃ ᐃᓕᓐᓂᐊᑎᑦᑎᒍᓐᓇᓛᕐᖓᑕ. ᐸᐃᑉᐹᖅᑖᕈᑎᔅᓴᐅᒐᔭᖅᑐᒥᒃ ᐃᓕᓴᕆᔭᐅᔾᔪᒻᒥᒃ 

ᐊᕐᕌᒎᙱᑦᑐᒥᒃ ᐱᔭᐅᒍᓐᓇᕋᔭᖅᑐᒥᒃ. ᑮᓇᐅᔭᖅᑖᕈᑦᑕ ᓯᓚᑦᑐᓴᕐᕕᒃ ᓇᓗᖅᑯᑎᙱᑎᐊᖅᑐᖅ 

ᐃᓕᓐᓂᐊᕈᑎᓕᐅᕈᓐᓇᕋᔭᕐᖓᑦ ᑕᐃᒪᐃᓕᖓᔪᓂᒃ ᕿᓚᒥᕈᓗᒃ. ᑐᕌᒐᖃᕋᓱᒍᓐᓇᕈᑦᑕ 6ᓄᑦ ᑕᖅᑭᓄᑦ ᒪᕐᕉᓐᓄᑦ 

ᐃᓕᓐᓂᐊᕐᕕᐅᔪᓐᓇᕐᓗᑎᒃ.  

 

ᐊᐱᖅᑯᑎᒋᕋᑖᖅᑕᐃᓪᓕ ᖃᖓ ᑭᖑᓪᓕᖅᐹᖅ ᓴᖅᑭᕋᔭᖅᑲ ᐃᓕᓐᓂᐊᕋᔅᓴᐅᔪᖅ ᐃᓕᓴᕆᔭᐅᔾᔪᑎᑖᕈᑎᔅᓴᖅ. ᓱᓕ 

ᐊᑐᐃᓐᓇᐅᙱᑦᑐᖅ. ᑐᑭᓯᓯᒪᔭᕗᑦ ᑕᒪᓐᓇ ᐊᑑᑎᖃᕈᓐᓇᕐᖓᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᖃᑎᒋᓪᓗᑎᒍᑦ 

ᑮᓇᐅᔭᖅᓯᐅᕈᑎᒋᒐᓱᐊᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑭᐅᔾᔪᑎᒋᔭᓐᓂᒃ, ᑕᐃᒪ ᐃᓱᒪᔅᓴᖅᓯᐅᕈᑎᒋᑦᑕᐅᑎᒋᒻᒪᖔᑦ 

ᑕᒪᓐᓇ ᐋᔩᕈᑎᒋᕙᓪᓕᐊᓯᒪᓕᖅᑎᓪᓗᓯᐅᒃ ᐊᓪᓚᕕᔅᓯᓐᓂ ᓱᑯᑦᑎᐊᓂᒃ ᓄᓇᓕᓐᓂ ᓇᒥ ᐃᖏᕐᕋᓯᒋᐊᕈᑎᒋᒐᔭᕐᓗᒍ 

ᑕᑯᓐᓇᙳᐊᖅᓯᒪᓕᕈᔅᓯᓘᓐᓃᑦ ᓇᓗᓇᐃᖅᓯᓯᒪᓕᖅᑭᓯᓘᓐᓃᑦ ᐸᕐᓈᖑᕙᓪᓕᐊᓯᒪᓕᖅᑎᓪᓗᒍ ᐊᐱᖅᑯᑎᒋᕙᕋ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᑖᓐᓇ ᐃᓕᓐᓂᐊᕋᔅᓴᖅ 

ᐊᕕᒃᑐᖅᓯᒪᔪᓂ ᓯᓚᑦᑐᕐᕕᓪᓚᕆᓐᓂ ᐃᓕᓐᓂᐊᖅᑕᐅᒋᐊᖃᕋᔭᖅᑐᖅ ᖃᐅᔨᓴᕐᕕᖃᕐᖓᑕ. ᐃᖃᓗᓐᓂ, ᑲᖏᖅᓯᓂᕐᒥ, 

ᐃᖃᓗᒃᑑᑦᑎᐊᒥᓘᓐᓃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᐄ, ᐊᓲᒃᑲᓐᓂᕐᒥᔪᖅ. ᐄᓪᓛᒃ. ᑕᒪᒃᑯᓂᖓ ᓄᓇᓕᕋᓛᖑᓂᖅᓴᐅᔪᒍᑦ 

ᐃᓄᒋᐊᙱᓐᓂᖅᓴᐅᔪᒍᑦ ᐃᓛᒃ ᒪᑭᒪᓪᓚᕆᑦᑐᐃᑦ ᓴᓂᐊᓂᑦ ᓱᒃᑰᒪᓂᖅᓴᐅᖃᑦᑕᕋᑦᑕ. ᑕᐃᒪᐃᑦᑑᒐᓗᐊᖅᑎᓪᓗᒍ 

ᐃᑉᐱᒋᔭᐅᔾᔫᒥᔭᕆᐊᖃᕋᑦᑕ ᒪᒃᑯᓂᖓ ᐃᒫᒃ ᐅᖃᐅᓯᕆᓗᒍ ᑐᙵᕕᒋᔭᑦ.  

 

ᓯᕗᓪᓕᐹᖅᓯᐅᑎᓂᒃ ᐃᓕᓐᓂᐊᕈᑎᔅᓴᓂᒃ ᐃᑲᔫᑎᓂᒃ ᐊᑐᖃᑦᑕᕋᔅᓯ ᑕᒪᓐᓇ ᑐᙵᕕᒋᔭᐅᔪᓂᒃ 

ᐃᓕᓐᓂᐊᕐᕕᐅᔪᓐᓇᖅᑐᓂᒃ.  

 

(ᑐᓵᔨᑎᒍᑦ) ᑕᐃᒃᑯᐊᓕ ᖃᐅᔨᓴᕐᕕᖃᙱᑦᑐᐃᑦ ᐃᓕᓴᕖᑦ ᐃᓕᓐᓂᐊᑎᑦᑎᕕᐅᒐᓱᓐᓂᐊᖅᑲᑕ ᐊᕐᕌᒍᑕᒫᑦ ᓄᓇᓕᓐᓂ 

ᐃᓐᓇᐃᑦ ᐃᓕᓴᕕᖏᑦ ᐃᓐᓇᕐᓄᑦ ᐃᓕᓴᔭᐅᑐᐃᓐᓇᓲᓂᒃ ᐃᓕᓴᑎᑦᑎᓲᖑᒻᒪᑕ ᓈᓴᐅᓯᕆᓂᕐᒥᓪᓗ. ᐱᒍᓐᓇᖅᑲ, 

ᓯᓚᑦᑐᓴᕐᕕᒃ ᖃᐅᔨᒋᐊᕈᓐᓇᖅᑲ ᐋᓐᓂᐊᖅᑕᐅᓕᓕᕆᓂᕐᒧᑦ ᑐᕌᖓᔪᓂᒃ ᐱᒋᐊᓕᕋᑖᖅᑐᖅᓯᐅᑎᓂᒃ ᐃᓕᓴᑎᑦᑎᓗᓯ 

ᖃᐅᔨᓴᕐᕕᖃᙱᒃᑲᓗᐊᖅᑎᓪᓗᒋᑦ, ᓯᓚᑦᑐᓴᕐᕕᐅᑉ ᐃᓗᐊᓂ, ᐃᓛᒃ ᐃᓐᓇᐃᑦ ᐃᓕᓴᕕᖏᓐᓄᑦ ᐊᐅᓚᖏᓐᓂ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᐊᖓᔪᖅᑳᖅ ᒥᐅᓐᔅᒧᑦ 

ᓇᓗᓇᐃᖅᑕᐅᖁᔭᕋᓗᐊᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏᒎᖅ, ᒥᔅ ᒥᐅᓐᔅ. 

 

ᒥᐅᓐᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐊᖏᖃᑎᒋᔭᕋ. ᕿᓃᓐᓇᖅᑐᒍᑦ ᖃᓄᖅ ᐃᓕᓐᓂᐊᕈᑎᓂᒃ 

ᓄᓇᓕᓐᓅᖅᑲᐃᒍᓐᓇᕐᒪᖔᑦᑕ ᐊᒻᒪ ᐱᓕᕆᖃᑎᖃᖅᓯᒪᔪᒍᑦ ᐊᒡᒍᑐᖅᓯᒪᓂᖁᑎᕈᓘᔭᑦᑎᓐᓂ 

ᐃᓕᓐᓂᐊᕈᑎᔅᓴᓕᐅᕋᓱᑦᑐᑕ.  

 

ᑕᐃᒃᑯᐊ ᖃᐅᔨᓴᕐᕕᖃᕆᐊᓖᑦ ᐃᓕᓐᓂᐊᖅᑕᐅᔪᐃᑦ ᖃᐅᔨᓴᕋᓱᐊᙱᓐᓇᖅᑕᕗᑦ ᓄᓇᓕᓐᓂ 

ᖃᓄᐃᓕᕙᓪᓕᐊᔪᖃᕐᒪᖔᑦ. ᐊᓯᑦᑎᓐᓂᖅᑲᐃ ᑎᒥᐅᔪᓂᒃ ᖃᐅᔨᓴᕐᕕᓕᐅᖅᑐᖃᕐᓂᐅᓴᕐᒪᖔᕐᓗ ᖃᐅᔨᓴᖅᐸᒃᑭᓪᓗᑕ. 

ᖃᐅᔨᓴᕐᕕᒋᔪᓐᓇᕋᔭᖅᑕᑎᓐᓂ ᓱᓕ ᑖᒃᑯᐊ ᓯᕗᓕᕆᔭᑦᑎᓐᓄᑦ ᑭᓯᐊᓂ ᐃᓱᒪᒋᔭᔅᓴᐅᒻᒪᑕ ᑭᓯᐊᓂ 

ᐃᓱᒪᒋᓪᓚᕆᑉᐸᑦᑕᕗᑦ ᐃᓕᓐᓂᐊᕋᔅᓴᓂᒃ ᓴᖅᑭᖅᑎᕆᒐᓱᓕᕋᐃᒐᑦᑕ. ᐊᖏᖃᑎᒋᒋᔅᓯ ᑕᐃᒪᐃᑦᑐᓂᒃ 

ᐃᓕᓐᓂᐊᕋᔅᓴᖅᑕᖃᕆᐊᖃᕐᖓᑦ.  

 

ᐄ, ᑕᐃᒪᐃᓪᓚᕆᑦᑐᖅ ᐃᓛᒃ ᐱᕕᔅᓴᖅᑕᖃᐃᓐᓇᓲᖑᒻᒪᑦ. ᖃᐅᔨᓴᕈᓐᓇᐃᓐᓇᓲᖑᒐᑦᑕ ᖃᓄᖅ 

ᐃᓕᓐᓂᐊᑎᑦᑎᕙᒻᒪᖔᑦᑕ ᐊᒻᒪᓗᑦᑕᐅᖅ ᖃᐅᔨᒋᐊᕈᓐᓇᖅᑐᑕ ᖃᓄᖅ ᓄᓇᓖᑦ ᐃᓗᐊᓂ ᐃᓕᓐᓂᐊᑎᑦᑎᕙᒻᒪᖔᑦᑕ 

ᐅᕝᕙᓘᓐᓃᑦ ᖃᐅᔨᓴᕐᕕᓕᓐᓂᒃ ᑕᐃᒃᑯᐊ ᖃᐅᔨᓴᕐᕕᖃᕆᐊᓖᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ. ᐊᓯᖏᑦ 

ᐊᓯᐊᓃᖃᑦᑕᕐᓗᑎᒃ.  

 

ᑕᐃᒃᑯᐊᓕ ᐊᖏᕐᕋᒥ ᐸᖅᑭᑦᑎᓂᕐᒧᑦ ᐃᓕᓐᓂᐊᖅᑐᑦ, ᓄᓇᓕᓐᓂ ᐃᓕᓐᓂᐊᖅᑎᑕᐅᕙᓚᐅᖅᑐᐃᑦ ᐊᒻᒪᓗ 

ᐃᓛᓐᓂᒃᑯᑦ ᐃᖃᓗᓐᓅᖅᑎᑕᐅᑲᐃᓐᓇᐸᑦᑐᑎᒃ ᐅᕝᕙᓘᓐᓃᑦ ᐊᓯᐊᓄᑦ ᐊᕕᑦᑐᖅᓯᒪᓂᐅᔪᒧᑦ ᓯᓚᑦᑐᓴᕐᕕᒻᒧᑦ 

ᐃᓕᓐᓂᐊᕆᐊᓕᖏᓐᓂᒃ ᐃᓕᓐᓂᐊᒃᑲᓐᓂᖅᑎᑕᐅᔭᖅᑐᖅᑐᑎᒃ. ᑕᒪᒃᑯᐊ ᑕᕝᕙ ᐊᒡᒍᖅᓯᔾᔪᑎᒋᔪᓐᓇᖅᑕᕗᑦ 

ᑕᒪᒃᑯᓂᖓ ᐃᓕᓐᓂᐊᕋᔅᓴᐅᔪᓂᒃ. ᐱᒍᒪᔪᐃᑦ ᐃᓕᓐᓂᐊᕈᓐᓇᖃᑦᑕᓂᐊᕐᖓᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᕐᒨᓚᐅᙱᓐᓂᓐᓂ ᒫᓐᓇ ᑭᐱᓯᑲᐃᓐᓇᕈᒪᒐᒪ. ᑐᓴᕋᔅᓴᖃᕋᑦᑕ. ᑕᐃᒪ 

ᐅᕙᓂ ᐃᓕᓴᕐᓇᖅᓯᓯᒪᓕᕐᒥᔫᒐᓗᐊᖅ ᐱᑕᖃᔾᔮᓛᕈᓐᓃᒥᒻᒪᑦ ᐃᓕᓴᕐᓇᓕᕋᓗᐊᖅᑐᓂ.  

 

ᖁᔭᓐᓇᒦᖅᑕᕕᔾᔪᐊᕌᓗᒐᐅᓇ ᖁᔭᓐᓇᒦᓗᐊᕈᓐᓇᙱᒻᒪᕆᑦᑕᕋ ᐃᑲᔪᖅᓯᒪᓪᓚᕆᒻᒪᑦ ᒪᓕᒐᓕᐅᕐᕕᒻᒥ ᒥᔅᑕ 

ᐃᓄᒃᓱᒥᓪᓗ. ᑎᑎᕋᖅᑎ ᑕᑯᒐᐃᒐᑦᑎᒍᑦ ᖃᐅᔨᕙᙱᓇᑦᑕ ᑕᑯᔅᓴᐅᙱᑦᑐᒃᑯᑦ ᖃᓄᕈᓘᔮᓗᒃ 

ᐱᓕᕆᖃᑦᑕᖅᓯᒪᓂᖓ. ᐊᔪᙱᑦᑐᕕᔾᔪᐊᕌᓗᒻᒧᑦ ᒫᓐᓇ ᐃᑲᔪᖅᑕᐅᓯᒪᒐᑦᑕ ᑖᓐᓇ ᖁᔭᒋᔭᕕᔾᔪᐊᕌᓗᒋᒐᑦᑎᒍᑦ 

ᖁᔭᒋᓗᐊᕈᓐᓇᙱᒻᒪᕆᑦᑐᒍᓗ, ᐅᑎᒃᑲᓐᓂᖁᓇᓛᕐᒥᔪᑎᑦᑕᐅᖅ ᓄᓇᕗᒻᒧᑦ ᐊᔪᕐᓇᕈᓐᓃᖅᑲᑦ. ᑭᐅᓪᓕᕐᒥᖃᐃ 

ᐃᓚᑎᑦ ᓇᔅᓴᕐᓗᒋᑦ ᑕᒪᐅᖓ ᐳᓛᕆᐊᖅᓯᓐᓈᕐᓗᑎᑦ ᐱᒍᓐᓇᓛᕋᕕᑦ.  



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᓪᓚᕆᒍᒪᕙᕋ ᒥᔅᑕ ᐹᓪ ᐱᕕᖃᖅᑎᓯᒪᒻᒪᑦ ᐃᒻᒥᓂᒃ, ᐃᖅᑲᓇᐃᔮᒥᓂᑦᑕᐅᖅ ᕿᒪᐃᓯᒪᑲᐃᓐᓇᖅᑐᓂ 

ᐃᓚᒥᓂᓪᓗ ᑕᒫᓂ.  

 

ᐃᓚᖓ ᑲᑎᒪᔨ: ᐄᓛᒃ ᐄᓛᒃ! 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐹᓪ ᖁᔭᓐᓇᒦᖅᑖᓗᑉᐳᑦ.  

 

>>ᐸᑦᑕᒃᑐᑦ 

 

ᓄᖅᑲᑎᑦᑎᒐᒪ ᐃᓱᒫᓗᑦᑐᕕᔾᔪᐊᕌᓘᔮᑲᐃᓐᓇᓵᕋᔅᓯ ᑮᓇᓯ.  

 

>>ᐸᑦᑕᒃᑐᑦ 

 

ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᒫᓐᓇ ᓇᓗᓇᐃᖅᓯᑦᑎᐊᖁᔨᑐᐃᓐᓇᖅᑐᖓ ᒥᓂᔅᑕᒥᒃ ᐊᓯᐊᓂᖔᕐᓕᑦᑕᐅᖅ. ᑖᒃᑯᐊ 

ᑮᓇᐅᔭᓕᕆᔨᖏᓐᓂᙶᖅᑐᐃᑦ 0-1−1ᒦᑦᑐᐃᑦ. ᑖᒃᑯᐊ ᒐᕙᒪᒃᑯᑦ ᓯᓚᑖᓂᙶᖅᑐᑦ $25,495,000ᖑᖕᒪᑕ 

ᑭᓯᐊᓂᑦᑕᐅᖅ  ᒥᓂᔅᑕᐅᓪᓗ ᒪᑐᐃᖅᓯᒍᑎᖏᓐᓂ ᐅᖃᖅᑲᐅᓪᓗᓂ ᒐᕙᒪᒃᑯᑦ ᓯᓚᑖᓂᙶᖅᑐᒡᒎᖅ 

$32,956,000ᖑᓂᐊᕐᖓᑕ. ᑖᓐᓇ ᐅᖃᐅᓯᕆᔭᐅᒍᓐᓇᖅᑲ? ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᐊᐱᕆᒐᕕᑦ ᑕᐃᒫᒃ. ᑖᔅᓱᒪ 

ᓴᖅᑭᔮᖅᑎᑕᐅᓂᖓ ᐃᓕᓐᓂᐊᕈᑎᔅᓴᓄᑦ, ᐃᓕᓐᓂᐊᕈᑎᓄᑦ ᐊᑭᖏᓐᓄᑦ ᓈᓴᐅᒻᒨᖅᓯᒪᔪᖅ ᐃᓕᓐᓂᐊᕈᑎᑖᕈᑎᓄᑦ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᐄ, ᑕᐃᒪᐃᑦᑐᒋᖅᑲᐅᒐᒃᑯ. ᒥᓂᔅᑕ ᑎᑎᕋᖅᓯᒪᓗᒍ ᐊᒡᒍᖅᓯᒪᓗᒋᑦ 

ᑖᒃᑯᐊ ᒐᕙᒪᒃᑯᑦ ᓯᓚᑖᓂᙶᖅᑐᑦ ᓇᑭᙶᕐᓂᕐᒪᖔᑕ ᓇᓗᓇᐃᖅᑐᕈᓐᓇᖅᑭᒋᑦ, ᓄᓇᕗᒻᒥᓗ 

ᐃᓕᓴᐃᔨᕈᕆᐅᖅᓴᔪᓄᑦ ᐊᒥᓱᑲᓪᓚᓂᒃ ᓄᓇᓕᓐᓂ ᐃᓕᓐᓂᐊᖅᑕᐅᖃᑦᑕᓕᕐᖓᑕ ᑭᓯᐊᓂᓕ ᒪᑯᐊ 

ᓱᕈᓯᓛᓕᕆᓂᕐᒧᑦ, ᐸᐃᕆᕕᓕᕆᓂᕐᒧᓪᓗ ᒪᕐᕈᐃᓐᓇᐸᓘᕙᓪᓚᐃᔪᓂᒃ ᓄᓇᓖᓐᓂ ᐃᓕᓐᓂᐊᖅᑕᐅᓪᓗᑎᒃ.  

 

ᑖᓐᓇ ᖁᑦᑎᓂᖅᓴᐅᑎᒋᐊᖃᖅᐸᓪᓚᐃᒐᔅᓯᐅᒃ ᓯᕗᓪᓕᐅᑎᑕᐅᒃᑲᓐᓂᕐᓗᓂ ᐊᒻᒪᑦᑕᐅᖅ ᓇᓗᓇᐃᖅᓯᓗᓯ ᐊᓯᖏᑦ 

ᐱᓕᕆᐊᕆᔭᓯ ᑮᓇᐅᔭᖃᖅᑎᑕᐅᕙᒻᒪᖔᑕ ᒐᕙᒪᒃᑯᑦ ᐱᓕᕆᕕᖏᓐᓄᑦ ᓄᓇᕗᒻᒥᓗ ᓯᓚᑦᑐᓴᕐᕕᑯᓐᓄᓪᓗ. ᑕᐃᒃᑯᐊ 

ᐆᑦᑑᑎᒋᓗᒋᑦ ᐋᓐᓂᐊᓯᐅᖅᑎᕈᕆᐅᖅᓴᔪᑦ ᒪᓕᒐᓕᕆᓂᕐᒥᓪᓗ ᐃᓕᓴᔪᑦ. ᑖᓐᓇ ᐅᖃᐅᓯᑐᐃᓐᓇᕆᓪᓗᒍ ᒥᓂᔅᑕ 

ᑕᐃᒫᒃ ᑎᑎᕋᕈᓐᓇᓛᕐᒪᖔᑦ ᐊᐱᕆᑐᐃᓐᓇᖅᑕᕋ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᐄ, 

ᑕᐃᒪᐃᒍᓐᓇᑦᑎᐊᖅᑐᒍᑦ. ᑐᓂᐅᖅᑲᐃᒍᓐᓇᖅᑐᒍᑦ ᐊᒡᒍᑦᑐᖅᓯᒪᓗᒋᑦ ᑕᐃᒫᒃ ᒐᕙᒪᒃᑯᑦ ᓯᓚᑖᓂ 

ᑮᓇᐅᔭᖅᑖᕆᕕᑦᑕᕗᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ ᐊᑎᓕᐅᖅᓯᒪᓕᕐᒥᔪᖅ ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐄ, ᓯᕘᒐᓯᓗᐊᓕᕐᓂᕈᒪ ᐅᖃᐅᑎᓂᐊᖅᑲᙵ. ᐊᐱᖅᑯᑎᒃᑲ, 

ᓇᒻᒥᓂᖃᐅᑎᑖᕆᐅᖅᓴᓂᕐᒧᑦ ᐃᓕᓴᔪᓂᒃ, ᑮᓇᐅᔭᖃᖅᑎᑕᐅᓂᖓ ᒥᑭᓪᓕᒋᐊᕐᓂᐊᖅᑐᒋᔭᐅᒻᒪᑦ 2023-2024ᒥ 

ᐊᒻᒪᓗ ᐊᓯᐅᔨᓗᑎᒃ $450,000ᓂᒃ ᒐᕙᒪᒃᑯᑦ ᓯᓚᑖᓂᙶᖅᑐᓂᒃ ᑳᓐᑐᕌᓂᒃ. ᖃᓄᐃᑦᑐᑦ ᐃᒃᑯᐊ ᐃᓕᓐᓂᐊᕋᔅᓴᐃᑦ 

ᐃᓕᓐᓂᐊᕋᔅᓴᐅᔾᔮᓛᕈᓐᓃᖅᑲᑦ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᑖᓐᓇ 

ᐱᔾᔪᑎᖃᖅᑐᖅ ᐱᔭᕇᖅᑕᐅᔪᒻᒪᑕ ᐃᓄᓕᔨᕈᕆᐅᖅᓴᔪᑦ ᐃᓕᓴᔪᑦ. ᑮᓇᐅᔭᖏᓪᓗ ᑕᕝᕗᖓ ᐃᓱᓕᔪᒻᒪᑕ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑭᖑᓪᓕᖅ ᐊᐱᖅᑯᑎᒐᓕ ᑕᐃᒪ ᖃᓄᐃᑦᑐᓂᒃ 

ᓇᒻᒥᓂᖃᐅᑎᖃᕆᐅᖅᓴᓂᕐᒧᑦ ᐃᓕᓴᑎᑦᑎᓛᖅᑲᑦ ᐃᓕᓐᓂᐊᕐᓇᐅᓛᓕᕐᒥᔪᒥ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᐊᐱᕆᒐᕕᑦ. 

ᐊᑐᐃᓐᓇᖃᐃᓐᓇᐸᑦᑐᒍᑦ ᓱᓕ ᓇᒻᒥᓂᖃᐅᑎᓕᓐᓂᒃ ᐊᐅᓚᑦᑎᓂᕐᒧᑦ ᐃᓕᓐᓂᐊᕐᓂᐅᔪᓂᒃ ᑲᖏᖅᓯᓂᕐᒥ. ᐊᓯᖏᑦ 

ᓄᓇᓖᑦ ᐃᓕᓐᓂᐊᕕᐅᙱᑦᑐᑦ ᑕᐃᒪᐃᑦᑐᓄᑦ.  

 

ᐅᖃᖃᑎᖃᖅᐸᒃᑲᓗᐊᖅᑐᒍᑦ ᐊᑐᐃᓐᓇᐅᑎᑦᑎᒍᓐᓇᙱᒃᑲᓗᐊᕐᒪᖔᑦᑕ ᓇᒻᒥᓂᖃᐅᑎᓕᕆᓂᕐᒧᑦ ᐃᓕᓴᑎᑦᑎᓂᕐᒥᒃ 

ᓯᓚᑦᑐᓴᕐᕕᒻᒥ ᒪᒧᐊᕆᐊᓪᒥᒃ ᐱᖃᑎᖃᕐᓗᑕ. ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑎᒍᑦ ᐸᐃᑉᐹᖅᑖᕋᓱᐊᕈᑎᐅᓗᓂ 

ᐃᓕᓐᓂᐊᖅᑕᐅᓛᕐᓗᓂ ᓯᕗᓂᕆᓛᖅᑕᑎᓐᓂ ᐅᐊᑦᑎᐊᕉᓗᐊᙱᑦᑐᖅ ᑕᐃᒃᑯᓂᖓ ᓯᓚᑦᑐᓴᕐᕕᒻᒥ 

ᑲᑐᔾᔨᖃᑎᒋᔭᑦᑎᓐᓂᒃ ᐱᖃᑎᖃᕐᓗᑕ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑕᒪᔾᔭ ᑕᕝᕙ ᓂᕈᐊᕋᔅᓴᐅᓪᓗᖓ ᐅᖃᐅᓯᕆᕕᐅᑎᖃᑦᑕᔪᔭᕋ 

ᓂᕈᐊᖅᑎᕆᓯᒪᔭᒃᑲᓪᓗ ᓂᕈᐊᓚᕿᔫᓪᓗᑎᒃ ᑖᔅᓱᒥᖓ. ᓇᒻᒥᓂᖃᐅᑎᓂᒃ ᐊᐅᓚᑦᑎᓂᕐᒧᑦ ᐃᓕᓐᓂᐊᕋᔅᓴᓂᒃ 

ᐅᖃᐅᓯᖃᖃᑦᑕᔪᒐᒪ. ᑕᕝᕙᓂ ᓯᕗᓪᓕᐅᑎᓯᒪᔭᔅᓯᓐᓂ 2024-2025ᒧᑦ ᐊᐅᓚᑦᑎᔨᕈᕐᓂᕐᒧᑦ ᐃᓕᓴᑎᑦᑎᓛᕐᓗᓯ ᐊᒻᒪ 

ᐸᐃᑉᐹᑖᕋᓱᐊᕐᓂᕐᒧᑦ ᐃᓕᓐᓂᐊᕆᐊᒃᑲᓐᓂᕈᓐᓇᓛᕐᒥᓗᑎᑦᑕᐅᖅ. ᖃᖓᐅᑯᐊ ᓴᖅᑭᓛᖅᑲᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓪᓗ ᐊᐱᕆᒐᕕᑦ ᒪᓕᒐᓕᐅᖅᑎ. 

ᑕᒪᒃᑯᓄᖓ ᐊᐅᓚᑦᑎᓂᕐᒧᑦ ᐃᓕᓐᓂᐊᕐᓂᕐᒥᒃ ᑐᓴᕈᒪᓂᖃᕐᖓᑦ ᐊᒻᒪᑦᑕᐅᖅ ᓯᓚᑦᑐᓴᕐᕕᒻᒥ ᑮᓇᐅᔭᓕᐅᕐᓂᕐᒧᑦ 

ᐃᓕᓴᑎᑦᑎᔪᖃᑐᐃᓐᓇᕆᐊᖃᕐᖓᑦ. ᕿᒥᕐᕈᐊᖅᓯᒪᔭᕗᑦ ᐅᖃᐅᓯᕆᒋᐊᙵᖅᓯᒪᓕᖅᑐᑎᒍᓪᓗ ᑲᑐᔾᔨᖃᑎᒋᓲᑦᑎᓐᓂᒃ.  

 

ᖃᖓ ᓴᖅᑭᓛᕐᒪᖔᑕ ᓱᓕ ᖃᐅᔨᒪᙱᑦᑐᒍᑦ. ᖃᐅᔨᒪᓕᕈᑦᑕ ᑐᓂᒍᓐᓇᑦᑎᐊᓛᖅᑕᕗᑦ ᒪᓕᒐᓕᐅᖅᑎᐅᖃᑎᑦᑎᓐᓄᑦ 

ᐊᒻᒪᓗ ᓄᓇᕗᒻᒥᐅᓄᑦᑕᐅᖅ ᑐᓴᖅᑕᐅᑎᒍᒪᓛᕐᒥᒐᑦᑎᒍ. ᑐᓴᖅᑕᐅᑎᑦᑎᒍᒪᓲᖑᒐᑦᑕ ᐃᓕᓐᓂᐊᕋᔅᓱᖁᑎᑦᑎᓐᓂᒃ 

ᓇᒦᓛᕐᒪᖔᑕᓗ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐄ, ᓂᕆᐅᒃᐳᖓ ᑕᐃᒃᑯᐊ ᐃᓗᓕᑯᓘᔭᖏᓐᓂᒃ 

ᑐᓴᖅᑎᑕᐅᓛᕐᓂᓐᓂᒃ ᐊᒻᒪᓗ ᑖᒃᑯᐊ ᐊᖓᔪᖅᑳᙳᕆᐅᖅᓴᕐᓂᕐᒧᑦ ᐃᓕᓐᓂᐊᕈᑏᑦ ᑕᑯᓴᕋᐃᒍᒪᓪᓗᖓ ᐊᒻᒪ 

ᓴᓇᔨᓪᓚᕆᙳᕆᐅᖅᓴᕐᓂᕐᒧᑦ ᑐᕌᓕᕐᓗᖓ. 

 

ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᐃᖅᑲᓇᐃᔭᖃᑎᖃᖃᑦᑕᖅᓯᒪᖕᒪᑕ, ᐃᓄᓕᕆᔨᒃᑯᓐᓂᒡᓗ 

ᐃᒡᓗᓕᐅᕐᓂᕐᒥᒃ ᐃᓕᓐᓂᐊᕐᓂᕐᒥᒃ ᐱᑕᖃᕆᐊᖃᕐᓂᖓᓂᒃ. 

ᑭᓱᑦ ᐱᒋᐊᖅᑎᑕᐅᓯᒪᓕᖅᐸᑦ ᑕᒪᒃᑯᓄᖔᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᑖᒃᑯᐊ  ᓯᓚᑦᑐᖅᓴᕐᕕᒃᑯᑦ ᐃᖅᑲᓇᐃᔭᖃᑎᖃᖅᑐᑦ ᕿᓈᓪᓗᑎᒃ ᑕᒪᒃᑯᐊ ᐃᓕᓐᓂᐊᕈᑏᑦ ᐃᓛᒃ, ᖁᕝᕙᓯᓐᓂᖅᓴᓂᒃ 

ᐃᓕᓐᓂᐊᖅᑎᑦᑎᖃᑦᑕᕈᒪᓪᓗᑎᒃ.  

 

ᐃᒪᐃᓕᐅᕈᒪᔪᒍᑦ, ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕐᓂᕐᒥᒃ ᐃᑲᕐᕋᓕᐅᖃᑦᑕᖁᓪᓗᖏᓪᓗ ᓈᒻᒪᒃᑐᓂᒃ 

ᐃᑲᕐᕋᕆᔭᕆᐊᖃᖅᑕᖏᑦ ᑖᒃᑯᐊ ᓈᓇᓱᓪᓗᑎᒃᑯᑦ ᐊᒻᒪᓗ ᑲᒻᐸᓂᐅᔪᓂᒃ ᐃᖅᑲᓇᐃᔭᖃᑎᖃᕐᓗᑕ. ᑕᐃᒃᑯᐊ 

ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑎᓂᒃ ᐱᓕᒻᒪᒃᓴᐃᓂᐊᕐᒪᑕ. ᐊᒻᒪᓗ ᕕᔅᓂᓰᑦ ᑕᐃᒃᑯᐊ ᐊᑭᓕᖅᓯᖃᑦᑕᖅᑐᑦ 

ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑎᓂᑦ ᑕᐃᒪᙵᑦ ᐱᒋᐊᕐᒪᑕ ᐃᓱᓕᓪᓗᒍ. ᐊᒻᒪᓗ ᐃᑲᕐᕋᓕᐅᕐᓗᑎᒃ ᑕᐃᒃᑯᐊ 

ᐃᓕᓐᓂᐊᖅᑐᑦ. ᑕᒪᓐᓇ ᐱᕐᔪᐊᕌᓘᖕᒪᑦ.  

 

ᓯᓚᑦᑐᖅᓴᕐᕕᒃᑯᑦ, ᐃᒡᓗᓕᕆᔨᕐᔪᐊᒃᑯᓐᓂᒃ ᐃᖅᑲᓇᐃᔭᖃᑎᖃᖅᑐᑦ ᐊᒻᒪᓗ ᐃᓕᖅᑏᑦ ᓴᓇᓪᓚᑦᑖᕐᓗᑎᒃ 

ᐃᓕᓐᓂᐊᖅᓯᓐᓈᕐᓂᐊᖅᑐᑦ. ᑲᖏᖅᖠᓂᕐᒥ ᐱᓗᐊᕐᓗᒍ ᑕᐃᒪᐃᓕᐅᖅᑐᒍᑦ. ᐊᒻᒪᓗ ᓄᓇᕗᑦ 3000 ᐃᒡᓗᓕᐅᕐᓂᖅ 

ᐱᓪᓗᒍ, ᑕᐃᒃᑯᐊ ᓄᓇᕗᑦ ᒐᕙᒪᒃᑯᓐᓂᒃ ᑭᒡᒐᖅᑐᐄᔩᑦ ᐊᖅᑯᑎᒋᓂᐊᖅᑕᕗᑦ ᐸᕐᓇᒃᐸᓪᓕᐊᓕᕐᓗᑎᒃ ᐃᒡᓗᓕᐅᕐᓂᖅ 

ᖃᓄᐃᓕᖓᓂᐊᕐᒪᖔᑦ ᐃᓄᐃᓪᓗ ᐃᒡᓗᓕᐅᕐᓂᕐᒥᒃ ᐃᓕᓐᓂᐊᕈᑎᒃᓴᖏᓐᓂᒃ ᐊᑐᕐᓗᑎᑦ ᐃᓚᒋᔭᐅᖃᑕᐅᓗᑎᒃ. 

 

ᓯᓚᑦᑐᖅᓴᕐᕕᒃᑯᑦ ᓯᕗᕐᖓᓂᒃ ᐃᖅᑲᓇᐃᔭᖅᑎᙳᕆᐅᖅᓴᖅᑐᓂᒃ, ᐃᓛᒃ, ᓴᓇᔨᓪᓚᕆᙳᕆᐅᖅᓴᖅᑐᓂᒃ 

ᐃᓕᓐᓂᐊᖅᑎᑦᑎᖃᑦᑕᕐᒥᔪᑦ. ᒫᓐᓇ ᑕᐃᓐᓇ ᓇᓗᓇᐃᒃᑯᑎᖅᑕᐅᓯᒪᖕᒪᑦ ᑲᖏᖅᖠᓂᕐᒥ ᐃᓕᓐᓂᐊᕐᕕᒃ ᐊᐅᐸᖅᑐᒥᒃ 

ᓇᓗᓇᐃᒃᑯᑕᖅᑖᖅᐸᓪᓕᐊᓂᐊᕐᓗᑎᒃ. 

 

ᐊᒻᒪᓗ ᒪᕐᕈᐃᓕᖓᔪᓂᒃ ᓇᓗᓇᐃᒃᑯᑦᑕᖅᑖᖅᐸᓪᓕᐊᓂᖅ ᐊᑐᐊᒐᖓᓗ ᒫᓐᓇ ᐱᓕᕆᐊᕆᔭᕗᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᖃᑎᒋᓪᓗᑎᒃᑯᑦ. ᓯᓚᑦᑐᖅᓴᕐᕕᒃᑯᑦ ᐃᓚᐅᖏᓐᓇᖅᑐᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑏᑦ 

ᓇᓗᓇᐃᒃᑯᑕᖅᑖᕋᓱᓂᖏᑦᑕ ᒥᒃᓵᓄᑦ, ᐃᓄᓕᕆᔨᒃᑯᑦ ᐱᖃᑎᒋᓪᓗᓂᔾᔪᒃ. ᐊᒻᒪ ᒪᕐᕈᐃᓕᖓᔫᖕᓂᒃ 

ᓇᓗᓇᐃᒃᑯᑕᖅᑖᖅᐸᓪᓕᐊᓂᐊᖅᑐᑦ ᑕᐃᒃᑯᐊ ᐃᓕᓐᓂᓯᓐᓈᑦ ᐃᖅᑲᓇᐃᔭᖅᑐᑦ.  

 

ᐄ, ᐱᕕᖃᒃᑲᓐᓂᕆᐊᖃᕐᓂᐊᖅᑐᒍᑦ ᑕᒪᒃᑯᐊ ᐊᑐᐊᒐᓕᒫᑦ ᐊᖅᑯᓵᖅᑕᐃᓐᓇᕆᓂᐊᕋᑦᑎᒃᑯᑦ ᐊᑐᓕᕐᓗᓂᓗ ᐊᕐᕌᒍ 

2024-ᖑᓕᖅᐸᑦ ᑕᐃᒃᑯᐊ ᒪᕐᕈᐃᓕᖓᔪᑦ ᓇᓗᓇᐃᒃᑯᑕᐃᑦ ᐊᑐᐊᒐᖓᑦ ᐊᑐᐃᓐᓇᕈᖅᑎᑕᐅᓂᐊᖅᑐᖅ 

ᐃᓕᓐᓂᐊᕐᕕᐊᓗᖕᒥᒃ ᐃᓕᓴᖅᑐᓄᑦ. ᑕᐃᑲᓂ ᓄᐊᖦᖤᖅᐳᑦ ᓈᓴᐅᑎᖏᑦ ᓯᓚᑦᑐᖅᓴᕐᕕᒻᒧᐊᕈᑎᒃ ᑕᐃᑯᖓ 

ᓄᒃᑎᖅᑕᐅᓗᑎᒃ. (ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᓄᓇᕗᒻᒥ 3000 ᑲᑐᔾᔨᓗᑕᓗ ᐱᔭᒃᓴᖅᑖᕆᔭᐅᓯᒪᔪᑦ. 

ᑖᓐᓇ ᓄᓇᕗᒻᒥᐅᓄᑦ ᐱᕚᓪᓕᐅᑎᓪᓚᕆᐅᓂᐊᖅᑐᖅ. ᑕᐃᒪᑐᖅ ᐃᓄᓕᕆᔨᒃᑯᖕᓂᒃ, ᐃᒡᓗᓕᕆᔨᕐᔪᐊᒃᑯᓐᓂᒡᓗ 

ᐃᖅᑲᓇᐃᔭᖃᑎᖃᑦᑎᐊᕐᓂᐊᖅᐳᓯ.  

 

ᑕᒪᓐᓇ ᐱᓕᒻᒪᒃᓴᕐᓂᖅ, ᐃᓛᒃ, ᐃᓕᓐᓂᐊᖏᓐᓇᕈᓐᓇᕐᓂᐊᕐᒪᑕ ᑕᐃᒃᑯᐊ ᐃᓕᓐᓂᐊᕈᒪᔪᑦ 

ᓇᓗᓇᐃᒃᑯᑕᖅᑖᕐᓗᑎᒡᓗ ᕿᔪᓕᕆᓂᕐᒥᒃ, ᐅᐊᔭᓕᕆᓂᕐᒥᒃ, ᐃᑲᔪᕐᓂᖃᓪᓚᕆᖕᓂᐊᖅᑐᖅ ᓄᓇᓕᖕᓂ 

ᐃᒡᓗᓕᕆᔨᓂᒃ. ᓄᓇᖅᑲᑎᒋᔭᖏᖕᓂᑦ ᐃᖅᑲᓇᐃᔭᖅᑎᖃᕐᓗᑎᒃ ᑭᓱᓕᕆᔨᓪᓚᕆᖕᓂᒃ.  

 

ᑕᒪᑐᒪᐅᑉ ᖃᓄᐃᑉᐸᓪᓕᐊᓂᖓ ᓄᓇᕗᒻᒥ ᐃᒡᓗᓕᐅᕐᓂᖅ 3000 ᐊᑐᕐᓗᒍ. ᓇᓗᓇᐃᒃᑯᑕᖅᑖᕈᓐᓇᕐᓂᐊᕐᒪᑕ 

ᑖᒃᑯᑎᒎᓇᖅ ᐃᓕᓐᓂᐊᖅᑐᖅ. ᐱᐅᔪᒥᓈᓗᒃ ᑕᒪᓐᓇ ᐃᓕᓐᓂᐊᖅᑎᑦᑎᓂᖅ ᐃᒡᓗᓕᕆᔨᕐᔪᐊᒃᑯᓐᓂᒃ 

ᐃᖅᑲᓇᐃᔭᖃᑎᖃᕐᓗᑎᒃ ᐃᓄᓕᕆᔨᒃᑯᓐᓂᒡᓗ. ᐃᒡᓗᓕᐅᕐᓂᖅ ᑕᒪᓐᓇ ᐱᕚᓪᓕᐅᑕᐅᓂᐊᕐᒪᑦ ᓄᓇᕗᒻᒥᐅᓄᑦ. 

ᓂᕆᐅᖕᓂᖃᖅᐳᖓ ᑕᒪᓐᓇ ᐱᙳᕐᓂᐊᕐᓂᖓᓂᒃ ᓇᓗᓇᐃᒃᑯᑕᖅᑖᖅᐸᓪᓕᐊᓕᕐᓗᑎᒡᓗ ᑕᐃᒃᑯᐊ ᓄᓇᕗᒻᒥᐅᑕᐃᑦ 

ᐅᐊᔭᓕᕆᔩᑦ, ᕿᔪᓕᕆᔩᑦ ᐊᒻᒪᓗ ᐅᓄᒃᑲᓐᓂᖅᑐᒃᓴᐅᔪᑦ ᐊᓯᖏᑦ ᐃᖅᑲᓇᐃᔮᖑᔪᓐᓇᖅᑐᑦ. 

 

ᑕᐃᓐᓇ ᐅᖃᓪᓚᖃᑎᒋᓚᐅᕋᒃᑯ ᐃᖅᑲᓇᐃᔭᖅᑎᒋᔭᐅᔪᖅ ᐄ, ᐱᓕᒻᒪᒃᓴᕐᓂᕐᒥᒃ ᐃᓕᓐᓂᐊᕐᓂᕐᒥᒃ 

ᑕᑯᔪᒪᓚᐅᕋᓗᐊᕐᒪᑦ ᐃᒡᓗᓕᕆᔨᒃᑯᓐᓂ. ᐅᖃᐅᑎᓯᒪᓪᓗᓂᖓᓗ ᐃᓄᓕᕆᔨᒃᑯᑦ ᐃᒡᓗᓕᕆᔨᒃᑯᓐᓂᒃ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

45 

ᓯᓚᑦᑐᖅᓴᕐᕕᒃᑯᓐᓂᒡᓗ ᐃᖅᑲᓇᐃᔭᖃᑎᖃᕆᐊᓖᑦ ᓄᓇᕗᒻᒥᐅᑦ ᓇᓗᓇᐃᒃᑯᑕᖅᑖᖁᓪᓗᒋᑦ. ᐅᖃᐅᓯᒃᓴᑐᐃᓐᓇᖅ 

ᐃᒃᓯᕙᐅᑖᖅ. ᐄ, ᑕᒪᓐᓇ ᒪᓖᓐᓇᕐᓂᐊᖅᑕᕋ ᐃᒡᓗᓕᕆᓂᕐᒧᑦ ᑐᕌᖓᔪᖅ, ᓄᓇᕗᒻᒥᐅᑦ 

ᓇᓗᓇᐃᒃᑯᑕᖅᑖᖅᐸᓪᓕᐊᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᑲᐃᓐᓇᕐᓗᒎᓇ ᐃᓕᓴᖅᑏᑦ ᑕᑯᒃᓴᐅᔪᒃᑯᑦ 

ᑕᑯᒃᓴᐅᙱᑦᑐᒃᑯᓪᓘᓐᓃᑦ ᐊᔪᕈᑎᓖᑦ.  

 

ᑲᓇᑕᓕᒫᕐᒥ ᐊᒻᒪᓗ ᐃᓕᓐᓂᐊᕐᕕᐊᓗᖕᓂ ᓯᓚᑦᑐᖅᓴᕐᕕᖕᓂᓗ ᑕᐃᒃᑯᐊ ᑕᐃᒪᐃᑦᑐᓄᑦ ᑲᑎᒪᔨᖏᑦ 

ᐊᖓᔪᖅᑳᖏᓪᓗ ᐊᑐᐊᒐᖃᕐᒪᑕ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐃᓕᓴᖅᑎᓕᒫᓪᓗ ᐊᑐᐃᓐᓇᖃᑦᑎᐊᕐᓗᑎᒃ ᑭᓱᓕᒫᓂᒃ 

ᐊᔾᔨᒌᑦᑐᓂᒃ. 

 

ᐅᓇᖃᐃ ᓯᕗᓪᓕᖅᐹᖅ ᐊᐱᖅᑯᑎᒋᓗᒍ, ᓯᓚᑦᑐᖅᓴᕐᕕᒃᑯᖅᑲᐃ ᐊᑐᐊᒐᖃᖅᐳᑦ ᐃᓕᓴᖅᑏᑦ ᐊᔪᕈᑎᓕᖕᓄᑦ 

ᐃᑲᔫᑕᐅᒃᑲᓐᓂᕈᓐᓇᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᓯᓚᑦᑐᖅᓴᕐᕕᒃᑯᑦ ᒫᓐᓇ ᑕᐃᒪᐃᑦᑐᒥᒃ ᐊᑐᐊᒐᖃᙱᑦᑐᑦ. ᑕᐃᒪᐃᒃᑲᓗᐊᖅᑎᓪᓗᒍ 

ᐃᖅᑲᓇᐃᔭᖅᑎᑖᒃᑲᓐᓂᕈᒪᔪᒍᑦ ᐃᑲᔪᖅᑎᒋᔭᐅᓂᐊᖅᑐᒥᒃ ᐃᓐᓄᐃᔪᓐᓇᕐᓂᐊᕋᑦᑕ. ᐊᒻᒪ ᑖᓐᓇ ᐃᖅᑲᓇᐃᔭᖅᑎ 

ᑕᒪᒃᑯᓂᖓ ᐱᓕᕆᐊᖃᖃᑦᑕᕋᔭᖅᑐᖅ. ᐃᑲᔪᕈᓐᓇᕐᓂᐊᕐᒪᑕ ᐃᓕᓴᖅᑎᓂᒃ ᐊᔪᕈᑎᓕᖕᓂᒃ. (ᑐᓵᔨᑎᒎᕈᓐᓂᖅᑐᖅ) 

ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᒐᓛᑲᐃᓐᓇᖅᑲᐅᒐᒃᑭᓂᒃᑯᐊ ᐃᓚᖏᑦ ᐊᑐᐊᒐᑦ. 

ᑲᓇᑕᒥ ᐊᑐᐊᒐᕆᔭᐅᖃᑦᑕᖅᑐᑦ ᑕᒪᒃᑯᓄᖓ ᐊᔪᕈᑎᓕᖕᓄᑦ ᐊᑐᖅᑐᑦ. ᐊᒻᒪᓗ ᐊᑐᖅᑕᐅᓂᖅᐹᖑᔪᕐᖑᓇ 

ᐃᓕᓴᖅᑏᑦ ᑖᒃᑯᑎᒎᓈᕐᓂᐊᕈᑎᒃ ᓇᓗᓇᐃᖅᓯᔭᕆᐊᖃᖅᐳᑦ ᖃᓄᐃᑦᑐᒥᒃ ᐊᔪᕈᑎᖃᕐᒪᖔᑦ 

ᓘᒃᑖᕐᒦᙶᓪᓚᑦᑖᙱᒃᑲᓗᐊᖅᑎᓪᓗᒋᑦ. ᐃᓛᒃ, ᓘᒃᑖᕐᒥᒃ ᑎᑎᖅᑲᖅᑖᖅᓯᒪᙱᒃᑲᓗᐊᖅᑎᓪᓗᒍ. 

 

ᐅᓇ ᐊᐱᖅᑯᑎᒋᔪᒪᓕᕐᒥᔭᕋ ᒥᓂᔅᑕᒧᑦ. ᐃᓕᓴᖅᑏᑦ ᐊᔪᕈᑎᓖᑦ ᓇᖕᒥᓂᖅ ᓇᓗᓇᐃᖅᓯᔭᕆᐊᖃᖅᐹᑦ 

ᐊᔪᕈᑎᖃᕐᓂᕐᒥᓂᒃ ᐅᕝᕙᓘᓐᓃᑦ ᐃᑲᔪᖅᑕᐅᒃᑲᓐᓂᕆᐊᖃᕐᓂᕐᒥᓂᓗ ᐅᕝᕙᓘᓐᓃᑦ ᓘᒃᑖᒦᙶᕆᐊᖃᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᖕᓂ. 

ᑕᒪᒃᑮᒃ ᐊᑐᕋᔭᖅᑑᒃ. ᐊᔪᕈᑎᖃᖅᐸᑦ ᐅᕝᕙᓘᓐᓃᑦ ᐊᒻᒪᓗ ᑖᓐᓇ ᓘᒃᑖᕐᒥᒃ ᑎᑎᖅᑲᖅᑖᕈᓐᓇᙱᒃᑯᓂ,  

ᑖᓐᓇ ᐃᓕᓴᖅᑎ ᓇᓗᓇᐃᖅᓯᔭᕆᐊᖃᖅᐳᖅ ᖃᓄᖅ ᐊᔪᕈᑎᖃᕐᒪᖔᖓ ᐊᒻᒪᓗ ᖃᓄᖅᑑᕈᑎᒋᓕᕐᓗᑎᒃᑯᑦ 

ᐃᓚᓕᐅᔾᔨᑦᑎᐊᕈᓐᓇᕐᓂᐊᕐᒪᑦ. ᑕᐃᓐᓇ ᐃᖅᑲᓇᐃᔮᖅ ᓄᑖᖅ ᐅᖃᐅᓯᕆᖅᑲᐅᔭᕋ ᑕᐃᓐᓇ ᐃᑲᔪᖅᑎᐅᓇᔭᖅᑐᖅ. 

(ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᑎᑦ ᒥᓂᔅᑖ. ᑭᖑᓂᑦᑎᓐᓂ 

ᐅᖃᐅᓯᖃᖃᑦᑕᖅᓯᒪᒐᒪ ᓯᓚᑦᑐᖅᓴᕐᕕᒃᑯᑦ ᖃᓄᖅ ᐃᑲᔪᖃᑦᑕᕐᒪᖔᑦ ᐊᔪᕈᑎᓕᖕᓂᒃ.  

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ ᐊᑐᐃᓐᓇᕈᐃᓯᒪᖃᑦᑕᕐᒪᖔᖏᑦ ᓯᓚᑦᑐᖅᓴᕐᕕᒃᑯᑦ 

ᐊᔪᕈᑎᖃᖅᑐᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᒃᑲᐃᔾᔫᒥᖃᑦᑕᓚᐅᕆᔅᓯ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᐊᖓᔪᖅᑳᖅ ᒨᓐᔅ ᑕᒪᑐᒥᖓ ᓇᓗᓇᐃᔭᐃᖁᔭᕋ ᖃᓄᐃᑦᑐᓂᒃ ᐃᑲᔪᖅᓲᑎᖃᖃᑦᑕᕐᒪᖔᑦ ᐊᔪᕈᑎᓖᑦ. 

(ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒨᓐᔅ. 

 

ᒨᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᓕᑯᓘᔭᖃᐅᓗᐊᕌᓗᙱᖦᖢᑎᑦ ᑕᐃᒃᑯᐊ ᐊᑐᖃᑦᑕᖅᓯᒪᔭᕗᑦ. 

ᑭᖑᓂᑦᑎᓐᓂ ᐃᖅᑲᓇᐃᔭᖃᑎᖃᖃᑦᑕᖅᓯᒪᔪᒍᑦ ᕗᕋᓐᑎᐅ ᓯᓚᑦᑐᖅᓴᕐᕕᒃᑯᓐᓂ ᐊᒻᒪᓗ ᓄᓇᕗᒻᒥ ᐊᔪᕈᑎᓖᑦ 

ᑲᑐᔾᔨᖃᑎᒌᖏᓐᓂᒃ ᐃᑲᔪᖅᑎᖃᖅᑐᖃᕆᐊᖃᖅᐸᑦ.  

 

ᒫᓐᓇᐅᔪᖅ ᐊᑐᐊᒐᖃᓪᓚᕆᙱᒃᑲᓗᐊᖅᑎᓪᓗᑕ ᑕᐃᒃᑯᐊ ᐃᓕᓴᖅᑏᑦ ᐊᔪᕈᑎᖃᕌᖓᑕ ᑕᐃᒃᑯᐊ 

ᐊᖅᑯᑎᒋᖃᑦᑕᖅᑕᕗᑦ. ᐃᓕᓴᖅᑏᑦ ᐃᑲᔪᖅᑕᐅᖃᑦᑕᖅᑐᑦ ᐊᓯᐊᓂᒡᓘᓐᓃᑦ ᐃᓂᑖᖅᑎᑕᐅᓗᑎᒃ ᓲᕐᓗ ᐆᑦᑑᑎᒋᓗᒍ 

ᐃᓕᓴᖅᑏᑦ ᐊᒻᒪᓗ ᐃᓛᒃ, ᐊᔪᕈᑎᖃᕐᓂᖓᑦ ᒪᓕᒡᓗᒍ ᑕᒪᒃᑯᐊ ᑲᒪᒋᔭᐅᖃᑦᑕᖅᑐᑦ. 

 

ᐊᒻᒪᓗ ᐊᑐᖃᑦᑕᖅᖢᑎᒃᑯᑦ ᑕᒪᒃᑯᐊ ᑎᒥᐅᔪᑦ ᑕᐃᒪᐃᑦᑐᓕᕆᔩᑦ. ᕿᒥᕐᕈᓇᒃᑕᕗᑦ ᑕᒪᒃᑯᐊ ᐊᑐᐊᒐᖅᑕᖃᓕᖁᓪᓗᒍ 

ᐊᒻᒪ ᐃᓕᓴᖅᑏᑦ ᓇᓗᓇᐃᖅᓯᕕᒋᖃᑦᑕᖅᑕᕗᑦ ᐃᑯᙵᕈᓐᓇᖅᑐᑎᑦ ᐃᒪᐃᓕᐅᕈᒪᒍᕕᑦ. 

ᓯᓚᑦᑐᖅᓴᕐᕕᑐᐃᓐᓇᐅᙱᑦᑐᖅ ᐃᑲᔪᖅᑕᐅᖃᑦᑕᖅᑐᑦ ᐊᓯᖏᓐᓄᑦᑕᐅᖅ ᓄᓇᖅᑲᑎᒌᓄᑦ ᐃᑲᔪᖅᑕᐅᖃᑦᑕᕐᒥᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᔅ ᒨᓐᔅ ᑕᒪᑐᒪᑉ ᒥᒃᓵᓄᑦ 

ᓇᓗᓇᐃᖅᓯᔪᓐᓇᕐᒪᑦ. ᖃᐅᔨᒪᓪᓗᖓ ᓄᓇᕗᒻᒥᐅᓂᒃ ᑕᑯᒃᓴᐅᔪᒃᑯᑦ ᑕᑯᒃᓴᐅᙱᑦᑐᒃᑯᓪᓘᓐᓃᑦ ᐊᔪᕈᑎᓖᑦ 

ᐃᓕᓐᓂᐊᕐᕕᑦᑕ ᐃᓗᓕᖏᓐᓂ. ᐅᓄᖅᑐᓪᓗ ᖁᕝᕙᓯᖕᓂᖅᓴᓄᑦ ᐃᓕᓐᓂᐊᕆᐊᕈᒪᒡᒍᙱᖦᖢᑎᒃ. ᑭᒃᑯᓕᒫᑦ 

ᐃᓱᒪᖅᓱᕐᒪᑕ ᖃᓄᐃᓕᐅᕈᒪᓂᕐᒥᓂᒃ. ᑕᐃᒪᐃᑦᑑᖕᒪᑦ ᓯᓚᑦᑐᖅᓴᕐᕖᑦ ᑲᓇᑕᒥ ᑕᒪᒃᑯᓄᖔᖅᑐᓂᒃ ᐊᑐᐊᒐᖃᖅᐸᒃᐳᑦ 

ᐃᓂᒃᓴᖃᑦᑎᐊᖁᔨᓪᓗᒋᑦ. 

 

ᑖᓐᓇ ᒥᓂᔅᑕᕆᔭᐅᔪᖅ ᐋᖅᑭᒃᓱᐃᕙᓪᓕᐊᖁᔭᕋ ᐊᑐᐊᒐᓂᒃ ᐊᔪᕈᑎᓕᖕᓄᑦ ᐊᑐᖅᑐᒃᓴᐅᑕᐅᔪᑦ. ᑭᓱᓪᓗ 

ᐊᑐᖅᑕᐅᖃᑦᑕᕆᐊᖃᕐᒪᖔᖏᑦ ᐃᓕᓐᓂᐊᕐᕕᐊᓗᒃ ᐃᓛᒃ ᓯᓚᑦᑐᖅᓴᕐᕕᖕᓂ, ᓯᓚᑦᑐᖅᓴᕐᕕᒡᔪᐊᕐᓂᓪᓗ. 

ᐅᖃᐅᓯᒃᓴᑐᐃᓐᓇᖅ. ᐅᖃᐅᓯᒃᓴᑐᐃᓐᓇᐅᓪᓗᓂ ᑖᓐᓇ. ᐊᑐᐊᒐᖅᑕᖃᕆᐊᖃᖅᑐᖅ ᐃᓕᓴᖅᑎᓕᒫᕗᑦ 

ᓯᓚᑦᑐᖅᓴᕐᕕᖕᓂ ᐃᓚᐃᓐᓈᕆᔭᐅᓂᐊᙱᒻᒪᑕ ᐃᑲᔪᖅᑕᐅᒃᑲᓐᓂᕆᐊᖃᖅᑎᓪᓗᒋᑦ ᐱᓗᐊᕐᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ ᓂᓪᓕᕈᒪᕖᑦ? 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ 

ᐅᖃᕐᒪᑦ. ᑕᒪᓐᓇ ᐃᓱᒪᔅᓴᖅᓯᐅᕈᑎᒋᒻᒪᕆᓐᓂᐊᖅᐸᕗᑦ ᐊᑐᐊᒐᐃᓛᒃ ᐋᖅᑭᑦᓱᐸᓪᓕᐊᒍᒪᒐᑦᑎᒍᑦ 

ᐃᑲᔪᖅᑐᐃᒍᑎᐅᕙᓐᓂᐊᖅᑐᖅ ᐊᔪᕈᑎᖃᖅᑐᓂᒃ ᐃᓕᓐᓂᐊᖅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑕᒪᑐᒧᖓ. ᐱᐊᓂᒃᑲᑦᑎᒍ ᒪᒃᐱᖅᑐᒐᖅ OI-2, ᐊᖓᔪᖅᑳᖃᕐᕕᒃ. ᓄᓇᕗᑦ 

ᖃᐅᔨᓴᕐᕕᖓᓅᓚᐅᙱᓂᑦᑎᓐᓂ 15 ᒥᓂᑦᓯᒥᒃ ᓄᖅᑲᖓᑲᐃᓐᓇᓂᐊᖅᐳᒍᑦ. ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 15:00ᒥ 15:25ᒧᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅᐳᑦ ᐱᒋᐊᖁᓕᕐᒥᒐᒃᑯ. ᑖᒃᑯᐊ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ 

O-I-3.  

$1,339,000.  

 

ᑲᑎᒪᔨᐊᓛᑦ ᐊᐱᖅᑯᓯᓯ ᑭᐅᒍᓯᓯᓗ ᓇᐃᓈᕐᔫᒥᒋᐊᕐᓗᒋᑦ ᐅᖃᓪᓗᐊᑐᐃᓐᓇᖅᐸᓪᓗᓯ. ᐊᔾᔨᒌᙱᑦᑐᑦ ᐅᓪᓗᒥ 

ᑲᒪᒋᓂᐊᕋᑉᑎᒍᑦᑕᐅᖅ. ᐃᒫᒃ ᑭᒡᓕᓕᐅᕆᔪᒪᙱᒃᑲᓗᐊᖅᖢᖓ ᐊᐱᖅᓱᕐᓂᔅᓯᖕᓂᒃ ᑭᓯᐊᓂ ᐊᐱᖅᑯᑎᓯ 

ᐅᖃᑦᓯᐊᑐᐃᓐᓇᖃᑦᑕᕐᓗᒋᑦ ᐊᒻᒪ ᑭᐅᕙᑦᑐᓯᒃᑎᒍᑦᑕᐅᖅ. 

 

ᓄᓇᕗᒻᒥ ᖃᐅᔨᓴᕐᓂᓕᕆᔨᒃᑯᑦ. ᐊᐱᖅᑯᑎᑦ? ᐱᑕᖃᖅᑰᙱᒻᒪᑦ. ᓄᓇᕗᒻᒥ ᖃᐅᔨᓴᕐᓂᓕᕆᔨᒃᑯᑦ, $1,339,000.  

ᐊᕕᑦᑐᖅᓯᒪᔪᓂᑦ ᓯᓚᑦᑐᓴᕐᕕᒃ $67,126,000. ᐊᐱᖅᑯᑎᑦᓴᑦ? ᖁᔭᓐᓇᒦᒃ. ᐅᑎᕐᓗᑕ N-3, ᓄᓇᕗᑦ 

ᓯᓚᑦᑐᓴᕐᕕᒃᑯᑦ $40,318,000. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᖅᑲᐅᓯᑎᑦ ᒥᓂᔅᑕ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨᕋᓛᑦ 

ᓵᑦᓯᓐᓃᑦᑐᓐᓇᕋᑦᑕ. ᐊᐱᖅᑯᑎᐅᕙᖅᑲᐅᔪᓪᓗ. ᑭᐅᒐᓱᒍᒫᕐᓂᐊᖅᐳᒍᑦ ᐅᖃᖅᑲᐅᒐᑉᑕ. ᖁᔭᓐᓇᒦᕈᒪᕙᒃᑲ 

ᐃᖅᑲᓇᐃᔭᖅᑎᖁᑎᒃᑲ, ᐊᖓᔪᖅᑳᖅ ᒨᓐᔅ ᐊᒻᒪ ᑐᖏᓕᐊ ᐳᕋᐃᔅ. ᐊᒻᒪᓗ ᓄᑖᒥᒃ ᐊᐅᓚᑦᓯᔨᖃᓕᕐᒥᔪᒍᑦ 

ᐊᑐᐊᒐᓕᕆᓂᕐᒧᑦ ᓯᐊᕋᓐ ᔭᖕ. ᖁᔭᓐᓇᒦᕈᒪᒻᒥᔭᒃᑲ ᐃᖅᑲᓇᐃᔭᖅᑎᓗᒃᑖᕗᑦ ᓯᓚᑦᑐᓴᕐᕕᑯᓐᓂᒃ.  

 

ᐱᓕᕆᑦᓯᐊᖅᑐᒻᒪᕆᐅᕙᒻᒪᑕ ᐃᓕᓐᓂᐊᖅᑎᖁᑎᕗᑦ ᐱᓪᓗᒋᑦ. ᐃᓕᓐᓂᐊᖅᑎᖁᑎᕗᓪᓗ ᓄᓇᕗᑦ 

ᓯᓚᑦᑐᓴᕐᕕᖓᓅᕈᒪᓯᖏᓐᓄᑦ. ᑲᔪᓰᓐᓇᕈᒪᓯᒪᓂᖏᓐᓄᑦ ᖁᑦᓯᓂᖅᓴᒥᒃ ᐃᓕᓐᓂᐊᕐᓂᕐᒥᒃ ᓯᓚᑦᑐᓴᕐᕕᒻᒥ. ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. 

 

>>ᐸᑦᑕᒃᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐊᓂᑎᒃᑭᑦ. 2-ᒥᓂᒻᒥᒃ ᓄᖅᑲᖓᑲᐃᓐᓈᕐᔪᓪᓗᑕ ᐊᓯᔾᔨᓂᐊᕐᖓᑕ 

ᐊᐱᖅᓱᖅᑕᐅᔪᑦᓴᑦ ᐱᓕᕆᕝᕕᐅᔪᒥ. ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 15:27ᒥ 15:29ᒧᑦ 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 – 

ᐃᖅᑲᓇᐃᔭᖅᑐᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᒥᔅᑕ ᓴᕕᑲᑖᖅ): ᒪ’ᓇ. (ᑐᓵᔨᑎᒎᓕᖅᑐᖅ) ᐅᓪᓗᒃᑯᑦ ᑲᑎᒪᓂᖅᐳᑦ ᐱᒋᐊᖁᓕᖅᖢᒍ. ᒥᓂᔅᑕ ᓇᑲᓱᒃ 

ᐱᓕᕆᔨᖕᓂᒃ ᑕᒫᓃᖃᑎᖃᕈᒪᕖᑦ? ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ ᓵᓐᓃᖁᔨᕙᑦ ᐱᓕᕆᔨᖏᓐᓂᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᖅᓱᖅᑏ, ᑖᒃᑯᐊ ᑕᑉᐸᐅᖓ ᐊᐱᖅᓱᕐᕕᖕᒧᑦ ᐊᐃᑎᒃᑭᑦ.  

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᖅᓯᒪᓂᐊᕐᒪᑦ, ᒥᓂᔅᑕ ᓇᑲᓱᒃ ᑭᒃᑰᓂᖏᓐᓂᒃ ᐅᖃᒃᑭᒃ ᐱᓕᕆᔩᒃᑭᒃ ᒪᑐᐃᕈᑎᓐᓄᓪᓗ ᐱᒋᐊᕐᓗᑎᑦ. ᒥᓂᔅᑕ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ ᑐᖏᓕᕋ, ᓕᐊᔅ ᕼᐃᑭ ᐊᒻᒪᓗ 

ᑖᓐᓇ  

ᓴᐅᒥᓐᓃᑦᑐᖅ ᐃᐊᕆᐋᓇ ᕼᐅᕋᓂᒃᓯᒃ. (ᑐᓵᔨᑎᒎᓕᖅᑐᖅ) ᒥᓂᔅᑕᐅᑉ ᑐᖓᓕᐊᑕ ᑐᖓᓕᒃᑲᓐᓂᖓ ᐊᐅᓚᑦᑎᓂᕐᒧᑦ. 

ᐊᐅᓚᑦᓯᔨ ᐊᐅᓚᔾᔪᑎᐅᔪᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᔅᓯᕙᐅᑖᖅ ᒪᓕᒐᓕᐅᖅᑎᐅᖃᑎᒃᑲᓗ ᑕᕝᕗᖓ ᐃᖏᕐᐳᖓ ᓇᓗᓇᐃᖅᓯᒐᓱᑦᑐᖓ 

ᑐᔅᓯᕋᐅᑎᒋᔭᑦᑎᓐᓂ 2023-2024 ᐊᑐᖅᑐᔅᓴᐃᑦ ᑮᓇᐅᔭᑦ ᐸᕐᓇᐅᑎ 2023-2026 ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

 

(ᑐᓵᔨᑎᒍᑦ) ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᐅᔾᔨᔨᓪᓗᐊᑕᐅᔪᑦ ᑕᒪᐃᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᔾᔪᑎᖏᓐᓂᒃ 

ᓄᓇᕗᑦ ᒐᕙᒪᖓᓄᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᒋᔭᐅᓲᖑᕗᑦ ᓯᕗᓕᖅᑎᒋᔭᐅᓪᓗᑎᒡᓗ ᓄᓇᕗᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖏᓐᓄᑦ ᐊᒻᒪ ᐃᑲᔪᖅᑐᖅᑕᐅᕙᒃᖢᑎᒃ ᐱᓕᕆᕝᕕᖕᓄᑦ ᐊᒻᒪ ᒐᕙᒪᒃᑯᓐᓄᑦ 

ᑎᒥᖁᑎᒋᔭᐅᔪᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᓐᓂᒃ, ᐱᓕᕆᐊᖏᓐᓂᒃ ᐊᒻᒪ ᒪᓕᒐᓕᐊᖑᕙᓪᓕᐊᔪᓂᒃ, 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒥᒃ, ᐃᖅᑲᓇᐃᔭᖅᑎᓂᒃ ᐱᓕᒻᒪᒃᓴᖅᑎᑦᑎᓂᕐᒥᒃ ᐊᒻᒪ 

ᐱᕙᓪᓕᐊᑎᑦᑎᓂᕐᒥᒃ, ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ, ᐃᖅᑲᓇᐃᔭᖅᑐᓕᕆᓂᕐᒧᑦ, ᐃᖅᑲᓇᐃᔮᑦ 

ᖃᐅᔨᓴᖅᑕᐅᔾᔪᑎᓄᑦ ᐊᒻᒪ ᐃᖅᑲᓇᐃᔭᖅᑎᑦ ᖃᓄᐃᙱᑦᑎᐊᖁᓪᓗᒋᑦ ᐊᑦᑕᕐᓇᙱᑦᑐᒦᖁᓪᓗᒋᓪᓗ, 

ᐃᓅᓯᖃᑦᑎᐊᕐᓗᑎᒡᓗ.  

 

2023-24−ᒧᑦ, ᐱᓕᕆᕝᕕᒋᔭᒃᑲ ᓴᓂᕐᕙᐃᕝᕕᐅᓚᐅᖅᐳᑦ $29.1 −ᒥᓕᐊᓐ ᑮᓇᐅᔭᑦ ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ ᐊᑭᓕᖅᓱᕆᐊᓕᖕᓄᑦ. ᑖᓐᓇ ᐅᓄᖅᓯᒋᐊᖅᑐᖅ $1.3− ᒥᓕᐊᓂᒃ ᑮᓇᐅᔭᓂᒃ, ᐅᕝᕙᓘᓐᓃᑦ 

4.5%−ᓂᒃ, 2022-23−ᒥ ᐊᐅᓚᔾᔪᑎᓄᑦ ᑮᓇᐅᔭᑦ ᐊᑐᖅᑐᒃᓴᓂᒃ. ᑖᒃᑯᐊ ᑮᓇᐅᔭᖅᑑᑏᑦ ᐃᓗᓕᕆᓪᓗᐊᑕᖅᑕᖏᑦ:  

 

 ᐊᑭᓕᐅᓯᐊᓄᑦ ᐃᑲᔫᓯᐊᓄᓪᓗ − $17.3 ᒥᓕᐊᓐ ᑮᓇᐅᔭᑦ 

 ᐱᔨᑦᑎᕋᐅᑎᓄᑦ ᑳᓐᑐᕌᒃᑦ−ᑕᐅᔪᑦ − $7.7 ᒥᓕᐊᓐ ᑮᓇᐅᔭᑦ 

 ᐱᔨᑦᑎᕋᐅᑎᑦ ᓂᐅᕕᐊᖑᓯᒪᔪᑦ − $2.1 ᒥᓕᐊᓐ ᑮᓇᐅᔭᑦ 

  

ᐃᒃᓯᕙᐅᑖᖅ, ᑖᒃᑯᐊ ᓇᓚᐅᑦᑖᖅᑕᐅᔪᑦ ᓇᓗᓇᐃᖅᓯᒪᔪᑦ ᐱᖃᓯᐅᔾᔨᕗᑦ ᐅᓄᖅᓯᒋᐊᖅᑐᓂᑦ $2.15 ᒥᓕᐊᓂᒃ 

ᑮᓇᐅᔭᓂᒃ ᖃᓄᐃᙱᑦᑎᐊᖅᑐᓕᕆᔨᑦᑎᓐᓄᑦ ᐃᑲᔪᖅᑐᐃᓪᓗᑎᒃ ᐱᕙᓪᓕᐊᑎᑕᐅᔪᒥᒃ ᓄᑖᖑᓪᓗᓂ 

ᐊᔾᔨᒌᙱᕈᓘᔭᖅᑐᑦ, ᐊᔾᔨᒌᒃᑎᑦᑎᓪᓗᑎᒃ, ᐃᓚᓕᐅᔾᔨᓪᓗᑎᒡᓗ ᐸᕐᓇᐅᑎᒥᒃ ᖄᒃᑲᓐᓂᐊᒍᑦᓗ ᐃᓅᓯᖃᑦᑎᐊᕐᓂᕐᒧᑦ 

ᐱᓕᕆᐊᖑᕙᓪᓕᐊᔪᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᐱᓕᕆᐊᕆᓇᓱᒃᑕᑦᑎᓐᓄᑦ ᐃᓚᒋᔭᐅᓪᓗᓂ, 

ᓅᑎᖕᒥᔭᕗᑦ ᐃᖅᑲᓇᐃᔮᒧᑦ ᐅᑎᖅᑐᓄᑦ ᐊᐅᓚᓂᐅᔪᖅ ᖃᓄᐃᙱᑦᑎᐊᖅᑐᓕᕆᔨᒃᑯᓐᓂᒃ ᐃᖅᑲᓇᐃᔭᖅᑎᓄᑦ 

ᑭᒡᒐᖅᑐᐃᔨᑦ ᐱᓕᕆᕝᕕᖓᓄᑦ, ᐃᓚᒋᓪᓗᓂᐅᒃ ᐋᖅᑭᒋᐊᖅᑕᐅᒃᑲᓐᓂᖅᑐᒧᑦ ᑲᑎᓪᓗᒋᓪᓗ ᐊᐅᓚᓂᕗᑦ 

ᐊᑑᑎᖃᑦᑎᐊᕐᓂᖅᓴᐅᖁᓪᓗᒋᑦ ᐱᔨᑦᑎᕋᐅᑎᒋᕙᒃᑕᕗᑦ.    

 

ᑮᓇᐅᔭᐃᑦ ᐊᑐᖅᑐᒃᓴᕗᑦ ᐃᓚᓕᐅᔾᔨᓯᒪᖕᒥᔪᖅ $1-ᒥᓕᐊᓐᑲᓐᓂᕐᓂᒃ ᑮᓇᐅᔭᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐃᓕᓐᓂᐊᑎᑦᓯᔨᖏᓐᓄᑦ, ᐊᑐᐃᓐᓇᐅᑎᑦᓯᔪᑦ ᓯᕗᓕᖅᑎᐅᓂᕐᒥᒃ ᑐᑭᒧᐊᑦᑎᑦᓯᓂᕐᒥᓪᓗ ᐃᓕᓐᓂᐊᑎᑦᓯᓂᕐᒥᒃ 

ᐱᕙᓪᓕᐊᑎᑦᓯᓂᕐᒥᓪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ. ᑖᓐᓇ ᓴᓂᕐᕙᒃᑕᐅᔪᖅ ᐱᕕᖃᕈᑕᐅᕗᖅ 

ᐅᓄᖅᓯᕚᓪᓕᕈᑕᐅᓗᓂ ᐊᖏᕐᕋᒥ ᐱᓕᒻᒪᒃᓴᒐᒃᓴᓂᒃ ᐃᖅᑲᓇᐃᔭᖅᑎᑦᑎᓐᓄᑦ, ᐃᑲᔪᖅᑐᐃᔪᓂᒃ ᐱᕕᒃᓴᒃᑲᓐᓂᕐᓂᒃ 

ᐃᖅᑲᓇᐃᔮᒧᑦ ᐱᕚᓪᓕᕈᑎᒃᓴᓂᒃ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ, ᐃᑲᔫᑕᐅᓂᐊᖅᖢᓂᓗ ᓴᖅᑭᑦᑎᓗᑎᒃ ᓄᑖᒥᒃ 

ᐃᖅᑲᓇᐃᔮᖅᑖᖅᐸᓪᓕᐊᔪᓄᑦ ᐃᓕᓐᓂᐊᖅᑕᐅᔪᒃᓴᓂᒃ ᐃᖅᑲᓇᐃᔭᖅᑎᐅᓕᓵᖅᑐᓄᑦ.   

 

ᑖᒃᑯᐊ ᐋᖅᑭᒋᐊᕈᑕᐅᔪᑦ ᑕᑯᒃᓴᐅᑎᑦᑎᔪᑦ ᕿᒥᕐᕈᓯᒪᑦᑎᐊᕐᓂᑦᑎᓐᓂᒃ ᐊᕕᒃᑐᖅᓯᒪᔪᓂᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ 

ᐊᒻᒪᓗ ᐋᖅᑭᒋᐊᖅᑕᐅᓯᒪᔪᓂᑦ ᑮᓇᐅᔭᓂᒃ ᐊᑐᖅᑕᐅᔪᓂᒃ ᐱᒻᒪᕆᐅᔪᓄᑦ ᑐᕌᒐᕆᔭᑦᑎᓐᓃᖏᓐᓇᕐᓗᑕ 

ᑮᓇᐅᔭᖅᑑᑎᒃᓴᑦᑎᓐᓂᒃ. ᐱᓕᕆᕝᕕᒋᔭᒃᑲ ᑕᒪᑐᒥᖓ ᑲᔪᓯᑎᑦᑎᓂᐊᖅᐳᑦ ᐃᖅᑲᓇᐃᔭᖅᑎᕗᑦ 

ᐅᓄᖅᓯᒋᐊᖅᑎᓪᓗᑎᒍᑦ ᐊᒻᒪ ᐅᔾᔨᖅᓱᑦᑎᐊᕐᓗᑎᒃ ᐊᐅᓚᑦᑎᖁᓪᓗᒋᑦ ᐃᑲᔫᑎᒃᓴᓂᒃ 

ᐊᒃᑐᖅᑕᐅᓂᖅᐹᖑᔪᓐᓇᖅᑐᓂᒃ.   



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒎᓵᖅᑑᖕᓂ ᒪᕐᕉᖕᓂᒃ ᓴᖅᑭᑎᑦᑎᓚᐅᖅᐳᖅ ᐊᖏᔪᒻᒪᕆᖕᓂᒃ ᐊᓂᒍᖅᑎᓐᓇᓱᒋᐊᓕᖕᓂᒃ. ᓄᕙᒡᔪᐊᕐᓇᖅ-19 

ᖃᓂᒻᒪᓐᓇᐅᔪᖅ ᐊᒃᓱᕈᕐᓇᖅᑐᑰᖅᑎᑦᑎᓯᒪᖕᒪᑦ ᐃᑲᔫᑎᒃᓴᓂᒃ ᐊᒃᑐᖅᑕᐅᓯᒪᔪᓂᓪᓗ ᐱᔨᑦᑎᕋᖅᑕᐅᔭᕆᐊᓕᖕᓂᒃ. 

ᑭᓯᐊᓂᓕ, ᓄᓇᕐᔪᐊᒥ ᖃᓂᒻᒪᒍᑕᐅᑎᓪᓗᒍ, ᓈᓚᓚᐅᖅᑐᒍᑦ ᐋᓐᓂᐊᖅᑐᓕᕆᔨᒃᑯᑦ ᖃᐅᔨᒪᑕᖏᓐᓂᒃ, 

ᐋᖅᑭᒋᐊᖅᓯᓪᓗᑕ ᐱᓕᕆᐊᑦᑎᓐᓂᒃ, ᐊᑦᑕᕐᓇᖅᑐᒦᑎᑦᑎᓗᐊᖅᑕᐃᓕᓪᓗᑕ ᐱᔨᑦᑎᕋᐃᓐᓇᖅᖢᑕᓗ ᓄᓇᕗᒻᒥᐅᓂᒃ 

ᐱᔪᓐᓇᕐᓂᓕᒫᑦᑎᓐᓂᒃ. ᐃᓕᑦᑎᓚᐅᖅᑐᒍᑦ ᐊᒥᓱᓂᒃ ᐊᒃᓱᕈᕐᓇᖅᑐᒃᑰᕈᑎᒋᔭᑦᑎᓐᓂᒃ 

ᓂᕆᐅᖕᓂᖃᑦᑎᐊᓕᕈᑎᒋᓪᓗᒋᑦ ᓯᕗᓂᒃᓴᑦᑎᓐᓄᑦ.   

 

ᐃᒃᓯᕙᐅᑖᖅ, ᓄᕙᒡᔪᐊᕐᓇᖅ-19 ᖃᓂᒪᓐᓇᒧᑦ ᐊᒃᑐᐊᓂᖃᖅᑐᒥᑦ ᓴᖅᑭᑉᐸᓪᓕᐊᔪᓪᓗ ᐱᓕᕆᐊᒃᓴᑦ ᓯᕗᓂᒃᓴᑦᑎᓐᓂ 

ᐱᓕᕆᐊᖑᓛᖅᑐᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᒪᓇᓱᑦᑎᐊᖅᐳᑦ ᕿᒥᕐᕈᓪᓗᑎᒡᓗ ᐱᓕᕆᐊᒃᓴᓂᒃ 

ᐊᖑᒻᒪᑎᔪᒪᓪᓗᑎᒃ ᐱᔭᐅᔪᒪᔪᓂᒃ ᐅᖓᓯᒃᑐᒥᒃ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᕐᒥᒃ ᐊᒃᓱᕈᕐᓇᖅᑐᑦ 

ᐊᑐᖅᑕᐅᓪᓚᕆᒃᐸᒃᑐᑦ ᐱᔾᔪᑎᒋᓪᓗᒋᑦ ᑕᒫᓂ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ. ᐱᔾᔪᑕᐅᓪᓗᐊᑕᖅᑐᖅ 

ᐊᑐᐊᒐᖅᑖᕋᓱᒡᓗᑎᒃ ᒐᕙᒪᒃᑯᑦ ᓅᑎᑦᑎᕙᓪᓕᐊᓇᓱᖕᓂᖓᓂᒃ ᐃᑲᔪᖅᑐᐃᔪᓂᒃ ᐃᖅᑲᓇᐃᔭᖅᑎᓄᓪᓗ 

ᐃᓱᒪᖅᓱᕈᓐᓇᓂᖅᓴᐅᑎᑦᑎᓗᑎᒃ ᐃᖅᑲᓇᐃᔭᕐᕕᖕᒥᓂ ᓇᓂᑐᐃᓐᓇᖅ ᓄᓇᕗᒻᒥ ᓄᓇᕗᑦ ᒐᕙᒪᒃᑯᑦ ᑎᑎᕋᕐᕕᖓᓂ. 

ᖃᐅᔨᒪᒐᓗᐊᖅᖢᑕ ᐃᓐᓄᒃᑕᐅᔭᕆᐊᖃᓪᓚᕆᒃᑐᓂᒃ ᐃᖅᑲᓇᐃᔮᒃᓴᓂᒃ ᓲᕐᓗ ᐋᓐᓂᐊᕕᖕᒥ ᑲᒪᔨᓂᒃ, ᐃᓄᓕᕆᔨᓂᒃ, 

ᐊᒻᒪ ᐊᐅᓚᐅᓯᕆᔨᓂᒃ, ᐃᓚᐃᓐᓇᖏᑦ ᑕᐃᓗᒋᑦ, ᑲᒪᒋᔭᐅᓪᓗᐊᑕᕐᓂᐊᖅᑐᖅ ᐃᓱᒪᖅᓱᕈᓐᓇᕐᓂᖅᓴᐅᓕᕐᓗᑎᒃ 

ᐃᖅᑲᓇᐃᔭᖅᑐᑦ ᓄᓇᓕᖕᓂ ᐊᒻᒪ ᐃᓂᖃᕆᐊᓖᑦ ᐊᒻᒪ ᐱᔪᓐᓇᕐᓂᕆᔭᐅᔪᑦ ᐊᓯᖏᓐᓂᒃ ᓄᓇᓕᖕᓂ.   

 

ᖃᐅᔨᒪᔭᕆᐊᖃᓪᓚᕆᒃᐳᒍᑦ ᐅᖓᓯᒃᑐᒥ ᐱᓕᕆᕙᒃᑐᑦ ᖃᓪᓗᓈᓂ ᐃᓱᒪᒋᔭᐅᖏᓐᓇᕆᐊᖃᖅᐳᑦ 

"ᐃᓐᓄᒃᑕᐅᔪᓐᓇᙱᑦᑐᑦ" ᐃᖅᑲᓇᐃᔮᒃᓴᑦ ᐃᓐᓄᒃᑕᐅᓇᓱᒃᑎᓪᓗᒋᑦ. ᑕᒪᓐᓇ ᐃᓱᒪᒃᓴᖅᓯᐅᕈᑕᐅᓇᔭᖅᑐᖅ 

ᐱᔭᕇᕋᓱᐊᕐᓗᒍ ᓅᑎᑦᑎᕙᓪᓕᐊᓂᕐᒧᑦ ᕿᒥᕐᕈᔭᐅᔪᖅ ᐊᒃᑐᐃᓂᐊᕐᓂᖓᓄᑦ ᐅᓄᕐᓂᖏᓐᓂᒃ ᓄᓇᓕᖕᓃᑦᑐᓂᒃ 

ᐊᒃᑐᐃᓂᐊᕆᓪᓗᓂ ᐃᓄᖕᓂᒃ ᐃᖅᑲᓇᐃᔮᖃᖅᑐᓂᒃ. ᓅᑎᑦᑎᕙᓪᓕᐊᔪᓂᒃ ᕿᒥᕐᕈᔭᐅᔪᖅ ᒐᕙᒪᓕᕆᔨᒃᑯᓐᓂ 

ᐊᐅᓚᑕᐅᓂᐊᖅᐳᖅ ᐅᕙᑦᑎᓐᓂ ᐃᑲᔪᖅᑐᖅᑕᐅᓗᑎᒃ ᑭᖑᓪᓕᕐᒥ ᑮᓇᐅᔭᓕᕆᓐᓇᒥ ᐊᕐᕌᒍᒥ. 

 

ᔮᓐᓄᐊᕆ 2022−ᒥ ᐊᑎᓕᐅᖅᑕᐅᓚᐅᖅᑎᓪᓗᒍ ᐊᕐᕌᒍᓄᑦ ᑎᓴᒪᓄᑦ ᐊᖏᕈᑎᖃᓚᐅᖅᐳᒍᑦ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᓐᓂᒃ, ᔪᓚᐃᖑᓚᐅᖅᑐᒥ, ᐋᔩᖃᑎᖃᑦᑎᐊᓚᐅᕋᑦᑕ ᓄᑖᒥᒃ ᐊᖏᖃᑎᒌᒍᑎᒥᒃ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᒃ, ᐱᖃᓯᐅᔾᔨᓪᓗᑎᒃ ᑮᓇᐅᔾᔭᒃᓵᖏᑦ ᐅᓄᕐᓂᖅᓴᐅᓕᖅᖢᑎᒃ, ᓄᓇᕗᒻᒥ 

ᐅᑭᐅᖅᑕᖅᑐᒥᐅᑕᐅᔪᑦ ᐃᑲᔫᓯᐊᖏᑦ ᐅᓄᖅᓯᒋᐊᖅᖢᑎᒃ, ᐊᒻᒪᓗ ᐊᑭᓕᖅᑕᐅᓪᓗᑎᒃ ᐅᓪᓗᐃᑦ ᐃᓄᐃᑦ 

ᐃᓕᖅᑯᓯᖓᓂᒃ ᐱᓇᔪᒃᑲᓐᓂᕈᒪᔪᑦ. ᑭᖑᓂᐊᒍᑦ ᑐᓴᕈᒥᓇᕐᓂᖅᓴᐅᓚᐅᖅᑐᖅ ᑐᙵᑦᑎᐊᕐᓂᖅᓴᐅᓕᖅᖢᑎᒡᓗ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᑎᓕᐅᖃᑎᖃᓚᐅᖅᑎᓪᓗᒋᑦ ᐊᓯᐊᓂᒃ ᓄᑖᒥᒃ ᐊᖏᖃᑎᒌᒍᑎᒥᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ ᑎᓯᐱᕆᒥ.   

 

ᐃᒃᓯᕙᐅᑕᖅ, ᐱᓕᕆᕝᕕᒋᔭᕋ ᐱᓕᕆᒻᒪᕆᒍᒪᕗᑦ ᓯᕗᓕᖅᑎᓂᒃ ᓴᖅᑭᑎᑦᑎᓗᑎᒃ ᐱᓕᕆᖃᑎᖃᕐᓗᑎᒡᓗ 

ᐊᓯᖏᓐᓂᒃ ᐱᓕᕆᕝᕕᖕᓂ ᑭᒃᑯᑐᐃᓐᓇᓪᓗ ᑎᒥᖏᓐᓂᒃ ᐱᓕᕆᐊᒃᓴᓄᑦ ᓯᕗᒻᒧᐊᖅᑎᑦᑎᔪᓂᒃ ᑲᑐᔾᔨᓪᓗᑕ 

ᐱᓕᕆᐊᒃᓴᑦᑎᓐᓂ ᓯᕗᓪᓕᐅᔾᔭᐅᔪᒪᔪᓂᒃ. ᐅᑯᓂᖓ ᐱᖃᓯᐅᔾᔨᔪᖅ:  

 

 ᐱᐅᓯᒋᐊᕐᓗᒍ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐃᒡᓗᖁᑎᖏᓐᓂ ᑲᔪᓯᑎᑕᐅᕙᒃᑐᑦ: 

o ᐱᓕᕆᕝᕕᕗᑦ ᐊᑐᓕᖅᑎᑦᑎᓯᒪᔪᑦ ᖃᔅᓯᑲᓪᓚᖕᓂᒃ ᐊᓯᔾᔨᖅᑐᓂᒃ ᐱᐅᔪᓂᒃ ᓴᖅᑭᑦᑐᖃᖅᐸᓪᓕᐊᓪᓗᓂ, 

ᐃᓚᒋᔭᐅᓪᓗᓂ ᐅᓄᕈᓐᓃᖅᐹᓪᓕᖅᑐᑦ ᐃᓄᐃᑦ ᐃᖅᑲᓇᐃᔭᖅᑎᑦ ᐃᒡᓗᑖᕋᓱᒃᑐᓂᒃ ᐅᑕᖅᑭᔪᑦ, 

ᐅᓄᕈᓐᓃᖅᐹᓪᓕᖅᑐᑦ ᐃᖅᑲᓇᐃᔮᒃᓴᑦ ᐱᓇᔪᒃᑕᐅᔪᓐᓇᖅᑐᑦ ᐅᑕᖅᑭᔪᑦ ᐃᒡᓗᒃᓴᒥᒃ, 

ᐅᓄᕈᓐᓃᖅᐹᓪᓕᖅᖢᑎᒡᓗ ᐃᒡᓗᐃᑦ ᐃᓄᖃᙱᑦᑐᑦ. ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑎᑦᑎᓂᕐᒧᑦ ᐊᑐᐊᒐᖅ 

ᕿᒥᕐᕈᔭᐅᑎᓪᓗᒍ, ᐱᐅᔪᒥᒃ ᐊᓯᔾᔩᕙᓪᓕᐊᖏᓐᓇᕐᓂᐊᖅᑐᒍᑦ.   

 

 ᓄᖅᑲᖓᔾᔪᑕᐅᕙᒃᑐᑦ ᐲᔭᕐᓗᒋᑦ ᐅᓄᖅᓯᒋᐊᕐᓂᐊᖅᐳᑦ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ:  

o ᐱᓕᕆᕝᕕᒋᔭᕗᑦ ᐋᖅᑭᒃᓯᓚᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐃᓄᖕᓂᒃ ᐃᖅᑲᓇᐃᔭᖅᑎᖃᓚᐅᙱᓐᓂᖏᓐᓂᒃ 

ᑐᑭᒧᐊᒃᑎᑦᑎᔨᐅᓪᓗᑎᒃ ᑲᑎᒪᔨᕋᓛᓂᒃ ᑭᒡᒐᖅᑐᐃᓂᐊᖅᑐᓂᒃ ᓄᓇᕗᑦ ᒐᕙᒪᒃᑯᓐᓂ ᐱᖓᓲᓪᓗᑎᒃ 

ᐃᓄᐃᑦ ᐃᖅᑲᓇᐃᔭᓚᐅᙱᓐᓂᖏᓐᓂᒃ ᐱᓕᒻᒪᒃᓴᖅᑎᑦᑎᓂᕐᒧᑦ ᐸᕐᓇᐅᑎᓄᑦ ᑲᑎᒪᔨᕋᓛᓄᑦ; ᐊᒻᒪᓗ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

o ᐋᖅᑭᒋᐊᖅᖢᒍ ᐃᖅᑲᓇᐃᔭᖅᑎᒃᓴᖅᓯᐅᖅᑎᑦ ᕿᒥᕐᕈᔭᐅᕙᒃᑐᑦ ᖁᑦᓯᓂᖅᓴᒧᓪᓗ ᐅᓐᓂᕐᓗᖕᓂᕐᒧᑦ 

ᒪᓕᒋᐊᓖᑦ ᐊᔪᖅᑎᑦᑎᖁᓪᓗᒋᑦ ᖁᑦᓯᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᐱᔪᓐᓇᐅᑎᓂᒃ ᐃᓄᒃ 

ᓂᕈᐊᖅᑕᐅᑎᓪᓗᒍ, ᓱᑲᓂᖅᓴᐅᓕᖁᓪᓗᒋᓪᓗ ᐃᖅᑲᓇᐃᔮᖅᑖᕋᓱᒃᐸᒃᑐᑦ ᐱᐅᓯᕚᓪᓕᑎᓪᓗᒍᓗ 

ᐃᖅᑲᓇᐃᔭᖅᑎᒃᓴᖅᓯᐅᖅᑐᑦ ᑲᔪᓯᕙᓪᓕᐊᓂᖓ. 

 

 ᐃᑲᔪᖅᑐᐃᓗᑎᒃ ᐱᓕᕆᕝᕕᖕᓂ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖏᓐᓂᒃ ᐊᒻᒪ 

ᐱᓕᕆᐊᖑᕙᓪᓕᐊᔪᒪᔪᓂᒃ: 

o ᐱᓕᕆᕝᕕᒃᐳᑦ ᐃᑲᔪᖅᑐᐃᓚᐅᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑮᓇᐅᔭᖅᑖᕋᓱᒃᖢᑎᒃ ᓄᓇᕗᒻᒥ 

ᐊᑐᓕᖅᑎᑦᑎᔨᑦ ᑲᑎᒪᔨᖏᓐᓂᒃ ᐃᓕᓐᓂᐊᕐᓗᑎᒃ ᓯᕗᒻᒧᐊᒃᐸᓪᓕᐊᖁᓪᓗᒋᑦ 

ᑕᕐᕋᖅᑐᐃᔨᙳᕆᐅᖅᓴᓂᕐᒧᓪᓗ ᐱᓕᕆᐊᒥᒃ; ᐊᒻᒪᓗ ᓄᓇᕗᒻᒥ ᓯᓚᑦᑐᖅᓴᕐᕕᒃ ᓄᓇᕗᒻᒥ 

ᐃᓕᓴᐃᔨᕈᖅᓴᓂᕐᒧᑦ ᐱᓕᕆᐊᖓᓐᓄᑦ, ᐋᓐᓂᐊᖅᑐᓕᕆᓂᐅᑉ ᓯᕗᓂᐊᒍᑦ ᐱᓕᕆᐊᖑᕙᒃᑐᑦ, ᐊᒻᒪᓗ 

ᐋᓐᓂᐊᓯᐅᖅᑎᙳᕆᐅᖅᓴᓂᖅ.  

 

 ᐱᐅᓯᒋᐊᖅᑎᓪᓗᒋᑦ ᐃᖅᑲᓇᐃᔭᖅᑎᒃᓴᖅᓯᐅᖅᑐᑦ ᑲᔪᓯᕙᓪᓕᐊᓂᖏᑦ:  

o ᐱᓕᕆᕝᕕᒋᔭᒃᑲ ᐱᒋᐊᖅᑎᑦᑎᓚᐅᖅᐳᑦ ᖃᓄᖅᑑᕈᑎᓂᒃ ᕿᒥᕐᕈᔭᐅᓂᐊᖅᑐᓂᒃ ᐊᐅᔭᐅᑎᓪᓗᒍ 2022−ᒥ 

ᑲᔪᓯᕙᓪᓕᐊᓪᓗᑎᒡᓗ ᑕᒪᐃᓐᓂᒃ ᖃᐅᔨᓴᖅᑕᐅᔪᓂᒃ ᐃᖅᑲᓇᐃᔭᖅᑎᒃᓴᖅᓯᐅᖅᑎᑦ ᐱᓕᕆᔾᔪᓯᖏᓐᓂᒃ 

ᓄᓇᕗᑦ ᒐᕙᒪᒃᑯᓐᓂᓕᒫᖅ ᐃᓚᐅᑎᑦᑎᓗᑎᒃ ᐃᖅᑲᓇᐃᔭᖅᑎᒃᓴᖅᓯᐅᖅᑎᑦ ᐃᖏᕐᕋᑦᑎᐊᕐᓂᖅᓴᐅᓕᕐᓗᑎᒃ 

ᐊᒻᒪ ᐊᑲᐅᓂᖅᓴᓂᒃ ᓴᖅᑭᑎᑦᑎᓕᕐᓗᑎᒃ.   

 

ᐃᒃᓯᕙᐅᑕᖅ, ᐱᒋᐊᕈᑎᒋᓪᓗᒋᑦ ᐅᖃᐅᓯᒃᓴᕆᓵᖅᑕᒃᑲ ᐃᓱᓕᑲᓚᐅᖅᐳᑦ ᖃᓄᑐᐃᓐᓇᕐᓗ ᐊᐱᖅᑯᑎᒃᓴᖅᑕᖃᖅᐸᑦ 

ᑭᐅᔪᓐᓇᕐᓂᐊᖅᑐᖓ ᑲᑎᒪᔨᕋᓛᓄᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒫ’ᓇ. (ᑐᓵᔨᑎᒍᑦ) ᐅᖃᐅᓯᑦᓴᖃᖅᑐᖃᖅᐸᑦ ᒪᑐᐃᕈᑦ ᑖᓐᓇ, ᑲᔪᓯᒋᑦ ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᓱᒃᐳᖓ ᒪᑐᐃᕈᑎᓐᓂᒃ ᑲᑎᒪᔨᕋᓛᑦ ᑖᒃᑯᐊ 

ᓇᐅᑦᓯᖅᑐᖅᑎᒃ ᒐᕙᒪᒃᑯᑦ ᐊᐅᓚᓂᕆᔭᖏᓐᓄᑦ ᐊᒻᒪᓗ ᑖᒃᑯᐊ 2023-2024 ᑮᓇᐅᔭᖅᑐᕈᑎᑦᓴᓄᑦ ᐊᒻᒪ 2023-

2026 ᐸᕐᓇᐅᑎᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024ᒧᑦ ᐊᐅᓚᑦᑎᒍᑎᒃᓴᖏᑦ ᐋᖅᑭᐅᒪᑎᑦᑎᒍᑎᒃᓴᖏᑦ ᑮᓇᐅᔭᑦ  

$29,111,000−ᖑᒻᒪᑕ. ᑖᓐᓇ ᐊᖏᓂᖅᓴᐅᔪᖅ 4.6%-ᒥᑦ ᑮᓇᐅᔭᖅᑐᕈᑎᒃᓴᕆᔪᔭᖏᓐᓂᒃ ᒥᒃᓴᐅᓯᔭᐅᓯᒪᔪᔪᓂᒃ 

2022-2023-ᒥ. ᑖᒃᓱᒪ ᐱᓕᕆᕕᐅᔫᑉ ᐃᖅᑲᓇᐃᔮᖁᑎᖏᑦ ᐊᓯᔾᔨᖅᑕᐅᓯᒪᓐᖏᑦᑐᑦ 133.0-ᖑᓪᓗᑎᒃ. 

 

ᒪᓕᒐᓕᐅᖅᑏᑦ ᐅᖃᐅᓯᖃᖃᑦᑕᔪᒻᒪᑕ ᐊᒥᓱᑲᓪᓚᓐᓂᒃ ᓈᒻᒪᒋᓐᖏᑕᒥᓂᒃ ᐃᓱᒫᓘᑎᒥᓂᓪᓗ ᒥᓂᔅᑕᐅᑉ 

ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᔨᕋᓛᑦ ᓵᖓᓂ. ᑕᐃᒃᑯᐊ 2020-2021 ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᐱᔾᔪᑎᖃᖅᑐᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓃᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᔫᓐ 13, 2022-ᒥ. 

ᒪᓕᒐᓕᐅᖅᑏᑦ ᓂᕆᐅᑉᐳᑦ ᑕᑯᓛᕐᓂᕐᒥᓄᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᓂᒃ 2021-2022−ᓕᓴᕐᓂᒃ 

ᖄᖏᐅᑎᓯᒪᓗᐊᓐᖏᓪᓗᑎᒃ. 

 

ᒥᓂᔅᑕᐃᑦ ᑐᕌᖅᑕᐅᖁᔭᖏᓐᓄᑦ ᑎᑎᖅᑲᐃᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᐃᒃᓯᕙᓂᖃᖅᑎᓪᓗᒋᑦ ᓄᕕᐱᕆ 8, 

2022-ᒥ. ᒥᓂᔅᑕᖓᑕ ᐃᖅᑲᓇᐃᔭᖅᑎᓕᕆᔨᒃᑯᑦ ᑐᕌᖅᑕᐅᖁᔭᖏᓐᓄᑦ ᑎᑎᖅᑲᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᒎᖅ 

ᐱᓕᕆᕕᖓᑕ ᓯᕗᓪᓕᐅᖁᔭᖏᓐᓄᑦ ᑕᒪᓐᓇᐅᒻᒪᑦ “ᐱᕙᓪᓕᐊᑎᑦᑎᓂᖅ ᓇᓖᕌᕋᒃᓴᐅᒐᔭᖅᑐᓂᒃ ᓄᑖᕐᒥᒃ 

ᐊᓯᔾᔨᖅᑕᕈᓐᓇᖅᑐᒥᒃ ᓇᒥ ᐃᖅᑲᓇᐃᔭᕆᐊᖃᕐᒪᖔᑕ ᐊᑐᐊᒐᕐᒥᑦ ᐃᑲᔪᖅᓰᔾᔪᑎᐅᔪᒥᒃ ᒐᕙᒪᒃᑯᑦ ᐱᓕᕆᕕᖏᑕ 

ᓯᐊᒻᒪᑦᑕᐅᒐᓱᐊᕐᓂᖏᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐃᓱᒪᖅᓱᓂᖅᓴᐅᑎᑕᐅᓗᑎᒃ ᐃᖅᑲᓇᐃᔭᕈᓐᓇᕐᓗᑎᒃ 

ᓇᓕᐊᓐᓂᑐᐃᓐᓇᑦᑎᐊᖅ ᒐᕙᒪᒃᑯᑦ ᐊᓪᓚᕝᕕᖏᓐᓂᒃ ᓄᓇᕗᒻᒥ.” ᑖᒃᓱᒪ ᐱᓕᕆᕕᐅᔫᑉ 2023-2026 

ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᒎᖅ ᓯᕗᓪᓕᐅᑎᓐᓂᐊᖅᑕᖏᓐᓄᑦ 2023-2024-ᒥ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᓂᕐᒪᑦ “ᐱᕙᓪᓕᐊᑎᑦᑎᓗᑎᒃ ᐊᒻᒪᓗ ᐊᑐᓕᖅᑎᑦᑎᓗᑎᒃ 

ᐊᓯᔾᔨᖅᑕᕈᓐᓇᖅᑐᒥᒃ/ ᐃᖅᑲᓇᐃᔭᕐᕖᑦ ᓯᓚᑖᓂ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᕐᒥᑦ. ᒪᓕᒐᓕᐅᖅᑏᑦ ᓱᓕ ᑖᒃᓱᒥᖓ 

ᐱᓕᕆᕕᐅᔪᒥᒃ ᓅᑉᐸᓪᓕᐊᖁᔨᓐᖏᓚᑦ ᐱᔪᓐᓇᖅᓯᑎᑦᑎᕙᓪᓕᐊᓂᕐᒧᑦ ᓄᓇᖃᖅᑐᓂᒃ ᐊᓯᐊᓂ ᑲᓇᑕᐅᑉ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕕᑦᑐᖅᓯᒪᓂᖏᓐᓂᒃ ᐊᒻᒪᓗ ᐊᕕᑦᑐᖅᓯᒪᓂᐊᓛᖏᓐᓂᒃ, ᓄᓇᕗᒻᒥ ᓄᓇᖃᓐᖏᑦᑐᓂᒃ, 

ᐃᖅᑲᓇᐃᔭᖅᑎᑦᑎᖃᑦᑕᓂᕐᒧᑦ ᐊᑕᐃᓐᓇᓂᐊᕐᓗᑎᒃ ᐃᖅᑲᓇᐃᔭᖅᑎᕈᖅᑎᑕᐅᓗᑎᒃ ᐃᓚᒋᔭᐅᓕᕐᓗᑎᒃ ᓄᓇᕗᒻᒥ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 

 

ᓄᓇᕗᑦ ᒐᕙᒪᖓᑕ ᐅᓪᓗᒥ ᐊᑐᖅᑕᖓ ᐃᖅᑲᓇᐃᔭᖅᑎᓂᒃ ᐃᓪᓗᖃᖅᑎᑦᑎᓂᕐᒧᑦ ᐊᑐᐊᒐᖅ 

ᐊᖏᖅᑕᐅᓚᐅᖅᓯᒪᒻᒪᑦ ᐄᐳᕈ 2019-ᒥ. ᑖᓐᓇ ᐱᓕᕆᐊᒃᓴᒫᖑᓪᓗᓂ ᐃᖅᑲᓇᐃᔭᖅᑎᓕᕆᔨᒃᑯᑦ ᐱᓕᕆᕕᖓᓄᑦ. 

ᒥᓂᔅᑕᐅᔫᑉ  ᐃᖅᑲᓇᐃᔭᖅᑎᓕᕆᔨᒃᑯᓐᓄᑦ ᑐᕌᖅᑕᐅᖁᔭᖏᓐᓄᑦ ᑎᑎᖅᑲᖓ ᓇᓗᓇᐃᖅᓯᓯᒪᒻᒥᒪᑦᑕᐅᖅ 

ᐃᓚᖓᑦᒎᖅ ᑖᒃᓱᒪ ᐱᓕᕆᕕᐅᔫᑉ ᓯᕗᓪᓕᐅᑎᓐᓂᐊᖅᑕᖏᓐᓄᑦ ᑕᒪᓐᓇᐅᒻᒪᑦ “ᑭᒥᕐᕈᓂᖅ ᐱᐅᓯᒋᐊᖅᓯᓂᕐᓗ 

ᐊᑐᐃᓐᓇᐅᑎᑕᐅᓂᕆᕙᑦᑕᖏᓐᓂᒃ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓄᑦ ᐃᓪᓗᒃᓴᓂᒃ ᐃᑲᔪᖅᓯᖅᑕᐅᓗᑎᒃ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓄᑦ, ᐱᖃᓯᐅᔾᔨᓗᑎᒃ ᕿᒥᕐᕈᔭᐅᓂᖏᓐᓂᒃ ᐃᖅᑲᓇᐃᔭᖅᑎᓄᑦ 

ᐃᓪᓗᑖᖅᑎᑦᑎᔩᑦ ᑲᑎᒪᔨᕋᓛᖏᑦ ᐊᐅᓚᑦᑎᐊᕋᓗᐊᕐᒪᖔᑕ, ᕿᒥᕐᕈᓗᑎᒃ ᐊᒻᒪᓗ ᓄᑖᕈᕆᐊᖅᓯᓗᑎᒃ 

ᐃᖅᑲᓇᐃᔭᖅᑎᑦᑎᓂᖅ ᐃᓪᓗᖃᖅᑎᑦᑎᓂᕐᒧᑦ ᐊᑐᐊᒐᐅᔪᒥᒃ ᐊᒻᒪᓗ ᐃᓪᓗᑖᖅᑎᑦᑎᓂᕐᒧᑦ ᐱᕙᓪᓕᐊᔾᔪᓯᐅᕙᑦᑐᓂᒃ, 

ᐊᒻᒪᓗ ᓯᕗᓂᑐᖃᑦᑎᓐᓄᑦ ᐸᕐᓇᐅᑎᓕᐅᕐᓗᑎᒃ ᐃᓗᓕᖃᖅᑐᓂᒃ ᐊᑯᓂᐅᓐᖏᑦᑐᖅ ᑎᑭᐅᑎᔭᒃᓴᐅᔪᓂᒃ 

ᑐᕌᖅᑕᒐᕐᓂᒃ. 

 

ᐊᓯᐊᑦᑕᐅᖅ ᑎᑎᕋᖅᑕᐅᓯᒪᔪᖅ ᓯᕗᓪᓕᐅᖁᔭᖅ ᐃᓗᐊᓃᑦᑐᖅ ᒥᓂᔅᑕᐅᑉ ᑐᕌᖅᑕᐅᖁᔭᖓᓄᑦ ᑎᑎᖅᑲᒥᒃ 

ᑕᒪᓐᓇᐅᒻᒪᑦ “ᐱᓕᕆᓗᑎᒃ ᑲᑐᔨᖃᑎᖃᕐᓗᑎᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓂᒃ ᐊᒻᒪᓗ 

ᑮᓇᐅᔭᓕᕆᔨᒃᑯᓐᓂᒃ ᕿᒥᕐᕈᓗᑎᒃ ᓄᑖᕈᕆᐊᖅᓯᓗᑎᓪᓗ ᐃᖅᑲᓇᐃᔭᖅᑎᓂᑦ ᐃᓪᓗᖃᖅᑎᑦᑎᓂᕐᒧᑦ ᐊᑐᐊᒐᖓᓂᑦ 

ᐊᒻᒪᓗ ᐃᓪᓗᒧᑦ ᐃᑲᔫᑎᓂᑦ, ᑲᔪᖏᖅᓴᐃᓗᑎᒃ ᓄᓇᕗᑦ ᒐᒐᕙᒪᖓᑕ ᐃᖅᑲᓇᐃᔭᖅᑎᖏᓐᓂᒃ 

ᐊᐅᓪᓛᕈᒪᓕᖅᑎᑦᑎᒐᓱᓪᓗᑎᒃ ᐊᑭᑐᓗᐊᓐᖏᑦᑐᓄᑦ ᓇᒻᒥᓂᕆᔭᐅᔪᓄᑦ ᐊᑐᖅᑐᐊᒐᕐᓄᑦ ᐅᕝᕙᓘᓐᓃᑦ ᓇᒻᒥᓂᖅ 

ᐊᖏᕐᕋᑖᕐᓗᑎᒃ.” ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᐱᒻᒪᕆᐊᓘᒻᒪᑦ ᑕᒪᑐᒪ ᐱᓕᕆᐊᖑᓂᖓ ᐊᑕᐅᑦᑎᒃᑰᖃᑕᐅᑉᐸᑦ 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑕ ᕿᒥᕐᕈᓂᕆᔭᖓᓄᑦ ᓄᓇᕗᒻᒥ ᐃᓪᓗᒥᐅᖃᑎᒌᓄᑦ ᐃᓪᓗᒧᑦ ᐃᑲᔫᓯᐊᖅᑎᑦᑎᓂᕐᒧᑦ 

ᐱᓕᕆᓂᐅᔪᒥᒃ. 

 

ᐃᖅᑲᓇᐃᔭᖅᑎᓕᕆᔨᒃᑯᑦ ᐱᓕᕆᕕᖓᑦ ᐱᓕᕆᐊᒃᓴᒫᖃᕐᒪᑦ ᐋᖅᑭᒃᓯᓂᕐᒥᒃ ᒐᕙᒪᒃᑯᑦ ᐃᓘᓐᓇᖓᓂ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᑎᑭᑦᑕᐅᒐᓱᒋᐊᓕᓐᓂᒃ. ᐱᒻᒪᕆᐅᕗᖅ ᐃᓕᑕᕆᔭᐅᑉᐸᑕ ᐱᕙᓪᓕᐊᓯᒪᓂᐅᓯᒪᔪᖅ 

ᐅᓪᓗᒥᒧᑦ ᐊᒥᓱᕈᕆᐊᖅᑎᑦᑎᒐᓱᐊᖅᑐᑎᒃ ᐃᓄᓐᓂᒃ ᐃᖅᑲᓇᐃᔭᖅᑐᓂᒃ ᓄᓇᕗᑦ ᒐᕙᒪᖓᓂ. 

 

ᑐᑭᓯᑎᑦᑎᒋᐊᕈᑏᑦ ᐃᓗᐃᓃᑦᑐᑦ ᒐᕙᒪᒃᑯᑦ ᐊᕐᕌᒍᒥ ᑎᓴᒪᐃᕋᖅᑐᑎᒃ ᐅᓂᒃᑳᓕᐊᕆᕙᑦᑕᖏᓐᓂᒃ 

ᐃᖅᑲᓇᐃᔭᖅᑎᑕᐅᔪᓂᒃ ᓇᓗᓇᐃᖅᓯᓯᒪᕗᑦ ᑲᑎᑦᑐᒋᒃ 971 ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᑕᐅᓐᓂᕐᒪᑕ 

ᒐᕙᒪᒃᑯᓐᓂᒃ ᓯᑎᐱᕆ 30, 2002-ᒥ. ᑕᐃᑲᓂᓕ ᓯᑎᐱᕆ 2022-ᒥ, ᑖᓐᓇ ᓈᓴᐅᑎ ᐊᖏᓂᖅᓴᒥᓂᐅᓕᖅᑐᖅ 

1,790-ᖑᓕᖅᑐᑎᒃ. ᑕᒪᓐᓇ ᐃᓚᒋᐊᖅᓯᓂᐅᓯᒪᕗᖅ ᐅᖓᑖᓄᑦ 85%−ᓂᒃ ᐊᕐᕌᒍᑦ 20 ᐊᓂᒍᕋᓱᑦᑎᓪᓗᒋᑦ. 

ᐱᒻᒪᕆᐅᕗᖅ ᒐᕙᒪᒃᑯᑦ ᐋᖅᑭᑦᑎᕆᑉᐸᑕ ᐱᔭᒃᓴᓪᓚᐅᔪᓂᒃ ᖃᖓᒃᑰᖅᑕᕆᐊᖃᕐᓂᐅᔪᓂᒃ ᑎᑭᐅᑎᒐᓱᓐᓂᕐᒥᒃ 

ᐃᓄᐃᑦ ᑭᒡᒐᑐᖅᑕᐅᑦᑎᐊᓕᕐᓂᖏᓐᓄᑦ ᐃᖅᑲᓇᐃᔮᖑᔪᓐᓇᖅᑐᓕᒫᓂᒃ ᒐᕙᒪᒃᑯᓐᓂ. ᑕᒪᓐᓇ ᐱᒐᓱᓪᓗᒍ ᐊᒃᓱᑲᓪᓚᒃ 

ᐱᔭᕆᐊᑐᔪᖅ. ᒐᕙᒪᒃᑯᑦ ᒫᓐᓇᓕᓴᐅᓛᖁᑎᖓ ᐊᕐᕌᒎᑉ ᐃᓗᐊᓂ ᑎᓴᒪᐃᕋᖅᑐᑎᒃ ᐅᓂᒃᑳᓕᐊᕆᕙᑦᑕᖏᑕ 

ᓇᓗᓇᐃᖅᓯᓯᒪᔪᖅ ᑕᐃᑲᓂ ᓯᑎᐱᕆ 30, 2022-ᒥ, ᓄᓇᕗᑦ ᒐᕙᒪᖓ ᑲᑎᓕᒫᖅᑐᒋᑦ ᐃᖅᑲᓇᐃᔮᖁᑎᓕᒥᓂᖅ 

5,508-ᓂᒃ, ᑕᕝᕙᖓᓪᓗ 1,790 ᐃᓐᓄᑦᑕᐅᓯᒪᓪᓗᑎᒃ ᓄᓇᕗᒻᒥ ᐃᓄᓐᓄᑦ. 1,668 ᐃᖅᑲᓇᐃᔮᑦ 

ᐃᓐᓄᒃᑕᐅᓯᒪᓪᓗᑎᒃ ᓄᓇᕗᒻᒥ ᐃᓄᖑᓐᖏᑦᑐᓄᑦ ᐊᒻᒪᓗ 2,050 ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓇᑎᒃ. ᒐᕙᒪᒃᑯᓪᓕ 

ᑎᑭᐅᑎᓂᐊᖅᐸᑕ 85% ᐃᓅᓕᕐᓗᑎᒃ ᐃᖅᑲᓇᐃᔭᖅᑎᖏᑦ ᐊᒻᒪᓗ ᐃᖅᑲᓇᐃᔮᓕᒫᑦ ᐃᓐᓄᑦᑕᐃᓐᓇᐅᑉᐸᑕ, 

ᐃᖅᑲᓇᐃᔮᖅᑖᑎᑦᑎᔭᕆᐊᖃᖅᑐᑦ ᑕᒫᓂᐸᓗᒃ 2,892-ᓂᒃ ᐃᓄᓐᓂᒃ ᐊᒻᒪᓗ ᐊᑕᐅᓯᕐᒥᓘᓐᓃᑦ ᒫᓐᓇ ᐃᓄᖕᒥᒃ 

ᐃᖅᑲᓇᐃᔭᖅᑎᖁᑎᖓᓂᒃ ᓄᖅᑲᖅᑐᖃᓐᖏᑉᐸᑕ. 

 

ᑖᒃᓱᒪ ᐱᓕᕆᕕᐅᔫᑉ ᑎᑎᕋᕆᐊᓐᖓᐅᑎᖏᑦ 2023-2026 ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑕ 

ᑮᓇᐅᔭᖏᑦ ᐊᑐᕈᒫᕐᓂᐊᖅᑐᑦ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᔪᑦ ᐃᑲᔫᓯᐊᖏᓐᓂᒃ ᐱᓕᕆᓂᐅᔪᖅ 

ᐊᖏᓪᓕᒋᐊᖅᑕᐅᓂᐊᕐᒪᑦ $985,000ᓂᒃ 2022-2023 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᐱᔪᔭᖏᓐᓂᒃ ᑕᒪᐅᖓ  

$2,590,000-ᓄᑦ 2023-2024 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. ᑕᒪᓐᓇ ᐊᒥᓱᕈᕆᐊᖅᓯᓂᐅᔪᖅ 162.9%-ᒥᑦ. 

ᑲᑎᒪᔨᕋᓛᑦ ᐊᒃᓱᐊᓗᒃ ᐃᑲᔪᖅᓰᒻᒪᑕ ᒐᕙᒪᒃᑯᑦ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᔪᓄᑦ ᐃᑲᔫᓯᐊᓄᑦ 

ᐱᓕᕆᓂᐅᕙᑦᑐᒥᒃ, ᐊᑑᑎᓕᒻᒪᕆᐊᓗᓐᓂᒃ ᐃᖅᑲᓇᐃᔭᕆᐅᖅᓴᑎᑦᑎᕙᒻᒪᑕ ᓄᓇᕗᒻᒥ ᐃᓅᓱᑦᑐᓂᒃ. ᑲᑎᒪᔨᕋᓛᑦ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓱᑦᑐᑦ ᑕᑯᒋᐊᒃᓴᖅ ᑖᓐᓇ ᐱᓕᕆᕕᐅᔪᖅ ᐱᓕᕆᒋᐊᕐᓂᕐᒪᑦ ᒪᓕᑦᑐᓂ ᐊᑐᓕᖁᔭᓕᐊᖑᔪᔪᒥᒃ 

ᕿᒥᕐᕈᖁᔭᐅᓪᓗᑎᒃ ᖃᓄᖅ ᑐᑭᖃᖅᑎᑕᐅᓂᖓᓂᒃ “ᓄᓇᕗᒻᒥ ᐃᓕᓐᓂᐊᖅᑎ” ᖃᐅᔨᒪᑦᑎᐊᕋᓱᐊᕐᓗᑎᒃ 

ᓄᓇᕗᒻᒥᐅᑕᑐᐊᑦ ᐃᓄᐃᑦ ᐊᒻᒪᓗ ᐊᑯᓂ ᓄᓇᕗᒻᒥ ᓄᓇᖃᖅᓯᒪᔪᑦ ᐃᓚᐅᔪᓐᓇᖁᓪᓗᒋᑦ ᑖᒃᓱᒧᖓ 

ᐱᓕᕆᓂᐅᔪᒧᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐃᓱᒪᓕᑉᐳᑦ ᒪᑐᐃᕈᑎᒃᑲ. ᐊᑐᓕᖁᔭᐅᔪᒧᑦ 2023-2024 ᑮᓇᐅᔭᖅᑑᑎᑦᓴᓄᑦ ᐊᒻᒪ 2022-

2026 ᐸᕐᓇᐅᑎᖏᑕ ᐃᖅᑲᓇᐃᔭᖅᑐᓕᕆᔨᒃᑯᑦ. ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ ᐅᖃᐅᓯᑐᐃᓐᓇᔅᓴᖃᖅᑳᑦ? ᐅᕙᓃᑦᑐᒍᑦ ᕿᒥᕐᕈᔭᖅᑐᖅᑐᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ. ᐄ, D-4. ᐊᐱᖅᑯᑎᒃᓴᓕᑦᑕᖃᖅᑲᑦ? ᐱᕕᖃᖅᑎᑲᐃᓐᓇᕐᓚᔅᓯ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ ᒪᑐᐃᖅᓯᒍᑎᒋᖅᑲᐅᖓᓂ ᒪᑉᐱᒐᖓᓂ 2, ᐱᖓᔪᐊᓂ 

ᑲᑎᙵᐅᖅᑐᐃᑦ ᑖᒃᑯᐊ ᑎᑎᖅᑲᑦ, ᑖᒃᑯᐊ ᐱᖓᓱᕋᓛᕈᓗᐃᑦ ᓇᓗᓇᐃᒃᑯᑕᓖᑦ ᐊᑎᑦᑎᐊᖓᓂ. 

ᐊᖏᓪᓕᒋᐊᕐᓗᒋᒡᒎᖅ $2.15-ᒥᓕᐊᓐ ᖃᓄᐃᖏᑦᑎᐊᖅᑐᓕᕆᕕᕗᑦ, “ᐃᑲᔪᖅᓰᕈᑎᒋᔭᐅᓂᐊᕐᖓᑦ 

ᐊᔾᔨᒌᖏᑦᑐᕈᓘᔭᕐᓄᑦ ᑭᒃᑯᑐᐃᓐᓇᓄᓪᓗ ᐃᓚᐅᑎᑦᑎᓂᕐᒧᑦ ᑐᑭᒧᐊᒍᑎᔅᓴᖅ.” 

 

ᒥᓂᔅᑕᐅᑉ, ᑐᕌᖅᑕᐅᖁᔭᖏᓐᓂᖅ ᑎᑎᖅᑲᖓᓂᑦ ᑕᐃᑲᓂ ᐅᖃᐅᓯᐅᓯᒪᖏᑎᐊᕐᖓᑦ, ᖃᓄᖅ ᐊᔾᔨᒋᔾᔮᖏᓛ 

ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᔅᓯᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ.  

 

ᑖᓐᓇ ᖃᓄᐃᖏᑦᓯᐊᕆᐊᖃᖅᑐᓕᕆᔨᒃᑯᑦ ᓯᕗᓪᓕᖅᐹᒥᒃ ᓄᑖᖑᒻᒪᑦ ᓴᖅᑭᖅᑕᐅᕙᓪᓕᐊᔪᖅ ᑕᕝᕙᓂ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑎᒍᒥᐊᖅᑕᖏᓐᓂᒃ. ᓇᓗᓇᐃᖅᑕᐅᓯᒪᖃᑦᑕᕐᖓᑦ, ᑕᐃᒫᒃ 

ᖃᓄᐃᖏᑦᓯᐊᕆᐊᖃᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᓄᑦ ᐃᑲᔪᖅᑕᐅᑲᓐᓂᕈᒪᓐᓂᖅᐸᑕ ᖃᓄᐃᖏᑦᓯᐊᓂᕐᒧᑦ 

ᐃᓱᒪᒃᑯᑦ ᐅᕝᕙᓗ ᐃᖅᑲᓇᐃᔭᕐᕕᖓᑕ ᐃᓗᐊᒍᑦ. ᑖᓐᓇ ᓄᑖᒥᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒥᒃ 

ᐱᕙᓪᓕᐊᓂᐅᓴᒻᒪᑦ, ᑮᓇᐅᔭᐃᑦ ᐃᓗᐊᓃᑦᑐᐃᑦ ᑕᕝᕙᓂ ᓅᑕᐅᓂᐅᓴᒻᒪᑕ ᑕᕝᕗᖓ ᓄᑖᕐᒧᑦ, 

ᐃᓗᐊᓃᕙᒌᖅᑑᒐᓗᐊᑦ ᑖᒃᑯᐊ ᑮᓇᐅᔭᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕗᖓᕈᒪᒐᒪ ᐊᓪᓚᕝᕕᒻᒥᐅᖏᑦᑐᖅ ᐃᖅᑲᓇᐃᔭᕐᓂᕐᒥᒃ 

ᐅᖓᓯᑦᑐᒦᓪᓗᓂ.  

ᑐᕌᖅᑕᐅᖁᔭᖓᓂᒃ ᑎᑎᖅᑲᖓᓂᒃ ᓴᖅᑭᖅᑕᐅᔪᔪᒥᒃ ᒥᓂᔅᑐᒋᔭᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᑎᑎᖅᑲᖓ 

ᐅᖃᖅᓯᒪᔪᒻᒪᑦ, ᓯᕗᓪᓕᐅᑎᒍᒪᒐᔅᓯᐅᒡᒎᖅ ᓇᓖᕌᕋᔅᓴᓕᐅᕐᓗᓯ ᐊᓯᔾᔨᖅᑕᕈᓐᓇᖅᑐᓂᒃ ᓇᒥ 

ᐃᖅᑲᓇᐃᔭᖅᑐᖃᖃᑦᑕᕆᐊᖃᕐᒪᖔᖅ, ᐃᓱᒪᖅᓱᕈᓐᓇᓂᖅᓴᐅᓕᕐᓗᑎᒃ ᓇᒥᑐᐃᓐᓇ ᓄᓇᕘᑉ ᐊᓪᓚᕝᕕᖓᑕ 

ᐊᓪᓚᕝᕕᖓᓂ ᐃᖅᑲᓇᐃᔭᕈᓐᓇᕐᓗᓂ ᓄᓇᕘᒥ. 

 

ᑎᑎᕋᕆᐊᕐᖓᐅᑎᖏᑦ 2023-2026−ᒧᑦ ᐱᓕᕆᐊᔅᓴᐅᑎᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑦ, ᐃᓚᖓᒡᒎᖅ 

ᓯᕗᓪᓕᐅᖁᔭᓯ, ᓴᓇᓗᓯ ᐊᑐᓕᖅᑎᑦᑎᓗᓯᓗ ᐊᓯᔾᔨᖅᑕᕈᓐᓇᖅᑐᒥᒃ ᐃᖅᑲᓇᐃᔭᕐᕕᐅᔪᓐᓇᖅᑐᓂᒃ ᐊᑐᐊᒐᖅ. 

ᖃᓄᐃᑦᑐᓪᓚᕆᓐᓂᒃ ᐃᓱᒪᓯᒪᕕᓯ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ ᓄᑖᖑᒻᒪᑦ. 

ᐅᖃᐅᓯᕆᖃᑦᑕᖅᓯᒪᓕᖅᑐᑎᒍᓪᓗ ᑕᕝᕙᓂ ᑲᑎᒪᕕᐅ ᐃᓗᐊᓂ, ᖃᓄᒃᑲᓐᓂᖅ ᐃᖅᑲᓇᐃᔮᓂᒃ ᓄᓇᕘ ᐃᓗᐊᓂ 

ᓴᖅᑮᑲᓐᓂᕈᓐᓇᖅᑭᑕ ᐅᕙᓃᓐᓇᖅ ᐅᕝᕙᓗ ᓇᒥᑐᐃᓐᓇᖅ ᐃᖅᑲᓇᐃᔮᕆᔭᐅᔪᓐᓇᕐᓗᑎᒃ ᓄᓇᕘᑉ ᐃᓗᐊᓂ. 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒥᖓ ᑕᑯᓐᓇᒐᖃᖅᓯᒪᒐᑦᑕ ᐃᓄᖕᓂᒃ ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᓂᕐᒥᒃ ᓄᓇᓖᓐᓃᖔᖅᓯᒪᔪᓂᒃ 

ᐊᖏᕐᕋᖅᓯᒪᓗᑎᒃ ᐃᖅᑲᓇᐃᔭᕈᓐᓇᕐᓗᑎᒃ. ᑖᓐᓇ ᐊᔅᓱᕈᐊᕆᒐᓱᑦᑕᕗᑦ ᐊᒻᒪᓗ ᑕᑯᓐᓇᕆᐊᖃᕐᒥᒐᑦᑎᒍ ᐃᓄᓐᓂᒃ 

ᐃᖅᑲᓇᐃᔭᖅᑏᑦ ᑐᕚᕆᔭᕗᑦ ᐊᒥᓲᓂᖏᑦ. ᐃᓄᐃᑦ ᐃᖅᑲᓇᐃᔭᖅᑏᑦ ᑐᔮᕆᔭᕗᑦ ᓯᕗᓪᓕᖅᐸᐅᑎᓗᒍ. 

ᐊᖏᖃᑎᒌᒍᑎᒋᓯᒪᔪᖅ ᑖᓐᓇ ᐊᒻᒪᓗ ᐃᓚᒌᑦ ᓅᒐᓚᒃ, ᐃᓛ ᑖᓐᓇᐃᓛᒃ ᐅᖃᐅᓯᕆᕋᑖᖅᑕᕋ ᓄᓇᓕᖏᓐᓂᒃ 

ᐃᖅᑲᓇᐃᔭᕈᓐᓇᖅᓯᔫᒥᓂᖅᓴᐅᓗᑎᒃ, ᓇᒧᑦ ᓅᖏᓐᓂᖅᓴᐅᓗᑎᒃ ᐃᖅᑲᓇᐃᔭᕐᕕᐅᔪᓐᓇᖅᑐᓄᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄᑐᐃᓐᓇᖅᑲᑦ ᐋᒡᒑᖃᓪᓘᓐᓃᑦ ᓈᒻᒪᓂᐊᖅᑐᖅ ᐊᐱᖅᑯᒻᒧᑦ. 

ᒐᕙᒪᒃᑯᑦ ᐊᑐᐃᓐᓇᐅᓕᖅᑳᑦ ᓄᓇᕗᒻᒥᐅᑕᐅᙱᑦᑐᓂᒃ ᐃᖅᑲᓇᐃᔭᕈᓐᓇᖅᓯᑎᑦᑎᓗᑎᒃ ᓄᓇᕘᑉ ᒐᕙᒪᖓᓄᑦ, 

ᐃᖅᑲᓇᐃᔭᐃᓐᓇᕐᓗᑎᓪᓗ ᓄᓇᕘᑉ ᓯᓚᑕᓂ. ᖁᔭᓐᓇᒦᒃ, ᐃᔅᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᑖᓐᓇ ᐋᒡᒑᕐᓗᒍ ᐊᖏᕐᓗᒍ ᐃᓚᖓᒍᑦ ᓇᓗᓇᖅᑐᖅ ᐱᔾᔪᑎᒋᓪᓗᒍ ᐃᓚᖏᑦ 

ᐃᖅᑲᓇᐃᔮᑦ ᓄᓇᕗᒻᒦᒍᓐᓇᙱᒻᒪᑕ ᒫᓐᓇ. ᐃᓄᓐᓂᒃ ᐃᖅᑲᓇᐃᔭᖅᑎᖃᕈᒪᓂᕗᑦ ᐊᔅᓱᕈᐊᕆᔭᕗᑦ ᑭᓯᐊᓂ ᓄᓇᕗᑦ 

ᓯᓚᑖᓂ ᐃᖅᑲᓇᐃᔭᖅᑎᖁᑎᖃᕐᒥᒐᑦᑕ ᐱᙳᐊᕐᓗᒍ ᑕᐃᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᐃᑦ. ᐊᖏᕐᓗᒍ ᐋᒡᒑᕐᓗᒍ ᒫᓐᓇ ᐊᔪᕐᓇᖅᑐᖅ ᐊᑑᑎᒃᓴᖃᙱᓗᐊᕋᑦᑕ, ᐃᒫᒃ ᐱᒡᒐᖅᑐᐃᑦ 

ᓄᓇᕗᑦ ᓯᓚᑖᓃᑎᑕᕗᑦ ᑲᒪᒋᔪᓐᓇᙱᓐᓇᑦᑎᒍᑦ ᒫᓐᓇ. ᑖᓐᓇ ᐱᔾᔪᑎᒋᓯᓐᓈᕐᒪᑦ ᐊᖏᓂᖅᐹᖑᖃᑕᐅᖃᑦᑕᕐᖓᑦ 

ᓄᓇᕗᑦ ᐃᓗᐊᓂ. ᐊᖏᕐᓗᒍ ᐋᒡᒑᕐᓗᒍ ᑖᓐᓇ ᒫᓐᓇ ᐊᔪᕐᓇᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓇᓗᓇᐃᑦᑎᐊᓚᐅᕐᓗᒍᐊᐃᑦ ᐊᐱᖅᑯᑎᒐ. ᐄ, ᖃᐅᔨᒪᔪᖓ ᐃᓚᖏᑦ 

ᒐᕙᒪᒃᑯᑦ ᐃᖅᑲᓇᐃᔮᖏᑦ ᓄᓇᕗᑦ ᓯᓚᑖᓂ ᐃᖅᑲᓇᐃᔮᖑᒻᒪᑕ ᖃᐅᔨᒪᒐᑦᑎᒍ ᐱᑕᖃᕆᐊᖃᓪᓚᕆᒻᒪᑕ ᑕᒪᒃᑯᐊ 

ᑐᓴᐅᒪᑎᑦᑎᔨᕈᓘᔭᐃᑦ ᑐᑭᒧᐊᒃᑎᑦᑎᕈᓘᔭᐃᓪᓗ ᒐᕙᒪᐅᖃᑎᑦᑎᓐᓂᒃ ᐱᓕᕆᖃᑎᖃᕆᐊᖃᓲᖑᒻᒪᑕ.  

 

ᑕᐃᒃᑯᐊᓕ ᐃᖅᑲᓇᐃᔭᑲᐃᓐᓇᖅᑎᖃᑦᑕᖅᑏᑦ ᐃᑲᔪᖅᑕᐅᒐᓱᑐᐃᓐᓇᙱᓪᓗᑎᒃ, ᐃᒫᓪᓕ ᐊᐱᕆᒐᓱᒃᑐᖓ. 

ᑭᒃᑯᑐᐃᓐᓇᐃᑦ ᓄᓇᕗᒻᒥ ᓄᓇᖃᓚᐅᖅᓯᒪᙱᑦᑐᐃᑦ ᓄᓇᕗᒻᒥ ᓄᓇᖃᕈᒪᓚᐅᖅᓯᒪᔾᔮᙱᑦᑐᐃᑦ, ᑕᐃᒪᓗ 

ᐃᖅᑲᓇᐃᔮᑦ ᓄᓇᕗᑦ ᓯᓚᑖᓃᑎᑕᐅᓗᑎᒃ. ᓄᓇᕗᑦ ᒐᕙᒪᖓ ᐃᖅᑲᓇᐃᔭᑎᖅᑎᑦᑎᖃᑦᑕᕈᒪᕙ ᑕᐃᒪᐃᑦᑐᓂᒃ 

ᓯᓚᑖᓂᕐᒥᐅᑕᓂᒃ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᑕᑯᓐᓇᒡᒐᕆᔭᕗᓪᓕ ᐃᖅᑲᓇᐃᔭᖅᑏᑦ ᓄᓇᕗᑦ ᐃᓗᐊᓂ ᐃᖅᑲᓇᐃᔭᕈᓐᓇᕐᓗᑎᒃ. 

ᑕᐃᒫᓪᓕ ᑭᐅᒍᓐᓇᖅᑐᖓ.  

 

(ᑐᓵᔨᑎᒍᑦ) ᑖᓐᓇ ᐱᔾᔪᑎᒋᔭᖓ ᐃᓐᓄᐃᒋᐊᖃᖅᐸᑦᑐᒍᑦ ᓄᓇᕗᑦ ᓯᓚᑖᓃᑦᑐᓂᒃ. ᑕᐃᒃᑯᐊ ᐃᖅᑲᓇᐃᔮᑦ ᓄᓇᕗᑦ 

ᐃᓗᐊᓂ ᐃᓐᓄᒐᕐᓂᙱᑦᑐᕐᔪᐊᕌᓘᒻᒪᑕ. ᐃᓄᓐᓄᑦ ᐃᖅᑲᓇᐃᔮᖅᑖᖅᑎᑦᑎᒍᓐᓇᕈᑦᑕ ᐃᓄᓐᓂᒃ ᓯᕗᓪᓕᐅᑎᑕᕗᑦ 

ᑕᒪᓐᓇ ᓄᓇᕗᒻᒥ. ᑭᓯᐊᓂᓕ ᐊᒻᒪᑦᑕᐅᖅ ᐃᖅᑲᓇᐃᔭᖅᑎᑦᑎᐊᕆᒃᑐᐊᓘᒻᒥᒐᑦᑕ ᐃᓄᖑᙱᑦᑐᓂᒃ, ᓄᓇᕗᒻᒥ. 

ᐃᓐᓄᔅᓯᒍᓐᓇᕋᐃᒍᑦᑕ ᓄᓇᕗᑦ ᐃᓗᐊᓂ ᐃᖅᑲᓇᐃᔭᕈᒪᔪᓄᑦ ᑕᐃᒪᐃᖃᑦᑕᓂᐊᖅᑐᒍᑦ.  

 

ᐅᖃᖅᓯᒪᒻᒥᒐᒪᑦᑕᐅᖅ ᐃᓚᖏᑦ ᐃᖅᑲᓇᐃᔮᑦ ᐃᓐᓄᒐᔅᓴᐅᙱᒻᒪᑕ ᓄᓇᕗᒻᒥ. ᑕᐃᒫᓪᓗ 

ᖃᐅᔨᒪᑦᑎᐊᕋᓱᒋᐊᖃᖅᐸᑦᑐᒍᑦ. ᐃᖅᑲᓇᐃᔭᖅᑎᖁᑎᕗᑦ ᓄᓇᕗᑦ ᐃᓗᐊᓃᒃᑲᓗᐊᖅᑎᓪᓗᒋᑦ, 

ᓯᓚᑖᓃᒃᑲᓗᐊᖅᑎᓪᓗᒋᑦ ᐃᖅᑲᓇᐃᔭᖅᑎᒋᒐᑦᑎᒍᑦ. ᖁᔭᓐᓇᒦᒃ.  

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒋᖅᑲᐅᔭᕐᒪ, ᐄ, ᑭᐅᔭᐅᒐᔭᖅᑐᔅᓴᐅᔪᖓ.  

 

ᒪᑐᐃᖅᓯᒍᑎᓐᓂ ᐅᖃᖅᑲᐅᒐᒪ ᑕᐃᒪ ᕿᒥᕐᕈᓪᓗᑕ ᐃᖅᑲᓇᐃᔭᖅᑏᑦ ᐊᖏᕐᕋᖃᖅᑎᑕᐅᓂᖏᓐᓄᑦ ᐊᑐᐊᒐᖓ 

ᓄᑖᕈᖅᑎᑕᐅᓛᕐᖓᒡᒎᖅ ᖃᓄᕐᓗ ᑐᓂᐅᖅᑲᐃᕙᒻᒪᖔᔅᓯ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ. ᐋᖅᑭᒋᐊᕆᓛᕋᔅᓯ 

ᓯᕗᓂᑦᑎᐊᑦᑎᓐᓄᑦ, ᓯᕗᓂᑐᖃᑦᑎᓐᓄᓪᓗ ᑕᑯᓐᓈᕐᓗᓯ. ᓯᕗᓂᑐᖃᑦᑎᓐᓄᓪᓕ ᐋᖅᑭᒍᑎᔅᓴᖅᓯᐅᕆᐊᖃᓪᓚᕆᑦᑐᒍᑦ 

ᒫᓐᓇ ᐃᑉᐸᓴᕐᓘᓐᓃᑦ ᓇᓂᓯᒋᐊᖃᖅᓯᒪᓕᖅᑐᒥᓂᐅᔪᒍᑦ. 

 

ᖃᓄᖅ ᑕᐃᒪ ᐃᓪᓗᓕᕆᓂᕐᒧᑦ ᐊᑐᐊᒐᕐᓂᒃ ᐊᓯᔾᔩᒋᐊᔅᓴᖅ ᐃᓱᒪᓯᒪᕕᓯ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᓪᓗ ᐊᐱᕆᒐᕕᑦ. ᑕᐃᓐᓇ ᐅᑎᕆᐊᑲᐃᓐᓇᕐᓗᖓ, 

ᐅᖃᕋᑖᕋᒪ ᓄᓇᕗᒻᒥᐅᑕᓂᒃ ᐃᖅᑲᓇᐃᔭᖅᑎᓂᒃ ᐊᔅᓱᕈᐊᕆᔭᖃᖅᑐᒍᑦ. ᑕᑯᓐᓇᙳᐊᕐᓗᒋᑦ ᑕᐃᒃᑯᐊ 

ᐃᓄᓕᕆᔨᒃᑯᑎᒍᑦ ᐱᓯᒪᔭᐅᔪᐃᑦ ᖃᓪᓗᓈᓂ ᐱᔭᕆᐊᑐᔪᒦᒻᒪᑕ ᐋᓐᓂᐊᕕᒻᒦᑦᑐᑎᒃ. ᐃᓱᒪᖏᓪᓗ ᐊᔅᓱᕈᖅᑐᑦ. 

ᑕᐃᒪᐃᑦᑐᓂᒃ ᐊᑐᐃᓐᓇᖃᖅᑎᓐᓇᑕ ᓄᓇᕗᒻᒥ ᐃᖅᑲᓇᐃᔭᖅᑎᖃᕆᐊᖃᖅᑐᒍᑦ ᑕᐅᓇᓂ. ᐊᖏᑐᐃᓐᓇᙱᑦᑐᒍᑦ 

ᐃᖅᑲᓇᐃᔭᕈᓐᓇᕐᓂᐊᖅᑐᓂᒃ ᓄᓇᕗᑦ ᓯᓚᑖᓂ. ᑖᓐᓇ ᓈᒻᒪᙱᑦᑑᔫᑎᒋᒐᒃᑯ. ᐊᖏᑐᐃᓐᓇᙱᑦᑐᒍᑦ.  

 

ᑖᓐᓇ ᑭᖑᓪᓕᖅ ᐊᐱᖅᑯᑎᒋᔭᐃᑦ ᐃᖅᑲᓇᐃᔭᖅᑎᓄᑦ ᐃᓪᓗᖁᑎᒋᔭᐅᔪᑦ, ᐅᑯᐊ ᐊᔅᓱᕈᐊᕆᓯᒪᓗᐊᖅᑕᕗᑦ 

ᐊᓯᔾᔨᐸᓪᓕᐊᒍᒪᓯᒪᔭᕗᑦ. ᐃᓄᓐᓂᒃ ᐃᖅᑲᓇᐃᔭᖅᑎᐅᔪᓂᒃ ᐃᓪᓗᑖᕈᓐᓇᕐᓗᑎᒃ, ᒐᕙᒪᒃᑯᑦ ᐃᓪᓗᖁᑎᖏᓐᓂᒃ, 

ᐊᒻᒪᓗ ᐅᖃᖅᑭᑯᑖᖃᑦᑕᖅᑐᐃᑦ ᕿᓚᒥᐅᓂᖅᓴᖅ ᐅᑕᖅᑭᔪᓐᓇᕐᓗᑎᒃ. ᐊᒻᒪᓗ ᑭᖑᓂᑦᑎᓐᓂ ᐊᑐᖅᐸᓚᐅᕐᖓᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ ᑲᒪᒋᔭᐅᓚᐅᖅᓯᒪᒻᒪᑕ ᑖᒃᑯᐊ ᑭᓯᐊᓂ ᒫᓐᓇ ᕿᒥᕐᕈᔭᐅᖃᑦᑕᓕᖅᑐᐃᑦ ᖁᑦᑎᓂᖅᓴᒥᒃ 

ᐃᖅᑲᓇᐃᔭᖅᑎᐅᔪᓄᑦ ᐅᑕᖅᑭᔪᑦ ᐊᒻᒪᓗ ᐊᔾᔨᒌᒥᒃ ᐃᒃᑯᓇᙵᑦ ᐃᓪᓗᓕᕆᔨᕐᔪᐊᒃᑯᓐᓂᒃ ᐅᕝᕙᓗ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑖᓐᓇᔅᓴᐃᓐᓇᖅ ᐃᖅᑲᓇᐃᔮᖅ ᐱᓯᒪᔭᐅᙱᒃᑲᓗᐊᕐᒪᖔᑦ ᑖᒃᑯᐊ 

ᕿᒥᕐᕈᔭᐅᓂᖃᕐᓂᖅᓴᐅᖃᑦᑕᓕᖅᑐᐃᑦ ᐅᓪᓗᒥ ᐊᒻᒪᓗ ᐅᑕᖅᑭᑯᑖᒃᑐᐃᑦ ᓱᒻᒪᑦ ᑕᐃᒪᐃᓕᖓᑯᑖᓯᒪᒻᒪᖔᑕ 

ᕿᒥᕐᕈᔭᐅᓯᒪᓂᖅᓴᐅᓕᖅᑐᑎᒃ ᓅᑕᐅᕙᓪᓕᐊᒐᓱᓐᓂᖅᓴᐅᓯᒪᔪᖅ ᑖᓐᓇ ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᔪᑦ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑯᓂᑦᑕᐅᖅ ᐸᕐᓇᐅᑎᐅᒍᓐᓇᖅᑐᖅ ᓯᕗᓂᑦᑎᐊᑦᑎᓐᓂ 

ᓴᖅᑭᓚᕿᑎᑦᑎᒍᓐᓇᖅᑐᖅ. ᐊᑦᑐᖅᓯᓂᖓ ᓄᓇᕗᑦ ᒐᕙᒪᖓᑕ ᐃᓐᓇᕈᖅᑐᐃᑦ ᑕᐃᒃᑯᐊ ᓄᖅᑲᕆᐊᖃᓕᕋᐃᒻᒪᑕ 

ᐊᓂᒋᐊᖃᓲᖑᒻᒪᑕ. ᐅᕙᖓ ᓂᕈᐊᖅᑎᒋᓯᒪᔭᖓᓂ ᓄᖅᑲᕐᓇᓵᖅᑎᒐᓱᖃᑦᑕᓕᖅᑐᑦ ᐃᒻᒥᓂᒃ, ᐃᓪᓗᓕᕆᔨᒃᑯᑦᒍᑦ 

ᐊᕐᕌᒍᒐᓛᓗᓐᓂᒃ ᐃᓪᓗᔅᓴᒥᒃ ᐅᑕᖅᑭᓪᓗᑎᒃ. ᖃᐅᔨᒪᒐᑦᑕ ᐊᖏᕐᕋᖃᖅᑐᖃᖅᑲᑦ ᒐᕙᒪᒃᑯᑦ ᐃᓪᓗᖁᑎᖓᓂᒃ 

ᐊᖏᕐᕋᖃᕈᓐᓃᖅᑲᑕ ᑭᓯᐊᓂ ᐃᓪᓗᑖᖅᑎᑕᐅᓲᖑᔫᔮᕐᖓᑕ. ᐃᖅᑲᓇᐃᔭᑎᒥᓂᒃ. 

 

ᒥᓂᔅᑕᖓᑦᑕᐅᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᐅᓯᕆᖃᑦᑕᖅᓯᒪᒻᒥᔭᖓ. ᒐᕙᒪᒃᑯᑦ ᐸᕐᓇᐅᑎᖃᙱᒻᒪᑕ ᐊᑯᓂ 

ᐃᖅᑲᓇᐃᔭᑯᑖᒃᓯᒪᔪᑦ ᒐᕙᒪᒃᑯᓐᓄᑦ ᐊᖏᕐᕋᖃᕈᓐᓃᓛᕐᓗᑎᒃ. ᑕᐃᒃᑯᐊ ᐊᑐᐊᒐᖃᕆᐊᖃᕐᖓᑕ 

ᐃᑲᔪᕈᑎᐅᖃᑦᑕᓂᐊᖅᑐᓂᒃ ᐊᑯᓂᐊᓗᒃ ᐃᖅᑲᓇᐃᔭᖅᑎᒋᓯᒪᔭᑦᑎᓐᓄᑦ. ᐃᓅᓯᓕᒫᖃᐃ ᐃᖅᑲᓇᐃᔮᕆᓯᒪᔭᖏᓐᓂᒃ 

ᒐᕙᒪᒃᑯᑦᑎᓐᓂ ᐃᖅᑲᓇᐃᔭᖃᑦᑕᖅᓯᒪᒻᒪᑕ ᓴᒃᑯᑕᐅᑦᑎᐊᖃᑦᑕᕆᐊᖃᕐᒥᒻᒪᑕᑦᑕᐅᖅ.  

 

ᖃᓄᑭᐊᕐᐊᐃ ᑖᓐᓇ ᐊᑯᓂ ᐱᓕᕆᐊᖑᓗᓂ ᐋᖅᑭᒃᑕᐅᒍᓐᓇᕋᔭᖅᑲ? ᒫᓐᓇᑦᑎᐊᕐᓘᓐᓃᑦ ᓴᖅᑭᕈᓐᓇᕋᔭᑦᑐᒥᒃ 

ᐊᖏᕐᕋᖃᖅᑎᑦᑎᒍᑕᐅᒍᓐᓇᕋᔭᖅᑐᒥᒃ ᐋᖅᑭᔅᓯᑲᐃᓐᓇᕈᓐᓇᕈᔅᓯ ᐊᑯᓂ ᓯᕗᓂᑐᖃᑦᑎᓐᓄᑦ ᐊᑐᕋᔅᓇᒥᒃ 

ᐋᖅᑭᔅᓯᓚᐅᙱᓂᔅᓯᓐᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

ᐊᖓᕗᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑖᓐᓇ ᐊᕐᕌᒎᑉ 

ᐃᓗᐊᓂ ᐊᔅᓱᐊᓗᒃ ᐅᖃᐅᓯᕆᖃᑦᑕᖅᓯᒪᒐᑦᑎᒍᑦ ᖃᓄᒃᑲᓐᓂᖅ ᐃᖅᑲᓇᐃᔮᕈᒪᒍᓐᓃᖅᐸᓪᓕᐊᔪᐃᑦ 

ᐃᓐᓇᕈᖅᐸᓪᓕᐊᓂᕐᒧᑦ ᐱᔾᔪᑎᖃᖅᑐᑎᒃ. ᐊᒥᓱᑲᓪᓚᓂᒃ ᑲᒪᒋᔭᖃᖅᓯᒪᓕᕋᑦᑕ ᒫᓐᓇᒧᑦ ᐊᒻᒪᓗ ᐊᒡᒋᐸᓪᓕᐊᔪᑦ 

ᐊᕐᕌᒍᑦ ᑕᐃᒪᐃᙳᓱᒃᑭᓪᓗᑎᒃ.  

 

ᑕᑯᓐᓇᖅᑐᒍ ᒐᕙᒪᕗᑦ ᓇᒦᓕᕐᒪᖔᑦ ᐃᖅᑲᓇᐃᔭᖅᑏᓪᓗ ᑕᐃᒪᙵᑦ ᐱᒋᐊᓚᐅᖅᓯᒪᔪᑦ ᐊᑯᓂ 

ᐃᖅᑲᓇᐃᔭᖅᑎᐅᕙᓪᓕᐊᓕᖅᑐᑦ ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ. ᑕᕝᕙ ᑖᓐᓇ ᐃᓪᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᒋᓂᐊᖅᑕᕗᑦ ᑖᔅᓱᒪᙵᑦ ᐊᒻᒪᓗ ᐃᓗᓕᖏᑦ ᕿᒥᕐᕈᕙᓪᓕᐊᙳᓱᑦᑕᕗᑦ ᐸᕐᓇᐅᑎᐅᓂᐊᖅᑐᖅ ᑕᒫᓂ 

ᐱᔭᕇᕈᓐᓇᕋᔭᖅᑐᖅ ᑖᓐᓇ ᖃᓄᒃᑲᓐᓂᖅ ᐋᖅᑭᒋᐊᒃᑕᒃᓴᕆᖕᒪᖔᑦᑎᒍᑦ ᐱᓗᐊᖅᑐᒥᒃ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ 

ᓄᖅᑲᕈᒪᓯᒪᓕᖅᑐᐃᑦ ᖃᓄᒃᑲᓐᓂᖅ ᐃᑲᔪᕈᓐᓇᕐᒪᖔᑦᑎᒍᑦ ᑐᐊᕕᕐᓇᓂᖅᓴᒃᑯᑦ. ᑕᐃᒪᐃᓕᖓᔪᖅ ᑖᓐᓇ ᐅᓪᓗᒥᒧᑦ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᖃᐅᔨᒋᐊᒃᑲᓐᓂᓛᓕᖅᑲᕋ ᐃᔅᓯᕙᓂᖃᒃᑲᓐᓂᓕᕈᑦᑕ ᖃᓄᖅ 

ᐱᕙᓪᓕᐊᔭᐅᓯᒪᒻᒪᖔᑦ.  

 

ᐊᒻᒪᑦᑕᐅᖅ ᐃᖅᑲᓇᐃᔭᖅᑏᑦ ᐊᖏᕐᕋᖃᖅᑎᑕᐅᓂᖏᓐᓂᒃ ᐊᓯᐊᑦᑕᐅᖅ ᐱᔭᔅᓴᖅ ᑐᕌᖅᑕᐅᖁᔭᖓᓂ ᑎᑎᖅᑲᖓᓂ. 

ᐃᓪᓗᓕᕆᔨᕐᔪᐊᒃᑯᓐᓂᒃ ᑮᓇᐅᔭᓕᕆᔨᒃᑯᓂᓪᓗ ᐱᓕᕆᖃᑎᖃᕐᓗᓯ ᐃᓪᓗᓕᕆᓂᕐᒧᑦ ᐊᑐᐊᒐᖏᑦ ᐃᖅᑲᓇᐃᔭᖅᑏᑦ 

ᐃᓪᓗᖃᖅᑎᑦᑎᓂᕐᒧᑦ ᕿᒥᕐᕈᔭᐅᒃᑲᓐᓂᕐᓗᑎᒃ. ᐊᐅᓪᓛᕈᒪᓕᖅᑎᑦᑎᒐᓱᐊᕐᓗᑎᒃ ᐊᓯᐊᓄᑦ ᐃᖅᑲᓇᐃᔭᖅᑎᖏᓐᓂᒃ. 

ᑕᒪᒃᑯᐊᓕᒃᐊᖅ ᐃᑲᔫᑎᔅᓴᓂᓪᓕᑭᐊᖅ ᐃᓪᓗᑖᕈᒪᑎᓪᓗᒋᑦ ᑎᒍᓯᔾᔪᑎᔅᓴᓂᒃ ᓴᖅᑭᖅᓯᒍᓐᓇᖅᑭᓯ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᕗᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ ᒫᓐᓇ 

ᑲᒪᒋᕙᓪᓕᐊᒐᓱᑦᑕᕗᑦ. ᐅᓇ ᐃᓱᒪᒋᓯᒪᒻᒥᒻᒪᑦᑕᐅᖅ ᑕᐃᒪᙵᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐃᑲᔪᕈᒪᓯᒪᑎᓪᓗᑎᒍᑦ ᓇᒻᒥᓂᖅᑖᕋᓱᐊᕐᓂᕐᒧᑦ ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᓯᒪᓪᓚᕆᒻᒪᑕ. ᑕᐃᒪᙵᓂᑦ 

ᐅᖃᐅᓯᕆᒋᐊᙵᓚᐅᖅᓯᒪᒻᒪᑦ ᑖᓐᓇ. ᑖᓐᓇ ᕿᒥᕐᕈᒃᑲᓐᓂᕆᐊᖃᕐᓂᐊᖅᓯᒪᓂᖓ ᐃᓕᓴᕆᓯᒪᓪᓗᑎᒍᑦ ᑭᓯᐊᓂ 

ᑲᒪᒋᕙᓪᓕᐊᔫᒐᓗᐊᖅ ᒫᓐᓇ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᖃᐅᔨᒪᓪᓗᖓ ᐱᖁᔭᒃᓴᕐᒥᒃ ᓴᖅᑭᑦᑎᔪᖃᓚᐅᖅᓯᒪᒐᓗᐊᕐᒪᑦ 

ᓵᓚᐅᓚᐅᖅᓯᒪᔪᖅ ᐊᒻᒪᓗ ᑕᐃᔅᓱᒪᓂ $50,000ᒧᑦ ᐋᖅᑭᒃᓯᒪᓚᐅᖅᓯᒪᖕᒪᑦ ᖁᓕᑦ ᐊᕐᕌᒍᑦ ᐊᓂᒍᖅᐸᑕ 

ᐊᑭᓕᒃᓴᖃᕈᓐᓃᕐᓗᓂ. ᑕᐃᓐᓇ ᐊᑐᐊᒐᖅ ᐊᖏᖅᑕᐅᙱᒃᑲᓗᐊᖅᑎᓪᓗᒍ 

ᑖᒃᓰᔭᐃᙱᑉᐹᓪᓕᐅᑎᒋᔭᐅᔪᓐᓇᓚᐅᖅᑐᖅ.  

 

ᑕᕝᕙᓂ ᓈᓴᐅᑏᑦ ᓈᓴᓚᐅᖅᖢᒋᑦ ᓲᕐᓗ ᐃᖅᑲᓇᐃᔮᖅ 50,000ᖃᕐᓂᕈᓂ ᖁᓕᓄᑦ ᐊᕐᕌᒍᓄᑦ ᑕᐃᒃᑯᐊ $5,000 

ᐃᓕᖃᑦᑕᕐᓗᓂᒋᑦ ᑖᒃᓰᔭᐅᑎᖏᓐᓄᑦ ᑕᒫᓂ $75ᑐᖃᑦᑕᕋᔭᖅᑐᖅ ᑖᒃᓰᔭᐅᑎᖏᑦ ᓯᒃᑭᑖᕌᖓᑦ. 

 

ᐃᖅᑲᓇᐃᔭᖅᑎᓕᒫᑦ ᑕᐃᒃᑯᑎᒎᓇᖅ ᑮᓇᐅᔭᑎᒍᑦ ᐃᑲᔫᓯᐊᖅᑐᑦ $30,000ᑖᕋᔭᖅᑐᑦ ᐃᑲᔫᑎᓂᒃ ᑖᒃᓰᔭᐅᑏᑦ 

ᐃᓚᙶᑎᖅᑕᐅᓯᒪᓕᕋᓗᐊᖅᑎᓪᓗᒋᑦ ᐊᒻᒪᓗ ᖁᓕᑦ ᐊᕐᕌᒍᑦ ᐃᓗᐊᓂ ᐊᑭᓕᕈᓐᓇᖅᖢᓂᒋᑦ ᐊᑭᓕᒃᓴᖃᕈᓐᓃᕋᔭᕐᒪᑦ 

ᖁᓕᑦ ᐊᕐᕌᒍᑦ ᐊᓂᒍᖅᐸᑦ.  

 

ᐄ, ᓇᖕᒥᓂᖃᕐᓂᖅ ᐊᒻᒪᓘᓐᓃᑦ ᑕᐃᒃᑯᐊ ᐃᒡᓗᑦ ᑲᑎᙵᔪᑦ, ᒥᓂᔅᑕ ᑕᐃᓐᓇ ᐊᑐᐊᒐᖅ 

ᓇᓗᓇᐃᔭᖅᑕᐅᓯᒪᓚᐅᖅᓯᒪᖕᒪᑦ ᒪᓕᒐᓕᐅᖅᑎᐅᓚᐅᖅᑐᓂᑦ ᐊᒻᒪᓗ ᑖᒃᓰᔭᐅᑎᖏᑦ ᐃᑲᔫᑎᓪᓚᕆᐊᓘᓚᐅᖅᑐᖅ 

ᐃᖅᑲᓇᐃᔭᖅᑎᓄᑦ.  

ᒥᓂᔅᑕᖃᐃ ᓯᕗᓪᓕᖅᐹᒥᒃ ᐊᐱᕆᒍᒃᑯ ᑕᐃᒪᐃᑦᑐᒥᖃᐃ ᐊᑐᐊᒐᕐᒥᒃ ᓴᖅᑭᑦᑎᔪᒪᔪᖅ ᐊᒻᒪᓗ ᓴᖅᑭᑦᑎᓂᐊᖅᐸᑦ 

ᖃᖓ ᐃᓱᓕᕝᕕᖃᕐᓂᐊᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᕗᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᓐᓇ 

ᑕᕝᕗᖓ ᐃᓕᔭᐅᒐᒪ ᐅᖃᐅᓯᕆᐅᓚᐅᖅᓯᒪᔪᑦᑕᐅᖅ ᑭᖑᓪᓕᖅᐹᒥᒃ ᒐᕙᒪᐅᑎᓪᓗᒍ ᑲᔪᓯᔪᙱᒻᒪᑦ. ᒫᓐᓇ 

ᐱᓗᐊᖅᑐᒥᒃ ᑲᑐᔾᔨᓗᑕᒥ ᐱᓕᕆᓂᖃᖅᑎᓪᓗᑕ ᑕᕝᕙᓂ ᒐᕙᒪᒥ ᐃᓪᓗᓕᕆᔨᕐᔪᐊᒃᑯᑦᑕᐅᖅ 

ᐅᖃᐅᓯᖃᖃᑦᑕᖅᓯᒪᒻᒪᑕ ᐃᓪᓗᓂᒃ ᓴᖅᑮᒋᐊᒍᓐᓇᖅᑭᑕ ᐊᔾᔨᒌᙱᑦᑑᑕᐅᔪᓂᒃ ᐱᔭᔅᓴᐅᔪᓐᓇᖅᑐᓂᒃ. 

 

ᑖᓐᓇᑦᑕᐅᖅ ᑕᑯᓐᓇᕐᒥᒐᒃᑯ ᐊᑐᐃᓐᓇᕈᕐᓂᖅᑲᑦ ᐊᔾᔨᒋᙱᑕᖓᓂᒃ ᒫᓐᓇ ᐊᑐᖅᑕᑦᑎᓐᓂᒃ ᓄᓇᕗᒻᒥ 

ᐃᓪᓗᑖᕋᓱᐊᕐᓂᕐᒥᒃ ᐱᐅᓪᓚᕆᒃᑲᔭᕐᖓᑦ ᓴᖅᑭᖅᑲᑦ. ᑖᓐᓇ ᓄᖅᑲᖓᙱᑦᑐᖅ. ᖃᓄᖅᑑᕈᑎᒋᒐᓱᒻᒥᔭᕗᑦ 

ᐋᖅᑭᔅᓯᒪᒃᑲᓐᓂᕆᐊᖃᕐᓂᐊᕐᖓᑦ, ᐅᖃᐅᓯᕆᖅᑲᐅᒐᒃᑯ ᖃᓄᖅ ᑮᓇᐅᔭᖅ ᐊᑲᐅᓂᖅᓴᐅᒐᔭᖅᑲ ᑮᓇᐅᔭᒧᑦ ᖃᑦᑎᒧᑦ 

ᑎᑭᖅᑲᓗᓂ ᐊᑮᑦᑐᐸᓪᓕᐊᓯᒪᔪᑦ ᐱᓪᓗᒍ. ᑭᓯᐊ ᑖᓐᓇ ᐅᐱᕐᖔᖅ ᑐᑭᓯᓇᖅᓯᒃᑲᓐᓂᕐᓂᐊᖅᑑᒐᓗᐊᖅ 

ᖃᓄᐃᓕᖓᒐᔭᕐᒪᖔᑦ ᑖᓐᓇ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᖃᕈᓐᓃᕋᒪ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒃᓴᖃᒐᓛᒃᖢᖓ ᓄᓇᕗᑦ ᑐᙵᕕᒃᑯᑦ ᐃᒃᑯᐊ 2021-

2022 ᐊᕐᕌᒍᑕᒫᖅᓯᐅᑎᖏᑦᑕ ᐅᓂᒃᑳᖏᑦ ᐅᖃᖅᓯᒪᖕᒪᑕ ᐊᖏᖃᑎᒌᙱᓐᓂᒃᑰᓕᓚᐅᖅᓯᒪᖕᒪᑕ ᑲᓇᑕᐅᑉ 

ᒐᕙᒪᒃᑯᖏᑦᑕ ᓄᓇᕗᓪᓗ ᐊᖏᕈᑎᖏᑦ.  

 

ᑕᐃᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐅᖃᖅᓯᒪᔪᑦ ᐃᖃᓗᖕᓂ ᔫᓐ 2022ᖑᑎᓪᓗᒍ ᐅᓪᓗᒥᒧᑦ ᑎᑭᖦᖢᒍ 

ᖃᓄᐃᓕᖓᓕᖅᐸ ᑕᒪᓐᓇ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᕗᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ ᐅᖃᐅᓯᕆᔭᔅᓴᐅᙱᑦᑐᖅ ᒫᓐᓇ (ᑐᓵᔨᑎᒍᑦ) 

ᒫᓐᓇ ᐃᓱᒪᓕᐅᕈᑕᐅᕌᓂᙱᑦᑐᖅ ᓱᓕ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖃᔅᓯᑦ ᑎᒃᑯᐊᖅᑕᐅᓚᐅᖅᐸᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ 2021-2022 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊ ᐊᑐᖅᑎᓪᓗᒍ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᕗᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑖᒃᑯᐊ 

ᐅᓪᓗᒥᒧᑦ 67  ᐅᖓᑖᓃᑦᑐᑦ. 68ᖑᖅᑰᖅᑐᐃᑦ ᐅᓪᓗᒥᒧᑦ. 67ᖑᓪᓗᑎᒃ, 64ᖑᑦᑕᖅᑯᑦ ᐃᓄᐃᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᙶᖅᑐᑦ ᑎᒃᑯᐊᖅᑕᐅᔪᑦ ᐃᓄᐃᑦ ᓄᓇᕗᒻᒥᐅᑕᐃᑦ 

ᐃᓅᓚᐅᖅᑲᑦ ᖃᔅᓯᓪᓗ ᐃᓅᓚᐅᙱᓛᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑖᓐᓇ ᒥᓂᔅᑕᐅᑉ ᑭᐅᔭᖓ 67-ᖑᓂᕋᖅᑲᐅᔭᖏᓂᒃᑯᐊ 64 ᐃᓅᓪᓗᑎᒃ. ᒥᔅᑕ 

ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᐅᓇ ᐊᐱᖅᑯᑎᒐ ᑕᐃᒃᑯᐊ ᑎᒃᑯᐊᖅᑕᐅᔪᖅ ᒥᓂᔅᑕᐃᑦ 

ᑲᑎᒪᔨᖏᓐᓂᒃ 2021-2022-ᒥ ᐊᖏᔪᖅᑲᐅᑎᓄᑦ ᐃᓕᔭᐅᓚᐅᖅᐸᑦ ᑖᓐᓇ ᑭᖑᓪᓕᖅᐹᖑᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 122 ᐊᖏᖅᑕᐅᓚᐅᖅᑐᐃᑦ 101-ᖑᓪᓗᑎᒃ 

ᐃᓄᐃᑦ. ᖁᑦᑎᓂᖅᓴᒧᑦ ᐋᖅᑭᔅᓯᒪᔪᐃᑦ ᐃᓗᓕᖏᑦ ᐱᓯᒪᙱᓇᒃᑭᑦ ᑖᒃᑯᐊ ᑭᐅᒋᐊᒃᑲᓐᓂᕈᓐᓇᖅᑕᕋᓗᐊᒃᑲ 

ᐃᒃᓯᕙᐅᑖᖅ ᐅᓪᓗᒥᐅᙱᑦᑐᑦ ᑭᓯᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) ᑖᓐᓇ ᓂᕆᐅᒋᐅᔭᕐᓂᐊᖅᐸᕗᑦ. ᐊᑎᖅᑯᑎᒃᑲ ᒪᓕᒡᓗᒋᑦ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᙵᓱᒋᑦ ᒥᓂᔅᑕᐅᔪᑎᑦ ᐃᖅᓇᐃᔭᖅᑏᓪᓗ. ᑖᓐᓇ 

ᐃᓚᒋᐊᒃᑲᓐᓂᑐᐃᓐᓇᕐᓗᒍ ᑭᖑᓪᓕᖅᐹᖅ ᐊᐱᖅᑯᑎᒋᔭᐅᔪᑦ. ᖃᔅᓯᑦ ᑎᒃᑯᐊᖅᑕᐅᔪᔅᓴᒫᙳᖅᓯᒪᕙᑦ 

ᓯᕗᓂᒃᓴᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᑲᓱᒃ.   

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ ᑖᒃᑯᐊ 20-ᐸᓗᐃᑦ, 8-

ᖑᑦᑕᖅᑯᑦ ᐊᒻᒪ 11-ᖑᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᒪᒥᐊᓇᖅ ᐃᒃᓯᕙᐅᑖᖅ; ᑐᑭᓯᑦᑎᐊᖏᓐᓇᒃᑯ ᑖᓐᓇ ᑭᐅᔭᖓ. ᑕᒫᓂ ᐊᕙᑏᑦ 8 ᐊᒻᒪᓗ 11. 

ᖃᓄᖅ ᑖᓐᓇ ᑐᑭᓯᙱᓐᓇᒃᑯ. 19-ᖑᕗᑦ ᒥᓂᔅᑕᐅᑉ ᑐᑭᓯᓇᖅᓯᑎᒋᐊᒃᑲᓐᓂᓚᐅᕐᓕᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᑯᓱᒃ.   

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒋᐊᑦᑎᐊᕋᕕᑦ ᓇᓗᓇᐃᙱᓗᐊᕋᒃᑯ 

ᑖᒃᑯᐊ 8-ᖑᔪᐃᑦ ᒫᓐᓇᒫᖅ ᕿᒥᕐᕈᔭᐅᒐᔭᖅᑐᐃᑦ ᓴᖅᑭᖅᑕᐅᒐᔭᖅᑐᑦ ᐊᒻᒪᓗ ᐊᒡᒋᖅᐸᓪᓕᐊᔪᓂᒃ 11-ᖑᑦᑕᖅᑯᑦ.  

 

ᑲᑎᒪᓂᖅᑕᖃᓕᖅᑲᑦ ᑐᓂᓯᔭᐅᔫᒥᔭᖃᑦᑕᕋᑦᑕ ᑕᐃᒪᐃᑦᑐᓂᒃ ᑎᒃᑯᐊᖅᑕᐅᓗᑎᒃ ᐃᖅᑲᓇᐃᔭᖅᑎᑕᐅᒍᒪᔪᓂᒃ. ᑖᒃᑯᐊ 

ᐊᒡᒋᖅᑐᐃᑦ ᐅᖃᐅᓯᕆᔭᒃᑲ ᒫᓐᓇᒫᒃᑯᑦ ᐊᒻᒪ ᑭᖑᓂᐊᒍᑦ ᐊᒻᒪ ᐃᓄᐃᓐᓇᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᑕᐃᒃᑯᐊ ᑎᒃᑯᐊᖅᑕᐅᑉ 

ᒥᓂᔅᑕᐃᑦ ᑲᑎᒪᔨᖏᑦ ᖃᔅᓯᐅᓚᐅᖅᐸᑦ 2021-2022 ᑕᐃᒃᑯᐊ ᐊᑯᓂᐊᓗᒃ ᐃᖅᑲᓇᐃᔭᑲᐃᓐᓇᕐᓂᕋᖅᑕᐅᖃᑦᑕᖅᑐᑦ 

ᖃᔅᓯᑦ ᑎᒃᑯᐊᖅᑕᐅᕋᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᑲᓱᒃ. 

  

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐅᑯᐊ 

ᑎᒃᑯᐊᖅᑕᐅᓪᓗᑎᒃ ᐃᖅᑲᓇᐃᔭᖅᑎᑕᐅᔪᓪᓕ 2020-2021, 68-ᖑᓯᒪᔪᑦ ᐊᒻᒪ 64-ᖑᑦᑕᖅᑯᐃᑦ ᐃᓄᐃᑦ.  

ᑭᓯᐊᓂ ᐃᖅᑲᓇᐃᔭᑲᐃᓐᓇᐸᑦᑐᑦ ᖃᑦᑎᐅᓂᕐᒪᖔᑕ ᐃᖅᑲᓇᐃᔭᖅᑎᕈᖅᑐᑦ ᑲᑎᓕᒫᖅᑐᒋᑦ 

ᐃᖅᑲᓇᐃᔭᐃᓐᓇᕐᓂᐊᓕᖅᑐᑦ ᑖᕙᓂ ᐊᕐᕌᒍᖓᓂ 2020-2021, 147. ᑕᐃᑰᓈᖅᓯᒪᓐᓂᕐᒪᖔᑕ 

ᓇᓗᓇᐃᖅᓯᒪᙱᑦᑐᐃᑦ ᓇᓗᓇᓗᐊᕐᖓᑕ ᑕᐃᑰᓈᕐᓂᕐᒪᖔᑕ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᑲᐃᓐᓇᖅᑐᓂᒃᑯᐊ ᐅᓄᖅᑐᑦ  

ᐃᖅᑲᓇᐃᔭᖅᑎᓪᓚᕆᙳᕈᒥᓇᖃᑦᑕᕐᒪᑕ. ᑕᐃᒪᓐᓇᐅᖃᑦᑕᖂᖅᑐᖅ ᐃᖅᑲᓇᐃᔭᑦᑎᐊᕐᒪᖔᑦ 

ᖃᐅᔨᓴᖅᑕᐅᖃᑦᑕᙱᓗᐊᕐᓂᖏᓐᓂᒃ ᐱᔾᔪᑕᐅᓪᓗᓂ ᐃᓘᓐᓇᖓ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᖅ 

ᑕᑯᓐᓇᕐᓗᒍ. ᐊᑐᐊᒐᖅᑕᖃᖅᐸᑦ ᐅᖃᖅᓯᒪᔪᑦ ᑕᐃᒃᑯᐊ ᐃᖅᑲᓇᐃᔭᑲᐃᓐᓇᖅᑑᓂᕋᖅᑕᐅᔪᑦ ᐊᕐᕌᒍᑕᒫᑦ ᐅᕝᕙᓘᓐᓃᑦ 

ᐱᖓᓲᔪᖅᑐᑦ ᑕᖅᑭᑦ ᐊᓂᒎᕌᖓᑕ ᖃᐅᔨᓴᖅᑕᐅᖃᑦᑕᕐᓗᑎᒃ ᑎᒃᑯᐊᖅᑕᐅᔪᓐᓇᖅᓯᔪᓐᓇᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᑖᒃᑯᓄᖓᓕ 

ᐃᖅᑲᓇᐃᔭᑎᐅᑲᐃᓐᓇᖅᑐᓄᑦ ᐊᑐᐊᒐᖅᑕᖃᙱᒻᒪᑦ ᕿᒥᕐᕈᒍᓐᓇᐅᑎᒥᒃ ᖃᓄᐃᑉᐸᓪᓕᐊᓂᖏᓐᓂᒃ.  

 

ᑭᓯᐊᓂ ᒐᕙᒪᐅᓪᓗᑕ ᐱᓗᐊᖅᑐᒥᒃ ᐃᖅᑲᐃᑎᑦᑏᓐᓇᖃᑦᑕᖅᑐᒍᑦ ᐊᑯᓂᐅᓗᐊᖅᑐᖅ 

ᐃᖅᑲᓇᐃᔭᖅᑎᐅᑲᐃᓐᓇᖅᑐᓂᒃ ᑕᐃᑲᓃᑎᒍᓐᓃᕐᓗᒋᑦ ᐃᖅᑲᓇᐃᔭᖅᑎᓪᓚᕆᕈᖅᑎᑕᐅᖔᕐᓗᑎᒃ ᑖᓐᓇ 

ᐊᔭᐅᕈᑎᒌᓐᓇᖅᑕᕗᑦ. ᐊᒻᒪᓗ ᐃᓚᙵᐸᓪᓕᐊᓯᒪᕕᐅᑎᑦᑑᒐᓗᐊᑦ ᑕᐃᒪᙵᓂᐅᖃᑦᑕᔪᔪᕐᓕ 

ᐃᖅᑲᓇᐃᔭᑲᐃᓐᓇᖅᑐᑦ ᑭᓯᐊᓂ ᐹᓂᑲᓪᓛᕐᒥᔪᑦ ᑭᓯᐊᓂ ᑖᒃᑯᐊ ᐃᖅᑲᓇᐃᔭᕐᕕᑎᒍᑦ ᐊᔭᐅᕐᔪᑎᒌᓐᓇᖅᑕᕗᑦ 

ᐃᖅᑲᓇᐃᔭᖅᑎᐅᑲᐃᓐᓇᕈᓐᓃᖅᑎᑕᐅᕙᓪᓕᐊᒍᓐᓇᖁᓪᓗᒋᑦ ᐃᖅᑲᓇᐃᔭᕐᕕᐅᔪᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᒃ ᐃᖅᑲᓇᐃᔭᑲᐃᓐᓇᕐᓂᕋᖅᑕᐅᔪᖅ ᑕᐃᒪᐃᑦᑑᓂᖓ 

ᐲᖅᑕᐅᔪᓐᓇᕐᒃᐹ ᖃᑦᓯᒃᑭᐊ ᑕᖅᑭᑦ ᐊᓂᒍᖅᑎᓪᓗᒋᑦ? ᐆᒃᑑᑎᒋᓗᒍ, ᐃᓱᓕᑦᑎᒐᓗᐊᖅᑎᓪᓗᒍ 

ᐅᖓᕙᕆᐊᖅᑕᐅᑲᓂᖅᖢᓂ ᐃᓕᓯᒪᑲᐃᓐᓇᕐᓂᖓ ᐊᕐᕌᒍᓪᓗᐊᖑᖤᖅᐳᖅ ᐃᖅᑲᓇᐃᔮᖅ ᑖᓐᓇ 

ᖃᐅᔨᒪᑦᑎᐊᖅᖢᓂᐅᒃ ᐃᖅᑲᓇᐃᔭᑦᑎᐊᖢᓂᓗ ᑕᐃᒪᓐᓇ ᐃᖅᑲᓇᐃᔭᑲᐃᓐᓇᖅᑑᓂᕋᖅᑕᐅᓂᖓ 

ᐅᖓᕙᕆᐊᖅᑕᐅᖏᓐᓇᕈᓐᓇᖅᖢᖅ.  

 

ᐊᑐᐊᒐᖅᑕᖃᖅᐸᑦ ᐃᑲᔪᕐᓂᖃᓪᓚᕆᒃᑐᖅ ᐃᖅᑲᓇᐃᔭᑲᐃᓐᓇᑑᓂᕋᖅᑕᐅᓂᖓ ᐃᓱᓕᒃᑕᕐᕕᖃᕐᓗᒍ. ᐃᓱᓕᒃᑎᑉᐸᑦ 

ᑎᒃᑯᐊᖅᑕᐅᓗᓂ ᑕᕝᕗᖓ ᐃᖅᑲᓇᐃᔮᒧᑦ ᐊᔪᓗᐊᖅᐸᑦ ᐊᓯᖔᖓᓂᒃ ᐃᓕᓯᓗᑎᒃ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸᑦ ᑭᒡᓕᓕᐅᖅᑕᐅᓯᒪᑉᐸᑦ ᐱᐅᓇᔭᕐᒪᖔᑦ ᐃᖅᑲᓇᐃᔭᑲᐃᓐᓇᖅᑑᓂᕋᖅᑕᐅᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ. ᑖᒃᑯᐊ 

ᓄᑖᕈᕆᐊᖅᑕᐅᑎᓪᓗᒋᑦ ᐃᖅᑲᓇᐃᔭᑲᐃᓐᓇᖅᑐᐃᑦ ᖃᑦᑎᐊᖅᑎᖅ ᓄᑖᕈᖅᑎᑕᐅᒍᓐᓇᕐᒪᖔᑦ ᓄᖅᑲᖓᓂᖃᙱᒻᒪᑦ 

(ᑐᓵᔨᑎᒎᓕᖅᑐᖅ) ᑭᒡᓕᓕᐅᖅᑕᐅᓯᒪᙱᑦᑐᖅ ᑕᒪᓐᓇ (ᑐᓵᔨᑎᒎᕈᓐᓃᖅᑐᖅ) ᐅᖃᖅᓯᒪᔪᐃᑦ 

ᐃᖅᑲᓇᐃᔭᑲᐃᓐᓇᑎᑕᐅᔪᑦ ᐊᕐᕌᒎ ᒪᕐᕉᒃ ᐅᖓᑖᓃᑦᑐᑦ 278-ᖑᑦᑕᖅᑯᑦ ᐃᖅᑲᓇᐃᔭᖅᑏᑦ. ᐊᕐᕌᒍ ᐊᑕᐅᓯᖅ ᒪᕐᕉᒃ 

ᐃᓗᐊᓂ 507-ᖑᑦᑕᖅᑯᑦ ᐃᖅᑲᓇᐃᔭᖅᑏᑦ. ᐊᒻᒪ ᐊᕐᕌᒍ ᐊᑕᐅᓯᖅ ᐃᓗᐊᓂ 619-ᖑᔪᐃᑦ.  

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒫᒃ ᐊᔭᐅᖅᑐᐃᖃᑦᑕᖅᑯᒍᑦ ᐃᖅᑲᓇᐃᔭᕐᕕᐅᔪᓂᑦ ᐃᓂᒋᔭᐅᒍᓐᓇᖅᑐᖅ ᐱᑕᖃᖅᑎᓐᓇᒍ ᑭᓯᐊᓂ 

ᐃᑲᔪᖅᑕᐅᒋᐊᖃᖅᑎᓪᓗᒋᑦ ᐊᕕᒃᑐᖅᓯᒪᔪᓂᑦ ᑕᕝᕙ ᑖᒃᑯᐊ ᐱᔾᔪᑕᐅᓗᐊᕐᖓᑕ. ᐊᒻᒪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᕝᕙᓗ ᐃᖅᑲᖅᑐᐃᕕᓕᕆᔨᒃᑯᑦ ᐃᖅᑲᓇᐃᔭᖅᑎᐅᑲᐃᓐᓇᖅᑐᓂᒃ ᐊᒥᓲᓂᖅᐹᕐᓂᒃ 

ᑎᒍᒥᐊᖅᑕᖃᕐᖓᑕ.  

 

ᑖᓐᓇ ᐅᖃᐅᓯᕆᑐᐃᓐᓇᖅᑕᕋ ᑐᑭᓯᓇᖅᓯᑲᓐᓂᖁᓪᓗᒍ ᐊᓪᓚᕕᒻᒥᐅᑕᑑᙱᒻᒪᑕ ᑕᒪᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᑐᐃᓐᓇᓱᒋᑦ ᖃᑦᑎᐅᓂᖏᑦ 278 ᐃᖅᑲᓇᐃᔭᑲᐃᓐᓇᖅᐸᑦᑐᑦ, 

ᐃᓛᒃ ᑖᓐᓇ ᐃᖅᑲᓇᐃᔭᖅᑎᐅᑲᐃᓐᓇᖅᑐᖅ ᐃᖅᑲᓇᐃᔮᑐᐃᓐᓇᕐᒥᒃ ᐅᑭᐅᖅ ᒪᕐᕉᒃ ᐅᖓᑖᓄᑦ.  

 

ᑖᓐᓇ ᐊᑐᐊᒐᖅ ᐱᖃᓯᐅᑎᔪᖅ ᑕᒪᒃᑯᐊ ᐱᓕᕆᕙᓐᓂᖓᑕ ᕿᒥᕐᕈᔭᐅᓵᓕᓯᒪᓂᖓᒍᑦ ᓄᑖᙳᕆᐊᖅᑕᐅᓂᐊᕈᓂ 

ᑭᓱᑐᐃᓐᓇᒧᑦ ᐊᕐᕌᒍᓕᒫᖅ ᐅᖓᑖᓄᑦ ᒥᑦᓯᖃᕐᓂᖅᓴᐅᒐᔭᕐᒪᑦ ᐅᓇ ᐱᓪᓗᒍ ᓲᕐᓗ ᑖᒃᑯᐊ ᑖᓐᓇ ᑲᒪᔨᐅᔪᖅ 

ᑕᐃᒪᐃᑦᓴᕆᐊᖃᓕᕋᔭᕐᒪᑦ ᐃᓯᖅᑎᑦᑎᑲᓐᓂᕈᑎᐅᓕᕋᔭᕐᒪᑦ ᑎᒃᑯᐊᖅᑕᐅᑐᐃᓐᓇᕈᓐᓇᓕᕐᓗᑎᒃ ᑭᒃᑯᑦ.  

 

ᑖᓐᓇ ᐱᕕᖃᒃᑲᓐᓂᕈᑎᐅᓇᔭᖅᑰᕐᒪᐃᓛᒃ ᐃᖅᑲᓇᐃᔭᑲᐃᓐᓇᖅᐸᑦᑐᑦ ᓅᑉᐸᓪᓕᐊᔪᓐᓇᓕᖁᓪᓗᒋᑦ 

ᐃᖅᑲᓇᐃᔮᓪᓚᑦᑖᒧᑦ ᑕᐃᒪᐃᒻᒪᐅᖅᑰᖅ ᖃᐅᔨᒪᔭᒃᑯᓪᓕ ᐊᒥᓱᑦ ᐃᖅᑲᓇᐃᔭᑲᐃᓐᓇᖅᐸᑦᑐᓂᒃ ᐃᒫᒃ 

ᐃᓚᐅᓱᕆᓗᐊᖅᑐᕆᕙᙱᒻᒪᑕ ᐅᕝᕙᓗ ᐱᒃᑯᒋᔭᐅᓗᐊᖅᑐᕆᙱᒃᓱᑎᒃ ᑭᓯᐊᓂ ᐅᐸᐃᓐᓇᖅᐸᒃᓱᑎᒃ ᖃᐅᑕᒫᑦᑎᐊᖅ 

ᐱᓕᕆᐊᓪᓚᕆᒻᒥᑦ ᐱᓕᕆᓪᓗᑎᒃ ᐅᕙᑦᑎᓐᓄᑦ.  

 

ᑖᓐᓇ ᐃᓕᑕᕆᔭᐅᔭᕆᐊᖃᖅᑰᕐᒪᑦ ᐊᒻᒪᓗ ᑭᓇᒥᒃ ᐱᔪᓐᓇᐅᑎᖃᙱᒃᑲᓗᐊᕈᓂ ᐊᑭᑦᑐᕋᐅᑎᖃᖃᑕᐅᔪᓐᓇᓕᕋᔭᕐᒪᑦ 

ᐃᖅᑲᓇᐃᔮᒧᑦ ᕿᒥᕐᕈᔭᐅᓯᒪᓂᖓ ᐱᓕᕆᕙᒃᑎᒋᓂᖓᑕ ᐱᔪᓐᓇᑦᑎᐊᕈᓂ ᐃᒫᒃ ᐃᖅᑲᓇᐃᔮᓪᓚᕆᒻᒧᑦ 

ᓅᑕᐅᒍᓐᓇᓕᕐᓗᓂ ᐅᖃᓚᕿᔭᕋ ᑖᓐᓇ ᖃᐅᔨᒪᒐᑉᑕ ᐃᖅᑲᓇᐃᔭᖅᑎᓪᓚᕆᐅᓕᖅᑐᑎᒃ ᑮᓇᐅᔾᔭᔅᓵᕆᔭᐃᑦ 

ᐅᓄᖅᓯᒋᐊᓲᖑᒻᒪᑦ. ᐅᓄᖅᓯᒋᐊᖅᐸᔅᓱᓂ ᐊᕐᕌᒍᑕᒫᑦ ᓯᕗᒧᑉᐸᓪᓕᐊᓂᖅ ᒪᓕᑦᑐᒍ.  

 

ᐊᑯᓂᓗ ᑕᒪᓐᓇ ᐃᒪᐃᒍᑎᐅᒍᓐᓇᕐᒪᑦ ᑖᓐᓇ ᓄᖅᑲᕈᒫᕐᓂᐊᓕᕈᓂ ᐃᖅᑲᓇᐃᔭᖅᑎᐅᔪᖅ ᐃᓐᓇᑐᖃᖅᓯᐅᑎᒥᒃ 

ᑐᙵᕕᖃᕐᓂᖅᓴᐅᒍᓐᓇᕋᔭᕐᒪᑦ ᑕᕝᕙ ᓯᕗᒧᑦ ᓲᕐᓗ ᐱᐅᖅᓱᐊᖃᕈᓐᓇᕐᓗᑎᒃ ᐅᓪᓗᒥ ᓇᕝᕚᖅᑕᐅᖃᑦᑕᕈᑎᒃ ᑕᐃᒫᒃ 

ᐃᓱᒪᒋᐊᖃᕋᑦᑕ ᓄᓇᕗᑦ ᐊᓯᐊᓅᔾᔮᖏᒻᒪᑦ ᑕᒪᒃᑯᐊ ᐃᖅᑲᓇᐃᔭᖅᑎᒻᒪᕇᑦ ᐃᒫᒃ ᓄᖅᑲᕈᓐᓇᑦᓯᐊᕐᓗᑎᒃ 

ᐱᖁᒥᓇᕐᒪᑕ ᐃᓅᓯᖃᑦᓯᐊᕐᓗᑎᓪᓗ ᑕᐃᒪᐃᒻᒪᑦ ᐊᔭᐅᖅᑐᓪᓚᕆᑦᑕᕋ.  

 

ᐊᓯᐊᓅᓕᕐᒥᓗᖓ ᐃᒃᓯᕙᐅᑖᖅ, ᖃᓄᐃᑦᓴᖏᑉᐸᑦ ᐃᒃᓯᕙᐅᑕᖅ. ᐅᖃᐅᓯᖃᕋᓗᐊᖅᑐᒍᑦ ᐊᐅᓚᔾᔪᑎᓂᒃ ᑭᓯᐊᓂ 

ᐅᖃᐅᓯᖄᕐᔪᓐᓂᐊᕋᒪ ᐃᓄᐃᑦ ᐃᖅᑲᓇᐃᔭᖅᐸᑦᑐᓄᑦ ᐸᕐᓇᐅᑦ ᒪᑐᐃᖓᓂᖃᖅᑐᒥᒃ ᐋᖅᑮᕙᓪᓕᐊᒍᒪᒐᑦᑕ 

ᐊᑐᐊᒐᕐᒥᒃ ᐅᖓᓯᑦᑐᒦᓪᓘᕝᕙ ᐃᖅᑲᓇᐃᔭᖅᑐᓐᓇᓂᕐᒥᒃ ᐊᑐᐊᒐᖅ ᐱᓪᓗᒋᑦ ᖃᓄᖅ ᐃᓱᒪᖅᓱᕈᓐᓇ 

ᒪᑐᐃᖓᒍᓐᓇᕐᓂᖅ ᐃᖅᑲᓇᐃᔮᒥᒃ ᑕᑯᑎᑦᑎᓂᐊᖅᐸ ᐅᓪᓗᒥ ᐸᕐᓇᐅᑎᐅᔪᒥᒃ ᐃᓄᐃᑦ ᐃᖅᑲᓇᐃᔭᖃᑦᑕᖁᓪᓗᒋᑦ 

ᖃᓄᖅ ᐱᓕᕆᔪᖃᖅᐸᓪᓕᐊᕙᓗ ᑕᒪᒃᑯᐊ ᐃᓛᒃ ᑖᓐᓇ ᐸᕐᓇᐅᑎᐅᔪᖅ ᐊᑐᐊᒐᐅᔪᖅ ᖃᓄᖅ ᐱᓂᖃᕐᓂᐊᕐᒪᖔᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.   

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᐅᒃ ᑖᓐᓇ ᑕᐃᓐᓇ 

ᐅᖃᐅᓯᕆᕋᑖᖅᑕᐃᑦ ᓯᕗᓪᓕᖅ ᐅᑎᕐᕕᒋᑲᐃᓐᓇᕈᒪᔭᕋ ᐃᖅᑲᓇᐃᔭᖅᑎᐅᑲᐃᓐᓇᖃᑦᑕᖅᑐᐃᑦ ᐅᖃᐅᓯᕆᓗᒋᑦ 

ᕿᒥᕐᕈᔭᐅᓂᖃᓲᖑᒻᒥᒻᒪᑕ ᑖᒃᑯᐊ ᐊᖏᔪᖅᑳᕆᔭᖏᑦ ᑕᐃᒪᐃᓕᐅᕐᓂᖃᕈᒪᑉᐸᑕ ᐃᖅᑲᓇᐃᔭᖅᑎᖁᑎᖏᓐᓄᑦ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ ᑕᐃᒪᐃᑕᐅᓲᖑᒻᒥᔪᐃᑦ ᑕᐃᒪᐃᑕᐃᓐᓇᐅᖃᑦᑕᖏᑦᑐᐃᑦ.  

 

ᑭᓯᐊᓂᑦᑕᐅᖅ ᖁᔭᒋᓪᓚᕆᑦᑕᕗᑦᑕᐅᖅ ᑕᐃᒃᑯᐊ ᐃᖅᑲᓇᐃᔭᕆᐊᖏᓐᓇᖃᑦᑕᖅᑐᐃᑦ ᐃᖅᑲᓇᐃᔭᑲᐃᓐᓇᖅᑑᒐᓗᐊᑦ 

ᐃᓚᖏᑦ ᐊᒃᓱᕈᒃᓇᖅᑐᒥᒃ ᐃᖅᑲᓇᐃᔮᖃᓪᓚᕆᑉᐸᒻᒪᑕ ᐊᒻᒪᓗ ᑲᔪᓯᑎᑦᑎᑎᐊᖃᑦᑕᕐᖓᑕ ᐱᔭᔅᓴᖏᓐᓂᒃ.  



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᑎᑖᕆᔭᐅᒃᑲᓐᓂᕈᒪᓂᐊᖅᑎᓪᓗᒋᑦ ᑖᒃᑯᓂᖓᔅᓴᐃᓐᓇᖅ ᐸᐃᑉᐹᕐᓂᒃ ᑕᑕᑎᕆᓕᖃᑦᑕᖏᒻᒪᑕ 

ᐊᖏᔪᖅᑳᕆᔭᐅᔪᑦ ᓱᒻᒪᑦ ᐃᖅᑲᓇᐃᔭᖅᑎᐅᑲᓐᓂᖁᕕᓯᐅ−ᓚᔪᒥᒃ ᐸᐃᑉᐹᕐᒥᒃ ᑕᑕᑎᕆᒃᑲᓐᓂᕆᐊᖃᓲᖑᒻᒥᒻᒪᑕ.  

 

(ᑐᓵᔨᑎᒎᓕᖅᑐᖅ) ᐱᔾᔪᑎᑦᓴᖃᕆᐊᖃᕐᒪᑕ ᓱᒻᒪᑦ ᑖᓐᓇ ᑲᔪᓰᓐᓇᕆᐊᖃᕐᒪᖔᑦ ᐃᖅᓇᐃᔭᖅᑐᖅ 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊᑦᑕᐅᖅ ᑕᐃᒪᐃᓕᖓᑐᐃᓐᓇᐃᓇᕐᓗᑎᒃ ᒐᓱᐊᖏᑦᑑᒐᓗᐊᑦ. ᑖᓐᓇ 

ᐅᖃᐅᓯᕆᒍᒪᑐᐃᓐᓇᖅᕋᑖᖅᑕᕋ. 

 

ᑖᓐᓇ ᑭᖑᓪᓕᕐᒥᒃ ᐅᖃᐅᓯᕆᕋᑖᖅᑕᐃᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕈᒪᓂᖅ ᖃᓄᖅ ᓯᕗᓂᑦᑎᓐᓂ ᑕᑯᓐᓇᖅᑲᕗᑦ. 

ᑖᒃᑯᐊ ᐊᖏᕈᑏᑦ ᖃᐅᔨᒪᐃᓐᓇᕆᐊᖃᕋᑦᑎᒍ ᒪᓕᒋᐊᖃᖅᑐᑎᒍᓗ ᓄᓇᕗᑦ ᑐᙵᕕᒃᑯᑦ ᐱᓕᕆᖃᑎᒋᓪᓗᒋᑦ 

ᐊᒻᒪᓗ ᐅᖃᐅᓯᕆᖃᑦᑕᓲᕆᒐᑦᑎᒍ ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᖅᑐᒍᑦ ᑭᒡᒐᑐᖅᑕᕗᑦ ᐳᐃᒍᕋᔅᓴᐅᖏᒻᒪᑕ 

ᐃᓅᒻᒪᑕ. ᐊᒻᒪ ᐃᓄᑦᑎᑐᑦ ᐅᖃᕈᓐᓇᑦᑎᐊᖅᑐᓂᒃ ᐃᖅᑲᓇᐃᔭᖅᑎᖃᕈᒪᐃᓐᓇᖅᑐᒍᑦ.  

 

ᑕᑯᓐᓇᒐᕆᔭᕗᑦ ᑕᕝᕙᓂ ᓯᕗᓂᑦᑎᓐᓂ ᑕᕝᕙᓂ 2023 ᐃᓛᒃ, ᐅᓇ 2,300−ᓂᒃ ᐅᓪᓗᓕᒫᖅ 

ᐃᖅᑲᓇᐃᔭᖅᑎᐅᔪᓐᓇᖅᑐᓂᑦ 58%−ᓂᒃ ᐃᖅᑲᓇᐃᔭᖅᑎᖃᕈᒪᓂᕗᑦ ᑖᒃᑯᐊ ᐱᓕᕆᐊᕆᔭᕗᑦ ᐅᓪᓗᒥᒧᑦ 

ᖄᒃᑲᓐᓂᐊᒍᑦ ᖃᓄᒃᑲᓐᓂᖅ ᐃᖅᑲᓇᐃᔭᕈᓐᓇᖅᑎᑖᕈᓐᓇᖅᑭᑕ. ᐱᓗᐊᖅᑐᒥᒃ ᐃᓕᓐᓂᐊᖅᑎᓚᐅᕐᓗᒋᑦ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᐅᑎᖅᑕᑦᑎᒐᓱᔅᓯᓐᓈᕐᓗᒋᑦ ᐅᕙᒍᑦ ᒐᕙᒪᒃᑯᓄᑦ ᐊᒻᒪᓗ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ 

ᐅᕝᕙᓗ ᐃᖅᑲᓇᐃᔭᖅᑎᐅᑯᑖᓕᖅᑐᐃᑦ ᖃᓄᒃᑲᓐᓂᖅ ᐃᓕᓐᓂᐊᕆᐊᖃᖅᑕᖏᖕᓂᒃ ᕿᒥᕐᕈᖃᑎᒋᓗᒋᑦ 

ᐃᖅᑲᓇᐃᔭᕐᕕᐅᑉ ᐃᓗᐊᓂ. 

 

ᐊᒻᒪᓗ ᐊᖓᔪᖅᑳᖑᓂᖅᓴᒧᑦ ᐃᖅᑲᓇᐃᔮᖃᕐᓂᐊᖅᑲᑕ ᕿᒥᕐᕈᔨᖃᑦᑎᐊᕐᓗᑎᒃ. ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᓗᐊᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᕋᔅᓴᓂᒃ ᐊᔾᔨᒌᙱᑦᑑᑕᓂᒃ ᓴᖅᑮᕙᓪᓕᐊᓯᒪᐃᓐᓇᕐᖓᑕ ᑕᐃᒃᑯᐊ 

ᐊᔾᔨᒌᙱᑦᑑᑕᐅᓗᑎᒃ, ᕿᒥᕐᕈᔭᐅᓗᑎᒃ ᐃᖅᑲᓇᐃᔭᖅᓯᓐᓈᑦ ᐱᓕᒻᒪᔅᓴᖅᑎᑕᐅᖃᑦᑕᖅᑐᑦ ᖁᑦᑎᓂᖅᓴᒧᑦ 

ᐃᖅᑲᓇᐃᔮᖅᑖᕋᓱᐊᕐᓂᕐᒧᑦ. 

 

ᑕᕝᕙ ᑖᒃᑯᐊ ᐊᔅᓱᕈᐊᕆᓗᐊᙳᐊᖃᑦᑕᖅᑕᕗᑦ ᐊᒻᒪᓗ ᓴᖅᑮᕙᓪᓕᐊᒐᓱᖃᑦᑕᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᖃᓄᐃᑦᑐᓂᒃ ᐃᖅᑲᓇᐃᔮᕐᓂᒃ ᑭᙴᒪᒋᔭᐅᓛᓂᑦ ᐃᓄᖕᓄᑦ ᑐᕌᖓᒍᓐᓇᖅᑐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ ᑭᐅᒐᕕᑦ ᑕᐃᒪᓐᓇ. ᓄᑖᓂᒃ ᐅᖓᓯᑦᑐᒥᒃ 

ᒪᑐᐃᖓᓂᖃᑦᑎᐊᖅᑐᒥᒃ ᐃᖅᑲᓇᐃᔭᕈᓐᓇᕐᓂᖅ. ᒥᓂᔅᑕᐅᑉ ᐅᖃᐅᑎᔪᓐᓇᖅᐹᑎᒍᑦ ᖃᑦᑎᑦ ᐅᕝᕙᓘᕝᕙ 

ᐅᖓᓯᑦᑐᒥᒃ ᒪᑐᐃᖓᓂᖃᑦᓯᐊᖅᑐᒥᓪᓗ ᐃᖅᑲᓇᐃᔭᕈᓐᓇᕐᓂᖅ ᐊᑐᐊᒐᖅ ᐃᓚᓕᐅᕆᓂᐊᖅᐹ ᐃᖅᑲᓇᐃᔮᓂᒃ? 

ᑕᒪᒃᑯᐊ ᐃᖅᑲᓇᐃᔭᖅ ᑲᑐᔾᔨᖃᑎᒌᒃᑯᑦ ᐊᑖᓃᑦᑐᓄᑦ. ᖃᓄᕐᓗ ᑖᒃᑯᐊ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 

ᑲᑐᔾᔨᖃᑎᒌᖏᑦ ᐃᓚᐅᓇᔭᖅᐸᑦ ᐅᖃᐅᓯᐅᕙᓐᓂᖓ ᐅᖓᓯᑦᑐᒥᒃ ᐃᖅᑲᓇᐃᔭᖅᐸᓐᓂᕐᒧᑦ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑕᐃᒃᑯᐊ 

(ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᑦ (ᑐᓵᔨᑎᒎᕈᓐᓃᖅᑐᖅ) ᐱᓕᕆᖃᑎᒋᓗᑎᒍᑦ ᑭᓯᐊᓂ 

ᐃᖅᑲᓇᐃᔮᕐᒥᒃ ᓴᖅᑮᒐᓱᓐᓂᐊᕈᑦᑕ ᐱᖃᓯᐅᑎᓯᒪᒋᐊᖃᕋᔭᕐᖓᑕ. ᐊᒻᒪᓗ ᑖᓐᓇ ᓯᕗᓪᓕᐅᑏᓐᓇᖅᑕᕗᑦ ᐃᓄᓐᓂᒃ 

ᐃᖅᑲᓇᐃᔭᖅᑎᖃᕋᓱᐊᕐᓂᖅ.  

 

ᐅᑯᐊ ᐱᕙᓪᓕᐊᔭᕗᑦ ᐃᓱᒪᒋᓪᓗᒋᑦ, ᐃᓱᒪᒋᖃᓯᐅᑎᒋᐊᖃᕐᒥᒻᒪᑕ ᒐᕙᒪᒃᑯᓐᓄᑦ ᐊᕕᑦᑐᖅᑕᐅᓯᒪᔪᐃᑦ ᐊᓪᓚᕝᕖᑦ 

(ᑐᓵᔨᑎᒎᓕᖅᑐᖅ) ᓯᐊᒻᒪᖅᑕᐅᓯᒪᔪᑦ ᐊᓪᓚᕝᕖᑦ (ᑐᓵᔨᑎᒎᕈᓐᓃᖅᑐᖅ) ᖃᓄᑎᒋ ᐊᑐᖅᑕᐅᕙᑦ? 

ᑕᑕᑦᑎᐊᕋᓗᐊᖅᑲᑦ? ᐃᖅᑲᓇᐃᔭᖅᑎᖃᑦᑎᐊᖅᑲᑦ? ᑖᒃᑯᐊᑦᑕᐅᖅ ᐃᓱᒪᒋᖃᓯᐅᑎᒋᐊᖃᓕᖅᓯᒪᒻᒪᑕ.  

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᑦᑕ ᓯᓚᑖᓂ ᐃᖅᑲᓇᐃᔭᕐᓂᒃ ᓴᖅᑮᒐᓱᓐᓂᐊᕈᑦᑕ. ᑖᓐᓇᑦᑕᐅᖅ ᐊᑦᑐᐊᖃᓯᐅᑎᒻᒥᒻᒪᑦ ᑕᕝᕘᓇ 

ᐱᓕᕆᖃᑎᒌᓐᓇᕐᓗᒋᑦ ᑭᓯᐊᓂᐅᙳᓱᑦᑐᑦ ᑕᐃᒃᑯᐊ (ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 

ᑲᑐᔾᔨᖃᑎᒌᑦ (ᑐᓵᔨᑎᒎᕈᓐᓃᖅᑐᖅ). ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓇᓕᑐᐃᓐᓇᖏᑦ ᐅᖓᓯᑦᑐᒥ ᐃᖅᑲᓇᐃᔭᕈᓐᓇᖅᑐᑦ ᓯᓚᑖᓃᑉᐸᑕ 

ᓄᓇᕗᒻᒥ ᐊᒻᒪᓗ ᑖᒃᑯᐊ ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔭᖅᑐᑦ ᐊᑖᓃᑦᑐᑦ ᐊᖏᕈᑎᑎᒍᑦ ᐱᓲᖑᕙᑦ ᑖᒃᑯᓇᙵᑦ 

ᑲᑐᔾᔨᖃᑎᒌᓂᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ.  

 

ᑕᐃᒪᐃᑦᑐᓂᒃ ᐃᖅᑲᓇᐃᔭᖅᑐᓂᑦ ᓯᓚᑖᓄᑦ ᓅᑦᑎᑦᑎᓂᐊᕐᓂᕈᑦᑕ ᑕᒪᒃᑯᐊ ᐃᓚᖏᑦ ᐲᕆᐊᖃᕋᔭᖅᑐᐃᑦ 

(ᑐᓵᔨᑎᒎᓕᖅᑐᖅ) ᐅᑭᐅᖅᑕᖅᑐᒦᓐᓂᕐᒧᑦ ᐃᑲᔫᓯᐊᑦ (ᑐᓵᔨᑎᒎᕈᓐᓃᖅᑐᖅ) ᒪᑯᐊ ᓄᓇᕗᒻᒥ ᐃᖅᑲᓇᐃᔭᙱᑉᐸᑕ 

ᐱᒋᐊᖃᕋᔭᙱᒻᒪᑕ. ᑕᒪᒃᑯᐊ ᐃᓗᓕᖏᑦ ᓄᓇᕘᒧᑦ ᑐᙵᔪᐃᑦ ᐊᑕᙱᒃᑲᓗᐊᕐᒪᖔᑦ 

ᕿᒥᕐᕈᖃᓯᐅᑎᒋᐊᖃᓲᑦ−ᒋᐊᖃᕋᔭᖅᑐᖅ.  

 

ᑕᐃᒪᐃᑦᑑᓚᙱᑦᑐᖓ ᑭᓯᐊᓂ ᑕᒪᒃᑯᐊ ᕿᒥᕐᕈᖃᓯᐅᑎᒋᐊᖃᕋᔭᖅᑐᐃᑦ. ᐊᒻᒪᓗ ᓇᒥ ᐃᖅᑲᓇᐃᔭᕐᓂᖏᑦ 

ᑕᑯᓐᓇᖅᓯᓐᓈᕐᓗᒋᑦ ᐱᒋᐊᖃᕋᔭᕐᒥᒻᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᓂᔅᑕᐅᑉ ᐅᖃᐅᑎᒍᓐᓇᖅᐹᑎᒍᑦ ᖃᓄᖅ 

ᐊᑦᑐᐃᓂᖃᕈᓐᓇᕋᔭᕐᒪᖔᑦ ᐊᐅᓪᓚᕈᑎᐅᕙᑦᑐᓄᑦ ᖃᖓᑦᑕᐅᑎᓄᑦ ᐃᖅᑲᓇᐃᔭᖅᑎᓄᑦ? ᐃᓛᒃ ᐃᒪᐃᑦᑐᖃᖅᐸᑦ, 

ᐃᖅᑲᓇᐃᔭᖅᑐᖃᕈᓂ ᐅᖓᓯᑦᑐᒥᒃ ᐊᒻᒪᓗ ᐊᖓᔪᖅᑲᐅᕕᒻᒨᖁᔭᐅᓐᓂᕈᓂ ᐊᐅᓪᓚᕆᐊᖃᕈᓂᓪᓘᓐᓃᑦ 

ᑕᑯᔭᖅᑐᕆᐊᖅᑐᓂᖅᑲᑦ ᐃᖅᑲᓇᐃᔭᖅᑎᓂᒃ ᐱᓕᕆᖃᑕᐅᔪᓂᓪᓘᓐᓃᑦ ᑲᑎᒪᓂᕐᒥᓪᓘᓐᓃᑦ ᓲᕐᓗᒃ 

ᐃᖅᑲᓇᐃᔭᕐᕕᒋᓕᖅᑕᒥᑕ ᐊᓯᐊᓅᔭᕆᐊᖃᓕᕈᑎᑦ ᑖᓐᓇ ᑮᓇᐅᔭᖅᑐᕈᑕᐅᓂᐊᕆᕚ ᐊᑐᓂ ᒐᕙᒪᒃᑯᑦ ᑎᒥᖁᑎᖏᑦ, 

ᑎᒥᕈᓯᖏᓪᓗ ᖃᐃᖃᑦᑕᓕᕋᔭᖅᑑᑦ ᑮᓇᐅᔭᖅᑐᕈᑎᑦᓴᖃᕋᓗᐊᕐᒪᖔᑦ ᐊᐅᓪᓚᕈᑎᑦᓴᐅᕙᑦᑐᓄᑦ ᐅᖓᓯᑦᑐᒥᒃ 

ᐃᖅᑲᓇᐃᔭᖅᐸᑦᑐᓄᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ.  

 

ᑖᒃᑯᐊ ᕿᒥᕐᕈᖃᓯᐅᑎᒋᐊᖃᕋᔭᖅᑐᐃᑦ ᑭᓯᐊᓂᑦᑕᐅᖅ ᑭᒃᑯᓐᓄᑦ ᐃᖅᑲᓇᐃᔭᖅᑲᑕ (ᑐᓵᔨᑎᒎᓕᖅᑐᖅ) ᑕᐃᒃᑯᓄᖓ 

ᐱᓕᕆᕝᕕᒻᒧᑦ (ᑐᓵᔨᑎᒎᕈᓐᓂᖅᑐᖅ) ᑕᐃᑰᓇ ᕿᒥᕐᕈᒋᐊᖃᕋᔭᖅᓯᓐᓈᕐᒥᔪᐃᑦ. (ᑐᓵᔨᑎᒎᓕᖅᑐᖅ) ᑎᒥᖁᑎᖓᑕ 

ᐊᑖᓃᑦᓴᕆᐊᖃᕋᔭᕐᒥᔪᖅ ᐊᐅᓪᓚᕆᐊᖃᕈᑎᑦ ᓯᓚᑖᓄᑦ ᐅᑎᒧᓪᓘᓐᓃᑦ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᒻᒪᕆᐅᖅᑰᕐᒪᐃᓛᒃ ᖃᓄᖅ ᐸᕐᓇᐅᑎᖃᑦᑎᐊᕈᓂ. ᖃᐅᔨᒪᒐᑉᑕ 

ᐃᖅᑲᓇᐃᔭᖅᐸᑦᑐᑦ ᐊᐅᓪᓚᕆᐊᖃᖅᓱᑎᒃ ᐃᖅᑲᓇᐃᔮᒥᒍᑦ ᒐᕙᒪᒃᑯᓐᓂ ᓇᓕᐊᖑᒐᓗᐊᖅᐸᑦ ᑎᒥᐅᔪᒥᒃ ᓱᓕ ᑖᓐᓇ 

ᐊᒃᑐᐃᒍᑕᐅᕙᓪᓕᐊᔪᓐᓇᖅᑰᕐᒥᒻᒪᑦ ᑎᒥᐅᔪᓄᑦ. ᐃᒻᒪᖄ, ᐃᖅᑲᓇᐃᔭᖅᑎᖃᒃᑲᓐᓂᕆᐊᖃᓕᕋᔭᕐᓗᑎᒃ 

ᐊᐅᓪᓚᕆᐊᖃᖅᐸᓐᓂᖏᑦ ᐃᖅᑲᓇᐃᔮᒥᒍᑦ. 

ᐊᓯᐊᓅᑐᐃᓐᓇᓕᕐᓗᖓ. ᓄᓇᕗᑦ ᒐᕙᒪᒃᑯᑦ ᒫᓐᓇ ᓯᕗᓪᓕᐅᔭᖏᑦ ᐃᖅᑲᓇᐃᔭᖅᑎᑖᖅᐸᓐᓂᕐᒧᑦ 

ᓄᑖᙳᕆᐊᖅᑕᐅᓵᔪᒻᒪᑦ ᔪᓚᐃ 2016-ᒥ, ᐊᒻᒪᓗ ᔪᓚᐃ 31, 2021-ᒥ ᐃᓱᓕᕝᕕᖃᖅᓱᑎᑦ, ᑕᐃᒪ ᖃᖓᓕ 

ᐋᖅᑭᒋᐊᖅᑕᐅᒃᑲᓐᓂᓛᖅᐸᑦ ᖃᖓᒃᑯᑦ ᓄᑖᙳᕆᐊᖅᑕᐅᓇᔭᖅᐸ ᐊᑐᐊᒐᖅ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ.  

 

ᓇᓗᓇᕈᓐᓃᖅᐸᓪᓕᐊᔫᒐᓗᐊᖅ ᑕᒫᓂ ᐊᕐᕌᒎᑉ ᐃᓗᐊᓂ ᐸᕐᓈᕆᔭᐅᕙᓪᓕᐊᓂᐊᕐᒥᔪᖅ ᐱᓕᕆᐊᖑᓗᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᒍᒪᕗᖓ ᑭᓱᓪᓚᑦᑖᑦ ᐊᑐᐊᒐᐃᑦ ᐊᓯᔾᔨᖅᑕᐅᕙᓪᓕᐊᕈᒪᕚᑦ? 

ᐃᓱᒪᔅᓴᖅᓯᐅᕙᓪᓕᐊᕙᑦ ᐸᕐᓇᑉᐸᓪᓕᐊᕈᓘᔭᖅᑎᓪᓗᓯ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ.  

 

ᑖᒃᑯᐊ ᐃᓗᓕᖏᑦ ᕿᒥᕐᕈᒋᐊᖃᙳᓱᒻᒪᑕ ᐃᓗᓕᖏᑦ ᑭᐅᓗᐊᕋᔅᓴᐅᙱᑦᑐᑦ ᒫᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᕝᕙᑐᐊᖑᖅᑰᕐᒪᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᔾᔪᑎᖏᓐᓄᑦ. 

ᐊᐅᓚᔾᔪᑎᖏᑦ ᑲᑎᑦᑐᒋᑦ ᓴᓇᔾᔪᑎᓄᓪᓗ $18,770,000. ᐊᖏᖅᐱᓯ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-5−ᒨᓕᕐᒥᓗᑕ. ᐸᕐᓇᐅᑎ ᐃᖅᑲᓇᐃᔭᖅᑐᓕᕆᓂᖅ ᐱᓪᓗᒍ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐅᖃᕈᓘᔭᖃᑦᑕᖅᓯᒪᒐᒪ ᐃᒡᓗᑎᓐᓂ ᓯᕗᓕᖅᑎᑦᓴᖅ 

ᑖᓐᓇ ᐃᖅᑲᓇᐃᔭᖅᓯᓐᓈᕐᓗᓂ $2.6 ᒥᓕᐊᓐᓂᒃ ᑮᓇᐅᔭᓂᒃ $1.5 ᒥᓕᐊᓐ ᑮᓇᐅᔭᓄᑦ ᖃᑦᓰᓐᓇᙳᕆᐊᕐᒪᑦ. 

ᓱᒻᒪᑭᐊᖅ ᖃᑦᓰᓐᓇᙳᖅᐸᓪᓕᐊᓯᒪᕙ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᖃᓄᐃᔅᓴᙱᒃᑯᕕᑦ 

ᑐᖏᓕᕋ ᒥᔅᑕ ᕼᐃᑭ ᑭᐅᔪᓐᓇᖁᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᑭ. 

 

ᕼᐃᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ ᑕᐃᒫᒃ. ᑕᕝᕙᓂ ᐊᕐᕌᒍᑦᑎᓐᓂ ᑮᓇᐅᔭᕗᑦ 

ᑖᒃᑯᐊ ᓄᖑᑉᐸᓪᓕᐊᔾᔫᙱᑦᑎᒐᓱᐊᕋᑦᑎᒍᑦ. 16-ᓂᒃ ᐃᖅᑲᓇᐃᔭᖃᖅᑎᖃᑲᐃᓐᓇᖅᑐᒍᑦ ᑭᓯᐊᓂ 16-ᓂᒃ 

ᐱᑕᖃᙱᒻᒪᑦ ᐃᓱᐊᓃᑉᐸᓪᓕᐊᔪᖅ ᑖᓐᓇ.  

ᓇᐅᒃᑯᑦ ᑮᓇᐅᔭᑦ ᐊᑐᕈᓐᓇᕐᒪᖔᖅᑎᒍᑦ ᐊᓯᐊᒍᖔᖅ ᖃᐅᔨᓴᕆᐊᖃᖅᓯᒪᔪᒍᑦ. ᑕᒪᓐᓇ ᐊᐅᓚᑦᑎᐊᕋᓱᑦᑐᒍ 

ᐃᓄᒃᓯᒐᓱᐊᖅᑐᑕᓗ ᐃᖅᑲᓇᐃᔮᓂᒃ ᐊᓯᖏᓪᓗ ᐱᓕᕆᕕᕗᑦ ᑕᐃᒫᒃ ᓯᕗᓕᖅᑎᒃᓴᕈᕈᒪᔮᕈᔪᖃᕈᒪᒻᒪᖔᖅ 

ᖃᐅᔨᓴᖁᔭᐅᓪᓗᑎᒃ. ᑖᒃᑯᐊ ᑮᓇᐅᔭᐃᑦ ᐸᐸᐃᓐᓇᕋᓱᑦᑐᑎᒍᑦ ᑕᐃᒫᒃ ᐋᖅᑭᔅᓯᒪᔭᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᕙᓂ ᑕᐃᒪ ᒪᕐᕈᒻᒪᕆᐅᒻᒪᑎᒃ ᐱᖃᑕᐅᖃᑦᑕᖅᓯᒪᔫᒃ ᑖᔅᓱᒧᖓ 

ᐃᓕᓐᓂᐊᕐᓂᕐᒧᑦ ᐅᕙᖓᓘᓪᓗᓂ. ᐊᕙᑎᐅᓚᐅᖅᓯᒪᒻᒪᑕ ᑕᐃᒃᑯᐊ ᐃᓕᓐᓂᐊᖅᑐᑦ. ᐊᓪᓛᑦ ᐅᕙᓂ 

ᐅᖃᕆᐊᖅᑐᖅᓯᒪᖃᑎᓯ ᐃᓕᓐᓂᐊᖃᑎᒋᓚᐅᖅᓯᒪᒻᒥᔭᕋ ᓯᕗᓕᖅᑎᒃᓴᕈᓐᓂᕐᒧᑦ.  

 

ᑕᒪᒃᑯᓂᖓ ᐃᓕᓐᓂᐊᕋᔅᓴᐅᔪᓂᒃ ᐃᖅᑲᓇᐃᔮᔅᓴᐅᔪᓂᒃ ᑎᒍᔭᔅᓴᐅᔪᓂᒃ ᐊᒻᒪ ᖁᕝᕙᐸᓪᓕᐊᒍᑎᔅᓴᐅᔪᓂᒃ 

ᐃᖅᑲᓇᐃᔮᒥᒃ ᐃᖅᑲᓇᐃᔭᖅᓯᓐᓈᑦ ᐃᓕᓴᑎᑕᐅᓗᑎᒃ. ᐱᐅᒋᓪᓚᕆᓚᐅᖅᓯᒪᒐᒃᑯ ᑖᓐᓇ ᐃᓕᓐᓂᐊᕋᔅᓴᐅᑎᓪᓗᒍ. 

ᓄᖅᑲᕆᐊᖃᓕᓚᐅᖅᓯᒪᒐᒪᓕ ᑭᓯᐊᓂ ᐊᓯᐊᓂᖔᖅ ᐃᖅᑲᓇᐃᔮᕐᒨᕋᒪ. ᐊᒻᒪ ᑕᖅᑮᒃ ᒪᕐᕉᒃ ᐱᔭᕇᓛᓕᖅᑎᓪᓗᑕ 

ᓄᖅᑲᓚᐅᖅᓯᒪᒐᒪ ᑭᓯᐊᓂ ᑲᔪᓯᑦᑎᐊᖅᑐᒥᓂᐅᓂᕋᓲᖑᔪᖓ ᐃᒻᒥᓂᒃ. 

 

ᑕᐃᒪ ᐱᖓᓲᔪᖅᑐᑐᐃᓐᓇᐅᒻᒪᑕ ᐃᓱᒫᓗᒋᓪᓚᕆᑦᑕᕋ. ᑕᒪᒃᑯᐊ ᒐᕙᒪᒃᑯᑦ ᐱᓕᕆᕕᖏᑦ ᓵᙵᑎᙱᓗᐊᖅᐸᓪᓚᐃᔪᑦ 

ᒐᕙᒪᓕᒫᕐᒥ ᓄᓇᕗᒻᒥ. ᐃᓕᓐᓂᐊᕋᔅᓴᑦᑎᐊᕙᓪᓚᕆᐅᑎᓪᓗᒍ ᓈᒻᒪᑦᑐᓂᑦ ᐃᓕᓴᐃᔨᖃᖅᑐᓂ ᑖᓐᓇ 

ᐊᓯᐊᒎᕐᕕᖃᕋᓂ ᐊᐅᓚᑦᑎᐊᕈᑎᔅᓴᑦᑎᐊᕙᓪᓚᕆᐅᔫᔮᕐᖓᑦ. ᐅᕙᓐᓄᓪᓕ ᐅᖃᐅᓯᖃᕈᓐᓇᕋᓗᐊᖅᑐᖓ 

ᐊᖓᔪᖅᑳᖃᓚᐅᖅᓯᒪᒐᒪ ᐊᔅᓱᐊᓗᒃ ᐃᑲᔪᖅᓰᓚᐅᖅᓯᒪᔪᒥᒃ ᐅᕙᓐᓂᒃ. 

 

ᐊᒻᒪᓗᑦᑕᐅᖅ ᖁᕝᕙᐹᓪᓕᓚᐅᖅᓯᒪᔪᖓ ᑕᕝᕙᙵᑦ ᐃᓕᓐᓂᐊᖅᑐᖓ. ᐊᒻᒪ 6-ᑐᐃᓐᓇᐅᒻᒪᑕ 

ᐱᖓᓲᔪᖅᑐᑐᐃᓐᓇᐅᒻᒪᑕ ᑕᕝᕙ ᓯᕗᓕᖅᑎᕈᕆᐅᖅᓴᔪᑦ. ᓴᙱᓈᓪᓚᕆᑦᑐᒍ ᐊᑐᓕᖁᔨᕗᖓ 

ᐊᔭᐅᕆᓪᓚᕆᖁᔨᓪᓗᖓ ᒐᕙᒪᓕᒫᕐᒥ. ᒐᕙᒪᒃᑯᑦ ᐱᓕᕆᕕᖏᑦ ᐱᖃᑕᐅᑎᑦᑎᒐᓱᐊᖃᑦᑕᖁᓪᓗᒋᑦ ᑮᓇᐅᔭᖃᕐᖓᑦ. 

ᐊᑐᐃᓐᓇᑦᑎᐊᕚᓗᒃ ᑖᓐᓇ ᓯᕗᒧᐊᕆᐊᕈᑎᔅᓴᖅ ᐃᖅᑲᓇᐃᔮᒥᒃ ᐅᕙᓐᓂᒃ ᑕᐃᒪᐃᑎᑦᑎᔪᒻᒪᓪᓖ. 

ᑮᓇᐅᔭᓕᕆᔨᑐᐃᓐᓇᐅᓚᐅᖅᓯᒪᔪᖓ ᐊᑐᐊᒐᓕᕆᔨᕈᕈᓐᓇᓚᐅᖅᓯᒪᔪᖓ ᐅᕙᓂ ᒪᓕᒐᓕᐅᕐᕕᒻᒥ ᐱᓕᕆᓪᓗᖓ 

ᑲᑎᒪᔨᓄᑦ ᐊᐅᓚᑕᐅᓂᕐᒥᒃ ᐃᓕᓚᐅᖅᓯᒪᔪᖓ. 

 

ᐃᓗᓕᖅᑐᖅᑎᐊᖅᑐᐊᓗᒻᒥ ᐃᓕᓴᑎᑦᑎᔾᔪᑎᐅᒻᒪᑦ ᑕᐃᓐᓇ. ᐊᔾᔨᒌᙱᑦᑐᕈᓘᔮᓗᓐᓄᑦ ᐃᖅᑲᓇᐃᔮᓄᑦ 

ᐊᑐᖅᑕᐅᒍᓐᓇᖅᑐᖅ ᓄᓇᕗᑦ ᒐᕙᒪᖓᓂ. ᑕᐅᕗᖔᓗᑐᐃᓐᓇᖅ ᓂᓪᓕᐊᔾᔪᑎᒋᔪᒪᙱᑕᕋᓗᐊᕋ ᑭᓯᐊᓂ 

ᓇᓗᓇᐃᙱᒻᒪᕆᓪᓚᕆᒻᒪᓂᓛᒃ ᐊᔅᓱᕈᐊᖑᔭᕆᐊᖃᓪᓚᕆᒻᒪᑦ ᑖᓐᓇ ᓯᕗᓕᖅᑎᕈᕆᐅᖅᓴᑎᑦᑎᓂᐅᖃᑦᑕᖅᑐᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

>>ᐸᑦᑕᒃᑐᑦ 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐅᖃᐅᓯᕆᒐᕕᐅᒃ. 

ᓱᓕᔪᕆᑦᑎᐊᖅᑕᕗᑦᑕᐅᖅ ᑕᒪᒃᑯᐊ ᐃᓕᓐᓂᐊᕋᔅᓴᐃᑦ ᐃᖅᑲᓇᐃᔭᖅᑎᓄᑦ ᐊᑐᐃᓐᓇᐅᒪᒃᑲᓐᓂᕆᐊᓖᑦ ᐱᓗᐊᖅᑐᒥᒃ 

ᖁᑦᑎᓂᖅᓴᒧᑦ ᐱᒋᐅᖅᐸᓪᓕᐊᔪᑦ. ᑖᒃᑯᐊ ᐊᕐᕌᒍ ᐊᑐᖅᓯᒪᔭᕗᑦ ᕿᒪᑦᑕᕗᑦ ᐃᓚᖓᒍᑦ 

ᐱᒡᒐᓇᕈᑎᒋᓯᒪᕕᔾᔪᐊᖅᓯᒪᒻᒪᑦᑕᐅᖅ ᐊᑦᑐᖅᓯᒪᖃᑦᑕᕐᖓᑕ ᑕᒪᒃᑯᐊ ᐅᕙᑦᑎᓐᓄᑦ ᒫᓐᓇᒧᑦ. 

 

ᑭᓯᐊᓂ ᑕᒪᒃᑯᐊ ᐅᖃᐅᓯᕆᓗᒋᑦ ᓴᖅᑭᖅᑎᒋᐊᒃᑲᓐᓂᕐᓗᒋᑦ ᐱᒋᐊᒃᑲᓐᓂᕈᓐᓇᖅᑐᐃᑦ. ᐊᒥᓱᑦ ᑕᒪᔅᓱᒥᖓ ᐊᑐᖅᑲᑕ 

ᐱᐅᓂᖅᓴᐅᒐᔭᕐᖓᑕ ᐃᓕᓐᓂᐊᕐᓗᑎᑦ ᑭᙴᒪᑦᑎᖃᑦᑕᕋᑦᑕ ᑕᐃᒪᐃᑦᑐᓂᒃ. ᑖᓐᓇ ᓴᖅᑭᕆᐊᒃᑲᓐᓂᕈᓐᓇᑦᑎᐊᖅᑕᕗᑦ 

ᑮᓇᐅᔭᓂᑦ ᐊᑐᐃᓐᓇᖅᑕᖃᕐᖓᑦ ᑖᒃᑯᓄᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑭᖑᓪᓕᐅᓕᕐᒥᔪᖅ, ᒥᔅᑕ ᖂᑭᐊᖅ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᕙᓪᓚᐃᖅᑲᐅᒻᒥᔭᕋᓗᐊᕋᐅᓇ ᐊᕐᕌᓂ−ᓚᐅᕐᒥᔭᕋᓗᐊᕋ 

ᐊᕐᕌᓂ. ᒪᕐᕈᐃᓐᓈᓐᓂᒃ ᐊᐱᖅᑯᑎᔅᓴᖃᕐᓂᐊᖅᑐᖓ.  

 

ᐱᓕᕆᕕᓯ ᑲᒪᔨᐅᒻᒪᑦ ᒐᕙᒪᓕᒫᓂ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᒋᐊᖅᑎᑕᐅᔪᓂᒃ ᐊᒻᒪ 

ᑐᕌᒐᕆᔭᐅᔪᓂᒃ. ᒐᕙᒪᒃᑯᑦ ᐱᓕᕆᐊᔅᓴᓄᑦ ᐸᕐᓇᐅᑎᖓᑦ 2023-ᒥ ᑐᕌᒐᖃᓚᐅᖅᓯᒪᒻᒪᑦ 1,883−ᓂᑦ ᓄᓇᕗᑦ 

ᒐᕙᒪᖓᓂ. 11-ᖑᔪᓂᒃ ᐱᓕᕆᕕᖏᓐᓂᒃ ᒫᑦᓯ 31, 2024-ᒥ. ᑕᐃᒪᓐᓇᕈᕋᓱᑦᑐᑎᒃ. ᑎᑭᐅᑎᒐᓱᓐᓂᐊᕐᓗᑎᒡᒎᖅ 

ᒐᕙᒪᒃᑯᑦ ᐃᖅᑲᓇᐃᔮᖅᑖᑎᑦᑎᒋᐊᖃᕐᓂᐊᖅᑐᑦ 335-ᓂᒃ ᓄᑖᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ ᐊᕐᕌᒎ, 

ᑮᓇᐅᔭᓕᕆᔨᔾᔪᑎᐅᑉ ᐊᕐᕌᒍᕆᓂᐊᖅᑕᖓᓂᒃ. ᑕᒪᓐᓇ ᑎᑭᐅᑎᔭᔅᓴᐅᕚ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗᑕ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑖᓐᓇ 

ᐊᐱᖅᑯᑎᑦᑎᐊᕙᒃ ᐱᓗᐊᖅᑐᒥᒃ ᑐᕚᕆᔭᕗᑦ ᐊᒃᓱᕈᐊᕆᔪᒪᔭᕗᑦ ᐊᖏᔫᒻᒪᑦ. ᐃᓄᑑᑎᒍᓐᓇᕐᓇᑎᒍᓪᓗ ᐅᕙᒍᑦ.  

 

ᐊᖏᖃᑎᒌᒍᑎᒋᓯᒪᔭᕗᑦ ᖃᐅᔨᒪᑦᑎᐊᖅᑕᕗᑦ ᓄᓇᕘᑦ ᒐᕙᒪᒃᑯᑦ ᐱᓕᕆᖃᑎᒋᔭᒃᑲ ᑕᕝᕙᓂ. ᑕᒪᔅᓱᒥᖓ 

ᐊᔅᓱᖁᐊᕆᔭᖃᖅᑐᐃᓐᓇᐅᖃᑦᑕᕋᑦᑕ ᐃᓄᓐᓂᒃ ᐃᖅᑲᓇᐃᔭᖅᑎᑖᕈᒪᓂᕐᒧᑦ. ᒫᓐᓇ ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ 

ᖃᓄᒃᑲᓐᓂᖅ ᐱᓕᕆᒃᑲᓐᓂᕋᓱᐊᖅᑭᑕ ᐃᓄᓐᓂᒃ ᐃᖅᑲᓇᐃᔭᖅᑎᑖᕋᓱᕐᓂᕐᒥᒃ ᐃᓕᓐᓂᐊᑎᑦᑎᓂᒃᑯᑦ ᖁᑦᑎᓂᖅᓴᒥᒃ 

ᐃᖅᑲᓇᐃᔭᖅᑎᓂᒃ ᐱᒐᓱᐊᕐᓂᕐᒧᑦ.  

 

ᐊᒻᒪ ᑕᑯᓐᓇᒐᕆᔭᕗᑦ ᓇᒦᓕᖅᑭᑕ, ᖃᓄᒃᑲᓐᓂᖅ ᐋᖅᑭᒋᐊᕆᐊᖃᖅᑭᑕ. ᑖᒃᑯᐊ ᕿᒥᕐᕈᐃᓇᖑᓱᑦᑕᕗᑦ ᐊᖏᔫᒻᒪᑦ 

ᑖᓐᓇ, ᐃᓄᑑᑎᒍᓐᓇᖏᓐᓇᑎᒍ ᐱᓕᕆᖃᑎᖃᕐᓗᑕ ᑭᓯᐊᓂ ᑕᕝᕙ ᒐᕙᒪᒃᑯᓐᓄᑦ ᑎᒍᒥᐊᖅᑐᓂ ᐊᖏᖃᒌᒍᑎᕗᑦ 

ᑕᑯᓐᓇᖅᑐᒍ. 

 

ᐊᒻᒪᓗ ᐊᓯᔾᔩᒋᐊᕆᐊᖃᕈᑦᑕ ᓇᐅᒃᑯ ᐊᓯᔾᔩᒋᐊᖃᖅᑭᑕ, ᓇᐅᒃᑯᑦ ᐋᖅᑭᒋᐊᒃᑲᓐᓂᕈᓐᓇᖅᑭᑕ, ᑕᒪᒃᑯᐊ 

ᐱᕙᓪᓕᐊᖏᓐᓇᖅᑑᒐᓗᐊᑦ ᐊᔅᓱᕈᐊᕆᓯᒪᔭᕗᑦ ᑖᓐᓇ ᐅᓪᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖑᓂᐊᖅᓕᖅᑐᖅ ᐅᓇ. (ᑐᓵᔨᑎᒎᕈᓐᓃᖅᑐᖅ) 

ᐊᐱᑎᒋᓂᐊᖅᐸ  ᑖᒻᓇ. (ᑐᓵᔨᑎᒎᓕᖅᑐᖅ) ᒐᕙᒪᒃᑯᑦ ᒫᓐᓇᓕᓴᐅᓂᖅᐹᖑᔭᖓ ᑎᓴᒪᐃᕋᖅᑐᓂ 

ᐅᓂᒃᑳᓕᐊᕆᕙᑦᑕᖏᓐᓄ. ᓰᑏᕝᕙ 13, 2022-ᖑᑎᓪᓗᒍ ᓄᓇᕗᑦ ᐃᖅᑲᓇᐃᔮᖁᑎᓕᒥᓂᖅ 5,508-ᓂᑦ. 

ᑕᕝᕙᖓᓪᓗᑦ 1,789 ᐃᓐᓄᑦᑕᐅᓯᒪᓪᓗᑎᑦ ᓄᓇᕗᒻᒥ ᐃᓄᓐᓄᑦ. ᑕᕝᕙᖓᓪᓗ 1,669 ᐃᓐᓄᒃᑕᐅᓯᒪᓪᓗᑎᒃ 

ᐃᓄᖑᖏᑦᑐᓄᑦ ᓄᓇᕗᒻᒥ ᐊᒻᒪ 2,050 ᐃᓐᓄᑦᑕᐅᓯᒪᓇᑎᒃ.  

 

ᑕᐃᒪᓕ ᒐᕙᒪᒃᑯᑦ ᐃᖅᑲᓇᐃᔮᖁᓕᒫᕌᓗᖏᑦ ᐃᓐᓄᑦᑕᐅᓂᖅᑲᑕ ᐊᒻᒪᓗᑦᑕᐅᖅ ᓇᒻᒪᓕᕐᓗᑎᒃ 85%-ᖑᓕᕐᓗᑎᒃ 

ᐃᓄᐃᑦ ᐃᖅᑲᓇᐃᔭᖅᑎᖏᑦ. 826-ᑐᐃᓐᓇᕐᓂᒃ ᐃᓄᖑᖏᑦᑐᓂ ᐃᖅᑲᓇᐃᔭᖅᑐᖃᓕᕋᔭᕐᒪᖓᑦ ᒐᕙᒪᒃᑯᓐᓄᑦ. 

 

ᑎᑭᓯᐅᑎᓂᐊᕈᑦᑕ 85%-ᕈᕐᓗᑎᒃ ᐃᓄᐃᑦ ᐃᖅᑲᓇᐃᔭᖅᑎᖏᑦ ᒐᕙᒪᒃᑯᓐᓂ. ᒐᕙᒪᒃᑯᑦ ᐃᖅᑲᓇᐃᔮᖅᑖᑎᑦᑎᒋᐊᓖᑦ 

2,892-ᓂᑦ ᓄᑖᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ ᒫᓐᓇ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᖁᑎᖏᑦ 

ᓄᖅᑲᖅᑐᖃᖏᑦᑎᐊᕐᓗᑎᒃ. ᖃᖓ ᑖᓐᓇ ᑐᕌᒐᖅ ᑎᑭᐅᑎᒐᔅᓴᐅᔫᔮᖅᑲ, ᑭᓲᓕᖅᑲᑦ ᐊᕐᕌᒍᒥ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐊᐱᖅᑯᑎᑦᑎᐊᕙᑦ 

ᐃᓱᒪᔅᓴᖅᓯᐅᓇᕐᖓ ᓇᓗᓇᖅᑐᓂᓗ ᐱᓗᐊᖅᑐᒥᒃ ᓄᓇᓕᕗᑦ ᑕᑯᓐᓇᖅᑐᒋᑦ. ᐃᓕᓐᓂᐊᕐᓂᖅ ᐱᓪᓚᕆᐅᓂᖓᓂᒃ 

ᐊᒻᒪᓗ ᖃᓄᐃᑦᑐᓂᒃ ᐃᖅᑲᓇᐃᔮᖃᕈᒪᒻᒪᖔᑕ ᓄᓇᓕᕗᑦ. ᑕᑯᓐᓇᕆᐊᖃᕐᒥᒐᑦᑎᒍ ᐃᓚᖏᑦ ᒐᕙᒪᒃᑯᑦ 

ᐃᖅᑲᓇᐃᔭᕈᒪᖏᑦᑐᑦ, ᐃᓚᖏᑦ ᐊᓯᕙᖅᑎᐅᒍᒪᔪᑦ. ᑕᕝᕗᓈᓗ ᓇᒻᒪᖏᓐᓂᖃᖏᑦᑐᖅ, ᖃᓄᐃᖏᑦᑐᖅ ᑕᐃᒫᒃ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

65 

ᑭᓯᐊᓂ ᐱᔪᓐᓇᖅᑐᓂᒃ ᐃᓕᓐᓂᐊᕈᒪᔪᓂᒃ ᐃᖅᑲᓇᐃᔭᕈᒪᔪᓂᒃ ᐱᒍᒪᔪᒍᑦ, ᑖᓐᓇ ᐱᓗᐊᖅᑐᒥᒃ ᓄᓇᓕᑦᑎᓐᓂ. 

ᑖᓐᓇ ᐊᐳᕈᑎᒋᓗᐊᖃᑦᑕᕐᖓᑦ ᐱᓗᐊᖅᑐᒥᒃ ᐃᖅᑲᓇᐃᔭᕐᕕᓐᓂ ᐊᓪᓚᕝᕕᖃᖏᓗᐊᕐᓃᑦ ᓄᓇᓕᓐᓂ. ᑕᐃᒪ 

ᓴᖅᑭᔮᖅᑎᑦᑎᒐᐊᕐᓂᕐᒥᒃ ᐃᖅᑲᓇᐃᔮᖑᔪᓂᒃ ᐊᔭᖁᑎᒋᓯᒪᒻᒥᔭᕗᑦ ᐃᓅᓱᑦᑐᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕆᓯᔭᕗᑦ ᑕᒫᓂ ᐊᕐᕌᐴᑉ ᐃᓗᐊᓂᓗ ᑕᑯᓐᓇᖅᑐᒋᑦ ᖃᑦᑎᑦ ᐊᒥᓲᓚᐅᕐᒪᖔᑕ, 

ᐊᔅᓱᐊᓗᒃ ᐅᐱᓐᓇᕐᖓᑦ. 

 

ᐃᓅᓱᑦᑐᓂᒃ ᐃᖅᑲᓇᐃᔭᖅᑎᓂᒃ ᐱᕙᓪᓕᐊᒍᒪᔪᒍᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᕈᓐᓇᖅᑐᓂᒃ, 

ᐃᖅᑲᓇᐃᔭᖅᐸᓪᓕᐊᓕᖅᑲᑕ ᐃᓕᓐᓂᐊᕋᔅᓴᓂᒃ ᓴᖅᑮᕙᓪᓕᐊᖏᓐᓇᖑᓱᒻᒥᒻᒪᑕ ᐊᑲᐅᖏᓕᐅᕈᑎᑕᖃᕋᓗᐊᖅᑎᓪᓗᒍ. 

ᑭᓯᐊᓂ ᐃᓅᓱᑦᑐᖁᑎᕗᑦ ᐃᓅᓱᑦᑐᖁᑎᕗᑦ ᖁᑦᑎᓂᖅᓴᒧᑦ ᐱᔪᓐᓇᖅᓯᔪᓐᓇᕐᓗᑎ ᑕᕝᕙᓂ. ᐊᓪᓚᕝᕕᐅᑉ ᐃᓗᐊᓂ 

ᖁᑦᑎᓂᖅᐹᒥᒃ ᐃᖅᑲᓇᐃᔮᖃᕈᓐᓇᖅᓯᓗᑎᒃ. ᑖᓐᓇ ᐊᔅᓱᕈᐊᕆᙳᓱᒃᑲᑦᑎᒍ. 

 

ᐃᓕᓐᓂᐊᕆᐊᖏᒃᑲᓗᐊᖅᑲᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐃᓕᓐᓂᐊᓯᓐᓈᕐᓗᓂ ᐱᔪᓐᓇᒥᒻᒪᑦ ᑭᓯᐊᓂ 

ᐃᓕᓐᓂᐊᖅᓯᒪᑉᐸᑕᑦᑕᐅᖅ ᐱᐅᓂᖅᓴᐅᒻᒥᔪᖅ ᓴᒃᑯᒋᒍᓐᓇᕐᖓᒍ ᐱᔪᓐᓇᐅᑎᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.’ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᑉᑲ ᒪᓕᒡᓗᒋᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᔭᕋ ᑕᕝᕙᓂ ᐅᓇ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᒥᔅᓵᓄᑦ 

ᑐᙵᔪᖅ. ᖃᓄᕐᖑᓇ ᓄᕙᓐᓇᕐᔪᐊᑕᖃᕐᓂᐅᔪᖅ ᐊᑦᑐᖅᓯᓯᒪᕙᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᖃᐅᔨᓴᕈᓐᓇᕐᓂᖏᓐᓂᒃ ᐃᖅᑲᓇᐃᔭᖅᑏᑦ ᐊᔪᖏᒻᒪᖔᑕ ᐃᓄᑦᑎᑐᖅ ᐃᖃᓗᓐᓂ ᓄᓇᖃᖏᑦᑐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ. ᐃᓚᖓ ᑐᑭᓯᙱᓇᒃᑯ 

ᐊᐱᕆᒋᐊᑦᑎᐊᑲᐃᓐᓇᕈᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ ᐊᐱᕆᒃᑲᓐᓂᕆᒎᖅ. ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᒥᕙᐅᑖᖅ. ᖃᓄᖅ ᓄᕙᓐᓇᕐᔪᐊᖅ ᓯᐊᒻᒪᓐᓂᖓ ᐊᑦᑐᐃᓯᒪᕙᑦ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ ᖃᐅᔨᓴᕈᓐᓇᕐᓂᖏᓐᓂᒃ ᐃᓄᑦᑎᑐᑦ ᐊᔪᙱᒻᒪᖔᑕ ᐃᖅᑲᓇᐃᔭᖅᑏᑦ 

ᖃᐅᔨᓴᖅᑕᐅᖃᑦᑕᓯᒪᔪᐃᑦ ᐃᖃᓗᓐᓂ ᓄᓇᖃᖏᑦᑐᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ? (ᑐᓵᔨᑎᒎᓕᖅᑐᖅ) 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᑦ ᑲᒪᔨᐅᒻᒪᑕ ᓄᑖᕈᖅᓯᖃᑦᑕᕆᐊᖃᖅᑐᑎᓪᓗᒍ ᐊᑐᐊᒐᖏᓐᓂᒃ ᐊᒻᒪᑦᑕᐅᖅ 

ᐱᕙᓪᓕᐊᔾᔪᓯᐅᔪᓂᒃ ᒪᓕᑦᑐᓂ. ᑖᓐᓇ ᐃᓄᑦᑎᑑᕈᒪᓕᖅᑎᑦᑎᒐᓱᒍᑎᐅᔪᖅ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᒃᑯᑦ ᐊᔪᖏᒻᒪᖔᑕ ᐃᓄᐃᑦ ᖃᐅᔨᓴᖅᑎᐅᓲᖑᒻᒪᑦ.  

 

ᓄᓇᕗᑦ ᒐᕙᒪᒃᑯᖏᓐᓂᒃ ᖃᐅᔨᓴᖃᑦᑕᖅᑐᑎᒃ. ᓄᕙᓐᓇᕐᔪᐊᖅᑕᖃᖅᑎᓪᓗᒍ ᖃᓄᖅ ᐊᑦᑐᑕᐅᓂᕐᒪᖔᖅ 

ᐊᐱᕆᕋᑖᕋᕕᑦ. ᐊᐅᓪᓚᖃᑦᑕᕆᐊᖃᕐᓃᑦ ᓄᖅᑲᖅᑎᑕᐅᑲᐃᓐᓇᕆᐊᖃᖃᑦᑕᑐᔅᓴᐅᔪᔪᑦ, ᐃᓛᒃ ᑕᐃᒪᐃᒋᐊᖃᔪᔪᑦ. 

ᐃᖅᑲᓇᐃᔭᖅᑎᕗᓪᓕ ᑭᓯᐊᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᐅᓪᓚᖃᑦᑕᖅᑐᖃᔪᖏᒻᒪᑕ. ᑐᓴᖅᑎᑕᐅᒐᐃᒐᑦᑕ 

ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖅᑏᒎᖅ ᖃᐅᔨᓴᖅᑕᐅᒍᒪᒻᒪᑕ. ᐃᓛᒃ, ᖃᐅᔨᓴᖅᑕᐅᒍᒪᑉᐸ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᑯᓐᓄᑦ. ᓄᕙᓐᓇᕐᔪᐊᕐᒧᑦ ᑕᒪᓐᓇ ᐊᑦᑐᖅᑕᐅᓯᒪᓚᐅᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᑦᑕᐅᖅ ᐅᓇ ᐊᔅᓱᕈᐊᕆᖃᓯᐅᑎᓯᒪᒻᒥᒐᒃᑯ ᑭᒡᒐᑐᖅᑕᕐᓄᓂᓛᒃ ᐃᒫᒃ, 

ᓄᓇᕘᒻᒥᐅᕗᑦ ᐃᖅᑲᓇᐃᔭᖅᑎᐅᔪᓄᑦ. ᖃᓄᐃᓕᖓᓕᕐᓂᖓ ᑐᑭᓯᒋᐊᕈᑎᒋᒍᒪᓂᐊᕐᒥᒐᒃᑯ ᐃᒪᐃᓕᖓᔪᑦ. 

 

 

(ᑐᓵᔨᑎᒎᓕᖅᑐᖅ) ᒪᕐᕉᓐᓂᒃ ᐅᖃᐅᓰᓐᓂᒃ ᖃᐅᔨᒪᓪᓗᓂ ᖁᔭᓐᓇᒦᖅᑕᐅᔾᔪᑎ, ᑮᓇᐅᔭᖅᑖᖑᒃᑲᓐᓂᓲᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖏᓐᓂᒃ 1505-ᒥ, ᓄᑖᕈᕆᐊᖅᑕᐅᓚᐅᖅᓯᒪᖏᒪᒎᖅ ᑕᐃᒪᖓᓂᑦ ᐄᐳᓘ 3, 

2006-ᖑᑎᓪᓗᒍ. ᑖᓐᓇ ᐊᑐᐊᒐᖅ ᒪᕐᕉᓐᓂᒃ ᐅᖃᐅᓰᓐᓂᒃ ᖃᐅᔨᒪᓗᓂ ᑮᓇᐅᔭᖅᑖᑲᓐᓂᕈᑎᐅᖃᑦᑕᖓᑦ 

ᐅᖃᐅᓯᖃᕐᖓᑦ ᐃᓄᒃᑐᑦ ᐊᒻᒪ ᐃᓄᐃᓐᓇᖅᑐᓐ ᐊᒻᒪᓗ ᐅᐃᕖᑎᑐᑦ ᐱᔪᓐᓇᖅᑐᑎᑦ. ᖃᖓᐅᓇ 

ᓄᑖᕈᕆᐊᖅᑕᐅᓛᖅᑲ ᐊᑐᐊᒐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. ᑖᒃᑯᐊ 

ᐅᖃᐅᓯᕆᔭᑎᑦ ᓱᓕᑦᑎᐊᖅᑐᑦ ᐱᖓᓲᓕᖅᑲᖓᒻᒪᑕ, ᑖᒃᑯᐊ ᐊᕕᑦᑐᖅᓯᒪᓪᓗᒍ ᐃᓄᑦᑎᑐᑦ ᐅᖃᕈᓐᓇᕐᓂᖓ 

ᒪᓕᑦᑐᒍᑦ. ᑎᑎᕋᕈᓐᓇᕐᓂᖓᓗ ᑕᒃᑯᐊ ᕿᒥᕐᕈᓯᓐᓈᖅᑕᕗᑦ ᒫᓐᓇ ᐃᓕᖅᑯᓯᓕᕆᔨᒃᑯᑦ ᐱᓕᕆᖃᑎᒋᓪᓗᑎᒍ. 

ᑕᐃᓐᓇᓗ ᓯᕗᓪᓕᕐᒥ ᐊᐱᖅᑯᑎᖏᖃᑖᖅᑕᐃᑦ ᐃᓕᖅᑯᓯᓕᕆᔨᒃᑯᑦ ᑭᖑᕙᖅᓯᒪᕈᔪᑦᑕᐃᑦ ᓄᓇᓕᓐᓄᑦ 

ᐊᐅᓪᓚᖃᑦᑕᕆᐊ, ᐅᖃᐅᓯᕆᔭᐅᒃᑲᓐᓂᕈᓐᓇᖅᑐᕐᓕ ᑕᐃᒃᑯᓇᖓᑦ. ᑖᓐᓇ ᓄᓇᕙᕐᔪᐊᕐᓇᖅ ᐱᔾᔪᑕᐅᓪᓗᓂ 

ᑭᖑᕙᖅᓯᒪᔪᐃᑦ ᑐᑭᓯᐅᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᐃᒪ ᑕᒪᓐᓇ ᑭᖑᕙᖅᓯᒪᓂᐅᓯᒪᔪᖅ ᑕᐃᒃᑯᐊᓗ ᓯᕗᓪᓕᕐᒥ 

ᐊᐱᖅᑯᑎᒋᖅᑲᐅᔪᓂᒃ. ᑕᕝᕘᓇ ᐊᓪᓚᕕᔅᓯᒍ ᓱᑯᑦᑎᐊᓃᓕᖅᐱᓯ ᓇᓗᓇᐃᕈᓐᓇᖅᐱᐅᒃ, ᑭᖑᕙᕈᑎᒋᓯᒪᓂᑯᐃᑦ 

ᐊᙳᑎᕚᓪᓕᖅᓯᒪᓕᕐᒪᖔᔅᓯ, ᑭᖑᕙᕈᑎᒋᓯᒪᔪᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑕᐃᒃᑯᐊ 

ᖃᐅᔨᓴᖅᑕᐅᒍᒪᓯᔪᐃᑦ ᑕᕝᕘᓇ ᖃᖓᒃᑯ ᑐᔅᓯᕋᓕᕐᓂᕐᒪᖔᑕ ᖃᐅᔨᒪᔭᐅᓲᖑᒻᒪᑕ. ᐳᓛᕆᐊᖅᑕᐅᓂᖅᑲᑕ 

ᑕᐃᒃᑯᓂᖓ ᐃᓕᖅᑯᓯᓕᕆᔨᒃᑯᓐᓃᖓᖅᑐᓂᒃ ᑲᔪᑦᑎᐊᓕᕐᓗᓂᓗ ᑮᓇᐅᔭᓕᕆᔨᒃᑯᓐᓄᓪᓗ ᐱᔭᐅᑉᐸᑦ, ᑕᐃᑲᙵᑦ 

ᑐᔅᓯᕋᕐᕕᒋᓚᐅᖅᓯᒪᔭᒥᓂᖓᓂᒃ ᐅᑎᖅᐸᑦᑐᐃᑦ. ᖃᑦᑎᓂᒃ ᑭᖑᕙᖅᓯᒪᓕᕐᒪᖔᑕ ᖃᐅᔨᒪᓗᐊᖏᑕᒃᑲ.  

 

ᓴᓪᓗᒐᒪ. ᐅᕙᓂ ᓰᑏᕝᕙ 22-ᒥ ᓇᓗᓇᐃᔭᖅᓯᒪᔪᐃᑦ ᖃᑦᑎᐅᒻᒪᖔᑕ ᐱᖃᑦᑕᖅᑐᐃᑦ 1,515 ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᐃᑦ ᐃᓄᐃᑦ. ᐃᓛᒃ, ᐅᖃᐅᓯᖓ ᒪᓕᑦᑐᒋᑦ ᑎᑎᕋᕈᓐᓇᕐᓂᖏᑦ. ᐊᒻᒪᓗ 610-ᖑᑦᑕᖅᑯᐃᑦ ᒫᓐᓇᒧᑦ 

ᑭᖑᕙᖅᓯᒪᔪᑦ ᕿᒥᕐᕈᔭᐅᒋᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᑭᐅᔾᔪᑎᒋᔭᓐᓂ. ᑕᐃᒪ ᑕᐃᒃᑯᐊ 

ᖃᐅᔨᓴᖅᑕᐅᒋᐊᓕᓐᓄᑦ ᐃᓛᒃ, ᑖᓐᓇ ᐅᖃᐅᓯᔅᓴᑐᐃᓐᓇᓂᐊᖅᑐᔅᓴᐅᔪᖅ. ᐱᒻᒪᕆᐅᓂᖓᓄᑦ ᑕᐃᒃᑯᐊ 

ᐱᖓᓲᓕᖅᑲᖓᒻᒪᑕ ᖃᐅᔨᓴᖅᑕᐅᓂᖃᖅᑎᓪᓗᒋᑦ. ᐱᔪᓐᓇᖅᑐᐃᑦ ᐊᓐᓇᐃᓯᒪᔪᓪᓗ ᐊᒻᒪ ᖃᐅᔨᒪᓇᑎᒃ ᑐᓴᐅᒪᓇᑎᒃ 

ᐃᓚᖏᑦ, ᐃᒻᒪᑐᖃᑲᓪᓛᓘᓯᒪᓕᕐᓂᖓᓄᑦ ᓄᖅᑲᖓᓕᖅᑐᒥᓂᐅᓐᓂᓚᐅᖅᓯᒪᓂᖓ ᐱᔾᔪᑎᒋᓪᓗᒍ. ᑕᐃᒪ ᑖᒃᑯᐊ 

ᐊᒥᓲᓂᖏᑦ ᖃᐅᔨᓴᖅᑕᐅᓯᒪᖏᑦᑐᓪᓗ ᑖᓐᓇ ᐃᖏᕐᕋᓯᒋᐊᕈᑕᐅᓂᐊᕐᓂᖓ ᑐᓴᐅᒪᑎᑦᑎᔾᔪᑕᐅᒃᑲᓐᓂᕐᓗᓂ ᑕᐃᒃᑯᐊ 

ᐅᖃᐅᓯᓕᕆᓂᕐᒧᑦ ᑕᐃᒎᓯᓕᐅᖅᑏᓪᓗ.  

 

ᒫᓐᓇᒫᒃᑯᑦ ᖃᓂᒫᖅᑐᒥ ᐸᕐᓇᖃᑎᒋᕙᓪᓕᐊᒋᐊᖃᕝᕙᓗᒃᑲᔅᓯᐅᒃ, ᑕᐃᒫᖑᒍᓂ ᑎᓕᐅᕆᓂᕐᒥᓪᓗ. ᑖᓐᓇ 

ᑲᔪᓯᐅᒪᑦᑎᐊᕆᐊᖃᒃᑲᓐᓂᖅᓯᒪᒐᓗᐊᕐᒪᖓᑦ ᓄᖅᑲᖓᓚᐅᖅᓯᒪᓕᕐᓂᖓ ᐱᔾᔪᖏᓪᓗᒍ. ᑕᐃᑲᓂᓕ ᑭᒡᒐᑐᖅᑕᓐᓂ 

ᓄᖅᑲᖓᓕᓚᐅᖅᓯᒪᔪᒥᓂᐅᓂᖓ, ᐃᒻᒪᖓ ᓄᓇᓖᑦ ᐋᒡᒐᐅᔪᔅᓴᐅᔫᒐᓗᑦ. ᑕᒪᓐᓇ ᐱᔾᒧᑎᒋᓪᓗᒍ ᐃᑲᔪᕈᑎᒃᑲᓐᓂᕐᒥᒃ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᑕᖃᑦᑎᐊᑲᓐᓂᕐᓂᖓ ᐃᖅᑲᓇᐃᔭᖅᑏᑦ ᑲᒪᒋᔭᐅᑦᑎᐊᑲᓐᓂᕆᖓᖃᕐᓂᖏᑦ. ᐊᔅᓱᐊᓗᒃ ᐅᖃᐅᓯᕐᒥᒍᑦ ᐊᑐᖅᑐᐃᑦ 

ᐃᓄᑦᑎᑐᑦ ᐊᖅᑯᑕᐅᖃᑦᑕᕐᖓᑕ ᐃᓕᓴᐃᔨᓄᑦ.  

 

ᐱᓗᐊᙳᐊᕐᒥᔫᖅ ᐃᓛᒃ, ᐆᑦᑑᑎᒋᑐᐃᓐᓇᖅᑕᕋ ᐃᓕᓴᐃᔩᑦ ᐃᓄᑦᑎᑐᑦ ᑐᑭᓯᐊᖏᑦᑐᑦ ᐃᓄᓐᓄᑦ ᐊᔅᓱᐊᓗᒃ 

ᐃᑲᔪᖅᑕᐅᖃᑦᑕᕐᒪᑕ ᐃᓕᓐᓂᐊᖅᑎᓄᑦ. ᖃᓪᓗᓇᐅᔭᖁᓐᓇᓪᓚᕆᖏᑦᑐᑯᓗᓐᓄᑦ. ᐊᓯᖏᓪ ᐃᖅᑲᓇᐃᔭᕐᕖᑦ 

ᐱᖃᓯᐅᑎᒻᒥᔫᒐᓗᐊᑦ ᑭᓯᐊᓂ ᐃᓕᓐᓂᐊᕐᕕᒃ ᐆᑦᑑᓯᒋᑐᐃᓐᓇᖅᑐᒍ ᐅᖃᐅᓯᕆᓗᐊᕋᒃᑯ.  

 

ᐃᒻᒪᖃ, ᑖᓐᓇ ᐅᖃᐅᓯᑐᐃᓐᓇᕋᓗᐊᕋ ᐱᒻᒪᕆᐅᑎᑦᑐᒍ ᓂᓪᓕᕈᑎᒋᑲᐃᓐᓇᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐅᖃᐅᓯᕆᒐᕕᐅᒃ. 

ᐅᖃᐅᓯᕆᒍᒪᑐᐃᓐᓇᖅᑕᕋᓕ ᐅᓇ, ᑕᐃᒪᐃᑦᑐᓂᒃ ᐃᖅᑲᓇᐃᔭᖅᑎᓂᒃ ᐳᓚᕋᖅᑐᖃᕐᓂᐊᖅᑎᓪᓗᒍ ᓄᓇᓕᓐᓄᑦ 

ᖃᐅᔨᒃᑲᐃᓲᖑᒻᒪᑕ ᖃᕋᓴᐅᔭᒃᑯᓪᓗ ᐃᖅᑲᓇᐃᔭᕐᕕᒃᑯᑦ ᓴᖅᑭᖅᑕᐅᕙᓪᓕᐊᓪᓗᑎᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ. ᐊᒻᒪᓗ ᐃᖅᑲᓇᐃᔭᖅᑎᑭᔅᓴᕐᓂᕐᒧᑦ ᑕᐃᒃᑯᐊ ᒫᓐᓇ ᑭᖑᕙᓯᔅᓯᒪᑦᑎᐊᒻᒪᕆᓗᐊᕐᖓᑕ. ᑖᓐᓇ 

ᑐᑭᓯᐅᒪᔭᐅᖁᑐᐃᓐᓇᖅᑕᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) ᐊᑎᖁᑎᒃᑲ ᓄᖑᒻᒪᑕ. ᐃᖅᑲᓇᐃᔭᖅᑐᓕᕆᔨᒃᑯᑦ ᑐᑭᒧᐊᕈᑎ ᐃᖅᑲᓇᐃᔭᖅᑏᑦ 

ᐊᐅᓚᑕᐅᓂᖏᑦ, ᐊᐅᓚᔾᔪᑏᑦ ᒪᑭᒪᐅᑏᑦ $10,404,000. ᐊᖏᖅᐱᓰ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) E-3 ᐅᑎᕐᓗᑕ. ᐃᖅᑲᓇᐃᔭᖅᑐᓕᕆᔨᒃᑯᑦ ᓇᐃᓪᓕᑎᑦᓯᒪᔪᑦ ᐃᓗᓕᑯᓘᔭᖏᑦ 

ᑮᓇᐅᔭᖅᑐᕈᑏᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ $29,111,000. ᐊᖏᖅᐱᓰ?  

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) ᐊᖏᖅᐱᓰ ᐱᔭᕇᕋᑦᑎᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ?  

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᖏᓪᓗ ᓇᐃᓪᓕᑎᖅᓯᒪᔪᓂᒃ 

ᒪᑐᓯᔾᔪᑎᓂᒃ ᐅᖃᐅᓯᒃᓴᖃᕈᕕᑦ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᖅᑲᔅᓯ ᐊᑕᖏᑦᑎᐊᖅᑐᓯ ᑕᕝᕙᓂ 

ᐊᐱᖅᓱᕈᓐᓇᖅᑲᐅᒐᔅᓯ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᔅᓱᐊᓗᒃ ᐱᔭᕆᐊᑐᔪᒥᒃ ᑎᒍᒥᐊᖃᑦᑕᕐᖓᑕ 

ᐃᖅᑲᓇᐃᔭᖅᑎᑭᔅᓱᕋᓱᐊᖅᑎᓪᓗᑕ ᑲᔪᓯᑎᑦᑏᓐᓇᕐᖓᑕ. ᑖᒃᑯᐊᓗ ᐃᖅᑲᓇᐃᔭᖅᑏᑦ ᑕᕝᕙᓃᑦᑐᑦ 

ᒪᐅᙵᙱᑦᑑᒐᓗᐊᑦ ᖁᔭᓐᓇᒦᖅᑕᒃᑲ ᑖᒃᑯᐊ ᑕᖃᔪᓐᓇᙱᑐᐃᓐᓇᖃᑦᑕᕐᖓᑕ ᐊᓪᓚᕕᑦᑎᓐᓂᓪᓗ ᐃᖅᑲᓇᐃᔭᖅᑐᑦ 

ᑕᕝᕙᓂ ᐊᒻᒪ ᓄᓇᓕᓐᓂ.  

 

ᐅᖃᐅᓯᕆᒋᐊᒃᑲᓐᓂᕈᒪᒋᓪᓗᒍ ᐊᑲᐅᙱᓕᐅᕈᑎᓂᒃ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐱᑕᖃᖅᑲᑦ ᐅᖃᐅᓯᕆᖃᑦᑕᖅᓯᐅᒃ 

ᐃᖅᑲᓇᐃᔭᕐᕕᑦᑎᐊᕙᐅᒍᒪᕗᒍᑦ ᒐᕙᒪᐅᓪᓗᑕ. ᐱᓗᐊᖅᑐᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕈᒪᓂᕐᒥᒃ, 

ᐃᓕᓐᓂᐊᑎᑦᑎᓂᒃᑯᑦ ᐊᒻᒪᓗ ᐃᓄᐃᑦ ᐱᔨᑦᑎᕋᕐᓗᒋᑦ ᓄᓇᓕᑦᑎᓐᓂ. ᐋᖅᑭᔅᓯᒪᔪᐃᓐᓇᑯᓘᙱᑦᑑᒐᓗᐊᑦ 

ᑎᒍᒥᐊᖅᑕᕗᑦ ᑭᓯᐊᓂ ᐋᖅᑭᓱᖅᐸᓪᓕᐊᓪᓗᒋᑦ ᐱᓕᕆᐊᕆᒐᓱᒃᑲᑦᑎᒍᑦ.  

 

ᑖᒃᑯᐊᓗ ᓄᖅᑲᔾᔮᒐᑎᑦ. ᖁᔭᓐᓇᒦᖅᑕᐃᓐᓇᕆᕙᒃᑲ ᓄᓇᓕᓐᓂ ᑕᐃᒫᒃ ᐃᖅᑲᓇᐃᔭᖅᑐᓕᕆᔨᐅᓂᕐᒧᑦ 

ᐱᓕᕆᐊᖃᖅᐸᑦᑐᐃᑦ ᐊᖏᔪᒥᒃ ᐱᓕᕆᐊᖃᖅᐸᒻᒪᑕ. ᐊᑕᖏᑦᑎᐊᖅᑐᒋᑦ ᖁᔭᓐᓇᒦᖅᑲᒃᑲ (ᑐᓵᔨᑎᒎᓕᖅᑐᖅ) 

ᐃᖅᑲᓇᐃᔭᖅᑐᓕᕆᔨᒃᑯᓐᓂᓗ (ᑐᓵᔨᑎᒎᕈᓐᓃᖅᑐᖅ) ᐃᖅᑲᓇᐃᔭᖅᑎᖏᑦ. ᖁᔭᓐᓇᒦᒃ.  

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᖅᑏᑦ ᐊᓂᔪᓐᓇᖅᓯᔪᓯ. ᒥᓂᔅᑕ ᖁᐊᓴ ᑕᑉᐸᐅᙵᕐᓂᐊᖅᐳᑎᑦ 

ᐃᓕᖅᑯᓯᓕᕆᔨᒃᑯᑦ ᑲᒪᒋᔭᐅᓂᐊᓕᕐᒪᑕ. 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 – 

ᐃᓕᖅᑯᓯᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ ᐱᒋᐊᒃᑲᓐᓂᕐᓂᐊᓕᕐᒪᑦ. ᒥᔅ ᖁᐊᓴ 

ᑕᑉᐸᐅᙵᖃᑎᖃᕈᒪᕖᑦ? 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᑖᒃᑯᐊ ᐃᖅᑲᓇᐅᔭᖅᑎᖏᑦ ᑕᑉᐸᐅᙵᖅᑎᑕᐅᖁᓪᓗᒋᑦ?  

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐅᑯᐊ ᐃᓯᖅᑎᑲᐃᓐᓇᒃᑭᑦ.  

 

ᖁᔭᓐᓇᒦᒃ. ᓂᐱᓕᐅᖅᑕᐅᒐᔅᓯ ᑭᓇᒃᑰᒻᒪᖔᑦ ᑖᒃᑯᐊ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ ᒪᑐᐃᖅᓯᔾᔪᑎᑎᑦ ᐱᒋᐊᕐᓗᒋᑦ. 

ᖁᔭᓐᓇᒦᒃ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᓕᖅᐱᓐᓃᑦᑐᖅ ᑐᖓᓕᕋ ᑐᕇᓴ ᕼᐃᐅᔅ ᐊᒻᒪ ᑖᓐᓇ 

ᓴᐅᒥᓐᓃᑦᑐᖅ (ᑐᓵᔨᑎᒎᓕᖅᑐᖅ) ᑮᓇᐅᔭᓕᕆᔨᒃᑯᑦ ᐱᔨᑦᑎᖅᑎᖏᓐᓄᑦ (ᑐᓵᔨᑎᒎᕈᓐᓃᖅᑐᖅ) ᐊᖏᔪᖅᑳᖑᔪᖅ. 

ᐊᑏᑦ ᐳᐃᒍᖅᐸᕋ, ᕗᐊᓐᑎ ᐱᐊᓐᔅ. ᒪᒥᐊᓇᖅ.  

 

ᖁᔭᓐᓇᒦᒃ, ᐃᒃᓯᕙᐅᑕᓖᒃ (ᑐᓵᔨᑎᒎᓕᖅᑐᖅ) ᐅᓪᓗᒥ ᐅᐸᒍᑎᔪᖓ ᑲᑎᒪᔨᕋᓛᓄᑦ ᐅᓂᒃᑲᐅᓯᖃᕆᐊᖅᑐᖅᖢᖓ 

2023-2024-ᒥ ᑮᓇᐅᔭᑦ ᐊᑐᖅᑐᒃᓴᓂᑦ 2023-2026-ᒥᓗ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᓂᒃ ᐱᓕᕆᕝᕕᑦᑎᓐᓄᑦ 

ᐃᓕᖅᑯᓯᓕᕆᔨᒃᑯᓐᓂ.   

 

ᐃᒃᓯᕙᐅᑕᓖᒃ, ᐃᓕᖅᑯᓯᓕᕆᔨᒃᑯᑦ ᓇᓗᓇᐃᖅᓯᖃᑦᑕᖅᐳᑦ ᑲᑐᔾᔨᓗᑕ ᓯᕗᓪᓕᐅᑎᔪᒪᔭᑦᑎᓐᓂ 

ᐊᑐᓕᖅᑎᑕᐅᖃᑦᑕᕐᓂᖏᓐᓂᒃ ᐃᓕᖅᑯᓯᖓ, ᐅᖃᐅᓯᖓ, ᐃᓄᐃᑦ ᖃᐅᔨᒪᔭᑐᖃᖏᓪᓗ ᐱᔾᔪᑎᒋᓪᓗᒋᑦ.  

 

ᑐᒃᓯᕋᖅᑕᐅᓯᒪᔪᖅ 2023-2024−ᒧᑦ ᑮᓇᐅᔭᑦ ᐊᑐᖅᑐᒃᓴᑦ ᐃᓕᖅᑯᓯᓕᕆᔨᒃᑯᓐᓄᑦ $27.823 ᒥᓕᐊᓐ ᑮᓇᐅᔭᑦ. 

3%−ᒥ ᐅᓄᖅᓯᒋᐊᑐᐃᓐᓇᖅᑎᓪᓗᒍ 2022-23−ᒥ, ᑖᓐᓇ ᐸᕐᓇᐅᑦ ᐃᓚᖃᖅᐳᖅ ᐱᐅᓯᒋᐊᕈᑎᒃᓴᑦᑎᐊᕙᖕᓂᒃ 

ᐱᒻᒪᕆᐅᔪᓂᓪᓗ ᑮᓇᐅᔭᓂᒃ ᓴᓂᕐᕙᒃᑕᐅᔪᓂᒃ. 

 

 ᑐᑭᒧᐊᒃᑎᑕᐅᓪᓗᓂ ᐱᔨᑦᓯᕐᓂᕐᒧᑦ, ᑐᒃᓯᕋᖅᑐᒍᑦ ᑐᕌᒐᖃᕐᓂᖅᓴᐅᔪᒪᓪᓗᑕ ᓄᓇᓕᖕᓂ ᐊᐅᓚᑕᐅᔪᓂᒃ 

ᐱᓕᕆᐊᒃᓴᓂᒃ. ᐃᒃᓯᕙᐅᑕᓕᒃ, ᖁᕕᐊᓱᒃᐳᖓ ᓴᖅᑭᑦᑎᔪᓐᓇᕋᒪ ᑮᓇᐅᔭᓂᒃ ᐊᑐᖅᑐᒃᓴᓂᒃ 

ᐅᓄᖅᓯᒋᐊᕈᑕᐅᓇᔭᖅᑐᓂᒃ ᑐᒃᓯᕋᐅᑎᓄᑦ-ᑐᙵᕕᓕᖕᓄᑦ ᑮᓇᐅᔭᓂᒃ ᓄᓇᓕᖕᓂ ᐃᓕᖅᑯᓯᓕᕆᓂᕐᒧᑦ 

ᐱᓕᕆᐊᒃᓴᓄᑦ $1.825 ᒥᓕᐊᒍᓕᖅᖢᑎᒃ ᑮᓇᐅᔭᑦ ᐊᕐᕌᒍᑕᒫᑦ. 

 

 ᑐᙵᓇᕐᓂᕐᒥᒃ ᓱᓕᑦᓯᐊᕐᓂᕐᒥᓪᓗ ᒪᓕᒃᖢᑎᒃ, ᐱᓕᕆᔾᔪᑎᒃᓴᓄᑦ ᐸᕐᓇᐅᑎ ᑮᓇᐅᔭᐃᓪᓗ ᐊᑐᖅᑐᒃᓴᑦ 

ᐋᖅᑭᒋᐊᖅᑕᐅᓯᒪᕗᑦ ᓇᓗᓇᐃᖅᓯᒪᑦᑎᐊᒃᑲᓐᓂᖁᓪᓗᒍ ᑐᑭᓯᓇᕐᓂᖅᓴᐅᓗᓂᓗ. ᐃᓚᓕᐅᔾᔨᖕᒥᔪᖓ 

ᓴᖅᑭᑦᑎᓛᕈᒪᓪᓗᖓ ᐱᓕᕆᕝᕕᓕᒫᓂᒃ ᐃᖅᑲᓇᐃᔮᒃᓴᑦ ᓇᓗᓇᐃᔭᖅᓯᒪᓂᖏᓐᓂᒃ ᐅᖃᐅᓯᕆᒃᑲᓐᓂᕐᓗᒍᓗ 

ᐊᖏᕈᑕᐅᓯᒪᔪᖅ ᓴᖅᑭᑦᑎᖃᑦᑕᓛᕈᒪᓪᓗᑎᒃ ᐱᓕᕆᕝᕕᖕᒥ ᑐᕌᖓᓪᓗᐊᑕᖅᑐᓂᒃ ᐊᐃᑦᑑᑎᓂᒃ ᐃᑲᔫᑎᓂᒡᓗ 

ᐅᓂᒃᑳᖅᑕᐅᓂᐊᖅᑐᓂᒃ ᐊᕐᕌᒍ.  

 ᐃᓕᓴᕆᓗᒍ ᐱᓕᒻᒪᒃᓴᕐᓂᖅ, ᓇᓗᓇᐃᖅᓯᒃᑲᓐᓂᖅᑐᒍᑦ ᐃᓚᒋᐊᖅᑕᑦᑎᓐᓂᒃ ᐱᔾᔪᑕᐅᓪᓗᐊᑕᖅᑐᒥᒃ ᐃᓄᒃᑐᑦ 

ᐅᖃᐅᓯᕐᒥᒃ ᐱᓕᒻᒪᒃᓴᖅᑎᑦᑎᓂᖅ ᐋᖅᑭᒋᐊᖅᑎᑦᑎᓂᕐᓗ ᐃᓚᒋᐊᒃᑲᓐᓂᖅᖢᒍᓗ ᐱᓕᕆᕝᕕᖕᒥ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ. 

 

ᐃᒃᓯᕙᐅᑕᓖᒃ, ᑖᒃᑯᐊ ᐊᓯᔾᔨᖅᑕᐅᔪᑦ ᓇᓗᓇᐃᒃᑲᓐᓂᕐᓂᐊᖅᐸᒃᑲ ᐱᔨᑦᑎᕋᕐᕕᒃᑎᒍᑦ. 

 

ᑐᒃᓯᕌᖑᓯᒪᔪᖅ ᑮᓇᐅᔭᖅᑑᑕᐅᓂᐊᖅᑐᑦ ᐊᖓᔪᖅᑲᐅᑎᖃᕐᕕᖕᒥ $4.949 ᒥᓕᐊᓐ ᑮᓇᐅᔭᐅᔪᑦ. ᒪᒃᐱᖅᑐᒐᖅ 

90−ᒥ, ᐱᔨᑦᑎᕋᕐᕕᐅᑉ ᐅᓂᒃᑳᖅᓯᒪᓂᖓ ᐊᒻᒪ ᑐᕌᒐᖏᑦ ᐋᖅᑭᒋᐊᖅᑕᐅᓚᐅᖅᐳᑦ ᐊᔾᔨᒌᒍᓐᓃᖁᓪᓗᒋᑦ ᒪᕐᕉᒃ 

ᐊᐅᓚᓂᕆᔭᖏᑦ ᑐᑭᓯᓇᕐᓂᖅᓴᐅᓕᕐᓗᑎᒃ: 

 

1. ᓯᕗᓕᖅᑎᐅᓂᖅ/ᐃᑲᔪᖅᑐᐃᓂᖅ ᐱᓕᕆᕝᕕᖕᒥ; ᐊᒻᒪᓗ  

 

2. ᐊᑐᐊᒐᓕᕆᕝᕕᒃᑯᑦ ᐊᒻᒪ ᒥᓂᔅᑕᐅᑉ ᑐᒡᓕᐊᑕ ᑎᑎᕋᕐᕕᖓᓂ, ᑐᑦᑕᕐᕕᖕᒥ ᓯᕗᓕᖅᑎᒋᔭᐅᔪᑦ ᓄᓇᕗᑦ 

ᒐᕙᒪᒃᑯᓐᓄᑦ. 

 

ᐃᑲᔪᖅᑐᐃᓂᔅᓯᓐᓄᑦ, ᐊᕐᕌᓂ ᐃᓚᒋᐊᖅᓯᓚᐅᖅᐳᒍᑦ ᐊᑐᐊᒐᓕᕆᓂᕐᒧᑦ ᐱᓕᕆᕝᕕᖕᒥ ᒐᕙᒪᒃᑯᑦ ᐱᓕᕆᕝᕕᖓᓂ 

ᐱᑎᑦᑎᔪᓐᓇᖅᖢᑕ ᐱᓕᕆᐊᖃᕐᓂᖅᓴᐅᔪᓂᒃ ᐊᑐᐊᒐᓕᕆᓂᕐᒥᒃ ᒪᓕᒐᓕᕆᓂᕐᒥᓪᓗ ᐱᕙᓪᓕᐊᑎᑦᑎᓂᕐᒧᑦ 

ᒐᕙᒪᑦᑎᓐᓂ. 20%-ᒥᒃ ᐱᕈᖅᐸᓪᓕᐊᔪᖅ ᐊᑐᐊᒐᓕᕆᓂᕐᒧᑦ ᐸᕐᓇᐃᔨᓪᓗ ᐱᓕᕆᕝᕕᖓᑕ ᑮᓇᐅᔭᖅᑑᑎᒃᓴᖏᑦ 

ᒪᒃᐱᖅᑐᒐᖅ 91-ᒥ—  

ᑐᒡᓕᕆᔭᐅᕗᖅ ᑭᖑᓪᓕᖅᐹᖑᓪᓗᓂᓗ ᐊᕐᕌᒍᖓᓂ ᐅᓄᖅᓯᒋᐊᕈᒫᖅᑐᒥᒃ. 

  

ᑮᓇᐅᔭᑦ ᐊᑐᖅᑐᒃᓴᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑦ ᐃᑲᔫᑎᖏᓐᓄᑦ ᑐᒃᓯᕋᐅᑕᐅᓯᒪᕗᑦ 

ᐅᓄᕈᓐᓃᖅᐹᓪᓕᖁᓪᓗᒋᑦ $2.176 ᒥᓕᐊᓐ ᑮᓇᐅᔭᐅᓚᐅᖅᑐᑦ $1.429 ᒥᓕᐊᓐ ᑮᓇᐅᔭᐅᓂᐊᓯᔪᖅ. ᑖᓐᓇ 

ᐊᓯᔾᔨᖅᑐᖅ ᒪᕐᕉᖕᓂᒃ ᐱᔾᔪᑎᖃᖅᐳᖅ:  

 

 ᓯᕗᓪᓕᕐᒥ, ᑐᑭᓯᓇᕐᓂᖅᓴᐅᕗᖅ ᓂᕆᐅᒋᔭᐅᔪᓄᑦ ᐊᑐᖅᑕᐅᓂᐊᕋᓱᒋᔭᐅᔪᑦ ᐱᓕᕆᐊᖑᔪᑦ ᐊᑐᖅᖢᒋᑦ. 

2018-19−ᒥ ᐱᒋᐊᖅᖢᓂ, ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐊᑐᖃᑦᑕᖅᓯᒪᕗᑦ $1.392 

ᒥᓕᐊᓂᒃ ᑮᓇᐅᔭᓂᒃ, ᑕᐃᒪᐃᒐᔪᒃᖢᓂ, ᑕᕝᕙᙵᑦ ᐱᓕᕆᐊᖑᔪᒥᒃ ᐊᕐᕌᒍᒥ ᐊᑕᐅᓯᕐᒥᒃ.  

 

 ᐱᖃᑖ, ᑖᓐᓇ ᐊᓯᔾᔨᖅᑐᖅ ᑮᓇᐅᔭᖃᖅᑎᑦᑎᕗᖅ $1.825-ᒥᓕᐊᓂᒃ ᑮᓇᐅᔭᓂᒃ ᐅᓄᖅᓯᒋᐊᖅᑐᓄᑦ 

ᓄᓇᓕᖕᓂ-ᐊᐅᓚᑕᐅᔪᑦ ᐱᓕᕆᐊᖑᓂᐊᖅᑐᑦ, ᓇᓗᓇᐃᔭᑦᑎᐊᕐᓂᐊᖅᐸᒃᑲ ᐱᓕᕆᕝᕕᖓᓄᐊᕈᑦᑕ. 

 

ᑐᒃᓯᕌᖑᓯᒪᔪᖅ ᑮᓇᐅᔭᖅᑑᑎᐅᓂᐊᖅᑐᑦ ᐊᖓᔪᖅᑲᐅᑎᖃᕐᕕᖕᒥ $7.694 ᒥᓕᐊᓐ−ᖑᔪᑦ ᑮᓇᐅᔭᑦ.   

ᐃᓕᑕᕆᓪᓗᒍ ᑲᑐᔾᔨᓗᑕ ᐱᔾᔪᑕᐅᓗᐊᕐᓂᖓ ᐃᓄᒃᑐᑦ, ᐱᓕᕆᕝᕕᐅᑉ ᐅᓂᒃᑳᖅᓯᒪᓂᖓ ᑐᕌᒐᖏᓪᓗ ᒪᒃᐱᖅᑐᒐᖅ 

94-ᒥ ᓄᑖᙳᕆᐊᖅᑕᐅᓯᒪᕗᑦ ᓇᓗᓇᐃᒃᑲᓐᓂᕈᒪᓪᓗᒍ ᐃᓄᒃᑐᑦ ᐱᔾᔪᑕᐅᓪᓗᐊᑕᕐᓂᖓᓂᒃ ᐊᓯᖏᓐᓂᒃ 

ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓂᒃ. 

  

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐅᖃᐅᓯᖃᑎᒌᙱᑎᓪᓗᒋᑦ ᐊᒻᒪᓗ ᐱᔨᑦᑎᕋᕈᒪᓪᓚᕆᒃᖢᑎᒃ ᑭᒃᑯᑐᐃᓐᓇᓂᒃ 

ᑕᒪᐃᓐᓂᒃ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ, ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖓᓂ ᐃᓄᒃᑎᑐᑦ ᖃᓪᓗᓈᑐᓪᓗ 

ᐊᐅᓚᖃᑦᑕᖅᑐᑦ. ᐅᖃᐅᓯᕗᑦ 2.0 ᐊᑐᕐᓗᒍ, ᐊᖏᖅᓯᒪᔪᒍᑦ ᐅᓄᖅᓯᒋᐊᖁᔨᓪᓗᑕ ᐃᓄᒃᑐᑦ 

ᐊᑐᖅᑕᐅᖃᑦᑕᕐᓂᖓᓂᒃ ᐅᖃᐅᓯᓪᓗᐊᑕᕆᓗᒍᑦ ᐃᖅᑲᓇᐃᔭᕐᕕᖕᒥ. ᐅᖃᐅᓯᓕᕆᓂᕐᒧᑦ ᐱᓕᒻᒪᒃᓴᕐᓂᖅ 

ᐱᒻᒪᕆᐅᖃᑕᐅᕗᖅ ᐊᓯᔾᔨᖅᐸᓪᓕᐊᔪᒧᑦ. 

 

ᐃᒃᓯᕙᐅᑕᓕᒃ, ᐃᓄᒃᑐᑦ ᐅᖃᐅᓯᕐᒥᒃ ᐱᓕᒻᒪᒃᓴᕐᓂᖅ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ ᓱᓕ 

ᓯᕗᓪᓕᐅᔾᔭᐅᖏᓐᓇᖅᐳᖅ ᑖᒃᑯᓇᓂ ᒐᕙᒪᒃᑯᓐᓂ. ᓄᓇᕗᑦ ᓱᓕ ᐱᒋᐊᓵᖅᓯᒪᑎᓪᓗᒍ, ᑕᒪᓐᓇ ᐱᒻᒪᕆᐅᔪᖅ 

ᐊᐅᓚᓂᐅᔪᖅ ᐊᓯᔾᔨᖅᓯᒪᔪᖅ ᐊᔾᔨᒌᙱᑦᑐᓄᑦ ᐱᓕᕆᕝᕕᐅᔪᓄᑦ ᐃᓕᖅᑯᓯᓕᕆᔨᒃᑯᓐᓄᑦ 

ᑲᒪᒋᔭᐅᒋᐊᓚᐅᖅᑎᓐᓇᒋᑦ. ᒪᓕᒐᓕᐅᖅᑎ ᐃᑲᔪᖅᓱᖅᑎᓪᓗᒍ, ᐊᕐᕌᓂ, ᐋᖅᑮᒃᓯᓚᐅᖅᐳᒍᑦ ᐅᖃᐅᓯᓕᕆᓂᕐᒧᑦ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᒻᒪᒃᓴᖅᑎᑦᑎᔪᒪᑦᑎᐊᖅᑐᓂᒃ ᐱᓕᕆᕝᕕᑦᑎᓐᓂ. ᐅᓄᖅᓯᒋᐊᖅᑎᑦᑎᓚᐅᕆᕗᒍᑦ ᑮᓇᐅᔭᓂᒃ ᑕᒪᑐᒧᖓ 

$376,000−ᓂᒃ ᐊᕐᕌᒍ ᐊᑕᐅᓯᖅ $550,000-ᓄᑦ.  

  

2022-23−ᒧᑦ, ᖁᕕᐊᓱᒃᐳᖓ ᐅᖃᕈᓐᓇᕋᒪ ᖄᒃᑲᓐᓂᐊᒍᑦ $550,000−ᓂᒃ, ᐱᓕᕆᕝᕕᒋᔭᒃᑲ ᓴᓂᕐᕙᐃᓚᐅᕆᕗᑦ 

$700,000−ᓂᒃ ᐃᓄᐃᑦ ᐅᖃᐅᓯᖓᓂᒃ ᐊᑐᓕᖅᑎᑦᑎᓂᕐᒧᑦ ᑮᓇᐅᔭᓂᒃ. ᐃᒃᓯᕙᐅᑕᓕᒃ, ᐃᓄᒃᑎᑐᑦ 

ᐃᓕᓐᓂᐊᒐᒃᓴᑦ ᐊᑐᐃᓐᓇᐅᓕᖅᑐᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ. ᑖᒃᑯᐊ ᐊᔾᔨᒌᙱᑉᐳᑦ 

ᐱᒋᐊᕈᑎᖏᓐᓂᒃ, ᐊᑯᓐᓂᖓᓃᑦᑐᓂᑦ, ᑕᒪᐃᓐᓂᒃ ᑐᑭᓯᑦᑎᐊᕋᓱᒡᓗᑎᒃ ᐱᓕᒻᒪᒃᓴᖅᑐᓄᑦ ᑎᑭᓪᓗᒍ.  

 

ᐱᓕᕆᕝᕕᒋᔭᒃᑲ ᐃᖅᑲᓇᐃᔭᖅᑎᑖᓚᐅᖅᐳᑦ ᐅᖃᐅᓯᓕᕆᔨᑦ ᐱᓕᕆᕝᕕᖓᓂ ᐅᑯᓂᖓ ᐱᓕᕆᐊᒃᓴᖃᖅᖢᑎᒃ 

ᖃᓄᖅᑑᕈᑎᒃᓴᓄᑦ ᐸᕐᓇᐅᑎᑦ ᐱᐊᓂᒡᓗᒍ ᐃᓄᐃᑦ ᐅᖃᐅᓯᖓᓂᒃ ᐱᓕᒻᒪᒃᓴᓂᕐᒧᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂᒃ. ᐃᓄᒃᑐᑦ ᐅᖃᐅᓯᕐᒥᒃ ᐱᓕᒻᒪᒃᓴᕐᓂᕐᒧᑦ ᖃᓄᖅᑑᕈᑎᒃᓴᓄᑦ ᐸᕐᓇᐅᑦ ᓂᕆᐅᒋᔭᐅᕗᖅ, 

2023-24 ᐱᒋᐊᓕᓵᖅᑎᓪᓗᒍ ᐊᑐᓕᖅᑎᑕᐅᓯᒋᐊᓛᕋᓱᒋᔭᐅᓪᓗᓂ 2023-24−ᒥ.  

 

ᐃᒃᓯᕙᐅᑕᓕᒃ, ᑐᓴᖅᓯᒪᒐᒪ ᒪᓕᒐᓕᐅᖅᑎᓂᑦ, ᐱᓗᐊᖅᑐᒥᒃ ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᐱᒻᒪᕆᐅᓂᖓᓂᒃ 

ᑭᖑᕙᖅᓯᒪᙱᓪᓗᑎᒃ ᐅᓂᒃᑳᖃᑦᑕᕆᐊᖃᕐᓂᖏᑦ. ᓴᖅᑭᑕᐅᓂᖏᑦ 2019-2020−ᒥ 2020-2021−ᒥᓗ ᒥᓂᔅᑕ 

ᐅᖃᐅᓯᓕᕆᓂᕐᒧᑦ ᐊᕐᕌᒍᑕᒫᑦ ᐅᓂᒃᑳᓕᐊᓂᒃ ᑕᒪᑐᒪᓂ ᑲᑎᒪᓂᕐᒥᑦ ᑖᒃᑯᐊ ᐱᓕᕆᕝᕕᐅᔪᑦ ᐊᖑᒻᒪᑎᓕᕐᒪᑕ 

ᐊᕐᕌᒍᑕᒫᒧᑦ  

ᐅᓂᒃᑳᓕᐊᖏᓐᓂᒃ, ᐱᓕᕆᐊᖃᖅᖢᑎᒃ ᑭᖑᕙᓯᒃᑐᓂᑦ. ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑏᑦ ᐃᑲᔪᖅᑐᐃᓂᖏᓐᓄᑦ 

ᐊᒻᒪᓗ ᑎᓕᐅᕆᓂᖏᓐᓄᑦ ᑕᒪᐅᖓ ᑎᑭᓐᓇᓱᐊᖅᑎᓪᓗᑕ, ᑕᒪᓐᓇ ᑲᔪᓯᑦᑎᐊᖁᓂᐊᖅᐸᕋ ᐊᓯᖏᓐᓄᑦ 

ᐱᒻᒪᕆᐅᔪᓄᑦ ᐅᓂᒃᑳᕐᕕᐅᔪᓄᑦ. 

 

ᑐᒃᓯᕋᖅᑕᐅᔪᖅ ᑮᓇᐅᔭᖅᑑᑎᒃᓴᑦ ᑐᑭᓕᐅᕆᔨᑦ ᐱᔨᑦᑎᕋᕐᕕᖓᓄᑦ $4.179 ᒥᓕᐊᓐ ᑮᓇᐅᔭᐅᕗᑦ.  

ᒪᒃᐱᖅᑐᒐᖅ 97-ᒥ, ᑐᑭᓕᐅᕆᔨᒃᑯᑦ ᐊᐅᓚᑦᑎᕙᒃᐳᑦ ᑐᑭᓕᐅᕆᔨᐅᓪᓗᑎᒡᓗ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᑦ 

ᒐᕙᒪᒃᑯᓐᓄᑦ ᐊᒻᒪ ᒐᕙᒪᒃᑯᑦ ᑎᒥᖁᑎᖏᓐᓄᑦ.  

 

ᐄᐳᕈᓪ 1, 2022 ᐊᒻᒪ ᕖᕝᕗᐊᕆ 28, 2023 ᐊᑯᓐᓂᖓᓂ, ᑐᑭᓕᐅᕆᔨᑦ 7.6 ᒥᓕᐊᓐ ᑮᓇᐅᔭᑦ ᖃᓂᒋᔮᓂ 

ᐅᖃᐅᓯᕐᓂᒃ ᑐᑭᓕᐅᕆᓚᐅᖅᐳᑦ. ᒫᓐᓇᐅᔪᖅ, ᐃᓄᐃᓐᓇᖅᑐᑦ ᐃᖅᑲᓇᐃᔭᖅᑎᕗᑦ ᐱᓕᕆᐊᖃᓪᓗᐊᑕᖅᐳᑦ 

ᐃᓄᐃᓐᓇᖅᑐᓐ ᑐᑭᓕᐅᕆᔨᓄᑦ. ᑕᑯᒃᓴᐅᑎᑕᐅᓪᓗᓂ ᓄᑖᖑᓪᓗᓂ ᐱᔨᑦᑎᕋᕐᕕᖕᒥ ᑐᕌᒐᕆᔭᐅᔪᒥᑦ, ᐊᓯᔾᔩᖁᔨᔪᒍᑦ 

ᐃᓄᐃᓐᓇᖅᑐᓐ ᑐᑭᓕᐅᖅᑕᐅᓯᒪᔪᑦ ᐱᔾᔪᑎᒋᓗᐊᖅᖢᒋᑦ ᓯᕗᓪᓕᐅᔾᔭᐅᖁᓪᓗᒋᑦ ᐱᐅᓯᒋᐊᖅᑕᐅᑐᐃᓐᓇᕆᐊᓖᑦ 

ᓴᖅᑭᑕᐅᒃᑲᓐᓂᕈᑎᓄᑦ ᐅᕝᕙᓘᓐᓃᑦ ᐃᑲᔪᖅᑐᐃᓪᓚᑦᑖᖅᑐᓂᑦ ᐱᔨᑦᑎᕋᐅᑎᓄᑦ. 

 

ᒪᓕᒐᓕᐅᖅᑏᑦ ᐅᖃᐅᓯᖃᐃᓐᓇᖃᑦᑕᖅᓯᒪᔪᑦ ᐊᔾᔨᐅᙱᑦᑐᓂᒃ ᑭᙴᒪᒋᔭᐅᔪᓂᒃ ᐃᓄᐃᓐᓇᖅᑐᓐ, ᐱᖃᓯᐅᑎᓪᓗᒍ 

ᒪᓕᒐᓕᐅᖅᑎ ᖁᓪᓗᖅᑑᒧᑦ ᑕᕝᕙᓂ ᑲᑎᒪᑎᓪᓗᑕ. ᐊᓯᔾᔨᖅᑕᐅᔪᒪᔪᖅ ᐃᓕᓴᖅᓯᕗᖅ ᐊᔾᔨᒋᙱᑦᑎᐊᖅᑕᖏᓐᓂᒃ 

ᐃᓄᐃᓐᓇᖅᑐᑦ ᐃᓄᒃᑎᑐᓪᓗ. 2021−ᒥ ᓈᓴᖅᑕᐅᓚᐅᖅᑐᑦ ᑕᑯᑎᑦᑎᕗᑦ 215−ᑐᐃᓐᓇᐃᑦ ᓄᓇᕗᒻᒥᐅᑦ 

ᓇᓗᓇᐃᖅᓯᓚᐅᖅᑐᑦ ᐃᓄᐃᓐᓇᖅᑐᓐ ᐅᖃᐅᓯᕐᖓᐅᑎᖃᕐᓂᖏᓐᓂᒃ 65−ᑐᐃᓐᓇᐅᓪᓗᑎᒃ ᐊᐃᓯᒪᓪᓗᑎᒃ 

ᐅᖃᓪᓚᒃᐸᖦᖢᑎᒃ. ᑕᒪᓐᓇ ᐊᔾᔨᒋᙱᒻᒪᒍ 19,000 ᐅᖓᑖᓃᓐᓂᕋᖅᑕᐅᔪᑦ ᓄᓇᕗᒻᒥᐅᑦ ᓇᓗᓇᐃᖅᓯᓚᐅᖅᑐᑦ 

ᐃᓄᒃᑎᑐᑦ ᐅᖃᐅᓯᑐᖃᕆᓂᕋᖅᖢᒍ, ᓇᑉᐸᑲᓴᑦᑎᐊᖏᑦ ᐃᓄᐃᑦ ᐊᑐᖅᖢᑎᒃ ᐅᖃᐅᓯᓪᓗᐊᑕᕆᓪᓗᒍ ᐊᖏᕐᕋᒥᓂᒃ.  

 

ᐃᒃᓯᕙᐅᑕᓕᒃ, ᐊᓯᔾᔨᖅᑕᐅᔪᒪᔪᖅ ᑐᑭᖃᙱᓚᖅ ᐃᓄᐃᓐᓇᖅᑐᓐ ᐃᑲᔪᖅᑐᖅᑕᐅᙱᓐᓂᖅᓴᐅᓕᕐᓂᐊᕐᓂᖓᓂᒃ. 

ᑐᑭᖃᖅᐳᕐᓕ ᑐᑭᓕᐅᖅᑕᐅᓯᒪᔪᑦ ᐱᓕᕆᔾᔪᑎᒃᑯᑦ ᐅᓂᒃᑳᓕᐊᑦ ᐅᓄᙱᓐᓂᖅᓴᐅᓂᖏᓐᓂᒃ ᐊᒻᒪᓗ 

ᑐᕌᖓᓂᖅᓴᐅᓪᓗᑎᒃ ᐃᓕᓐᓂᐊᕈᑎᒃᓴᓄᑦ. ᑕᒪᓐᓇ ᐲᖅᓯᔮᙱᑦᑐᖅ ᐃᑲᔫᑎᒃᓴᓂᒃ ᐃᓄᐃᓐᓇᖅᑐᓐ ᐅᕝᕙᓘᓐᓃᑦ 

ᐃᓄᒃᑎᑐᑦ ᐅᖃᐅᓯᖏᑕ ᐃᑲᔫᑎᒋᕙᒃᑕᖏᓐᓄᑦ. ᐃᓕᓴᕆᔭᐅᓂᖓ ᐊᑐᖅᑕᐅᙱᓐᓂᖅᓴᐅᓕᕐᓂᖓᓂᒃ 

ᐃᓄᐃᓐᓇᖅᑐᓐ ᐅᖃᐅᓯᕐᒥᒃ ᐊᒻᒪ ᑭᖑᕚᓄᑦ ᑐᓴᐅᒪᑎᑦᑎᔾᔪᑕᐅᙱᓐᓂᖓᓄᑦ, ᐃᓚᖏᑦ ᑐᑭᓕᐅᕆᔾᔪᑕᐅᕙᒃᑐᑦ 

ᐊᑐᖅᑕᐅᖔᓕᖅᐸᑕ ᒪᑭᑎᑦᑎᐊᒃᑲᓐᓂᕋᓱᐊᕐᓂᕐᒧᑦ ᐃᓕᓐᓂᐊᕈᑎᑎᒍᑦ ᐃᑲᔪᖅᓯᖅᑕᐅᓗᑎᒡᓗ ᐅᖃᐅᓯᕐᒥᒃ 

ᐊᓯᐅᑎᑦᑎᑦᑕᐃᓕᒪᔪᓕᕆᔩᑦ ᐃᓄᐃᓐᓇᖅᑐᓐ ᐊᑑᑎᖃᕐᓂᖅᓴᐅᓇᔭᕐᒪᑕ ᐃᑲᔫᑎᐅᕙᒃᑐᑦ.  

 

ᐱᓕᕆᕝᕕᒋᔭᕗᑦ ᐱᓕᕆᐊᖃᒻᒪᕆᒍᒪᕗᖅ ᐃᑲᔪᖅᑐᐃᓂᕐᒥᒃ ᐃᓄᒃᑐᑦ, ᑕᒪᐃᓐᓂᒃ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ. 

ᐅᒃᐱᕈᓱᒃᐳᒍᑦ ᑖᓐᓇ ᐊᓯᔾᔨᕐᓂᐅᔪᖅ ᐃᑲᔪᖅᓱᖅᑕᐅᔭᕆᐊᖃᕐᒪᑦ ᐃᓄᐃᓐᓇᖅᑐᓐ ᐊᒻᒪ 

ᓇᓗᓇᐃᖅᓯᑦᑎᐊᕐᓂᖅᓴᐅᓂᐊᖅᖢᓂ ᒫᓐᓇ ᐊᒻᒪ ᓯᕗᓂᒃᓴᒥ ᑭᖑᕚᒃᓴᕗᑦ ᐅᖃᓕᒫᕈᓐᓇᕐᓂᖏᓐᓂᒃ, 

ᑎᑎᕋᕈᓐᓇᕐᓗᑎᒃ ᐊᒻᒪ ᐅᖃᓪᓚᒍᓐᓇᕐᓗᑎᒃ ᐃᓄᐃᓐᓇᖅᑐᓐ. 

 

ᒪᓕᒐᓕᐅᖅᑏᑦ ᖃᐅᔨᓂᐊᖅᑐᑦ ᐅᓄᕈᓐᓃᕆᐊᕐᓂᖏᓐᓂᒃ ᑮᓇᐅᔭᖅᑑᑎᒃᓴᑦ $4.689 ᒥᓕᐊᓐ ᑮᓇᐅᔭᓂᒃ $4.179 

ᒥᓕᐊᓐ ᑮᓇᐅᔭᑦ. ᑖᒃᑯᐊ ᐅᓄᕈᓐᓃᕆᐊᖅᑐᑦ ᓴᖅᑭᑎᑦᑎᕗᑦ ᐅᓄᙱᓐᓂᖅᓴᓂᒃ ᑮᓇᐅᔭᓂᒃ ᓴᓂᕐᕙᐃᓂᖏᓐᓂᒃ 

ᐊᑭᓕᖅᑕᐅᔾᔪᑎᓄᑦ ᐃᑲᔫᑎᓄᓪᓗ. ᐊᔾᔨᑐᐃᓐᓇᖏᑦ ᐃᖅᑲᓇᐃᔮᑦ ᓱᓕ ᐱᑕᖃᖅᐳᑦ; ᑖᓐᓇ ᐊᑦᑎᖕᓂᖅᓴᖅ 

ᑮᓇᐅᔭᖅᑐᕈᑎᒃᓴᖅ ᓇᓚᐅᑦᑖᕈᑕᐅᔪᖅ ᑕᒪᒃᑭᙱᑦᑐᑦ ᐃᖅᑲᓇᐃᔮᑦ ᐃᓐᓄᒃᑕᐅᓂᐊᖅᑐᑦ ᐊᕐᕌᒍᓕᒫᒧᑦ.  

 

ᓇᓗᓇᐃᔭᖅᓯᒪᑦᑎᐊᖅᑐᓂᒃ ᑐᑭᒧᐊᒍᑎᒃᓴᓂᒃ ᐱᑎᓚᐅᖅᐸᒃᑲ ᐱᓕᕆᔨᒋᔭᒃᑲ ᑖᒃᑯᐊ ᐅᓄᙱᓐᓂᖅᓴᐃᑦ 

ᐊᑭᓕᖅᑕᐅᔾᔪᑎᑦ ᐃᑲᔫᑎᓪᓗ ᑮᓇᐅᔭᖁᑎᒋᔭᐅᔪᑦ ᐊᒃᑐᐃᙱᓐᓂᖏᓐᓂᒃ ᐃᖅᑲᓇᐃᔭᖅᑎᑖᕋᓱᒃᑐᓄᑦ; ᐱᔨᑦᑎᕋᕐᕕᒃ 

ᐃᖅᑲᓇᐃᔭᖅᑎᑖᑦᑎᐊᖅᐸᑦ ᐃᖅᑲᓇᐃᔮᒃᓴᓕᒫᓂᒃ, ᑕᐃᒪᓕ ᑮᓇᐅᔭᑦ  

ᓴᓂᕐᕙᒃᑕᐅᒃᑲᓐᓂᕋᔭᖅᑐᑦ ᐱᓕᕆᕝᕕᒃᑎᒍᑦ. 

 

ᑐᒃᓯᕌᖑᓯᒪᔪᖅ ᑮᓇᐅᔭᖅᑑᑎᒃᓴᑦ ᐃᑦᑕᕐᓂᓴᓕᕆᔨᑦ ᐱᔨᑦᑎᕋᕐᕕᖓᓄᑦ $5.972 ᒥᓕᐊᓐ−ᖑᔪᑦ.  

ᒪᒃᐱᖅᑐᒐᖅ 99-ᒥ, ᒪᓕᒐᓕᐅᖅᑏᑦ ᐅᔾᔨᕆᓂᐊᖅᐳᑦ ᐅᓄᖅᓯᒋᐊᖅᑐᒻᒪᕆᐅᓂᖏᓐᓂᒃ ᐃᑦᑕᕐᓂᓴᓕᕆᔨᑦ 

ᐱᔨᑦᑎᕋᕐᕕᖓᓂ ᑮᓇᐅᔭᖅᑑᑎᒃᓴᑦ $222-ᑕᐅᓴᓂᒃ $1.159-ᒥᓕᐊᓄᑦ. ᑖᒃᑯᐊ ᑮᓇᐅᔭᑦ ᓅᑕᐅᓚᐅᖅᐳᑦ 

ᑐᑭᒧᐊᒃᑎᑦᑎᔨᐅᑉ ᑮᓇᐅᔭᖅᑑᑎᒃᓴᖏᓐᓂᒃ ᐃᑦᑕᕐᓂᓴᓕᕆᔨᓂᑦ ᑲᑎᑕᐅᓯᒪᔪᑦ ᐱᓕᕆᕝᕕᖓᑕ 

ᑮᓇᐅᔭᖅᑑᑎᒃᓴᖏᓐᓄᑦ. ᑖᒃᑯᐊ ᐊᓯᔾᔨᖅᑕᐅᓚᐅᖅᐳᖅ ᑐᑭᓯᓇᕐᓂᖅᓴᐅᖁᓪᓗᒍ ᑭᓱᒧᑦ ᑮᓇᐅᔭᐃᑦ 

ᐊᑐᖅᑕᐅᕙᖕᒪᖔᑕ. ᐃᓚᓕᐅᔾᔨᓯᒪᕗᖓ ᑎᑎᖅᑲᒥᒃ ᐱᓕᕆᐊᒃᓴᓄᑦ ᐸᕐᓇᐅᑎᒥᒃ ᑐᑭᓯᓇᖅᓯᑎᒃᑲᓐᓂᕈᒪᓪᓗᒍ 

ᑖᓐᓇ ᐱᓕᕆᐊᒃᓴᐅᔪᖅ ᐊᓯᔾᔨᙱᒻᒪᑦ. 

 

ᐃᒃᓯᕙᐅᑕᓕᒃ, ᐃᓚᒋᔭᐅᔪᑦ ᐱᔪᒪᓂᖏᓐᓄᑦ ᐃᑦᑕᕐᓂᓴᓂᒃ ᑲᑎᑦᑎᔨᑦ ᐱᓕᕆᕝᕕᖓ ᐊᒻᒪᓗ ᒑᑎᓅᒥᑦ 

ᐃᖅᑲᓇᐃᔮᖃᖅᑐᑦ, ᐅᖃᐅᓯᖃᒃᑲᓐᓂᕈᒪᕗᖓ ᓄᓇᕗᒻᒥ ᐃᑦᑕᕐᓂᓴᓂᑦ ᑲᑎᑕᐅᓯᒪᔪᓂᒃ. 

 

ᑕᒪᒃᑯᐊ ᑲᑎᑕᐅᓯᒪᔪᑦ ᐱᒻᒪᕆᐅᖃᑕᐅᖕᒪᑕ ᐃᓕᖅᑯᓯᑦᑎᓐᓄᑦ. ᐱᐅᓯᕆᔭᐅᕙᓚᐅᖅᑐᑦ ᐊᓯᐅᑎᑦᑕᐃᓕᒪᓗᒋᑦ, 

ᑕᒪᒃᑯᐊ ᓴᐳᑎᓯᒪᓇᓱᒃᐸᒃᑕᕗᑦ ᓇᓃᒃᑲᓗᐊᖅᐸᑕ. ᓄᓇᕗᒻᒥ ᐊᖏᕈᑎᒥ ᐱᓕᕆᐊᒃᓴᕆᔭᐅᔪᑦ ᒪᓕᒃᖢᒋᑦ, ᒐᕙᒪᕗᑦ 

ᐃᓕᑕᖅᓯᓯᒪᔪᑦ ᐃᓂᖃᖅᑎᑦᑎᔭᕆᐊᖃᕐᓂᖏᓐᓂᒃ ᑭᒡᒐᖅᑐᐃᔨᒥᑦ ᑲᑎᑕᐅᓯᒪᔪᓂᒃ ᓄᓇᕗᒻᒥ ᑐᕌᒐᖃᖅᐳᓪᓗ 

ᐅᓄᖅᓯᕙᓪᓕᐊᖏᓐᓇᖁᓪᓗᒋᑦ, ᖃᖓᙳᖅᐸᓪᓕᐊᓗᓂ, ᑲᑎᑕᐅᓯᒪᔪᑦ ᐃᓚᖏᑦ ᐃᓂᖃᐃᓐᓇᕐᓗᑎᒃ ᓄᓇᕗᒻᒥ. 

 

ᐃᒃᓯᕙᐅᑕᓕᒃ, ᐃᓂᒃᓴᖅᑕᖃᑦᑎᐊᙱᓐᓂᖓᓄᑦ, ᓄᓇᕗᒻᒥ ᑲᑎᑕᐅᓯᒪᔪᑦ ᓄᓇᕗᒻᒦᓚᐅᖅᓯᒪᙱᑦᑐᑦ. 2016−ᒧᑦ 

ᑎᑭᖦᖢᒍ, ᑲᑎᑕᐅᓯᒪᔪᑦ ᐊᐅᓚᑕᐅᓚᐅᖅᐳᑦ ᓄᓇᑦᑎᐊᑉ ᒐᕙᒪᒃᑯᖏᓐᓂ ᐅᑯᓇᙵᑦ ᐃᑦᑕᕐᓂᓴᖃᕐᕕᐅᓪᓗᓂ 

ᑕᑯᔭᒐᖃᕐᕕᒃ ᔭᓗᓇᐃᒥ. 2016−ᒥ, ᓴᓇᐅᒐᐃᑦ ᑲᑎᑕᐅᓯᒪᔪᑦ ᓅᑕᐅᓚᐅᖅᐳᑦ ᐅᐃᓂᐹᒡᒥ ᓴᓈᓄᑦ ᑕᑯᔭᒐᖃᕐᕕᖕᒧᑦ 

ᐊᐅᓚᑕᐅᖏᓐᓇᖅᖢᓂ ᑳᓐᑐᓛᒃᑎᒧᑦ.  

 

2017−ᒥ, ᐊᓯᖏᑦ ᑲᑎᑕᐅᓯᒪᔪᑦ −ᐃᓕᖅᑯᓯᑦᑎᓐᓂ ᐅᓂᒃᑳᑦ, ᐃᑦᑕᕐᓂᓴᓕᕆᓂᖅ, ᓂᕐᔪᑎᕕᓂᑐᖃᐃᑦ, ᐊᒻᒪ 

ᓄᓇᒥᙶᖅᑐᑦ ᐱᐅᓯᕆᔭᐅᕙᓚᐅᖅᑐᑦ− ᓅᑕᐅᓚᐅᖅᐳᑦ ᑲᓇᑕᒥ ᑕᑯᔭᒐᖃᕐᕕᖕᒧᑦ ᒑᑎᓅᒥ ᐊᐅᓚᑕᐅᓕᖅᖢᓂᓗ 

ᑕᓪᓕᒪᓂᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ. ᓄᓇᕗᑦ ᓯᓚᑖᓂ ᐋᖅᑭᒃᓯᒪᓂᖓ 

ᐊᑐᖅᑕᐅᓚᐅᑲᑐᐃᓐᓇᖅᐳᖅ ᐃᓂᒃᓴᖅᑖᖅᑎᑦᑎᓇᓱᒃᑎᓪᓗᑕ ᑲᑎᑕᐅᓯᒪᔪᓂᑦ ᓄᓇᕗᒻᒥ. ᐅᖃᖅᑲᐅᒐᒪ 

ᑎᑎᕋᓚᐅᖅᑕᓐᓂ ᒪᓕᒐᓕᐅᖅᑎᓄᑦ, ᑕᓪᓕᒪᑦ ᒑᑎᓅᒥᙶᖅᑐᑦ ᐃᖅᑲᓇᐃᔮᒃᓴᑦ ᑭᒡᓕᖃᖅᑎᑕᐅᕗᑦ 

ᐋᖅᑭᒃᑕᐅᓯᒪᔪᓄᑦ ᐃᖅᑲᓇᐃᔮᒃᓴᓄᑦ ᑳᓐᑐᓛᒃᑕᐅᓯᒪᓪᓗᑎᒃ, ᐃᓱᓕᓛᖅᖢᑎᒃ 2026-27 ᓄᕐᖑᐊᓂ.  

 

ᐃᒃᓯᕙᐅᑕᓕᒃ, ᐅᖃᐅᓯᖄᕐᔪᒍᒪᖕᒥᔪᖓ ᓄᓇᕗᒻᒥ ᐱᖅᑯᓯᓕᕆᕕᐅᑉ ᐊᑭᑐᔪᓄᑦ ᐸᕐᓇᒃᑕᐅᓚᐅᙱᑎᓪᓗᒍ 

ᐱᓕᕆᐊᒥᑦ. ᐊᒃᑐᐊᓂᖃᖅᑎᓪᓗᒍ ᐊᑭᑐᔪᓄᑦ ᐊᒃᑐᐃᓪᓚᕆᖕᒥᔪᖅ ᒫᓐᓇ ᐋᖅᑭᒃᓯᒪᓂᖓᓂᒃ ᐃᑦᑕᕐᓂᓴᓕᕆᔨᓂᑦ 

ᑲᑎᖅᓱᐃᔨᑦ ᐱᓕᕆᕝᕕᖓᓂ ᐃᓚᓕᐅᔾᔭᐅᓪᓗᓂᓗ ᓯᕗᓪᓕᐅᔾᔭᐅᔪᒪᔪᓄᑦ ᓄᑖᖑᕆᐊᖅᑕᐅᔪᓂᑦ ᒪᒃᐱᖅᑐᒐᖅ 

100−ᒥᑦ.  

ᑕᒪᕐᒥᑲᓴᒃ ᐊᖏᔪᑦ ᑲᑎᑕᐅᓯᒪᔪᑦ ᑐᖅᑯᖅᑕᐅᓯᒪᓪᓗᐊᑕᖅᐳᑦ ᓂᕈᐊᖅᑕᐅᓯᒪᔪᓂᒃ ᓴᖅᑭᔮᖅᑎᑕᐅᓪᓗᑎᒃ.  

ᐱᓕᕆᖃᑎᒌᓐᓇᖅᑕᕗᑦ ᐃᓄᐃᑦ ᐱᖁᑎᖏᓐᓂᒃ ᓇᐅᑦᑎᖅᓱᖅᑎᑦ ᐅᑎᖅᑎᑦᑎᓇᓱᒃᖢᑕ, ᑐᖅᑯᖅᑐᐃᓪᓗᑕ ᐊᒻᒪ 

ᓴᖅᑭᔮᖅᑎᑦᑎᓇᓱᒃᖢᑕ ᐃᓚᖏᓐᓂᒃ ᑲᑎᓯᒪᔭᑦᑎᓐᓂ. ᐅᑯᐊ ᐱᖃᓯᐅᔾᔭᐅᕗᑦ: 

 

 ᑲᔪᓯᔪᒃᑯᑦ ᐊᑭᑐᔫᑎᓄᑦ ᐸᕐᓇᐃᕙᒌᕐᓂᕐᒧᑦ ᐱᓕᕆᐊᖅ ᖃᐅᔨᓇᓱᐊᕐᓂᖅ ᐊᔾᔨᒌᙱᑦᑐᓂᑦ ᓇᓖᕋᕈᓐᓇᕐᓗᓂ 

ᐱᓕᕆᕝᕕᐅᓪᓚᕆᒃᑐᒧᑦ ᐱᓕᕆᕝᕕᖕᒧᑦ; ᐊᒻᒪᓗ 

 

 ᑲᔪᖏᖅᓴᖅᑕᐅᓪᓗᑕ ᒪᓕᒐᓕᐅᖅᑎᓄᑦ, ᐱᓗᐊᖅᑐᒥᒃ ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-

ᐃᒡᓗᓕᒑᕐᔪᒻᒧᑦ, ᐱᓕᕆᐊᖃᖅᑐᒍᑦ ᐊᖏᓪᓕᒋᐊᕆᓂᕐᒥᒃ ᑕᑯᒃᓴᐅᑎᑕᐅᔪᓂᒃ ᓄᓇᓕᑦᑎᓐᓂ ᓄᓇᕗᒻᒥ.  

 

ᐃᒃᓯᕙᐅᑕᓕᒃ, ᐃᓚᒋᔭᐅᔪᖅ ᐃᑦᑕᕐᓂᓴᓕᕆᔨᒃᑯᓐᓂ ᑲᒪᒋᔭᖃᖅᑐᑦ ᐅᖃᓕᒫᒐᖃᕐᕕᖕᓂ. ᐅᖃᓕᒫᒐᖃᕐᕖᑦ 

ᐅᖃᓕᒫᕈᓐᓇᖅᓯᑎᑦᑎᒃᑲᓐᓂᕋᓱᒃᐳᑦ, ᓄᓇᓕᖕᓂ ᐊᒃᑐᐊᖃᑦᑕᐅᑎᑦᑎᓪᓗᑎᒃ ᖃᕆᑕᐅᔭᓕᕆᔭᕆᐅᖅᓴᓗᑎᒡᓗ 

ᐊᑐᐃᓐᓇᐅᑎᑦᑎᓪᓗᑎᒃ ᑐᑭᓯᒋᐊᕈᑎᒃᓴᓂᒃ ᐃᑲᔫᑎᒃᓴᓂᓪᓗ. ᐱᓕᕆᕝᕕᐅᑉ ᖃᓄᐃᑦᑑᓂᖓ 

ᓇᓗᓇᐃᖅᑕᐅᓚᐅᖅᐳᖅ ᐃᑲᔪᖅᑐᐃᓂᖅᓴᐅᔪᒪᓪᓗᑎᒃ ᓄᓇᓕᖕᓂ ᐅᖃᓕᒫᒐᖃᕐᕕᖕᓂ ᓄᑖᓂᒡᓗ ᓴᖅᑭᑦᑎᓗᑎᒃ. 

ᑎᓕᓯᒪᖕᒥᔭᒃᑲ ᐱᓕᕆᔨᒃᑲ ᐱᐅᓯᒋᐊᖅᑎᑦᑎᖁᓪᓗᒋᑦ ᓴᖅᑭᔮᖅᑎᑦᑎᒃᑲᓐᓂᕐᓗᑎᒡᓗ ᖃᕆᑕᐅᔭᒃᑯᑦ 

ᐅᖃᓕᒫᒐᖃᕐᕕᖕᒥ ᐃᑲᔫᑎᒃᓴᓂᒃ ᓄᓇᕗᒻᒥᐅᓕᒫᓄᑦ ᐊᑐᐃᓐᓇᐅᑎᑕᐅᔪᓂᒃ.  

 

2023-2024 ᑮᓇᐅᔭᑦ ᐊᑐᖅᑐᒃᓴᑦ ᐃᓐᓇᕐᓄᑦ ᒪᒃᑯᒃᑐᓄᓪᓗ ᐱᔨᑦᑎᕋᕐᕕᖓᓂ ᐅᓄᖅᓯᒋᐊᖁᔭᐅᕗᑦ 60%−ᒥ 

$3.607 ᒥᓕᐊᓐ ᑮᓇᐅᔭᑦ.   

 

ᑐᓴᖅᓯᒪᕗᖓ ᒪᓕᒐᓕᐅᖅᑎᓂᒃ ᐱᓗᐊᖅᑐᒥᒃ ᒪᓕᒐᓕᐅᖅᑎ ᓇᑦᑎᓕᖕᒧᑦ, ᐱᒻᒪᕆᐅᓂᖓᓂᒃ ᐃᑲᔪᖅᑐᐃᑦᑎᐊᕐᓗᓂ 

ᐱᓕᕆᐊᖑᓂᐊᖅᑐᓂᒃ ᑲᑎᔾᔪᑕᐅᓲᓂᒃ ᒪᒃᑯᒃᑐᓂᑦ ᐃᓐᓇᕐᓂᓪᓗ ᓄᓇᓕᖏᓐᓂ. ᐃᑲᔪᖅᑐᑦᑎᐊᖅᑕᕋ ᑲᑐᔾᔨᓪᓗᑕ 

ᐱᓕᕆᐊᒃᓴᕗᑦ, ᐅᑯᐊᓗ ᑎᓕᐅᕐᓗᒋᑦ ᓄᓇᓕᖕᓂ ᐱᓕᕆᐊᖑᓇᓱᐊᖅᑐᑦ ᐃᓐᓇᐃᑦ ᐱᓕᕆᐊᒃᓴᖏᓐᓂᒃ 

ᓴᖅᑭᑎᑦᑎᕙᒃᑐᑦ ᐊᒻᒪᓗ ᑮᓇᐅᔭᖃᑦᑎᑦᑎᓗᑎᒃ ᐃᑲᔪᖅᑐᐃᔾᔪᑎᓂᒃ ᒪᒃᑯᒃᑐᑦ ᐱᔭᕆᐊᓕᖏᓐᓂᒃ. 

 

ᐃᒃᓯᕙᐅᑕᓕᒃ, ᐃᑲᔪᖅᓱᕐᓗᒋᑦ ᐃᓐᓇᐃᑦ ᒪᒃᑯᒃᑐᓪᓗ ᐱᓕᕆᐊᕆᓂᐊᖅᑕᖏᑦ ᓄᓇᓕᑦᑎᓐᓂ, ᐅᓄᖅᓯᒋᐊᖁᔨᕗᖓ 

ᐱᔨᑦᑎᕋᕐᕕᐅᑉ ᐊᐃᑦᑑᑎᖏᓐᓂᒃ ᐃᑲᔫᑎᖏᓐᓂᓪᓗ ᐊᕐᕕᓂᓕᖕᓂᑦ ᐱᓕᕆᐊᒃᓴᓂᑦ ᑲᑎᖦᖢᒋᑦ $800-

ᑕᐅᓴᖑᓪᓗᑎᒃ, ᑎᓴᒪᐅᓕᕐᓗᑎᒃ ᐱᓕᕆᐊᒃᓴᑦ ᑲᑎᖦᖢᒋᑦ $2.225-ᒥᓕᐊᓐ. ᒪᓕᒐᓕᐅᖅᑎᑦ ᐃᑲᔪᖅᓱᐃᑎᓪᓗᒋᑦ 

ᑖᒃᑯᓂᖓ ᐊᓯᔾᔨᖅᑕᐅᔪᓂᑦ ᐃᒪᐃᓐᓂᐊᖅᐳᖅ: 

 

 ᐅᓄᖅᓯᒋᐊᕐᓗᒋᑦ ᑮᓇᐅᔭᖃᖅᑎᑕᐅᔪᑦ ᓄᓇᓕᖕᓃᑦᑐᓄᑦ ᐃᓐᓇᕐᓄᑦ ᐱᓕᕆᐊᒃᓴᑦ 150%−ᒥᑦ; 

 

 ᐅᓄᖅᓯᒋᐊᕐᓗᒋᑦ ᑮᓇᐅᔭᑦ ᓄᓇᓕᖕᓃᑦᑐᓄᑦ ᒪᒃᑯᒃᑐᓄᑦ ᐱᓕᕆᐊᖑᓂᐊᖅᑐᑦ 150%−ᒥᑦ; 

 

 ᑖᒃᑯᐊ ᑮᓇᐅᔭᑦ ᐊᐃᑦᑑᑎᓄᑦ ᐊᓯᔾᔨᕐᓗᒋᑦ, ᐊᒡᓚᕝᕕᓕᕆᔾᔪᑎᑦ ᐊᒃᓱᕈᕐᓇᓗᐊᕈᓐᓃᖅᑎᓪᓗᒋᑦ 

ᑐᓂᔭᐅᓂᐊᖅᑐᓄᑦ ᐊᒃᑐᐊᓂᓕᑦ ᐃᑲᔫᑎᓄᑦ ᑳᓐᑐᓛᒃᑕᐅᓯᒪᔪᓄᑦ; ᐊᒻᒪᓗ 

 

 ᐱᖓᓱᐃᓕᖅᑲᖓᓗᒋᑦ ᑮᓇᐅᔭᐃᑦ ᐊᑐᐃᓐᓇᐅᔪᑦ ᐱᓕᕆᕝᕕᒃᑎᒍᑦ ᐃᓐᓇᐃᑦ ᒪᒃᑯᒃᑐᓪᓗ ᐃᒡᓗᖁᑎᖏᑕ 

ᐃᑲᔫᑎᖏᓐᓂ ᐃᑲᔪᖅᑐᐃᓗᑎᒃ.  

 

ᐃᒃᓯᕙᐅᑕᓕᒃ, ᑖᒃᑯᐊ ᐱᓕᕆᐊᒃᓴᑦ ᐃᑲᔪᖅᑐᐃᑲᐅᑎᒋᕗᑦ ᑲᑐᔾᔨᓗᑕ ᐱᓕᕆᐊᒃᓴᖏᓐᓂᒃ ᓯᕗᓪᓕᐅᑎᑕᐅᔪᒪᔪᓂᒃ. 

ᐱᔭᐅᔪᒪᔪᑦ ᑖᒃᑯᓄᖓ ᐱᓕᕆᐊᒃᓴᓄᑦ ᖁᑦᑎᒃᑐᒻᒪᕆᐅᕗᑦ ᑕᒪᕐᒥᑦᑎᐊᖅ ᑮᓇᐅᔭᖁᑎᒋᔭᐅᔪᑦ 

ᓴᓂᕐᕙᒃᑕᐅᕙᓪᓕᐊᖏᓐᓇᖅᐸᖕᓂᖏᓐᓂᒃ ᐱᒋᐊᖅᑐᖃᓚᐅᙱᓐᓂᖓᓂ ᐊᕐᕌᒍᑕᒫᑦ, ᓈᒻᒪᒃᑐᓂᒃ 

ᑮᓇᐅᔭᖁᑎᑕᖃᓚᐅᖅᓯᒪᙱᓚᖅ ᐊᐃᑉᐸᖓᓄᑦ ᐱᓕᕆᐊᖑᒃᑲᓐᓂᕐᓂᐊᖅᑐᓄᑦ. 

 

ᐃᒃᓯᕙᐅᑕᓕᒃ, ᑲᑐᔾᔨᓗᑕ ᑕᒪᓐᓇ ᐊᖏᓪᓕᒋᐊᖅᑎᑦᑐᓐᓇᖅᐸᕗᑦ ᑮᓇᐅᔭᐃᑦ ᐊᑐᐃᓐᓇᐅᖁᓪᓗᒋᑦ ᓄᓇᓕᖕᓂᑦ 

ᑲᑐᔾᔨᖃᑎᒌᓄᑦ, ᓴᙱᓕᖅᐹᓪᓕᖁᓪᓗᒋᑦ ᓇᖕᒥᓂᖅ ᓯᕗᓪᓕᐅᔾᔭᐅᖁᔭᖏᑦ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᔨᑦᑎᕋᕐᕕᒃᑯᓐᓄᑦ ᑐᒃᓯᕋᐅᑕᐅᓯᒪᔪᖅ $1.422 ᒥᓕᐊᓐ−ᖑᕗᑦ ᑮᓇᐅᔭᖅᑑᑎᒃᓴᑦ.  

ᐃᒃᓯᕙᐅᑕᓕᒃ, ᒪᕐᕉᖕᒪᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᔨᑦᑎᕋᕐᕕᑦ ᑮᓇᐅᔭᖅᑐᕈᑎᒃᓴᖏᑦ ᒪᒃᐱᖅᑐᒐᖅ 104-ᒥ 

ᓇᓗᓇᐃᕈᒪᔭᒃᑲ ᒪᓕᒐᓕᐅᖅᑎᓄᑦ: 

 

 ᓯᕗᓪᓕᕐᒥ, ᕿᓂᖅᑐᒍᑦ ᐅᓄᖅᓯᒋᐊᖁᔨᓪᓗᑕ ᐊᐃᑦᑑᑎᓂᒃ ᐃᑲᔫᑎᓂᒡᓗ ᑮᓇᐅᔭᓂᒃ $400 ᑕᐅᓴᓂᑦ $800 

ᑕᐅᓴᒧᑦ.   

 

 ᐊᐃᑉᐸᖓ, ᑐᕌᒐᖃᖅᑐᖅ ᓂᕆᐅᒋᓪᓗᒋᑦ ᐊᐅᓚᑦᓯᓂᕐᒧᑦ ᑮᓇᐅᔭᓂᒃ ᐊᑐᖅᑕᐅᔪᒃᓴᓂᒃ. ᐊᓯᖏᓐᓂ, 

ᓇᓗᓇᐃᖅᓯᑦᑎᐊᖅᐳᖓ ᑎᓕᐅᕈᑕᐅᔪᒥᑦ ᑖᒃᑯᐊ ᒥᒃᖠᒋᐊᖅᑕᐅᔪᑦ ᐊᑭᓕᖅᑕᐅᔾᔪᑎᑦ ᐃᑲᔫᑎᓪᓗ ᑮᓇᐅᔭᑦ 

ᐊᒃᑐᐃᔾᔮᙱᓐᓂᖏᓐᓂᒃ ᐃᖅᑲᓇᐃᔭᖅᑎᑖᕋᓱᒃᑎᓪᓗᒋᑦ. 

 

ᐃᒃᓯᕙᐅᑕᓖᒃ, ᐃᕕᖅᑎᐸᓪᓕᐊᔪ ᒪᓕᒃᑕᐅᖃᑦᑕᕐᖓᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ ᐃᓚᓕᐅᔾᔨᑎᑦᑎᒐᓱᑦᑐᑎᒃ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᐊᒐᓕᐅᖅᑎᓪᓗᒋᑦ ᐱᓕᕆᔾᔪᑎᓕᐅᖅᑎᓪᓗᒋᑦ ᐱᔨᑦᑎᕋᐅᑎᓕᐅᖅᑎᓪᓗᒋᓪᓗ. 

ᑖᓐᓇ ᐱᓕᕆᕕᒃ ᐱᔭᕇᓕᕐᒥᔪᖅ ᖃᐅᔨᓴᕐᓂᕐᒥᓂᒃ ᐃᕕᖅᑎᐸᓪᓕᐊᔪᓂᒃ ᑕᐃᒫᓪᓗ ᓴᖅᑭᖅᓯᒍᒪᕗᖅ 

ᓇᐃᓪᓕᒋᐊᖅᓯᒪᔪᒥᒃ, ᐋᖅᑭᒋᐊᖅᓯᒪᔪᒥᒃ ᑕᕝᕙᓂ ᐊᕐᕋᒍᓂᐊᖅᑐᒥ ᐊᒡᒋᖅᑐᒥ. ᑖᓐᓇ ᐊᓪᓚᕝᕕᒃ 

ᐱᓕᕆᖃᑎᖃᐃᓐᓇᖅᑯᖅ ᑲᑐᔾᔨᖃᑎᒋᓲᒥᓂᒃ ᐱᕙᓪᓕᐊᔾᔪᓯᐅᒐᔭᖅᑐᓂᒃ ᑖᒃᑯᓄᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᑲᑎᒪᔩᑦ ᐊᒻᒪᓗ ᑐᑦᑕᖅᕕᓕᕆᔩᑦ ᖃᐅᔨᒋᐊᕐᕕᐅᒐᔭᕐᒥᔪᑦ ᐊᑐᐊᒐᐃᑦ ᒪᓕᒐᐃᓪᓗ ᒥᔅᓵᓄᑦ.  

 

ᐃᒃᓯᕙᐅᑕᓖᒃ, ᐱᔭᕇᕈᒪᔪᖓ. ᐅᖃᕐᓗᖓ ᑖᓐᓇ ᐱᓕᕆᕕᕗᑦ ᐊᖏᖅᓯᒪᓂᖃᐃᓐᓇᕐᖓᑦ ᐊᒥᓱᕈᕆᐊᖅᓯᓂᕐᒥᒃ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂᑦ ᐊᒻᒪᓗ ᐃᑲᔪᖅᓰᖏᓐᓇᕈᒻᒪᓪᓗᑎᒃ ᐃᓄᓐᓂᑦ ᐃᖅᑲᓇᐃᔭᑎᖏᓐᓂᒃ 

ᐃᖅᑲᓇᐃᔮᖏᓐᓂ  ᐱᕙᓪᓕᐊᑎᓪᓗᒋᑦ. ᑖᓐᓇ ᒫᓐᓇ 69-ᓂᒃ ᑐᕌᒐᖃᖅᑐᒍᑦ ᐃᓕᓯᓛᕐᓗᑕ ᐃᖅᑲᓇᐃᔮᓪᓚᕆᓐᓄᑦ 

ᐊᒻᒪᓗ ᐃᓱᓕᕝᕕᓕᓐᓄᑦ ᐃᖅᑲᓇᐃᔮᓄᑦ ᒫᔅᓯ 31, 2024-ᒥ. ᐸᕐᓇᐅᑎᒋᓯᒪᔭᕗᑦ ᐊᒥᓱᕈᕆᐊᖅᓯᒐᓱᓐᓂᕐᒧᑦ 

ᒪᑉᐱᒐᖓᓂ 109-ᒦᑉᐳᑦ. 

 

ᖁᔭᓐᓇᒦᖅᑲᒃᑲ ᒪᓕᒐᓕᐅᖅᑏᑦ ᐱᓗᐊᖅᑐᒥᒃ ᒪᓕᒐᓕᐅᖅᑎᖓ ᐃᖃᓗᐃᑦ ᒪᓂᕋᔭᒃ ᒪᓕᒐᓕᐅᖅᑎᖓ ᑕᒪᓐᓇ 

ᑕᑯᓐᓈᖅᑕᐅᖏᓐᓇᕆᐊᖃᖅᑎᓯᒪᒻᒪᒍ.  

 

ᐃᒃᓯᕙᐅᑕᓖᒃ, ᐊᑐᖅᑐᒍ ᐋᔩᖃᑎᒌᖕᓂᖅ ᐊᒻᒪᓗ ᖃᓄᖅᑑᕐᓂᖅ ᐱᓕᕆᕗᖓ ᐱᓕᕇᓐᓇᖅᑯᖓ 

ᖃᐅᔨᒪᑦᑎᐊᕋᓱᑦᑐᖓ ᐋᖅᑭᑦᑎᕆᑦᑎᐊᕋᓗᐊᒪᖔᑦᑕ ᑐᕌᖅᑎᑦᑎᑦᑎᐊᕋᓗᐊᕐᒪᖔᑦᑕᓗ ᐱᓕᕆᕕᐅᔪᓂᒃ 

ᐊᖅᑯᑎᐅᔪᒧᑦ ᒪᓕᒐᓕᐅᖅᑎᓕᒫᓄᑦ ᐊᖅᑯᑎᓕᐊᖑᓯᒪᔪᒥᒃ. ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ 

ᐱᓕᕆᖃᑎᒋᒍᒪᓂᐊᖅᑕᒃᑲ ᑎᑭᐅᑎᒐᓱᓪᓗᑕ ᑲᑐᔾᔭᑎᓐᓄᑦ ᑎᑭᐅᑎᒐᓱᐊᖅᑕᑎᓐᓄᑦ ᐋᖅᑭᔪᔭᑦᑎᓐᓄᑦ ᑲᑐᔾᔨᓗᑕ.  

 

ᖃᓄᑐᐃᓐᓇᑦᑎᐊᖅ ᐊᐱᖅᑯᑎᔅᓴᖃᕈᔅᓯ ᑭᐅᒐᓱᐊᕈᓐᓇᓂᐊᕐᒥᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᔅᓯᕙᐅᑕᖔᑦ ᑲᑎᒪᔨᕋᓛᑦ ᒪᑐᐃᖅᓯᒍᑎᔅᓴᖃᕆᕚ? ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᐅᖃᐅᓯᖃᕆᐊᒃᓴᖅ ᒪᑐᐃᖅᓯᔾᔪᑎᓂᒃ ᐱᔾᔪᑎᓪᓗᒋᑦ 

ᑲᑎᒪᔨᕋᓛᖑᔪᑦ ᐃᓅᓯᕐᒥᒃ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᕿᒥᕐᕈᓂᖃᓐᖑᓱᑦᑎᓪᓗᒋᑦ ᑐᒃᓯᕌᖑᔪᓂᒃ 2023-2024-ᒥ 

ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ ᐊᒻᒪᓗ 2023-2026-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ 

ᐱᓕᕆᕕᖓᑕ ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ.  

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024-ᒥ ᐊᐅᓚᑦᑎᒍᑎᒃᓴᑦ ᐋᖅᑭᐅᒪᑎᑦᑎᒍᑎᒃᓴᓪᓗ ᐊᑐᕈᒫᕐᓂᐊᖅᑐᑦ 

$27,823,000−ᖑᒻᒪᑕ, ᑖᓐᓇ ᐊᖏᓪᓕᒋᐊᕆᓂᐅᒻᒪᑦ 2.9%−ᒥᒃ ᐱᔪᔭᖏᓐᓂᒃ 2022-2023 ᑮᓇᐅᔭᓕᕆᔾᔪᑎᑦ 

ᐊᕐᕌᒍᖓᓂ. ᑖᒃᓱᒪ ᐱᓕᕆᕕᐅᔫᑉ ᐃᖅᑲᓇᐃᔮᖁᑎᖏᑦ ᐊᒥᓱᕈᕆᐊᖅᑕᐅᓂᐅᓴᔪᑦ 108.8-ᓂᒃ, ᑕᒪᐅᖓ 110.8-

ᓄᑦ. ᑖᓐᓇ ᐊᒥᓱᕈᕆᐊᖅᓯᓂᐅᔪᖅ ᐃᖅᑲᓇᐃᔮᓂᒃ ᐊᖏᔪᖅᑳᖃᕐᕕᖓᓂ ᐊᒻᒪᓗ ᐃᑦᑕᕐᓂᓴᓕᕆᓂᕐᒧᑦ 

ᐊᒡᒍᑐᖅᓯᒪᓂᕆᔭᖏᓐᓂ ᑖᒃᓱᒪ ᐱᓕᕆᕕᐅᔫᑉ.  

ᐊᒥᓱᑲᓪᓚᐃᑦ ᐱᓕᕆᕕᖓᑕ ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᐱᓕᕆᐊᕆᖃᑦᑕᕆᐊᓕᖏᑦ 

ᐊᑦᑐᐊᓂᖃᕐᒪᑕ ᓱᕋᑦᑕᐃᓕᑎᑕᐅᓂᖏᓐᓄᑦ, ᓴᖅᑭᔮᖅᑎᑕᐅᓂᖏᓐᓄᑦ, ᐊᑐᖅᑕᐅᓂᖓᓐᓄᓪᓗ ᐃᓄᑦᑎᑐᑦ 

ᐅᖃᐅᓯᐅᑉ. ᑕᒪᓐᓇ ᐃᓚᖃᖅᑐᖅ ᐱᓕᕆᔾᔪᑎᓂᒃ ᐊᑐᐊᒐᕐᓂᓪᓗ ᐱᔾᔪᑎᖃᖅᑐᓂᒃ ᐃᖅᑲᓇᐃᔭᕐᕕᒻᒥ ᐅᖃᐅᓯᕐᒥᒃ 

ᐊᑐᖅᑕᐅᓲᒥᑦ, ᓄᓇᕗᒻᒥ ᒐᕙᒪᑐᖃᒃᑯᓐᓂᓪᓗ ᐅᖃᐅᓯᕐᒥᒃ ᓴᖅᑭᔮᖅᑎᑦᑎᒋᐊᕐᓂᕐᒧᑦ ᑐᕌᖓᔪᓂᒃ ᑮᓇᐅᔭᓂᒃ ᐊᒻᒪᓗ 

ᐱᑕᖃᖅᑎᑦᑎᓂᕐᒧᑦ ᐅᖃᐅᓯᕐᓄᑦ ᐱᔨᑦᑎᕋᐅᑎᐅᔪᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ. 

 

ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᔨᕋᓚᑦ ᓵᖓᓂᒃ, ᒪᓕᖓᓕᐅᖅᑏᑦ ᖃᐅᔨᒃᑲᖅᑕᐅᔪᒻᒪᑕ ᑖᓐᓇᒎᖅ 

ᐱᓕᕆᕕᐅᔪᖅ “ᑐᒃᓯᕋᕐᒪᑦ ᓴᖑᑎᑦᑎᓂᕐᒥᒃ ᐃᓄᐃᓐᓇᖅᑐᑎᑐᑦ ᑐᓵᔨᐅᖃᑦᑕᖅᑐᓂᒃ ᓯᕗᓪᓕᐅᓕᕐᑎᑦᑎᓗᑎᒃ 

ᐃᓗᓕᖏᓐᓂᒃ ᐱᐅᓯᕚᓪᓕᖅᑎᑕᐅᔪᓐᓇᖅᑑᔮᖅᑐᓂᒃ ᐆᒻᒪᕆᐊᖅᓯᒐᓱᓐᓂᕐᒥᒃ ᐅᕝᕙᓘᓐᓃᑦ 

ᐃᑲᔪᖅᓯᖅᑕᐅᓪᓚᕆᓪᓗᑎᒃ ᐊᑐᐃᓐᓇᐅᑎᑕᐅᓂᖏᑦ ᑕᐃᒪᐃᑦᑐᑦ ᐱᔨᑦᑎᕋᐅᑎᑦ.” ᒪᓕᒐᓕᐅᖅᑏᑦ ᑕᒪᑐᒥᖓ 

ᐱᒻᒪᕆᐊᓘᔪᒥᒃ ᐃᓱᒫᓗᒋᔭᐅᔪᒥᒃ ᐅᖃᐅᓯᖃᕈᓘᔭᓚᐅᖅᑐᑦ ᓇᓗᓇᐃᖅᑐᖅᑕᐅᖁᔨᓪᓗᑎᓪᓗ ᖃᓄᐃᑦᑐᓂᒃ 

ᐃᓕᓐᓂᐊᕋᒃᓴᓂᒃ ᑖᓐᓇ ᐱᓕᕆᕕᐅᔪᖅ ᓴᖅᑭᖅᓯᓛᕐᒪᖔᖅ. ᒥᓂᔅᑕ ᓇᓗᓇᐃᖅᓯᓚᐅᖅᑐᖅ ᖃᓄᑎᖏ 

ᐊᖏᑎᒋᓂᐊᕐᒪᖔᖅ ᑖᓐᓇ ᐱᒪᕆᐊᓘᔪᖅ ᐱᓕᕆᓂᐅᔪᖅ. 

 

ᒪᓕᒐᓕᐅᖅᑏᑦ ᐅᖃᐅᓯᖃᓚᐅᕐᒥᔪᑦ ᑖᒃᓱᒪ ᐱᓕᕆᕕᐅᔫᑉ ᐅᖃᐅᓯᕐᓂᒃ ᑐᑭᔨᐅᕆᓂᕐᒧᑦ ᐊᑐᐊᒐᖓᓂᒃ, ᓄᖑᔪᔪᒥᒃ 

ᑎᓯᐱᕆ 31, 2014−ᒥ. ᑖᓐᓇ ᐱᓕᕆᕕᒃ ᓇᓗᓇᐃᖅᓯᓚᐅᖅᑐᖅ ᐱᓕᕆᓂᕋᖅᑐᑎᒃ ᓄᑖᕈᖅᑎᑦᑎᒐᓱᑦᑐᑎᒃ 

ᑐᑭᓕᐅᕆᓂᕐᒧᑦ ᐊᑐᐊᒐᐅᔪᒥᒃ ᐊᒻᒪᓗ ᓂᕆᐅᑦᑐᑦ ᐱᔭᕇᓛᖅᑐᒋᓪᓗᑎᒃ ᐃᓱᐊᓂ 2022-2023 ᑮᓇᐅᔭᓕᕆᔾᔪᑎᑦ 

ᐊᕐᕌᒍᖓᓂ. 

 

ᐃᓚᖓᑦ ᐱᓕᕆᐊᓪᓗᐊᑕᖏᑕ ᐱᓕᕆᕕᖓᑕ ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᑕᒪᓐᓇᐅᒻᒪᑦ 

ᐃᑲᔪᖅᓰᓂᖅ ᒐᕙᒪᒃᑯᑦ ᓴᖅᑭᕆᐊᓕᖏᓐᓂᒃ ᐱᔾᔪᑎᖃᖅᑐᓂᒃ ᓄᓇᕘᑉ ᐃᓕᑕᕆᐅᓯᒪᔪᑦ ᐅᖃᐅᓰᑦ ᒪᓕᒐᖓᓂᒃ 

ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᑦᑎᒍᑎ ᒪᓕᒐᖅ.  

 

ᒐᕙᒪᒃᑯᑦ ᐅᖃᐅᓯᕗᑦ 2.0 ᑐᑭᒧᐊᒍᑎᒃᓴᖓ, ᑕᓪᓕᒪᓄᑦ ᐊᕐᕌᒍᓄᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᖓ 

ᐃᓱᓕᓛᓕᖅᑐᖅ ᑕᕝᕙᓂ ᐊᕐᕌᒍᑦᑎᓐᓂ, ᓇᓗᓇᐃᖅᓯᕕᐅᓯᒪᒻᒪᑦ ᐊᒥᓱᑲᓪᓚᓐᓂᒃ ᑐᕌᖅᑕᐅᔪᓂᒃ ᐱᔾᔪᑎᖃᖅᑐᓂᒃ 

ᐃᓄᐃᑦ ᐅᖃᐅᓯᖏᑕ ᐊᑐᖅᑕᐅᓂᖏᓐᓂᒃ ᐃᓕᓐᓂᐊᓂᕐᒥᒃ, ᐃᖅᑲᓇᐃᔭᕐᓂᕐᒥᒃ ᐊᒻᒪᓗ ᐱᔨᑦᑎᕋᕐᓂᕐᒥᒃ ᐊᒻᒪᓗ 

ᐆᒻᒪᕆᐊᖅᑎᑕᐅᓂᖏᓐᓂᒃ ᐃᓄᐃᑦ ᐅᖃᐅᓯᖏᑦ.  

 

ᑲᑎᒪᔨᕋᓛᑦ ᖃᐅᔨᓯᒪᒻᒪᑕ ᑖᓐᓇ ᐱᓕᕆᕕᐅᔪᖅ ᐱᒋᐊᖅᓯᒪᓕᕐᒪᑦ ᕿᒥᕐᕈᓂᖓᓂᒃ ᐅᖃᐅᓯᕗᑦ 2.0 

ᑐᑭᓯᒧᐊᒍᑎᒃᓴᕐᓂᒃ ᐊᒻᒪᓗ ᐃᓚᖓᒎᖅ ᓯᕗᓪᓕᐅᑎᓐᓂᐊᖅᑕᖏᓐᓄᑦ 2023-2024 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ 

ᑕᒪᓐᓇᐅᒻᒪᑦ “ᐲᔭᕇᖅᓯᓂᖅ ᕿᒥᕐᕈᓂᐅᔪᓂᒃ ᖃᐅᔨᓴᕐᓂᐅᔪᓂᓪᓗ ᐅᖃᐅᓯᕗᑦ 2.0−ᒥᒃ ᐊᒻᒪᓗ ᓴᖅᑭᖅᓯᓗᑎᒃ 

ᓄᑖᖑᔪᒥᒃ ᐅᖃᐅᓯᕐᓄᑦ ᐸᕐᓇᐅᑎᒥᒃ 2023-2024-ᒥᑦ ᑖᕗᖓ 2027-2028-ᒧᑦ.” ᒪᓕᒐᓕᐅᖅᑏᑦ ᑲᔪᖏᖅᑯᑦ 

ᕿᒥᕐᕈᓛᕐᓂᕐᒥᓄᑦ ᓄᑖᖑᔪᒥᑦ ᑕᓪᓕᒪᓄᑦ ᐊᕐᕌᒍᓄᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎᖓᓂᒃ ᐊᒻᒪᓗ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓂᖓᓂᒃ. 

 

ᑕᐃᓐᓇ ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᑦᑎᔾᔪᑎ ᒪᓕᒐᖅ ᓴᖅᑭᖅᓯᒻᒪᑦ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᓂᒃ... ᐊᔪᕐᓇᖅᑐᐊᓗᒃ ᐅᖃᓕᒫᕆᐊᒃᓴᖅ. 

  

>>ᐃᒡᓚᖅᑐᑦ 

 

...ᑕᐃᒎᓯᓕᐅᖅᑏᑦ ᒪᓕᒐᖅᑎᒍᑦ ᑎᒥᐅᓪᓗᓂ. ᑕᐃᔭᕆᐅᓕᒻᒪᒃᓴᔭᕆᐊᖃᕐᓂᐊᖅᑕᕋ, ᐃᓕᓐᓂᐊᖅᑖᓗᒐ. 

 

ᑖᒃᓱᒪ ᐱᓕᕆᕕᐅᔫᑉ ᐊᖏᔪᖅᑳᖃᕐᕕᖓᑕ ᐊᒡᒍᑐᖅᓯᒪᓂᖓ ᐱᑎᑦᑎᖃᑦᑕᕐᒪᑦ ᐊᖏᖃᑎᒌᒍᑎᑎᒍᑦ ᑮᓇᐅᔭᓂᒃ 

ᐃᑲᔫᑎᓂᒃ ᑕᐃᒎᓯᓕᐅᖅᑎᒃᑯᑦ ᐊᐅᓚᒍᑎᒃᓴᖏᓐᓂᒃ. ᒪᓕᒐᓕᐅᖅᑏᑦ ᐃᓕᑕᖅᓯᓯᒪᒻᒪᑕ ᑖᒃᑯᐊ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ ᐱᓕᕆᒋᐊᖃᕐᒪᑕ ᓯᐊᒻᒪᒋᐊᖅᓯᓂᕐᒥᑦ ᐃᓄᐃᑦ ᐅᖃᐅᓯᖏᓐᓂᒃ 

ᖃᐅᔨᒪᔭᐅᔪᓂᒃ ᐊᒻᒪᓗ ᐊᔪᓐᖏᓐᓂᕆᔭᖏᓐᓂᒃ ᐃᓄᐃᑦ ᐅᖃᐅᓯᖏᑕ, ᐊᒻᒪᓗ ᐃᓱᒪᑖᖅᑎᐅᓪᓗᑎᒃ ᖃᓄᖅ 

ᐊᑐᖅᑕᐅᔪᓐᓇᕐᒪᖔᑕ, ᐊᒻᒪᓗ ᖃᓄᖅ ᐊᔾᔨᒌᓕᖅᑎᑕᐅᔪᓐᓇᕐᒪᖔᑕ.   

ᒪᓕᒐᓕᐅᖅᑏᑦ ᑕᑯᒻᒪᑕ ᑖᒃᑯᐊ ᑮᓇᐅᔭᖏᑦ ᐊᑐᕈᒫᕐᓂᐊᖅᑐᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑯᓐᓂᒃ 

ᒥᑭᓪᓕᒋᐊᖅᑕᐅᓂᐅᓴᒻᒪᑕ ᑕᒫᓐᖓᑦ $2.176 ᒥᓕᐊᓐᓂᒃ ᐱᔪᔭᓐᖏᓐᓂᒃ 2022-2023 ᑮᓇᐅᔭᓕᕆᔾᔪᑎᑦ 

ᐊᕐᕌᒍᖓᓂ ᑕᒪᐅᖓ $1.462 ᒥᓕᐊᓐᓄᑦ 2023-2024- ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. ᑖᓐᓇ 

ᒥᑭᓪᓕᒋᐊᕆᓂᐅᒻᒪᑦ 34.4%−ᒥᒃ.  

 

ᑲᑎᒪᔨᕋᓛᑦ ᑕᑯᒻᒪᑕ ᑖᓐᓇ ᐱᓕᕆᕕᐅᔪᖅ ᐅᓪᓗᒥ ᐱᓯᒪᑦᑎᒻᒪᑦ ᐊᒥᓱᑲᓪᓚᓐᓂᒃ ᒪᓕᒐᓕᐅᕐᕕᒻᒧᑦ 

ᓴᖅᑭᕆᐊᖃᖅᓯᒪᔭᖏᓐᓂᒃ ᐊᑖᒍᑦ ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᑎᔾᔪᑎ ᒪᓕᒐᖓᒍᑦ ᐊᒻᒪᓗ ᐃᓕᑕᕆᔭᐅᓯᒪᔪᑦ 

ᐅᖃᐅᓰᑦ ᒪᓕᒐᖓᑕ. ᒪᓕᒐᓕᐅᖅᑏᑦ ᓂᕆᐅᑦᑎᐊᖅᐳᑦ ᐅᖃᐅᓯᓕᕆᓂᕐᒧᑦ ᒥᓂᔅᑕᐅᔪᖅ 

ᓴᖅᑭᖅᓯᖃᑦᑕᓛᖅᑐᒋᔭᐅᓪᓗᓂ ᐅᓪᓗᒥᒨᖓᔪᓂᒃ ᖄᖏᐅᑎᓯᒪᓐᖏᑦᑐᓂᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ 

ᓇᓗᓇᐃᖅᑐᐃᓯᒪᔪᓂᒃ ᒐᕙᒪᒃᑯᑦ ᐱᕙᓪᓕᐊᑎᑦᑎᓂᕆᔭᖏᓐᓂᒃ ᐱᓪᓗᒍ ᐅᖃᐅᓯᕗᑦ 2.0 ᐊᒻᒪᓗ ᐊᓯᖏᓐᓂᒃ 

ᐅᖃᐅᓯᕐᓄᑦ ᐊᑦᑐᐊᓂᖃᖅᑐᓂᒃ ᐱᒋᐊᖅᑎᑕᐅᓯᒪᔪᓂᒃ. 

 

ᓄᕕᐱᕆ 8, 2022−ᒥ, ᓄᓇᕗᑦ ᓯᕗᓕᖅᑎᖓ ᒪᓕᒐᓕᐅᕐᕕᒻᒧᑦ ᓴᖅᑭᑎᑦᑎᔪᒻᒪᑦ ᒥᓂᔅᑕᐃᑦ ᑐᕌᖅᑕᐅᖁᔭᖏᓐᓄᑦ 

ᑎᑎᖅᑲᓂᒃ. ᑖᒃᓱᒪ ᐱᓕᕆᕕᐅᔫᑉ ᓯᕗᓪᓕᐅᑎᑕᖓ ᑕᒪᓐᓇᐅᒻᒪᑦ “ᐋᖅᑭᑦᑎᕆᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐃᓕᓐᓂᐊᑎᑦᑎᓂᐅᔪᓂᒃ ᐋᓐᓂᐊᖅᑕᐃᓕᓕᕆᔨᐅᔪᓄᑦ ᐃᖅᑲᓇᐃᔭᖅᑎᓄᑦ.” ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂ 

ᑲᑎᒪᔨᕋᓛᑦ ᓵᖓᓂ, ᒪᓕᒐᓕᐅᖅᑏᑦ ᐃᓱᒫᓘᑎᖃᔪᒻᒪᑕ ᑕᒪᒃᑯᐊ ᐃᓕᓐᓂᐊᑎᑦᑎᓂᐅᔪᑦ ᐊᑐᐃᓐᓇᐅᒐᓗᐊᕐᒪᖔᑕ 

ᓄᓇᕗᑦ ᓯᓚᑖᓂ ᐸᖅᑭᑦᑎᔨᐅᔪᓄᑦ ᐋᓐᓂᐊᖅᑕᐃᓕᓕᕆᔨᐅᔪᓄᑦ ᐱᓕᕆᖃᑦᑕᖅᑐᓄᑦ ᐸᖅᑭᑦᑎᕕᐅᔪᓂᒃ ᐃᓪᓗᓂᒃ 

ᐃᓚᖃᖅᑐᓂᒃ ᐃᐊᒻᕙᓯ ᕕᐊᔅ ᐃᓐᓇᒃᑯᕕᒃ ᐋᑐᕚᒥ. ᒪᓕᖓᓕᐅᖅᑏᑦ ᑐᑭᓯᒍᒪᔪᔪᑦ ᖃᖓ ᑕᒪᓇ ᐱᒻᒪᕆᐊᓘᔪᖅ 

ᐱᓕᕆᐊᖑᓛᕐᒪᖔᖅ 

 

ᑲᑎᒪᔨᕋᓛᑦ ᑕᑯᒻᒪᑕ ᑖᓐᓇ ᐱᓕᕆᕕᐅᔪᖅ ᑐᑭᓯᑎᑦᑎᒋᐊᖅᑐᑎᒃ ᑲᑎᒪᑎᑦᑎᖃᑦᑕᕐᒪᑕ ᓄᓇᓕᓐᓂ ᓄᓇᕗᓕᒫᒥ. 

ᑲᑎᒪᓂᕐᒥ ᐅᖃᐅᔾᔨᒋᐊᖃᖅᑕᖅᑐᑎᒃ ᓄᓇᕗᒻᒥᐅᑕᕐᓂᒃ ᑮᓇᐅᔭᓂᒃ ᐊᑐᐃᓐᓇᐅᔪᓂᒃ ᑐᕌᖓᔪᓂᒃ 

ᓴᖅᑭᔮᖅᑎᑦᑎᓂᕐᒧᑦ, ᓴᐳᒻᒥᑦᑎᓂᕐᒧᑦ, ᐊᒻᒪᓗ ᐊᓯᐅᑦᑕᐃᓕᑎᑦᑎᓂᕐᒧᑦ ᓄᓇᕗᒻᒥ ᐃᓕᖅᑯᓯᐅᔪᓂᒃ, 

ᐃᑦᑕᕐᓂᓴᐅᔪᓂᒃ, ᐅᖃᐅᓯᐅᔪᓂᒃ, ᐊᒻᒪᓗ ᓱᓕᕆᓂᐅᖃᑦᑕᖅᑐᓂᒃ ᐃᑲᔪᖅᓰᔾᔪᑎᐅᔪᓂᒃ ᐃᓐᓇᕐᓂᒃ ᒪᒃᑯᑦᑐᓂᓪᓗ. 

ᑲᑎᔨᕋᓛᑦ ᑕᑯᒻᒪᑕ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐊᒡᒍᑐᖅᓯᒪᓂᖓ ᑮᓇᐅᔭᖃᕐᓂᐊᕐᒪᑦ ᐊᑐᕈᒫᕐᓂᐊᖅᑐᓂᒃ 

$1,943,000−ᓂᒃ ᑐᓂᕐᕈᑎᒃᓴᓂᒃ ᐊᒻᒪᓗ ᐊᖏᖃᑎᒌᒍᑎᑎᒍᑦ ᐃᑲᔫᑎᒃᓴᓂᒃ 2023-2024 ᑮᓇᐅᔭᓕᕆᔾᔪᑎᑦ 

ᐊᕐᕌᒍᖓᓄᑦ.  

 

ᑲᑎᒪᔨᕋᓛᑦ ᖁᕕᐊᒋᔭᖃᖅᑐᑦ ᑖᓐᓇ ᐱoᕆᕕᐅᔪᖅ ᐊᒥᓱᑲᓪᓚᓐᓂᒃ ᑐᓂᕐᕈᑎᒃᓴᓂᒃ ᐊᖏᖃᑎᒌᒍᑎᑎᒍᓪᓗ 

ᑮᓇᐅᔭᓂᒃ ᐃᑲᔫᑎᒃᓴᓂᒃ ᐱᑎᑦᑎᖃᑦᑕᕐᒪᑕ ᐃᑲᔪᖅᓰᓪᓗᑎᒃ ᐃᓕᖅᑯᓯᓕᕆᔪᓂᒃ, ᐊᒻᒪᓗ ᐃᓐᓇᑐᖃᕐᓂᒃ 

ᒪᒃᑯᑦᑐᓂᓪᓗ ᓄᓇᕗᓕᒫᒥ. ᑲᑎᒪᔨᕋᓛᑦ ᑕᑯᒻᒪᑕ ᐃᓚᖓᑦ ᑖᒃᓱᒪ ᐱᓕᕆᕕᐅᔫᑉ ᓯᕗᓪᓕᐅᖁᔭᖓ 2023-2024 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ “ᐃᑲᔪᖅᓰᓂᖅ ᐊᓯᖏᓐᓂᒃ ᐱᓕᕆᕕᐅᔪᓂᒃ ᐃᓚᒋᐊᖅᓯᓗᑎᒃ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐊᒻᒪᓗ ᐃᒻᒥᓃᖅᑐᖃᓚᐅᖅᑎᓪᓗᒍ ᐃᑲᔪᕆᐊᕐᓂᐅᔪᓄᑦ ᐱᓕᕆᓂᐅᔪᓂᒃ.  

 

ᒪᓕᒐᓕᐅᖅᑏᑦ ᐊᒥᓱᑲᓪᓚᓐᓂᒃ ᐊᐱᖅᑯᑎᒃᓴᖃᓚᐅᖅᑐᑦ ᖃᓄᑎᒋ ᐊᖏᓂᖓᓂᒃ ᑖᒃᓱᒪ ᐱᓕᕆᓂᐅᔫᑉ 

ᐱᒻᓚᕆᐊᓘᔫᑉ ᑕᐃᒫᓪᓗ ᓂᕆᐅᑦᑎᐊᑐᐃᓐᓇᓂᐊᖅᐳᑦ ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᖃᓄᐃᓕᕙᓪᓕᐊᔭᐅᓂᖓᓂᒃ 

ᑖᒃᓱᒪ ᓯᕗᓪᓕᐅᑎᑕᐅᔫᑉ. ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᔨᕋᓛᑦ ᓵᖓᓂᒃ, ᒪᓕᒐᓕᐅᖅᑏᑦ 

ᐊᒥᓱᑲᓪᓚᓐᓂᒃ ᐊᐱᖅᑯᑎᒃᓴᖃᔪᒻᒪᑕ ᐱᔾᔪᑎᖃᖅᑐᓂᒃ ᐅᑎᖅᑎᑕᐅᒋᐊᖃᕐᓂᖏᓐᓂᒃ ᐃᑦᑕᕐᓂᓴᐃᑦ 

ᓴᖅᑭᔮᖅᑎᑕᐅᖃᑦᑕᕋᔭᕐᒪᑕ ᓄᓇᓕᓐᓂ ᓄᓇᕗᓕᒫᒥ.  

 

ᒪᓕᒐᐅᖅᑏᑦ ᖁᕕᐊᒋᔭᖃᓚᐅᖅᑐᑦ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑕ ᐅᓂᒃᑲᕆᔭᐅᒻᒪᑕ ᒥᓂᔅᑕᐅᔪᒧᑦ 

ᐅᑎᖅᑎᑦᑎᒐᓱᐊᖅᑎᓪᓗᒋᑦ ᐃᑦᑕᕐᓂᓴᕐᓂᒃ ᓄᓇᕘᑉ ᐊᒻᒪᓗ ᐃᓄᐃᑦ ᐱᖁᑎᖏᓐᓂᒃ ᓇᐅᑦᑎᖅᑐᖅᑏᑦ 

ᑲᑐᔾᔭᖏᓐᓂᒃ ᓄᐊᑦᑕᐅᓯᒪᔪᓂᒃ ᓴᖅᑭᔮᖅᑎᑕᐅᖃᑦᑕᓂᐊᖅᑐᓂᒃ ᐱᖁᑎᕐᔪᐊᑦ ᐃᓗᐊᓂ ᓄᓇᕗᓕᒫᒥ.  

 

ᑖᓐᓇ ᐱᓕᕆᕕᐅᔪᖅ ᕿᒥᕐᕈᔪᖅ ᐊᒥᓱᓂᒃ ᓇᓖᕌᕋᒃᓴᓂᒃ ᖃᓄᕐᓗ ᐱᓕᕆᒋᐊᕈᑎᒃᓴᓂᒃ ᐱᓕᕆᖃᑎᖃᖅᑐᑎᒃ 

ᓄᓇᕗᒻᒥ ᐃᓄᐃᑦ ᐱᖁᑎᖏᓐᓂᒃ ᓇᐅᑦᓯᖅᑐᖅᑎᑯᓐᓂᒃ ᓴᓇᑎᑦᑎᔪᒫᕋᓱᐊᖅᑐᑎᒃ ᐃᑦᑕᕐᓂᓴᖃᕐᕕᒃᓴᒥᒃ ᓄᓇᕗᒻᒧᑦ 

ᐃᓂᒋᔭᐅᒐᔭᖅᑐᒥᒃ ᐃᑦᑕᕐᓂᓴᖁᑎᖏᓐᓄᑦ. ᒪᓕᒐᓕᐅᖅᑏᑦ ᑕᑯᔪᑦ ᑖᓐᓇ ᐱᓕᕆᕕᐅᔪᖅ ᐊᑐᐃᓐᓇᕈᐃᓕᕐᒪᑦ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᕐᓇᐸᓪᓕᐊᔾᔪᑎᒃᓴᓂᒃ ᓴᓇᑎᑦᑎᓛᕐᓗᑎᒃ ᓄᓇᕗᒻᒥ ᐃᑦᑕᕐᓂᓴᖃᕐᕕᒻᒥᒃ ᑲᑐᔾᔨᖃᑎᖃᕐᓗᑎᒃ ᐃᓄᐃᑦ 

ᐱᖁᑎᖏᓐᓂᒃ ᓇᐅᑦᓯᖅᑐᖅᑎᑯᓐᓂᒃ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2023-2024-ᒥ ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ 

ᐊᒻᒪᓗ 2023-2026−ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᐱᓕᕆᕕᖓᑕ ᐃᓕᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ? ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᑦ ᒥᓂᔅᑕ, ᑲᑎᒪᔨᐅᖃᑎᑎᓪᓗ, ᕼᐊᐃ, 

ᐃᖅᑲᓇᐃᔭᖅᑎᑎᓪᓗ. ᓇᓗᓇᐃᖅᑐᐃᑦᑎᐊᕋᑖᕋᕕᑦ ᒪᑐᐃᖅᓯᒍᑎᓂᒃ ᐱᐅᓪᓚᕆᑦᑐᖅ 

ᓇᓗᓇᐃᖅᓱᐃᑦᑎᐊᑕᐅᑎᒋᔪᑯᓘᒐᔅᓯ ᐊᓯᔾᔨᖅᓯᒪᔪᓂᒃ ᐅᕙᑦᑎᓐᓄᑐᐊᖑᙱᑦᑐᖅ ᐅᖃᐅᔾᔨᓪᓗᓯ, ᓈᓚᑦᑐᓂᑦᑕᐅᖅ 

ᐅᖃᐅᔾᔨᓯᓈᕐᒥᒐᔅᓯ.  

 

ᐱᒻᒪᕆᐅᓱᒋᒻᒥᒐᒃᑯᑦᑕᐅᖅ ᐅᑎᖅᕕᖃᕈᑦᑕ ᐅᖃᐅᓯᐅᖃᑦᑕᖅᓯᒪᔪᓄᑦ ᐊᓂᒍᖅᓯᒪᔪᓂᑦ. ᐃᓚᖓᑦᑕᐃᒪ 

ᐃᓕᖅᑯᓯᓕᕆᔨᒃᑯᓐᓄᑦ ᐅᖃᐅᓯᕇᓐᓇᓲᕆᒐᒃᑯ ᒥᓂᔅᑕᒥᑦ ᑕᑯᒋᐊᔅᓴᖅ ᐱᐅᕕᐅᑎᒻᒪᑦ ᐃᓄᓐᓂᑦ 

ᑕᕝᕙᓃᖃᑎᖃᖅᑎᓪᓗᒍ ᐅᖃᕆᐊᖅᑐᕕᒻᒥ ᐃᓕᖅᑯᓯᓕᕆᔨᒃᑯᑦ. ᐱᓕᕆᑦᑎᐊᓂᖅᓵᓘᔮᕐᖓᑕ ᓄᓇᕗᑦ ᒐᕙᒪᒃᑯᖏᑕ 

ᐊᓯᖏᓐᓂᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᖏᑎᒎᑦ, ᑖᓐᓇ ᐃᓕᓴᕆᒍᒪᒐᒃᑯ.  

 

ᐊᒻᒪᓗᑦᑕᐅᖅ ᖁᔭᓐᓇᒦᕈᒪᔭᕋ ᒥᓂᔅᑕ ᐱᑎᑦᑎᒍᓐᓇᖅᓯᒪᒻᒪᑦ ᐃᓗᓕᖏᓐᓂᑦ ᐃᓄᐃᑦ ᐃᖅᑲᓇᐃᔭᖅᑐᑦ 

ᖃᑦᑎᐅᓕᕐᒪᖔᑕ ᑎᑎᖅᑲᖅᑎᒍᑦ ᑲᑎᒪᔨᕋᓛᓄᑦ ᐊᒻᒪᓗᑦᑕᐅᖅ ᐱᓕᕆᕕᓕᒫᕌᓗᐃᑦ ᑖᒃᑯᓂᖓ ᑕᑯᓯᒪᔪᐃᑦ 

ᑐᑭᓯᒃᑲᓐᓂᕈᑎᔅᓴᕐᓂᒃ ᐊᑕᑲᐃᓐᓇᖃᑦᑕᓂᕐᒧᓪᓗ ᐊᐅᓪᓛᖅᓯᒪᑲᐃᓐᓇᖃᑦᑕᓂᕐᒧᓪᓗ ᐱᓕᕆᓯᒪᔪᐃᑦ ᐊᓯᖏᓂᓛᒃ 

ᐃᓄᐃᑦ ᐃᖅᑲᓇᐃᔭᖅᑎᖏᑦ, ᐃᖅᑲᓇᐃᔭᖅᑏᑦ ᐊᑐᖃᑦᑕᖅᓯᒪᔭᖏᑦ. ᐊᒻᒪ ᐃᖅᑲᓇᐃᔮᖏᓐᓂᒃ 

ᐱᕙᓪᓕᐊᑎᑦᑎᓂᕐᒧᓪᓗ. ᑖᒃᑯᐊ ᐃᑦᑕᕐᓂᓴᓕᕆᔨᒃᑯᑦ ᐊᒥᓲᓂᖅᓴᒻᒪᕆᐊᓗᓐᓂᒃ ᑕᐃᒫᒃ ᐃᓚᐅᑎᑦᑎᖃᑦᑕᖅᓯᒪᒻᒪᑕ 

ᐱᒋᐊᖅᑎᓯᒪᔭᖏᓐᓂᑦ ᐄ, ᖁᔭᓐᓇᒦᒃᑲᓂᖅᑲᒋᑦ ᐃᓕᖅᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᖁᔭᓐᓇᒦᖅᑲᒃᑲ.  

 

ᐊᒻᒪᓗ ᐅᐱᒋᔪᒪᒻᒥᒐᒃᑯ ᑮᓇᐅᔭᓕᕆᔨᓯ ᑮᓇᐅᔭᓕᕆᔾᔪᑎᓯ ᑕᐃᓐᓇ ᑮᓇᐅᔭᓕᕆᔨᓯ ᐊᓪᓚᕕᔅᓯᓐᓂ 

ᐊᔅᓱᕈᖅᑐᕕᔾᔪᐊᕌᓘᔪᔅᓴᐅᓂᕐᖓᑦ ᑖᒃᑯᓂᖓ ᓇᓗᓇᐃᖅᑐᑎᐊᖅᓯᒪᔪᓂᒃ ᕿᒥᕐᕈᑎᓐᓂᕋᔅᓯᐅᒃ 

ᐋᖅᑭᒋᐊᕈᓐᓇᕐᓂᕋᔅᓯᐅᓪᓗ ᐊᑐᕈᒫᕐᓂᐊᖅᑐᖁᑎᓯ. ᐃᓗᐊᓂᑐᐊᖑᙱᑦᑐᖅ ᐊᐅᓪᓛᖅᑎᕆᓂᓯ ᐊᑐᕈᒫᕐᓂᐊᖅᑐᓂᒃ 

ᒪᑯᐊᓗᑦᑕᐅᖅ ᐊᖏᓪᓕᒋᐊᕆᓂᕆᔭᓯ ᑐᓂᕐᕈᑎᑐᐃᓐᓇᕆᓲᑦᑎᓐᓂ ᐃᑲᔫᑎᒋᓲᔅᓯᓂᓪᓗ ᐊᑯᓂᑲᓪᓚᒃ 

ᑲᒪᒋᔭᐅᖅᑳᓚᐅᖅᑐᑎᒃ ᑭᓯᐊᓂ ᐋᖅᑭᑕᐅᔪᔅᓴᐅᓂᕐᒥᒻᒪᑕ ᐊᖏᖅᑕᐅᑎᑦᑐᓯᐅᓪᓗ. ᑖᓐᓇ ᑕᒪᐅᖓᑐᐃᓐᓈᖁᙱᓇᒃᑯ 

ᐃᓕᓴᕆᔭᐅᙱᓪᓗᓂ.  

 

ᐊᒻᒪᓗᑦᑕᐅᖅ ᐅᐱᒋᔪᒪᒻᒥᔭᕋ ᐃᑦᑕᕐᓂᓴᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᓪᓗ ᐊᑐᐊᒐᖏᓐᓂᒃ ᓯᐊᒻᒪᐃᕙᓪᓕᐊᓂᐅᓴᒻᒪᑕ 

ᑖᓐᓇ ᐊᖅᑯᑕᐅᔭᕆᐊᖃᓪᓚᕆᑦᑐᒋᒐᒃᑯ ᐱᔾᔪᑎᒋᓪᓗᒍ ᖃᑦᑏᓐᓇᐅᓂᕆᓕᖅᑕᖏᑦ ᐃᓄᐃᑦ ᐱᖃᑕᐅᓂᕆᕙᑦᑕᖏᑦ 

ᐊᑐᐊᒐᓕᐅᖅᑐᖃᖅᑎᓪᓗᒍ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᓐᓂ. ᖃᐅᔨᒪᒐᒪ ᐃᓕᖅᑯᓯᓕᕆᔨᒃᑯᑦ 

ᐱᖃᑕᐅᓂᖃᓪᓚᕆᔅᓯᒪᒻᒪᑕ ᐃᓄᐃᑦ ᐃᓅᖃᑎᒌᓐᓂᕐᒧᑦ ᐅᑉᐱᕆᔭᖏᑦ ᐃᓚᓕᐅᔾᔭᐅᕙᒃᑲᓗᐊᕐᒪᖔᑕ ᐊᑐᐊᒐᕐᓅᑦ.  

ᑖᓐᓇ ᑕᕝᕙ ᐃᓕᓴᕆᔭᐅᒋᐊᖃᓪᓚᕆᑦᑐᒋᒐᒃᑯ ᐃᓕᖅᑯᓯᓕᕆᔨᒃᑯᓐᓄᑦ ᐱᓕᕆᐊᖑᖃᑦᑕᖅᑐᖅ ᐊᑐᐊᒐᓕᒫᑦᑎᐊᓂᒃ 

ᕿᒥᕐᕈᖃᑦᑕᕐᖓᑕᐃᓛᒃ.  

 

ᐊᒻᒪᓗ ᒥᓂᔅᑕᐃ ᒪᑐᐃᖅᓯᒍᑎᒋᖅᑲᐅᔭᖏᓐᓂᒃ ᐅᖃᐅᓯᖃᖅᑲᐅᒐᕕᑦ ᐃᕐᑕᕐᓂᓴᓕᕆᕕᓯ ᐊᒡᒍᑐᖅᓯᒪᓂᖓ.  

ᐃᑲᔪᖅᓰᒐᓱᓐᓂᖅᓴᐅᓂᐊᓕᕐᖓᑕᒎᖅ ᒫᓐᓇ ᓴᖅᑭᔮᖅᑐᓂᒃ ᐅᖃᓕᒫᒐᖃᕐᕕᓐᓂ. ᑖᓐᓇ ᐊᕐᕌᒍᒐᓛᓗᓐᓂᒃ 

ᐅᖃᐅᓯᕆᖃᑦᑕᖅᓯᒪᓕᕋᒃᑯ ᐱᐅᓪᓚᕆᑦᑐᖅ ᐱᕙᓪᓕᐊᓯᒪᓕᕐᖓᑦ. ᐊᐱᖅᑯᑎᔅᓴᖃᕐᕕᒋᓂᐊᕐᒥᒐᒃᑯᑦᑕᐅᖅ 

ᓈᒻᒪᓈᓕᖅᑲᑦ. ᖁᔭᓐᓇᒦᕈᒪᒋᒃᑭᑦ ᑖᔅᓱᒧᖓ, ᖁᔭᓐᓇᒦᑦᑕᐅᑎᒋᒍᒪᒐᒃᑭᑦ. 

 

ᑭᖑᓪᓕᖅᐹᕆᓗᒍᓗ, ᐊᑖᓂ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓇᓱᓐᓂᕐᒧᑦ ᐸᓐᓇᐅᑎᔅᓯᓐᓂᒃ. ᖁᔭᒋᓪᓚᕆᒻᒥᔭᕋᑦᑕᐅᖅ 

ᐱᓕᕆᒐᓱᐊᖅᓯᒪᓪᓚᕆᒃᑲᔅᓯ. ᒫᓐᓇ ᐊᕐᕌᒎᓂᐊᖅᑐᒥ ᐊᒡᒋᖅᑐᒥᒃ, ᓯᕗᓪᓕᐅᑎᓯᒪᔭᔅᓯᓂᓪᓗ 23-24−ᒥᑦ. ᑕᐃᒃᑯᐊ 

ᐃᓐᓄᑦᑕᐅᓯᒪᙱᑦᑐᐃᑦ ᐃᖅᑲᓇᐃᔮᓪᓗ ᓇᓗᓇᐃᕈᑎᖏᑦ, ᐃᖅᑲᓇᐃᔭᑲᐃᓐᓇᖅᑐᓄᑦ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓐᓄᑦᑕᐅᑲᐃᓐᓇᖃᑦᑕᕈᒪᓪᓗᑎᒃ. ᑕᒪᒃᑯᐊ ᐃᖅᑲᓇᐃᔭᑲᐃᓐᓇᑎᑦᑎᖃᑦᑕᕐᓃᑦ ᐃᓚᒋᔭᐅᓪᓚᕆᒻᒪᑕ ᐃᓄᓐᓄᑦ 

ᐊᖅᑯᑎᒋᔭᐅᓪᓚᕆᑉᐸᒻᒪᑕ, ᐃᖅᑲᓇᐃᕆᐅᖅᓴᒍᑕᐅᓪᓗᑎᒃ. ᓂᕆᐅᑦᑎᐊᓂᐊᖅᑯᖓ ᑕᑯᓛᕐᓂᐊᖅᑐᒋᓪᓗᖓ 

ᐱᔭᕇᖅᑕᐅᓯᒪᔪᓂᒃ. ᑕᕝᕙ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᑦ ᐅᖃᐅᓯᒃᓴᑦ. ᒥᔅ ᕿᓕᖅᑎ. 

 

ᕿᓕᖅᑎ: ᑕᕝᕙᓂᑦᑕᐅᖅ. ᐃᓛᒃ ᐅᓂᒃᑳᕆᕋᑖᖅᑕᕐᓂᒃ, ᑖᓐᓇ ᒪᑉᐱᖅᑐᒐᖓᓂ 12, ᑎᓴᒪᖓᓐᓂ ᐃᓕᓐᓂᐊᕋᔅᓴᐃᑦ 

ᐃᓕᓐᓂᐊᕈᒪᔪᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ, ᑖᓐᓇ ᐊᑐᐃᓐᓇᐅᑎᑕᐅᑦᑎᐊᓕᕐᓂᖓ ᑕᑯᓪᓗᒍ 

ᐱᐅᒋᕋᑖᕋᒃᑯ ᐊᒻᒪ ᐊᐱᖅᑯᑎᔅᓴᖃᕐᕕᒋᑦᑎᐊᕆᐊᒃᑲᓐᓂᕈᒪᓂᐊᕆᓪᓗᒍ ᑖᓐᓇ. ᑭᓯᐊᓂ ᑖᒃᑯᐊ ᐅᓂᒃᑳᕆᔭᕐᓂᒃ 

ᐅᖃᐅᓯᕆᕋᑖᑦᑕᕐᓂᒃ, ᑕᒪᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓄᒃᑎᑐᑦ ᐃᓕᓐᓂᐊᕈᓐᓇᖅᓯᓂᕐᒥᒃ 

ᐊᑐᐃᓐᓇᐅᒪᑎᑕᐅᑦᑎᐊᓕᕐᓂᖓ ᑖᓐᓇ ᑕᑯᕋᕐᓂᕐᓂᖓᓂᒃ, ᐱᕚᓪᓕᕈᑕᐅᓂᐊᕐᓂᖓᓂᒃ ᓂᕆᐅᓇᕐᖓᑦ 

ᐊᑐᖅᑕᐅᑦᑎᐊᕐᓂᐊᑐᐊᕈᓂ.  

 

ᑖᓐᓇᓗ ᐅᖃᐅᓯᕆᑐᐃᓐᓇᑲᐃᓐᓇᖅᑐᒍ ᐊᒻᒪ ᑖᒃᑯᐊ ᐅᓂᒃᑳᕆᔭᑎᑦ ᐃᒻᒪᖃ, ᐅᓂᒃᑳᕆᐊᖅᑐᔅᓯᒪᔪᑦ ᐃᓛᒃ 

ᐅᖃᐅᑎᖃᖅᑎᓪᓗᒋᑦ ᐊᐱᖅᓱᖅᑕᐅᓂᖃᕐᓂᐊᑎᓪᓗᒍ ᒥᓂᔅᑕ, ᑕᑭᓛᖑᖅᑰᖅᑐᒥᒃ ᐅᖃᐅᓯᖃᖅᑐᑏᑦ, ᑖᓐᓇ 

ᐃᖏᕐᕋᓂᐅᔪᖅ ᐃᓄᐃᑦ, ᐃᓛ ᑖᓐᓇ ᒥᓂᔅᑕᐅᕝᕕᒋᔭᓐᓄᑦ ᑕᑯᔅᓴᓕᓱᕆᓪᓗᒍ ᓂᓪᓕᐅᑎᒍᒪᑐᐃᓐᓇᕋᑖᕇᔅᓯ. 

ᐃᓗᐃᑦᑑᓈᑦᑎᐊᖅᑰᔨᓪᓗᒍ ᐅᓂᒃᑳᕆᕋᑖᕋᕕᒋᑦ, ᑖᓐᓇ ᐅᖃᐅᓯᕆᖅᑳᖅᑲᕋ, 

ᐊᐱᖅᓱᖃᑕᐅᑦᑎᐊᕈᒪᓂᐊᕆᓪᓗᖓᑦᑕᐅᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕿᓕᖅᑎ. ᐊᓯᖏᑦ ᑭᓱᑐᐃᓐᓇᕐᓄᑦ. ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᒥᓂᔅᑐ ᖁᐊᓴ ᖁᔭᓐᓇᒦᒃ ᑖᒃᑯᐊ ᐅᖃᐅᓯᕆᓵᕋᕕᒋᑦ 

ᒪᑐᐃᖅᓯᔾᔪᑎᑎᒃ. ᐊᒻᒪᓗ ᖁᔭᓐᓇᒦᒃ, ᓄᓇᓕᖕᓄᑦ ᑮᓇᐅᔭᑦ ᐅᑎᖅᑎᒋᐊᑐᖏᑦᑐᑦ, 

ᐊᑐᖅᑕᐅᑦᑎᐊᕐᓂᐊᖅᑐᐊᓘᖕᒥᒻᒪᑕ ᓄᓇᕗᒻᒥᐅᓄᑦ, ᒪᒃᑯᑦᑐᓪᓗ ᐃᓐᓇᐃᓪᓗ ᑲᑎᑦᑐᓐᓇᖅᓯᓗᑎᒃ. ᑕᐃᒃᑯᐊ 

ᑕᖁᖃᑦᑕᖅᓯᒪᒐᒃᑭᑦ ᐃᓕᔅᓯᓄᑦ ᓴᖅᑭᑕᐅᓯᒪᔪᑦ ᑮᓇᐅᔭᖏᓪᓗ ᐃᓚᔭᐅᑲᓪᓚᒃᑲᓪᓚᒻᒪᑕ ᓄᓇᕗᒻᒥᐅᑕᓕᒫᑦ 

ᐃᑲᔪᖅᑕᐅᓂᐊᖅᑐᑦ, ᒪᒃᑯᑦᑐᑦ, ᐃᓐᓇᐃᑦ. ᐊᒻᒪᓗ ᓄᓇᓕᐊᓚᖑᓂᖅᓴᐅᔪᓂᓪ ᐃᖅᑲᓇᐃᔮᖃᑦᑎᐊᖏᒻᒪᑦ 

ᐊᑐᖅᑕᐅᑦᑎᐊᓪᓚᕆᑦᑐᖅ.  

 

ᑕᐃᒪᑐᖅ ᐅᑯᓄᖓ ᒪᓕᒐᓕᐅᖅᑎᐅᖃᑎᓐᓄᑦ ᐊᖏᖅᑕᐅᓂᐊᖅᐳᑦ ᑖᒃᑯᐊ ᐊᑐᖅᑕᐅᔪᒪᔪᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᑦ ᑭᓱᑐᐃᓐᓇᕐᓄᑦ. ᐱᑕᖃᖏᒻᒪᑦ. ᒪᑉᐱᖅᑐᒐᖅ F−4, ᑐᑦᑕᕐᕖᑦ 

$4,949,000 ᒪᑉᐱᖅᑐᒐᖅ F−4, ᑐᑦᑕᕐᕖ ᐃᓕᖅᑯᓯᓕᕆᔨᒃᑯᑦ. $4,949.000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ F-5ᒧᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ $7,694,000. 

ᐃᓕᖅᑯᓯᓕᕆᔨᒃᑯᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ $7,694,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ  F-6, ᐃᓄᒃᑎᑑᓕᕆᔩᑦ ᑐᑭᓕᐅᕆᔩᑦ $4,179,000. 

ᐃᓕᖅᑯᓯᓕᕆᔨᒃᑯᑦ, ᐃᓄᒃᑑᑎᓕᕆᔩᑦ ᑐᑭᓕᐅᕆᔩᑦ $4,179,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ F-7, ᐃᑦᑕᕐᓂᓴᓕᕆᓂᖅ $5,972,000. ᐅᖃᐅᓯᕆᒃᑲᓂᕐᓗᒍ 

ᐃᓕᖅᑯᓯᓕᕆᔨᒃᑯᑦ, ᐃᑦᑕᕐᓂᓴᓕᕆᓂᖅ $5,972,000. ᐊᖏᖅᐱᓯᐅᒃ. 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓐᓇᐃᑦ ᒪᒃᑯᑦᑐᓪᓗ F-8. $3,607,000. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᕝᕙᓂ ᐊᐱᖅᓲᑎᖃᕈᒪᓗᐊᕈᑎᒋᒐᒃᑯ, ᐱᔪᑎᒋᓪᓗᒍ ᑕᒪᒃᑯᐊ ᒪᒃᑯᑦᑐᓄᑦ 

ᐃᓐᓇᓄᓪᓗ ᐱᓕᕆᔾᔪᓯᐅᔭᕆᐊᖃᖅᐸᑦᑐᐃᑦ ᓄᓇᓕᓐᓂ ᑲᓲᒪᑦᓯᐊᕆᐊᖃᕐᓂᖓᐃᓛᒃ 

ᐃᓕᓴᕆᓯᒪᔭᐃᓐᓇᕆᖅᑰᕋᑦᑎᒍᑦ, ᐱᒻᒪᕆᐅᓂᖓᓂᒃ ᐃᓄᐃᑦ ᖃᐅᔨᒪᔭᑐᖃᖓᑦ ᐃᓕᖅᑯᓯᖓ, ᐃᓕᖅᑯᓯᕗᑦ 

ᐃᓕᖅᑯᓯᓪᓚᕆᕗᑦ ᐱᔾᔪᑎᒋᓪᓗᒍ, ᐃᓕᖅᑯᓯᓪᓚᕆᑦᑕᓕᐊᓘᒻᒪᑦ ᐃᓅᔪᓯᑦᑎᓐᓂᑦ ᐱᑕᖃᕐᒪᑦ. 

 

ᑖᓐᓇ ᐱᔾᔪᑎᒋᓪᓗᒍ, ᑕᒪᒃᑯᐊ ᑮᓇᐅᔭᖅᑐᕈᑎᔅᓴᐃᑦ ᐋᖅᑭᔅᓯᒪᔭᔅᓯᓐᓄᑦ, ᐃᖅᑲᕝᑲᓇᐃᔭᖅᑏᑦ 

ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓂᒃ ᐃᓐᓇᐃᑦ ᖃᓪᓗᓈᑐᑦ ᑐᑭᓯᐊᙱᒻᒪᑕ ᐃᓐᓇᓪᓚᕇᑦ, ᖃᓄᖅ ᑕᒪᓐᓇ 

ᕿᒥᕐᕈᔭᐅᓂᖃᔅᓯᒪᒻᒪᖔᑦ ᐅᕝᕙᓗ ᐊᑐᖅᑕᐅᕙ, ᐅᕝᕙᓗ ᐃᓚᐃᓐᓇᖏᓐᓄᑦ? ᖃᓄᖅ ᓇᓗᓇᐃᖅᓯᔪᓐᓇᖅᐱᓰ, 

ᖃᑦᑎᑦ ᓄᓇᓖᑦ ᐃᖅᑲᓇᐃᔭᖅᑎᖁᑎᖃᕐᒪᖔᑕ ᐊᑕᐅᓯᐅᖏᑦᑐᒥᒃ ᐅᖃᐅᓯᕐᒥᒃ ᐅᖃᕈᓐᓇᖅᑐᓂᒃ, ᐃᓄᒻᒪᕆᐅᔪᐃᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᒍᕕᒋᑦ ᐃᓐᓇᕐᓄᑦ ᑲᑎᒪᔨᐅᔪᓪᓘᓐᓃᑦ 

ᑎᑎᕋᖅᑎᖃᐅᕋᔭᕆᐊᒃᓴᖏᓐᓂᒃ, ᑕᐃᒃᑯᐊ ᐱᑕᖃᕋᔪᖏᑦᑐᐊᓗᐃᑦ. ᑕᐃᒪᓐᓇᐅᓂᖓᓄᑦ ᑖᒃᑯᓄᖓ ᐃᓐᓇᕐᓄᓪᓗ 

ᒪᒃᑯᑦᑐᓄᓪᓗ ᑲᑎᒪᔨᐅᔪᓄᑦ ᑮᓇᐅᔭᐃᑦ ᐱᔭᐅᔪᓐᓇᖃᑦᑕᕋᔭᖅᑐᑦ ᐃᖏᕐᕋᔪᑎᒃᓴᐃᑦ ᐊᖏᒡᓕᒋᐊᕋᓱᐊᒻᒥᔭᕗᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐄᑯᓗᒃ. ᑭᓯᐊᓂ ᑕᒪᓐᓇ ᓴᙱᑦᑎᒋᐊᕆᐊᖃᕐᓂᖓ ᐱᔾᔪᑎᒋᓪᓗᒍ 

ᐊᐱᖅᑯᑎᒋᕋᑖᖅᑕᕋ. ᐃᓛ ᓄᓇᓕᓐᓂ ᐱᑕᖃᖏᑦᑑᖅ? ᐅᑭᐅᖅᑕᖅᑐᒥ ᓄᓇᕘᒥ ᐱᑕᖃᖏᓛᖅ 

ᐃᖅᑲᓇᐃᔭᖅᑎᓪᓚᕆᓐᓂᒃ ᐃᖅᑲᓇᐃᔮᖃᖅᑐᓂᒃ, ᑐᑭᒧᐊᑦᑎᑦᓯᔨᑦ, ᑕᒪᒃᑯᐊ ᐃᓐᓇᒻᒪᕆᑉᐳᑦ ᐊᓪᓚᕕᖃᕐᓗᑎᒃ 

ᑕᐃᒪᐃᑦᑐᖃᐅᖅᑐᖃᕐᒪᖔᖅ? ᑐᑭᓯᑦᑎᐊᑲᓐᓂᕈᒪᑲᐃᓐᓇᖅᑲᕋ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᒥᒃ ᐱᑕᖃᒡᓚᕆᖏᑦᑐᖅ, ᑭᓯᐊᓂ ᑕᐃᒪ 

ᓄᓇᓕᖕᓂ ᑕᐃᒃᑯᐊ ᒐᕙᒪᒃᑯᓐᓄᑦ ᑭᒡᒐᖅᑐᐃᖃᑦᑕᖅᑐᐃᑦ ᑐᓴᒪᑎᑦᓯᔩᑦ, ᑕᒪᒃᑯᐊ ᑐᙵᕕᒋᔭᐅᔪᓐᓇᖃᑦᑕᕐᒥᔪᑦ 

ᑕᒪᒃᑯᓄᖓ. ᑭᓯᐊᓂ ᑕᒡᕙᖓᑦ ᐃᓕᖅᑯᓯᓕᕆᔨᒃᑯᓃᖔᑐᓂᓪᓘᓐᓃᑦ ᐱᑕᖃᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᓛ, ᐱᕚᓪᓕᐸᓪᓕᐊᓂᕐᒥᑦ, ᓲᕐᓗ ᑖᓐᓇ ᑭᑉᐹᕆᑦᑑᒻᒪᑦ ᑕᑯᓐᓇᙳᐊᖅᑐᒍ 

ᑭᑉᐹᕆᑦᑐᖅᑕᖃᕋᓗᐊᕐᖓᑦ ᐃᓗᓪᓕᖅᓱᕆᐊᓕᒻᒥᒃ, ᑐᑭᒧᐊᕈᑎᒃᓴᐅᒐᔭᖅᑐᒥᒃ ᐃᒫᖔᖅ. ᑕᐃᒪ ᑕᒪᒃᑯᐊ 

ᐃᓐᓇᐅᔪᐃᑦ, ᑲᒪᒋᔭᐅᖏᑐᐊᕐᖓᑕ ᓄᓇᓕᓐᓂ ᒪᓂᒪᑐᐃᓐᓇᖃᑦᑕᕐᖓᑕ, ᓲᖃᐃᒻᒪ ᓇᓗᖅᑯᑎᓪᓗᑎᒃ ᖃᓄᖅ 

ᐃᖏᕐᕋᓯᒋᐊᕈᓐᓇᕐᒪᖔᑕ ᐸᐃᑉᐹᓕᕆᔪᓐᓇᖏᓐᓇᒥᒃ, ᑐᔅᓯᕋᕋᔅᓴᖅᑕᖃᕋᓗᐊᖅᑎᓪᓗᒍ. ᐊᒻᒪᓗᑦᑕᐅᖅ ᑖᒃᑯᐊ 

ᐱᔭᔅᓴᓕᒻᒪᕆᐊᓘᖃᑦᑕᖅᑐᑎᒃ ᕼᐊᒻᓚᒋᔭᐅᔪᑦ ᐊᒻᒪᓗ, ᑕᐃᒃᑯᐊ ᐅᖃᐅᓯᕆᕋᑖᖅᑕᑎᑦ ᒐᕙᒪᒃᑯᓐᓄᑦ 

ᑭᒡᒐᖅᑐᐃᖃᑦᑕᖅᑐᐃᑦ ᐊᖅᑯᑎᒋᔭᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 

 

ᑖᓐᓇ ᐱᔾᔪᑎᒋᓪᓗᒍ ᓂᓪᓕᕈᑎᒋᕙᕋ, ᐋᖅᑭᒋᐊᕆᐊᖃᓪᓚᕆᖕᒪᑦ. ᐅᕗᖓᖃᐃ ᓴᖑᓗᖓ, ᑮᓇᐅᔭᑦ 

ᐊᑐᖅᑕᐅᑦᑎᐊᖃᑦᑕᖅᐸᑦ ᐃᓐᓇᕐᓅᓕᖓᔪᑦ ᒪᒃᑯᑦᑐᓅᓕᖓᔪᐃᑦ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᑐᕈᒫᕐᓂᐊᖅᑐᐃᑦ 

ᐱᓕᕆᑎᑦᑎᓂᕐᒥᒃ ᓄᓇᓕᓐᓂ, ᐊᐅᓪᓚᐅᔾᔨᓂᒥᓘᓐᓃᑦ, ᐅᖃᖃᑎᖃᕐᓂᒥᓪᓘᓐᓃᑦ. ᑮᓇᐅᔭᐃᑦ ᓄᖑᑦᑎᐊᖃᑦᑕᖅᑲᑦ, 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᓕᖓᕙᑉᐸᑦ ᑕᐃᑲᓂᐅᓚᐅᖅᑐᑦ ᑮᓇᐅᔭᖅᑐᕈᑕᐅᖃᑦᑕᖅᓯᒪᔪᓂ? ᖃᓄᖅ ᑐᓴᕈᒪᔪᖓ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅ ᑕᐃᓐᓇ ᐊᐱᖅᑯᑎᒋᓵᖅᑕᐃᑦ. 

ᐃᒪᓐᓇᐃᓕᔪᓐᓇᖅᑐᖓ ᐃᓕᖅᑯᓯᓕᕆᔨᒃᑯᓐᓂᒃ ᑐᑭᒧᐊᑦᑎᑦᑎᔨᑕᖃᖅᑐᖅ ᐱᓕᕆᐊᖑᔪᒃᓴᓂᒃ, ᓄᓇᓕᖕᓂᒡᓘᓐᓃᑦ 

ᑲᒪᔨᐅᖃᑦᑕᖅᑐᓂᒃ ᐃᓐᓇᕐᓄᑦ. 

 

ᑕᐃᒃᑯᐊ ᐃᓕᖅᑯᓯᓕᕆᔨᒃᑯᓃᑦᑐᑦ ᐃᓐᓇᕐᓄᑦ ᓄᓇᓕᖕᓃᑦᑐᓄᑦ ᑲᑎᒪᔨᒋᔭᐅᔪᓄᑦ ᐅᖄᓚᖃᑎᖃᖃᑦᑕᓲᖑᒋᓪᓗᑎᒃ 

ᐊᖕᒪ ᐊᑐᐃᓐᓇᐅᖏᓐᓇᐅᔭᖅᖢᑎᒃ ᑕᒪᒃᑯᓂᖓ, ᓲᕐᓗ ᑐᒃᓯᕋᐅᑎᓂᒃ ᑎᑎᕋᖅᑕᐅᑐᔪᖃᕆᐊᖃᖅᐸᓪᓘᓐᓃᑦ 

ᖃᓄᕐᓘᓐᓃᑦ ᐃᑲᔪᖅᑕᐅᔭᕆᐊᖅᐸᑦ ᑕᐃᒃᑯᓇᖓᑦ ᐃᑲᔪᖅᑐᖅᑕᐅᔪᓐᓇᖅᑐᑦ, ᐊᒻᒪ, ᐃᓛ ᐃᑲᔪᖅᑕᐅᔪᓐᓇᖅᑐᑦ.  

 

ᐊᒻᒪ ᑖᒃᑯᐊ ᐃᓐᓇᕐᓄᓪᓗ ᒪᒃᑯᑦᑐᓄᓪᓗ ᐃᓄᐃᑦ ᖃᐅᔨᒪᔭᑐᖃᖓᓐᓄᓪᓗ ᓴᖅᑭᔮᑦᑎᑦᑎᓂᕐᒥᒃ ᑮᓇᐅᔭᐃᑦ 

ᑐᒃᓯᕌᖑᓲᑦ ᐊᒥᒐᓗᐊᖏᓐᓇᐅᔭᖅᑐᑦ, ᐊᒥᒐᓗᐊᖏᓐᓇᐅᔭᕐᓂᖏᓐᓄᑦ. ᑕᐃᒪᐃᒻᒪᑦ ᑖᒃᑯᓄᖓ, ᐃᓛᒃ 

ᐋᖅᑭᒋᐊᒃᑲᓐᓂᕋᓱᑉᐸᕗᑦ ᑖᒃᑯᐊ ᑐᒃᓯᕌᖑᔪᓐᓇᓂᐊᖅᑐᐃᑦ ᐊᖏᒡᓕᕆᐊᒃᑲᓂᕐᓗᑎᒍ ᑮᓇᐅᔭᖃᓕᖅᑎᑲᓐᓂᕐᓗᑎᒍᑦ 

ᐱᓕᕆᔪᒪᔪᑦ ᐅᓄᕐᓂᖅᓴᐃᑦ ᑲᔪᓯᑎᑦᑎᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᓪᓗ ᓇᓗᓇᐃᕆᐊᒃᑲᓐᓂᕋᕕᐅᒃ, ᑭᓯᐊᓂ 

ᐊᐱᖅᑯᑎᖃᕆᐊᓪᓚᑲᓐᓂᕈᒪᑐᐃᓐᓇᖅᑐᖓ ᑕᕝᕙᓂ, ᑮᓇᐅᔭᖅᑐᕈᑎᔅᓴᓃᓛ ᓇᓗᓇᐃᖅᓯᒪᔪᓂᒃ. ᐱᓕᕆᔾᔪᑎᔅᓴᓂᒃ 

ᑕᕝᕙᓂ ᒪᑉᐱᖅᑐᒐ 102-ᒥ. ᑖᒃᑯᐊ ᑕᑯᓪᓗᒋᑦ (ᑐᓵᔨᑎᒎᓕᖅᑐᖅ) ᐃᓐᓇᐃᑦ ᐃᑲᔪᖅᑐᖅᑕᐅᓂᖏᑦᑕ 

ᐃᓗᓕᖏᓐᓃᖃᑕᐅᔪᖅ ᐊᒻᒪᓗ ᒪᒃᑯᒃᑐᑦ ᐃᑲᔪᖅᓲᑎᖏᑕ ᐃᓗᐊᓃᑦᑐᑦ.  

 

ᑮᓇᐅᔭᑦ ᑖᒃᑯᐊ ᑮᓇᐅᔭᑦ, ᐅᑯᐊᖃᐃ ᐃᓐᓇᐃᑦ ᐃᑲᔪᖅᓱᖅᑕᐅᓂᖏᑦ ᐅᑎᕐᕕᒋᓗᒋᑦ 2022-2023 $405,000-

ᖑᓚᐅᖅᓯᒪᒻᒪᑕ ᐊᒻᒪᓗ 2023-2024 $375,000ᖑᓕᖅᑐᑎᒃ. ᐊᒻᒪ ᒪᒃᑯᒃᑐᑦ ᐊᑎᑦᑎᐊᖓᓂ 2022-2023, 398 

ᐃᓚᖓᖅᑕᖅᐳᑦ, 2023-2024 $386,000ᖑᖅᑐᓂ. ᑖᒃᑯᐊᖃᐃ ᓇᓗᓇᐃᖅᕈᓐᓇᖅᐱᒋᑦ ᖃᓄᐃᒻᒪᑦ ᑖᒃᑯᐊ 

ᐃᓚᖓᖅᑕᐅᒻᒪᖓᖏᑦ ᒪᒃᑯᒃᑐᓄᓪᓗ ᐃᓐᓇᕐᓄᓪᓗ ᑐᕌᖓᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ, ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᐊᐱᕆᒐᕕᑦ ᑖᔅᓱᒥᖓ. ᑖᒃᑯᐊ ᐊᕙᓂ 

ᑮᓇᐅᔭᐃᑦ ᐊᐃᑦᑑᑏᑦ, ᐃᑲᔫᑏᓪᓗ. ᐊᐃᑦᑑᐄᑦ ᐊᖏᓪᓕᒋᐊᖔᕐᒪᑕ ᐊᒻᒪ ᐃᑲᔫᑏᑦ ᑖᒃᑯᓄᖓ ᐃᓐᓇᕐᓄᑦ ᑐᕌᖓᔪᑦ 

ᐊᑕᐅᓯᙳᑦᑎᖅᖢᒋᑦ ᐊᒻᒪ ᒪᒃᑯᒃᑐᓄᑦ ᑐᕌᖓᒧᑦ ᐊᐃᑦᑑᑏᑦ ᐃᑲᔫᑏᑦ ᐊᑕᐅᓯᙳᑦᑎᖅᖢᒋᑦ. ᐊᔪᕐᓇᖏᓐᓂᖅᓴᒥᒃ 

ᑐᒃᓯᕌᖑᖃᑦᑕᕐᓂᐊᕐᒪᑕ ᑖᒃᑯᓇᖓᑦ. ᐊᒻᒪ ᐱᔭᕆᑐᖏᓐᓂᖅᓴᒥᒃ ᐊᑐᖅᑕᐅᖃᑦᑕᖁᒧᑦ ᑖᒃᑯᐊ ᑲᑎᒪᓯᓂᖏᓐᓄᑦ 

ᒥᑭᓐᓂᖅᓴᐅᖅᑰᔨᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ. ᑖᓐᓇ ᓇᓗᓇᐃᕆᐊᖅᑕᐃᑦ. ᐃᓛᒃ, ᑕᕝᕙᓂ ᑐᔅᓯᕋᐅᓯᕆᔭᔅᓯᓐᓂ ᐅᓂᒃᑳᓕᐊᕆᓯᒪᓪᓗᒋᑦ 

ᑕᑯᔅᓴᕈᖅᑎᑕᔅᓯᓐᓂᒃ. ᐅᕙᓂ ᒪᑉᐱᖅᑐᒐᖓᓐᓂᑦᑕᐅᖅ ᓱᓕ 103-ᒥ ᓯᕗᓪᓕᖅᐸᐅᑎᒍᒪᔭᔅᓯᓐᓂᒃ 2023-2024-ᒧᑦ, 

ᐅᖃᖅᓯᒪᒻᒪᑦ ᖃᓪᓗᓈᑐᑦ ᐊᑐᐊᕐᓗᒍ. (ᑐᓵᔨᑎᒎᓕᖅᑐᖅ) ᑕᒪᒃᑯᐊ ᐊᓐᓇᐅᒪᒍᓐᓇᓂᕐᒧᑦ ᐃᓕᓐᓂᐊᕈᑏᑦ 

ᑲᔪᓯᑎᑕᐅᖁᓪᓗᒋᑦ. ᓇᓪᓕᐊᒃ ᓄᓇᓖᑦ ᐃᓱᒪᒋᓯᒪᕕᓯᐅᒃ ᑖᔅᓱᒪ ᐱᓕᕆᐊᒃᓴᒥᒃ ᑲᔪᓯᒃᑲᐃᒐᔭᖅᑐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᐊᓴ.  

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓕᕆᐊᖑᓂᐊᖅᑐᑦ ᒫᓐᓇ ᓱᓕ ᓇᓂᓪᓚᕆᒃ 

ᐱᓕᕆᐊᖑᓂᐊᕆᐊᒃᓴᖏᓐᓂᑦ ᓇᓗᓇᐃᖅᓯᓯᒪᖏᑦᑐᖅ ᐱᐊᓂᒃᓯᓵᐸᓗᓚᐅᓂᕐᒥᖕᓄᑦ ᐊᒻᒪ ᐸᕐᓇᒋᐊᑐᓐᓂᐊᕐᒥᖕᒪᑕ 

ᑖᒃᑯᐊ ᓇᓗᓇᐃᖅᓯᓚᐅᖏᑦᑐᑦ ᓱᓕ ᓇᓂ, ᓇᓂ ᐱᓕᕆᑎᑦᑎᓛᕐᓂᖕᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᐳᑦ): ᓇᑯᒃᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑕᕝᕙ ᐱᓕᕆᐊᔅᓯᓂᑦᑕᐅᖅ 2023-2026 ᐊᑐᕈᒫᕐᓂᐊᖅᑐᑦ ᐸᕐᓇᐅᑏᑦ 

ᑐᓂᔭᔅᓯᓐᓂᖅ ᑕᕝᕙᓂᔅᓴᐃᓐᓇ ᓯᕗᓪᓕᐅᔭᐅᖁᔭᒥᓂᕐᓂᑦᑕᐅᖅ ᓇᓗᓇᐃᖅᓯᒪᒻᒥᒻᒪᑦ ᐱᓕᕆᔪᒪᓂᕆᔭᓯ ᐃᓄᒃᑐᑦ  

ᓇᓗᕈᔪᒃᑲᒃᑯ, ᖃᓪᓗᓈᑐᑦ (ᑐᓵᔨᑎᒎᓕᖅᑐᖅ) ᑕᒪᒃᑯᐊ ᒥᖅᓱᒐᒃᓴᓂ ᓴᓇᓕᒻᒪᒃᓴᓂᕐᒧᑦ ᐃᓕᓐᓂᐊᕐᓂᖅ. ᓇᓪᓕᐊᑦ 

ᓄᓇᓖᑦ ᑕᒪᒃᑯᓂᖓ ᐃᓕᓐᓂᐊᕐᓂᖃᕈᒫᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᑖᔅᓱᒥᖓ ᑐᓴᕆᐊᒃᑲᓐᓂᕋᓱᒃᑲᕕᑦ. ᑖᒃᑯᐊ 

ᐃᓐᓇᕐᓄᑦ ᒪᒃᑯᒃᑐᓄᓪᓗ ᐱᓕᕆᔨᖁᑎᒋᔭᕗᑦ ᓄᓇᓕᓐᓂ ᒪᒃᑯᒃᑐᓂᒃ ᑲᑎᒪᔨᖏᓐᓂᒃ ᐊᒻᒪ ᐃᓐᓇᐃᑦ ᑲᑎᒪᔨᖏᓐᓂᒃ 

ᑲᑎᒪᖃᑎᖃᖅᖢᑎᒃ ᐋᖅᑭᒃᓯᓲᖑᖕᒪᑕ ᓇᓂ ᑕᒪᒃᑯᐊ ᐱᓕᕆᐊᒃᓴᐃᑦ ᐃᖏᕐᕋᓯᔪᓐᓇᕆᐊᒃᓴᖏᓐᓂᒃ. 

 

ᑭᓯᐊᓂ ᖃᓄᑐᐃᓐᓇᖅ ᐃᓱᒪᖃᕐᓂᕈᔅᓯᓘᓐᓃᑦ ᐅᖃᐅᔾᔭᐅᖃᑦᑕᕈᒪᕗᒍᑦ ᐃᒪᓐᓇᐃᓕᐅᕈᔅᓯᖃᐃ, ᐃᒪᓐᓇᖔᖃᐃ 

ᐱᖃᑦᑕᕈᔅᓯᑕᐅᖃᑦᑕᕈᒪᑐᐃᓐᓇᕐᒥᔪᒍᑦ. ᑭᓯᐊᓂ ᑖᒃᑯᐊ ᓄᓇᓖᑦ ᑲᑎᒪᖃᑎᒋᔭᐅᓪᓗᑎᒃ ᐅᖄᓚᐅᑎᒃᑯᑦ 

ᐱᓕᕆᔨᖁᑎᑦᑎᓐᓂᒃ ᐊᖅᑭᒃᓱᐃᖃᑎᒌᖃᑦᑕᕐᒪᑕ ᑭᖑᓪᓕᕐᒥᒃ ᓇᓂ ᓄᓇᓕᖕᓂ ᐱᓕᕆᓂᐸᕐᒪᖔᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᔪᓯᐊᑎᓂᐊᕐᓗᒍ ᑕᒪᓐᓇ (ᑐᓵᔨᑎᒎᓕᖅᑐᖅ) ᐅᖃᖅᓯᒪᒻᒥᒐᕕᑦ 

ᐱᓕᕆᔅᓴᐃᓐᓇᕈᒪᓪᓗᓯ ᐆᒻᒪᖅᑕᐅᒃᑲᓐᓂᕐᓗᒍ ᑕᒪᒃᑯᐊ ᐃᓐᓇᕐᓄᑦ ᐃᓅᓱᑦᑐᓄᓪᓗ ᑲᑎᒪᔨᐊᓛᑦ. 

ᖃᓄᐃᓕᐅᓪᓚᒃᑖᕐᓂᐊᖅᐱᓯ ᑕᒪᒃᑯᐊ ᐆᒻᒪᖅᑕᐅᑲᓐᓂᐅᓪᓗᒋᑦ ᑲᑎᒪᔨᐊᓛᑦ. ᑭᓱᒥᓪᓗ ᖃᖓᒃᑯᓪᓗ 

ᐱᔭᕇᖅᑕᐅᓛᕐᓂᐊᖅᑐᕆᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᓄᓇᓖᑦ ᐃᓐᓇᕐᓄᓪᓗ ᒪᒃᑯᒃᑐᓄᓪᓗ 

ᑲᑎᒪᔨᖃᖏᒻᒪᑕ. ᑲᑎᒪᔨᖃᖏᓐᓄᑦ ᐃᖏᕐᕋᔾᔪᑎᒃᓴᖏᓐᓄᑦ ᐃᓛᒃ, ᐊᐅᓚᔾᔪᑎᒃᓴᖏᓐᓂᒃ ᑮᓇᐅᔭᕐᓂᒃ 

ᒪᑭᑕᔾᔪᑎᒃᓴᖏᓐᓂᒃ ᐱᑕᖃᓲᖑᖏᒻᒪᑦ.  

 

ᑭᓯᐊᓂ ᑕᕝᕙᓂᑦᑕᐅᖅ ᐋᖅᑭᒐᓱᐊᖅᑕᑦᑎᓐᓂ ᑐᒃᓯᕌᕆᔭᒃᑎᓐᓂᒃ. ᐃᓐᓇᕐᓄᓪᓗ ᒪᒃᑯᒃᑐᓄᓪᓗ ᑲᑎᒪᔨᐅᔪᓄᑦ 

ᐊᐅᓚᔾᔪᑕᐅᔪᓐᓇᕐᓂᐊᖅᑐᓄᑦ ᑮᓇᐅᔭᐃᑦ ᑐᒃᓯᕋᖅᑕᐅᔪᓐᓇᖅᑐᑦ, ᐊᖏᒡᓕᒋᐊᕐᒥᔭᕗᑦ. ᐃᒻᒪᖄ, 

ᑎᑎᕋᖅᑎᖃᕈᓐᓇᖏᓐᓂᕐᒧᑦ ᑮᓇᐅᔭᖃᕈᓐᓇᖏᒻᒪᑦ ᑕᒪᒃᑯᓄᖓ ᐱᔭᕆᐊᖃᖅᑕᒥᖕᓂᒃ ᖃᐅᔨᒪᓂᖅᓴᐅᒪᑕ ᖃᓄᖅ 

ᐃᖏᕐᕋᓯᔪᓐᓇᕆᐊᒃᓴᒥᖕᓂᒃ. 

 

ᑖᓐᓇ ᐃᑲᔫᑕᐅᓇᓱᒃᑐᓂ ᑮᓇᐅᔭᖅ ᐊᖏᓪᓕᒋᐊᖅᑕᕗᑦ, ᐊᕐᕌᒍᓕᒫᖅ ᑐᒃᓯᕋᑕᐅᖃᑦᑕᖅᑐᑦ ᐊᕐᕌᒍᑕᒫᑦ 

ᑲᑎᒪᔨᐅᔪᓄᑦ. ᐱᑕᖃᖏᑦᑐᑦ ᐱᒋᐊᕈᓱᒍᓐᓇᖅᓯᓂᐊᕐᒪᕐᒥᖕᒪᑕᑦᑕᐅᖅ ᐊᐅᓚᔾᔪᑎᒃᓴᒥᖕᓂᒃ. ᑕᒪᒃᑯᓗᐊ 

ᐅᖄᓚᐅᑎᒃᑯᑦ ᑲᑎᒪᖃᑎᒋᔭᐅᖃᑦᑕᖅᑐᑦ ᓇᓗᓇᐃᖅᓯᕕᐅᓗᐊᒃᑲᓐᓂᕐᓂᐊᕈᓪᓗᑎᒃ. 

 

ᐅᖃᖅᓯᒪᖃᑦᑕᕐᒪᑕ ᐃᖏᕐᕋᓯᔪᓐᓇᐃᓕᖃᑦᑕᕋᒥᒎᖅ, ᑎᑎᕋᖅᑎᖃᓐᖏᒧ ᐃᑲᔪᖅᑎᖃᓐᖏᒧᑦ. 

ᐃᑲᔪᖅᑎᖃᕈᓐᓇᖅᓯᖃᑦᑕᕐᓂᐊᕐᒪᑕ ᑖᓐᓇ ᐊᖏᒡᓕᒋᐊᕋᓱᖦᖤᖅᐸᕗᑦ ᑮᓇᐅᔭᖅᑖᖑᖃᑦᑕᕐᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙ ᑖᓐᓇ ᐅᑎᕐᕕᒋᒃᑲᓐᓂᕈᒪᖅᑲᐅᒐᒃᑯ ᐃᓛᒃ, ᐅᑎᕐᕕᒋᒃᑲᓐᓂᕐᓗᒍ 

ᐅᖃᐅᓯᕆᒃᑲᓐᓂᕈᒥᓇᕐᖓᑦ. ᐃᒫᓪᓚᕆᒃ ᐱᒡᒐᓇᖅᑐᖅᓯᐅᖃᑦᑕᕐᖓᑕ ᐃᓐᓇᖅᐳᑦ, ᑕᐃᒃᑲᓂ ᓄᓇᒋᔭᓐᓂ 

ᕿᑭᖅᑕᕐᔪᐊᒥ ᓯᕗᓕᖅᑎᐅᑎᓪᓗᖓ ᐃᑲᔪᕋᓱᐊᓪᓚᕆᖃᑦᑕᔪᒐᒃᑭᑦ ᐃᓐᓇᐃᑦ. ᑐᑭᓯᔾᔪᑎᒋᓯᒪᔭᕋ ᐃᓕᐊᕐᔫᔪᐃᑦ. 

ᐅᕙᙵᑦ ᒐᕙᒪᒥᑦ ᐃᓕᐊᕐᔪᒋᔭᐅᔪᑦ, ᑐᓴᖅᑕᐅᒋᐊᓖᑦ ᐃᑉᐱᒋᔭᐅᑦᑎᐊᕆᐊᓖᑦ, ᑖᓐᓇ ᖃᐅᔨᓯᒪᔭᕋ. 

 

ᑭᓯᐊᓂ ᕼᐋᒻᒪᓚᐃᑦ ᐱᒋᓯᒪᔭᒃᑲ ᐃᓐᓇᕐᒥᓂᒃ ᑲᒪᒋᔭᖃᑦᑎᐊᕐᖓᑕ. ᒐᕙᒪᑦᑎᓐᓂ ᐃᓚᖓᓂᒃ ᐱᕚᓪᓕᕈᑎᔅᓴᓄᑦ 

ᐃᓛᒃ, ᒐᕙᒪᒥᑦ ᓲᕐᓗ ᑕᑯᓯᒪᒐᒪ ᐃᓕᕐᔪᐊᐃᑦ. ᐃᓕᕐᔫᖅᑰᔨᔪᐃᑦ ᐃᖅᑲᓇᐃᔭᖅᑎᖃᖏᑦᑐᑦ ᖃᓪᓗᓈᑎᑐᑦ 

ᐅᖃᓕᒫᕈᓐᓇᕋᑎᒃ. ᑎᑭᑉᐸᑦᑐᐃᑦ ᖃᓪᓗᓇᑎᑐᑦ ᑐᓂᔭᐅᖃᑦᑕᓚᐅᕐᒥᔪᐃᑦ ᐅᕙᓐᓄᑦ.  

 

ᐅᖄᓚᖃᑎᖃᖅᑎᓪᓗᖓ ᑕᕝᕙ ᐃᓐᓇᕐᓅᓕᖓᔪᐃᑦ, ᑕᐃᒫᒃ ᓲᕐᓗ ᐃᓕᕐᔪᒃ ᐃᒫᒃ, ᓇᓪᓕᐅᔮᓗᒋᖃᑦᑕᔪᒐᒃᑭᑦ ᑕᐃᒫᒃ 

ᑕᕝᕙ ᑕᑯᓇᑦᑕᐅᖁᓪᓚᕆᑦᑕᕋ ᐃᖅᑲᓇᐃᔭᖅᑎᑖᕆᐊᓕᒃ ᐃᖅᑲᓇᐃᔭᖅᑎᑖᑦᑎᐊᒻᒪᕆᑦᑕᐅᑎᒋᑉᐸᑕ 

ᐅᓪᓗᓕᒫᖏᑦᑑᒐᓗᐊᕐᒥᒃ.  

 

ᐅᕝᕙᓗ ᑖᓐᓇ ᑎᑎᕋᖅᑎᑖᖓᑦ ᐱᓕᕆᓐᓂᕈᓂᒃ ᐃᒫᒃ, ᑮᓇᐅᔭᖅᑖᖃᑕᐅᑦᑎᐊᕈᓐᓇᖃᑦᑕᕐᓗᓂ. ᐃᒻᒪᖃ, 

ᐊᔪᐃᓐᓇᕈᔾᔭᐅᓂᖅᓴᐅᖃᑦᑕᕈᓐᓇᖅᑐᐃᑦ ᒪᒃᑯᑦᑐᖁᑎᒥᓂᒃ ᖁᕝᕙᖅᓴᐃᓗᑎᒃ ᐃᓐᓇᐃᑦ. 

 

ᓇᓗᖅᑯᑎᒧᑦ ᑕᐃᒪᐃᑑᖃᑦᑕᕐᖓᑕ ᐃᓂᖃᕋᑎᓪᓗ ᐱᔾᔪᑎᓕᐊᓗᐃᑦ ᒪᑯᐊ ᐃᓂᖃᕋᑎᓪᓗ ᐃᓪᓗᖁᑎᑕᕋᑎᓪᓗ 

ᐃᒪᐃᑦᑑᒻᒪᑕ ᐃᓚᖏᑦ. ᐃᓚᖏᑦ ᓇᓗᓇᖏᑦᑐᖅ ᐱᕕᖃᑦᑎᐊᖃᑦᑕᖅᑐᐃᑦ ᖃᓄᖅ, ᓱᖏᐅᑎᓯᒪᓂᖅᓴᐃᑦ 

ᑭᖑᕙᓯᙱᓂᖅᓴᐃᑦ. ᓇᓗᓇᖏᑦᑐᖅ ᐊᑐᐃᓐᓇᖃᑦᑎᐊᖃᑦᑕᕐᖓᑕ. 

 

ᑕᐃᒫ, ᑖᓐᓇᓕ ᑐᓂᒍᒪᓪᓚᕆᑦᑕᕋ ᐃᓕᔅᓯᓐᓄᑦ ᐸᕐᓇᑕᐅᕙᓪᓕᐊᓂᐊᖅᑑᒐᓗᐊᖅ ᐄ, ᓱᓕᔫᓂᖓᓂᒃ 

ᐅᖃᐅᓯᒍᒪᑐᐃᓐᓇᕆᔅᓯ, ᐃᑉᐱᒋᔭᐅᓚᐅᕐᓕ ᐃᑉᐱᒋᔭᐅᒃᑲᓐᓂᓚᐅᕐᓕ ᐃᑉᐱᒍᓲᑎᒃᓴᑲᓐᓂᓂᕐᓗ. ᐊᔅᓱᐊᓗᒃ 

ᐱᓕᕆᑦᑎᐊᕆᐊᕈᓐᓇᖅᑐᐃᑦ ᐊᒻᒪᑦᑕᐅᖅ ᐃᓕᓴᕋᓱᖃᑦᑕᕐᖓᑕ, ᑕᐃᒫᑦᑎᐊᓂᐊᖅᑐᒋᒐᑎᒃ.  

 

ᑕᒪᔾᔭᐅᕈᓘᔭᕐᖓᑕ ᐅᖃᑐᐃᓐᓇᓗᐊᓕᖅᑐᖓᓘᒐᒪ ᑭᓯᐊᓂ, ᑖᓐᓇ ᐊᐱᖅᑯᑎᐅᖏᑦᑐᖅ ᑭᓯᐊᓂ 

ᐊᔭᐅᖅᑐᐃᔾᔪᑎᒋᒃᑲᓐᓂᕈᒪᓪᓗᒍ ᐱᒡᒐᓇᖅᑐᖅᓯᐅᖃᑦᑕᕐᓂᕆᕙᑦᑕᖏᑦ. ᐊᒻᒪᓗᑦᑕᐅᖅ ᖁᕕᐊᒋᒋᓪᓗᒍ ᑮᓇᐅᔭᖅ 

ᐃᓚᒋᐊᖅᑕᐅᒻᒪᑦ ᑕᕝᕗᖓ ᐃᑉᐱᒋᑦᑎᐊᕋᔅᓯᐅᒃ ᖁᔭᓐᓇᒦᒃ. ᑭᓯᐊᓂ ᐋᖅᑭᒋᐊᕆᐊᓕᓐᓂ ᐱᑕᖃᕐᓂᑯᖓᓄᑦ 

ᐃᓚᖏᓐᓂᑦ ᓄᓇᓕᓐᓂ. ᑕᑯᓇᖅᓯᒪᔪᑦ ᐊᓯᖏᓪᓗ ᐃᖏᕐᕋᑦᑎᐊᖅᑐᑎᒃ ᓇᓗᓇᙱᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 

ᐱᕕᖃᖅᑎᕋᑖᕋᕕᙵ ᑕᐃᒫᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᑲᑎᒪᔨᐅᖃᒐ ᑕᒪᑐᒥᖓ 

ᐅᖃᕆᐊᓪᓚᒃᑲᓐᓂᕐᒪᑦ ᐊᒻᒪ ᐄ, ᑐᑭᓯᐅᒪᑦᑎᐊᖅᐸᒋᑦ. ᑐᑭᓯᐅᒪᑦᑎᐊᖅᐸᒃᑲ.  

 

ᑕᒪᒃᑯᐊ ᐃᓐᓇᐃᑦ ᑕᒪᒃᑯᓂᖓ ᑎᑎᕋᑦᑕᕆᐊᓕᖕᓂᒃ ᖃᐅᔾᔨᓯᖃᖏᓐᓂᖅᓴᐅᑎᓪᓗᒋᑦ ᐃᑲᔪᕐᓗᒋᑦ 

ᑭᓯᐊᓂᐅᓲᖑᖕᒪᑕ ᐊᒻᒪ ᖃᐅᔨᒪᖁᔨᕗᒍᑦ ᐃᓐᓇᕐᓂᒃ ᑲᑎᒪᔨᓂᒃ ᐱᑕᖃᑐᐊᖅᐸᑦ ᕼᐋᒻᒪᓚᒃᑯᑎᒍᓪᓘᓐᓃᑦ 

ᑐᒃᓯᕋᕈᔾᔭᐅᔪᓐᓇᖅᑐᑦ ᐃᓕᖅᑯᓯᓕᕆᔨᒃᑯᓐᓄᑦ. ᑖᒃᑯᐊᓄᖓ ᑐᕌᖓᓇᔭᖅᑐᓂᒃ ᐊᑐᖅᑕᐅᒐᔭᖅᑐᓂᒃ ᐃᓐᓇᕐᓄᑦ.  

 

ᑖᒃᓱᒥᖓ ᓂᓪᓕᕈᑎᖄᕐᔪᖦᖤᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᖅᑯᓯᓕᕆᔨᒃᑯᑦ, ᐃᓐᓇᕐᓄᑦ ᒪᒃᑯᑦᑐᓄᓪᓗ. ᒪᑉᐱᖅᑐᒐ F-8, 

$3,607,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᓅᓕᕐᒥᓗᑕ F-9, ᐃᓄᐃᑦ ᖃᐅᔨᒪᔭᑐᖃᖏᑦ. ᐃᓕᖅᑯᓯᓕᕆᔨᒃᑯᑦ 

$1,422,000. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓚᖏᑦ ᑲᒪᒋᒌᖅᑰᔨᒋᕋᑖᕐᖓᑕ ᑕᑯᓪᓗᒋᑦ. ᑭᓯᐊᓂᓕ ᐆᒥᖓ ᐃᓄᐃᑦ  

ᓯᕗᓪᐸᐅᔾᔭᐅᒐᔭᕐᓗᑎᒃ (ᑐᓵᔨᑎᒎᓕᖅᑐᖅ) ᐸᕐᓇᐅᑎᔅᓯᓐᓂᒃ 105 ᓯᕗᓪᓕᐊᔾᔭᐅᔪᑦ 2023-2024−ᒧᓐ. ᐃᓄᐃᑦ 

ᖃᐅᔨᒪᓂᑐᖃᖏᑎᒍᑦ ᑲᑎᒪᔩᑦ ᐊᒻᒪ ᑐᑦᑕᕐᕕᐅᔪᑦ. ᐃᑲᔪᖅᑕᐅᓗᑎᒃ ᐊᓯᖏᑦ ᒐᕙᒪᒃᑯᑦ ᑎᒥᖁᑎᖏᑦ 

ᐃᓱᒪᑦᓯᐊᕆᓐᓂᑦ ᖃᓄᐃᖏᑦᓯᐊᓂᕐᒧᓪᓗ ᐱᓕᕆᐊᒃᓴᐃᑦ ᐃᑲᔪᖅᑐᐃᔪᑦ ᐃᓕᖅᑯᓯᕐᒥᒃ ᐊᒻᒪ ᓄᓇᓕᓐᓂ 

ᐱᒋᐊᖅᑕᐅᓯᒪᔪᓂᒃ.  

 

ᐊᐱᖅᑯᑎᒋᕙᕋ ᖃᓄᖅ ᑕᒪᓐᓇ ᑲᔪᓯᑦᓯᐊᖅᓯᒪᑎᒋᕙ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᔪᓯᑎᑕᐅᕙᑦᑐᑦ ᖃᐅᔨᒪᓇᓱᕆᔭᐅᔪᓗᑦ ᐃᓐᓇᕐᓂᑦ ᑕᒪᒃᑯᐊ ᐱᓪᓗᒋᑦ. ᐱᓕᕆᕝᕕᑦᑎᓐᓂᒃ ᐊᖏᓪᓕᕙᓪᓕᐊᕈᒪᕙᕗᑦ 

ᐊᑐᐃᓐᓇᐅᒃᑲᐃᑎᑦᓯᓗᑕᓗ ᑕᒪᒃᑯᓇᙵᑦ ᑲᑎᒪᓂᐅᔪᓂᒃ ᓄᓇᓕᓗᒃᑖᓂᒃ ᓄᓇᕗᑦᒥ. ᕿᒥᕐᕈᐸᓪᓕᐊᕗᒍᓪᓗ 

ᖃᓄᖅᑑᕈᑎᒃᓴᓂᒃ ᖃᓄᖅ ᐱᓇᓲᑎᐅᓕᖅᑐᑦ ᐅᓪᓗᒥ ᐱᕙᓪᓕᐊᕈᑕᐅᒍᓐᓇᕐᒪᖔᑕ ᐊᑐᐃᓐᓇᐅᑎᒋᓂᖏᓐᓂᒃ 

ᑕᒪᒃᑯᐊ ᑲᑎᒪᓃᑦ. 

 

ᐃᓄᐃᑦ ᖃᐅᔨᒪᓂᑐᖃᖏᑦ ᑲᑎᒪᓃᑦ ᑕᐅᑐᒃᐸᒻᒪᑕ ᑎᒥᑦᓯᐊᕆᓐᓂᕐᒧᑦ ᖃᓄᐃᖏᑦᓯᐊᓂᕐᒧᑦ ᓯᕗᓪᓕᐅᔾᔭᐅᓂᖏᑦ 

ᐱᓕᕆᖃᑎᖃᖅᐸᓐᓂᐊᖅᐳᒍᑦ ᐋᓐᓂᐊᖅᑐᓕᕆᔨᒃᑯᓐᓂᒃ. ᐋᓐᓂᐊᖅᑐᓕᕆᔨᐅᔪᑦ ᑲᔪᖏᖅᑕᐅᖁᓪᓗᒋᑦ 

ᐃᓚᐅᕙᖁᓪᓗᒋᑦ ᑲᑎᒪᓂᐅᔪᓄᑦ ᑖᒃᑯᓄᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓄᕕᐱᕆ 1, 2018−ᒥᑦ ᒥᓂᔅᑕᐅᓚᐅᖅᑐᖅ ᐃᓪᓗᒧᑦ 

ᓵᒧᐊᖅᓯᓚᐅᖅᓯᒪᒻᒪᑦ ᐃᕕᖅᑎᐸᓪᓕᐊᔫᓂᕋᖅᑕᒥᒃ ᑕᓪᓕᒪᓄᑦ ᐅᑭᐅᓄᑦ ᓲᖑᓯᕚᓪᓕᖁᓪᓗᒋᑦ ᐃᓄᐃᑦ ᐅᑉᐱᕆᔭᖏᑦ 

ᒐᕙᒪᒃᑯᑦ ᐃᓗᐊᓂ. ᑖᓐᓇ ᐃᓱᓕᒍᒫᕐᓂᐊᕐᒪᑦ ᐊᕐᕌᒍᒋᔭᑦᑎᓐᓂ ᖃᓄᖅ ᐃᓕᖅᑯᓯᓕᕆᔨᒃᑯᑦ 

ᑲᔪᓯᑦᓯᐊᖅᓯᒪᑎᒋᓂᖓᓂᒃ ᖃᐅᔨᒪᔾᔪᑎᓕᐅᖅᓯᒪᕙᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑭᓯᐊᓂ ᒫᓐᓇ 

ᐃᒪᓐᓇᐃᓕᔪᓐᓇᑐᐃᓐᓇᑲᓚᐅᖅᑐᖓ ᒫᓐᓇ ᓱᓕ ᕿᒥᕐᕈᔭᐅᕙᓪᓕᐊᖕᒪᑦ ᑕᒪᒃᑯᐊ ᐊᑐᖅᑕᐅᑲᑕᓵᖅᑐᖅ 

ᕿᒥᕐᕈᐊᖅᑕᐅᕙᓪᓕᐊᖕᒪᑕ ᑕᒪᑐᒪᓂ ᐊᕐᕌᒍᒥ ᑎᑎᕋᖅᑕᐅᔪᒃᓴᐅᑕᐅᓚᐅᕐᒪᑦ ᐋᖅᑭᒋᐊᖅᑕᐅᒃᑲᓐᓂᕐᓗᓂᓗ 

ᑭᖑᓪᓗᕐᒥᓪᓗ ᐊᑐᖅᑕᐅᓂᐊᖅᑐᓂᒃ ᐋᖅᑭᒋᐊᖅᓯᓇᓱᐊᕐᓗᑎᒃ ᑕᐃᒪᓐᓇᐅᓂᖓᓄᑦ ᑎᑎᕋᒃᑕᐅᕌᓂᒃᓯᒪᓕᖅᐸᑦ 

ᑕᕝᕗᖓ ᑐᓐᓂᖅᑯᓯᒋᖃᓯᐅᑎᓛᕐᒥᔭᕗᑦ ᒫᓐᓇ ᑎᑎᕋᖅᑕᐅᕙᓪᓕᐊᓂᖓᓄᑦ ᖃᓄᖅ ᐊᑐᖅᑎᒋᓚᐅᕐᒪᖔᑦ 

ᐊᒃᑐᐃᑎᒋᓚᐅᕐᒪᖔᑦ ᐅᖃᐅᓯᕆᔪᓐᓇᙱᓚᐅᑲᒃᐸᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᑕᐃᒪᓕ, (ᑐᓵᔨᑎᒎᓕᖅᑐᖅ) ᐃᕕᖅᑎᕙᓪᓕᐊᔭᕗᑦ ᐱᕙᓪᓕᐊᒍᑎᑦᓴᖓᓄᑦ ᑮᓇᐅᔭᓂᒃ 

ᑲᔪᓯᑎᑕᐅᕙᓪᓕᐊᒐᔭᕐᓂᖓ ᖃᓄᑎᒋ ᑖᓐᓇ ᓄᑖᖅ ᐃᓂᓪᓚᖓᐅᑎᓄᑦ ᐊᔾᔨᒌᙱᑎᒋᓂᐊᖅᐸ ᐱᑐᖃᐅᓚᐅᖅᑐᒥᒃ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ ᕿᒥᕐᕈᐊᖅᑕᐅᓚᐅᕐᓗᓂ ᑕᐃᒃᑯᐊ 

ᐱᓕᕆᐊᖑᒃᑲᓐᓂᕆᐊᓖᓪᓘᓐᓃᑦ ᐋᖅᑭᒋᐊᕆᐊᓖᓪᓘᓐᓃᑦ ᑕᐃᒃᑯᐊ ᐋᖅᑭᒋᐊᖅᑕᐅᓂᐊᖅᖢᑎᒃ ᐊᒻᒪ ᑕᒪᒃᑯᐊ 

ᐱᓕᕆᐊᖑᓯᒪᔪᐃᑦ ᐱᐊᓂᒃᑕᐅᖏᑦᑐᕕᓂᐅᒃᐸᑕᓘᓐᓃᑦ ᐱᓕᕆᐊᖑᒃᑲᓐᓂᕆᐊᕐᓂᐊᕆᓪᓗᑎᒃ. ᕿᒥᕐᕈᔭᐅᓚᐅᕐᓗᓂ 

ᑭᓯᐊᓂ ᖃᓄᖅ ᐊᔾᔨᒋᙱᑎᒋᖕᒪᖔᒍ ᓇᓗᓇᕈᓐᓃᕐᓂᐊᕐᒪᑦ ᑭᓱᓂᒡᓗ ᐃᓚᒃᑲᓐᓂᕆᐊᖃᕐᒪᖔᑦ.  

 

ᑖᒃᑯᐊ ᐃᕕᖅᑎᖅᐸᓪᓕᐊᔪᓃᑦᑐᑦ ᐃᓕᖅᑯᓯᓕᕆᔨᒃᑯᓐᓂᑐᐊᖅ ᐱᓕᕆᐊᖑᓵᖏᒻᒪᑕ ᐊᓯᖏᓐᓂᒡᓗ ᐊᕕᒃᑐᖅᓯᒪᔪᓂᒃ 

ᒐᕙᒪᓂᒃ ᑕᒪᒃᑯᐊ ᐱᓕᕆᐊᖑᖃᓯᐅᑎᓵᕐᒪᑕ ᑕᐃᒪᓐᓇ ᐅᖃᕈᓐᓇᙱᓚᐅᑲᒃᑐᖓ ᖃᓄᖅ 

ᐊᔾᔨᒋᙱᕐᔪᐊᖅᑎᒋᓂᐊᕐᒪᖔᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑖᖅ. ᑭᖑᓪᓕᖅᐹᕋᑖᕋ;ᐊᖅᑐᖓ ᐊᐱᖅᑯᑎᒃᓴᖅᑖᑳᓪᓚᒍᑎᒋᒐᒃᑯ ᑕᐃᒃᑯᐊ 

ᐱᓕᕆᖃᑎᒋᒋᐊᓕᔅᓯ ᑭᒃᑯᑦ ᑭᓇᒃᑰᕙᓂᒃᑯᐊ ᑕᕝᕙᙵᑦ ᒐᕙᒪᐅᑦ ᓯᓚᑖᓂᙶᖅᑐᓂᓪᓗ ᐱᓕᕆᖃᑎᒋᓯᒪᔭᓯ 

ᐱᓕᕆᖃᑎᒋᕙᑦᑕᓯ ᐱᓕᕆᖃᑎᒋᔪᒪᔭᓯᓘᓐᓃᑦ ᑭᒃᑰᒻᒪᖔᑕ ᐅᖃᕈᓐᓇᕈᕕᑦ ᓂᓪᓕᐅᑎᒋᓕᕐᒥᔭᕋ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᔅᓱᒥᖓ ᑐᑭᓯᒋᐊᓪᓚᒃᑲᓐᓂᕈᒪᒐᕕᑦ. ᑖᓐᓇ 

ᐃᕕᖅᑎᖅᐸᓪᓕᐊᔪᖅ ᐊᑐᖅᑕᐅᓵᖅᑐᖅ ᑕᕝᕙᓂ ᒐᕙᒪᒃᑯᑦ ᐊᕕᒃᑐᖅᓯᒪᔪᓕᒫᑦᑎᐊᖏᓐᓂᒃ. ᐱᓕᕆᕕᓕᒫᑦᑎᐊᓂᒃ. 

ᐊᔾᔨᒌᖏᑦᑐᑎᒍᑦ ᖃᓄᖅ ᐊᑐᖅᑐᐃᓐᓇᐅᓵᕐᒪᑕ ᐊᒻᒪ ᓄᓇᕗᑦ ᑐᙵᕕᒃᑯᓐᓂᒃ ᐊᑐᖅᑕᐅᖃᓯᐅᔾᔭᐅᓵᕐᒥᖕᒪᑦ 

ᑕᒪᒃᑯᐊ ᑕᕝᕙ ᐅᓂᒃᑳᓕᐊᖑᓯᒪᔪᐃᑦ ᐱᕙᓪᓕᐊᒐᑦᑎᒍᑦ ᓱᓕ ᐋᖅᑭᒃᓱᖅᐸᓪᓕᐊᕗᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑐᙵᓱᒋᑦ ᒥᓂᔅᑕ ᖁᐊᓴ ᐊᒻᒪ ᐃᓚᑎᑦ.  

 

ᖃᐅᔨᒍᒪᑐᐃᓐᓇᖅᑐᖓ ᑖᔅᓱᒥᖓ. ᐃᕕᖅᑎᐸᓪᓕᐊᔪᒥᒃ ᐋᖅᑭᑎᖅᑕᐅᓯᒪᔪᒥᒃ. ᐊᒻᒪᑦᑕᐅᖅ ᐊᔭᐅᖅᑕᐅᓂᖓ 

ᐊᔭᐅᖅᑕᐅᓂᓯ ᐃᓄᓐᓄᑦ ᐃᓄᓐᓂᑦ ᑐᕌᖓᔪᓂᒃ ᐃᓄᓐᓂᙶᖅᑐᓂᒃ ᓴᖅᑭᖅᓯᖃᑦᑕᕆᐊᖃᕋᔅᓯ. ᐱᓕᕆᖃᑎᖃᖅᑐᓯ 

ᑭᒃᑯᑐᐃᓐᓇᕐᓂᒃ ᐃᓄᐃᑦ ᐃᓕᖅᑯᓯᖓᓂᒃ ᖃᐅᔨᒪᙱᑐᐃᓐᓇᕆᐊᓕᓐᓂᒃ ᐊᑐᓚᐅᖅᓯᒪᙱᑐᐃᓐᓇᕆᐊᓕᓐᓂᓪᓗ 

ᐱᕈᖅᓴᓯᒪᖏᑦᑐᓂᓪᓗ ᐃᓄᐃᑦ ᐅᑉᐱᕆᔭᖏᓐᓂᒃ ᑐᓴᖃᑦᑕᕐᓇᑎᒃ ᐱᕈᖅᓴᓯᒪᔪᓄᑦ.  

 

ᐊᒥᓱᐊᓘᒻᒪᑕ ᐃᓄᐃᑦ ᐃᓄᓐᓄᑦ ᐃᖅᑲᓇᐃᔭᖅᑎᓄᑦ ᐅᖃᖅᑎᐅᑎᑦᑎᓚᕿᒋᐊᖃᓲᑦ. ᑮᓇᐅᔾᔭᔅᓵᒃᑲᓐᓂᖃᓲᖑᒻᒪᑕ 

ᖃᐅᔨᒪᔭᕐᔪᐊᕌᓗᖏᓐᓂᒃ ᓇᔅᓴᖃᑦᑕᓲᖑᓪᓗᑎᒃ ᐃᖅᑲᓇᐃᔮᒧᑦ ᐃᓄᓐᓄᓂᓛᒃ ᓇᔅᓴᖅᑐᖃᓲᖑᒻᒪᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔮᖅᑖᖅᑐᖃᕋᐃᒻᒪᑦ. ᖃᐅᔨᒪᓂᐊᓗᒻᒥᓂᒃ ᓇᔅᓴᓲᖑᒻᒪᑕ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ 

ᐅᑉᐱᕆᔭᐅᙱᓂᖅᓴᐅᔫᔮᖃᑦᑕᕐᖓᑦ ᓯᓚᑦᑐᓴᕐᕕᔾᔪᐊᒥ ᐃᓕᓐᓂᐊᖅᓯᒪᓂᐅᔪᓂᒃ.  

 

ᑕᕝᕙᓂᓕ ᕿᒥᕐᕈᓂᕆᔭᔅᓯᓐᓂᒃ ᐊᑑᑎᖃᑦᑎᐊᕐᒪᖔᑕ ᐃᕕᖅᑎᐸᓪᓕᐊᔪᑦ ᐅᖃᑦᑎᐊᓂᐊᖅᑕᕋᓗᐊᕋᐅᓇ ᖃᖓᑭᐊᖅ. 

ᐊᖅᑯᑎᓕᐊᕆᓯᒪᔭᓯ ᑖᓐᓇ ᐅᖃᐅᓯᕆᕋᑖᖅᑕᕋ ᐃᓱᒪᒋᔭᐅᒋᐊᕐᓂᖅᑳ? ᐊᒻᒪᓗ ᖃᓄᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖁᑎᕗᑦ ᖃᓄ ᐃᓱᒪᒋᔭᖃᖅᑳ ᑭᓱᓕᕆᔨᐅᓱᒋᓪᓗᑎᒃ ᖃᓄᕐᓗ ᐱᖃᑕᐅᒋᐊᖃᖅᑐᒋᒻᒪᖔᑕ 

ᖃᐅᔨᒪᑦᑎᐊᕋᓱᑦᑐᖃᖅᑎᓪᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᒋᔭᐅᓪᓇᕆᒃᑲᓗᐊᕐᒪᖔᑦ ᑭᓱᓕᒫᓪᓚᕆᑯᓗᓐᓄᑦ 

ᐱᓕᕆᓂᕆᔭᑦᑎᓐᓄᑦ. ᐱᓕᕆᔾᔪᑎᑎᓪᓗᑕ ᓄᓇᕗᒻᒥᐅᑕᕐᓂᒃ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓕᖅᑎᖅᐸᓪᓕᐊᔪᒧᑦ ᑖᒃᑯᐊ ᑲᑎᒪᔨᐅᖃᑦᑕᖅᑐᑦ 

ᑐᑦᑕᕐᕕᐅᓂᕋᖅᑕᕗᑦ ᐊᔾᔨᒌᙱᑦᑐᓂᒃ ᐊᕕᒃᓯᒪᔪᓂᒃ ᒐᕙᒪᒋᔭᑦᑎᓐᓂ ᐊᕕᒃᑐᖅᓯᒪᔪᓂᒃ ᐃᓄᑦᑕᖃᐅᕐᒪᑦ ᐃᓄᐃᑦ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

84 

ᑖᒃᑯᐊ ᑲᑎᖃᑦᑕᖅᑐᑦ ᐃᕕᖅᑎᖅᐸᓪᓕᐊᔪᑦ ᑕᒪᓐᓇ ᐊᑐᓕᖅᑎᑕᐅᓇᓱᑉᐸᓪᓕᐊᓪᓗᓂᓗ ᑖᒃᑯᓇᙵᑦ ᑲᑎᒪᔨᕋᓛᕐᓂᒃ. 

ᑕᕝᕘᓇ ᐃᕕᖅᑎᖅᐸᓪᓕᐊᔪᑦ ᐊᑐᓕᖅᑎᑕᐅᕙᓪᓕᐊᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅᑕ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᑕᐃᒃᑯᐊ ᑐᑦᑕᕐᕕᐅᑉ ᑲᑎᒪᔨᕋᓛᖏᑦ 

ᕿᒥᕐᕈᒍᓐᓇᖃᑦᑕᖅᑐᑦ ᐃᖅᑲᓇᐃᔮᓄᑦ ᓇᓗᓇᐃᖅᑐᕈᑕᐅᔪᓂᒃ ᓇᓕᐊᓐᓄᑐᐃᓐᓇᖅ ᒐᕙᒪᒃᑯᑦ ᐱᓕᕆᕕᖓᓄᑦ 

ᓴᖅᑭᖅᑕᐅᔪᓂᒃ. ᖃᐅᔨᒪᒐᒪ ᐊᒥᓱᓂᒃ ᐃᖅᑲᓇᐃᔮᑦ ᓇᓗᓇᐃᖅᑐᑕᐅᒍᑎᖏᓐᓂᒃ ᑎᑎᕋᖅᓯᒪᓲᖑᒻᒪᑕ 

ᖃᐅᔨᒪᒋᐊᖃᕐᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᖅᑲᓇᐃᔮᖅᑖᕋᓱᐊᕐᓗᓂ ᐱᒃᑯᒥᓇᕈᑎᒋᔭᐅᓪᓗᑎᒃ.  

 

ᑕᐃᒫᑐᐊᖅ ᐃᖅᑲᕈᓐᓇᕋᒃᑯ ᖃᓪᓗᓈᑎᑐᑦ ᐅᖃᐅᓯᖅ. ᐃᒫᒃ ᖁᓚᐅᑦᑎᓯᒪᔪᕐᔫᔮᕐᖑᐊᖅᑐᓂ ᑎᑎᕋᖅᑐᖃᓕᕋᐃᒻᒪᑦ 

ᐃᖅᑲᓇᐃᔮᓄᑦ ᓇᓗᓇᐃᖅᑐᕈᑎᓂᒃ ᐃᓅᓚᐅᖅᓯᒪᖃᑦᑕᙱᒻᒪᑕ ᐃᓅᓪᓗᑎᒃ. ᑕᐃᒫᓪᓗ 

ᓇᓗᓇᐃᖅᑐᐃᒍᓐᓇᑦᑎᐊᓲᖑᖏᒻᒪᑕ ᐊᑐᓚᐅᖅᓯᒪᖏᑕᒥᓂᒃ. ᖃᐅᔨᒍᒪᑦᑕᖅᑯᖓᓕ ᒐᕙᒪᐅ ᐃᓗᐊᓂ ᐃᓛᒃ 

ᑕᐃᒪᓕᖓᔪᖅᔫᔮᕐᖓᑦ ᑐᑦᑕᕐᕕᐅᑉ ᑲᑎᒪᔨᕋᓛᖏᑦ ᑖᒃᑯᐊ ᓈᒻᒪᑐᕐᔫᔭᕋᔭᙵᑕ ᐅᖃᐅᔾᔨᒋᐊᖅᑎᐅᓗᑎᒃ ᒐᕙᒪᓕᒫᒧᑦ 

ᒐᕙᒪᓕᒫᒥ ᖃᓄᖅ ᑐᑭᖃᕐᒪᖔᖅ ᑕᒪᓐᓇ. ᐅᖃᐅᓯᖃᖅᑐᖓ ᖃᓄᓪᓚᑦᑖᖅ ᐅᑉᐱᕆᔭᐅᓂᖅᓴᐅᓕᖅᑎᑦᑎᒍᓐᓇᖅᑭᑕ 

ᐱᒻᒪᕆᐅᓂᖅᓴᐅᓕᖅᑎᑦᑎᒍᓐᓇᖅᑭᑕ ᑭᒃᑯᓕᒫᓄᑦ ᐃᓱᒪᖏᓐᓂᒃ.  

 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓚᐅᖅᓯᒪᒻᒥᒐᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᓪᓗᖃᖃᑦᑕᓚᐅᖅᓯᒪᒐᑦᑕ ᐊᒻᒪᓗ 

ᐃᖅᑲᓇᐃᔭᖅᑎᓕᒫᑦᑎᐊᑦ ᐱᖃᑕᐅᖃᑦᑕᔪᒻᒪᑕ ᖁᕕᐊᓇᕕᐅᑎᖃᑦᑕᖅᑐᓂᓗ ᑕᑯᒋᐊᔅᓴᖅ ᐊᖏᔪᖅᑳᒡᒍᑕᐅᔪᓂᒃ 

ᓯᕗᓕᖅᑎᐅᖃᑕᐅᔪᓂᒃ. ᐃᖅᑲᓇᐃᔭᙱᑲᐃᓐᓇᖅᑐᑎᒃ ᐊᐅᓪᓚᖅᓯᒪᖃᑎᒋᓪᓗᒋᑦ ᐊᒻᒪ ᐃᓄᒻᒥᒃ ᐊᔪᙱᑦᑐᒥᒃ 

ᒪᓕᑦᑎᖃᕆᐊᖃᖅᑐᑎᒃ. ᑕᐃᒃᑯᐊ ᐊᖏᔪᖅᑲᐅᑎᐅᒐᓗᐊᑦ ᐊᑦᑎᓯᒪᕕᐅᑎᑦᑑᔮᓲᖑᒻᒪᑕ ᖃᐅᔨᒪᑦᑎᐊᙱᑕᒥᓂᒃ 

ᓇᔪᒋᐊᖃᓕᕋᐃᒻᒪᑕ ᐊᑐᕆᐊᖃᓕᕋᐃᒻᒪᑕ. ᑖᓐᓇ ᑕᑯᒋᐊᖓᐃᓛᒃ ᖁᕕᐊᒌᓐᓇᓚᐅᖅᓯᒪᒐᒃᑯ. 

 

ᐃᖅᑲᐅᒪᔭᐅᔪᓐᓂᖅᑳ ᐊᑐᖅᑕᒥᓂᖓ ᑐᐸᔾᔪᑎᐅᔪᓐᓇᓪᓚᕆᒻᒪᑕ ᖃᐅᔨᒪᓐᓂᙱᑕᖏᓐᓄᑦ ᐊᒻᒪᓗ ᖃᐅᔨᒪᓕᕐᓗᑎᒃ 

ᑭᓱᑦ ᐱᒻᒪᕆᐋᓘᒻᒪᖔᑕ ᐃᓕᒋᐊᓕᖏᑦ ᐃᓄᐃᑦ ᐃᓕᖅᑯᓯᖏᓐᓂ ᐅᑉᐱᕆᔭᖏᓐᓂᓪᓗ ᐊᒻᒪᓗ 

ᐅᑉᐱᕆᓪᓚᕆᓕᕐᓗᒋᑦ ᐃᖅᑲᓇᐃᔭᖅᑏᑦ ᓇᔅᓴᓲᖏᑦ ᐃᖅᑲᓇᐃᔭᕐᕕᒻᒧᑦ ᐃᓄᓐᓃᖔᖅᑐᑎᒃ.  

 

ᐱᓕᕆᔾᔪᑎᓂᒃ ᐱᔨᑦᑎᕋᐅᑎᓂᒃ ᓴᓇᔪᖃᕐᓂᐊᑎᓪᓗᒍ ᐃᓅᓯᓪᓚᕆᒻᒥᒃ ᒪᓕᔅᓴᖅᓯᒪᒋᐊᖃᕐᖓᑕ ᒫᓂ ᐊᒻᒪᓗ, 

ᓴᓂᕌᒍᑦ ᐃᓄᑦᑎᑐᑦ ᐅᖃᐅᓯᖓᓂᒃ ᖁᔭᓐᓇᒦᕈᑕᐅᖃᑦᑕᖅᑐᐃᑦ ᑮᓇᐅᔭᖅᑖᑲᓐᓂᕐᓗᑎᒃ ᖄᖓᒍᒃᑲᓐᓂᖅ 

ᐅᖃᐅᓯᕆᓯᒪᕕᓯᐅᒃ ᖃᓄᖅ ᐊᓐᓂᓇᕐᓂᖅᓴᐅᑎᑦᑎᒍᓐᓇᕐᒪᖔᖅ ᐅᑉᐱᓇᕐᓂᖅᓴᐅᑎᑦᑎᒍᓐᓇᕐᒪᖔᑕ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑕᐃᒃᑯᐊ ᖃᐅᔨᒪᙱᑐᐃᖅᑲᐃ ᐊᑐᓚᐅᖅᓯᒪᙱᑦᑐᐃᑦ ᐃᓕᓐᓂᐊᓚᐅᖅᓯᒪᙱᑐᐃᓪᓘᓐᓃᑦ 

ᐃᓕᓐᓂᐊᕕᓪᓚᕆᐊᓗᒻᒥᒃ ᐃᓕᓴᕆᔭᐅᕙᒃᑲᓗᐊᕐᒪᖔᑕ. ᓇᔅᓴᖃᑦᑕᕐᖓᑕᑦᑕᐅᖅ ᐊᔪᙱᓂᖅᔪᐊᕌᓗᒻᒥᓂᒃ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑕᒪᑐᒥᖓ ᓂᓪᓕᕈᑎᖃᕋᕕᑦ. ᑖᒃᑯᐊ ᑐᑦᑕᕐᕖᑦ 

ᑕᒪᒃᑯᓂᖓ ᐃᖅᑲᓇᐃᔮᒃᓴᓂᑦ ᑎᑎᕋᖅᓯᒪᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᑦᑕ ᒥᒃᓵᓄᑦ ᕿᒥᕐᕈᖁᔭᐅᒍᑎ 

ᕿᒥᕐᕈᖃᑦᑕᕐᒥᔪᑦ. ᑐᓂᓯᓲᖑᒻᒪᑕ ᕿᒥᕐᕈᔭᐅᖁᔭᒥᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦᑕ ᒥᒃᓵᓅᖓᑐᐊᖅᐸᑦ 

ᑕᐃᒪᓐᓇᓪᓚᑦᑖᖑᒐᓗᐊᕐᒪᖔᑦ ᐅᕝᕙᓘᓐᓃᑦ ᐳᐃᒍᐃᔭᕆᐊᒃᓴᒥᓐᓂᒃ ᑐᑭᓯᔪᒪᒧᑦ ᑕᐃᒃᑯᐊ ᑐᓂᓯᔪᑦ. ᑕᐃᒪᓐᓇ 

ᑖᒃᑯᓇᙵᑦ ᑐᑦᑕᕐᕕᒃᑯᓐᓂᒃ ᕿᒥᕐᕈᔭᐅᖃᑦᑕᖅᐳᑦ.  

 

ᐊᒻᒪ, ᑖᓐᓇ ᐅᖃᐅᓯᕆᓵᖅᑕᐃᑦ ᐃᓄᐃᑦ ᖃᐅᔨᒪᔭᑐᖃᖓᑕ ᒥᒃᓵᓄᑦ, ᒐᕙᒪᒃᑯᑦ ᐱᕕᖃᖅᑎᑦᑎᓲᑦ ᐅᓪᓗᕐᒥᒃ 

ᐃᖅᑲᓇᐃᔭᖃᑎᒌᑦ ᓇᒧᙵᐅᓗᑎᓪᓘᓐᓃᑦ ᐃᓄᐃᑦ ᐱᖅᑯᓯᖏᓐᓂ ᐃᓕᓐᓂᐊᖅᑎᑕᐅᓗᑎᒃ ᐅᕝᕙᓘᓐᓃᑦ ᐃᓄᐃᑦ 

ᐊᑐᖅᐸᓚᐅᖅᑕᖏᓐᓂᒃ ᐊᑐᖅᑎᑕᐅᓗᑎᒃ.  

 

ᑕᒪᒃᑯᐊ ᑕᕝᕙ ᑐᑭᓯᒋᐊᖅᐹᓪᓕᕈᑎᒃᓴᓐᓃᑦ ᐃᓄᐃᑦ ᖃᐅᔨᒪᔭᑐᖃᖓᓄᑦ ᐊᒻᒪ ᐃᓚᐅᑎᑦᑎᓇᓱᓲᖑᒋᓪᓗᑎᒃ 

ᓇᒧᙵᐅᔾᔭᐅᓂᐊᕈᑎᓪᓘᓐᓃᑦ ᐃᓐᓇᕐᒥᒃ ᐅᓂᒃᑳᑎᒃᓴᐅᓂᐊᖅᑐᒥᒃ ᐅᕝᕙᓘᓐᓃᑦ ᖃᐅᔨᒪᔪᒥᒃ ᐃᓄᐃᑦ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖅᑯᓯᖏᓐᓂᒃ ᐅᓂᒃᑳᖅᑎᒃᓴᒋᓂᐊᖅᑕᒥᒃ ᐃᓚᖏᑦ ᓇᒃᓴᓲᖑᓪᓗᑎᒃ ᑕᒪᑐᒥᖓ ᐃᓄᐃᑦ ᖃᐅᔨᒪᔭᖓᓂᒃ 

ᑐᑭᓯᒃᑲᓐᓂᕈᑎᔅᓴᖏᓐᓂᒃ ᑐᓂᔭᐅᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ F-9 ᐃᓄᐃᑦ ᖃᐅᔨᒪᔭᑐᖃᖏᑦ. $1,422,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕆᐊᖅᑕ F-3-ᒧᑦ. ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ ᑲᑎᑦᑐᒋᑦ 

ᑐᔅᓯᕌᖓᔪᑦ $27,823,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᐱᔭᕇᕋᑦᑎᒍ ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ ᒪᑐᓯᒍᑐᔅᓴᓂᒃ ᐅᖃᐅᓯᔅᓴᖃᖅᑮᑦ?  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨᐅᖃᑎᒃᑲ ᐃᑲᔪᖅᑐᐃᑦᑎᐊᕋᔅᓯ ᐊᒻᒪᓗ 

ᓂᕆᐅᒋᔭᖃᑦᑎᐊᕐᓂᐊᕋᑦᑕ ᐊᒻᒪ ᐱᓗᐊᖅᑐᒥᒃ ᑖᑯᐊ ᐃᑲᔪᖅᑎᒋᖃᑦᑕᖅᑖᒃᑲ ᑕᕝᕙᓃᑦᑑᒃ ᖁᔭᒋᔪᒪᑦᑎᐊᖅᐸᒃᑲ 

ᐊᒻᒪᑦᑕᐅᖅ ᑕᐃᓐᓇ ᑕᕝᕙᓃᖃᑕᐅᙱᒻᒪᑦ ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ ᐋᓚᓐ ᑯᓄᒃ, ᓘᐃᔅ, ᑕᐅᕙ 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ.  

 

(ᑐᓵᔨᑎᒎᕈᓐᓃᖅᑐᖅ) ᐃᒪᐃᓐ ᓗᐃᑦ−ᓗ ᐊᒻᒪ ᐋᓐᔨᓚ ᐊᒻᒪ ᑮᓇᐅᔭᓕᕆᔨᖁᑎᕗᑦ ᓯᑏᕙᓐ ᑰᓕ. ᐊᓯᖏᓪᓗ 

ᑕᐃᒪᐅᒐᓗᐊᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᓐᓂᒃ ᐱᓕᕆᖃᑦᑕᖅᑐᐃᑦ ᑕᒪᕐᒥᑦᑎᐊᖅ ᖁᔭᒋᕙᒃᑲ ᐊᒻᒪ ᐃᓕᔅᓯ 

ᖁᔭᒋᑦᑎᐊᖅᐸᔅᓯ. ᓂᕆᐅᖕᓂᖃᑦᑎᐊᕐᓂᐊᖅᑐᐊᓐᓅᓕᕐᒥᒐᑦᑕ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᓱᖅᑕᐅᕕᒻᒦᑦᑐᑦ ᐊᓂᒍᓐᓇᖅᓯᕗᑦ. ᐊᕙᑎᓕᕆᔨᒃᑰᓚᐅᙱᓂᑦᑎᓐᓂ 

15 ᒥᓂᑦᓯᒥᒃ ᓄᖅᑲᖓᓚᐅᑲᓐᓂᐊᖅᑐᒍᑦ. 

 

>>ᓄᖅᑲᖓᑲᐃᓐᓇᖅᑐᑦ 18:23ᒥ 18:44ᒧᑦ 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 – 

ᐊᕙᑎᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ ᐱᒋᐊᖁᓕᕋᒃᑯ. ᒥᓂᔅᑕ ᐊᕿᐊᕈᖅ ᑕᑉᐹᓂ 

ᐃᒃᓯᕚᖃᑎᖃᕈᒪᕖᑦ? ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᑕᑉᐹᓂᖃᑎᖃᕈᓐᓇᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ. ᐃᓯᖅᑎᑲᐃᓐᓇᒃᑭᑦ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ. ᓂᐱᓕᐅᖅᑕᐅᒐᔅᓯ ᑭᓇᒃᑰᒻᒪᖔᑕ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ ᒪᑐᐃᖅᓯᔾᔪᑎᓄᑦ ᑲᔪᓯᓗᑎᑦ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓴᐅᒥᓐᓃᑦᑐᖅ ᔨᒥ ᓅᐳᓪ, ᒥᓂᔅᑑᑉ ᑐᖏᓕᖓ, 

ᐊᒻᒪᓗ ᐅᓇ ᑕᓕᖅᐱᓃᑦᑐᖅ ᐅᐱᒋᑦᑎᐊᖅᖢᒍ ᐊᒻᒪᓗ ᐃᓕᔅᓯᓐᓄᑦ ᑐᓴᖅᑎᑦᑎᓕᖅᓱᖓ ᑖᓐᓇ ᒥᓂᔅᑑᑉ 

ᑐᖏᓕᖓᑕ ᑐᖏᓕᒃᑲᓐᓂᖅᑖᕆᔭᐃᓐᓄᑉᐳᑦ ᓇᐃᔪᒥ ᐸᓪᓗᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑎᐊᖅᐳᖓ ᑕᒫᓃᒍᓐᓇᕋᒪ ᑖᒃᑯᐊ ᐱᓕᕆᕕᒻᒪ ᐸᕐᓇᒃᓯᒪᔭᖏᑦ ᑖᒃᑯᐊ 

ᑮᓇᐅᔭᓄᑦ ᑐᕌᖓᔪᐃᑦ ᑕᕝᕙᓂ ᑮᓇᐅᔭᐃᑦ ᐊᕐᕌᒍᒋᔭᖓᓄᑦ.  

 

ᑖᒃᑯᐊ ᐊᕙᑎᓕᕆᔨᒃᑯᓐᓄᑦ ᐱᓕᕆᕕᒋᖃᑦᑕᑕᒃᑲ ᐸᕐᓇᐃᓯᒪᕗᑦ ᑮᓇᐅᔭᓂᒃ ᑖᔅᓱᒧᖓ 2023-2024 $25.9-

ᒥᓕᐊᓐᓂᒃ, ᑖᓐᓇ ᖁᕝᕙᕆᐊᖅᑐᖅ $1.2-ᒥᓕᐊᓐᓂᒃ ᑕᐃᑲᙵᑦ 2022-2023 ᐱᔾᔪᑎᒋᓪᓗᒍ ᑖᒃᑯᐊ 

ᐃᖅᑲᓇᐃᔭᖅᑏᑦ ᑮᓇᐅᔭᐃᑦ ᐊᑭᑦᑐᕆᐊᓚᐅᕐᓂᖏᓐᓄᑦ. ᑖᒃᑯᐊ ᐊᖏᕈᑎᑖᕋᑖᕐᓂᑰᓪᓗᑕ ᑖᒃᑯᓄᖓ 

ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᒃᑯᑎᒍᑦ.  

 

(ᑐᓵᔨᑎᒎᓕᖅᑐᖅ) ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ, ᐱᓗᐊᖑᐊᖅᑐᓂ ᑲᔪᖏᕈᑕᐅᔪᖅ ᐱᓕᕆᕕᑦᑎᓐᓂ, ᐊᓯᖏᓐᓂᓪᓗ 

ᖄᒃᑲᓐᓂᖓᒍᑦ ᑮᓇᐅᔭᓂᒃ ᑐᑦᓯᕋᖅᐸᑦᑐᑕ ᐊᑑᑎᒋᔭᐅᑦᓯᐊᖁᓪᓗᒋᑦ ᐊᑐᖅᑐᑦᓴᓕᐊᖑᓯᒪᔪᑦ ᑮᓇᐅᔭᐃᑦ. 

ᑲᑐᔾᔨᖃᑎᒌᒍᑎᖃᕐᓂᒃᑯᑦ ᓯᓚᑖᓃᖔᖅᑐᓂᒃ ᑎᒥᐅᔪᓂᒃ ᑕᐃᒫᑦᓴᐃᓐᓇᖅ ᐱᓕᕆᐊᑦᓴᖃᖅᑐᓂᒃ, 

ᓇᓗᓇᐃᖅᓯᒍᓐᓇᖅᓯᒪᔪᒍᑦ $5.82 ᒥᓕᐊᓐᕈᔪᓐᓂᒃ ᓯᓚᑖᓃᖔᖅᑐᓂᒃ ᐊᔾᔨᒌᖏᑦᑐᓄᑦ ᐱᓕᕆᐊᓄᑦ 2022-ᒥ. 

ᑖᒃᑯᐊ ᓯᓚᑖᓃᖔᖅᑐᑦ ᑮᓇᐅᔭᐃᑦ ᑐᕌᖅᑎᑕᐅᓯᒪᔪᑦ ᐱᓕᕆᐊᓄᑦ ᓇᐅᒃᑯᑐᐃᓐᓇᖅ ᐱᓕᕆᕕᑦᑕ ᐃᓗᐊᓂ. 

ᓂᕆᐅᑦᑐᒍᑦ ᓱᓕ ᑮᓇᐅᔭᓂᒃ ᐱᔪᓐᓇᕐᓂᐊᕐᓂᑎᓐᓂᒃ ᓯᓚᑖᓃᖔᖅᑐᓂᒃ ᐊᕐᕌᒎᓂᐊᖅᑐᒥ. 

 

ᓄᓇᕗᒻᒥᐅᑦ ᓱᓕ ᖃᐅᔨᕙᓪᓕᐊᖏᓐᓇᖅᑐᑦ ᐊᑦᑐᐃᓂᖃᖅᐸᓪᓕᐊᓂᖓᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓄᓇᕗᒻᒥ. 

ᖃᓄᐃᓕᒋᐊᕈᑎᖃᕆᐊᖃᕋᑦᑕ ᐊᑦᑐᐃᓂᖃᓗᐊᖁᓇᒍ ᓱᖏᐅᑎᕙᓪᓕᐊᒍᑎᖃᕐᓂᒧᓪᓗ. ᐊᕐᕌᒎᓂᐊᖅᑐᒥ, 

ᐱᓕᕆᕕᑦᑎᓐᓂ ᐱᔭᕇᖅᓯᓛᖅᑐᑦ ᒐᕙᒪᒃᑯᓕᒫᓂ ᐅᓗᕆᐊᓇᖅᑐᒦᒍᑎᖃᕐᓂᕐᒧᑦ ᒪᑭᒪᐃᓐᓇᕋᓱᐊᕐᓂᒧᓪᓗ 

ᖃᐅᔨᓴᕈᑎᖓᓂᒃ. ᑐᕌᒐᖃᖅᑐᖅ ᐋᖅᑭᑦᓱᐃᒐᔭᕐᓂᕐᒧᑦ ᐱᓕᕆᔾᔪᓯᕐᓂᒃ ᖃᓄᖅ ᓱᖏᐅᑎᕙᓪᓕᐊᒍᑎᖃᕈᓐᓇᕐᒪᖔᑦᑕ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᑦᑐᐃᓂᖃᖅᐸᓪᓕᐊᓂᖏᓐᓂᒃ. 

 

ᐊᒻᒪᓗ, ᐱᓕᕆᕕᑦᑎᓐᓂ ᑲᔪᓯᒍᑎᖃᕐᓂᐊᖅᑐᑦ ᓇᓗᓇᐃᔭᐃᓂᕐᒥᒃ ᐃᑲᔪᕈᑎᖃᕐᓂᒥᓪᓗ ᓄᓇᓕᓐᓂᒃ ᖄᒃᑲᓐᓂᖓᒍᑦ 

ᐃᑲᔪᖅᑕᐅᒋᐊᓕᓐᓂᒃ ᐋᖅᑭᑦᓱᐃᓂᕐᒧᑦ ᐊᑐᓕᖅᑎᑦᓯᓂᕐᒧᓪᓗ ᓄᓇᓕᓐᓂ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐅᑎᓂᒃ, 

ᐃᑲᔪᖅᓯᓐᓈᕐᓗᒋᑦ ᓯᕗᒧᒋᐊᕈᓐᓇᖁᓪᓗᒋᑦ ᓇᒻᒥᓂᖅ ᐊᑭᑐᔫᑎᓂᒃ ᐱᖁᑎᕐᔪᐊᓂᒃ ᒪᑭᒪᔪᓐᓇᖅᓯᕙᓪᓕᐊᓂᕐᒧᑦ. 

 

ᐱᓕᕆᕕᑦᑎᓐᓂ ᐱᓕᕆᐊᑦᓴᖃᖅᑎᐅᔪᑦ ᐊᐅᓚᑦᓯᓂᕐᒧᑦ ᐆᒪᔪᓕᕆᓂᕐᒧᑦ ᒪᓕᒐᕐᒥᒃ, 

ᐊᐅᓚᑦᓯᔨᐅᖃᑎᒌᒍᑎᖃᕐᓂᒥᓪᓗ ᓂᕐᔪᑎᓕᕆᓂᕐᒧᑦ ᓄᓇᕗᒻᒥ ᐊᖏᕈᑎᑎᒍᑦ, ᒪᓕᒋᐊᖃᕐᓂᒧᓪᓗ ᓄᓇᕗᑦ 

ᒐᕙᒪᒃᑯᑦ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐱᓕᕆᐊᑦᓴᖏᓐᓂᒃ ᒐᕙᒪᑐᖃᒃᑯᑦ ᐱᖁᔭᖏᑎᒍᑦ, ᑲᓇᑕᒥ ᓄᓇᕐᔪᐊᒥᓗ 

ᐊᖏᕈᑎᓂᒃ, ᐊᖏᖃᑎᒌᒍᑎᓂᓪᓗ. 

 

ᒫᓐᓇᐅᔪᖅ ᓯᕗᓪᓕᐅᑎᑕᐅᓯᒪᔪᖅ ᐱᓕᕆᕕᑦᑎᓐᓂ ᐱᔭᕇᖅᑕᐅᒐᓱᐊᕐᓂᖓ ᑕᓪᓗᕈᑎᐅᑉ ᐃᒪᖓᓂ ᓇᓄᖏᓐᓂᒃ 

ᓇᓚᐅᑦᓵᖅᑕᐅᓗᑎᒃ ᖃᑦᓯᐅᓂᖏᑦ ᐊᑐᖅᑕᐅᒐᔭᖁᓪᓗᒋᑦ ᓄᑖᒧᑦ ᓄᖑᓗᐊᑦᑕᐃᓕᑎᑦᓯᓂᕐᒧᑦ ᑲᑎᓪᓗᒋᑦ 

ᐊᖑᓇᓱᑦᑕᐅᒍᓐᓇᖅᑐᑦ ᑭᒡᓕᖏᓐᓂᒃ. ᐸᕐᓇᒻᒥᔪᒍᑦ ᑐᓴᕆᐊᕐᕕᖃᕈᑎᖃᕐᓂᕐᒧᑦ ᓄᑖᓂᒃ ᖃᑦᓯᐅᓂᖏᓐᓂᒃ 

ᓇᓚᐅᑦᓵᕈᑕᐅᓯᒪᔪᓂᒃ ᑲᖏᖅᓱᐊᓘᑉ ᐱᖓᓐᓇᖓᓂ, ᑲᖏᖅᓱᐊᓘᑉ ᓂᒋᐊᓂ ᕿᑭᖅᑖᓘᑉ ᐃᑭᖓᓂᓗ 2023-ᒥ. 

 

ᑐᑦᑐᓕᕆᓂᕐᒧᑦ ᐊᐅᓚᑦᓯᓂᖅ ᓱᓕ ᓯᕗᓪᓕᐅᑎᔭᐅᓂᖅᐹᖑᖃᑕᐅᔪᖅ ᐱᓕᕆᕕᑦᑎᓐᓂ, ᐱᓕᕆᕕᕗᑦ 

ᓯᕗᓪᓕᖅᐸᐅᑎᑦᓯᓯᒪᔪᑦ ᖃᐅᔨᓴᕐᓂᕐᒧᑦ ᖃᐅᔨᓴᖅᐸᓪᓕᐊᓂᕐᒧᓪᓗ ᕿᑭᖅᑖᓗᒻᒥ, ᐸᕗᓕ, Dolphin ᐊᒻᒪᓗ Union 

ᐊᒻᒪᓗ ᓴᓪᓕᐅᑉ ᕿᑭᖅᑕᖓᓂ ᑐᑦᑐᖏᓐᓂᒃ 2023/24 ᐊᕐᕌᒍᖓᓂ. 

 

ᓯᕗᒧᒋᐊᕐᓂᕐᒧᑦ, ᓱᓕ ᐊᑐᓕᖅᑎᑦᓯᕙᓪᓕᐊᓂᐊᖅᑐᒍᑦ ᐊᑕᖏᖅᑐᓄᑦ ᐊᐅᓚᑦᓯᓂᕐᒧᓪᓗ ᐸᕐᓇᐅᑎᓂᒃ 

ᐊᖏᖅᑕᐅᓯᒪᔪᐃᓐᓇᐅᓕᖅᑐᑦ ᓄᓇᓕᓐᓂ ᑲᑐᔾᔨᓪᓗᑎᒃ ᐸᕐᓇᐃᓂᕐᒧᑦ ᐊᐅᓚᓯᓂᕐᒧᓪᓗ ᑲᑎᒪᔨᕋᓛᓄᑦ. 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᕈᑎᖃᕐᓂᐊᖅᑐᒍᑦ ᐋᖅᑭᑦᓱᐃᓂᕐᒧᑦ ᓄᑖᓂᒃ ᒥᕐᖑᐃᖅᓯᕐᕕᓐᓄᑦ ᖁᔭᒋᔭᖃᕐᓂᕐᒧᑦ ᐸᕐᓇᐅᑎᓂᒃ 

ᐊᑐᓕᖅᑎᑕᐅᒐᓱᐊᕐᓗᑎᓪᓗ ᒫᓐᓇᐅᔪᖅ ᐱᕙᒌᖅᓯᒪᔪᑦ. 

 

ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ ᓇᓕᒧᒌᓕᖅᑎᑦᓯᓯᒪᕙᑦᑐᑦ ᓄᓇᒦᖔᖅᑐᓂᒃ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ 

ᓄᖑᓗᐊᑦᑕᐃᓕᑎᑦᓯᓂᕐᒧᓪᓗ ᓂᕐᔪᑎᑦᑎᓐᓂᒃ ᓂᕐᔪᑏᓪᓗ ᓇᔪᖅᐸᑦᑕᖏᓐᓂᒃ ᓯᕗᕚᑦᓴᑎᓐᓄᑦ ᓄᓇᕗᒻᒥᐅᓄᑦ. 

ᐱᓕᕆᐊᕗᑦ ᑐᙵᕕᖃᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᖅᑎᒻᒪᕆᓐᓄᓪᓗ ᖃᐅᔨᓴᕈᑕᐅᕙᑦᑐᓂᒃ 

ᐊᑑᑎᖃᑦᓯᐊᖅᑐᒥᒃ ᓯᕗᒧᒋᐊᕈᑎᖃᕈᓐᓇᖁᓪᓗᑕ ᑐᕌᒐᑦᑎᓐᓂᒃ ᐱᕚᓪᓕᕈᑎᑦᓴᐅᓗᑎᒃ ᓄᓇᕗᒻᒥ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᓪᓚᑦᑎᑲᐃᓐᓈᕐᔪᒍᓐᓇᕋᑖᕋᕕᙵ ᐅᓪᓗᒥ ᐊᒻᒪᓗ ᑖᒃᑯᐊ ᖃᓄᐃᓕᐅᕋᓱᑦᑕᑦᑕ 

ᐃᓗᓕᖏᓐᓂ ᐊᒻᒪᓗ ᖁᕕᐊᓱᑦᑎᐊᖅᐳᖓ ᐊᐱᖅᑯᑎᔅᓴᖃᖅᑐᖃᓕᑐᐊᖅᑲᑦ ᑭᐅᓇᓱᑦᑎᐊᕋᓱᓐᓂᐊᖅᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐅᖃᐅᓯᔅᓴᖃᖅᐹ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒎᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᑦᑐᖓ ᐅᖃᐅᓯᖃᕈᓐᓇᕋᒪ ᒪᑐᐃᖅᓯᔾᔪᑎᓂᒃ 

ᐱᔾᔪᑎᓪᓗᒋᑦ ᑲᑎᒪᓕᕋᓛᖑᔪᑦ ᓄᓇᓕᓐᓄᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᕿᒥᕐᕈᓂᖃᖅᑎᓪᓗᒋᑦ 2023-2024-ᒧᑦ 

ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ ᐊᒻᒪᓗ 2023-2026-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ 

ᐊᕙᑎᓕᕆᔨᒃᑯᑦ ᐱᓕᕆᕕᖓᑕ. ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024ᒧᑦ ᐊᐅᓚᑦᑎᒍᑎᒃᓴᖏᑦ 

ᐋᖅᑭᐅᒪᑎᑦᑎᒍᑎᒃᓴᖏᑦ ᑮᓇᐅᔭᑦ  $25,909,000−ᖑᒻᒪᑕ. ᑖᓐᓇ ᐊᖏᓂᖅᓴᐅᔪᖅ 4.9%-ᒥᑦ 

ᑮᓇᐅᔭᖅᑐᕈᑎᒃᓴᕆᔪᔭᖏᓐᓂᒃ ᒥᒃᓴᐅᓯᔭᐅᓯᒪᔪᔪᓂᒃ 2022-2023-ᒥ. ᑖᒃᓱᒪ ᐱᓕᕆᕕᐅᔫᑉ ᐃᖅᑲᓇᐃᔮᖁᑎᖏᑦ 

ᐊᓯᔾᔨᖅᓯᒪᙱᓚᑦ 136.5−ᒥ. 

 

ᒪᓕᒐᓕᐅᖅᑏᑦ ᐅᖃᐅᓯᖃᖃᑦᑕᔪᔪᑦ ᓈᒻᒪᒋᙱᑕᒥᓂᒃ ᐃᓱᒫᓘᑎᒥᓂᓪᓗ ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂ 

ᑲᑎᒪᔨᕋᓛᑦ ᓵᖓᓂ. ᑖᒃᓱᒪ ᐱᓕᕆᕕᐅᔫᑉ ᐃᑲᔪᖅᓰᔾᔪᑎᖏᓐᓄᑦ ᐊᖑᓇᓱᑦᑎᓄᑦ ᐊᒻᒪᓗ ᐆᒪᔪᓕᕆᓂᕐᒥᑦ 

ᐊᐅᓚᑦᑎᖃᑎᒌᓐᓂᕐᒧᑦ ᐊᑐᐊᒐᖓ ᐊᖏᖅᑕᐅᔪᒻᒪᑦ ᒪᐃ 2017-ᒥ ᐊᒻᒪᓗ ᐃᓱᓕᔪᓪᓗᓂ ᒫᑦᓯ 31, 2022-ᒥ. ᑖᓐᓇ 

ᐱᓕᕆᕕᒃ ᖃᖓ ᐊᓯᔾᔩᓛᕐᒪᖔᖅ ᓄᑖᕈᕆᐊᖅᓯᓛᕐᒪᖔᕐᓘᓐᓃᑦ ᐊᑐᐊᒐᐅᔪᒥᑦ ᑐᑭᓯᓇᖅᓯᓯᒪᙱᑦᑐᖅ. 

ᐊᒥᓱᑲᓪᓚᐃᑦ ᐱᓕᕆᔾᔪᑎᑦ ᑖᒃᓱᒪ ᐊᑐᐊᒐᐅᑉ ᐊᑖᓃᒻᒪᑕ. ᑲᑎᒪᔨᕋᓛᑦ ᓱᓕ ᐊᑐᓕᖁᔨᒐᓗᐊᖅᐳᑦ ᒥᓂᔅᑕᐅᔪᒥᒃ 

ᐱᒋᐊᖁᔨᓪᓗᑎᒃ ᓴᖅᑭᖅᓯᖃᑦᑕᓂᕐᒥᒃ ᐃᓗᓕᖅᑐᔪᓂᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ ᒪᓕᒐᓕᐅᕐᕕᒻᒧᑦ 

ᐊᐅᓚᑕᐅᓂᖓᓂᒃᒃ ᐱᔾᔪᑎᖃᖅᑐᓂᒃ ᑖᒃᓱᒪ ᐃᑲᔪᖅᓰᔾᔪᑎᖏᓐᓄᑦ ᐊᖑᓇᓱᑦᑎᓄᑦ ᐊᒻᒪᓗ ᐆᒪᔪᓕᕆᓂᕐᒥᑦ 

ᐊᐅᓚᑦᑎᖃᑎᒌᓐᓂᕐᒧᑦ ᐊᑐᐊᒐᖓᓂᒃ. 

 

ᒥᓂᔅᑕᐃᑦ ᑐᕌᖅᑕᐅᖁᔭᖏᓐᓄᑦ ᑎᑎᖅᑲᐃᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᐃᒃᓯᕙᓂᕆᔭᖓᓂᒃ ᓄᕕᐱᕆ 8, 

2022-ᒥ. ᐊᕙᑎᓕᕆᔨᒃᑯᑦ ᒥᓂᔅᑕᖓᑕ ᑐᕌᖅᑕᐅᖁᔭᖏᓐᓄᑦ ᑎᑎᖅᑲᖅ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ 

ᐱᓕᕆᕕᖓᑕ ᓯᕗᓪᓕᐅᑎᑕᖏᓐᓄᑦ ᑕᒪᓐᓇᐅᒻᒪᑦ “ᐱᐅᓯᕚᓪᓕᑎᑦᑎᓂᖅ ᐃᑲᔪᕈᑎᐅᔪᓂᒃ ᐊᖑᓇᓱᑦᑎᓄᑦ 

ᐊᑐᐃᓐᓇᕈᖅᓯᓂᒃᑯᑦ ᐱᓕᕆᓂᐅᒐᔭᖅᑐᓄᑦ ᐸᕐᓇᐅᑎᓂᒃ ᐊᒪᕈᒥᓂᕐᓂᒃ ᖃᐅᔨᓴᕋᒃᓴᓂᒃ ᓄᐊᑦᑎᓂᕐᒧᑦ 

ᐱᓕᕆᓂᐅᒐᔭᖅᑐᒧᑦ.” ᑖᒃᓱᒪ ᐱᓕᕆᕕᐅᔫᑉ 2023-2026 ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ 

$500,000−ᓂᒃ ᐊᑐᕈᒫᕐᓂᐊᖅᑐᓂᒃ ᓴᓂᖅᕙᐃᓯᒪᒻᒪᑕ ᓄᑖᖑᔪᒧᑦ “ᐊᒪᕈᒥᓂᕐᓂᒃ ᖃᐅᔨᓴᕋᒃᓴᓂᒃ ᓄᐊᑦᑎᓂᕐᒧᑦ 

ᐱᓕᕆᓂᐅᒐᔭᖅᑐᒧᑦ.” ᑲᑎᒪᔨᕋᓛᑦ ᓂᕆᐅᑦᑎᐊᓂᐊᖅᐳᑦ ᑖᒃᓱᒪ ᐱᓕᕆᓂᐅᔫᑉ ᐱᒋᐊᖅᑎᑕᐅᓂᒃᓴᖓᓂᒃ. 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024 ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑦ $500,000ᓂᒃ 

ᑮᓇᐅᔭᓂᒃ ᑐᕌᖓᔪᓂᒃ ᐊᑐᓕᖅᑭᒐᒃᓴᐅᔪᓂᒃ ᐆᒻᒪᖅᑯᑎᓕᐅᕈᑎᓂᒃ ᐋᖅᑭᑦᑎᕆᓂᐊᕐᓗᑎᒃ  

ᐅᑎᖅᑐᒃᓴᖃᖅᑎᑦᑎᓂᕐᒧᑦ ᐃᓪᓗᕋᓛᓕᓐᓄᑦ ᐊᒻᒪ ᓇᒻᒥᓂᕆᔭᒥᓂᒃ ᐊᖏᕐᕋᖃᖅᑎᐅᔪᓄᑦ. ᒪᓕᒐᓕᐅᖅᑏᑦ 

ᖁᕕᐊᒋᔭᖃᖅᑐᑦ ᑖᓐᓇ ᓄᑖᖅ ᐱᓕᕆᓂᐅᔪᖅ ᑕᖅᑲᒃᑯᓇᙵ ᐱᕕᐅᔪᒪᑦᑎᐊᖅᓯᒪᒻᒪᑦ.  

 

ᐊᕙᑎᓕᕆᔨᒃᑯᑦ ᐱᓕᕆᕕᖓᑦ ᑲᒪᔨᐅᒻᒪᑦ ᒐᕙᒪᒃᑯᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ ᐱᓕᕆᐊᖃᕐᕕᐅᔪᒥᒃ 

ᐊᓪᓚᕕᒻᒥᑦ. ᑖᒃᓱᒪ ᐊᓪᓚᕝᕕᐅᑉ 2018-2019 ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑲᓕᐊᒥᓃᑦ ᓴᖅᑭᖅᑕᐅᔪᒻᒪᑕ 

ᒪᓕᒐᓕᐅᕐᕕᒻᒧᑦ ᓄᕕᐱᕆ 3, 2020-ᒥ. ᑲᑎᒪᔨᕋᓛᓪᓕ ᓂᕆᐅᑦᑎᐊᖅᑑᒐᓗᐊᑦ ᓯᕗᓂᕆᓛᖅᑕᑎᓐᓂ 

ᖄᖏᐅᑎᓯᒪᙱᑦᑐᓂᒃ ᑕᑯᖃᑦᑕᕈᒪᓪᓗᑎᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ, ᑭᓯᐊᓂᓕ ᖃᓄᑎᒋ ᑖᓐᓇ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᓐᕆᕕᐅᔪᖅ ᐃᓐᓄᒃᓯᓯᒪᔪᓐᓇᖅᓯᒪᒻᒪᖔᖅ 9.0-ᖑᔪᓂᒃ ᐃᖅᑲᓇᐃᔮᖁᑎᖏᓐᓂᒃ ᐃᓱᓕᒃᕕᒃᓴᖃᙱᑦᑐᓂᒃ 

ᐃᖅᑲᓇᐃᔮᓕᓐᓄᑦ ᑐᑭᓯᓇᖅᓯᓯᒪᙱᑦᑐᖅ.  

 

ᑖᒃᓱᒪ ᐱᓕᕆᕕᐅᔫᑉ 2021-2024 ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ 

ᓯᕗᓪᓕᐅᑎᓐᓂᐊᖅᑕᖏᓐᓄᑦ 2021-2022-ᒥ ᑮᓇᐅᔭᓕᕆᔾᔪᑎᒃ ᐊᕐᕌᒍᖓᓂᒃ ᑕᒪᓐᓇᐅᓂᕐᒪᑦ “ᓄᑖᕈᖅᑎᑦᑎᓂᖅ 

ᓯᓚᐅᑉ ᐊᓯᔾᔨᐸᓪᓕᐊᓂᖓ ᐱᓪᓗᒍ ᑐᑭᒧᐊᒍᑎᒃᓴᕐᓂᒃ ᐸᕐᓇᐅᑎᓂᒃ.” ᖃᓄᑎᒋ ᑖᓐᓇ ᐱᕙᓪᓕᐊᑎᑕᐅᓯᒪᒻᒪᖔᖅ 

ᑐᑭᓯᓇᖅᓯᓯᒪᙱᑦᑐᖅ. 

 

ᐊᕙᑎᓕᕆᔨᒃᑯᑦ ᒥᓂᔅᑕᖓᑕ ᑐᕌᖅᑕᐅᖁᔭᖓᓄᑦ ᑎᑎᖅᑲᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᒎᖅ ᑖᒃᓱᒪ ᐱᓕᕆᕕᐅᑉ 

ᓯᕗᓪᓕᐅᑎᑕᖏᓐᓄᑦ ᑕᒪᓐᓇᐅᒻᒪᑦ “ᕿᓂᕐᓂᖅ ᑎᒍᔭᒃᓴᐅᔪᓂᒃ ᐊᑐᕋᒃᓴᐅᔪᓂᒃ ᐊᑐᕆᐊᖃᓕᖅᑎᑦᑎᓂᕐᒧᑦ 

ᐊᑦᑎᑦᑐᓂᒃ ᐃᓯᐊᕿᑎᑦᑎᔪᓐᓇᕐᓂᖃᖅᑐᓂᒃ ᐃᓪᓗᒃᓴᓂᒃ ᓄᓇᕗᒻᒥ.” ᑖᓐᓇ ᓯᕗᓪᓕᐅᑎᑕᐅᔪᖅ ᐱᔭᒃᓴᐅᒻᒪᖔᖅ 

ᓇᓗᓇᓪᓚᕆᑦᑐᖅ, ᐱᔾᔪᑎᒋᓪᓗᒍ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵ ᐊᒻᒪᓗ ᐱᓕᕆᕕᖓᑦ ᓄᓇᓕᓐᓂᒃ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᖃᐅᔨᒪᔨᑕᖃᕐᒪᑕ ᐃᓪᓗᓕᐅᕐᓂᐅᑉ ᒥᒃᓵᓄᑦ ᐊᑐᖅᑕᐅᕙᑦᑐᓂᒃ, ᑖᒃᑯᐊᖑᙱᑐᕐᓕ 

ᐊᕙᑎᓕᕆᔨᒃᑯᑦ ᐱᓕᕆᕕᖓᑦ.   

 

ᓄᓇᕗᒻᒥ ᐅᓪᓗᒥᐅᔪᖅ ᐅᒪᔪᓕᕆᓂᕐᒧᑦ ᐱᖁᔭᖓ ᑲᔪᓯᑎᑕᐅᓚᐅᖅᓯᒪᒻᒪᑦ ᒪᓕᒐᓕᐅᕐᕕᒻᒥ 2003-ᒥ. ᐃᓗᐊᓂ 

ᓈᓴᐅᑎᓕᒃ 176-ᒥᑦ ᒪᓕᒐᕐᒥ ᐱᔭᕆᐊᖃᖅᑎᑎᒻᒪᑦ ᒥᓂᔅᑕᐅᔪᒥᒃ ᐊᑐᐃᓐᓇᕈᐃᒋᐊᖃᖅᑐᓂ ᓴᖅᑭᖅᓯᔭᕆᐊᖃᖅᑐᓗ 

ᒪᓕᒐᓕᐅᕐᕕᒻᒧᑦ ᐃᓄᓕᖅᑐᔪᓂᒃ ᐅᓂᒃᑳᓕᐊᒥᓂᕐᓂᒃ ᐊᕐᕌᒍᑦ ᑕᓪᓕᒪᑦ ᐃᓱᓕᑐᐊᕋᐃᑉᐸᑕ ᐱᔾᔪᑎᖃᖅᑐᓂᒃ 

ᐆᒪᔪᓂᒃ ᐊᐅᓚᑦᑎᓂᕐᒧᑦ ᐱᓕᕆᓂᐅᓯᒪᔪᓂᒃ ᑕᒪᑐᒧᖓᓗ ᐊᑦᑐᐊᓂᖃᖅᑐᓂᒃ.  

 

ᑕᐃᒃᑯᐊ 2018-ᒥ ᐅᓂᒃᑲᓕᐊᒥᓃᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᔫᓂ 5, 2019-ᒥ. ᑕᐃᒃᑯᐊ ᐅᓂᒃᑳᓕᐊᒥᓃᑦ 

ᓇᓗᓇᐃᖅᓯᓯᒪᔪᒻᒪᑕ ᐆᒥᖓ “... ᓯᕗᓂᑐᖃᑦᑎᓐᓄᑦ ᑐᒃᑐᖃᐃᓐᓇᑎᑦᑎᒐᓱᓐᓂᕐᒥᒃ ᑭᕙᓪᓕᐅᑉ ᑐᒃᑐᖏᓐᓂᒃ 

ᐅᓗᕆᐊᓇᓛᖑᔪᑦ ᐅᑯᓂᖓ ᐃᓚᖃᖅᐳᑦ ᐱᕙᓪᓕᐊᑎᑕᐅᔪᓄᑦ ᐊᑦᑐᖅᑕᐅᔪᑦ, ᑕᒪᒃᑯᓄᖓ ᐊᑐᕆᐊᓕᐊᕐᓄᑦ, 

ᖃᕋᓴᐅᔭᒃᑯᑦ ᓂᐅᕕᐊᒃᓴᖃᕐᓂᐅᕙᑦᑐᑦ ᑐᒃᑑᑉ ᓂᕿᖏᓐᓂᒃ ᐊᒻᒪᓗ ᑖᓐᓇ ᐱᔾᔪᑎᐅᓪᓗᓂ ᐊᒥᓲᓂᖅᓴᓂᒃ 

ᑐᑦᑐᑦᑐᖃᖃᑦᑕᖅᑐᓂᒃ.”  

 

ᑖᓐᓇ ᐃᓱᒫᓗᒋᔭᐅᓪᓗᓂ ᐅᖃᐅᓯᐅᖃᑦᑕᖅᓯᒪᓕᖅᑐᖅ ᒪᓕᒐᓕᐅᕐᕕᒻᒥ ᐊᒥᓱᑲᓪᓚᒻᒪᕆᓐᓄᑦ ᒪᓕᒐᓕᐅᖅᑎᓄᑦ. 

ᑲᑎᒪᔨᕋᓛᑦ ᖃᐅᔨᒪᔪᑦ ᑕᒪᓐᓇ ᐱᔭᕆᐊᑐᔫᒻᒪᑦ ᐃᓱᒫᓘᑎᒋᔭᐅᔪᖅ ᐃᓕᑕᖅᓯᓪᓗᑎᓪᓗ ᑭᓯᐊᓂ 

ᐃᓚᐅᔪᐃᓐᓇᐅᑉᐸᑕ ᐊᑦᑐᖅᑕᐅᔪᓕᒫᑦ, ᐱᖃᓯᐅᑎᓗᒋᑦ ᓄᓇᕗᑦ ᑐᙵᕕᑦ ᑎᒥᖓ, ᐊᕕᑦᑐᖅᓯᒪᔪᓂ 

ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓂᒃ, ᓄᓇᓕᓐᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᖃᖓᑕᓲᓕᕆᔨᓂᒃ 

ᐊᐅᓚᕙᑦᑐᓂᒃ ᓄᓇᕗᒻᒥ ᑕᒪᓐᓇ ᑲᒪᒋᔭᐅᔪᓐᓇᕋᔭᖅᑐᖅ.  

 

ᑲᑎᒪᔨᕋᓛᑦ ᖃᐅᔨᒪᒻᒪᑕ ᓄᓇᕗᑦ ᑐᙵᕕᒃ ᑎᒥᖓᑕ 2020-2021 ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ 

ᓇᓗᓇᐃᖅᓯᓯᒪᔪᒻᒪᑕ ᐃᒫᒃ “ᓄᓇᕗᑦ ᑐᙵᕕᒃ ᑎᒥᖓ ᖃᐅᔨᒪᓇᓱᐊᖅᐸᖏᑦᑑᒐᓗᐊᖅ ᓂᕿᓂᒃ ᓂᐅᕕᐊᖑᔪᓂᒃ, 

ᑭᓯᐊᓂᓕ ᐃᑉᐱᒍᓱᑦᑐᑦ ᐃᓄᐃᑦ ᐃᓱᒫᓘᑎᒋᓯᒪᔭᖏᓐᓂᒃ ᐊᒥᓱᕈᖅᐸᓪᓕᐊᓂᖏᓐᓂᒃ ᓂᐅᕕᐊᖑᕙᑦᑐᑦ ᓂᖀᑦ 

ᑐᒃᑐᒥᓃᑦ ᓄᓇᕗᒻᒥ ... ᓄᓇᕗᑦ ᑐᙵᕕᒃᑯᑦ ᑎᒥᖓ ᓱᓕ ᐊᖏᖅᓯᒪᓂᖃᖅᐳᖅ ᐱᓕᕆᖃᑎᖃᕐᓂᐊᓂᒃ ᓄᓇᕗᑦ 

ᒐᕙᒪᖓᓂᒃ ᐊᒻᒪᓗ ᐊᐅᓚᑦᑎᖃᑕᐅᔪᓕᒫᓂᒃ ᑕᒪᓐᓇ ᐊᓪᓗᖅᑕᐅᓯᒪᔪᖅ ᑐᑭᓯᐅᒪᔭᐅᔭᕆᐊᓕᒃ ᐱᓕᕆᐊᖑᖁᓪᓗᒍ.” 

 

ᐊᕙᑎᓕᕆᔨᒃᑯᑦ ᒥᓂᔅᑕᖓ ᑲᒪᔨᐅᒻᒪᑦ ᓄᓇᕘᑉ ᐊᕙᑎᒥᑦ ᓴᐳᒻᒥᑦᑎᓂᕐᒧᑦ ᒪᓕᒐᖓᓂᒃ, ᐃᓗᓕᖃᖅᑐᓂᒃ 

ᑎᑎᕋᖅᓯᒪᓂᐅᔪᓂᒃ ᐅᖃᐅᓯᖃᖅᑐᓂᒃ ᖃᓄᖅ ᓱᕈᕐᓇᖅᑐᑦ ᐊᕙᑎᒧᑦ ᐃᒋᑕᐅᒋᐊᖃᕐᒪᖔᑕ. ᑲᑎᒪᔨᕋᓛᑦ ᓱᓕ 

ᐊᑐᓕᖁᔨᕗᑦ ᑖᓐᓇ ᒥᓂᔅᑕᖓ ᐱᒋᐊᖁᔭᐅᓪᓗᓂ ᓴᖅᑭᖅᓯᖃᑦᑕᐃᓇᕐᓂᕐᒥᒃ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐊᒥᓂᕐᓂᒃ ᐃᓗᓕᖅᑐᔪᓂᒃ ᑐᑭᓯᑎᑦᑎᒋᐊᕈᑎᓂᒃ ᐱᔾᔪᑎᖃᖅᑐᓂᒃ ᐊᐅᓚᑕᐅᓂᖓᓂᒃ ᐊᕙᑎᒥᑦ 

ᓴᐳᒻᒥᑦᑎᓂᕐᒧᑦ ᒪᓕᒐᐅᑉ, ᐱᑲᓯᐅᑎᓗᒋᑦ ᐃᓗᓕᖅᑐᔪᓂᒃ ᑐᑭᓯᑎᑦᑎᒋᐊᕈᑎᓂᒃ ᐅᖃᐅᓯᖃᖅᑐᓂᒃ ᒪᓕᒐᕐᓂᒃ 

ᒪᓕᑦᑕᐅᑎᑦᑎᓂᕐᒧᑦ ᐱᓕᕆᐊᖃᕐᓂᐅᓯᒪᔪᓂᒃ ᑎᒥᐅᔪᓂᒃ ᒪᓕᒐᓕᕐᓂᒃ ᓱᕋᐃᔪᒥᓂᐅᓱᒋᔭᐅᔪᓂᒃ ᐊᒻᒪᓗ ᖃᓄᑎᒋ 

ᑮᓇᐅᔭᖅᑐᕐᓂᖃᕐᓂᕐᒪᖔᑕ ᓱᕈᖅᑕᒥᓂᐅᔪᑦ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᓱᒪ ᐱᓕᕆᕕᐅᔫᑉ 2022-2026 ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ 

ᓯᕗᓪᓕᐅᑎᓐᓂᐊᖅᑕᖏᓐᓄᑦ 2022-2023-ᒥ ᑕᒪᓐᓇᐅᓂᕐᒪᑦ “ᖃᐅᔨᓴᕐᓂᖅ ᐊᕙᑎᓕᕆᔨᒃᑯᑦ ᑭᖑᓂᒃᑎᓐᓂ, 

ᐅᓪᓗᒥᐅᔪᖅ, ᓯᕗᓂᕆᓛᖅᑕᑎᓐᓂᓗ ᐃᖅᑲᓇᐃᔭᖅᑎᖏᑕ ᖃᑦᑎᐅᓂᖏᑦ ᓈᒻᒪᒻᒪᖔᑕ ᖃᐅᔨᒪᓇᓱᐊᕈᓐᓇᕐᓗᑎᒃ 

ᐊᕙᑎᐅᑉ ᐊᑦᑐᖅᑕᐅᓂᖓᓂᒃ ᐅᔭᕋᓐᓂᐊᓂᕐᒧᑦ ᐊᒻᒪᓗ ᐱᖁᑎᕐᔪᐊᓂᒃ ᓇᑉᐸᖅᑎᕆᓂᕐᒧᑦ ᐱᓕᕆᓂᐅᔪᓄᑦ.” ᑖᒃᓱᒪ 

ᐱᓕᕆᕕᐅᔫᑉ 2023-2026 ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ “ᖃᐅᔨᓴᕐᓂᖅ ᐱᔭᕇᖅᓯᒪᓕᕐᒪᑦ 

ᐊᒻᒪᓗ ᐊᑐᓕᖁᔭᓕᐊᒃᓴᓂᒃ ᓇᓗᓇᐃᖅᓯᓯᒪᓕᖅᑐᑎᒃ ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᒃ ᐊᕙᑎᒥᒃ ᖃᐅᔨᓴᕐᓂᕐᒧᑦ 

ᐱᕙᓪᓕᐊᔾᔪᓯᐅᔪᓂᒃ. ᑲᑎᒪᔨᕋᓛᑦ ᓂᕆᐅᑉᐳᑦ ᑕᖅᑲᒃᑯᓄᖓ ᓴᖅᑭᖅᑕᐅᓛᕐᓂᖏᓐᓂᒃ ᖃᐅᔨᓴᕐᓂᒥᓂᐅᔪᖅ ᐊᒻᒪᓗ 

ᐊᑐᓕᖁᔭᓕᐊᒥᓃᑦ ᑕᕝᕙᙵᑦ. 

 

ᑖᒃᓱᒪ ᐱᓕᕆᕕᐅᔫᑉ ᑎᑎᕋᕆᐊᙵᐅᑎᖏᑦ 2022-2026 ᐱᓕᕆᐊᒃᓴᓄᑦ ᐸᕐᓇᐅᑎᖓᑕ ᓇᓗᓇᐃᖅᓯᓯᒪᒻᒪᑦ 

ᐃᓚᖓᑦᒎᖅ ᓯᕗᓪᓕᐅᑎᓐᓂᐊᖅᑕᖏᓐᓄᑦ 2022-2023-ᒥ ᑕᒪᓐᓇᐅᒻᒪᑦ “ᐅᖅᓱᐊᓗᖃᐅᑎᒥᓂᕐᓂᒃ ᖃᑦᑕᐅᔭᓂᒃ 

ᐲᔭᐃᑎᑦᑎᓂᕐᒥᒃ ᐆᑦᑐᕋᐅᑎᖃᕐᓗᑎᒃ ᐱᖓᓱᓂ ᓄᓇᓕᓐᓂ.”  ᑖᒃᓱᒪ ᐱᓕᕆᕕᐅᔫᑉ ᑎᑎᕋᕆᐊᙵᐅᑎᖏᑦ 2022-

2026 ᐱᓕᕆᐊᒃᓴᓄᑦ ᐸᕐᓇᐅᑎᖓᑕ ᓇᓗᓇᐃᖅᓯᓯᒪᒻᒥᒻᒪᑦ “ᓱᕈᖅᓯᒪᔪᓄᑦ ᓄᓇᓄᑦ ᐱᓕᕆᖃᑎᒌᓐᓂᐊᖅᑐᑦ 

ᐋᖅᑭᑦᑕᐅᓕᖅᑭᓂᕐᒪᑕ 2022-ᒥ ᑐᕌᒐᖃᖅᑐᑎᒃ ᐃᑲᔪᖅᓰᓂᕐᒥᒃ ᓄᓇᕗᑦ ᒐᕙᒪᖓᓂᒃ ᓇᓗᓇᐃᖅᑐᐃᓗᑎᒃ ᑭᒃᑯᑦ 

ᐸᓯᔭᒃᓴᒫᖑᒻᒪᖔᑕ ᑐᑭᒧᐊᑦᑎᑕᐅᓗᑎᒃ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᓄᑦ.” ᑲᑎᒪᔨᕋᓛᑦ ᖃᐅᔨᒪᓇᓱᓐᓂᐊᖅᐳᑦ 

ᑖᒃᑯᐊ ᐱᒋᐊᖅᑎᑕᐅᓯᒪᔪᑦ ᐱᕙᓪᓕᐊᔭᐅᓂᕆᔭᖏᓐᓂᒃ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2023-2024−ᒥ ᑮᓇᐅᔭᖅᑐᕈᑎᒃᓴᖏᓐᓂᒃ 

ᒥᒃᓴᐅᓯᔭᐅᓯᒪᔪᑦ  ᐊᒻᒪᓗ 2023-2026 ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᐊᕙᑎᓕᕆᔨᒃᑯᑦ ᐱᓕᕆᕕᖓᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᓱᕐᓂᖃᓚᐅᖅᑎᓐᓇᒍ ᐅᖃᐅᓯᔅᓴᑐᐃᓐᓇᖅᑕᖃᖅᐸ? ᐱᑕᖃᙱᒻᒪᑦ. 

ᒪᒃᐱᒐᕐᒨᕐᓗᑕ I-4, ᐊᕙᑎᓕᕆᔨᒃᑯᑦ, ᐊᖓᔪᖅᑳᖃᕐᕕᒃ. $5,875,000. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᕐᒥ ᐊᑖᓃᒐᔭᖅᑰᕐᒪᑦ ᐊᐅᓚᑦᑎᔪᓂᑐᐃᓐᓇᕆᐊᖃᖅᑰᖅᑐᑎᒃ 

ᑲᑐᔾᔨᔪᓄᑦ.  

 

ᐃᒃᓯᕙᐅᑖᖅ, ᖃᐅᔨᒪᒐᑦᑕ ᓇᓄᐃᑦ ᑰᑕᖃᖅᐸᒻᒪᑕ ᐊᒻᒪᓗ ᓂᕕᖓᑖᖃᕆᐊᖃᖅᓱᓂ ᓄᓇᕗᒻᒥ ᓇᓄᓕᕆᓂᐅᔪᒥᒃ 

ᐊᒻᒪᓗ ᐊᒃᖤᐃᑦ ᑕᕝᕙᐅᓪᓗᑎᒃ ᑭᒡᓕᖃᖅᑎᑕᐅᙱᑦᑐᑎᒃ ᓄᓇᕗᒻᒥᐅᑦ ᐊᖑᓇᓯᑦᑎᖏᓐᓄᑦ. 

ᓂᕕᖓᑖᖃᕆᐊᖃᕋᓗᐊᖅᑐᑎᒃ ᑭᖑᓂᐊᒍᑦ ᖃᐃᑕᐅᔪᓐᓇᓲᖑᔪᑦ. ᒥᓂᔅᑕ ᐊᐱᕆᔪᒪᑐᐃᓐᓇᖅᑐᒍ ᑐᓴᖅᐸᑲᑦᑕ 

ᑕᒪᒃᑯᐊ ᑲᑎᙵᓲᖑᒋᐊᖏᑦ ᓇᓄᐃᑦ ᐊᒻᒪ ᐊᒃᖤᐃᑦ ᐊᑕᐅᓯᐅᓪᓗᑎᒃ ᐱᓪᓗᒋᑦ, ᐊᖑᓇᓱᑦᑕᐅᔪᓐᓇᖅᑐᑦ 

ᖃᑦᑎᐅᓂᖏᓐᓄᑦ ᐱᑕᖃᖅᐹ ᑕᐃᒪᐃᑦᑐᓄᑦ ᐆᒪᔪᕐᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᕐᓗᒍ ᑖᓐᓇ ᑐᑭᖃᖅᑐᖅ ᑲᑎᑦᑐᒋᑦ ᐊᖑᓇᓱᑦᑕᐅᔪᓐᓇᖅᑐᑦ. 

ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ... . 

 

>>ᐃᒡᓚᖅᑐᑦ 

  

(ᑐᓵᔨᑎᒎᖏᑦᑐᖅ) ᒪᒥᐊᓇᖅ. (ᑐᓵᔨᑎᒍᑦ) ᑖᓐᓇ ᓇᓗᓇᒐᔭᖅᑑᔭᕋᔭᖅᑐᖃᐃ. ᓇᓅᑉᐸᑦ ᐄ ᑰᑕᖃᕆᐊᖃᕋᔭᖅᑐᖅ 

ᐊᒃᖤᐅᑉᐸᑦ ᐋᒡᒐᐅᓇᔭᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᑦᑎᐊᓂᐊᕐᒪᑦ ᑕᐃᒪ ᑕᒪᒃᑮᒍᓂ ᐊᒃᖤᐅᓂᕋᖅᑕᐅᒐᔭᖅᐹ? 

ᖁᔭᓐᓇᒦᒃ.  

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓕᐊᖅᑲᐃ ᓇᓕᐊᖑᓂᖅᓴᐅᒍᓂ ᓇᓅᓂᖅᓴᐅᒍᓂ ᐊᒃᖤᐅᓂᖅᓴᐅᒍᓂ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇᒧᑦ ᐅᓇᒻᒥᓇᔭᖅᐸᒍ 

ᖃᐅᔨᓴᒃᑲᐃᒍᒪᒐᔭᖅᑐᒍᑦ ᓇᓪᓕᐊᖑᓂᖅᓴᐅᒻᒪᖔᖅ ᐃᓱᒪᓕᐅᕋᔭᖅᐳᒍᑦ. ᐅᔭᒻᒥᔭᐅᙱᑉᐸᑦ 

ᐊᒃᖤᐅᓂᕋᑐᐃᓐᓇᕋᔭᖅᐸᕋᓕ ᑖᒃᑯᐊ ᐊᒃᖤᐃᑦ ᑰᑕᖃᖅᑎᑕᐅᔾᔭᖏᒻᒪᑕᓕ. ᖁᔭᓐᓈᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓅᓕᕐᒥᓗᖓ. ᐅᖃᐅᓯᐅᕈᓘᔭᖃᑦᑕᖅᓯᒪᒻᒪᑦ 

ᓴᐳᔾᔭᐅᓯᒪᒐᔭᖅᑐᓂᒃ ᓄᓇᕗᒻᒥ ᐃᖏᕐᕋᔪᓕᕆᔨᒃᑯᑦ ᑖᒃᑯᐊ ᓄᓇᒦᑦᑐᓂᒃ ᑕᕆᐅᕐᒦᑦᑐᓂᓪᓗ ᐊᐱᖅᑯᑎᖃᖅᐳᖓ.  

 

ᖃᐅᔨᒪᒐᑦᑕ ᒐᕙᒪᑐᖃᒃᑯᑦ ᐃᒪᕐᒥᐅᑕᓂᒃ ᓴᐳᔾᔭᐅᓯᒪᒋᐊᓕᓐᓂᒃ ᓇᓗᓇᐃᕆᓯᒪᒻᒪᑕ ᑐᕙᐃᓱᐃᑦᑐᒥ ᐆᒃᑑᑎᒋᓗᒍ 

ᓴᐳᔾᔭᐅᓯᒪᓇᓱᖅᑰᖅᑐᖅ ᑕᕆᐅᕐᒦᖅᑐᓂᒃ. ᒥᓂᔅᑕ ᐊᐱᕆᔪᒪᑐᐃᓐᓇᖅᑐᒍ ᑐᓴᖅᑎᒍᓐᓇᖅᐹᑎᒍᑦ ᖃᓄᖅ 

ᓴᐳᔾᔨᓯᒪᒐᓱᓐᓂᐅᔪᖅ ᓯᑯᖃᖅᓲᔭᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᓕᕆᕝᕕᑎᓐᓂ 

ᕿᒥᕐᕈᖃᑦᑕᖅᑐᒍᑦ ᑐᑭᓯᒐᓱᑦᑐᑕ ᑐᕙᐃᔪᐃᑦᑑᑉ ᒥᔅᓵᓄᑦ ᓴᐳᔾᔨᒐᓱᕝᕕᐅᓂᖓᓂᒃ. ᑕᒪᒃᑯᐊᕈᓘᔭᐃᑦ ᐱᓪᓗᒋᑦ 

ᐊᔪᙱᓐᓂᖏᑦ ᖃᓄᖅ ᓯᑯᖃᖅᓲᔭᕈᓐᓇᕐᒪᖔᑕ ᑕᐅᕙᓂ ᐃᒪᐅᔪᓂᒃ? ᑕᒪᒃᑯᐊ ᐃᑉᐱᓇᖅᑐᑦ 

ᓴᐳᔾᔭᐅᓯᒪᖁᒥᓇᓪᓚᕆᒻᒪᑕᐃᓛᒃ ᑲᓇᑕᓗᑦᑖᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᒪᒋᔭᔅᓴᕆᙱᑕᕋᓗᐊᖓ ᑖᒃᑯᐊ ᐊᕙᑎᓕᕆᔨᒃᑯᑦ 

ᑭᓯᐊᓂ ᐊᕙᑕᑦᑎᑦᑎᓐᓂ ᑲᒪᔨᐅᒻᒪᑕ. ᖃᐅᔨᓴᖅᓯᒪᕈᓘᔭᖃᑦᑕᖅᓯᒪᒻᒪᑦ ᖁᑦᑎᑦᑐᒥ ᓯᑯᒥᓪᓘᓐᓃᑦ ᖃᓄᖅ 

ᖃᐅᔨᓴᖅᑕᐅᓯᒪᓂᖓ. ᑕᐃᒪ ᓯᑯᓱᐃᑦᑐᐃᑦ ᓲᕐᓗ ᑐᕙᕐᒥᒃ ᓯᑯᐃᔭᐃᓕᕌᖓᑕ ᐃᓗᐃᒃᑳᖑᓗᐊᕈᓐᓃᖅᑐᓂ 

ᓱᒃᑲᓕᕚᓪᓕᕈᑕᐅᕙᙱᒻᒫᑦ ᓯᑯ ᐊᐅᑉᐸᓪᓕᐊᕙᓐᓂᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᖅᑎᒻᒪᕆᐅᓐᖏᓐᓇᒪ 

ᐊᖏᕐᓗᖓᓘᓐᓃᑦ, ᑭᓯᐊᓂ ᐅᕙᖓ ᐃᓱᒪᒋᔭᖓᒍᑦ, ᑕᐃᒫᒃ ᑕᑯᒐᔭᕐᒥᔭᕋ. ᖃᐅᔨᓴᖅᑎᓄᓪᓕ ᑕᒪᒃᑯᐊ 

ᖃᐅᔨᓴᖅᑎᐅᔪᑦ ᖃᐅᔨᓇᓱᐊᕐᓗᒋᑦ, ᑭᓯᐊᓂᓕ ᑕᒪᓐᓇ ᐱᔭᕆᐊᑐᒻᒪᑦ ᐊᒻᒪᓗ ᑕᒪᓐᓇ ᕿᒥᕐᕈᔭᕆᐊᖃᓪᓚᕆᑦᑕᕗᑦ 

ᐊᒻᒪᓗ ᐊᒥᓲᓂᖏᑦ ᐳᓚᕋᑦᑐᓕᕆᔩᑦ ᐅᒥᐊᕐᔪᐊᑦ ᓄᓇᕗᒨᖅᐸᓪᓕᐊᔪᑦ. ᑕᒪᒃᑯᐊᓕᒫᑦ ᑲᑎᑉᐸᓪᓕᐊᒻᒪᑕ ᓯᑯᕗᑦ 

ᖃᓄᐃᓐᓂᖏᓐᓄᑦ. ᖃᖓᑐᐃᓐᓇᒃᑯᑦ ᖃᓄᐃᓕᐅᖅᑐᖃᓕᕋᐃᒻᒪᑦ, ᐃᓚᐅᓇᓱᑉᐸᑦᑐᒍᑦ ᖃᐅᔨᓴᖅᑐᖃᑦᑎᓪᓗᒍ, 

ᑭᓯᐊᓂᓕ ᐃᒪᒃᑯᑦ, ᑕᒪᓐᓇ ᒐᕙᒪᑐᖃᒃᑯᓐᓄᑦ ᑲᒪᒋᔭᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᕆᓂᐊᖅᑐᒍ ᐊᐱᖅᑯᑎᒐ. ᑐᓴᐃᓐᓇᓲᖑᒐᑦᑕ 

ᐱᕙᓪᓕᐊᔪᒃᑯᑦ ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᒻᒪᓗ ᐃᓯᐊᓪᓗᒃ ᐊᖏᓪᓕᕙᓪᓕᐊᓯᒪᓂᖓ ᓄᓇᕗᒻᒥᐅᓪᓗ 

ᖃᐅᔨᔪᒪᔪᔅᓴᐅᕗᑦ ᐅᖃᐅᓯᐅᔪᓂᒃ ᖃᓄᑎᒋ ᐃᓯᐊᕆᓂᖃᕐᒪᖔᑦ ᐊᓂᕐᓂᑎᓐᓂᒃ ᑕᒫᓂ.  

 

ᖃᓄᖅ ᑐᑭᓯᔭᐅᓂᖓ ᖃᓄᑎᒋ ᐃᓯᓪᓗᒃ ᑕᑉᐸᐅᖓ ᕿᓚᒻᒧᐊᖅᐸᖕᒪᖔᑦ ᐊᓂᕐᓂᖃᕐᓇᙱᑦᑐᒨᖅᐸᒻᒪᖔ ᓲᕐᓗ 1 

ᐸᐅᓐᒥᒃ ᒑᓴᓖᒥᒃ ᐊᑐᕈᑦᑕ 1 ᐊᐅᓐᓯ−ᖑᒐᔭᖅᐹ? 1 ᐸᐅᓐ-ᖑᓇᔭᖅᐹ ᐃᓯᐊᕿᔭᐅᔪᖅ ᐳᔪᕐᓗᒃ? 

ᑐᑭᓯᑦᑎᐊᑐᐃᓐᓇᕐᓂᐊᕋᑦᑕ ᖃᓄᑎᒋᔪᒥ ᐃᓯᐊᕿᑎᑦᑎᕙᒻᒪᖔᑦᑕ ᐊᓂᕐᓂᑎᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒍ ᐊᐱᕆᒻᒪᑦ 

ᑖᔅᓱᒪᙵᑦ. ᓄᓇᕗᒻᒥᐅᑦ ᓯᓚᕐᔪᐊᕐᒥᓗ ᐃᓕᓐᓂᐊᖅᐸᓪᓕᐊᒋᐊᖃᕐᒪᑕᐃᓛᒃ ᐊᒃᑐᐃᓂᓪᓗᑉᐸᓐᓂᖓᓂ ᐅᖅᓱᐊᓘᑉ 

ᓄᓇᑦᑎᓐᓂ ᐱᓗᐊᖅᑐᒥᒃ ᓄᓇᕗᒻᒥ. ᐊᑐᕐᓂᐊᕋᒪ ᐆᒃᑑᑎᖃᕐᓂᐊᕋᒪ ᓄᓇᓯᐅᑎᑐᐃᓐᓇᖅ ᐊᖅᑯᒻᒦᑦᑐᖅ 

ᐅᖅᓱᐊᓗᑦᑐᓗᐊᙱᑉᐸᑦ 22 ᒪᐃᔪᓪᒥᒃ 1 ᒑᓚᒥᒃ ᐊᑐᕈᓐᓇᕐᓗᓂ, 11,000 ᒪᐃᔪᓂᒃ ᐃᖏᕐᕋᒍᓐᓇᕐᓗᓂ ᐊᕐᕌᑕᒫᑦ 

ᑕᒫᓂ ᐃᓯᐊᖅᑭᕙᑦᑐᖅ 8,887 ᒍᕌᒻᔅ ᓱᕈᕐᓇᖅᑐᒥᒃ ᐃᓯᐊᕿᒍᑎᐅᔪᒥᒃ. 20 ᐸᐅᓐᔅᒥᖅᑲᐃ ᐃᓱᒪᓇᕋᖅᐳᖅ ᑕᒪᓐᓇ 

ᐳᔪᕐᓗᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᓇᑕᒥᓕ ᐆᑦᑑᑎᓂᒃ ᐃᒪᐃᑦᑐᓂᒃ ᐊᑐᖅᐸᑦᑐᒍᑦ ᑭᓗᒍᕌᒻᔅᓂᒃ, ᓖᑕ, 

ᑭᓛᒥᑐ. ᑎᔅᓯᓇᖅᓯᑎᒐᓱᑐᐃᓐᓇᖅᑕᕋ ᐅᓪᓗᒥ ᐅᓪᓗᑐᐃᓐᓇᐅᑎᓪᓗᒍ. ᐊᑎᖁᑎᓐᓃᒻᒥᔪᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕋᓱᓐᓂᐊᕋᓗᐊᖅᐳᖓ ᐊᐱᖅᑯᑎᔅᓴᖃᑐᐃᓐᓇᖅᑐᖓ 

ᑖᒃᑯᐊ ᐊᖓᔪᖅᑳᖃᕐᕕᐅᑉ ᑎᑎᕋᕐᕕᖓᓐᓂᒃ ᐃᓯᑦᓯᐊᕆᑦᓯᕙᓪᓕᐊᓂᖓᓄᑦ. ᐅᐊᑦᑎᐊᖅ ᐃᔅᓯᕙᑎᓪᓗᑕ 

ᐃᓱᒫᓘᑎᐅᔪᒻᒪᑦ ᐊᐅᓚᔾᔪᑎᖏᓐᓄᑦ ᓄᓇᓖᑦ ᖁᐊᒃᑯᕕᖏᑕ ᐃᓕᑕᕆᒐᓗᐊᖅᑐᒐ ᐱᕙᓪᓕᐊᔪᓕᕆᔨᒃᑯᓐᓄᑦ 

ᑲᒪᒋᔭᐅᔫᒐᓗᐊᖅ. ᑭᓯᐊᓂ ᑐᑭᓯᒍᒪᓚᐅᕋᒪ ᐅᖃᖃᑎᒌᓐᓂᖅᑕᖃᖅᓯᒪᒻᒪᖔᖅ ᐅᕝᕙᓘᓐᓃᑦ ᑖᓐᓇ 

ᓯᓚᕆᓯᕙᓪᓕᐊᓂᖑᓇ ᐊᓪᓚᕝᕕ ᑖᒃᑯᓇᙵᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᓯᑎᑦᑎᒃᑯᓐᓂᒃ ᐅᕝᕙᓘᓐᓃᑦ 

ᕼᐋᒻᒪᓚᓐᓄᑦ ᑮᓇᐅᔭᖃᖅᑎᑦᑎᒍᑎᐅᓲᓂᒃ ᓇᓕᐊᓐᓂᑐᐃᓐᓇᖅ ᐊᐅᓚᔾᔪᑎᖏᑦ ᑕᒪᒃᑯᐊ ᖁᐊᒃᑯᕖᑦ ᓄᓇᓕᓐᓂ 

ᐊᑭᑐᓗᐊᙱᔾᔫᒥᓕᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᑎᓪᓗᐊᖅᐸᒋᑦ 

ᒥᓂᔅᑕᖓ ᐊᕙᑎᓕᕆᓂᕐᒧᑦ ᐅᖃᖃᑎᖃᑦᑎᐊᓛᕐᖓᑦ ᒥᓂᔅᑕᐅᔪᒧᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᑕᒪᓐᓇ ᐱᔾᔪᑎᒋᓪᓗᒍ 

ᐊᒻᒪᓗ ᑖᓐᓇ ᐅᖃᐅᓯᕆᓪᓚᕆᓛᖅᑕᕋ ᐊᖏᖃᑎᒌᒍᑎᒋᒍᓐᓇᒻᒪᕆᑦᑐᒍᓗ.  

 

ᒫᓐᓇ ᓯᓚᐅᑎᕙᓪᓕᐊᓂᖓᓄᑦ ᑎᑎᕋᕐᕕᒃ ᐃᓚᐅᒻᒪᑕ ᕿᑭᖅᑖᓗᒻᒥ ᐃᑯᒻᒪᖅᑯᑎᓕᕆᓂᖅ ᑲᑎᒪᓂᐅᔪᒥᒃ 

ᕼᐋᒻᒪᓚᒃᑯᑦ ᐊᒻᒪᓗ ᓄᓇᓕᓐᓂ ᐊᖑᓇᓱᑦᑐᓕᕆᔩᑦ ᐃᓚᒋᔭᐅᓪᓗᑎ ᖃᓄᒃᑲᓐᓂᖅ 

ᐃᑯᒻᒪᖅᑯᑎᓯᐅᒃᑲᓐᓂᕈᓐᓇᕐᒪᖔᕐᒥ. ᐊᑲᐅᓈᓪᓚᕆᑉᐳᖅ ᕿᑭᖅᑖᓗᒻᒥ ᓇᒻᒥᓂᖃᖅᑐᑦ ᑲᑐᔾᔨᖃᑎᒌᖏᑦ ᑕᒪᓐᓇ 

ᐊᐅᓚᒻᒪᔾᔪᖅ ᑲᑎᒪᓂᖅ. ᓄᓇᓖᓪᓗ ᐊᒻᒪᓗ ᑖᒃᑯᓇᙵᑦ ᐊᓯᐊᓂᒃ ᐃᑯᒻᒪᖅᑯᑎᓕᕆᓂᕐᒧᑦ ᑲᒪᕙᑦᑐᑦ 

ᐅᖃᖃᑎᒌᓪᓗᐊᕐᓗᑎᒃ ᖃᓄᖅ ᑕᐃᒪᐃᑦᑐᓐᓇᕋᔭᕐᒥᒻᒪᑦ. ᖁᓪᓕᒃᑯᓪᓗ ᐃᓚᒋᔭᐅᓪᓗᑎ ᑲᑎᒪᓂᐅᔪᓂᒃ ᑖᒃᑯᓇᙵᑦ.  

 

ᐃᓚᐅᓚᐅᖅᑐᖓ ᑲᑎᒪᓂᐅᓚᐅᖅᑐᖅ ᐃᓚᖓᓂ ᑭᕙᓪᓕᕐᒥ ᑕᐃᒪᓐᓇᑦᑕᐅᖅ ᐋᖅᑭᓯᒪᓂᖃᓚᐅᕐᒪᑕ 

ᐊᖑᓇᓱᑦᑐᓕᕆᔩᑦ ᐃᓚᒋᔭᐅᓪᓗᑎ. ᖁᕕᐊᓱᓪᓚᕆᑉᐳᖓ ᑕᒪᓐᓇ ᐅᖃᖃᑎᒌᓐᓂᖅ ᐱᕙᓪᓕᐊᒻᒪᑦ. ᐅᐱᒋᕙᒃᑲ 

ᑖᒃᑯᐊ ᓯᓚᐅᓯᕙᓪᓕᐊᓂᖓᓄᑦ ᑎᑎᕋᕐᕕᖓᑦ ᐃᖅᑲᓇᐃᔭᑭᔅᓱᕋᓗᐊᖅᑐᑎᒃ ᓯᕗᒃᑲᑕᖅᑎᐅᒻᒪᑕ ᐊᑐᖅᑕᐅᓂᐊᖅᑐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᓐᓄᑦ ᖁᕕᐊᒋᕙᕋ 

ᑕᑯᔅᓴᐅᑎᑦᑎᓂᖓᓄᑦ ᐊᖏᖅᓯᒪᓂᕐᓂᑦ ᐅᖃᖃᑎᖃᕈᒪᓂᕐᓂ ᒥᓂᔅᑕᒥᒃ ᐊᕙᑎᓕᕆᓂᕐᒧᑦ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᖓ ᐋᖅᑭᒋᐊᕆᓛᕐᒪᑕᒡᒎᖅ ᑕᒪᒃᑯᓄᖓ ᐃᑯᒻᒪᖅᑯᑎᒋᕙᓐᓂᖏᓐᓂᒃ 

ᐅᓄᖅᓯᒋᐊᖅᑰᔨᓂᖓ ᓄᓇᓕᓐᓄᑦ ᐱᖁᑎᒋᔭᐅᔪᑦ ᐊᑲᐅᓈᕋᔭᖁᓪᓗᒋᑦ ᐊᑕᐅᓯᐅᓕᕐᓗᓂ ᒪᕐᕉᓕᓪᓗᓂ. ᐊᓕᐊᓇᐃᑦ 

ᒪᕐᕉᓕᖅᑲᖓᓂᐊᓕᕐᒪᑦ ᑭᓯᐊᓂ ᓄᓇᓖᑦ ᐊᒥᓱᑦ ᐱᖁᑎᒋᔭᐅᒻᒪᑕ ᖁᐊᒃᑯᕖᑦ ᕼᐋᒻᒪᓚᒃᑯᓐᓄᑦ ᐃᑯᒻᒪᖅᑯᑎᓯᐅᑎᓂᒃ 

ᐊᑐᕆᐊᖃᓪᓚᕆᑉᐸᒻᒪᑕ.  

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒋᓕᕐᓚᒍ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑎᑎᕋᕐᕕᒃ ᐅᓄᖅᓯᒋᐊᕐᓂᖓ ᓈᒻᒪᑦᑐᓂ ᒥᓂᔅᑕ ᓯᓚᐅᓪᓗ 

ᐊᓯᔾᔨᐸᓪᓕᐊᓂᖓᓄᑦ ᑎᑎᕋᕐᕕᒃ ᖃᓄᖅᑑᕈᑎᒋᓯᒪᒻᒪᖔᔅᓯᐅᒃ ᑖᒃᑯᐊ ᖃᐅᔨᒪᔾᔪᑎᐅᔪᓐᓇᖅᑐᑦ ᐃᑯᒻᒪᖅᑯᑏᑦ 

ᐊᑐᖅᑕᐅᓂᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᓯᓚᐅᑉ 

ᐊᓯᔾᔨᐸᓪᓕᐊᓄᑦ ᑎᑎᕋᖅᑏᑦ ᑕᐃᒪᐃᑦᑐᓐᓇᕋᔭᙱᒻᒪᑦ ᓄᓇᓕᐅᑉ ᐱᖁᑎᒋᑉᐸᔾᔪᒃ ᑕᐃᒃᑯᐊᓕ 

ᑕᐃᒪᐃᑦᑕᕆᐊᖃᕋᔭᖅᑐᑦ.  

 

ᓄᓇᐅᑉ ᐊᓯᔾᔨᐸᓪᓕᐊᓂᖓᓄᑦ ᑎᑎᕋᕐᕕᒃ ᐃᒪᐃᑉᐸᓪᓕᐊᔫᒐᓗᐊᑦ. ᐅᖃᖃᑎᖃᖅᐸᓪᓕᐊᔪᑦ ᐱᓗᐊᖅᑐᒥᒃ 

ᖁᓪᓕᒃᑯᓐᓂ ᐃᑯᒻᒪᖅᑯᑎᐅᓯᓂᒃ ᖃᐅᔨᓴᐅᑎᓂᒃ ᐊᒻᒪᓗ ᐃᑯᒻᒪᖅᑯᑎᓕᐅᕆᕙᑦᑐᓄᑦ ᐱᕙᓪᓕᐊᔭᐅᔪᒥᒃ.  

 

ᐅᖃᐅᑎᒍᓐᓇᖅᐸᕋ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑎᑎᕋᕐᕕᖓ ᐱᓕᕆᐊᖃᐃᓐᓇᕐᓂᐊᖅᑐᑦ ᑕᒪᒃᑯᓇᙵᑦ 

ᓯᕗᒧᑉᐸᓪᓕᐊᓴᐃᓐᓇᕐᒪᑕ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ ᑕᐃᒫ? ᐊᑎᖁᑎᖃᕈᓐᓃᕋᒪ. ᒪᒃᐱᒐᖓᓂ I-4, 

ᐊᖏᔪᖅᑳᖃᕐᕕᒃ. $5,875,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᕐᒨᕐᓗᑕ I-5, ᐱᓕᕆᐊᓄᑦ ᐊᐅᓚᑦᑎᓂᖅ. $20,034,000. 

ᐱᓕᕆᐊᓄᑦ ᐊᐅᓚᑦᑎᓂᖅ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᓯᕆᓯᒪᔭᕋᓗᐊᕗᑦ ᓄᑖᒥᒃ 

ᑐᓴᖅᑎᑕᐅᔪᓐᓇᖅᐱᑖ ᑕᓯᐅᔭᕐᔪᐊᑉ ᐱᖓᓐᓇᖓᓂ ᓇᓄᓕᕆᓂᐅᔪᒥᒃ ᖃᑦᑎᐅᓕᕐᓂᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᕐᓂᖅᑕᖃᓚᐅᖅᓯᒪᒻᒪᑦ 2021 

ᐊᐅᔭᐅᑎᓪᓗᒍ ᐊᒻᒪᓗ ᐅᖃᖃᑎᒌᓐᓂᐅᔪᑦ ᑕᐅᕙᓂ ᑕᓯᐅᔭᕐᔪᐊᖅ ᐱᖓᓐᓇᖓᓂ ᓄᓇᓕᓕᒫᖏᑦ 2023-ᒥ 

ᐅᖃᖃᑎᒋᔭᐅᔪᒫᕐᓂᐊᖅᑐᑦ ᐋᖅᑭᔅᓯᓇᓱᓪᓗᑕ ᖃᑦᑎᑦ ᓇᓄᖅᑕᐅᒍᓐᓇᕋᔭᕐᒪᖔᑕ ᐆᒪᔪᓕᕆᔨᕐᔪᐊᒃᑯᓐᓄᑦ 

ᑐᓂᔭᐅᔪᒫᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᑦ ᒥᓂᔅᑕ ᐊᒻᒪ ᐱᓕᕆᔩᑦ ᑭᓇᐅᒐᓗᐊᑭᐊᖅ ᐋᓐ−ᒧᕇ? 

ᓇᐃᔫᒥ.  

 

ᐊᐱᖅᑯᑎᒐ ᐊᔾᔨᑐᐃᓐᓇᖓ ᑕᓯᐅᔭᕐᔪᐊᑉ ᓂᒋᐊᑕ ᓇᓄᖏᓐᓂᒃ ᐊᐱᖅᑯᑎᖃᕐᒥᔪᖓ. ᑕᐃᒃᑯᐊ 

ᖃᑦᑎᐅᓱᒋᔭᐅᒻᒪᖔᑕ ᓇᓄᐃᑦ ᒫᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᓯᐅᔭᕐᔪᐊᑉ ᓂᒋᐊᓂ 

ᓇᓄᖏᑦ ᓈᓴᖅᑕᐅᓯᒪᔪᐃᑦ ᒫᓐᓇ ᓄᓇᓕᓐᓄᑦ ᖃᐅᔨᒋᐊᕐᓂᕐᒥᒃ ᐱᒋᐊᖅᐊᓪᓕᐊᓛᓕᕋᓗᐊᖅᑐᒍᑦ.  

ᐊᒻᒪ ᐅᖃᕈᒪᔪᖓ ᖃᑦᑎᐅᓂᖏᑦ ᓇᓄᐃᑦ ᐱᓕᕆᕕᑦᑕ ᐅᓂᒃᑳᓕᐊᕆᓛᖅᑕᖏᑦ ᐱᖓᓐᓇᖅᐸᓯᖓᓂᒃ ᑕᓯᐅᔭᕐᔪᐊᑉ 

ᓈᓴᖅᑕᐅᓯᒪᔪᑦ ᐊᒥᓱᕈᕆᐊᖅᓯᒪᔫᔮᖅᑐᑦ 200-ᓂᒃ ᓇᓄᕐᓂᒃ ᐊᒻᒪ ᑕᐃᒫᒃ ᐊᒥᓲᓂᕋᖅᑕᐅᒋᓪᓗᑎᑦᑕᐅᖅ 

ᐱᖓᓐᓇᖅᐸᓯᖓᓂᒃ.  

 

ᐃᒃᑯᐊ ᑭᓪᓕᖏᓐᓂᒃ ᖃᐅᔨᒪᑦᑎᐊᓲᖑᕙᓪᓚᐃᖏᒻᒪᑕ ᓇᓄᐃᑦ ᐊᒻᒪᑦᑕᐅᖅ ᓄᓇᓖᑦ ᐅᖃᖃᑎᒋᑦᑎᐊᓛᕐᒥᔭᕗᑦ 

ᑕᒪᒃᑯᐊ ᐱᓪᓗᒋᑦ ᓇᓄᖃᓲᑦ ᑕᐅᓇᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᐊᓂᒃ ᐊᐅᓚᑦᑎᓂᖅ, ᐊᕙᑎᓕᕆᔨᒃᑯᑦ I-5 ᒪᒃᐱᒐᖓ. 

$20,034,000. ᐊᖏᖅᐱᓯᐅᒃ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ ᒪᒃᐱᒐᖅ I-3-ᒧᑦ. ᐊᕙᑎᓕᕆᔨᒃᑯᑦ. ᑲᑎᖦᖢᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ ᓂᕈᐊᕈᑕᐅᔭᕆᐊᓖᑦ. $25,909,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑖᒃᑯᐊ ᐊᕙᑎᓕᕆᔨᒃᑯᑦ ᐱᔭᕇᕋᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᐃᑦᑐᑦ ᒪᑐᒋᐊᕈᑏᑦ ᐅᖃᐅᓯᑦᓴᖏᑦ. ᒥᓂᔅᑕ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᒋᕙᒋᑦ ᑕᒪᒃᑯᐊ ᐊᓂᒍᖅᑎᒃᑲᕕᒋᑦ. 

ᖁᔭᓐᓇᒦᕈᒪᒻᒥᔭᒋᑦ ᓂᑭ ᓄᐃᓯ, ᑮᓇᐅᔭᓕᕆᔨᕗᑦ ᐊᒻᒪᓗ ᐱᓕᕆᔪᒻᒪᕆᐅᕙᑦᑐᓂ. ᐊᒻᒪᓗ, ᐋᓪᓚᐅᖏᑦᑐᖅ 

ᒪᓕᒐᓕᐅᕐᕕᒻᒧᑦ, ᔭᐃᓴᓐ ᐊᓕᖅᑲᑐᖅᑐᖅ; ᐊᖏᕋᑖᓚᐅᕐᒪᑦ ᒥᓂᔅᑕᐅᑉ ᑐᖏᓕᒃᑲᓐᓂᕆᓂᐊᓕᖅᑕᖓᓄᑦ ᒫᓐᓇᕋᑖᖅ, 

ᐊᒻᒪᓗ ᐅᐱᒋᓪᓗᒍ.  

 

ᐱᐅᒐᔭᖅᑑᒐᓗᐊᖅ ᑐᓴᐃᓐᓇᖃᑦᑕᕈᑦᑕ ᑐᓴᕈᒥᓇᖅᑐᓂᒃ, ᑭᓯᐊᓂ ᑐᓴᕈᒥᓇᙱᑦᑐᓂᒃ ᑐᓴᕋᒪ, ᐊᒻᒪᓗ ᒪᒥᐊᑦᑐᖓ. 

ᑕᐃᓐᓇ ᓴᐅᒥᓐᓃᑦᑐᖅ ᓱᓕ ᓄᔭᖃᙱᒻᒪᕆᑦᑐᖅ, ᐊᒻᒪᓗ ᓄᖅᑲᓕᕇᖅᑐᓂ ᓄᓇᕗᑦ ᒐᕙᒪᒃᑯᖏᓐᓂᑦ, ᐄᐳᕈᓪᒥ. 

ᑐᓱᑦᑎᐊᖅᐳᖓ ᐃᓐᓇᐅᓕᕐᓂᕐᒧᑦ ᓄᖅᑲᕈᓐᓇᓕᕐᒪᑦ; ᖃᓄᑐᐃᓐᓇᖅ ᐱᔪᒪᔭᒥᓂᒃ ᐱᔪᓐᓇᕐᓂᐊᖅᑐᖅ ᑭᖑᓂᐊᒍᑦ. 

ᐅᖃᐅᑎᔪᒪᕙᕋ, ᖁᔭᓐᓇᒦᒻᒪᕆᒃ ᐱᓕᕆᐊᖃᖃᑦᑕᕋᔅᓯ. ᐃᓕᓐᓂᐊᖅᑎᑦᑎᖃᑦᑕᕐᓯᒪᔪᖅ ᐊᓯᖏᓐᓂᒃ ᐃᓄᓐᓂᒃ 

ᐊᒻᒪᓗ ᖁᔭᒋᔪᒪᓪᓗᒍ. ᖁᔭᓐᓇᒦᕈᒪᒻᒥᔭᕋ ᓯᕗᓕᖅᑎ ᑎᒃᑯᐊᖅᓯᓚᐅᕐᒪᑦ ᑖᒃᓱᒧᖓ ᐃᖅᑲᓇᐃᔮᒧᑦ. 

ᓇᐃᓈᕐᓂᐊᖅᑲᐅᔭᕋᓗᐊᕋ. ᖁᔭᓐᓇᒦᕌᓗᒃ, ᐃᒃᓯᕙᐅᑖᖅ. 

 

>>ᐸᑦᑕᒃᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᓄᐃᔅᓴᖏᒃᑯᕕᑦ, ᒥᔅᑕ ᓅᐳᓪ. ᖁᔭᓐᓇᒦᒃ ᐃᑲᔪᐃᓐᓇᖃᑦᑕᕋᕕᑦ ᓄᓇᕗᒻᒧᑦ. 

ᐅᐸᙱᒃᑯᕕᑦ ᐃᒃᐱᒋᔭᐅᓂᐊᖅᑐᖅ. ᓇᑯᕐᒦᒃ. ᑕᐅᑐᒃᑐᑦ ᐊᓂᔪᓐᓇᖅᑐᑦ ᑭᐳᒥᒃ.  

 

>>ᐸᑦᑕᖅᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ ᐱᒋᐊᒃᑲᓐᓂᖁᓕᖅᑲᕋ. ᒥᓂᔅᑐ ᐊᕿᐊᕈᖅ, ᐱᓕᕆᔨᑎᑦ ᐃᕝᕕᑦ 

ᓴᓂᐊᓃᖁᕕᒋᑦ? 

  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ, ᓴᓂᓐᓃᖁᔭᒃᑲ, ᐃᔅᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓴᕐᓂᑐᐃᓐᓇᕆᐊᓕᒃ. ᒥᓂᔅᑐ ᐊᖏᖅᑳ, ᓴᓂᐊᓃᖃᑕᐅᖁᔨᓪᓗᓂ 

ᐃᖅᑲᓇᐃᔭᖅᑎᖏᓐᓂᒃ? 

 

ᐃᓚᖓ ᑲᑎᒪᔨ: ᐋᒃᑲ.  

 

>>ᐃᒡᓚᖅᑐᑦ 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑎ, ᑖᒃᑯᐊ ᐅᖃᕆᐊᖅᑐᕕᒻᒨᖅᑎᓚᐅᕐᒥᒃᑭᑦ. 

 

ᖁᔭᓐᓇᒦᒃ, ᒥᓂᔅᑐ. ᑎᑎᕋᖅᑕᐅᔪᓐᓇᓂᐊᕐᖓᑦ, ᐱᓕᕆᔨᑎᑦ ᓇᓗᓇᐃᑲᐃᓐᓇᒃᑭᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ ᓴᐅᒥᓐᓃᖅᑐᖅ, ᓯᑏᕙᓐ ᒫᓐᓯᐅᓪ, ᒥᓂᔅᑑᑉ 

ᑐᖓᓕᖓ. ᐊᒻᒪᓗ ᑕᓕᖅᐱᓃᑦᑐᖅ, ᑕᐃᕕᑦ ᓛᓴᓐ, ᒥᓂᔅᑑᑉ ᑐᖓᓕᖓᑕ ᑐᖓᓕᒃᑲᓐᓂᐊ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᖓᑦ, ᒪᑉᐱᒐᖓ E-4−ᖓᓃᑦᑐᒍᑦ ᓱᓕ, ᒪᑉᐱᒐᖓ 60 

ᓄᑖᖅ, ᑐᓂᐅᖅᑲᐅᑎᐅᓯᒪᕗᖅ. ᒥᓂᔅᑑᓇ ᐅᖃᐅᓯᔅᓴᖃᖅᐸᓚᐃᒻᒪᑦ ᓇᐃᑦᑐᒥᒃ. ᐊᑏ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᐊᓕᐊᓇᐃᑦ, ᑖᓐᓇ ᑐᓂᐅᖅᑲᖅᑕᐅᔪᖅ, 

ᑕᕝᕙᓂ ᒫᑦᓯ 8−ᖑᑎᓪᓗᒍ ᐃᔅᓯᕙᐅᑕᕐᒧᑦ ᑎᑎᕋᖅᑐᖃᖃᑦᑕᓚᐅᕐᒪᑦ ᑖᒃᓱᒥ ᐋᖅᑭᐊᒋᐊᕈᑎᒥᒃ. (ᑐᓵᔨᒃᑰᓕᖅᑐᖅ) 

ᐃᔅᓯᕙᐅᑖᖅ, ᒥᔅ ᐳᕉᔅᑑᑉ ᐊᐱᖅᑯᑎᒋᔪᔭᖓ ᑭᐅᓗᒍ ᐱᖓᑦᑎᐅᓚᐅᖅᑐᒥ, ᑐᖁᖓᔪᓕᕆᓂᕐᒧᑦ ᒪᓕᒐᕐᒥᒃ. 

ᒪᒥᐊᑦᑐᖓ, ᐅᖃᕆᐊᖅᑐᖅᓯᒪᔪᐃᑦ ᑭᐅᑦᑕᐅᑎᒋᔪᓐᓇᓚᐅᙱᒻᒪᑕ.  

 

ᑭᓯᐊᓂ ᓇᓗᓇᐃᖅᓯᒍᓐᓇᖅᑐᖓ ᓈᓴᐅᑎᓕᒃ ᐃᓗᓕᖓ 8, ᐊᒻᒪ 1, ᓇᓗᓇᐃᖅᓯᓯᒪᔪᖅ ᑐᖁᖓᔪᓕᕆᓂᕐᒧᑦ 

ᒪᓕᒐᕐᒥᒃ, ᑐᖁᔪᖃᕐᓂᕋᖅᑕᐅᔪᖃᕋᐃᑉᐸᑦ ᑐᖁᖓᔪᓕᕆᔨᒧᑦ, ᐃᒫᒃ ᐃᓅᒍᓐᓃᖅᑐᖃᕐᓂᖅᑲᑦ:  

 

"(a) ᓴᖅᑭᓲᖑᕗᖅ ᐋᓐᓂᖅᓯᕆᔪᖃᕐᓂᖓᓄᑦ,  

ᐱᕐᓗᐊᕿᓂᖅ, ᐃᒻᒥᓃᕐᓂᖅ ᐅᕝᕙᓘᓐᓃᑦ ᐊᓯᖏᑦ ᐱᔾᔪᑕᐅᔪᑦ  

ᐋᓐᓂᐊᖑᙱᑦᑐᖅ, ᐋᓐᓂᐊᕐᓂᖅ ᐅᕝᕙᓘᓐᓃᑦ ᐅᑭᐅᖓ; 

(b) ᓴᖅᑭᑦᑐᖃᓲᖅ ᑲᒪᑦᑎᐊᙱᓐᓂᕐᒧᑦ,  

ᐱᑦᑎᐊᖏᓐᓂᖅ ᐅᕝᕙᓘᓐᓃᑦ ᐱᑦᑎᐊᖏᓐᓂᖅ; 

(c) ᓴᖅᑭᑳᓪᓚᓲᖅ ᐊᒻᒪ ᓂᕆᐅᓇᙱᑦᑐᒃᑯᑦ ᓴᖅᑭᑳᓪᓚᒃᐸᑦ  

ᐃᓅᔪᓐᓃᖅᑐᖅ ᖃᓄᐃᙱᑦᑎᐊᓚᐅᖅᑐᖅ; 

(d) ᐊᑐᓲᖅ ᐃᓗᐊᓂ ᖁᓕᑦ ᐅᓪᓗᑦ ᐋᓐᓂᐊᕕᖕᒦᓚᐅᖅᑎᓪᓗᒍ  

ᐱᓕᕆᔾᔪᓯᖅ ᐅᕝᕙᓘᓐᓃᑦ ᐃᓅᔪᓐᓃᖅᑐᖅ ᑐᖓᐅᓗᐊᖅᑎᓪᓗᒍ ᐅᕝᕙᓘᓐᓃᑦ  

ᐃᒃᐱᖕᓂᐊᔪᓐᓃᖅᐸᓪᓕᐊᓂᖅ; 

(e) ᐊᑐᓲᖅ ᐃᖅᑲᓇᐃᔭᖅᑎᓪᓗᒍ; 

(f) ᓱᓕ ᐃᓅᓪᓗᓂ ᓴᖅᑭᖃᑦᑕᖅᑐᖅ ᐱᑕᖃᙱᖦᖢᓂ  

ᐃᓗᐊᖅᓴᐃᔨᒧᑦ; 

(g) ᓴᖅᑭᑐᖃᓲᖅ ᐃᓅᔪᓐᓃᖅᑐᖅ ᐱᔭᐅᑎᓪᓗᒍ ᐅᕝᕙᓘᓐᓃᑦ  

ᐱᓯᒪᓂᖅ ᐃᓱᒪᖅᓱᕐᓗᓂ ᒪᓕᒃᓗᒍ ᒪᓕᒐᖅ  

ᐊᓄᓪᓚᒃᓰᕕᒃ, ᑮᒃᑕᖅᑐᖅ, ᑎᒍᔭᐅᓯᒪᕝᕕᒃ, ᐋᓐᓂᐊᕕᒃ  

ᐱᓕᕆᕝᕕᒃ ᐅᕝᕙᓘᓐᓃᑦ ᐊᓯᖏᑦ ᐃᓂᒋᔭᐅᔪᑦ; ᐅᕝᕙᓘᓐᓃᑦ 

(h) ᓴᖅᑭᑦᑐᖃᓲᖅ ᐃᓅᔪᓐᓃᖅᑐᖅ ᑎᒍᔭᐅᑎᓪᓗᒍ  

ᐱᓯᒪᔭᐅᔪᖅ ᐸᓖᓯᒧᑦ." 

ᑕᕙᓂ ᓇᓕᐊᓐᓂᑐᐃᓐᓇᑦᑎᐊᖅ ᐃᓅᒍᓐᓃᖅᑐᖃᕐᓂᕋᐃᑉᐸᑦ ᑐᖁᖓᔪᓕᕆᔨ ᖃᐅᔨᓴᖅᑕᐅᑎᑦᑎᒍᓐᓇᖅᑐᖅ. 

ᑭᓯᐊᓂᓕ ᓈᓴᐅᑎᖓ 1 ᐃᓚᖃᕐᓗᒋᑦ G ᐊᒻᒪ H, ᐊᓯᒎᕐᕕᖃᓲᖑᖏᑦᑐᖅ ᐅᑯᐊ ᐱᔾᔪᑕᐅᑎᓪᓗᒋᑦ, 

ᖃᐅᔨᓴᖅᑕᐅᒋᐊᖃᓲᖅ. ᐊᓄᓪᓚᑦᓯᕕᒻᒦᑦᑐᖃᖅᑎᓪᓗᒍ, ᐆᑦᑑᑎᒋᓗᒍ ᐋᖅᑭᐊᕐᕕᒃ ᒪᒥᓴᕐᕕᒃ ᐊᓄᓪᓚᔅᓰᕕᒃ, 

ᐅᕝᕙᓘᓐᓃᑦ ᐋᓐᓂᐊᕕᓕᐊᕐᕕᒻᒥ ᓇᔪᕐᓂᖅᑲᑦ, ᑐᔪᕐᕕᒻᒥᓘᓐᓃᑦ, ᑎᒍᐊᙳᐊᖃᕐᕕᐅᔪᒥᓘᓐᓃᑦ, ᐅᕝᕙᓘᓐᓃᑦ 

ᑎᒍᔭᐅᓯᒪᑎᓪᓗᒍ ᐸᓖᓯᐅᔪᔪᑦ.  

 

ᐊᒻᒪᓗ ᖁᕕᐊᓱᒻᒥᔪᖓ ᓇᓗᓇᐃᖅᓯᒍᓐᓇᕋᒪ ᒥᔅ ᐳᕉᔅᑐᒧᑦ, ᑐᖁᖓᔪᓕᕆᔨᒻᒪᕆᒃ ᐊᖏᖅᓯᒪᓕᕇᕐᖓᑦ 

ᖃᐅᔨᓴᕈᓐᓇᕐᓂᕋᖅᑐᓂ, ᑐᔅᓯᕌᕆᓚᐅᖅᑕᖓᓂᒃ ᑲᑎᒪᔨᕋᓛᖅᑖᕈᓐᓇᕋᔭᕐᒪᖔᑕ ᐃᓚᒌᑦ ᐱᑯᑦᑐᖃᑦᑕᐅᑎᑎᓪᓗᒋᑦ 

ᐃᓅᒍᓐᓃᖅᑐᖃᖅᑎᓪᓗᒍ, ᐃᒻᒥᓃᖅᑐᖃᖅᑎᓪᓗᒍᓘᓃᑦ. ᐅᓪᓗᖏᓐᓂᒃ ᐋᖅᑭᔅᓯᓯᒪᖏᑦᑐᒍᑦ ᖃᖓ 

ᐱᒋᐊᕈᓐᓇᕋᔭᕐᒪᖔᖅ ᑕᒪᓐᓇ, ᑭᓯᐊᓂ ᐅᖃᐅᓯᕆᓚᐅᖅᑕᐃᑦ ᐃᓱᒪᔅᓴᔅᓯᐅᕈᑎᒋᔭᐅᑦᑎᐊᓪᓚᕆᓐᓂᐊᖅᑐᖅ 

ᑐᖁᖓᔪᓕᕆᔨᒻᒪᕆᑦᑎᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᓗᓇᐃᖅᑐᐃᒐᕕᑦ ᒥᓂᔅᑐ. ᒪᑉᐱᒐᖓ E-4−ᒦᑦᑐᒍᑦ. $27,541,000. 

ᐊᑏᓪᓗ, ᐊᖏᔪᖅᑳᖃᕐᕕᖓ E-4 ᒪᑉᐱᒐᖓ, $27,541,000 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ E-5-ᒨᓕᕆᔅᓯ. ᒪᓕᒐᕐᓂᒃ ᒪᓕᑦᑕᐅᑎᑦᑎᓂᖅ, $67,189,000. 

ᐊᐱᕆᒋᐊᓚᐅᓐᖏᓂᓐᓂ, ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ ᒥᓂᔅᑕᒧᑦ; ᐃᒪᐃᒐᔪᒃᑐᖅ, ᐊᒻᒪᓗ ᑕᑯᕙᒃᑭᓪᓗᑕ 

ᑎᑎᖅᓯᒪᔪᒥᒃ ᑕᕝᕙᓂ 0-ᒥᒃ ᐊᒥᐊᒃᑯᖃᖅᑐᒥᒃ ᐊᑭᖃᕈᓐᓃᖅᐸᓪᓕᐊᔪᒥᒃ ᓂᕈᐊᕈᑕᐅᓯᒪᖏᑦᑐᒥᒃ. 

ᑎᓯᐱᕆᐅᑎᓪᓗᒍ, ᒥᓂᔅᑕᐅᓚᐅᖅᓯᒪᔪᖅ ᑕᐃᔅᓱᒪᓂ ᓇᓗᓇᐃᖅᓯᓚᐅᖅᓯᒪᒻᒪᑦ 

ᐊᖏᖃᑎᒌᒍᑎᑕᖃᕐᓂᐊᕐᓂᕋᐃᓪᓗᓂ ᑲᓇᑕᒥ ᐊᑦᑕᓇᖅᑕᐃᓕᒪᑎᑦᑎᔨᒃᑯᓐᓂᒃ ᐃᖅᑭᓖᑦ ᐊᒻᒪᓗ ᐃᓄᐃᑦ 

ᐸᓖᓯᖏᑕ ᑮᓇᐅᔭᖁᑎᖏᓐᓂᒃ. ᑖᓐᓇ ᐅᖃᐅᓯᐅᓯᒪᓐᖏᒻᒪᑦ. ᑐᓴᖅᑎᑕᐅᔪᓐᓇᖅᐱᑖ ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᑯᖓ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᕈᑏᑦ ᐋᔩᕈᑎᒋᔭᐅᔪᑦ. ᐱᓇᓱᐊᕈᓰᖅᑲᐃ ᒪᕐᕉᒃ ᑐᖔᓂᒃ ᐊᑎᓕᐅᖅᑕᐅᓂᐊᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓇ ᐊᐱᖅᑯᑎᒋᓕᕐᒥᓗᒍ, ᑕᐃᒃᑯᐊ ᐊᖏᕈᑏᑦ ᐊᑎᓕᐅᖅᑕᐅᑉᐸᑦ 

ᑕᐃᒪᖃᐃ ᑕᒪᑐᒪᓂ ᐊᕐᕌᒍᒥ ᑮᓇᐅᔮᖅᑖᖅᑎᑕᐅᓂᐊᖅᐸᑦ, ᐅᕝᕙᓘᓐᓃᑦ ᖃᓄᐃᓕᖓᓂᐊᖅᐸ ᒪᓕᒐᓕᕆᔨᒃᑯᓐᓄᑦ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐊᖅᑯᑎᒋᓗᑎᑦ, ᒥᔅᑐ ᒫᓐᓯᐅᓪ ᑭᐅᖁᔭᕋ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒫᓐᓯᐅᓪ. 

 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ. ᑮᓇᐅᔭᓂᒃᑯᐊ ᐊᖏᖅᑕᐅᓯᒪᓕᕇᖅᑐᑦ 

ᑲᑎᒪᕐᔪᐊᕐᓂᖃᓚᐅᖅᑎᓪᓗᓯ ᐊᒻᒪᓗ ᒥᓂᔅᑖᓐᓄᒃ ᑭᐅᔭᐅᒃᐸᑦ, ᐃᓛᒃ, ᐊᑎᓕᐅᖅᑕᐅᒃᐸᑦ ᑮᓇᐅᔭᑦ 

ᖃᐃᕙᓪᓕᐊᓂᐊᖅᑐᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ, ᑖᓐᓇ ᑭᐅᒐᖕᓂ ᑕᐃᒃᑯᐊ ᑮᓇᐅᔭᑦ ᐋᖅᑭᒃᓯᒪᓕᕇᖅᑐᑦ. 

ᒫᓐᓇᕈᓗᒡᓗ ᑮᓇᐅᔭᑦ ᐃᓯᖅᐹᑦ ᑕᒪᑐᒧᖓ ᐊᕐᕌᒍᒧᑦ ᐊᑐᕐᓂᐊᖅᐹ? ᐅᕝᕙᓘᓐᓃᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ 

ᓄᑖᕐᒥᒃ? ᒥᔅᑕ ᒫᓐᓯᐅᓪ. 

 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑲᓇᑕᐅᑉ ᒐᕙᒪᒃᑯᖏᑦ 2022-2023 ᑮᓇᐅᔭᖁᑎᕗᑦ 

2023-2024-ᒧᑦ ᐃᓕᔭᐅᓂᐊᖅᑐᑦ. ᐊᑎᓕᐅᕆᑐᐊᕈᑦᑕ ᑮᓇᐅᔭᑦ ᖃᐃᑕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᖦᖢᖓᓗ ᐅᓇ ᑐᑭᓯᓇᖅᓯᐊᓂᖁᓪᓗᒍ ᐊᒃᑐᖅᑕᐅᓂᐊᕐᒪᑕ ᐅᑯᐊ 

ᐊᑐᕈᒫᕐᓂᐊᖅᑐᑦ.  

ᒪᓕᒐᓕᐅᕐᕕᖕᒥ ᐅᖃᖅᑐᖃᖅᓯᒪᓕᕐᒪᑦ ᑕᐃᒃᑯᐊ ᑮᓇᐅᔭᑦ ᖃᐃᑕᐅᒃᐸᑕ ᒪᓕᒐᓕᕆᔨᒃᑯᑦ ᑮᓇᐅᔭᖁᑎᖏᑦ 

ᓱᕐᕋᓗᐊᔾᔭᐃᖅᓯᒪᓂᐊᖅᑐᑦ ᐃᓚᒃᑲᓐᓂᕐᓂᐊᖅᖢᑎᒃ ᐊᒻᒪᓗ ᑕᐃᒃᑯᐊ ᑐᖓᐅᑦᑎᒡᒍᔪᑦ ᓈᒻᒪᒃᓯᓂᐊᖅᖢᑎᒃ ᓲᕐᓗ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ, ᐸᓖᓯᒃᑯᓪᓗ ᑕᒪᒃᑯᐊᕈᔪᐃᑦ. 

 

ᑕᐃᒃᑯᐊ ᑮᓇᐅᔭᑦ ᑕᐃᒃᑯᐊᓕᒫᖅ ᐅᑯᐊ ᓱᓕ ᐃᓘᓐᓇᖏᑦ ᓱᕐᕋᔾᔮᙱᑦᑑᑦ? ᖄᒃᑲᓐᓂᐊᒍᑦ 

ᑮᓇᐅᔭᓕᖅᑕᐅᑐᐃᓐᓇᕐᓂᐊᖅᑐᑦ? ᒥᔅᑕ ᒫᓐᓯᐅᓪ. 

 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ, ᑖᓐᓇ ᓱᓕᔪᖅ, ᐃᒃᓯᕙᐅᑖᖅ. ᑕᐃᒃᑯᐊ ᓄᑖᑦ 

ᖄᒃᑲᓐᓂᐊᒍᑦ ᐸᓖᓯᒃᑯᓐᓄᑦ ᐊᑐᖃᑦᑕᖅᑐᑦ ᐸᓖᓯᒃᑯᓐᓄᓪᓗ ᑮᓇᐅᔭᖅᑐᕈᑏᑦ. ᑕᐃᒃᑯᐊ ᓱᕐᕋᔾᔮᙱᑦᑐᑦ 

ᖃᓄᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓴᕈᒥᓇᖅᑐᖅ. ᖁᔭᓐᓇᒦᒃ ᓇᓗᓇᐃᕋᕕᐅᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᓪᓗ ᒥᔅᑕ ᒥᓂᔅᑕ ᑐᙵᓱᒋᔅᓯᓗ ᑕᒫᓃᖃᑎᒋᔭᓯ.  

 

ᐱᒋᐊᕈᑎᒋᓗᒍ ᐃᓛᒃ, ᖁᕕᐊᓲᑎᒋᔪᒪᓪᓗᒍ ᑖᓐᓇ ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ ᒪᕐᕉᖕᓂᒃ 

ᐃᑲᔪᖅᑎᑦᑎᐊᕙᓪᓛᓘᖕᓂᒃ ᐃᑲᔪᖅᑎᖃᕐᒪᑦ ᒥᔅᑕ ᓛᓴᓐ ᐊᒻᒪᓗ ᒥᔅᑕ ᐃᐅᓪᔅᕘᑦ. ᐄ, ᑖᒃᑯᓂᐊ ᐊᒃᓱᐊᓗᒃ 

ᐊᔪᙱᑦᑑᖕᓂᒃ ᐃᑲᔪᖅᑎᖃᕋᕕᑦ. 

 

ᐅᓇ ᐊᐱᖅᑯᑎᒋᔪᒪᔭᕋ ᐸᓖᓯᒃᑯᑦ, ᐃᓛᒃ, ᐸᓖᓯᓕᕆᓂᐅᑉ ᒥᒃᓵᓄᑦ ᐊᒻᒪᓗ ᑖᓐᓇ 

ᐅᖃᐅᓯᕆᔭᐅᑲᑕᖃᑦᑕᖅᓯᒪᓪᓗᓂ ᓲᕐᓗ ᓄᕙᒡᔪᐊᕐᓇᐅᓚᐅᖅᑎᓪᓗᒍ ᐃᓱᒪᓕᕆᓂᖅ ᑕᒪᓐᓇ ᐅᖃᐅᓯᕆᔭᐅᒡᒍᖕᒪᑦ 

ᐊᒻᒪᓗ ᐸᓖᓯᒃᑯᑦ ᖃᐃᖁᔭᐅᖃᑦᑕᕐᓂᖏᑦ ᐃᓱᒪᓕᕆᔨᓂᒃ ᐱᖃᑎᖃᖅᖢᑎᒃ.  

 

ᑖᓐᓇ ᒥᓂᔅᑕᕆᔭᐅᔪᖅ ᐅᓂᒃᑳᖁᔭᕋ ᑕᐃᒃᑯᐊ ᐸᓖᓯᒃᑯᑦ ᓄᓇᕗᑦ ᒐᕙᒪᒃᑯᓪᓗ ᑕᒪᑐᒥᖓ 

ᐅᖃᐅᓯᖃᖅᓯᒪᓕᕐᒪᖔᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᒋᑦ ᑐᖏᓕᕋ ᒥᔅᑕ ᒫᓐᓯᐅᓪ 

ᑭᐅᖁᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫᓐᓯᐅᓪ. 

 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐸᓖᓯᒃᑯᑦ ᐃᖅᑲᓇᐃᔭᖃᑎᖃᖅᑐᑦ −ᖃᐃᓐᓇᖅᑐᑦ 

ᐱᔨᑦᑎᕈᑎᓂᒃ ᓄᓇᕗᒻᒥᐅᑦ ᐃᓱᒪᓕᕆᓂᕐᒧᑦ ᐃᓱᒪᓕᕆᔨᓂᒃ ᐃᑲᔪᖅᓱᐃᔨᖃᖃᑦᑕᕈᓐᓇᕐᓂᐊᕐᒪᑕ 

ᖃᐃᖁᔭᐅᑐᐊᖅᐸᑕ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖕᓂᒃᑰᖃᑎᒋᖕᒥᔭᕗᑦ 

ᐃᑲᔪᖅᑎᒋᔭᐅᖃᑦᑕᕈᓐᓇᕐᓂᐊᕐᒪᖔᖏᑦ ᑐᐊᕕᕐᓇᖅᑐᖅᑕᖃᖅᑎᓪᓗᒍ. 

 

ᒫᓐᓇᐅᔪᕐᓕ, ᐃᓚᒋᔭᐅᔪᓕᒫᑦ ᑐᐊᕕᕐᓇᖅᑐᓂᒃ ᐃᓕᓐᓂᐊᖅᑐᑦ ᐋᖅᑮᓇᓱᖕᓂᕐᒥᒃ ᐊᒻᒪ ᐱᕋᔭᒃᑕᐃᓕᑎᑦᑎᓂᕐᒧᑦ 

ᐃᓕᓐᓂᐊᖅᑎᑕᐅᓪᓗᑎᒃ ᐊᒻᒪ ᐃᓚᓕᐅᔾᔭᐅᓯᒪᓪᓗᑎᒃ ᐸᓖᓯᒃᑯᑦ ᐊᕐᕌᒍᑕᒫᑦ ᖃᓄᐃᑦᑐᖃᖅᑐᒥᓂᐅᑎᓪᓗᒍ 

ᐅᖃᓕᒫᒐᕐᒧᑦ. ᐃᓚᒋᔭᐅᔪᑦ ᐃᓕᓐᓂᐊᖃᑦᑕᕆᐊᓖᑦ ᖁᐊᖅᓵᕐᓇᖅᑐᒃᑰᖅᓯᒪᔪᓄᑦ ᑐᓴᐅᒪᑎᓐᓂᐊᕐᓗᒋᑦ, ᐊᒻᒪᓗ 

ᐃᒻᒥᓃᖅᑕᐃᓕᒪᓂᖅ ᐱᔾᔪᑎᒋᓪᓗᒍ.  

 

ᐃᓱᓕᑦᑕᕐᕕᖏᑦ ᓇᓗᓇᐃᖅᓯᒪᙱᑦᑕᕗᑦ ᐃᓱᒪᓕᕆᔩᑦ ᖃᖓᐅᓕᖅᐸᑦ ᒪᓕᖃᑦᑕᕐᓂᐊᕐᒪᖔᑦ ᐸᓖᓯᒃᑯᑦ. ᑭᓯᐊᓂ, 

ᐸᓖᓯᒃᑯᑦ ᒪᓕᒐᓕᕆᔨᒃᑯᓪᓗ ᐊᖏᖃᑎᒌᒃᑑᒃ ᑕᐃᒪᐃᑦᑕᕆᐊᖃᕐᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᒫᓐᓯᐅᓪ ᑕᒪᓐᓇ ᐅᖃᐅᓯᒋᒐᖕᓂ. 

ᐊᒻᒪᓗ ᖁᕕᐊᓇᖅᑐᖅ ᐅᖃᓪᓚᖃᑎᒋᒐᔅᓯᐅᒃ ᐸᓖᓯᒃᑯᑦ.  

 

ᐊᒻᒪᓗ ᑖᓐᓇ ᐊᐱᖅᑯᑎᒋᓂᐊᖅᑲᐅᔭᕋ ᐊᓯᖔᖓᒍᓪᓕ ᐊᐱᖅᑯᑎᒋᓂᐊᓕᖅᐸᕋ. ᑕᐃᒃᑯᐊ 

ᐊᑎᓕᐅᖅᑕᐅᓯᒪᖃᑦᑕᕐᓂᕐᒥᖕᒪᑕ ᖁᓄᔪᕐᓂᐊᕐᓂᑯᐃᑦ ᑎᑎᖅᑲᑎᒍᑦ ᑕᐃᒃᑯᐊ ᓈᓴᐅᑎᖏᑦ ᐱᓚᐅᖅᓯᒪᒐᑦᑎᒃᑯᑦ 

ᓄᓇᕗᒻᒥᐅᑦ ᐊᑎᓕᐅᖅᑕᐅᖃᑕᐅᓯᒪᔪᑦ ᖁᓄᔪᕐᓂᐊᖅᑐᕕᓂᐅᑎᓪᓗᒋᑦ. ᑕᐃᒃᑯᐊ ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ 

ᐊᑎᓕᐅᖅᑕᐅᖃᓯᐅᔾᔭᐅᓯᒪᔪᑦ, ᐅᓇ ᐅᖃᐅᓯᕆᔪᒪᓪᓗᒍ ᑕᐃᒃᑯᐊ ᒪᓗᖕᓇᖅᑐᐊᓗᖕᓂᒃ ᐊᑐᖅᓯᒪᖕᒪᑕ ᓇᑉᐸᖏᓪᓗ 

ᓱᕈᓯᓕᕆᔪᕕᓃᑦ ᐸᓯᔭᒃᓴᙳᖅᑎᑕᐅᓯᒪᓪᓗᑎᒃ. 

 

ᑕᐃᒃᑯᐊ ᐊᓂᔭᕌᖓᑕ ᐊᓄᓪᓚᒃᓰᕕᖕᓂ ᐊᑐᕆᐊᖃᖅᑕᖏᓐᓂᒃ ᓇᓗᓇᐃᖅᓯᕕᐅᖃᑦᑕᕋᑦᑕ ᐃᓄᑐᐊᓂᒃ ᓱᕈᓯᕐᓂᒃ 

ᖃᓂᓪᓕᔭᕆᐊᖃᙱᓪᓗᑎᒃ, ᐃᓐᓇᕐᒥᒃ ᐱᖃᑎᖃᙱᑦᑕᕌᖓᑦ ᐊᒻᒪᓗ ᓯᓚᒥ 

ᐱᙳᐊᕐᕕᖕᓅᖅᑕᐃᓕᒪᔭᕆᐊᖃᕐᓂᖏᓐᓂᒃ ᐃᓕᓐᓂᐊᕐᕕᖕᓄᓪᓗ. ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ: 

ᑕᐃᒃᑯᐊ ᒪᓕᒋᐊᖃᖅᑕᒥᖕᓂᒃ ᓯᖁᒥᑦᑎᔪᓄᑦ ᖃᔅᓯᐅᕙᑦ ᖁᓄᔪᕐᓂᐊᖃᑦᑕᖅᑐᕕᓃᑦ ᓱᕈᓯᕐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓯᖁᒥᑦᑎᔪᑦ 243−ᖑᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᖅᑐᐊᓗᐃᑦ. ᐅᓇ ᐊᐱᖅᑯᑎᒋᔪᒪᓕᕐᒥᓗᒍ: ᐱᓕᕆᕕᓯ 

ᐸᓖᓯᒃᑯᑦ ᖃᓄᐃᓕᐅᖅᐸᑦ ᑕᐃᒪᓐᓇ ᐅᓄᖅᑐᐊᓘᑎᓪᓗᒋᑦ ᒪᓕᒋᐊᖃᖅᑕᒥᖕᓂᒃ ᒪᓕᙱᑦᑐᕕᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᒫᓐᓯᐅᓪ 

ᑭᐅᖁᔭᕋ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐅᓪ. 

 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᓄᖅ ᑐᑭᖃᕐᒪᖔᑕ ᐅᖃᐅᓯᕆᐊᕐᔪᒡᓗᒍ ᓱᕋᐃᒍᑎᒃ: 

ᑖᓐᓇ ᒪᓕᒐᓂᒃ ᒪᓕᒋᐊᖃᖅᑕᒥᖕᓂᒃ ᓯᖁᒥᑦᑎᓪᓗᓂ ᑖᓐᓇ ᐊᑎᓕᐅᖅᑕᐅᓯᒪᙱᑦᑐᕕᓂᖅ ᐊᕐᕌᒍᐊᓂ 

ᐸᐃᑉᐹᓕᕆᓚᐅᙱᒻᒪᑦ ᑐᕌᕈᑎ, ᖃᓄᐃᑦᑐᒥᒃ ᐃᖅᑲᓇᐃᔮᖃᕐᒪᖔᑦ ᑕᒪᒃᑯᓂᖓ ᓇᓗᓇᐃᔭᐃᑦᑎᐊᕆᐊᖃᕐᒪᑦ. 

 

ᐸᐃᑉᐹᑦ ᐅᖃᐅᓯᖃᖅᑐᑦ; ᑭᓱᒥᒃ ᑐᕌᕈᑎᖃᖅᐱᑦ, ᑭᓱ ᐃᖅᑲᓇᐃᔮᕆᕕᐅᒃ, ᑕᒪᒃᑯᐊᕈᓘᔭᐃᓪᓗ. ᐱᕋᔭᒃᓯᒪᔪᖅ 

ᐊᑎᓕᐅᖅᓯᒪᙱᒃᑳᖓᑦ, NSOR−ᒧᑦ ᐊᐅᓚᑦᑎᔨ, ᑲᓇᑕᓕᒫᒥ ᓄᓕᐊᕐᓗᖕᓂᒃᑯᑦ ᐱᕋᔭᒃᓯᒪᔪᓄᑦ ᓇᓗᓇᐃᔭᕐᓂᕐᒧᑦ 

ᐊᐅᓚᑦᑎᔨ, ᖃᐅᔨᑎᑦᑎᓂᐊᖅᐳᖅ ᓄᓇᓕᖕᓂ ᐸᓖᓯᒋᔭᐅᔪᓂᒃ ᐃᒪᐃᓐᓂᖓᓄᑦ, ᐃᒪᓐᓇᐅᓂᖓᓄᑦ, 

ᖃᐅᔨᒪᙱᖦᖢᑎᒍᑦ ᓇᓃᒻᒪᖔᑕ. ᑕᐃᒃᑯᐊ ᑎᑎᕋᖅᓯᒪᙱᒻᒪᑕ ᐃᓗᓪᓕᖅᓱᕆᐊᓕᖕᓂᒃ ᓱᓕ. 

 

ᑕᒪᓐᓇ ᒥᑭᒡᓕᑎᓐᓇᓱᐊᓐᖏᑕᕋ, ᑭᓯᐊᓂᓕ ᑕᐃᒪᐃᓕᖓᑐᐃᓐᓇᕐᒪᑦ. ᓄᓇᓕᓐᓂ ᐸᓖᓯᒃᑯᖏᑦ 

ᓇᓂᓯᔭᖅᑐᕐᓂᐊᖅᑐᑦ ᐃᓄᖕᒥᒃ, ᑎᑎᕋᕐᕕᓕᐊᕈᑎᓗᓂᐅᒃ, ᐊᒻᒪᓗ ᐸᐃᑉᐹᓕᕆᓗᑎᒃ. ᑕᐃᓐᓇ ᑲᒪᔨᐅᔪᖅ 

ᐃᓄᖃᓚᐅᓐᖏᒻᒪᑦ ᕿᓚᒥᕈᓗᒃ ᐊᒻᒪᓗ ᒫᓐᓇᐅᔪᖅ ᐃᖅᑲᓇᐃᔭᖅᑎᖃᖅᑐᓂ. ᐅᖃᐅᓯᕆᓯᒪᔭᕗᑦ ᐸᓖᓯᒃᑯᑦ, ᐊᒻᒪᓗ 

ᓄᑖᖅ ᐊᖓᔪᖅᑳᕆᓂᐊᓕᖅᑕᖓ ᐊᖏᖃᑎᖃᖅᑐᖅ, ᑖᓐᓇ ᓈᓴᐅᑎ ᖁᑦᑎᒃᑐᒻᒪᕆᐊᓘᖕᒪᑦ. 

ᑕᐃᓐᓇ ᐊᐅᓚᑦᑎᔨᐅᔪᖅ ᑲᒪᓪᓗᐊᑕᖁᔭᕋᓗᐊᕗᑦ ᑕᐃᒃᑯᐊ ᐸᐃᒃᐹᓕᕆᓂᐅᔪᑦ ᐱᔭᕇᖅᑕᐅᖃᑦᑕᕐᓗᑎᒃ ᐊᒻᒪᓗ 

ᑕᐃᒃᑯᐊ ᐱᕋᔭᒃᓯᒪᔪᑦ ᐅᓪᓗᒥᒧᑦ ᐊᖑᒻᒪᑎᑎᑕᐅᓗᑎᒃ ᑎᑎᕋᖅᑕᐅᕕᖏᓐᓂ. ᐊᖏᖅᓯᒪᕗᑦ "V"-ᒥᐅᑕᓂᒃ ᐊᒻᒪ 

ᒪᓕᒐᓕᕆᔨᒃᑯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᔪᒪᓕᕆᓪᓗᒍ, ᑕᐃᒃᑯᐊ ᐊᑎᓕᐅᖅᑕᐅᓯᒪᔪᑦ 

ᐅᓗᕆᐊᓇᖅᑑᓂᕋᖅᑕᐅᓲᖑᒻᒥᖕᒪᑕ ᓲᕐᓗᖃᐃ ᐊᑕᐅᓯᐊᕐᓇᑎᒃ ᓯᖁᒥᑦᑎᔪᕕᓂᐅᖕᒪᑕ. ᑕᐃᒃᑯᐊ 

ᐃᓗᕆᐊᓇᖅᑑᓂᕋᖅᑕᐅᔪᑦ ᒪᓕᒋᐊᖃᖅᑕᒥᖕᓂᒃ ᓯᖁᒥᑦᑎᖃᑦᑕᖅᓯᒪᓂᑰᒋᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓄᖔᖅᑐᓂᒃ 

ᐊᒡᒍᖅᑐᖅᑕᐅᓯᒪᔪᓂᒃ ᐱᓯᒪᙱᑦᑐᒍᑦ. ᐊᒡᒍᖅᑐᖅᑕᐅᓯᒪᓕᖅᑎᓪᓗᒋᑦ ᓴᖅᑭᑦᑎᔪᓐᓇᖅᑐᒍᑦ. ᒫᓐᓇ, ᒫᓐᓇ, 

ᐱᓯᒪᙱᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓪᓗᖓ ᑖᓐᓇ ᑭᐅᔪᓐᓇᕐᒪᖔᑦ ᐆᒥᖓ, ᐊᕐᕌᓂ ᑕᒪᒃᑯᓂᖓ 

ᐱᓕᕆᐊᖃᖅᑎᓪᓗᑕ ᐸᓖᓯᒃᑯᓂᒃᑯᐊ ᑎᓴᒪᓂᒃ ᐃᓄᑐᐃᓐᓇᕐᓂᒃ ᐃᖅᑲᓇᐃᔭᖅᑎᑖᕐᓂᐊᓚᐅᖅᓯᒪᔪᑦ ᐊᕐᕕᐊᑦ 

ᐃᓚᒋᔭᐅᖃᑕᐅᓪᓗᓂ. ᖃᓄᐃᓕᖓᓕᕐᒪᖔᑦ ᑕᒪᓐᓇ ᑐᓴᖅᑎᑕᐅᔪᒪᔪᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒍ. ᐅᓐᓄᒃᓯᐅᓚᐅᕋᑦᑕ 

ᑕᒪᒃᑯᐊ ᒥᒃᓵᓄᑦ ᐅᓂᒃᑲᐅᔾᔭᐅᓪᓗᖓ. ᐊᕐᕕᐊᑦ ᑕᒪᑐᒪᓂ ᐊᕐᕌᒍᒥ ᐃᖅᑲᓇᐅᔭᖅᑎᑖᕐᓂᐊᖅᑐᑦ ᐊᒻᒪᓗ ᐊᓯᖏᑦ 

ᑐᐊᕕᕐᓇᖅᑐᑦ ᐱᔾᔪᑎᒋᓪᓗᒋᑦ ᐊᓯᐊᓄᑦ ᓄᓇᓕᖕᓄᑦ ᓄᒃᑎᑕᐅᓚᐅᖅᑐᑦ. 

 

2022-2024-ᒥ ᐊᕐᕕᐊᑦ ᐃᓕᔭᐅᖃᓯᐅᔾᔭᐅᓯᒪᔪᖅ ᐸᓖᓯᑖᒃᑲᓐᓂᕐᓂᐊᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᖅᑲᐅᔪᖓ ᑕᐃᒃᑯᐊ ᐸᓖᓯᐅᙱᑦᑐᑦ. ᑎᓴᒪᓂᒃᑯᐊ 

ᐸᓖᓯᐅᙱᑦᑐᑦ ᐃᖅᑲᓇᐃᔭᖅᑎᑖᕆᔭᐅᓂᐊᓚᐅᕐᒪᑕ ᐊᕐᕕᐊᑦ ᐃᓚᒋᔭᐅᖃᑕᐅᓪᓗᓂ. ᐸᓖᓯᒃᑯᓐᓂᒃ 

ᐃᖅᑲᓇᐃᔭᕐᓗᑎᒃ ᐅᖄᓚᐅᑎᓂᒃ ᑭᐅᖃᑦᑕᕐᓗᑎᒃ. ᐸᓖᓯᐅᙱᑦᑐᑦ, ᐃᓄᑐᐃᓐᓇᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓛᓴᓐ ᑭᐅᖁᓪᓗᒍ. 

 

ᐃᒃᓯᕙᐅᑕᖅ: ᒥᔅᑕ ᓛᓴᓐ. 

 

ᓛᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᓵᓐᓃᑦᑐᑦ ᐊᕐᕕᐊᑦ ᑕᕝᕙᓃᖃᑕᐅᙱᑦᑐᖅ 

ᐱᓇᓱᐊᕈᓯᐅᓂᐊᖅᑐᒥ ᑲᑎᒪᖃᑎᒌᖕᓂᐊᖅᑐᒍᑦ, ᑲᑎᒪᓂᐊᖅᑐᒍᑦ ᑮᓇᐅᔭᓕᕆᓗᑕ ᐊᒻᒪᓗ 

ᐅᖃᐅᓯᕆᖃᓯᐅᑎᓂᐊᖅᖢᑎᒃᑯᑦ ᑕᐃᒃᑯᐊ ᐃᓄᑐᐃᓐᓇᐃᑦ ᐸᓖᓯᒃᑯᓐᓂ ᐃᖅᑲᓇᐃᔭᕐᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓛᓕ, ᒥᔅᑕ ᓛᓴᓐ. ᒥᔅᑕ ᐊᕿᐊᕈᖅ. 

ᓛᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓛᓕ, ᒥᔅᑕ ᓛᓴᓐ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᒥᐊᓇᖅᑐᖅ ᐅᓄᖅᑐᑦ ᖃᓪᓗᓇᐅᔭᕈᓐᓇᙱᒻᒪᑕ 

ᐃᓐᓇᐃᓪᓗ ᐅᓄᖅᑑᓪᓗᑎᒃ. ᒫᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᓕᖕᓄᑦ ᐃᓐᓄᐃᓂᐊᕐᒪᖔᑦ 

ᐸᓖᓯᐅᙱᑦᑐᓂᒃ ᐃᖅᑲᓇᐃᔭᖅᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐊᒍᒋᖕᒪᒍ ᐊᐱᖅᑯᑎᐊ, ᐊᒋᕆᑲᐅᑎᒋᓗᒍ ᒥᔅᑕ ᓛᓴᓐᒧᒃᑲᓐᓂᖅ. 

 

ᓛᓴᓐ (ᑐᓵᔨᑎᒍᑦ): ᐅᐊᑦᑎᐊᕈᐊᐃ. ᒪᒥᐊᓇᖅ. ᖁᔭᓐᓇᒦᒡᓗ ᑖᓐᓇ ᐊᐱᖅᑯᑎᒋᒐᖕᓂ. ᒫᓐᓇ ᐊᕐᕌᒍᓄᑦ 

ᐊᑕᐅᓯᐅᙱᑦᑐᓄᑦ ᑮᓇᐅᔭᑦ ᐃᖃᓗᒃᑑᑦᓯᐊᖅ, ᐃᖃᓗᐃᑦ, ᑲᖏᖅᖠᓂᖅ, ᓴᓂᑭᓗᐊᖅ, ᒥᑦᑎᒪᑕᓕᒡᓗ ᐊᒻᒪᓗ 

ᐱᖓᓱᑦ ᐃᓐᓄᒃᑕᐅᓯᒪᙱᑦᑐᑦ ᖁᕐᓗᖅᑑᖅ, ᐸᖕᓂᖅᑑᖅ ᐊᒻᒪᓗ ᑭᙵᐃᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᓴᓐ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᑦᑐᓂᒃ ᒪᓕᒐᓂᒃ ᒪᓕᖃᑦᑕᕋᔅᓯ ᓇᒧᑦ ᐃᓐᓄᐃᓂᐊᕌᖓᔅᓯ? 

ᒪᓕᒐᓂᒃ ᒪᓕᒃᖢᓯ ᐃᓐᓄᒃᑕᐅᓲᖑᖕᒪᑦ. ᐃᓐᓇ ᓴᓂᑭᓗᐊᖅ ᐊᕐᕕᐊᓂᒃ ᒥᑭᓐᓂᖅᓴᐅᖕᒪᑦ ᐱᕋᔭᒃᐸᒃᑐᖅᑲᐃ 

ᐅᓄᕐᓂᖅᓴᐅᖕᒪᑕ. ᐋᒪᐃᑦ. ᖃᓄᖅ ᑕᐃᒃᑯᐊ ᐃᓕᔭᐅᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᒨᖅᑳᕐᓗᖓ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖅᑯᑎᒋᓗᑎᑦ ᒥᔅᑕ ᒫᓐᓯᐅᓪ 

ᑭᐅᖁᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫᓐᓯᐅᓪ. 

 

ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑕᐅᓯᐅᙱᑦᑐᖅ ᐱᔾᔪᑕᐅᔪᓐᓇᖅᑰᖅᑐᖅ ᓇᓗᓇᐃᔭᖅᑕᐅᓯᒪᔪᑦ 

ᐸᓖᓯᒃᑯᓐᓂ ᐊᑐᐃᓐᓇᐅᑎᒋᓂᖓ ᐃᒡᓗ, ᑖᓐᓇᐅᖦᖤᖅᐳᖅ, ᐃᒡᓗᖃᕐᓂᖅ ᑲᔪᖏᕈᑎᓪᓚᕆᐅᕙᖕᒪᑦ 

ᐃᖅᑲᓇᐃᔮᖅᑖᕋᓱᒍᒪᔪᓄᑦ. ᐊᒻᒪᓗ ᖃᓄᖅ ᐱᔭᒃᓴᖃᖅᑎᒋᕙᖕᒪᖔᑕ ᐸᓖᓯᒃᑯᑦ, ᐃᓄᒋᐊᒃᑎᒋᓂᖏᑦ  

ᒪᓕᑦᑕᐅᑦᓴᐃᓐᓇᖏᒻᒪᑕ. ᐊᒻᒪᓗ ᓄᓇᓕᓐᓂ ᑕᑯᔪᒪᒑᖓᑕ ᐊᑕᐅᓯᐅᙱᓚᑦ ᑕᐅᑐᒐᔭᙳᐊᖅᑕᕗᑦ ᐊᕐᕕᐊᑦ 

ᒥᑭᓪᓕᑎᓇᓱᓪᓗᒎᔾᔭᖏᑦᑐᖅ ᒥᔅᑕ ᓛᓴᓐ ᑖᓐᓇ ᐅᖃᐅᓯᕆᔪᓐᓇᓪᓗᐊᕐᒥᔮ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒪᖄ ᒥᓂᔅᑕ ᑐᓴᖅᑎᑦᓯᔪᓐᓇᖅᐸᑦ ᑲᑎᒪᔨᐊᓛᓂᒃ ᑲᑎᒪᓚᐅᖅᑎᓪᓗᓯ 

ᓇᓪᓕᐊᑦ ᓄᓇᓖᑦ ᕿᒥᕐᔭᐅᒻᒪᖔᑕ ᐊᒻᒪ ᖃᑦᓯᑦ ᐃᖅᑲᓇᐃᔮᑦ ᓴᖅᑭᑕᐅᒐᔭᕐᒪᖔᑕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᓛᓴᓐ ᐃᑲᔪᖅᑐᐃᓛᕐᒪᑦ ᐊᕐᕕᐊᓂ 

ᐱᑕᖃᕆᐊᖃᕋᑦᑕ.  

 

ᒪᑐᐃᕈᑎᖓᓅᕈᒪᓪᓗᖓ ᒥᓂᔅᑕᐅᑉ ᒪᑉᐱᒐᐅᑉ ᐊᐃᑉᐹᓃᑦᑐᓂᒃ ᐊᔾᔨᒋᙱᐊᕐᔪᒻᒪᒍ ᐃᓚᖓᑦ ᒪᓐᓇ ᐊᐅᓚᐅᑎᓂᒃ 

ᓴᓇᔭᐅᒋᐊᖃᕐᓂᖏᓐᓄᑦ ᐅᕝᕙᓗ ᐋᖅᑭᒋᐊᖅᑕᐅᒋᐊᖃᕐᓂᖓᓂᒃ ᐊᒻᒪ ᓱᒻᒪᑦ ᐃᖅᑲᖅᑐᐃᕕᓕᕆᔨᒃᑯᑦ 

ᐊᑭᓕᖅᑐᐃᒻᒪᖔᑕ ᐸᓖᓯᒃᑯᑦ ᐱᐊᓂᒃ ᓄᓇᒃᑰᕈᑎᖓᓐᓂᒃ ᓴᓇᖃᑦᑕᖅᑰᖏᒃᓱᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓪᓗᒍ ᐸᓖᓯᒃᑯᑦ 

ᑮᓇᐅᔭᖅᑑᑎᖃᔪᙱᒻᒪᑕ ᐊᐱᕆᓚᕿᔪᕗᑦ ᒐᕙᒪᒃᑯᓐᓂᒃ ᐃᑲᔪᖅᑕᐅᔪᒪᑉᓗᑎᒃ ᒐᕙᒪᕗᑦ ᐊᐱᕆᓯᒪᕙᕗᑦ ᑮᓇᐅᔭᓂᒃ 

ᑕᒪᑐᒧᖓ ᑕᐃᒪᐃᒻᒪᑦ ᑕᕝᕙᓂ ᑮᓇᐅᔭᖅᑑᑎᔅᓴᓂᒃ ᐱᙱᓚᖅ ᐃᑲᔪᖅᑕᐅᓂᖃᖅᑑᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊᓗ ᐊᐅᓚᐅᑎᐅᑉ ᓴᓇᔭᐅᒋᐊᕐᓂᖓ ᐅᕝᕙᓗ 

ᑭᖑᕕᖅᑕᐅᒐᔭᕐᓂᖓᖃᐃ ᑭᓲᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᒥᐊᓇᐅᒐᓗᐊᖅ 

ᐊᐱᖅᑯᑎᒋᔭᕗᑦ ᓄᓇᕗᑦ ᒐᕙᒪᒃᑯᑦ ᐊᑭᓕᕋᔭᖅᑖᑦ ᐃᓛᑦ ᐊᑭᖓ ᐊᑭᒋᒐᔭᖅᑕᖓ ᐊᓯᔾᔨᖅᑕᐅᑉᐸᑦ $500,000 

ᐅᖓᑖᓃᒃᑲᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᓄᓇᖃᖅᑳᖅᑐᐃᑦ ᐃᓄᐃᓪᓗ ᐸᓖᓯᐅᓂᕐᒧᑦ ᐊᖏᕈᑎᐅᑐᐊᖅᐸᑦ 

ᑖᓐᓇ ᓄᓇᕗᑦ ᒐᕙᒪᒃᑯᑦ ᐊᖏᕈᑎᒋᓯᒪᔭᖓᑦ ᐊᑦᑎᒋᐊᓛᖅᑑᖅ? ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᒫᓐᓯᐊᓪ 

ᑭᐅᒍᓐᓇᖅᐸᒍ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓛᒃ ᑐᓴᐅᒪᓂᐊᕋᑦᑕ ᓱᒻᒪᑦ ᓴᖅᑭᑉᐸᕋ 70-ᐳᓴᑦ, 30-ᐳᓴᒥᒃ 

ᐊᑭᓖᖃᑎᒌᑉᐸᑲᑦᑕ. 52-ᐳᓴᑦ, 48-ᐳᓴᒻᒦᓕᕋᔭᕐᖓᑦ ᐊᖏᕈᑎᓕᐅᖅᓯᒪᓕᖅᑲᑦ ᓄᓇᖃᖅᑳᖅᑐᑦ 

ᐸᓕᓯᖑᖅᐸᓪᓕᐊᓂᕐᒧᑦ ᐱᓕᖅᐸᑦ. ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᑎᓕᐅᓚᐅᕐᓗᑕ ᓄᓇᖃᖅᑳᖅᑐᐃᑦ ᐃᓄᓐᓄᓪᓗ 

ᐸᓖᓯᓕᕆᓂᐅᔪᒥᒃ ᒪᕐᕈᐃᓂᒃ ᑳᓐᑐᕌᖃᓛᖅᑐᒍᑦ ᐸᓖᓯᓕᕆᓂᕐᒧᑦ ᓄᑖᑦ ᓄᓇᖃᖅᑳᖅᑐᓄᑦ ᐃᓄᓐᓄᓪᓗ 

ᐸᓖᓯᓕᕆᓂᖅ ᐃᓚᐅᓇᔭᖅᑐᑦ ᓱᓕᑉᐸᑦ ᐃᒃᓯᕙᐅᑕᖅ ᓱᓕᓵᕐᒪᑦ ᒐᕙᒪᑐᖃᒃᑯᑦ ᐊᑭᓖᓛᖑᒐᔭᖅᓱᑎᒃ ᑭᓯᐊᓂᑦᑕᐅᖅ 

ᓄᓇᕗᑦ ᒐᕙᒪᒃᑯᑎᒍᑦ ᐸᓖᓯᒃᑯᓐᓂᒃ ᐊᖏᕈᑎᖃᕋᑦᑕ 70, 30-ᒦᑦᓱᓂ ᐊᑭᖓ ᐸᓖᓯᐅᑉ ᑖᔅᓱᒪ ᐊᑖᓃᒃᑲᔭᖅᑐᑦ 

ᐊᖏᕈᑎᒋᓯᒪᔭᑦᑕ ᐸᓖᓯᒃᑯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᑦᑎᐊᕋᕕᐅᒃ. ᐊᑎᖁᑎᓐᓃᒻᒥᔪᖅ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᐸᓕᐊᒐᒃᑭᑦ ᓱᓕ ᐊᐱᖅᑯᑎᒃᑲ ᑐᙵᓱᒋᑦ ᐅᑎᕐᒥᒐᕕᑦ. 

ᖁᕕᐊᒋᔭᕋᓗᐊᕋ ᐊᐱᖅᑯᑎᒋᖃᑦᑕᓚᐅᖅᑕᓐᓄᑦ ᑭᐅᔾᔪᑎᐅᖃᑦᑕᖅᓯᒪᔪᓂᒃ.  

 

ᐊᐱᖅᑯᑎᒐᖃᐃ ᒫᓐᓇ ᓯᕗᓪᓕᖅᐹᖑᓗᒍ. ᐊᖏᕈᑎᒥᒃ ᐸᓖᓯᒃᑯᓐᓂᒃ ᐊᖏᕈᑎᑕᖃᖅᐹ ᓲᕐᓗ 

ᑐᓂᐅᖅᑲᖅᑕᐅᔪᓐᓇᕐᓗᑎᒃ ᑖᒃᑯᐊ ᐅᓂᒃᑳᓕᐅᖅᑕᐅᕙᑦᑐᑦ ᐸᓖᓯᒃᑯᓐᓄᑦ ᐱᕋᔭᒃᐸᑦᑐᓂᒃ ᓈᓴᐅᓯᕆᔨᒃᑯᑦ 

ᑳᓇᑕᒃᑯᓐᓄᑦ ᑐᓂᕙᒃᑖᓂᒃ ᑖᓐᓇ ᑖᔅᓱᒧᖓ ᐃᖅᑲᑐᐃᕕᓕᕆᔨᒃᑯᑦ ᐃᖅᑲᓇᐃᔮᖑᔪᖅ ᐸᓖᓯᒃᑯᑦ ᐃᖅᑲᓇᐃᔮᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐸᓖᓯᒃᑯᓐᓄᑦ 

RCMP ᐃᖅᑲᓇᐃᔮᕆᒐᔭᖅᑖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᒻᒥᒃ ᐸᓖᓯᒃᑯᓐᓂᒃ ᐊᖏᕈᑎᑕᖃᖅᐹ ᑖᒃᑯᐊ 

ᑐᓂᔭᐅᖃᑦᑕᕈᓐᓇᕐᓗᑎᒃ ᑐᓴᕋᔅᓴᑦ ᐃᖅᑲᑐᐃᕕᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᑎᖃᒻᒪᕆᙱᑦᑐᖅ ᑕᒪᑐᒧᖓ 

ᑭᓯᐊᓂ ᑐᑭᒧᐊᒍᑎᒧᑦ ᐊᖏᖃᑎᒌᑦᓯᒪᒐᑦᑕ ᐃᖅᑲᖅᑐᐃᕕᓕᕆᔨᑯ ᐸᓖᓯᒃᑯᓪᓗ ᐊᖏᖃᑎᒌᑦᓯᒪᒻᒪᑕ 

ᐱᓕᕆᖃᑎᒌᑉᐸᓐᓂᐊᓂᕐᒥᓂᒃ. ᑖᓐᓇ ᐱᓕᕆᖃᑎᒌᑦᑎᐊᕐᓂᕗᑦ ᐱᒻᒪᑦ ᑐᓴᕋᔅᓴᖃᒃᑲᓂᕆᐊᖃᕈᑦᑕ 

ᕿᓄᐊᕆᒐᔭᕐᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᐱᒋᐊᕋᔭᕈᑦᑕ ᓈᓚᑲᐃᓐᓇᕐᓗᑕ ᑭᑐᒥᒃ ᑭᓱᓪᓚᑦᑖᒥᒃ 

ᐱᓕᕆᕝᕕᓯ ᐱᓇᓱᓐᓂᐊᖅᐱᓯ ᐃᑲᔪᖅᑕᐅᖁᓪᓗᒋ ᐸᓖᓯᒃᑯᑦ. ᐊᑐᓕᖅᑎᑦᑎᓂᐅᒐᔭᖅᑐᒥᒃ ᐱᓇᓱᐊᖅᑕᐅᓯᒪᔪᒥᒃ 

ᐊᑦᑎᕚᓪᓕᖁᓪᓗᒋᑦ ᐃᓚᒌᓂᒃ ᐱᓂᕐᓗᓐᓂᐅᕙᑦᑐᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐊᖏᕈᑎᒋᓯᒪᔭᕗᑦ 

ᑐᓴᐅᒪᖃᑎᒌᑉᐸᓪᓗᑕ ᑕᓪᓕᒪᐅᒻᒪᑕ ᓯᕗᓪᓕᐅᔾᔭᐅᔪᖅ ᐃᓚᒋᔭᖓᑦ ᐊᔭᐅᖅᑐᐃᓂᖅ ᐊᒻᒪᓗ ᐃᑉᐱᒋᓗᒋᑦ 

ᖃᓄᐃᑕᐅᑐᐃᓐᓇᕆᐊᖃᖅᑐᑦ ᖃᓄᐃᑕᐅᕙᑦᑐᓪᓗ ᐃᓚᒌᓂᒃ. ᐊᐃᑉᐹ ᐱᕙᓪᓕᕆᐊᕐᓗᒋᑦ ᑕᒪᒃᑯᐊ ᓄᓇᖏᓐᓂ 

ᐱᓂᕐᓗᓐᓂᐊᕙᑦᑐᑦ ᐊᑦᑎᕚᓪᓕᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒍᒪᓪᓚᕆᒃᓱᖓ ᑖᑉᓱᒪᙵᑦ ᐃᒻᒪᖄ, ᐊᐱᕆᓚᕿᕗᖓ 

ᐄᓪᓘᕝᕙ ᐋᒃᑲᓘᕝᕙ ᐃᖅᑲᑐᐃᕕᓕᕆᔨᒃᑯᑦ ᐊᑐᐃᓐᓇᖃᕐᒪᖔᑕ ᐸᓖᓯᒃᑯᑦ ᕖ ᐱᓕᕆᕕᖏᑕ ᐅᓂᒃᑳᖏᓐᓂᒃ 

ᑕᒪᒃᑯᐊ ᐸᓖᓯᒃᑯᑦ ᐱᓕᕆᔪᑦ ᐱᕋᔭᑦᑐᓂᒃ ᐅᓂᒃᑳᕐᓂᐅᕙᑦᑐᖅ ᑕᒪᓐᓇ ᐱᕋᔭᑦᑕᐃᓕᓂᕐᒧᑦ ᐸᕐᓇᕝᕕᐅᑉ 

ᐃᓚᒋᓪᓗᓂᐅᒃ.  

 

ᐆᑦᑑᑎᒋᓗᒍᖃᐃ ᑖᓐᓇ ᐅᓂᒃᑳᑦ ᑐᓴᐅᒪᖁᓗᒋᑦ ᓄᓇᓖᑦ ᐱᔾᔪᑕᐅᔪᓂᒃ ᐃᓚᒌᓄᑦ ᖀᒥᓐᓂᐅᕙᑦᑐᓪᓗ ᐱᓂᕐᓗᓐᓃᑦ 

ᓲᕐᓗ ᒪᑯᐊ ᖁᓄᔪᓐᓂᐊᕐᓃᑦ ᐅᕙᓐᓄᑦ ᑕᐅᑐᑦᑎᐊᖅᑐᓂ ᖃᓄᐃᑦᑐᖃᓪᓚᑦᑖᕐᒪᖔᑦ ᐱᒍᑎᓪᓗᐊᑕᐅᓚᖓᒐᓗᐊᕐᒪᑦ 

ᖃᓄᑐᐃᓐᓇᑦᑎᐊᖅ ᐱᓇᓱᑦᑐᖃᕐᓂᐊᕈᓂ ᐊᑦᑎᕚᓪᓕᔭᐅᓂᐊᖅᐸᑦ ᐃᓚᒌᓂᒃ ᐱᓂᕐᓗᓐᓂᐊᕙᑦᑐᖅ ᐅᕝᕙᓗ 

ᐊᐃᑉᐸᕆᔭᒥᒃ ᐱᓂᕐᓗᓐᓂᐅᕙᑦᑐᐃᑦ ᓄᓇᕗᒻᒥ. 

 

ᑐᑭᓯᒍᒪᓪᓗᖓ ᐄ, ᐋᒡᒐ ᐃᖅᑲᑐᐃᕕᓕᕆᔨᒃᑯᑦ ᐸᓖᓯᒃᑯᓐᓂᒃ ᐱᓇᓱᖃᑎᖃᖅᐸᑉᐸᑦ ᑕᒪᒃᑯᐊ ᓄᐊᑕᐅᓯᒪᔪᓂᒃ 

ᑐᑭᓯᒍᑎᑦᓯᐊᕙᐅᒍᓐᓇᕋᔭᖅᑐᓂᒃ ᖃᓄᐃᑦᑐᑦ ᐱᓂᕐᓗᓐᓃᑦ ᐊᑐᖅᑕᐅᓕᕐᒪᖔᑕ ᖃᓄᕐᓗ ᐃᖅᑲᖅᑐᐃᔪᓕᕆᓂᒃᑯᑦ 

ᐱᔭᐅᕙᓪᓕᐊᕙᒻᒪᖔᑕ ᐆᑦᑑᑎᒋᓗᒍᖃᐃ ᑕᒪᒃᑯᐊ ᖃᐅᔨᓴᕐᓂᐅᓯᒪᔪᑦ ᐱᓂᕐᓗᑦᑕᐅᔪᕕᓃᑦ ᑕᒪᒃᑯᐊ 

ᐅᓂᒃᑳᖅᑕᕙᙱᓐᓂᖏᑦ ᖁᓄᔪᓐᓂᐊᖅᑐᖃᕌᖓᑦ ᐅᓄᕐᓂᖅᓴᐃᒡᒎᖅ ᐊᓯᖏᓐᓂᒃ ᐱᓂᕐᓗᓐᓂᐅᕙᑦᑐᑦ ᓴᓂᐊᓂ. 

ᑕᒪᒃᑯᐊ ᐅᓂᒃᑳᖅᑕᐅᕙᙱᑦᑐᑦ ᑲᓇᑕᒥ 78-ᐳᓴᒻᒦᓚᐅᖅᑐᑦ 1999-ᒥ. 88-ᐳᓴᙳᓕᖅᓱᑎᒃ 2004-ᒥ. 

ᖁᑦᑎᕙᓪᓕᐊᓂᖓᓂᒃ ᑐᑭᓯᒐᒃᑯ.  

 

ᐱᔾᔪᑏᓪᓗ ᐊᒥᓱᕈᖅᐸᓪᓗᑎᒃ ᓱᒻᒪᑦ ᐅᖃᐅᓯᖃᕈᒪᓱᐃᑦᑑᒻᒪᖔᑕ ᑕᒪᒃᑯᓂᖓ ᐱᓂᕐᓗᓐᓂᐅᔪᓂᒃ 

ᐊᖏᓂᖅᐹᖑᖃᑕᐅᖅᑰᕐᒪᑦ ᐅᓇ.  

ᖁᔭᓈᖅᑕᐅᑐᐃᓐᓇᕋᔭᕐᒪᑕ ᓱᓕᒻᒪᖔᑕᓘᓐᓃᑦ ᓇᓗᓇᐃᕈᑎᑕᖃᙱᒻᒪᖔᑕᓘᓐᓃᑦ ᑕᐅᑐᑦᑕᐅᓗᑎᒃ, 

ᖄᒃᑲᓐᓂᐊᒍᓪᓗ ᐱᓗᐊᖅᑐᒥᒃ ᓄᓇᓕᓐᓂ ᒥᑭᓐᓂᖅᓴᓂᒃ ᐊᔪᕐᓇᓂᖅᓴᐅᓲᖑᒻᒪᑦ ᐃᖅᑲᑐᐃᔨᓕᕆᔨᒃᑯᑦ 

ᐱᕙᓪᓕᐊᔭᕆᐊᒥᒃ ᐱᓗᐊᖅᑐᒥᒃ ᐊᐃᑉᐸᕇᓂᒃ ᐱᓂᕐᓗᓐᓂᐅᕙᑦᑐᓂᒃ ᐃᓚᒌᓂᓪᓘᓐᓃᑦ.  

 

ᖃᐅᔨᒪᒐᓗᐊᖅᑐᓂ ᑕᑯᕙᒃᑲᓗᐊᖅᑐᓂᓗ ᐃᒫᒃ ᐃᓕᓐᓂᒃ ᐋᓐᓂᖅᓯᔪᒥᓂᕐᒥᒃ ᐃᓕᑕᕆᒋᐊᖃᓪᓚᕆᖅᑰᕐᒪᑦ ᐊᒻᒪᓗ 

ᐸᕐᓇᐅᑎᓕᐅᓪᓚᑦᑖᓕᕐᓗᓂ ᑕᒪᑐᒧᖓ. ᐸᕐᓇᐅᑎᖃᕐᓗᓂᓗ ᖃᓄᖅ ᑭᒃᑯᑦ ᐃᖅᑲᑐᐃᔨᓕᕆᓂᒃᑯᑦ  

ᐱᕙᓪᓕᐊᒍᑎᖃᕈᓐᓇᕐᒪᖔᑕ ᐱᓂᕐᓗᑦᑎᐅᒍᑎᒃ ᐅᕝᕙᓗ ᐱᓂᕐᓗᑦᑕᒥᓂᐅᓐᓂᕈᑎᒃ.  

 

ᐊᒻᒪ ᖃᐅᔨᒪᒻᒥᒐᑦᑕ ᖃᐅᔨᓴᕐᓂᖃᖅᓯᒪᒻᒥᒻᒪᑦ ᓄᑕᖅᑲᓂᒃ ᖁᓄᔪᕐᓂᐊᕈᑎᐅᓯᒪᔪᓂᒃ ᐊᕗᖓᐅᔨᓪᓚᕆᒃᓯᒪᓪᓗᑕᓗ 

ᖃᓄᖅᑑᕋᓱᒃᓱᑕ ᑕᒪᒃᑯᐊ ᓄᑕᖅᑲᓂᒃ ᖁᓄᔪᕐᓂᐊᖅᑕᐅᕙᒃᑐᑦ ᐅᒥᒻᒪᒃ ᐱᓕᕆᕕᑎᒍᑦ ᐊᓯᖏᑎᒍᓪᓗ ᐱᓕᕆᐊᓂᒃ.  

 

ᑐᓴᕐᕕᒋᔪᒪᓪᓗᒋ ᐃᖅᑲᑐᐃᕕᓕᕆᔨᒃᑯᑦ ᑕᒪᓐᓇ ᐊᖏᖃᑎᒌᒍᑎᒋᓯᒪᔭᓯ ᑐᓴᐅᒪᖃᑎᒌᑉᐸᓐᓂᐊᕐᓂᓯᓐᓂᒃ ᖃᓄᕐᓗ 

ᑕᒪᓐᓇ ᐱᓕᕆᐊᓯ ᑐᓴᖅᑎᑦᑎᒍᑎᐅᒃᑲᓂᕐᓂᐊᕐᒪᖔᑦ ᐃᒫᒃ ᓇᓗᓇᙱᑦᑎᐊᖅᑐᒥᒃ ᑐᖅᑯᖅᑕᐅᓯᒪᔪᖅ ᑐᓴᕋᔅᓴᓂᒃ 

ᑐᑭᓯᒐᕕᐅᒃ ᑖᓐᓇ ᐋᒡᒑᕋᔅᓴᐅᖏᒻᒪᑦ ᐊᒻᒪᓗ ᐅᓂᒃᑳᕆᔭᐅᒐᔪᒃᐸᖏᒻᒪᑕ.  

 

ᒥᓂᔅᑕ ᐅᓂᒃᑳᕆᐊᒃᑲᓐᓂᐊᕐᔪᒍᓐᓇᖅᐹ ᐊᖏᕈᑎᒋᓯᒪᔭᑦᑎᓐᓂᒃ ᑐᓴᐅᒪᖃᑎᒌᑉᐸᓐᓂᐊᕐᓂᓯᓐᓂᒃ ᖃᓄᕐᓗ 

ᐊᑑᑎᖃᓪᓗᐊᕐᓂᐊᕐᒪᖔᑦ ᓈᓴᐅᑎᓪᓚᑦᑖᑦ ᖃᐅᔨᒪᒐᑦᑎᒍ ᖃᐅᔨᒪᓪᓚᑦᑖᖅᑕᑎᓐᓂᒃ ᓲᕐᓗ ᑭᓪᓕᖃᕐᓂᐊᕋᑦᑕ 

ᐱᒋᐊᕈᑎᒋᔪᓐᓇᖅᑕᑎᓐᓂᒃ ᐊᒻᒪ ᐆᑦᑐᕈᑎᖃᑦᑎᐊᕈᓐᓇᕐᓂᐊᕋᑦᑕ ᐱᕙᓪᓕᐊᒐᓗᐊᕐᒪᖔᑦ ᑭᓱᑐᐃᓐᓇᕐᒥᒃ 

ᐱᓕᕆᐊᔅᓴᒥᒃ ᐋᖅᑮᒍᑦᑕ ᐊᑐᓕᖅᑎᒃᑲᐃᒍᑦᑕ ᐃᖏᕐᕋᑦᑎᐊᖅᑐᖅ ᖃᐅᔨᒪᒐᔭᕋᑉᑕ ᑖᒃᑯᐊ ᓈᓴᐅᑏᑦ 

ᑕᑯᕙᓪᓕᐊᓕᕈᑦᑎᒍ ᓲᕐᓗ ᑲᑕᔾᔫᒥᓕᖅᐸᑕ ᖃᖓᑭᐊᖅ ᑲᑕᔾᔫᒥᓛᖅᑐᔅᓴᐅᔫᒐᓗᐊᑦ.  

 

ᒥᓂᔅᑕᖃᐃ ᑭᐅᒍᓐᓇᖅᐸᒍ ᑖᓐᓇ ᖁᕕᐊᒋᓇᔭᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓯᕗᓪᓕᖅᐹᖅ 

ᐊᐱᖅᑯᑎᐊᓄᑦ ᐅᖃᖅᑲᐅᖏᓐᓇᒪ ᑮᓇᐅᔭᖃᖅᑎᑦᑎᕙᒻᒥᔪᑦ ᖃᐅᔨᓴᖅᑎᒻᒪᕆᓐᓂᒃ ᑖᒃᑯᐊᓗ ᕖ ᐱᓕᕆᔨᒃᑯᑦ 

ᐃᓚᒌᓄᑦ ᐱᓂᕐᓗᒃᐸᒃᑐᓂᒃ ᑐᑭᒧᐊᑦᑎᒃᑎᔨᖃᕆᓪᓗᑎᒃ ᕿᒥᕐᕈᓲᖑᔪᒥᒃ ᑕᒪᕐᒥᑦᑎᐊᖅ ᐱᓂᕐᓗᒍᑎᐅᔪᒥᓂᕐᓂᒃ 

ᐃᓚᒌᓂᒃ. ᖄᒃᑲᓐᓂᐊᒍᑦ ᖃᐅᔨᓴᖅᑎᒻᒪᕆᐅᔪᖁᑎᑦᑕ ᐃᓕᓐᓂᐊᓂᖃᓲᖑᒻᒥᔪᑦ ᐊᔾᔨᐅᖏᑦᑐᒥᒃ ᑕᒪᒃᑯᐊ 

ᑲᒪᒋᔭᐅᑦᑎᐊᕈᓐᓇᖁᓪᓗᒋᑦ ᐱᓂᕐᓗᑦᑕᐅᑐᐃᓐᓇᕆᐊᖃᖅᑐᑦ ᐱᓂᕐᓗᑦᑕᕕᓃᑦ.  

 

ᐊᒻᒪᓗ ᐸᓖᓯᒃᑯᑦ ᐱᓕᕆᑦᓯᐊᖅᐸᓐᓂᖓᑕ ᓴᓂᐊᒍᑦ ᑕᖅᑭᑕᒫᑦ ᓈᓴᐅᑎᓂᒃ ᖃᐃᑦᓯᔭᐅᕙᒻᒥᔪᒍᑦ ᐊᔾᔨᒌᙱᑦᑐᓂᒃ 

ᐱᕋᔭᒍᑎᐅᔪᒥᓂᕐᓂᒃ ᓄᓇᕗᒻᒥ. ᑖᒃᑯᐊᓗ ᓄᓇᓕᓐᓄᑦ ᑐᓴᕋᔅᓴᐅᑎᑕᐅᓲᖑᒻᒥᔪᑦ ᕼᐊᒻᒪᓚᒃᑯᑎᒍᑦ 

ᓄᓇᓕᐸᐅᔭᒃᑯᓐᓂᓗ ᑕᒫᓂ ᖁᕕᐊᒋᓪᓚᕆᒃᓯᒪᔭᕗ ᑖᓐᓇ ᐸᓖᓯᒃᑯᑦ ᓯᕗᓪᓕᐅᓵᓕᓯᒪᒻᒪᑕ ᐱᕋᔭᑦᑕᐃᓕᓂᕐᒧᑦ 

ᓄᓇᓕᓐᓂᓗ ᐱᓕᕆᖃᑎᖃᖅᐸᓂᕐᒧᑦ.  

 

ᐅᖃᖅᑲᐅᒐᒪ ᒪᕐᕉᒃ ᓯᕗᓪᓕᐊᔾᔭᐅᔫᒃ ᑖᒃᑯᐊᓕ ᐊᓯᖏᑦ ᐱᓇᓱᒃᑲᓄᑦ ᐊᖏᕈᑎᑎᒍᑦ ᐊᔭᐅᖅᑐᐃᓂᖅ 

ᐅᑉᐱᕆᔭᐅᔾᔫᒥᓂᖅ ᑭᒃᑯᓕᒫᓄᑦ ᐃᓄᓐᓂᒃ ᓴᐃᒪᖃᑎᒌᓐᓂᕐᒥᒃ ᒐᕙᒪᒃᑯᓪᓗ ᑭᐅᔭᕆᐊᖃᖅᑕᖏᓐᓂᕐ ᐃᑲᔪᖅᑐᐃᔪᑦ 

ᓄᓇᓕᓐᓂ ᐃᑲᔪᕐᓗᒋᓪᓗ ᐊᑦᑕᓇᖅᑐᒦᑦᑐᑦ ᓄᓇᓖᑦ.  

 

ᑖᒃᑯᓇᓂ ᐱᓕᕆᐊᔅᓴᕗᑦ ᑐᑭᒧᐊᒍᑎᔅᓴᕗᓪᓗ ᐱᓕᕆᕝᕕᖓ ᕖ−ᑯᓐᓄᑦ ᐸᓖᓰᑦ ᖃᐅᔨᓴᖅᑎᒻᒪᕇᑦ 

ᒪᓕᓪᓗᐊᑐᐃᓐᓇᖅᑐᑦ ᓱᕈᓯᓄᑦ ᐃᑲᔫᑏᑦ ᑖᒃᑯᐊ ᐊᖏᕈᑎᑎᒍᑦ ᑕᕝᕘᓇ ᑖᓐᓇ ᐊᖏᕈᑦ ᑕᑯᑎᑦᓯᕗᖅ 

ᐊᖏᖅᓯᒪᑦᑎᐊᕐᓂᑎᓐᓂᒃ ᐱᓕᕆᖃᑎᒌᑦᑐᓕᒫᑦ ᓄᓇᕗᒻᒥ ᑕᒪᒃᑯᐊ ᓄᑕᖅᑲᑦ ᐱᓂᕐᓗᑦᑕᐅᖃᑦᑕᖁᓇᒋᑦ ᐊᒻᒪᓗ 

ᐃᓕᖅᑯᓯᕐᒧᑦ ᐊᑕᑦᓯᐊᕐᓗᓂ ᐃᑉᐱᒋᔭᖃᑦᑎᐊᕐᓗᓂ ᑭᙳᖅᑕᖏᑕ ᓄᑕᖅᑲᑦ ᑕᕝᕙᓃᓪᓗᐊᖅᑐᖅ ᐱᓕᕆᐊᑦᓴᑎᓐᓂ 

ᑐᑭᒧᐊᒍᑎᑦᑎᓂᓪᓗ ᐅᖃᐅᑎᓪᓗᐊᖅᐸᕋ ᒪᓕᒐᓕᐅᖅᑎ ᐊᒃᓱᐊᓗᒃ ᐱᒻᒪᕆᐅᑎᓯᒪᒐᑦᑎᒍ ᑖᓐᓇ ᖁᔭᓐᓇᒦᓪᓗ 

ᓄᐃᒻᒪᒍ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ ᐱᒋᐊᖁᓕᕋᒃᑯ. ᒥᓂᔅᑕ ᐊᕿᐊᕈᖅ ᑕᑉᐹᓂ 

ᐃᒃᓯᕚᖃᑎᖃᕈᒪᕖᑦ? ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᑕᑉᐹᓂᖃᑎᖃᕈᓐᓇᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ. ᐃᓯᖅᑎᑲᐃᓐᓇᒃᑭᑦ. 

 

ᖁᔭᓐᓇᒦᒃ. ᓂᐱᓕᐅᖅᑕᐅᒐᔅᓯ ᑭᓇᒃᑰᒻᒪᖔᑕ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ ᒪᑐᐃᖅᓯᔾᔪᑎᓄᑦ ᑲᔪᓯᓗᑎᑦ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓴᐅᒥᓐᓃᑦᑐᖅ ᔨᒥ ᓅᐳᓪ, ᒥᓂᔅᑑᑉ ᑐᖏᓕᖓ, 

ᐊᒻᒪᓗ ᐅᓇ ᑕᓕᖅᐱᓃᑦᑐᖅ ᐅᐱᒋᑦᑎᐊᖅᖢᒍ ᐊᒻᒪᓗ ᐃᓕᔅᓯᓐᓄᑦ ᑐᓴᖅᑎᑦᑎᓕᖅᓱᖓ ᑖᓐᓇ ᒥᓂᔅᑑᑉ 

ᑐᖏᓕᖓᑕ ᑐᖏᓕᒃᑲᓐᓂᖅᑖᕆᔭᐃᓐᓄᑉᐳᑦ ᓇᐃᔪᒥ ᐸᓪᓗᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑎᐊᖅᐳᖓ ᑕᒫᓃᒍᓐᓇᕋᒪ ᑖᒃᑯᐊ ᐱᓕᕆᕕᒻᒪ ᐸᕐᓇᒃᓯᒪᔭᖏᑦ ᑖᒃᑯᐊ 

ᑮᓇᐅᔭᓄᑦ ᑐᕌᖓᔪᐃᑦ ᑕᕝᕙᓂ ᑮᓇᐅᔭᐃᑦ ᐊᕐᕌᒍᒋᔭᖓᓄᑦ.  

 

ᑖᒃᑯᐊ ᐊᕙᑎᓕᕆᔨᒃᑯᓐᓄᑦ ᐱᓕᕆᕕᒋᖃᑦᑕᑕᒃᑲ ᐸᕐᓇᐃᓯᒪᕗᑦ ᑮᓇᐅᔭᓂᒃ ᑖᔅᓱᒧᖓ 2023-2024 $25.9-

ᒥᓕᐊᓐᓂᒃ, ᑖᓐᓇ ᖁᕝᕙᕆᐊᖅᑐᖅ $1.2-ᒥᓕᐊᓐᓂᒃ ᑕᐃᑲᙵᑦ 2022-2023 ᐱᔾᔪᑎᒋᓪᓗᒍ ᑖᒃᑯᐊ 

ᐃᖅᑲᓇᐃᔭᖅᑏᑦ ᑮᓇᐅᔭᐃᑦ ᐊᑭᑦᑐᕆᐊᓚᐅᕐᓂᖏᓐᓄᑦ. ᑖᒃᑯᐊ ᐊᖏᕈᑎᑖᕋᑖᕐᓂᑰᓪᓗᑕ ᑖᒃᑯᓄᖓ 

ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᒃᑯᑎᒍᑦ.  

 

(ᑐᓵᔨᑎᒎᓕᖅᑐᖅ) ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ, ᐱᓗᐊᖑᐊᖅᑐᓂ ᑲᔪᖏᕈᑕᐅᔪᖅ ᐱᓕᕆᕕᑦᑎᓐᓂ, ᐊᓯᖏᓐᓂᓪᓗ 

ᖄᒃᑲᓐᓂᖓᒍᑦ ᑮᓇᐅᔭᓂᒃ ᑐᑦᓯᕋᖅᐸᑦᑐᑕ ᐊᑑᑎᒋᔭᐅᑦᓯᐊᖁᓪᓗᒋᑦ ᐊᑐᖅᑐᑦᓴᓕᐊᖑᓯᒪᔪᑦ ᑮᓇᐅᔭᐃᑦ. 

ᑲᑐᔾᔨᖃᑎᒌᒍᑎᖃᕐᓂᒃᑯᑦ ᓯᓚᑖᓃᖔᖅᑐᓂᒃ ᑎᒥᐅᔪᓂᒃ ᑕᐃᒫᑦᓴᐃᓐᓇᖅ ᐱᓕᕆᐊᑦᓴᖃᖅᑐᓂᒃ, 

ᓇᓗᓇᐃᖅᓯᒍᓐᓇᖅᓯᒪᔪᒍᑦ $5.82 ᒥᓕᐊᓐᕈᔪᓐᓂᒃ ᓯᓚᑖᓃᖔᖅᑐᓂᒃ ᐊᔾᔨᒌᖏᑦᑐᓄᑦ ᐱᓕᕆᐊᓄᑦ 2022-ᒥ. 

ᑖᒃᑯᐊ ᓯᓚᑖᓃᖔᖅᑐᑦ ᑮᓇᐅᔭᐃᑦ ᑐᕌᖅᑎᑕᐅᓯᒪᔪᑦ ᐱᓕᕆᐊᓄᑦ ᓇᐅᒃᑯᑐᐃᓐᓇᖅ ᐱᓕᕆᕕᑦᑕ ᐃᓗᐊᓂ. 

ᓂᕆᐅᑦᑐᒍᑦ ᓱᓕ ᑮᓇᐅᔭᓂᒃ ᐱᔪᓐᓇᕐᓂᐊᕐᓂᑎᓐᓂᒃ ᓯᓚᑖᓃᖔᖅᑐᓂᒃ ᐊᕐᕌᒎᓂᐊᖅᑐᒥ. 

 

ᓄᓇᕗᒻᒥᐅᑦ ᓱᓕ ᖃᐅᔨᕙᓪᓕᐊᖏᓐᓇᖅᑐᑦ ᐊᑦᑐᐃᓂᖃᖅᐸᓪᓕᐊᓂᖓᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓄᓇᕗᒻᒥ. 

ᖃᓄᐃᓕᒋᐊᕈᑎᖃᕆᐊᖃᕋᑦᑕ ᐊᑦᑐᐃᓂᖃᓗᐊᖁᓇᒍ ᓱᖏᐅᑎᕙᓪᓕᐊᒍᑎᖃᕐᓂᒧᓪᓗ. ᐊᕐᕌᒎᓂᐊᖅᑐᒥ, 

ᐱᓕᕆᕕᑦᑎᓐᓂ ᐱᔭᕇᖅᓯᓛᖅᑐᑦ ᒐᕙᒪᒃᑯᓕᒫᓂ ᐅᓗᕆᐊᓇᖅᑐᒦᒍᑎᖃᕐᓂᕐᒧᑦ ᒪᑭᒪᐃᓐᓇᕋᓱᐊᕐᓂᒧᓪᓗ 

ᖃᐅᔨᓴᕈᑎᖓᓂᒃ. ᑐᕌᒐᖃᖅᑐᖅ ᐋᖅᑭᑦᓱᐃᒐᔭᕐᓂᕐᒧᑦ ᐱᓕᕆᔾᔪᓯᕐᓂᒃ ᖃᓄᖅ ᓱᖏᐅᑎᕙᓪᓕᐊᒍᑎᖃᕈᓐᓇᕐᒪᖔᑦᑕ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᑦᑐᐃᓂᖃᖅᐸᓪᓕᐊᓂᖏᓐᓂᒃ. 

 

ᐊᒻᒪᓗ, ᐱᓕᕆᕕᑦᑎᓐᓂ ᑲᔪᓯᒍᑎᖃᕐᓂᐊᖅᑐᑦ ᓇᓗᓇᐃᔭᐃᓂᕐᒥᒃ ᐃᑲᔪᕈᑎᖃᕐᓂᒥᓪᓗ ᓄᓇᓕᓐᓂᒃ ᖄᒃᑲᓐᓂᖓᒍᑦ 

ᐃᑲᔪᖅᑕᐅᒋᐊᓕᓐᓂᒃ ᐋᖅᑭᑦᓱᐃᓂᕐᒧᑦ ᐊᑐᓕᖅᑎᑦᓯᓂᕐᒧᓪᓗ ᓄᓇᓕᓐᓂ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐅᑎᓂᒃ, 

ᐃᑲᔪᖅᓯᓐᓈᕐᓗᒋᑦ ᓯᕗᒧᒋᐊᕈᓐᓇᖁᓪᓗᒋᑦ ᓇᒻᒥᓂᖅ ᐊᑭᑐᔫᑎᓂᒃ ᐱᖁᑎᕐᔪᐊᓂᒃ ᒪᑭᒪᔪᓐᓇᖅᓯᕙᓪᓕᐊᓂᕐᒧᑦ. 

 

ᐱᓕᕆᕕᑦᑎᓐᓂ ᐱᓕᕆᐊᑦᓴᖃᖅᑎᐅᔪᑦ ᐊᐅᓚᑦᓯᓂᕐᒧᑦ ᐆᒪᔪᓕᕆᓂᕐᒧᑦ ᒪᓕᒐᕐᒥᒃ, 

ᐊᐅᓚᑦᓯᔨᐅᖃᑎᒌᒍᑎᖃᕐᓂᒥᓪᓗ ᓂᕐᔪᑎᓕᕆᓂᕐᒧᑦ ᓄᓇᕗᒻᒥ ᐊᖏᕈᑎᑎᒍᑦ, ᒪᓕᒋᐊᖃᕐᓂᒧᓪᓗ ᓄᓇᕗᑦ 

ᒐᕙᒪᒃᑯᑦ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐱᓕᕆᐊᑦᓴᖏᓐᓂᒃ ᒐᕙᒪᑐᖃᒃᑯᑦ ᐱᖁᔭᖏᑎᒍᑦ, ᑲᓇᑕᒥ ᓄᓇᕐᔪᐊᒥᓗ 

ᐊᖏᕈᑎᓂᒃ, ᐊᖏᖃᑎᒌᒍᑎᓂᓪᓗ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᐅᔪᖅ ᓯᕗᓪᓕᐅᑎᑕᐅᓯᒪᔪᖅ ᐱᓕᕆᕕᑦᑎᓐᓂ ᐱᔭᕇᖅᑕᐅᒐᓱᐊᕐᓂᖓ ᑕᓪᓗᕈᑎᐅᑉ ᐃᒪᖓᓂ ᓇᓄᖏᓐᓂᒃ 

ᓇᓚᐅᑦᓵᖅᑕᐅᓗᑎᒃ ᖃᑦᓯᐅᓂᖏᑦ ᐊᑐᖅᑕᐅᒐᔭᖁᓪᓗᒋᑦ ᓄᑖᒧᑦ ᓄᖑᓗᐊᑦᑕᐃᓕᑎᑦᓯᓂᕐᒧᑦ ᑲᑎᓪᓗᒋᑦ 

ᐊᖑᓇᓱᑦᑕᐅᒍᓐᓇᖅᑐᑦ ᑭᒡᓕᖏᓐᓂᒃ. ᐸᕐᓇᒻᒥᔪᒍᑦ ᑐᓴᕆᐊᕐᕕᖃᕈᑎᖃᕐᓂᕐᒧᑦ ᓄᑖᓂᒃ ᖃᑦᓯᐅᓂᖏᓐᓂᒃ 

ᓇᓚᐅᑦᓵᕈᑕᐅᓯᒪᔪᓂᒃ ᑲᖏᖅᓱᐊᓘᑉ ᐱᖓᓐᓇᖓᓂ, ᑲᖏᖅᓱᐊᓘᑉ ᓂᒋᐊᓂ ᕿᑭᖅᑖᓘᑉ ᐃᑭᖓᓂᓗ 2023-ᒥ. 

 

ᑐᑦᑐᓕᕆᓂᕐᒧᑦ ᐊᐅᓚᑦᓯᓂᖅ ᓱᓕ ᓯᕗᓪᓕᐅᑎᔭᐅᓂᖅᐹᖑᖃᑕᐅᔪᖅ ᐱᓕᕆᕕᑦᑎᓐᓂ, ᐱᓕᕆᕕᕗᑦ 

ᓯᕗᓪᓕᖅᐸᐅᑎᑦᓯᓯᒪᔪᑦ ᖃᐅᔨᓴᕐᓂᕐᒧᑦ ᖃᐅᔨᓴᖅᐸᓪᓕᐊᓂᕐᒧᓪᓗ ᕿᑭᖅᑖᓗᒻᒥ, ᐸᕗᓕ, Dolphin ᐊᒻᒪᓗ Union 

ᐊᒻᒪᓗ ᓴᓪᓕᐅᑉ ᕿᑭᖅᑕᖓᓂ ᑐᑦᑐᖏᓐᓂᒃ 2023/24 ᐊᕐᕌᒍᖓᓂ. 

 

ᓯᕗᒧᒋᐊᕐᓂᕐᒧᑦ, ᓱᓕ ᐊᑐᓕᖅᑎᑦᓯᕙᓪᓕᐊᓂᐊᖅᑐᒍᑦ ᐊᑕᖏᖅᑐᓄᑦ ᐊᐅᓚᑦᓯᓂᕐᒧᓪᓗ ᐸᕐᓇᐅᑎᓂᒃ 

ᐊᖏᖅᑕᐅᓯᒪᔪᐃᓐᓇᐅᓕᖅᑐᑦ ᓄᓇᓕᓐᓂ ᑲᑐᔾᔨᓪᓗᑎᒃ ᐸᕐᓇᐃᓂᕐᒧᑦ ᐊᐅᓚᓯᓂᕐᒧᓪᓗ ᑲᑎᒪᔨᕋᓛᓄᑦ. 

ᐱᒋᐊᕈᑎᖃᕐᓂᐊᖅᑐᒍᑦ ᐋᖅᑭᑦᓱᐃᓂᕐᒧᑦ ᓄᑖᓂᒃ ᒥᕐᖑᐃᖅᓯᕐᕕᓐᓄᑦ ᖁᔭᒋᔭᖃᕐᓂᕐᒧᑦ ᐸᕐᓇᐅᑎᓂᒃ 

ᐊᑐᓕᖅᑎᑕᐅᒐᓱᐊᕐᓗᑎᓪᓗ ᒫᓐᓇᐅᔪᖅ ᐱᕙᒌᖅᓯᒪᔪᑦ. 

 

ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ ᓇᓕᒧᒌᓕᖅᑎᑦᓯᓯᒪᕙᑦᑐᑦ ᓄᓇᒦᖔᖅᑐᓂᒃ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ 

ᓄᖑᓗᐊᑦᑕᐃᓕᑎᑦᓯᓂᕐᒧᓪᓗ ᓂᕐᔪᑎᑦᑎᓐᓂᒃ ᓂᕐᔪᑏᓪᓗ ᓇᔪᖅᐸᑦᑕᖏᓐᓂᒃ ᓯᕗᕚᑦᓴᑎᓐᓄᑦ ᓄᓇᕗᒻᒥᐅᓄᑦ. 

ᐱᓕᕆᐊᕗᑦ ᑐᙵᕕᖃᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᖅᑎᒻᒪᕆᓐᓄᓪᓗ ᖃᐅᔨᓴᕈᑕᐅᕙᑦᑐᓂᒃ 

ᐊᑑᑎᖃᑦᓯᐊᖅᑐᒥᒃ ᓯᕗᒧᒋᐊᕈᑎᖃᕈᓐᓇᖁᓪᓗᑕ ᑐᕌᒐᑦᑎᓐᓂᒃ ᐱᕚᓪᓕᕈᑎᑦᓴᐅᓗᑎᒃ ᓄᓇᕗᒻᒥ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᓪᓚᑦᑎᑲᐃᓐᓈᕐᔪᒍᓐᓇᕋᑖᕋᕕᙵ ᐅᓪᓗᒥ ᐊᒻᒪᓗ ᑖᒃᑯᐊ ᖃᓄᐃᓕᐅᕋᓱᑦᑕᑦᑕ 

ᐃᓗᓕᖏᓐᓂ ᐊᒻᒪᓗ ᖁᕕᐊᓱᑦᑎᐊᖅᐳᖓ ᐊᐱᖅᑯᑎᔅᓴᖃᖅᑐᖃᓕᑐᐊᖅᑲᑦ ᑭᐅᓇᓱᑦᑎᐊᕋᓱᓐᓂᐊᖅᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐅᖃᐅᓯᔅᓴᖃᖅᐹ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒎᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᑦᑐᖓ ᐅᖃᐅᓯᖃᕈᓐᓇᕋᒪ ᒪᑐᐃᖅᓯᔾᔪᑎᓂᒃ 

ᐱᔾᔪᑎᓪᓗᒋᑦ ᑲᑎᒪᓕᕋᓛᖑᔪᑦ ᓄᓇᓕᓐᓄᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᕿᒥᕐᕈᓂᖃᖅᑎᓪᓗᒋᑦ 2023-2024-ᒧᑦ 

ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ ᐊᒻᒪᓗ 2023-2026-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ 

ᐊᕙᑎᓕᕆᔨᒃᑯᑦ ᐱᓕᕆᕕᖓᑕ.  

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024ᒧᑦ ᐊᐅᓚᑦᑎᒍᑎᒃᓴᖏᑦ ᐋᖅᑭᐅᒪᑎᑦᑎᒍᑎᒃᓴᖏᑦ ᑮᓇᐅᔭᑦ  

$25,909,000−ᖑᒻᒪᑕ. ᑖᓐᓇ ᐊᖏᓂᖅᓴᐅᔪᖅ 4.9%-ᒥᑦ ᑮᓇᐅᔭᖅᑐᕈᑎᒃᓴᕆᔪᔭᖏᓐᓂᒃ ᒥᒃᓴᐅᓯᔭᐅᓯᒪᔪᔪᓂᒃ 

2022-2023-ᒥ. ᑖᒃᓱᒪ ᐱᓕᕆᕕᐅᔫᑉ ᐃᖅᑲᓇᐃᔮᖁᑎᖏᑦ ᐊᓯᔾᔨᖅᓯᒪᙱᓚᑦ 136.5−ᒥ. 

 

ᒪᓕᒐᓕᐅᖅᑏᑦ ᐅᖃᐅᓯᖃᖃᑦᑕᔪᔪᑦ ᓈᒻᒪᒋᙱᑕᒥᓂᒃ ᐃᓱᒫᓘᑎᒥᓂᓪᓗ ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂ 

ᑲᑎᒪᔨᕋᓛᑦ ᓵᖓᓂ. ᑖᒃᓱᒪ ᐱᓕᕆᕕᐅᔫᑉ ᐃᑲᔪᖅᓰᔾᔪᑎᖏᓐᓄᑦ ᐊᖑᓇᓱᑦᑎᓄᑦ ᐊᒻᒪᓗ ᐆᒪᔪᓕᕆᓂᕐᒥᑦ 

ᐊᐅᓚᑦᑎᖃᑎᒌᓐᓂᕐᒧᑦ ᐊᑐᐊᒐᖓ ᐊᖏᖅᑕᐅᔪᒻᒪᑦ ᒪᐃ 2017-ᒥ ᐊᒻᒪᓗ ᐃᓱᓕᔪᓪᓗᓂ ᒫᑦᓯ 31, 2022-ᒥ. ᑖᓐᓇ 

ᐱᓕᕆᕕᒃ ᖃᖓ ᐊᓯᔾᔩᓛᕐᒪᖔᖅ ᓄᑖᕈᕆᐊᖅᓯᓛᕐᒪᖔᕐᓘᓐᓃᑦ ᐊᑐᐊᒐᐅᔪᒥᑦ ᑐᑭᓯᓇᖅᓯᓯᒪᙱᑦᑐᖅ.  

 

ᐊᒥᓱᑲᓪᓚᐃᑦ ᐱᓕᕆᔾᔪᑎᑦ ᑖᒃᓱᒪ ᐊᑐᐊᒐᐅᑉ ᐊᑖᓃᒻᒪᑕ. ᑲᑎᒪᔨᕋᓛᑦ ᓱᓕ ᐊᑐᓕᖁᔨᒐᓗᐊᖅᐳᑦ ᒥᓂᔅᑕᐅᔪᒥᒃ 

ᐱᒋᐊᖁᔨᓪᓗᑎᒃ ᓴᖅᑭᖅᓯᖃᑦᑕᓂᕐᒥᒃ ᐃᓗᓕᖅᑐᔪᓂᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ ᒪᓕᒐᓕᐅᕐᕕᒻᒧᑦ 

ᐊᐅᓚᑕᐅᓂᖓᓂᒃᒃ ᐱᔾᔪᑎᖃᖅᑐᓂᒃ ᑖᒃᓱᒪ ᐃᑲᔪᖅᓰᔾᔪᑎᖏᓐᓄᑦ ᐊᖑᓇᓱᑦᑎᓄᑦ ᐊᒻᒪᓗ ᐆᒪᔪᓕᕆᓂᕐᒥᑦ 

ᐊᐅᓚᑦᑎᖃᑎᒌᓐᓂᕐᒧᑦ ᐊᑐᐊᒐᖓᓂᒃ. 

 

ᒥᓂᔅᑕᐃᑦ ᑐᕌᖅᑕᐅᖁᔭᖏᓐᓄᑦ ᑎᑎᖅᑲᐃᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᐃᒃᓯᕙᓂᕆᔭᖓᓂᒃ ᓄᕕᐱᕆ 8, 

2022-ᒥ. ᐊᕙᑎᓕᕆᔨᒃᑯᑦ ᒥᓂᔅᑕᖓᑕ ᑐᕌᖅᑕᐅᖁᔭᖏᓐᓄᑦ ᑎᑎᖅᑲᖅ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ 

ᐱᓕᕆᕕᖓᑕ ᓯᕗᓪᓕᐅᑎᑕᖏᓐᓄᑦ ᑕᒪᓐᓇᐅᒻᒪᑦ “ᐱᐅᓯᕚᓪᓕᑎᑦᑎᓂᖅ ᐃᑲᔪᕈᑎᐅᔪᓂᒃ ᐊᖑᓇᓱᑦᑎᓄᑦ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᐃᓐᓇᕈᖅᓯᓂᒃᑯᑦ ᐱᓕᕆᓂᐅᒐᔭᖅᑐᓄᑦ ᐸᕐᓇᐅᑎᓂᒃ ᐊᒪᕈᒥᓂᕐᓂᒃ ᖃᐅᔨᓴᕋᒃᓴᓂᒃ ᓄᐊᑦᑎᓂᕐᒧᑦ 

ᐱᓕᕆᓂᐅᒐᔭᖅᑐᒧᑦ.”  

ᑖᒃᓱᒪ ᐱᓕᕆᕕᐅᔫᑉ 2023-2026 ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ $500,000−ᓂᒃ 

ᐊᑐᕈᒫᕐᓂᐊᖅᑐᓂᒃ ᓴᓂᖅᕙᐃᓯᒪᒻᒪᑕ ᓄᑖᖑᔪᒧᑦ “ᐊᒪᕈᒥᓂᕐᓂᒃ ᖃᐅᔨᓴᕋᒃᓴᓂᒃ ᓄᐊᑦᑎᓂᕐᒧᑦ 

ᐱᓕᕆᓂᐅᒐᔭᖅᑐᒧᑦ.” ᑲᑎᒪᔨᕋᓛᑦ ᓂᕆᐅᑦᑎᐊᓂᐊᖅᐳᑦ ᑖᒃᓱᒪ ᐱᓕᕆᓂᐅᔫᑉ ᐱᒋᐊᖅᑎᑕᐅᓂᒃᓴᖓᓂᒃ. ᑖᒃᓱᒪ 

ᐱᓕᕆᕕᐅᔫᑉ ᑐᒃᓯᕌᖏᑦ 2023-2024 ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑦ $500,000ᓂᒃ ᑮᓇᐅᔭᓂᒃ 

ᑐᕌᖓᔪᓂᒃ ᐊᑐᓕᖅᑭᒐᒃᓴᐅᔪᓂᒃ ᐆᒻᒪᖅᑯᑎᓕᐅᕈᑎᓂᒃ ᐋᖅᑭᑦᑎᕆᓂᐊᕐᓗᑎᒃ  ᐅᑎᖅᑐᒃᓴᖃᖅᑎᑦᑎᓂᕐᒧᑦ 

ᐃᓪᓗᕋᓛᓕᓐᓄᑦ ᐊᒻᒪ ᓇᒻᒥᓂᕆᔭᒥᓂᒃ ᐊᖏᕐᕋᖃᖅᑎᐅᔪᓄᑦ. ᒪᓕᒐᓕᐅᖅᑏᑦ ᖁᕕᐊᒋᔭᖃᖅᑐᑦ ᑖᓐᓇ ᓄᑖᖅ 

ᐱᓕᕆᓂᐅᔪᖅ ᑕᖅᑲᒃᑯᓇᙵ ᐱᕕᐅᔪᒪᑦᑎᐊᖅᓯᒪᒻᒪᑦ.  

 

ᐊᕙᑎᓕᕆᔨᒃᑯᑦ ᐱᓕᕆᕕᖓᑦ ᑲᒪᔨᐅᒻᒪᑦ ᒐᕙᒪᒃᑯᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ ᐱᓕᕆᐊᖃᕐᕕᐅᔪᒥᒃ 

ᐊᓪᓚᕕᒻᒥᑦ. ᑖᒃᓱᒪ ᐊᓪᓚᕝᕕᐅᑉ 2018-2019 ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑲᓕᐊᒥᓃᑦ ᓴᖅᑭᖅᑕᐅᔪᒻᒪᑕ 

ᒪᓕᒐᓕᐅᕐᕕᒻᒧᑦ ᓄᕕᐱᕆ 3, 2020-ᒥ. ᑲᑎᒪᔨᕋᓛᓪᓕ ᓂᕆᐅᑦᑎᐊᖅᑑᒐᓗᐊᑦ ᓯᕗᓂᕆᓛᖅᑕᑎᓐᓂ 

ᖄᖏᐅᑎᓯᒪᙱᑦᑐᓂᒃ ᑕᑯᖃᑦᑕᕈᒪᓪᓗᑎᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ.  

 

ᑭᓯᐊᓂᓕ ᖃᓄᑎᒋ ᑖᓐᓇ ᐱᓕᓐᕆᕕᐅᔪᖅ ᐃᓐᓄᒃᓯᓯᒪᔪᓐᓇᖅᓯᒪᒻᒪᖔᖅ 9.0-ᖑᔪᓂᒃ ᐃᖅᑲᓇᐃᔮᖁᑎᖏᓐᓂᒃ 

ᐃᓱᓕᒃᕕᒃᓴᖃᙱᑦᑐᓂᒃ ᐃᖅᑲᓇᐃᔮᓕᓐᓄᑦ ᑐᑭᓯᓇᖅᓯᓯᒪᙱᑦᑐᖅ. ᑖᒃᓱᒪ ᐱᓕᕆᕕᐅᔫᑉ 2021-2024 

ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ ᓯᕗᓪᓕᐅᑎᓐᓂᐊᖅᑕᖏᓐᓄᑦ 2021-2022-ᒥ 

ᑮᓇᐅᔭᓕᕆᔾᔪᑎᒃ ᐊᕐᕌᒍᖓᓂᒃ ᑕᒪᓐᓇᐅᓂᕐᒪᑦ “ᓄᑖᕈᖅᑎᑦᑎᓂᖅ ᓯᓚᐅᑉ ᐊᓯᔾᔨᐸᓪᓕᐊᓂᖓ ᐱᓪᓗᒍ 

ᑐᑭᒧᐊᒍᑎᒃᓴᕐᓂᒃ ᐸᕐᓇᐅᑎᓂᒃ.” ᖃᓄᑎᒋ ᑖᓐᓇ ᐱᕙᓪᓕᐊᑎᑕᐅᓯᒪᒻᒪᖔᖅ ᑐᑭᓯᓇᖅᓯᓯᒪᙱᑦᑐᖅ. 

 

ᐊᕙᑎᓕᕆᔨᒃᑯᑦ ᒥᓂᔅᑕᖓᑕ ᑐᕌᖅᑕᐅᖁᔭᖓᓄᑦ ᑎᑎᖅᑲᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᒎᖅ ᑖᒃᓱᒪ ᐱᓕᕆᕕᐅᑉ 

ᓯᕗᓪᓕᐅᑎᑕᖏᓐᓄᑦ ᑕᒪᓐᓇᐅᒻᒪᑦ “ᕿᓂᕐᓂᖅ ᑎᒍᔭᒃᓴᐅᔪᓂᒃ ᐊᑐᕋᒃᓴᐅᔪᓂᒃ ᐊᑐᕆᐊᖃᓕᖅᑎᑦᑎᓂᕐᒧᑦ 

ᐊᑦᑎᑦᑐᓂᒃ ᐃᓯᐊᕿᑎᑦᑎᔪᓐᓇᕐᓂᖃᖅᑐᓂᒃ ᐃᓪᓗᒃᓴᓂᒃ ᓄᓇᕗᒻᒥ.” ᑖᓐᓇ ᓯᕗᓪᓕᐅᑎᑕᐅᔪᖅ ᐱᔭᒃᓴᐅᒻᒪᖔᖅ 

ᓇᓗᓇᓪᓚᕆᑦᑐᖅ, ᐱᔾᔪᑎᒋᓪᓗᒍ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵ ᐊᒻᒪᓗ ᐱᓕᕆᕕᖓᑦ ᓄᓇᓕᓐᓂᒃ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᖃᐅᔨᒪᔨᑕᖃᕐᒪᑕ ᐃᓪᓗᓕᐅᕐᓂᐅᑉ ᒥᒃᓵᓄᑦ ᐊᑐᖅᑕᐅᕙᑦᑐᓂᒃ, ᑖᒃᑯᐊᖑᙱᑐᕐᓕ 

ᐊᕙᑎᓕᕆᔨᒃᑯᑦ ᐱᓕᕆᕕᖓᑦ.   

 

ᓄᓇᕗᒻᒥ ᐅᓪᓗᒥᐅᔪᖅ ᐅᒪᔪᓕᕆᓂᕐᒧᑦ ᐱᖁᔭᖓ ᑲᔪᓯᑎᑕᐅᓚᐅᖅᓯᒪᒻᒪᑦ ᒪᓕᒐᓕᐅᕐᕕᒻᒥ 2003-ᒥ. ᐃᓗᐊᓂ 

ᓈᓴᐅᑎᓕᒃ 176-ᒥᑦ ᒪᓕᒐᕐᒥ ᐱᔭᕆᐊᖃᖅᑎᑎᒻᒪᑦ ᒥᓂᔅᑕᐅᔪᒥᒃ ᐊᑐᐃᓐᓇᕈᐃᒋᐊᖃᖅᑐᓂ ᓴᖅᑭᖅᓯᔭᕆᐊᖃᖅᑐᓗ 

ᒪᓕᒐᓕᐅᕐᕕᒻᒧᑦ ᐃᓄᓕᖅᑐᔪᓂᒃ ᐅᓂᒃᑳᓕᐊᒥᓂᕐᓂᒃ ᐊᕐᕌᒍᑦ ᑕᓪᓕᒪᑦ ᐃᓱᓕᑐᐊᕋᐃᑉᐸᑕ ᐱᔾᔪᑎᖃᖅᑐᓂᒃ 

ᐆᒪᔪᓂᒃ ᐊᐅᓚᑦᑎᓂᕐᒧᑦ ᐱᓕᕆᓂᐅᓯᒪᔪᓂᒃ ᑕᒪᑐᒧᖓᓗ ᐊᑦᑐᐊᓂᖃᖅᑐᓂᒃ. ᑕᐃᒃᑯᐊ 2018-ᒥ ᐅᓂᒃᑲᓕᐊᒥᓃᑦ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᔫᓂ 5, 2019-ᒥ. ᑕᐃᒃᑯᐊ ᐅᓂᒃᑳᓕᐊᒥᓃᑦ ᓇᓗᓇᐃᖅᓯᓯᒪᔪᒻᒪᑕ ᐆᒥᖓ “... 

ᓯᕗᓂᑐᖃᑦᑎᓐᓄᑦ ᑐᒃᑐᖃᐃᓐᓇᑎᑦᑎᒐᓱᓐᓂᕐᒥᒃ ᑭᕙᓪᓕᐅᑉ ᑐᒃᑐᖏᓐᓂᒃ ᐅᓗᕆᐊᓇᓛᖑᔪᑦ ᐅᑯᓂᖓ ᐃᓚᖃᖅᐳᑦ 

ᐱᕙᓪᓕᐊᑎᑕᐅᔪᓄᑦ ᐊᑦᑐᖅᑕᐅᔪᑦ, ᑕᒪᒃᑯᓄᖓ ᐊᑐᕆᐊᓕᐊᕐᓄᑦ, ᖃᕋᓴᐅᔭᒃᑯᑦ ᓂᐅᕕᐊᒃᓴᖃᕐᓂᐅᕙᑦᑐᑦ ᑐᒃᑑᑉ 

ᓂᕿᖏᓐᓂᒃ ᐊᒻᒪᓗ ᑖᓐᓇ ᐱᔾᔪᑎᐅᓪᓗᓂ ᐊᒥᓲᓂᖅᓴᓂᒃ ᑐᑦᑐᑦᑐᖃᖃᑦᑕᖅᑐᓂᒃ.”  
 

ᑖᓐᓇ ᐃᓱᒫᓗᒋᔭᐅᓪᓗᓂ ᐅᖃᐅᓯᐅᖃᑦᑕᖅᓯᒪᓕᖅᑐᖅ ᒪᓕᒐᓕᐅᕐᕕᒻᒥ ᐊᒥᓱᑲᓪᓚᒻᒪᕆᓐᓄᑦ ᒪᓕᒐᓕᐅᖅᑎᓄᑦ. 

ᑲᑎᒪᔨᕋᓛᑦ ᖃᐅᔨᒪᔪᑦ ᑕᒪᓐᓇ ᐱᔭᕆᐊᑐᔫᒻᒪᑦ ᐃᓱᒫᓘᑎᒋᔭᐅᔪᖅ ᐃᓕᑕᖅᓯᓪᓗᑎᓪᓗ ᑭᓯᐊᓂ 

ᐃᓚᐅᔪᐃᓐᓇᐅᑉᐸᑕ ᐊᑦᑐᖅᑕᐅᔪᓕᒫᑦ, ᐱᖃᓯᐅᑎᓗᒋᑦ ᓄᓇᕗᑦ ᑐᙵᕕᑦ ᑎᒥᖓ, ᐊᕕᑦᑐᖅᓯᒪᔪᓂ 

ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓂᒃ, ᓄᓇᓕᓐᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᖃᖓᑕᓲᓕᕆᔨᓂᒃ 

ᐊᐅᓚᕙᑦᑐᓂᒃ ᓄᓇᕗᒻᒥ ᑕᒪᓐᓇ ᑲᒪᒋᔭᐅᔪᓐᓇᕋᔭᖅᑐᖅ.  

 

ᑲᑎᒪᔨᕋᓛᑦ ᖃᐅᔨᒪᒻᒪᑕ ᓄᓇᕗᑦ ᑐᙵᕕᒃ ᑎᒥᖓᑕ 2020-2021 ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ 

ᓇᓗᓇᐃᖅᓯᓯᒪᔪᒻᒪᑕ ᐃᒫᒃ “ᓄᓇᕗᑦ ᑐᙵᕕᒃ ᑎᒥᖓ ᖃᐅᔨᒪᓇᓱᐊᖅᐸᖏᑦᑑᒐᓗᐊᖅ ᓂᕿᓂᒃ ᓂᐅᕕᐊᖑᔪᓂᒃ, 

ᑭᓯᐊᓂᓕ ᐃᑉᐱᒍᓱᑦᑐᑦ ᐃᓄᐃᑦ ᐃᓱᒫᓘᑎᒋᓯᒪᔭᖏᓐᓂᒃ ᐊᒥᓱᕈᖅᐸᓪᓕᐊᓂᖏᓐᓂᒃ ᓂᐅᕕᐊᖑᕙᑦᑐᑦ ᓂᖀᑦ 

ᑐᒃᑐᒥᓃᑦ ᓄᓇᕗᒻᒥ ... ᓄᓇᕗᑦ ᑐᙵᕕᒃᑯᑦ ᑎᒥᖓ ᓱᓕ ᐊᖏᖅᓯᒪᓂᖃᖅᐳᖅ ᐱᓕᕆᖃᑎᖃᕐᓂᐊᓂᒃ ᓄᓇᕗᑦ 

ᒐᕙᒪᖓᓂᒃ ᐊᒻᒪᓗ ᐊᐅᓚᑦᑎᖃᑕᐅᔪᓕᒫᓂᒃ ᑕᒪᓐᓇ ᐊᓪᓗᖅᑕᐅᓯᒪᔪᖅ ᑐᑭᓯᐅᒪᔭᐅᔭᕆᐊᓕᒃ ᐱᓕᕆᐊᖑᖁᓪᓗᒍ.” 

 

ᐊᕙᑎᓕᕆᔨᒃᑯᑦ ᒥᓂᔅᑕᖓ ᑲᒪᔨᐅᒻᒪᑦ ᓄᓇᕘᑉ ᐊᕙᑎᒥᑦ ᓴᐳᒻᒥᑦᑎᓂᕐᒧᑦ ᒪᓕᒐᖓᓂᒃ, ᐃᓗᓕᖃᖅᑐᓂᒃ 

ᑎᑎᕋᖅᓯᒪᓂᐅᔪᓂᒃ ᐅᖃᐅᓯᖃᖅᑐᓂᒃ ᖃᓄᖅ ᓱᕈᕐᓇᖅᑐᑦ ᐊᕙᑎᒧᑦ ᐃᒋᑕᐅᒋᐊᖃᕐᒪᖔᑕ. ᑲᑎᒪᔨᕋᓛᑦ ᓱᓕ 

ᐊᑐᓕᖁᔨᕗᑦ ᑖᓐᓇ ᒥᓂᔅᑕᖓ ᐱᒋᐊᖁᔭᐅᓪᓗᓂ ᓴᖅᑭᖅᓯᖃᑦᑕᐃᓇᕐᓂᕐᒥᒃ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐊᒥᓂᕐᓂᒃ ᐃᓗᓕᖅᑐᔪᓂᒃ ᑐᑭᓯᑎᑦᑎᒋᐊᕈᑎᓂᒃ ᐱᔾᔪᑎᖃᖅᑐᓂᒃ ᐊᐅᓚᑕᐅᓂᖓᓂᒃ ᐊᕙᑎᒥᑦ 

ᓴᐳᒻᒥᑦᑎᓂᕐᒧᑦ ᒪᓕᒐᐅᑉ, ᐱᑲᓯᐅᑎᓗᒋᑦ ᐃᓗᓕᖅᑐᔪᓂᒃ ᑐᑭᓯᑎᑦᑎᒋᐊᕈᑎᓂᒃ ᐅᖃᐅᓯᖃᖅᑐᓂᒃ ᒪᓕᒐᕐᓂᒃ 

ᒪᓕᑦᑕᐅᑎᑦᑎᓂᕐᒧᑦ ᐱᓕᕆᐊᖃᕐᓂᐅᓯᒪᔪᓂᒃ ᑎᒥᐅᔪᓂᒃ ᒪᓕᒐᓕᕐᓂᒃ ᓱᕋᐃᔪᒥᓂᐅᓱᒋᔭᐅᔪᓂᒃ ᐊᒻᒪᓗ ᖃᓄᑎᒋ 

ᑮᓇᐅᔭᖅᑐᕐᓂᖃᕐᓂᕐᒪᖔᑕ ᓱᕈᖅᑕᒥᓂᐅᔪᑦ. 

 

ᑖᒃᓱᒪ ᐱᓕᕆᕕᐅᔫᑉ 2022-2026 ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ 

ᓯᕗᓪᓕᐅᑎᓐᓂᐊᖅᑕᖏᓐᓄᑦ 2022-2023-ᒥ ᑕᒪᓐᓇᐅᓂᕐᒪᑦ “ᖃᐅᔨᓴᕐᓂᖅ ᐊᕙᑎᓕᕆᔨᒃᑯᑦ ᑭᖑᓂᒃᑎᓐᓂ, 

ᐅᓪᓗᒥᐅᔪᖅ, ᓯᕗᓂᕆᓛᖅᑕᑎᓐᓂᓗ ᐃᖅᑲᓇᐃᔭᖅᑎᖏᑕ ᖃᑦᑎᐅᓂᖏᑦ ᓈᒻᒪᒻᒪᖔᑕ ᖃᐅᔨᒪᓇᓱᐊᕈᓐᓇᕐᓗᑎᒃ 

ᐊᕙᑎᐅᑉ ᐊᑦᑐᖅᑕᐅᓂᖓᓂᒃ ᐅᔭᕋᓐᓂᐊᓂᕐᒧᑦ ᐊᒻᒪᓗ ᐱᖁᑎᕐᔪᐊᓂᒃ ᓇᑉᐸᖅᑎᕆᓂᕐᒧᑦ ᐱᓕᕆᓂᐅᔪᓄᑦ.” ᑖᒃᓱᒪ 

ᐱᓕᕆᕕᐅᔫᑉ 2023-2026 ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ “ᖃᐅᔨᓴᕐᓂᖅ ᐱᔭᕇᖅᓯᒪᓕᕐᒪᑦ 

ᐊᒻᒪᓗ ᐊᑐᓕᖁᔭᓕᐊᒃᓴᓂᒃ ᓇᓗᓇᐃᖅᓯᓯᒪᓕᖅᑐᑎᒃ ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᒃ ᐊᕙᑎᒥᒃ ᖃᐅᔨᓴᕐᓂᕐᒧᑦ 

ᐱᕙᓪᓕᐊᔾᔪᓯᐅᔪᓂᒃ. ᑲᑎᒪᔨᕋᓛᑦ ᓂᕆᐅᑉᐳᑦ ᑕᖅᑲᒃᑯᓄᖓ ᓴᖅᑭᖅᑕᐅᓛᕐᓂᖏᓐᓂᒃ ᖃᐅᔨᓴᕐᓂᒥᓂᐅᔪᖅ ᐊᒻᒪᓗ 

ᐊᑐᓕᖁᔭᓕᐊᒥᓃᑦ ᑕᕝᕙᙵᑦ. 

 

ᑖᒃᓱᒪ ᐱᓕᕆᕕᐅᔫᑉ ᑎᑎᕋᕆᐊᙵᐅᑎᖏᑦ 2022-2026 ᐱᓕᕆᐊᒃᓴᓄᑦ ᐸᕐᓇᐅᑎᖓᑕ ᓇᓗᓇᐃᖅᓯᓯᒪᒻᒪᑦ 

ᐃᓚᖓᑦᒎᖅ ᓯᕗᓪᓕᐅᑎᓐᓂᐊᖅᑕᖏᓐᓄᑦ 2022-2023-ᒥ ᑕᒪᓐᓇᐅᒻᒪᑦ “ᐅᖅᓱᐊᓗᖃᐅᑎᒥᓂᕐᓂᒃ ᖃᑦᑕᐅᔭᓂᒃ 

ᐲᔭᐃᑎᑦᑎᓂᕐᒥᒃ ᐆᑦᑐᕋᐅᑎᖃᕐᓗᑎᒃ ᐱᖓᓱᓂ ᓄᓇᓕᓐᓂ.”  ᑖᒃᓱᒪ ᐱᓕᕆᕕᐅᔫᑉ ᑎᑎᕋᕆᐊᙵᐅᑎᖏᑦ 2022-

2026 ᐱᓕᕆᐊᒃᓴᓄᑦ ᐸᕐᓇᐅᑎᖓᑕ ᓇᓗᓇᐃᖅᓯᓯᒪᒻᒥᒻᒪᑦ “ᓱᕈᖅᓯᒪᔪᓄᑦ ᓄᓇᓄᑦ ᐱᓕᕆᖃᑎᒌᓐᓂᐊᖅᑐᑦ 

ᐋᖅᑭᑦᑕᐅᓕᖅᑭᓂᕐᒪᑕ 2022-ᒥ ᑐᕌᒐᖃᖅᑐᑎᒃ ᐃᑲᔪᖅᓰᓂᕐᒥᒃ ᓄᓇᕗᑦ ᒐᕙᒪᖓᓂᒃ ᓇᓗᓇᐃᖅᑐᐃᓗᑎᒃ ᑭᒃᑯᑦ 

ᐸᓯᔭᒃᓴᒫᖑᒻᒪᖔᑕ ᑐᑭᒧᐊᑦᑎᑕᐅᓗᑎᒃ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᓄᑦ.” ᑲᑎᒪᔨᕋᓛᑦ ᖃᐅᔨᒪᓇᓱᓐᓂᐊᖅᐳᑦ 

ᑖᒃᑯᐊ ᐱᒋᐊᖅᑎᑕᐅᓯᒪᔪᑦ ᐱᕙᓪᓕᐊᔭᐅᓂᕆᔭᖏᓐᓂᒃ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2023-2024−ᒥ ᑮᓇᐅᔭᖅᑐᕈᑎᒃᓴᖏᓐᓂᒃ 

ᒥᒃᓴᐅᓯᔭᐅᓯᒪᔪᑦ  ᐊᒻᒪᓗ 2023-2026 ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᐊᕙᑎᓕᕆᔨᒃᑯᑦ ᐱᓕᕆᕕᖓᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᓱᕐᓂᖃᓚᐅᖅᑎᓐᓇᒍ ᐅᖃᐅᓯᔅᓴᑐᐃᓐᓇᖅᑕᖃᖅᐸ? ᐱᑕᖃᙱᒻᒪᑦ. 

ᒪᒃᐱᒐᕐᒨᕐᓗᑕ I-4, ᐊᕙᑎᓕᕆᔨᒃᑯᑦ, ᐊᖓᔪᖅᑳᖃᕐᕕᒃ. $5,875,000. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᕐᒥ ᐊᑖᓃᒐᔭᖅᑰᕐᒪᑦ ᐊᐅᓚᑦᑎᔪᓂᑐᐃᓐᓇᕆᐊᖃᖅᑰᖅᑐᑎᒃ 

ᑲᑐᔾᔨᔪᓄᑦ.  

 

ᐃᒃᓯᕙᐅᑖᖅ, ᖃᐅᔨᒪᒐᑦᑕ ᓇᓄᐃᑦ ᑰᑕᖃᖅᐸᒻᒪᑕ ᐊᒻᒪᓗ ᓂᕕᖓᑖᖃᕆᐊᖃᖅᓱᓂ ᓄᓇᕗᒻᒥ ᓇᓄᓕᕆᓂᐅᔪᒥᒃ 

ᐊᒻᒪᓗ ᐊᒃᖤᐃᑦ ᑕᕝᕙᐅᓪᓗᑎᒃ ᑭᒡᓕᖃᖅᑎᑕᐅᙱᑦᑐᑎᒃ ᓄᓇᕗᒻᒥᐅᑦ ᐊᖑᓇᓯᑦᑎᖏᓐᓄᑦ.  

 

ᓂᕕᖓᑖᖃᕆᐊᖃᕋᓗᐊᖅᑐᑎᒃ ᑭᖑᓂᐊᒍᑦ ᖃᐃᑕᐅᔪᓐᓇᓲᖑᔪᑦ. ᒥᓂᔅᑕ ᐊᐱᕆᔪᒪᑐᐃᓐᓇᖅᑐᒍ ᑐᓴᖅᐸᑲᑦᑕ 

ᑕᒪᒃᑯᐊ ᑲᑎᙵᓲᖑᒋᐊᖏᑦ ᓇᓄᐃᑦ ᐊᒻᒪ ᐊᒃᖤᐃᑦ ᐊᑕᐅᓯᐅᓪᓗᑎᒃ ᐱᓪᓗᒋᑦ, ᐊᖑᓇᓱᑦᑕᐅᔪᓐᓇᖅᑐᑦ 

ᖃᑦᑎᐅᓂᖏᓐᓄᑦ ᐱᑕᖃᖅᐹ ᑕᐃᒪᐃᑦᑐᓄᑦ ᐆᒪᔪᕐᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᕐᓗᒍ ᑖᓐᓇ ᑐᑭᖃᖅᑐᖅ ᑲᑎᑦᑐᒋᑦ ᐊᖑᓇᓱᑦᑕᐅᔪᓐᓇᖅᑐᑦ. 

ᒥᓂᔅᑕ ᐊᕿᐊᕈᖅ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ... . 

 

>>ᐃᒡᓚᖅᑐᑦ 

  

(ᑐᓵᔨᑎᒎᖏᑦᑐᖅ) ᒪᒥᐊᓇᖅ. (ᑐᓵᔨᑎᒍᑦ) ᑖᓐᓇ ᓇᓗᓇᒐᔭᖅᑑᔭᕋᔭᖅᑐᖃᐃ. ᓇᓅᑉᐸᑦ ᐄ ᑰᑕᖃᕆᐊᖃᕋᔭᖅᑐᖅ 

ᐊᒃᖤᐅᑉᐸᑦ ᐋᒡᒐᐅᓇᔭᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᑦᑎᐊᓂᐊᕐᒪᑦ ᑕᐃᒪ ᑕᒪᒃᑮᒍᓂ ᐊᒃᖤᐅᓂᕋᖅᑕᐅᒐᔭᖅᐹ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓕᐊᖅᑲᐃ ᓇᓕᐊᖑᓂᖅᓴᐅᒍᓂ ᓇᓅᓂᖅᓴᐅᒍᓂ ᐊᒃᖤᐅᓂᖅᓴᐅᒍᓂ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇᒧᑦ ᐅᓇᒻᒥᓇᔭᖅᐸᒍ 

ᖃᐅᔨᓴᒃᑲᐃᒍᒪᒐᔭᖅᑐᒍᑦ ᓇᓪᓕᐊᖑᓂᖅᓴᐅᒻᒪᖔᖅ ᐃᓱᒪᓕᐅᕋᔭᖅᐳᒍᑦ. ᐅᔭᒻᒥᔭᐅᙱᑉᐸᑦ 

ᐊᒃᖤᐅᓂᕋᑐᐃᓐᓇᕋᔭᖅᐸᕋᓕ ᑖᒃᑯᐊ ᐊᒃᖤᐃᑦ ᑰᑕᖃᖅᑎᑕᐅᔾᔭᖏᒻᒪᑕᓕ. ᖁᔭᓐᓈᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓅᓕᕐᒥᓗᖓ. ᐅᖃᐅᓯᐅᕈᓘᔭᖃᑦᑕᖅᓯᒪᒻᒪᑦ 

ᓴᐳᔾᔭᐅᓯᒪᒐᔭᖅᑐᓂᒃ ᓄᓇᕗᒻᒥ ᐃᖏᕐᕋᔪᓕᕆᔨᒃᑯᑦ ᑖᒃᑯᐊ ᓄᓇᒦᑦᑐᓂᒃ ᑕᕆᐅᕐᒦᑦᑐᓂᓪᓗ ᐊᐱᖅᑯᑎᖃᖅᐳᖓ.  

 

ᖃᐅᔨᒪᒐᑦᑕ ᒐᕙᒪᑐᖃᒃᑯᑦ ᐃᒪᕐᒥᐅᑕᓂᒃ ᓴᐳᔾᔭᐅᓯᒪᒋᐊᓕᓐᓂᒃ ᓇᓗᓇᐃᕆᓯᒪᒻᒪᑕ ᑐᕙᐃᓱᐃᑦᑐᒥ ᐆᒃᑑᑎᒋᓗᒍ 

ᓴᐳᔾᔭᐅᓯᒪᓇᓱᖅᑰᖅᑐᖅ ᑕᕆᐅᕐᒦᖅᑐᓂᒃ. ᒥᓂᔅᑕ ᐊᐱᕆᔪᒪᑐᐃᓐᓇᖅᑐᒍ ᑐᓴᖅᑎᒍᓐᓇᖅᐹᑎᒍᑦ ᖃᓄᖅ 

ᓴᐳᔾᔨᓯᒪᒐᓱᓐᓂᐅᔪᖅ ᓯᑯᖃᖅᓲᔭᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᓕᕆᕝᕕᑎᓐᓂ 

ᕿᒥᕐᕈᖃᑦᑕᖅᑐᒍᑦ ᑐᑭᓯᒐᓱᑦᑐᑕ ᑐᕙᐃᔪᐃᑦᑑᑉ ᒥᔅᓵᓄᑦ ᓴᐳᔾᔨᒐᓱᕝᕕᐅᓂᖓᓂᒃ. ᑕᒪᒃᑯᐊᕈᓘᔭᐃᑦ ᐱᓪᓗᒋᑦ 

ᐊᔪᙱᓐᓂᖏᑦ ᖃᓄᖅ ᓯᑯᖃᖅᓲᔭᕈᓐᓇᕐᒪᖔᑕ ᑕᐅᕙᓂ ᐃᒪᐅᔪᓂᒃ? ᑕᒪᒃᑯᐊ ᐃᑉᐱᓇᖅᑐᑦ 

ᓴᐳᔾᔭᐅᓯᒪᖁᒥᓇᓪᓚᕆᒻᒪᑕᐃᓛᒃ ᑲᓇᑕᓗᑦᑖᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᒪᒋᔭᔅᓴᕆᙱᑕᕋᓗᐊᖓ ᑖᒃᑯᐊ ᐊᕙᑎᓕᕆᔨᒃᑯᑦ 

ᑭᓯᐊᓂ ᐊᕙᑕᑦᑎᑦᑎᓐᓂ ᑲᒪᔨᐅᒻᒪᑕ. ᖃᐅᔨᓴᖅᓯᒪᕈᓘᔭᖃᑦᑕᖅᓯᒪᒻᒪᑦ ᖁᑦᑎᑦᑐᒥ ᓯᑯᒥᓪᓘᓐᓃᑦ ᖃᓄᖅ 

ᖃᐅᔨᓴᖅᑕᐅᓯᒪᓂᖓ. ᑕᐃᒪ ᓯᑯᓱᐃᑦᑐᐃᑦ ᓲᕐᓗ ᑐᕙᕐᒥᒃ ᓯᑯᐃᔭᐃᓕᕌᖓᑕ ᐃᓗᐃᒃᑳᖑᓗᐊᕈᓐᓃᖅᑐᓂ 

ᓱᒃᑲᓕᕚᓪᓕᕈᑕᐅᕙᙱᒻᒫᑦ ᓯᑯ ᐊᐅᑉᐸᓪᓕᐊᕙᓐᓂᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᖅᑎᒻᒪᕆᐅᓐᖏᓐᓇᒪ 

ᐊᖏᕐᓗᖓᓘᓐᓃᑦ, ᑭᓯᐊᓂ ᐅᕙᖓ ᐃᓱᒪᒋᔭᖓᒍᑦ, ᑕᐃᒫᒃ ᑕᑯᒐᔭᕐᒥᔭᕋ. ᖃᐅᔨᓴᖅᑎᓄᓪᓕ ᑕᒪᒃᑯᐊ 

ᖃᐅᔨᓴᖅᑎᐅᔪᑦ ᖃᐅᔨᓇᓱᐊᕐᓗᒋᑦ, ᑭᓯᐊᓂᓕ ᑕᒪᓐᓇ ᐱᔭᕆᐊᑐᒻᒪᑦ ᐊᒻᒪᓗ ᑕᒪᓐᓇ ᕿᒥᕐᕈᔭᕆᐊᖃᓪᓚᕆᑦᑕᕗᑦ 

ᐊᒻᒪᓗ ᐊᒥᓲᓂᖏᑦ ᐳᓚᕋᑦᑐᓕᕆᔩᑦ ᐅᒥᐊᕐᔪᐊᑦ ᓄᓇᕗᒨᖅᐸᓪᓕᐊᔪᑦ. ᑕᒪᒃᑯᐊᓕᒫᑦ ᑲᑎᑉᐸᓪᓕᐊᒻᒪᑕ ᓯᑯᕗᑦ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᓐᓂᖏᓐᓄᑦ. ᖃᖓᑐᐃᓐᓇᒃᑯᑦ ᖃᓄᐃᓕᐅᖅᑐᖃᓕᕋᐃᒻᒪᑦ, ᐃᓚᐅᓇᓱᑉᐸᑦᑐᒍᑦ ᖃᐅᔨᓴᖅᑐᖃᑦᑎᓪᓗᒍ, 

ᑭᓯᐊᓂᓕ ᐃᒪᒃᑯᑦ, ᑕᒪᓐᓇ ᒐᕙᒪᑐᖃᒃᑯᓐᓄᑦ ᑲᒪᒋᔭᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᕆᓂᐊᖅᑐᒍ ᐊᐱᖅᑯᑎᒐ. ᑐᓴᐃᓐᓇᓲᖑᒐᑦᑕ 

ᐱᕙᓪᓕᐊᔪᒃᑯᑦ ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᒻᒪᓗ ᐃᓯᐊᓪᓗᒃ ᐊᖏᓪᓕᕙᓪᓕᐊᓯᒪᓂᖓ ᓄᓇᕗᒻᒥᐅᓪᓗ 

ᖃᐅᔨᔪᒪᔪᔅᓴᐅᕗᑦ ᐅᖃᐅᓯᐅᔪᓂᒃ ᖃᓄᑎᒋ ᐃᓯᐊᕆᓂᖃᕐᒪᖔᑦ ᐊᓂᕐᓂᑎᓐᓂᒃ ᑕᒫᓂ.  

 

ᖃᓄᖅ ᑐᑭᓯᔭᐅᓂᖓ ᖃᓄᑎᒋ ᐃᓯᓪᓗᒃ ᑕᑉᐸᐅᖓ ᕿᓚᒻᒧᐊᖅᐸᖕᒪᖔᑦ ᐊᓂᕐᓂᖃᕐᓇᙱᑦᑐᒨᖅᐸᒻᒪᖔ ᓲᕐᓗ 1 

ᐸᐅᓐᒥᒃ ᒑᓴᓖᒥᒃ ᐊᑐᕈᑦᑕ 1 ᐊᐅᓐᓯ−ᖑᒐᔭᖅᐹ? 1 ᐸᐅᓐ-ᖑᓇᔭᖅᐹ ᐃᓯᐊᕿᔭᐅᔪᖅ ᐳᔪᕐᓗᒃ? 

ᑐᑭᓯᑦᑎᐊᑐᐃᓐᓇᕐᓂᐊᕋᑦᑕ ᖃᓄᑎᒋᔪᒥ ᐃᓯᐊᕿᑎᑦᑎᕙᒻᒪᖔᑦᑕ ᐊᓂᕐᓂᑎᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒍ ᐊᐱᕆᒻᒪᑦ 

ᑖᔅᓱᒪᙵᑦ. ᓄᓇᕗᒻᒥᐅᑦ ᓯᓚᕐᔪᐊᕐᒥᓗ ᐃᓕᓐᓂᐊᖅᐸᓪᓕᐊᒋᐊᖃᕐᒪᑕᐃᓛᒃ ᐊᒃᑐᐃᓂᓪᓗᑉᐸᓐᓂᖓᓂ ᐅᖅᓱᐊᓘᑉ 

ᓄᓇᑦᑎᓐᓂ ᐱᓗᐊᖅᑐᒥᒃ ᓄᓇᕗᒻᒥ. ᐊᑐᕐᓂᐊᕋᒪ ᐆᒃᑑᑎᖃᕐᓂᐊᕋᒪ ᓄᓇᓯᐅᑎᑐᐃᓐᓇᖅ ᐊᖅᑯᒻᒦᑦᑐᖅ 

ᐅᖅᓱᐊᓗᑦᑐᓗᐊᙱᑉᐸᑦ 22 ᒪᐃᔪᓪᒥᒃ 1 ᒑᓚᒥᒃ ᐊᑐᕈᓐᓇᕐᓗᓂ, 11,000 ᒪᐃᔪᓂᒃ ᐃᖏᕐᕋᒍᓐᓇᕐᓗᓂ ᐊᕐᕌᑕᒫᑦ 

ᑕᒫᓂ ᐃᓯᐊᖅᑭᕙᑦᑐᖅ 8,887 ᒍᕌᒻᔅ ᓱᕈᕐᓇᖅᑐᒥᒃ ᐃᓯᐊᕿᒍᑎᐅᔪᒥᒃ. 20 ᐸᐅᓐᔅᒥᖅᑲᐃ ᐃᓱᒪᓇᕋᖅᐳᖅ ᑕᒪᓐᓇ 

ᐳᔪᕐᓗᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᓇᑕᒥᓕ ᐆᑦᑑᑎᓂᒃ ᐃᒪᐃᑦᑐᓂᒃ ᐊᑐᖅᐸᑦᑐᒍᑦ ᑭᓗᒍᕌᒻᔅᓂᒃ, ᓖᑕ, 

ᑭᓛᒥᑐ. ᑎᔅᓯᓇᖅᓯᑎᒐᓱᑐᐃᓐᓇᖅᑕᕋ ᐅᓪᓗᒥ ᐅᓪᓗᑐᐃᓐᓇᐅᑎᓪᓗᒍ. ᐊᑎᖁᑎᓐᓃᒻᒥᔪᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕋᓱᓐᓂᐊᕋᓗᐊᖅᐳᖓ ᐊᐱᖅᑯᑎᔅᓴᖃᑐᐃᓐᓇᖅᑐᖓ 

ᑖᒃᑯᐊ ᐊᖓᔪᖅᑳᖃᕐᕕᐅᑉ ᑎᑎᕋᕐᕕᖓᓐᓂᒃ ᐃᓯᑦᓯᐊᕆᑦᓯᕙᓪᓕᐊᓂᖓᓄᑦ. ᐅᐊᑦᑎᐊᖅ ᐃᔅᓯᕙᑎᓪᓗᑕ 

ᐃᓱᒫᓘᑎᐅᔪᒻᒪᑦ ᐊᐅᓚᔾᔪᑎᖏᓐᓄᑦ ᓄᓇᓖᑦ ᖁᐊᒃᑯᕕᖏᑕ ᐃᓕᑕᕆᒐᓗᐊᖅᑐᒐ ᐱᕙᓪᓕᐊᔪᓕᕆᔨᒃᑯᓐᓄᑦ 

ᑲᒪᒋᔭᐅᔫᒐᓗᐊᖅ. ᑭᓯᐊᓂ ᑐᑭᓯᒍᒪᓚᐅᕋᒪ ᐅᖃᖃᑎᒌᓐᓂᖅᑕᖃᖅᓯᒪᒻᒪᖔᖅ ᐅᕝᕙᓘᓐᓃᑦ ᑖᓐᓇ 

ᓯᓚᕆᓯᕙᓪᓕᐊᓂᖑᓇ ᐊᓪᓚᕝᕕ ᑖᒃᑯᓇᙵᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᓯᑎᑦᑎᒃᑯᓐᓂᒃ ᐅᕝᕙᓘᓐᓃᑦ 

ᕼᐋᒻᒪᓚᓐᓄᑦ ᑮᓇᐅᔭᖃᖅᑎᑦᑎᒍᑎᐅᓲᓂᒃ ᓇᓕᐊᓐᓂᑐᐃᓐᓇᖅ ᐊᐅᓚᔾᔪᑎᖏᑦ ᑕᒪᒃᑯᐊ ᖁᐊᒃᑯᕖᑦ ᓄᓇᓕᓐᓂ 

ᐊᑭᑐᓗᐊᙱᔾᔫᒥᓕᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᑎᓪᓗᐊᖅᐸᒋᑦ 

ᒥᓂᔅᑕᖓ ᐊᕙᑎᓕᕆᓂᕐᒧᑦ ᐅᖃᖃᑎᖃᑦᑎᐊᓛᕐᖓᑦ ᒥᓂᔅᑕᐅᔪᒧᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᑕᒪᓐᓇ ᐱᔾᔪᑎᒋᓪᓗᒍ 

ᐊᒻᒪᓗ ᑖᓐᓇ ᐅᖃᐅᓯᕆᓪᓚᕆᓛᖅᑕᕋ ᐊᖏᖃᑎᒌᒍᑎᒋᒍᓐᓇᒻᒪᕆᑦᑐᒍᓗ.  

 

ᒫᓐᓇ ᓯᓚᐅᑎᕙᓪᓕᐊᓂᖓᓄᑦ ᑎᑎᕋᕐᕕᒃ ᐃᓚᐅᒻᒪᑕ ᕿᑭᖅᑖᓗᒻᒥ ᐃᑯᒻᒪᖅᑯᑎᓕᕆᓂᖅ ᑲᑎᒪᓂᐅᔪᒥᒃ 

ᕼᐋᒻᒪᓚᒃᑯᑦ ᐊᒻᒪᓗ ᓄᓇᓕᓐᓂ ᐊᖑᓇᓱᑦᑐᓕᕆᔩᑦ ᐃᓚᒋᔭᐅᓪᓗᑎ ᖃᓄᒃᑲᓐᓂᖅ 

ᐃᑯᒻᒪᖅᑯᑎᓯᐅᒃᑲᓐᓂᕈᓐᓇᕐᒪᖔᕐᒥ.  

 

ᐊᑲᐅᓈᓪᓚᕆᑉᐳᖅ ᕿᑭᖅᑖᓗᒻᒥ ᓇᒻᒥᓂᖃᖅᑐᑦ ᑲᑐᔾᔨᖃᑎᒌᖏᑦ ᑕᒪᓐᓇ ᐊᐅᓚᒻᒪᔾᔪᖅ ᑲᑎᒪᓂᖅ. ᓄᓇᓖᓪᓗ 

ᐊᒻᒪᓗ ᑖᒃᑯᓇᙵᑦ ᐊᓯᐊᓂᒃ ᐃᑯᒻᒪᖅᑯᑎᓕᕆᓂᕐᒧᑦ ᑲᒪᕙᑦᑐᑦ ᐅᖃᖃᑎᒌᓪᓗᐊᕐᓗᑎᒃ ᖃᓄᖅ 

ᑕᐃᒪᐃᑦᑐᓐᓇᕋᔭᕐᒥᒻᒪᑦ. ᖁᓪᓕᒃᑯᓪᓗ ᐃᓚᒋᔭᐅᓪᓗᑎ ᑲᑎᒪᓂᐅᔪᓂᒃ ᑖᒃᑯᓇᙵᑦ.  

ᐃᓚᐅᓚᐅᖅᑐᖓ ᑲᑎᒪᓂᐅᓚᐅᖅᑐᖅ ᐃᓚᖓᓂ ᑭᕙᓪᓕᕐᒥ ᑕᐃᒪᓐᓇᑦᑕᐅᖅ ᐋᖅᑭᓯᒪᓂᖃᓚᐅᕐᒪᑕ 

ᐊᖑᓇᓱᑦᑐᓕᕆᔩᑦ ᐃᓚᒋᔭᐅᓪᓗᑎ. ᖁᕕᐊᓱᓪᓚᕆᑉᐳᖓ ᑕᒪᓐᓇ ᐅᖃᖃᑎᒌᓐᓂᖅ ᐱᕙᓪᓕᐊᒻᒪᑦ. ᐅᐱᒋᕙᒃᑲ 

ᑖᒃᑯᐊ ᓯᓚᐅᓯᕙᓪᓕᐊᓂᖓᓄᑦ ᑎᑎᕋᕐᕕᖓᑦ ᐃᖅᑲᓇᐃᔭᑭᔅᓱᕋᓗᐊᖅᑐᑎᒃ ᓯᕗᒃᑲᑕᖅᑎᐅᒻᒪᑕ ᐊᑐᖅᑕᐅᓂᐊᖅᑐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᓐᓄᑦ ᖁᕕᐊᒋᕙᕋ 

ᑕᑯᔅᓴᐅᑎᑦᑎᓂᖓᓄᑦ ᐊᖏᖅᓯᒪᓂᕐᓂᑦ ᐅᖃᖃᑎᖃᕈᒪᓂᕐᓂ ᒥᓂᔅᑕᒥᒃ ᐊᕙᑎᓕᕆᓂᕐᒧᑦ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᖓ ᐋᖅᑭᒋᐊᕆᓛᕐᒪᑕᒡᒎᖅ ᑕᒪᒃᑯᓄᖓ ᐃᑯᒻᒪᖅᑯᑎᒋᕙᓐᓂᖏᓐᓂᒃ 

ᐅᓄᖅᓯᒋᐊᖅᑰᔨᓂᖓ ᓄᓇᓕᓐᓄᑦ ᐱᖁᑎᒋᔭᐅᔪᑦ ᐊᑲᐅᓈᕋᔭᖁᓪᓗᒋᑦ ᐊᑕᐅᓯᐅᓕᕐᓗᓂ ᒪᕐᕉᓕᓪᓗᓂ. ᐊᓕᐊᓇᐃᑦ 

ᒪᕐᕉᓕᖅᑲᖓᓂᐊᓕᕐᒪᑦ ᑭᓯᐊᓂ ᓄᓇᓖᑦ ᐊᒥᓱᑦ ᐱᖁᑎᒋᔭᐅᒻᒪᑕ ᖁᐊᒃᑯᕖᑦ ᕼᐋᒻᒪᓚᒃᑯᓐᓄᑦ ᐃᑯᒻᒪᖅᑯᑎᓯᐅᑎᓂᒃ 

ᐊᑐᕆᐊᖃᓪᓚᕆᑉᐸᒻᒪᑕ.  

 

ᐊᐱᖅᑯᑎᒋᓕᕐᓚᒍ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑎᑎᕋᕐᕕᒃ ᐅᓄᖅᓯᒋᐊᕐᓂᖓ ᓈᒻᒪᑦᑐᓂ ᒥᓂᔅᑕ ᓯᓚᐅᓪᓗ 

ᐊᓯᔾᔨᐸᓪᓕᐊᓂᖓᓄᑦ ᑎᑎᕋᕐᕕᒃ ᖃᓄᖅᑑᕈᑎᒋᓯᒪᒻᒪᖔᔅᓯᐅᒃ ᑖᒃᑯᐊ ᖃᐅᔨᒪᔾᔪᑎᐅᔪᓐᓇᖅᑐᑦ ᐃᑯᒻᒪᖅᑯᑏᑦ 

ᐊᑐᖅᑕᐅᓂᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᓯᓚᐅᑉ 

ᐊᓯᔾᔨᐸᓪᓕᐊᓄᑦ ᑎᑎᕋᖅᑏᑦ ᑕᐃᒪᐃᑦᑐᓐᓇᕋᔭᙱᒻᒪᑦ ᓄᓇᓕᐅᑉ ᐱᖁᑎᒋᑉᐸᔾᔪᒃ ᑕᐃᒃᑯᐊᓕ 

ᑕᐃᒪᐃᑦᑕᕆᐊᖃᕋᔭᖅᑐᑦ.  

 

ᓄᓇᐅᑉ ᐊᓯᔾᔨᐸᓪᓕᐊᓂᖓᓄᑦ ᑎᑎᕋᕐᕕᒃ ᐃᒪᐃᑉᐸᓪᓕᐊᔫᒐᓗᐊᑦ. ᐅᖃᖃᑎᖃᖅᐸᓪᓕᐊᔪᑦ ᐱᓗᐊᖅᑐᒥᒃ 

ᖁᓪᓕᒃᑯᓐᓂ ᐃᑯᒻᒪᖅᑯᑎᐅᓯᓂᒃ ᖃᐅᔨᓴᐅᑎᓂᒃ ᐊᒻᒪᓗ ᐃᑯᒻᒪᖅᑯᑎᓕᐅᕆᕙᑦᑐᓄᑦ ᐱᕙᓪᓕᐊᔭᐅᔪᒥᒃ.  

 

ᐅᖃᐅᑎᒍᓐᓇᖅᐸᕋ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑎᑎᕋᕐᕕᖓ ᐱᓕᕆᐊᖃᐃᓐᓇᕐᓂᐊᖅᑐᑦ ᑕᒪᒃᑯᓇᙵᑦ 

ᓯᕗᒧᑉᐸᓪᓕᐊᓴᐃᓐᓇᕐᒪᑕ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ ᑕᐃᒫ? ᐊᑎᖁᑎᖃᕈᓐᓃᕋᒪ. ᒪᒃᐱᒐᖓᓂ I-4, 

ᐊᖏᔪᖅᑳᖃᕐᕕᒃ. $5,875,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᕐᒨᕐᓗᑕ I-5, ᐱᓕᕆᐊᓄᑦ ᐊᐅᓚᑦᑎᓂᖅ. $20,034,000. 

ᐱᓕᕆᐊᓄᑦ ᐊᐅᓚᑦᑎᓂᖅ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᓯᕆᓯᒪᔭᕋᓗᐊᕗᑦ ᓄᑖᒥᒃ 

ᑐᓴᖅᑎᑕᐅᔪᓐᓇᖅᐱᑖ ᑕᓯᐅᔭᕐᔪᐊᑉ ᐱᖓᓐᓇᖓᓂ ᓇᓄᓕᕆᓂᐅᔪᒥᒃ ᖃᑦᑎᐅᓕᕐᓂᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᕐᓂᖅᑕᖃᓚᐅᖅᓯᒪᒻᒪᑦ 2021 

ᐊᐅᔭᐅᑎᓪᓗᒍ ᐊᒻᒪᓗ ᐅᖃᖃᑎᒌᓐᓂᐅᔪᑦ ᑕᐅᕙᓂ ᑕᓯᐅᔭᕐᔪᐊᖅ ᐱᖓᓐᓇᖓᓂ ᓄᓇᓕᓕᒫᖏᑦ 2023-ᒥ 

ᐅᖃᖃᑎᒋᔭᐅᔪᒫᕐᓂᐊᖅᑐᑦ ᐋᖅᑭᔅᓯᓇᓱᓪᓗᑕ ᖃᑦᑎᑦ ᓇᓄᖅᑕᐅᒍᓐᓇᕋᔭᕐᒪᖔᑕ ᐆᒪᔪᓕᕆᔨᕐᔪᐊᒃᑯᓐᓄᑦ 

ᑐᓂᔭᐅᔪᒫᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

110 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᑦ ᒥᓂᔅᑕ ᐊᒻᒪ ᐱᓕᕆᔩᑦ ᑭᓇᐅᒐᓗᐊᑭᐊᖅ ᐋᓐ−ᒧᕇ? 

ᓇᐃᔫᒥ.  

 

ᐊᐱᖅᑯᑎᒐ ᐊᔾᔨᑐᐃᓐᓇᖓ ᑕᓯᐅᔭᕐᔪᐊᑉ ᓂᒋᐊᑕ ᓇᓄᖏᓐᓂᒃ ᐊᐱᖅᑯᑎᖃᕐᒥᔪᖓ. ᑕᐃᒃᑯᐊ 

ᖃᑦᑎᐅᓱᒋᔭᐅᒻᒪᖔᑕ ᓇᓄᐃᑦ ᒫᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᓯᐅᔭᕐᔪᐊᑉ ᓂᒋᐊᓂ 

ᓇᓄᖏᑦ ᓈᓴᖅᑕᐅᓯᒪᔪᐃᑦ ᒫᓐᓇ ᓄᓇᓕᓐᓄᑦ ᖃᐅᔨᒋᐊᕐᓂᕐᒥᒃ ᐱᒋᐊᖅᐊᓪᓕᐊᓛᓕᕋᓗᐊᖅᑐᒍᑦ.  

 

ᐊᒻᒪ ᐅᖃᕈᒪᔪᖓ ᖃᑦᑎᐅᓂᖏᑦ ᓇᓄᐃᑦ ᐱᓕᕆᕕᑦᑕ ᐅᓂᒃᑳᓕᐊᕆᓛᖅᑕᖏᑦ ᐱᖓᓐᓇᖅᐸᓯᖓᓂᒃ ᑕᓯᐅᔭᕐᔪᐊᑉ 

ᓈᓴᖅᑕᐅᓯᒪᔪᑦ ᐊᒥᓱᕈᕆᐊᖅᓯᒪᔫᔮᖅᑐᑦ 200-ᓂᒃ ᓇᓄᕐᓂᒃ ᐊᒻᒪ ᑕᐃᒫᒃ ᐊᒥᓲᓂᕋᖅᑕᐅᒋᓪᓗᑎᑦᑕᐅᖅ 

ᐱᖓᓐᓇᖅᐸᓯᖓᓂᒃ. ᐃᒃᑯᐊ ᑭᓪᓕᖏᓐᓂᒃ ᖃᐅᔨᒪᑦᑎᐊᓲᖑᕙᓪᓚᐃᖏᒻᒪᑕ ᓇᓄᐃᑦ ᐊᒻᒪᑦᑕᐅᖅ ᓄᓇᓖᑦ 

ᐅᖃᖃᑎᒋᑦᑎᐊᓛᕐᒥᔭᕗᑦ ᑕᒪᒃᑯᐊ ᐱᓪᓗᒋᑦ ᓇᓄᖃᓲᑦ ᑕᐅᓇᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᐊᓂᒃ ᐊᐅᓚᑦᑎᓂᖅ, ᐊᕙᑎᓕᕆᔨᒃᑯᑦ I-5 ᒪᒃᐱᒐᖓ. 

$20,034,000. ᐊᖏᖅᐱᓯᐅᒃ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ ᒪᒃᐱᒐᖅ I-3-ᒧᑦ. ᐊᕙᑎᓕᕆᔨᒃᑯᑦ. ᑲᑎᖦᖢᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ ᓂᕈᐊᕈᑕᐅᔭᕆᐊᓖᑦ. $25,909,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑖᒃᑯᐊ ᐊᕙᑎᓕᕆᔨᒃᑯᑦ ᐱᔭᕇᕋᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᐃᑦᑐᑦ ᒪᑐᒋᐊᕈᑏᑦ ᐅᖃᐅᓯᑦᓴᖏᑦ. ᒥᓂᔅᑕ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᒋᕙᒋᑦ ᑕᒪᒃᑯᐊ ᐊᓂᒍᖅᑎᒃᑲᕕᒋᑦ. 

ᖁᔭᓐᓇᒦᕈᒪᒻᒥᔭᒋᑦ ᓂᑭ ᓄᐃᓯ, ᑮᓇᐅᔭᓕᕆᔨᕗᑦ ᐊᒻᒪᓗ ᐱᓕᕆᔪᒻᒪᕆᐅᕙᑦᑐᓂ. ᐊᒻᒪᓗ, ᐋᓪᓚᐅᖏᑦᑐᖅ 

ᒪᓕᒐᓕᐅᕐᕕᒻᒧᑦ, ᔭᐃᓴᓐ ᐊᓕᖅᑲᑐᖅᑐᖅ; ᐊᖏᕋᑖᓚᐅᕐᒪᑦ ᒥᓂᔅᑕᐅᑉ ᑐᖏᓕᒃᑲᓐᓂᕆᓂᐊᓕᖅᑕᖓᓄᑦ ᒫᓐᓇᕋᑖᖅ, 

ᐊᒻᒪᓗ ᐅᐱᒋᓪᓗᒍ.  

 

ᐱᐅᒐᔭᖅᑑᒐᓗᐊᖅ ᑐᓴᐃᓐᓇᖃᑦᑕᕈᑦᑕ ᑐᓴᕈᒥᓇᖅᑐᓂᒃ, ᑭᓯᐊᓂ ᑐᓴᕈᒥᓇᙱᑦᑐᓂᒃ ᑐᓴᕋᒪ, ᐊᒻᒪᓗ ᒪᒥᐊᑦᑐᖓ. 

ᑕᐃᓐᓇ ᓴᐅᒥᓐᓃᑦᑐᖅ ᓱᓕ ᓄᔭᖃᙱᒻᒪᕆᑦᑐᖅ, ᐊᒻᒪᓗ ᓄᖅᑲᓕᕇᖅᑐᓂ ᓄᓇᕗᑦ ᒐᕙᒪᒃᑯᖏᓐᓂᑦ, ᐄᐳᕈᓪᒥ. 

ᑐᓱᑦᑎᐊᖅᐳᖓ ᐃᓐᓇᐅᓕᕐᓂᕐᒧᑦ ᓄᖅᑲᕈᓐᓇᓕᕐᒪᑦ; ᖃᓄᑐᐃᓐᓇᖅ ᐱᔪᒪᔭᒥᓂᒃ ᐱᔪᓐᓇᕐᓂᐊᖅᑐᖅ ᑭᖑᓂᐊᒍᑦ. 

ᐅᖃᐅᑎᔪᒪᕙᕋ, ᖁᔭᓐᓇᒦᒻᒪᕆᒃ ᐱᓕᕆᐊᖃᖃᑦᑕᕋᔅᓯ. ᐃᓕᓐᓂᐊᖅᑎᑦᑎᖃᑦᑕᕐᓯᒪᔪᖅ ᐊᓯᖏᓐᓂᒃ ᐃᓄᓐᓂᒃ 

ᐊᒻᒪᓗ ᖁᔭᒋᔪᒪᓪᓗᒍ. ᖁᔭᓐᓇᒦᕈᒪᒻᒥᔭᕋ ᓯᕗᓕᖅᑎ ᑎᒃᑯᐊᖅᓯᓚᐅᕐᒪᑦ ᑖᒃᓱᒧᖓ ᐃᖅᑲᓇᐃᔮᒧᑦ. 

ᓇᐃᓈᕐᓂᐊᖅᑲᐅᔭᕋᓗᐊᕋ. ᖁᔭᓐᓇᒦᕌᓗᒃ, ᐃᒃᓯᕙᐅᑖᖅ. 

 

>>ᐸᑦᑕᒃᑐᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᓄᐃᔅᓴᖏᒃᑯᕕᑦ, ᒥᔅᑕ ᓅᐳᓪ. ᖁᔭᓐᓇᒦᒃ ᐃᑲᔪᐃᓐᓇᖃᑦᑕᕋᕕᑦ ᓄᓇᕗᒻᒧᑦ. 

ᐅᐸᙱᒃᑯᕕᑦ ᐃᒃᐱᒋᔭᐅᓂᐊᖅᑐᖅ. ᓇᑯᕐᒦᒃ. ᑕᐅᑐᒃᑐᑦ ᐊᓂᔪᓐᓇᖅᑐᑦ ᑭᐳᒥᒃ.  

 

>>ᐸᑦᑕᖅᑐᖅᑐᑦ 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 – 

ᒪᓕᒐᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ ᐱᒋᐊᒃᑲᓐᓂᖁᓕᖅᑲᕋ. ᒥᓂᔅᑐ ᐊᕿᐊᕈᖅ, ᐱᓕᕆᔨᑎᑦ ᐃᕝᕕᑦ 

ᓴᓂᐊᓃᖁᕕᒋᑦ? 

  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ, ᓴᓂᓐᓃᖁᔭᒃᑲ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓴᕐᓂᑐᐃᓐᓇᕆᐊᓕᒃ. ᒥᓂᔅᑐ ᐊᖏᖅᑳ, ᓴᓂᐊᓃᖃᑕᐅᖁᔨᓪᓗᓂ 

ᐃᖅᑲᓇᐃᔭᖅᑎᖏᓐᓂᒃ? 

 

ᐃᓚᖓ ᑲᑎᒪᔨ: ᐋᒃᑲ.  

 

>>ᐃᒡᓚᖅᑐᑦ 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑎ, ᑖᒃᑯᐊ ᐅᖃᕆᐊᖅᑐᕕᒻᒨᖅᑎᓚᐅᕐᒥᒃᑭᑦ. 

 

ᖁᔭᓐᓇᒦᒃ, ᒥᓂᔅᑐ. ᑎᑎᕋᖅᑕᐅᔪᓐᓇᓂᐊᕐᖓᑦ, ᐱᓕᕆᔨᑎᑦ ᓇᓗᓇᐃᑲᐃᓐᓇᒃᑭᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ ᓴᐅᒥᓐᓃᖅᑐᖅ, ᓯᑏᕙᓐ ᒫᓐᓯᐅᓪ, ᒥᓂᔅᑑᑉ 

ᑐᖓᓕᖓ. ᐊᒻᒪᓗ ᑕᓕᖅᐱᓃᑦᑐᖅ, ᑕᐃᕕᑦ ᓛᓴᓐ, ᒥᓂᔅᑑᑉ ᑐᖓᓕᖓᑕ ᑐᖓᓕᒃᑲᓐᓂᐊ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᖓᑦ, ᒪᑉᐱᒐᖓ E-4−ᖓᓃᑦᑐᒍᑦ ᓱᓕ, ᒪᑉᐱᒐᖓ 60 

ᓄᑖᖅ, ᑐᓂᐅᖅᑲᐅᑎᐅᓯᒪᕗᖅ. ᒥᓂᔅᑑᓇ ᐅᖃᐅᓯᔅᓴᖃᖅᐸᓚᐃᒻᒪᑦ ᓇᐃᑦᑐᒥᒃ. ᐊᑏ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᐊᓕᐊᓇᐃᑦ, ᑖᓐᓇ ᑐᓂᐅᖅᑲᖅᑕᐅᔪᖅ, 

ᑕᕝᕙᓂ ᒫᑦᓯ 8−ᖑᑎᓪᓗᒍ ᐃᔅᓯᕙᐅᑕᕐᒧᑦ ᑎᑎᕋᖅᑐᖃᖃᑦᑕᓚᐅᕐᒪᑦ ᑖᒃᓱᒥ ᐋᖅᑭᐊᒋᐊᕈᑎᒥᒃ. (ᑐᓵᔨᒃᑰᓕᖅᑐᖅ) 

ᐃᔅᓯᕙᐅᑖᖅ, ᒥᔅ ᐳᕉᔅᑑᑉ ᐊᐱᖅᑯᑎᒋᔪᔭᖓ ᑭᐅᓗᒍ ᐱᖓᑦᑎᐅᓚᐅᖅᑐᒥ, ᑐᖁᖓᔪᓕᕆᓂᕐᒧᑦ ᒪᓕᒐᕐᒥᒃ. 

ᒪᒥᐊᑦᑐᖓ, ᐅᖃᕆᐊᖅᑐᖅᓯᒪᔪᐃᑦ ᑭᐅᑦᑕᐅᑎᒋᔪᓐᓇᓚᐅᙱᒻᒪᑕ.  

 

ᑭᓯᐊᓂ ᓇᓗᓇᐃᖅᓯᒍᓐᓇᖅᑐᖓ ᓈᓴᐅᑎᓕᒃ ᐃᓗᓕᖓ 8, ᐊᒻᒪ 1, ᓇᓗᓇᐃᖅᓯᓯᒪᔪᖅ ᑐᖁᖓᔪᓕᕆᓂᕐᒧᑦ 

ᒪᓕᒐᕐᒥᒃ, ᑐᖁᔪᖃᕐᓂᕋᖅᑕᐅᔪᖃᕋᐃᑉᐸᑦ ᑐᖁᖓᔪᓕᕆᔨᒧᑦ, ᐃᒫᒃ ᐃᓅᒍᓐᓃᖅᑐᖃᕐᓂᖅᑲᑦ:  

 

"(a) ᓴᖅᑭᓲᖑᕗᖅ ᐋᓐᓂᖅᓯᕆᔪᖃᕐᓂᖓᓄᑦ,  

ᐱᕐᓗᐊᕿᓂᖅ, ᐃᒻᒥᓃᕐᓂᖅ ᐅᕝᕙᓘᓐᓃᑦ ᐊᓯᖏᑦ ᐱᔾᔪᑕᐅᔪᑦ  

ᐋᓐᓂᐊᖑᙱᑦᑐᖅ, ᐋᓐᓂᐊᕐᓂᖅ ᐅᕝᕙᓘᓐᓃᑦ ᐅᑭᐅᖓ; 

(b) ᓴᖅᑭᑦᑐᖃᓲᖅ ᑲᒪᑦᑎᐊᙱᓐᓂᕐᒧᑦ,  

ᐱᑦᑎᐊᖏᓐᓂᖅ ᐅᕝᕙᓘᓐᓃᑦ ᐱᑦᑎᐊᖏᓐᓂᖅ; 

(c) ᓴᖅᑭᑳᓪᓚᓲᖅ ᐊᒻᒪ ᓂᕆᐅᓇᙱᑦᑐᒃᑯᑦ ᓴᖅᑭᑳᓪᓚᒃᐸᑦ  

ᐃᓅᔪᓐᓃᖅᑐᖅ ᖃᓄᐃᙱᑦᑎᐊᓚᐅᖅᑐᖅ; 

(d) ᐊᑐᓲᖅ ᐃᓗᐊᓂ ᖁᓕᑦ ᐅᓪᓗᑦ ᐋᓐᓂᐊᕕᖕᒦᓚᐅᖅᑎᓪᓗᒍ  

ᐱᓕᕆᔾᔪᓯᖅ ᐅᕝᕙᓘᓐᓃᑦ ᐃᓅᔪᓐᓃᖅᑐᖅ ᑐᖓᐅᓗᐊᖅᑎᓪᓗᒍ ᐅᕝᕙᓘᓐᓃᑦ  

ᐃᒃᐱᖕᓂᐊᔪᓐᓃᖅᐸᓪᓕᐊᓂᖅ; 

(e) ᐊᑐᓲᖅ ᐃᖅᑲᓇᐃᔭᖅᑎᓪᓗᒍ; 

(f) ᓱᓕ ᐃᓅᓪᓗᓂ ᓴᖅᑭᖃᑦᑕᖅᑐᖅ ᐱᑕᖃᙱᖦᖢᓂ  

ᐃᓗᐊᖅᓴᐃᔨᒧᑦ; 

(g) ᓴᖅᑭᑐᖃᓲᖅ ᐃᓅᔪᓐᓃᖅᑐᖅ ᐱᔭᐅᑎᓪᓗᒍ ᐅᕝᕙᓘᓐᓃᑦ  

ᐱᓯᒪᓂᖅ ᐃᓱᒪᖅᓱᕐᓗᓂ ᒪᓕᒃᓗᒍ ᒪᓕᒐᖅ  

ᐊᓄᓪᓚᒃᓰᕕᒃ, ᑮᒃᑕᖅᑐᖅ, ᑎᒍᔭᐅᓯᒪᕝᕕᒃ, ᐋᓐᓂᐊᕕᒃ  

ᐱᓕᕆᕝᕕᒃ ᐅᕝᕙᓘᓐᓃᑦ ᐊᓯᖏᑦ ᐃᓂᒋᔭᐅᔪᑦ; ᐅᕝᕙᓘᓐᓃᑦ 

(h) ᓴᖅᑭᑦᑐᖃᓲᖅ ᐃᓅᔪᓐᓃᖅᑐᖅ ᑎᒍᔭᐅᑎᓪᓗᒍ  

ᐱᓯᒪᔭᐅᔪᖅ ᐸᓖᓯᒧᑦ." 

 

ᑕᕙᓂ ᓇᓕᐊᓐᓂᑐᐃᓐᓇᑦᑎᐊᖅ ᐃᓅᒍᓐᓃᖅᑐᖃᕐᓂᕋᐃᑉᐸᑦ ᑐᖁᖓᔪᓕᕆᔨ ᖃᐅᔨᓴᖅᑕᐅᑎᑦᑎᒍᓐᓇᖅᑐᖅ. 

ᑭᓯᐊᓂᓕ ᓈᓴᐅᑎᖓ 1 ᐃᓚᖃᕐᓗᒋᑦ G ᐊᒻᒪ H, ᐊᓯᒎᕐᕕᖃᓲᖑᖏᑦᑐᖅ ᐅᑯᐊ ᐱᔾᔪᑕᐅᑎᓪᓗᒋᑦ, 

ᖃᐅᔨᓴᖅᑕᐅᒋᐊᖃᓲᖅ.  

ᐊᓄᓪᓚᑦᓯᕕᒻᒦᑦᑐᖃᖅᑎᓪᓗᒍ, ᐆᑦᑑᑎᒋᓗᒍ ᐋᖅᑭᐊᕐᕕᒃ ᒪᒥᓴᕐᕕᒃ ᐊᓄᓪᓚᔅᓰᕕᒃ, ᐅᕝᕙᓘᓐᓃᑦ ᐋᓐᓂᐊᕕᓕᐊᕐᕕᒻᒥ 

ᓇᔪᕐᓂᖅᑲᑦ, ᑐᔪᕐᕕᒻᒥᓘᓐᓃᑦ, ᑎᒍᐊᙳᐊᖃᕐᕕᐅᔪᒥᓘᓐᓃᑦ, ᐅᕝᕙᓘᓐᓃᑦ ᑎᒍᔭᐅᓯᒪᑎᓪᓗᒍ ᐸᓖᓯᐅᔪᔪᑦ.  

 

ᐊᒻᒪᓗ ᖁᕕᐊᓱᒻᒥᔪᖓ ᓇᓗᓇᐃᖅᓯᒍᓐᓇᕋᒪ ᒥᔅ ᐳᕉᔅᑐᒧᑦ, ᑐᖁᖓᔪᓕᕆᔨᒻᒪᕆᒃ ᐊᖏᖅᓯᒪᓕᕇᕐᖓᑦ 

ᖃᐅᔨᓴᕈᓐᓇᕐᓂᕋᖅᑐᓂ, ᑐᔅᓯᕌᕆᓚᐅᖅᑕᖓᓂᒃ ᑲᑎᒪᔨᕋᓛᖅᑖᕈᓐᓇᕋᔭᕐᒪᖔᑕ ᐃᓚᒌᑦ ᐱᑯᑦᑐᖃᑦᑕᐅᑎᑎᓪᓗᒋᑦ 

ᐃᓅᒍᓐᓃᖅᑐᖃᖅᑎᓪᓗᒍ, ᐃᒻᒥᓃᖅᑐᖃᖅᑎᓪᓗᒍᓘᓃᑦ. ᐅᓪᓗᖏᓐᓂᒃ ᐋᖅᑭᔅᓯᓯᒪᖏᑦᑐᒍᑦ ᖃᖓ 

ᐱᒋᐊᕈᓐᓇᕋᔭᕐᒪᖔᖅ ᑕᒪᓐᓇ, ᑭᓯᐊᓂ ᐅᖃᐅᓯᕆᓚᐅᖅᑕᐃᑦ ᐃᓱᒪᔅᓴᔅᓯᐅᕈᑎᒋᔭᐅᑦᑎᐊᓪᓚᕆᓐᓂᐊᖅᑐᖅ 

ᑐᖁᖓᔪᓕᕆᔨᒻᒪᕆᑦᑎᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᓗᓇᐃᖅᑐᐃᒐᕕᑦ ᒥᓂᔅᑐ. ᒪᑉᐱᒐᖓ E-4−ᒦᑦᑐᒍᑦ. $27,541,000. 

ᐊᑏᓪᓗ, ᐊᖏᔪᖅᑳᖃᕐᕕᖓ E-4 ᒪᑉᐱᒐᖓ, $27,541,000 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ E-5-ᒨᓕᕆᔅᓯ. ᒪᓕᒐᕐᓂᒃ ᒪᓕᑦᑕᐅᑎᑦᑎᓂᖅ, $67,189,000. 

ᐊᐱᕆᒋᐊᓚᐅᓐᖏᓂᓐᓂ, ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ ᒥᓂᔅᑕᒧᑦ; ᐃᒪᐃᒐᔪᒃᑐᖅ, ᐊᒻᒪᓗ ᑕᑯᕙᒃᑭᓪᓗᑕ 

ᑎᑎᖅᓯᒪᔪᒥᒃ ᑕᕝᕙᓂ 0-ᒥᒃ ᐊᒥᐊᒃᑯᖃᖅᑐᒥᒃ ᐊᑭᖃᕈᓐᓃᖅᐸᓪᓕᐊᔪᒥᒃ ᓂᕈᐊᕈᑕᐅᓯᒪᖏᑦᑐᒥᒃ. 

ᑎᓯᐱᕆᐅᑎᓪᓗᒍ, ᒥᓂᔅᑕᐅᓚᐅᖅᓯᒪᔪᖅ ᑕᐃᔅᓱᒪᓂ ᓇᓗᓇᐃᖅᓯᓚᐅᖅᓯᒪᒻᒪᑦ 

ᐊᖏᖃᑎᒌᒍᑎᑕᖃᕐᓂᐊᕐᓂᕋᐃᓪᓗᓂ ᑲᓇᑕᒥ ᐊᑦᑕᓇᖅᑕᐃᓕᒪᑎᑦᑎᔨᒃᑯᓐᓂᒃ ᐃᖅᑭᓖᑦ ᐊᒻᒪᓗ ᐃᓄᐃᑦ 

ᐸᓖᓯᖏᑕ ᑮᓇᐅᔭᖁᑎᖏᓐᓂᒃ. ᑖᓐᓇ ᐅᖃᐅᓯᐅᓯᒪᓐᖏᒻᒪᑦ. ᑐᓴᖅᑎᑕᐅᔪᓐᓇᖅᐱᑖ ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᑯᖓ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᕈᑏᑦ ᐋᔩᕈᑎᒋᔭᐅᔪᑦ. ᐱᓇᓱᐊᕈᓰᖅᑲᐃ ᒪᕐᕉᒃ ᑐᖔᓂᒃ ᐊᑎᓕᐅᖅᑕᐅᓂᐊᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓇ ᐊᐱᖅᑯᑎᒋᓕᕐᒥᓗᒍ, ᑕᐃᒃᑯᐊ ᐊᖏᕈᑏᑦ ᐊᑎᓕᐅᖅᑕᐅᑉᐸᑦ 

ᑕᐃᒪᖃᐃ ᑕᒪᑐᒪᓂ ᐊᕐᕌᒍᒥ ᑮᓇᐅᔮᖅᑖᖅᑎᑕᐅᓂᐊᖅᐸᑦ, ᐅᕝᕙᓘᓐᓃᑦ ᖃᓄᐃᓕᖓᓂᐊᖅᐸ ᒪᓕᒐᓕᕆᔨᒃᑯᓐᓄᑦ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐊᖅᑯᑎᒋᓗᑎᑦ, ᒥᔅᑐ ᒫᓐᓯᐅᓪ ᑭᐅᖁᔭᕋ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒫᓐᓯᐅᓪ. 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ. ᑮᓇᐅᔭᓂᒃᑯᐊ ᐊᖏᖅᑕᐅᓯᒪᓕᕇᖅᑐᑦ 

ᑲᑎᒪᕐᔪᐊᕐᓂᖃᓚᐅᖅᑎᓪᓗᓯ ᐊᒻᒪᓗ ᒥᓂᔅᑖᓐᓄᒃ ᑭᐅᔭᐅᒃᐸᑦ, ᐃᓛᒃ, ᐊᑎᓕᐅᖅᑕᐅᒃᐸᑦ ᑮᓇᐅᔭᑦ 

ᖃᐃᕙᓪᓕᐊᓂᐊᖅᑐᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ, ᑖᓐᓇ ᑭᐅᒐᖕᓂ ᑕᐃᒃᑯᐊ ᑮᓇᐅᔭᑦ ᐋᖅᑭᒃᓯᒪᓕᕇᖅᑐᑦ. 

ᒫᓐᓇᕈᓗᒡᓗ ᑮᓇᐅᔭᑦ ᐃᓯᖅᐹᑦ ᑕᒪᑐᒧᖓ ᐊᕐᕌᒍᒧᑦ ᐊᑐᕐᓂᐊᖅᐹ? ᐅᕝᕙᓘᓐᓃᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ 

ᓄᑖᕐᒥᒃ? ᒥᔅᑕ ᒫᓐᓯᐅᓪ. 

 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑲᓇᑕᐅᑉ ᒐᕙᒪᒃᑯᖏᑦ 2022-2023 ᑮᓇᐅᔭᖁᑎᕗᑦ 

2023-2024-ᒧᑦ ᐃᓕᔭᐅᓂᐊᖅᑐᑦ. ᐊᑎᓕᐅᕆᑐᐊᕈᑦᑕ ᑮᓇᐅᔭᑦ ᖃᐃᑕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᖦᖢᖓᓗ ᐅᓇ ᑐᑭᓯᓇᖅᓯᐊᓂᖁᓪᓗᒍ ᐊᒃᑐᖅᑕᐅᓂᐊᕐᒪᑕ ᐅᑯᐊ 

ᐊᑐᕈᒫᕐᓂᐊᖅᑐᑦ.  

 

ᒪᓕᒐᓕᐅᕐᕕᖕᒥ ᐅᖃᖅᑐᖃᖅᓯᒪᓕᕐᒪᑦ ᑕᐃᒃᑯᐊ ᑮᓇᐅᔭᑦ ᖃᐃᑕᐅᒃᐸᑕ ᒪᓕᒐᓕᕆᔨᒃᑯᑦ ᑮᓇᐅᔭᖁᑎᖏᑦ 

ᓱᕐᕋᓗᐊᔾᔭᐃᖅᓯᒪᓂᐊᖅᑐᑦ ᐃᓚᒃᑲᓐᓂᕐᓂᐊᖅᖢᑎᒃ ᐊᒻᒪᓗ ᑕᐃᒃᑯᐊ ᑐᖓᐅᑦᑎᒡᒍᔪᑦ ᓈᒻᒪᒃᓯᓂᐊᖅᖢᑎᒃ ᓲᕐᓗ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ, ᐸᓖᓯᒃᑯᓪᓗ ᑕᒪᒃᑯᐊᕈᔪᐃᑦ. 

 

ᑕᐃᒃᑯᐊ ᑮᓇᐅᔭᑦ ᑕᐃᒃᑯᐊᓕᒫᖅ ᐅᑯᐊ ᓱᓕ ᐃᓘᓐᓇᖏᑦ ᓱᕐᕋᔾᔮᙱᑦᑑᑦ? ᖄᒃᑲᓐᓂᐊᒍᑦ 

ᑮᓇᐅᔭᓕᖅᑕᐅᑐᐃᓐᓇᕐᓂᐊᖅᑐᑦ? ᒥᔅᑕ ᒫᓐᓯᐅᓪ. 

 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ, ᑖᓐᓇ ᓱᓕᔪᖅ, ᐃᒃᓯᕙᐅᑖᖅ. ᑕᐃᒃᑯᐊ ᓄᑖᑦ 

ᖄᒃᑲᓐᓂᐊᒍᑦ ᐸᓖᓯᒃᑯᓐᓄᑦ ᐊᑐᖃᑦᑕᖅᑐᑦ ᐸᓖᓯᒃᑯᓐᓄᓪᓗ ᑮᓇᐅᔭᖅᑐᕈᑏᑦ. ᑕᐃᒃᑯᐊ ᓱᕐᕋᔾᔮᙱᑦᑐᑦ 

ᖃᓄᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓴᕈᒥᓇᖅᑐᖅ. ᖁᔭᓐᓇᒦᒃ ᓇᓗᓇᐃᕋᕕᐅᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᓪᓗ ᒥᔅᑕ ᒥᓂᔅᑕ ᑐᙵᓱᒋᔅᓯᓗ ᑕᒫᓃᖃᑎᒋᔭᓯ.  

 

ᐱᒋᐊᕈᑎᒋᓗᒍ ᐃᓛᒃ, ᖁᕕᐊᓲᑎᒋᔪᒪᓪᓗᒍ ᑖᓐᓇ ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ ᒪᕐᕉᖕᓂᒃ 

ᐃᑲᔪᖅᑎᑦᑎᐊᕙᓪᓛᓘᖕᓂᒃ ᐃᑲᔪᖅᑎᖃᕐᒪᑦ ᒥᔅᑕ ᓛᓴᓐ ᐊᒻᒪᓗ ᒥᔅᑕ ᐃᐅᓪᔅᕘᑦ. ᐄ, ᑖᒃᑯᓂᐊ ᐊᒃᓱᐊᓗᒃ 

ᐊᔪᙱᑦᑑᖕᓂᒃ ᐃᑲᔪᖅᑎᖃᕋᕕᑦ. 

 

ᐅᓇ ᐊᐱᖅᑯᑎᒋᔪᒪᔭᕋ ᐸᓖᓯᒃᑯᑦ, ᐃᓛᒃ, ᐸᓖᓯᓕᕆᓂᐅᑉ ᒥᒃᓵᓄᑦ ᐊᒻᒪᓗ ᑖᓐᓇ 

ᐅᖃᐅᓯᕆᔭᐅᑲᑕᖃᑦᑕᖅᓯᒪᓪᓗᓂ ᓲᕐᓗ ᓄᕙᒡᔪᐊᕐᓇᐅᓚᐅᖅᑎᓪᓗᒍ ᐃᓱᒪᓕᕆᓂᖅ ᑕᒪᓐᓇ ᐅᖃᐅᓯᕆᔭᐅᒡᒍᖕᒪᑦ 

ᐊᒻᒪᓗ ᐸᓖᓯᒃᑯᑦ ᖃᐃᖁᔭᐅᖃᑦᑕᕐᓂᖏᑦ ᐃᓱᒪᓕᕆᔨᓂᒃ ᐱᖃᑎᖃᖅᖢᑎᒃ.  

 

ᑖᓐᓇ ᒥᓂᔅᑕᕆᔭᐅᔪᖅ ᐅᓂᒃᑳᖁᔭᕋ ᑕᐃᒃᑯᐊ ᐸᓖᓯᒃᑯᑦ ᓄᓇᕗᑦ ᒐᕙᒪᒃᑯᓪᓗ ᑕᒪᑐᒥᖓ 

ᐅᖃᐅᓯᖃᖅᓯᒪᓕᕐᒪᖔᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᒋᑦ ᑐᖏᓕᕋ ᒥᔅᑕ ᒫᓐᓯᐅᓪ 

ᑭᐅᖁᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫᓐᓯᐅᓪ. 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐸᓖᓯᒃᑯᑦ ᐃᖅᑲᓇᐃᔭᖃᑎᖃᖅᑐᑦ −ᖃᐃᓐᓇᖅᑐᑦ 

ᐱᔨᑦᑎᕈᑎᓂᒃ ᓄᓇᕗᒻᒥᐅᑦ ᐃᓱᒪᓕᕆᓂᕐᒧᑦ ᐃᓱᒪᓕᕆᔨᓂᒃ ᐃᑲᔪᖅᓱᐃᔨᖃᖃᑦᑕᕈᓐᓇᕐᓂᐊᕐᒪᑕ 

ᖃᐃᖁᔭᐅᑐᐊᖅᐸᑕ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖕᓂᒃᑰᖃᑎᒋᖕᒥᔭᕗᑦ 

ᐃᑲᔪᖅᑎᒋᔭᐅᖃᑦᑕᕈᓐᓇᕐᓂᐊᕐᒪᖔᖏᑦ ᑐᐊᕕᕐᓇᖅᑐᖅᑕᖃᖅᑎᓪᓗᒍ. 

 

ᒫᓐᓇᐅᔪᕐᓕ, ᐃᓚᒋᔭᐅᔪᓕᒫᑦ ᑐᐊᕕᕐᓇᖅᑐᓂᒃ ᐃᓕᓐᓂᐊᖅᑐᑦ ᐋᖅᑮᓇᓱᖕᓂᕐᒥᒃ ᐊᒻᒪ ᐱᕋᔭᒃᑕᐃᓕᑎᑦᑎᓂᕐᒧᑦ 

ᐃᓕᓐᓂᐊᖅᑎᑕᐅᓪᓗᑎᒃ ᐊᒻᒪ ᐃᓚᓕᐅᔾᔭᐅᓯᒪᓪᓗᑎᒃ ᐸᓖᓯᒃᑯᑦ ᐊᕐᕌᒍᑕᒫᑦ ᖃᓄᐃᑦᑐᖃᖅᑐᒥᓂᐅᑎᓪᓗᒍ 

ᐅᖃᓕᒫᒐᕐᒧᑦ. ᐃᓚᒋᔭᐅᔪᑦ ᐃᓕᓐᓂᐊᖃᑦᑕᕆᐊᓖᑦ ᖁᐊᖅᓵᕐᓇᖅᑐᒃᑰᖅᓯᒪᔪᓄᑦ ᑐᓴᐅᒪᑎᓐᓂᐊᕐᓗᒋᑦ, ᐊᒻᒪᓗ 

ᐃᒻᒥᓃᖅᑕᐃᓕᒪᓂᖅ ᐱᔾᔪᑎᒋᓪᓗᒍ.  

 

ᐃᓱᓕᑦᑕᕐᕕᖏᑦ ᓇᓗᓇᐃᖅᓯᒪᙱᑦᑕᕗᑦ ᐃᓱᒪᓕᕆᔩᑦ ᖃᖓᐅᓕᖅᐸᑦ ᒪᓕᖃᑦᑕᕐᓂᐊᕐᒪᖔᑦ ᐸᓖᓯᒃᑯᑦ. ᑭᓯᐊᓂ, 

ᐸᓖᓯᒃᑯᑦ ᒪᓕᒐᓕᕆᔨᒃᑯᓪᓗ ᐊᖏᖃᑎᒌᒃᑑᒃ ᑕᐃᒪᐃᑦᑕᕆᐊᖃᕐᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᒫᓐᓯᐅᓪ ᑕᒪᓐᓇ ᐅᖃᐅᓯᒋᒐᖕᓂ. 

ᐊᒻᒪᓗ ᖁᕕᐊᓇᖅᑐᖅ ᐅᖃᓪᓚᖃᑎᒋᒐᔅᓯᐅᒃ ᐸᓖᓯᒃᑯᑦ.  

 

ᐊᒻᒪᓗ ᑖᓐᓇ ᐊᐱᖅᑯᑎᒋᓂᐊᖅᑲᐅᔭᕋ ᐊᓯᖔᖓᒍᓪᓕ ᐊᐱᖅᑯᑎᒋᓂᐊᓕᖅᐸᕋ. ᑕᐃᒃᑯᐊ 

ᐊᑎᓕᐅᖅᑕᐅᓯᒪᖃᑦᑕᕐᓂᕐᒥᖕᒪᑕ ᖁᓄᔪᕐᓂᐊᕐᓂᑯᐃᑦ ᑎᑎᖅᑲᑎᒍᑦ ᑕᐃᒃᑯᐊ ᓈᓴᐅᑎᖏᑦ ᐱᓚᐅᖅᓯᒪᒐᑦᑎᒃᑯᑦ 

ᓄᓇᕗᒻᒥᐅᑦ ᐊᑎᓕᐅᖅᑕᐅᖃᑕᐅᓯᒪᔪᑦ ᖁᓄᔪᕐᓂᐊᖅᑐᕕᓂᐅᑎᓪᓗᒋᑦ. ᑕᐃᒃᑯᐊ ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ 

ᐊᑎᓕᐅᖅᑕᐅᖃᓯᐅᔾᔭᐅᓯᒪᔪᑦ, ᐅᓇ ᐅᖃᐅᓯᕆᔪᒪᓪᓗᒍ ᑕᐃᒃᑯᐊ ᒪᓗᖕᓇᖅᑐᐊᓗᖕᓂᒃ ᐊᑐᖅᓯᒪᖕᒪᑕ ᓇᑉᐸᖏᓪᓗ 

ᓱᕈᓯᓕᕆᔪᕕᓃᑦ ᐸᓯᔭᒃᓴᙳᖅᑎᑕᐅᓯᒪᓪᓗᑎᒃ. 

 

ᑕᐃᒃᑯᐊ ᐊᓂᔭᕌᖓᑕ ᐊᓄᓪᓚᒃᓰᕕᖕᓂ ᐊᑐᕆᐊᖃᖅᑕᖏᓐᓂᒃ ᓇᓗᓇᐃᖅᓯᕕᐅᖃᑦᑕᕋᑦᑕ ᐃᓄᑐᐊᓂᒃ ᓱᕈᓯᕐᓂᒃ 

ᖃᓂᓪᓕᔭᕆᐊᖃᙱᓪᓗᑎᒃ, ᐃᓐᓇᕐᒥᒃ ᐱᖃᑎᖃᙱᑦᑕᕌᖓᑦ ᐊᒻᒪᓗ ᓯᓚᒥ 

ᐱᙳᐊᕐᕕᖕᓅᖅᑕᐃᓕᒪᔭᕆᐊᖃᕐᓂᖏᓐᓂᒃ ᐃᓕᓐᓂᐊᕐᕕᖕᓄᓪᓗ.  

 

ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ: ᑕᐃᒃᑯᐊ ᒪᓕᒋᐊᖃᖅᑕᒥᖕᓂᒃ ᓯᖁᒥᑦᑎᔪᓄᑦ ᖃᔅᓯᐅᕙᑦ 

ᖁᓄᔪᕐᓂᐊᖃᑦᑕᖅᑐᕕᓃᑦ ᓱᕈᓯᕐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓯᖁᒥᑦᑎᔪᑦ 243−ᖑᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᖅᑐᐊᓗᐃᑦ. ᐅᓇ ᐊᐱᖅᑯᑎᒋᔪᒪᓕᕐᒥᓗᒍ: ᐱᓕᕆᕕᓯ 

ᐸᓖᓯᒃᑯᑦ ᖃᓄᐃᓕᐅᖅᐸᑦ ᑕᐃᒪᓐᓇ ᐅᓄᖅᑐᐊᓘᑎᓪᓗᒋᑦ ᒪᓕᒋᐊᖃᖅᑕᒥᖕᓂᒃ ᒪᓕᙱᑦᑐᕕᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᒫᓐᓯᐅᓪ 

ᑭᐅᖁᔭᕋ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐅᓪ. 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᓄᖅ ᑐᑭᖃᕐᒪᖔᑕ ᐅᖃᐅᓯᕆᐊᕐᔪᒡᓗᒍ ᓱᕋᐃᒍᑎᒃ: 

ᑖᓐᓇ ᒪᓕᒐᓂᒃ ᒪᓕᒋᐊᖃᖅᑕᒥᖕᓂᒃ ᓯᖁᒥᑦᑎᓪᓗᓂ ᑖᓐᓇ ᐊᑎᓕᐅᖅᑕᐅᓯᒪᙱᑦᑐᕕᓂᖅ ᐊᕐᕌᒍᐊᓂ 

ᐸᐃᑉᐹᓕᕆᓚᐅᙱᒻᒪᑦ ᑐᕌᕈᑎ, ᖃᓄᐃᑦᑐᒥᒃ ᐃᖅᑲᓇᐃᔮᖃᕐᒪᖔᑦ ᑕᒪᒃᑯᓂᖓ ᓇᓗᓇᐃᔭᐃᑦᑎᐊᕆᐊᖃᕐᒪᑦ. 

 

ᐸᐃᑉᐹᑦ ᐅᖃᐅᓯᖃᖅᑐᑦ; ᑭᓱᒥᒃ ᑐᕌᕈᑎᖃᖅᐱᑦ, ᑭᓱ ᐃᖅᑲᓇᐃᔮᕆᕕᐅᒃ, ᑕᒪᒃᑯᐊᕈᓘᔭᐃᓪᓗ. ᐱᕋᔭᒃᓯᒪᔪᖅ 

ᐊᑎᓕᐅᖅᓯᒪᙱᒃᑳᖓᑦ, NSOR−ᒧᑦ ᐊᐅᓚᑦᑎᔨ, ᑲᓇᑕᓕᒫᒥ ᓄᓕᐊᕐᓗᖕᓂᒃᑯᑦ ᐱᕋᔭᒃᓯᒪᔪᓄᑦ ᓇᓗᓇᐃᔭᕐᓂᕐᒧᑦ 

ᐊᐅᓚᑦᑎᔨ, ᖃᐅᔨᑎᑦᑎᓂᐊᖅᐳᖅ ᓄᓇᓕᖕᓂ ᐸᓖᓯᒋᔭᐅᔪᓂᒃ ᐃᒪᐃᓐᓂᖓᓄᑦ, ᐃᒪᓐᓇᐅᓂᖓᓄᑦ, 

ᖃᐅᔨᒪᙱᖦᖢᑎᒍᑦ ᓇᓃᒻᒪᖔᑕ. ᑕᐃᒃᑯᐊ ᑎᑎᕋᖅᓯᒪᙱᒻᒪᑕ ᐃᓗᓪᓕᖅᓱᕆᐊᓕᖕᓂᒃ ᓱᓕ. 

 

ᑕᒪᓐᓇ ᒥᑭᒡᓕᑎᓐᓇᓱᐊᓐᖏᑕᕋ, ᑭᓯᐊᓂᓕ ᑕᐃᒪᐃᓕᖓᑐᐃᓐᓇᕐᒪᑦ. ᓄᓇᓕᓐᓂ ᐸᓖᓯᒃᑯᖏᑦ 

ᓇᓂᓯᔭᖅᑐᕐᓂᐊᖅᑐᑦ ᐃᓄᖕᒥᒃ, ᑎᑎᕋᕐᕕᓕᐊᕈᑎᓗᓂᐅᒃ, ᐊᒻᒪᓗ ᐸᐃᑉᐹᓕᕆᓗᑎᒃ. ᑕᐃᓐᓇ ᑲᒪᔨᐅᔪᖅ 

ᐃᓄᖃᓚᐅᓐᖏᒻᒪᑦ ᕿᓚᒥᕈᓗᒃ ᐊᒻᒪᓗ ᒫᓐᓇᐅᔪᖅ ᐃᖅᑲᓇᐃᔭᖅᑎᖃᖅᑐᓂ. ᐅᖃᐅᓯᕆᓯᒪᔭᕗᑦ ᐸᓖᓯᒃᑯᑦ, ᐊᒻᒪᓗ 

ᓄᑖᖅ ᐊᖓᔪᖅᑳᕆᓂᐊᓕᖅᑕᖓ ᐊᖏᖃᑎᖃᖅᑐᖅ, ᑖᓐᓇ ᓈᓴᐅᑎ ᖁᑦᑎᒃᑐᒻᒪᕆᐊᓘᖕᒪᑦ. 

 

ᑕᐃᓐᓇ ᐊᐅᓚᑦᑎᔨᐅᔪᖅ ᑲᒪᓪᓗᐊᑕᖁᔭᕋᓗᐊᕗᑦ ᑕᐃᒃᑯᐊ ᐸᐃᒃᐹᓕᕆᓂᐅᔪᑦ ᐱᔭᕇᖅᑕᐅᖃᑦᑕᕐᓗᑎᒃ ᐊᒻᒪᓗ 

ᑕᐃᒃᑯᐊ ᐱᕋᔭᒃᓯᒪᔪᑦ ᐅᓪᓗᒥᒧᑦ ᐊᖑᒻᒪᑎᑎᑕᐅᓗᑎᒃ ᑎᑎᕋᖅᑕᐅᕕᖏᓐᓂ. ᐊᖏᖅᓯᒪᕗᑦ "V"-ᒥᐅᑕᓂᒃ ᐊᒻᒪ 

ᒪᓕᒐᓕᕆᔨᒃᑯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᔪᒪᓕᕆᓪᓗᒍ, ᑕᐃᒃᑯᐊ ᐊᑎᓕᐅᖅᑕᐅᓯᒪᔪᑦ 

ᐅᓗᕆᐊᓇᖅᑑᓂᕋᖅᑕᐅᓲᖑᒻᒥᖕᒪᑕ ᓲᕐᓗᖃᐃ ᐊᑕᐅᓯᐊᕐᓇᑎᒃ ᓯᖁᒥᑦᑎᔪᕕᓂᐅᖕᒪᑕ. ᑕᐃᒃᑯᐊ 

ᐃᓗᕆᐊᓇᖅᑑᓂᕋᖅᑕᐅᔪᑦ ᒪᓕᒋᐊᖃᖅᑕᒥᖕᓂᒃ ᓯᖁᒥᑦᑎᖃᑦᑕᖅᓯᒪᓂᑰᒋᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓄᖔᖅᑐᓂᒃ 

ᐊᒡᒍᖅᑐᖅᑕᐅᓯᒪᔪᓂᒃ ᐱᓯᒪᙱᑦᑐᒍᑦ. ᐊᒡᒍᖅᑐᖅᑕᐅᓯᒪᓕᖅᑎᓪᓗᒋᑦ ᓴᖅᑭᑦᑎᔪᓐᓇᖅᑐᒍᑦ. ᒫᓐᓇ, ᒫᓐᓇ, 

ᐱᓯᒪᙱᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓪᓗᖓ ᑖᓐᓇ ᑭᐅᔪᓐᓇᕐᒪᖔᑦ ᐆᒥᖓ, ᐊᕐᕌᓂ ᑕᒪᒃᑯᓂᖓ 

ᐱᓕᕆᐊᖃᖅᑎᓪᓗᑕ ᐸᓖᓯᒃᑯᓂᒃᑯᐊ ᑎᓴᒪᓂᒃ ᐃᓄᑐᐃᓐᓇᕐᓂᒃ ᐃᖅᑲᓇᐃᔭᖅᑎᑖᕐᓂᐊᓚᐅᖅᓯᒪᔪᑦ ᐊᕐᕕᐊᑦ 

ᐃᓚᒋᔭᐅᖃᑕᐅᓪᓗᓂ. ᖃᓄᐃᓕᖓᓕᕐᒪᖔᑦ ᑕᒪᓐᓇ ᑐᓴᖅᑎᑕᐅᔪᒪᔪᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒍ. ᐅᓐᓄᒃᓯᐅᓚᐅᕋᑦᑕ 

ᑕᒪᒃᑯᐊ ᒥᒃᓵᓄᑦ ᐅᓂᒃᑲᐅᔾᔭᐅᓪᓗᖓ. ᐊᕐᕕᐊᑦ ᑕᒪᑐᒪᓂ ᐊᕐᕌᒍᒥ ᐃᖅᑲᓇᐅᔭᖅᑎᑖᕐᓂᐊᖅᑐᑦ ᐊᒻᒪᓗ ᐊᓯᖏᑦ 

ᑐᐊᕕᕐᓇᖅᑐᑦ ᐱᔾᔪᑎᒋᓪᓗᒋᑦ ᐊᓯᐊᓄᑦ ᓄᓇᓕᖕᓄᑦ ᓄᒃᑎᑕᐅᓚᐅᖅᑐᑦ. 

 

2022-2024-ᒥ ᐊᕐᕕᐊᑦ ᐃᓕᔭᐅᖃᓯᐅᔾᔭᐅᓯᒪᔪᖅ ᐸᓖᓯᑖᒃᑲᓐᓂᕐᓂᐊᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᖅᑲᐅᔪᖓ ᑕᐃᒃᑯᐊ ᐸᓖᓯᐅᙱᑦᑐᑦ. ᑎᓴᒪᓂᒃᑯᐊ 

ᐸᓖᓯᐅᙱᑦᑐᑦ ᐃᖅᑲᓇᐃᔭᖅᑎᑖᕆᔭᐅᓂᐊᓚᐅᕐᒪᑕ ᐊᕐᕕᐊᑦ ᐃᓚᒋᔭᐅᖃᑕᐅᓪᓗᓂ. ᐸᓖᓯᒃᑯᓐᓂᒃ 

ᐃᖅᑲᓇᐃᔭᕐᓗᑎᒃ ᐅᖄᓚᐅᑎᓂᒃ ᑭᐅᖃᑦᑕᕐᓗᑎᒃ. ᐸᓖᓯᐅᙱᑦᑐᑦ, ᐃᓄᑐᐃᓐᓇᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓛᓴᓐ ᑭᐅᖁᓪᓗᒍ. 

 

ᐃᒃᓯᕙᐅᑕᖅ: ᒥᔅᑕ ᓛᓴᓐ. 

 

ᓛᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᓵᓐᓃᑦᑐᑦ ᐊᕐᕕᐊᑦ ᑕᕝᕙᓃᖃᑕᐅᙱᑦᑐᖅ 

ᐱᓇᓱᐊᕈᓯᐅᓂᐊᖅᑐᒥ ᑲᑎᒪᖃᑎᒌᖕᓂᐊᖅᑐᒍᑦ, ᑲᑎᒪᓂᐊᖅᑐᒍᑦ ᑮᓇᐅᔭᓕᕆᓗᑕ ᐊᒻᒪᓗ 

ᐅᖃᐅᓯᕆᖃᓯᐅᑎᓂᐊᖅᖢᑎᒃᑯᑦ ᑕᐃᒃᑯᐊ ᐃᓄᑐᐃᓐᓇᐃᑦ ᐸᓖᓯᒃᑯᓐᓂ ᐃᖅᑲᓇᐃᔭᕐᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓛᓕ, ᒥᔅᑕ ᓛᓴᓐ. ᒥᔅᑕ ᐊᕿᐊᕈᖅ. 

 

ᓛᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓛᓕ, ᒥᔅᑕ ᓛᓴᓐ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᒥᐊᓇᖅᑐᖅ ᐅᓄᖅᑐᑦ ᖃᓪᓗᓇᐅᔭᕈᓐᓇᙱᒻᒪᑕ 

ᐃᓐᓇᐃᓪᓗ ᐅᓄᖅᑑᓪᓗᑎᒃ. ᒫᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᓕᖕᓄᑦ ᐃᓐᓄᐃᓂᐊᕐᒪᖔᑦ 

ᐸᓖᓯᐅᙱᑦᑐᓂᒃ ᐃᖅᑲᓇᐃᔭᖅᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐊᒍᒋᖕᒪᒍ ᐊᐱᖅᑯᑎᐊ, ᐊᒋᕆᑲᐅᑎᒋᓗᒍ ᒥᔅᑕ ᓛᓴᓐᒧᒃᑲᓐᓂᖅ. 

 

ᓛᓴᓐ (ᑐᓵᔨᑎᒍᑦ): ᐅᐊᑦᑎᐊᕈᐊᐃ. ᒪᒥᐊᓇᖅ. ᖁᔭᓐᓇᒦᒡᓗ ᑖᓐᓇ ᐊᐱᖅᑯᑎᒋᒐᖕᓂ. ᒫᓐᓇ ᐊᕐᕌᒍᓄᑦ 

ᐊᑕᐅᓯᐅᙱᑦᑐᓄᑦ ᑮᓇᐅᔭᑦ ᐃᖃᓗᒃᑑᑦᓯᐊᖅ, ᐃᖃᓗᐃᑦ, ᑲᖏᖅᖠᓂᖅ, ᓴᓂᑭᓗᐊᖅ, ᒥᑦᑎᒪᑕᓕᒡᓗ ᐊᒻᒪᓗ 

ᐱᖓᓱᑦ ᐃᓐᓄᒃᑕᐅᓯᒪᙱᑦᑐᑦ ᖁᕐᓗᖅᑑᖅ, ᐸᖕᓂᖅᑑᖅ ᐊᒻᒪᓗ ᑭᙵᐃᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᓴᓐ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᑦᑐᓂᒃ ᒪᓕᒐᓂᒃ ᒪᓕᖃᑦᑕᕋᔅᓯ ᓇᒧᑦ ᐃᓐᓄᐃᓂᐊᕌᖓᔅᓯ? 

ᒪᓕᒐᓂᒃ ᒪᓕᒃᖢᓯ ᐃᓐᓄᒃᑕᐅᓲᖑᖕᒪᑦ. ᐃᓐᓇ ᓴᓂᑭᓗᐊᖅ ᐊᕐᕕᐊᓂᒃ ᒥᑭᓐᓂᖅᓴᐅᖕᒪᑦ ᐱᕋᔭᒃᐸᒃᑐᖅᑲᐃ 

ᐅᓄᕐᓂᖅᓴᐅᖕᒪᑕ. ᐋᒪᐃᑦ. ᖃᓄᖅ ᑕᐃᒃᑯᐊ ᐃᓕᔭᐅᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᒨᖅᑳᕐᓗᖓ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖅᑯᑎᒋᓗᑎᑦ ᒥᔅᑕ ᒫᓐᓯᐅᓪ 

ᑭᐅᖁᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫᓐᓯᐅᓪ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑕᐅᓯᐅᙱᑦᑐᖅ ᐱᔾᔪᑕᐅᔪᓐᓇᖅᑰᖅᑐᖅ ᓇᓗᓇᐃᔭᖅᑕᐅᓯᒪᔪᑦ 

ᐸᓖᓯᒃᑯᓐᓂ ᐊᑐᐃᓐᓇᐅᑎᒋᓂᖓ ᐃᒡᓗ, ᑖᓐᓇᐅᖦᖤᖅᐳᖅ, ᐃᒡᓗᖃᕐᓂᖅ ᑲᔪᖏᕈᑎᓪᓚᕆᐅᕙᖕᒪᑦ 

ᐃᖅᑲᓇᐃᔮᖅᑖᕋᓱᒍᒪᔪᓄᑦ. ᐊᒻᒪᓗ ᖃᓄᖅ ᐱᔭᒃᓴᖃᖅᑎᒋᕙᖕᒪᖔᑕ ᐸᓖᓯᒃᑯᑦ, ᐃᓄᒋᐊᒃᑎᒋᓂᖏᑦ  

ᒪᓕᑦᑕᐅᑦᓴᐃᓐᓇᖏᒻᒪᑕ. ᐊᒻᒪᓗ ᓄᓇᓕᓐᓂ ᑕᑯᔪᒪᒑᖓᑕ ᐊᑕᐅᓯᐅᙱᓚᑦ ᑕᐅᑐᒐᔭᙳᐊᖅᑕᕗᑦ ᐊᕐᕕᐊᑦ 

ᒥᑭᓪᓕᑎᓇᓱᓪᓗᒎᔾᔭᖏᑦᑐᖅ ᒥᔅᑕ ᓛᓴᓐ ᑖᓐᓇ ᐅᖃᐅᓯᕆᔪᓐᓇᓪᓗᐊᕐᒥᔮ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒪᖄ ᒥᓂᔅᑕ ᑐᓴᖅᑎᑦᓯᔪᓐᓇᖅᐸᑦ ᑲᑎᒪᔨᐊᓛᓂᒃ ᑲᑎᒪᓚᐅᖅᑎᓪᓗᓯ 

ᓇᓪᓕᐊᑦ ᓄᓇᓖᑦ ᕿᒥᕐᔭᐅᒻᒪᖔᑕ ᐊᒻᒪ ᖃᑦᓯᑦ ᐃᖅᑲᓇᐃᔮᑦ ᓴᖅᑭᑕᐅᒐᔭᕐᒪᖔᑕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᓛᓴᓐ ᐃᑲᔪᖅᑐᐃᓛᕐᒪᑦ ᐊᕐᕕᐊᓂ 

ᐱᑕᖃᕆᐊᖃᕋᑦᑕ. ᒪᑐᐃᕈᑎᖓᓅᕈᒪᓪᓗᖓ ᒥᓂᔅᑕᐅᑉ ᒪᑉᐱᒐᐅᑉ ᐊᐃᑉᐹᓃᑦᑐᓂᒃ ᐊᔾᔨᒋᙱᐊᕐᔪᒻᒪᒍ ᐃᓚᖓᑦ 

ᒪᓐᓇ ᐊᐅᓚᐅᑎᓂᒃ ᓴᓇᔭᐅᒋᐊᖃᕐᓂᖏᓐᓄᑦ ᐅᕝᕙᓗ ᐋᖅᑭᒋᐊᖅᑕᐅᒋᐊᖃᕐᓂᖓᓂᒃ ᐊᒻᒪ ᓱᒻᒪᑦ 

ᐃᖅᑲᖅᑐᐃᕕᓕᕆᔨᒃᑯᑦ ᐊᑭᓕᖅᑐᐃᒻᒪᖔᑕ ᐸᓖᓯᒃᑯᑦ ᐱᐊᓂᒃ ᓄᓇᒃᑰᕈᑎᖓᓐᓂᒃ ᓴᓇᖃᑦᑕᖅᑰᖏᒃᓱᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓪᓗᒍ ᐸᓖᓯᒃᑯᑦ 

ᑮᓇᐅᔭᖅᑑᑎᖃᔪᙱᒻᒪᑕ ᐊᐱᕆᓚᕿᔪᕗᑦ ᒐᕙᒪᒃᑯᓐᓂᒃ ᐃᑲᔪᖅᑕᐅᔪᒪᑉᓗᑎᒃ ᒐᕙᒪᕗᑦ ᐊᐱᕆᓯᒪᕙᕗᑦ ᑮᓇᐅᔭᓂᒃ 

ᑕᒪᑐᒧᖓ ᑕᐃᒪᐃᒻᒪᑦ ᑕᕝᕙᓂ ᑮᓇᐅᔭᖅᑑᑎᔅᓴᓂᒃ ᐱᙱᓚᖅ ᐃᑲᔪᖅᑕᐅᓂᖃᖅᑑᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊᓗ ᐊᐅᓚᐅᑎᐅᑉ ᓴᓇᔭᐅᒋᐊᕐᓂᖓ ᐅᕝᕙᓗ 

ᑭᖑᕕᖅᑕᐅᒐᔭᕐᓂᖓᖃᐃ ᑭᓲᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᒥᐊᓇᐅᒐᓗᐊᖅ 

ᐊᐱᖅᑯᑎᒋᔭᕗᑦ ᓄᓇᕗᑦ ᒐᕙᒪᒃᑯᑦ ᐊᑭᓕᕋᔭᖅᑖᑦ ᐃᓛᑦ ᐊᑭᖓ ᐊᑭᒋᒐᔭᖅᑕᖓ ᐊᓯᔾᔨᖅᑕᐅᑉᐸᑦ $500,000 

ᐅᖓᑖᓃᒃᑲᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᓄᓇᖃᖅᑳᖅᑐᐃᑦ ᐃᓄᐃᓪᓗ ᐸᓖᓯᐅᓂᕐᒧᑦ ᐊᖏᕈᑎᐅᑐᐊᖅᐸᑦ 

ᑖᓐᓇ ᓄᓇᕗᑦ ᒐᕙᒪᒃᑯᑦ ᐊᖏᕈᑎᒋᓯᒪᔭᖓᑦ ᐊᑦᑎᒋᐊᓛᖅᑑᖅ? ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᒫᓐᓯᐊᓪ 

ᑭᐅᒍᓐᓇᖅᐸᒍ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓛᒃ ᑐᓴᐅᒪᓂᐊᕋᑦᑕ ᓱᒻᒪᑦ ᓴᖅᑭᑉᐸᕋ 70-ᐳᓴᑦ, 30-ᐳᓴᒥᒃ 

ᐊᑭᓖᖃᑎᒌᑉᐸᑲᑦᑕ. 52-ᐳᓴᑦ, 48-ᐳᓴᒻᒦᓕᕋᔭᕐᖓᑦ ᐊᖏᕈᑎᓕᐅᖅᓯᒪᓕᖅᑲᑦ ᓄᓇᖃᖅᑳᖅᑐᑦ 

ᐸᓕᓯᖑᖅᐸᓪᓕᐊᓂᕐᒧᑦ ᐱᓕᖅᐸᑦ. ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᑎᓕᐅᓚᐅᕐᓗᑕ ᓄᓇᖃᖅᑳᖅᑐᐃᑦ ᐃᓄᓐᓄᓪᓗ 

ᐸᓖᓯᓕᕆᓂᐅᔪᒥᒃ ᒪᕐᕈᐃᓂᒃ ᑳᓐᑐᕌᖃᓛᖅᑐᒍᑦ ᐸᓖᓯᓕᕆᓂᕐᒧᑦ ᓄᑖᑦ ᓄᓇᖃᖅᑳᖅᑐᓄᑦ ᐃᓄᓐᓄᓪᓗ 

ᐸᓖᓯᓕᕆᓂᖅ ᐃᓚᐅᓇᔭᖅᑐᑦ ᓱᓕᑉᐸᑦ ᐃᒃᓯᕙᐅᑕᖅ ᓱᓕᓵᕐᒪᑦ ᒐᕙᒪᑐᖃᒃᑯᑦ ᐊᑭᓖᓛᖑᒐᔭᖅᓱᑎᒃ ᑭᓯᐊᓂᑦᑕᐅᖅ 

ᓄᓇᕗᑦ ᒐᕙᒪᒃᑯᑎᒍᑦ ᐸᓖᓯᒃᑯᓐᓂᒃ ᐊᖏᕈᑎᖃᕋᑦᑕ 70, 30-ᒦᑦᓱᓂ ᐊᑭᖓ ᐸᓖᓯᐅᑉ ᑖᔅᓱᒪ ᐊᑖᓃᒃᑲᔭᖅᑐᑦ 

ᐊᖏᕈᑎᒋᓯᒪᔭᑦᑕ ᐸᓖᓯᒃᑯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᑦᑎᐊᕋᕕᐅᒃ. ᐊᑎᖁᑎᓐᓃᒻᒥᔪᖅ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᐸᓕᐊᒐᒃᑭᑦ ᓱᓕ ᐊᐱᖅᑯᑎᒃᑲ ᑐᙵᓱᒋᑦ ᐅᑎᕐᒥᒐᕕᑦ. 

ᖁᕕᐊᒋᔭᕋᓗᐊᕋ ᐊᐱᖅᑯᑎᒋᖃᑦᑕᓚᐅᖅᑕᓐᓄᑦ ᑭᐅᔾᔪᑎᐅᖃᑦᑕᖅᓯᒪᔪᓂᒃ.  

 

ᐊᐱᖅᑯᑎᒐᖃᐃ ᒫᓐᓇ ᓯᕗᓪᓕᖅᐹᖑᓗᒍ. ᐊᖏᕈᑎᒥᒃ ᐸᓖᓯᒃᑯᓐᓂᒃ ᐊᖏᕈᑎᑕᖃᖅᐹ ᓲᕐᓗ 

ᑐᓂᐅᖅᑲᖅᑕᐅᔪᓐᓇᕐᓗᑎᒃ ᑖᒃᑯᐊ ᐅᓂᒃᑳᓕᐅᖅᑕᐅᕙᑦᑐᑦ ᐸᓖᓯᒃᑯᓐᓄᑦ ᐱᕋᔭᒃᐸᑦᑐᓂᒃ ᓈᓴᐅᓯᕆᔨᒃᑯᑦ 

ᑳᓇᑕᒃᑯᓐᓄᑦ ᑐᓂᕙᒃᑖᓂᒃ ᑖᓐᓇ ᑖᔅᓱᒧᖓ ᐃᖅᑲᑐᐃᕕᓕᕆᔨᒃᑯᑦ ᐃᖅᑲᓇᐃᔮᖑᔪᖅ ᐸᓖᓯᒃᑯᑦ ᐃᖅᑲᓇᐃᔮᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐸᓖᓯᒃᑯᓐᓄᑦ 

RCMP ᐃᖅᑲᓇᐃᔮᕆᒐᔭᖅᑖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᒻᒥᒃ ᐸᓖᓯᒃᑯᓐᓂᒃ ᐊᖏᕈᑎᑕᖃᖅᐹ ᑖᒃᑯᐊ 

ᑐᓂᔭᐅᖃᑦᑕᕈᓐᓇᕐᓗᑎᒃ ᑐᓴᕋᔅᓴᑦ ᐃᖅᑲᑐᐃᕕᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᑎᖃᒻᒪᕆᙱᑦᑐᖅ ᑕᒪᑐᒧᖓ 

ᑭᓯᐊᓂ ᑐᑭᒧᐊᒍᑎᒧᑦ ᐊᖏᖃᑎᒌᑦᓯᒪᒐᑦᑕ ᐃᖅᑲᖅᑐᐃᕕᓕᕆᔨᑯ ᐸᓖᓯᒃᑯᓪᓗ ᐊᖏᖃᑎᒌᑦᓯᒪᒻᒪᑕ 

ᐱᓕᕆᖃᑎᒌᑉᐸᓐᓂᐊᓂᕐᒥᓂᒃ. ᑖᓐᓇ ᐱᓕᕆᖃᑎᒌᑦᑎᐊᕐᓂᕗᑦ ᐱᒻᒪᑦ ᑐᓴᕋᔅᓴᖃᒃᑲᓂᕆᐊᖃᕈᑦᑕ 

ᕿᓄᐊᕆᒐᔭᕐᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᐱᒋᐊᕋᔭᕈᑦᑕ ᓈᓚᑲᐃᓐᓇᕐᓗᑕ ᑭᑐᒥᒃ ᑭᓱᓪᓚᑦᑖᒥᒃ 

ᐱᓕᕆᕝᕕᓯ ᐱᓇᓱᓐᓂᐊᖅᐱᓯ ᐃᑲᔪᖅᑕᐅᖁᓪᓗᒋ ᐸᓖᓯᒃᑯᑦ. ᐊᑐᓕᖅᑎᑦᑎᓂᐅᒐᔭᖅᑐᒥᒃ ᐱᓇᓱᐊᖅᑕᐅᓯᒪᔪᒥᒃ 

ᐊᑦᑎᕚᓪᓕᖁᓪᓗᒋᑦ ᐃᓚᒌᓂᒃ ᐱᓂᕐᓗᓐᓂᐅᕙᑦᑐᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐊᖏᕈᑎᒋᓯᒪᔭᕗᑦ 

ᑐᓴᐅᒪᖃᑎᒌᑉᐸᓪᓗᑕ ᑕᓪᓕᒪᐅᒻᒪᑕ ᓯᕗᓪᓕᐅᔾᔭᐅᔪᖅ ᐃᓚᒋᔭᖓᑦ ᐊᔭᐅᖅᑐᐃᓂᖅ ᐊᒻᒪᓗ ᐃᑉᐱᒋᓗᒋᑦ 

ᖃᓄᐃᑕᐅᑐᐃᓐᓇᕆᐊᖃᖅᑐᑦ ᖃᓄᐃᑕᐅᕙᑦᑐᓪᓗ ᐃᓚᒌᓂᒃ. ᐊᐃᑉᐹ ᐱᕙᓪᓕᕆᐊᕐᓗᒋᑦ ᑕᒪᒃᑯᐊ ᓄᓇᖏᓐᓂ 

ᐱᓂᕐᓗᓐᓂᐊᕙᑦᑐᑦ ᐊᑦᑎᕚᓪᓕᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒍᒪᓪᓚᕆᒃᓱᖓ ᑖᑉᓱᒪᙵᑦ ᐃᒻᒪᖄ, ᐊᐱᕆᓚᕿᕗᖓ 

ᐄᓪᓘᕝᕙ ᐋᒃᑲᓘᕝᕙ ᐃᖅᑲᑐᐃᕕᓕᕆᔨᒃᑯᑦ ᐊᑐᐃᓐᓇᖃᕐᒪᖔᑕ ᐸᓖᓯᒃᑯᑦ ᕖ ᐱᓕᕆᕕᖏᑕ ᐅᓂᒃᑳᖏᓐᓂᒃ 

ᑕᒪᒃᑯᐊ ᐸᓖᓯᒃᑯᑦ ᐱᓕᕆᔪᑦ ᐱᕋᔭᑦᑐᓂᒃ ᐅᓂᒃᑳᕐᓂᐅᕙᑦᑐᖅ ᑕᒪᓐᓇ ᐱᕋᔭᑦᑕᐃᓕᓂᕐᒧᑦ ᐸᕐᓇᕝᕕᐅᑉ 

ᐃᓚᒋᓪᓗᓂᐅᒃ.  

ᐆᑦᑑᑎᒋᓗᒍᖃᐃ ᑖᓐᓇ ᐅᓂᒃᑳᑦ ᑐᓴᐅᒪᖁᓗᒋᑦ ᓄᓇᓖᑦ ᐱᔾᔪᑕᐅᔪᓂᒃ ᐃᓚᒌᓄᑦ ᖀᒥᓐᓂᐅᕙᑦᑐᓪᓗ ᐱᓂᕐᓗᓐᓃᑦ 

ᓲᕐᓗ ᒪᑯᐊ ᖁᓄᔪᓐᓂᐊᕐᓃᑦ ᐅᕙᓐᓄᑦ ᑕᐅᑐᑦᑎᐊᖅᑐᓂ ᖃᓄᐃᑦᑐᖃᓪᓚᑦᑖᕐᒪᖔᑦ ᐱᒍᑎᓪᓗᐊᑕᐅᓚᖓᒐᓗᐊᕐᒪᑦ 

ᖃᓄᑐᐃᓐᓇᑦᑎᐊᖅ ᐱᓇᓱᑦᑐᖃᕐᓂᐊᕈᓂ ᐊᑦᑎᕚᓪᓕᔭᐅᓂᐊᖅᐸᑦ ᐃᓚᒌᓂᒃ ᐱᓂᕐᓗᓐᓂᐊᕙᑦᑐᖅ ᐅᕝᕙᓗ 

ᐊᐃᑉᐸᕆᔭᒥᒃ ᐱᓂᕐᓗᓐᓂᐅᕙᑦᑐᐃᑦ ᓄᓇᕗᒻᒥ. 

 

ᑐᑭᓯᒍᒪᓪᓗᖓ ᐄ, ᐋᒡᒐ ᐃᖅᑲᑐᐃᕕᓕᕆᔨᒃᑯᑦ ᐸᓖᓯᒃᑯᓐᓂᒃ ᐱᓇᓱᖃᑎᖃᖅᐸᑉᐸᑦ ᑕᒪᒃᑯᐊ ᓄᐊᑕᐅᓯᒪᔪᓂᒃ 

ᑐᑭᓯᒍᑎᑦᓯᐊᕙᐅᒍᓐᓇᕋᔭᖅᑐᓂᒃ ᖃᓄᐃᑦᑐᑦ ᐱᓂᕐᓗᓐᓃᑦ ᐊᑐᖅᑕᐅᓕᕐᒪᖔᑕ ᖃᓄᕐᓗ ᐃᖅᑲᖅᑐᐃᔪᓕᕆᓂᒃᑯᑦ 

ᐱᔭᐅᕙᓪᓕᐊᕙᒻᒪᖔᑕ ᐆᑦᑑᑎᒋᓗᒍᖃᐃ ᑕᒪᒃᑯᐊ ᖃᐅᔨᓴᕐᓂᐅᓯᒪᔪᑦ ᐱᓂᕐᓗᑦᑕᐅᔪᕕᓃᑦ ᑕᒪᒃᑯᐊ 

ᐅᓂᒃᑳᖅᑕᕙᙱᓐᓂᖏᑦ ᖁᓄᔪᓐᓂᐊᖅᑐᖃᕌᖓᑦ ᐅᓄᕐᓂᖅᓴᐃᒡᒎᖅ ᐊᓯᖏᓐᓂᒃ ᐱᓂᕐᓗᓐᓂᐅᕙᑦᑐᑦ ᓴᓂᐊᓂ. 

ᑕᒪᒃᑯᐊ ᐅᓂᒃᑳᖅᑕᐅᕙᙱᑦᑐᑦ ᑲᓇᑕᒥ 78-ᐳᓴᒻᒦᓚᐅᖅᑐᑦ 1999-ᒥ. 88-ᐳᓴᙳᓕᖅᓱᑎᒃ 2004-ᒥ. 

ᖁᑦᑎᕙᓪᓕᐊᓂᖓᓂᒃ ᑐᑭᓯᒐᒃᑯ.  

 

ᐱᔾᔪᑏᓪᓗ ᐊᒥᓱᕈᖅᐸᓪᓗᑎᒃ ᓱᒻᒪᑦ ᐅᖃᐅᓯᖃᕈᒪᓱᐃᑦᑑᒻᒪᖔᑕ ᑕᒪᒃᑯᓂᖓ ᐱᓂᕐᓗᓐᓂᐅᔪᓂᒃ 

ᐊᖏᓂᖅᐹᖑᖃᑕᐅᖅᑰᕐᒪᑦ ᐅᓇ.  

 

ᖁᔭᓈᖅᑕᐅᑐᐃᓐᓇᕋᔭᕐᒪᑕ ᓱᓕᒻᒪᖔᑕᓘᓐᓃᑦ ᓇᓗᓇᐃᕈᑎᑕᖃᙱᒻᒪᖔᑕᓘᓐᓃᑦ ᑕᐅᑐᑦᑕᐅᓗᑎᒃ, 

ᖄᒃᑲᓐᓂᐊᒍᓪᓗ ᐱᓗᐊᖅᑐᒥᒃ ᓄᓇᓕᓐᓂ ᒥᑭᓐᓂᖅᓴᓂᒃ ᐊᔪᕐᓇᓂᖅᓴᐅᓲᖑᒻᒪᑦ ᐃᖅᑲᑐᐃᔨᓕᕆᔨᒃᑯᑦ 

ᐱᕙᓪᓕᐊᔭᕆᐊᒥᒃ ᐱᓗᐊᖅᑐᒥᒃ ᐊᐃᑉᐸᕇᓂᒃ ᐱᓂᕐᓗᓐᓂᐅᕙᑦᑐᓂᒃ ᐃᓚᒌᓂᓪᓘᓐᓃᑦ.  

 

ᖃᐅᔨᒪᒐᓗᐊᖅᑐᓂ ᑕᑯᕙᒃᑲᓗᐊᖅᑐᓂᓗ ᐃᒫᒃ ᐃᓕᓐᓂᒃ ᐋᓐᓂᖅᓯᔪᒥᓂᕐᒥᒃ ᐃᓕᑕᕆᒋᐊᖃᓪᓚᕆᖅᑰᕐᒪᑦ ᐊᒻᒪᓗ 

ᐸᕐᓇᐅᑎᓕᐅᓪᓚᑦᑖᓕᕐᓗᓂ ᑕᒪᑐᒧᖓ. ᐸᕐᓇᐅᑎᖃᕐᓗᓂᓗ ᖃᓄᖅ ᑭᒃᑯᑦ ᐃᖅᑲᑐᐃᔨᓕᕆᓂᒃᑯᑦ  

ᐱᕙᓪᓕᐊᒍᑎᖃᕈᓐᓇᕐᒪᖔᑕ ᐱᓂᕐᓗᑦᑎᐅᒍᑎᒃ ᐅᕝᕙᓗ ᐱᓂᕐᓗᑦᑕᒥᓂᐅᓐᓂᕈᑎᒃ.  

 

ᐊᒻᒪ ᖃᐅᔨᒪᒻᒥᒐᑦᑕ ᖃᐅᔨᓴᕐᓂᖃᖅᓯᒪᒻᒥᒻᒪᑦ ᓄᑕᖅᑲᓂᒃ ᖁᓄᔪᕐᓂᐊᕈᑎᐅᓯᒪᔪᓂᒃ ᐊᕗᖓᐅᔨᓪᓚᕆᒃᓯᒪᓪᓗᑕᓗ 

ᖃᓄᖅᑑᕋᓱᒃᓱᑕ ᑕᒪᒃᑯᐊ ᓄᑕᖅᑲᓂᒃ ᖁᓄᔪᕐᓂᐊᖅᑕᐅᕙᒃᑐᑦ ᐅᒥᒻᒪᒃ ᐱᓕᕆᕕᑎᒍᑦ ᐊᓯᖏᑎᒍᓪᓗ ᐱᓕᕆᐊᓂᒃ.  

 

ᑐᓴᕐᕕᒋᔪᒪᓪᓗᒋ ᐃᖅᑲᑐᐃᕕᓕᕆᔨᒃᑯᑦ ᑕᒪᓐᓇ ᐊᖏᖃᑎᒌᒍᑎᒋᓯᒪᔭᓯ ᑐᓴᐅᒪᖃᑎᒌᑉᐸᓐᓂᐊᕐᓂᓯᓐᓂᒃ ᖃᓄᕐᓗ 

ᑕᒪᓐᓇ ᐱᓕᕆᐊᓯ ᑐᓴᖅᑎᑦᑎᒍᑎᐅᒃᑲᓂᕐᓂᐊᕐᒪᖔᑦ ᐃᒫᒃ ᓇᓗᓇᙱᑦᑎᐊᖅᑐᒥᒃ ᑐᖅᑯᖅᑕᐅᓯᒪᔪᖅ ᑐᓴᕋᔅᓴᓂᒃ 

ᑐᑭᓯᒐᕕᐅᒃ ᑖᓐᓇ ᐋᒡᒑᕋᔅᓴᐅᖏᒻᒪᑦ ᐊᒻᒪᓗ ᐅᓂᒃᑳᕆᔭᐅᒐᔪᒃᐸᖏᒻᒪᑕ.  

 

ᒥᓂᔅᑕ ᐅᓂᒃᑳᕆᐊᒃᑲᓐᓂᐊᕐᔪᒍᓐᓇᖅᐹ ᐊᖏᕈᑎᒋᓯᒪᔭᑦᑎᓐᓂᒃ ᑐᓴᐅᒪᖃᑎᒌᑉᐸᓐᓂᐊᕐᓂᓯᓐᓂᒃ ᖃᓄᕐᓗ 

ᐊᑑᑎᖃᓪᓗᐊᕐᓂᐊᕐᒪᖔᑦ ᓈᓴᐅᑎᓪᓚᑦᑖᑦ ᖃᐅᔨᒪᒐᑦᑎᒍ ᖃᐅᔨᒪᓪᓚᑦᑖᖅᑕᑎᓐᓂᒃ ᓲᕐᓗ ᑭᓪᓕᖃᕐᓂᐊᕋᑦᑕ 

ᐱᒋᐊᕈᑎᒋᔪᓐᓇᖅᑕᑎᓐᓂᒃ ᐊᒻᒪ ᐆᑦᑐᕈᑎᖃᑦᑎᐊᕈᓐᓇᕐᓂᐊᕋᑦᑕ ᐱᕙᓪᓕᐊᒐᓗᐊᕐᒪᖔᑦ ᑭᓱᑐᐃᓐᓇᕐᒥᒃ 

ᐱᓕᕆᐊᔅᓴᒥᒃ ᐋᖅᑮᒍᑦᑕ ᐊᑐᓕᖅᑎᒃᑲᐃᒍᑦᑕ ᐃᖏᕐᕋᑦᑎᐊᖅᑐᖅ ᖃᐅᔨᒪᒐᔭᕋᑉᑕ ᑖᒃᑯᐊ ᓈᓴᐅᑏᑦ 

ᑕᑯᕙᓪᓕᐊᓕᕈᑦᑎᒍ ᓲᕐᓗ ᑲᑕᔾᔫᒥᓕᖅᐸᑕ ᖃᖓᑭᐊᖅ ᑲᑕᔾᔫᒥᓛᖅᑐᔅᓴᐅᔫᒐᓗᐊᑦ.  

 

ᒥᓂᔅᑕᖃᐃ ᑭᐅᒍᓐᓇᖅᐸᒍ ᑖᓐᓇ ᖁᕕᐊᒋᓇᔭᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓯᕗᓪᓕᖅᐹᖅ 

ᐊᐱᖅᑯᑎᐊᓄᑦ ᐅᖃᖅᑲᐅᖏᓐᓇᒪ ᑮᓇᐅᔭᖃᖅᑎᑦᑎᕙᒻᒥᔪᑦ ᖃᐅᔨᓴᖅᑎᒻᒪᕆᓐᓂᒃ ᑖᒃᑯᐊᓗ ᕖ ᐱᓕᕆᔨᒃᑯᑦ 

ᐃᓚᒌᓄᑦ ᐱᓂᕐᓗᒃᐸᒃᑐᓂᒃ ᑐᑭᒧᐊᑦᑎᒃᑎᔨᖃᕆᓪᓗᑎᒃ ᕿᒥᕐᕈᓲᖑᔪᒥᒃ ᑕᒪᕐᒥᑦᑎᐊᖅ ᐱᓂᕐᓗᒍᑎᐅᔪᒥᓂᕐᓂᒃ 

ᐃᓚᒌᓂᒃ. ᖄᒃᑲᓐᓂᐊᒍᑦ ᖃᐅᔨᓴᖅᑎᒻᒪᕆᐅᔪᖁᑎᑦᑕ ᐃᓕᓐᓂᐊᓂᖃᓲᖑᒻᒥᔪᑦ ᐊᔾᔨᐅᖏᑦᑐᒥᒃ ᑕᒪᒃᑯᐊ 

ᑲᒪᒋᔭᐅᑦᑎᐊᕈᓐᓇᖁᓪᓗᒋᑦ ᐱᓂᕐᓗᑦᑕᐅᑐᐃᓐᓇᕆᐊᖃᖅᑐᑦ ᐱᓂᕐᓗᑦᑕᕕᓃᑦ.  

 

ᐊᒻᒪᓗ ᐸᓖᓯᒃᑯᑦ ᐱᓕᕆᑦᓯᐊᖅᐸᓐᓂᖓᑕ ᓴᓂᐊᒍᑦ ᑕᖅᑭᑕᒫᑦ ᓈᓴᐅᑎᓂᒃ ᖃᐃᑦᓯᔭᐅᕙᒻᒥᔪᒍᑦ ᐊᔾᔨᒌᙱᑦᑐᓂᒃ 

ᐱᕋᔭᒍᑎᐅᔪᒥᓂᕐᓂᒃ ᓄᓇᕗᒻᒥ. ᑖᒃᑯᐊᓗ ᓄᓇᓕᓐᓄᑦ ᑐᓴᕋᔅᓴᐅᑎᑕᐅᓲᖑᒻᒥᔪᑦ ᕼᐊᒻᒪᓚᒃᑯᑎᒍᑦ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᐸᐅᔭᒃᑯᓐᓂᓗ ᑕᒫᓂ ᖁᕕᐊᒋᓪᓚᕆᒃᓯᒪᔭᕗ ᑖᓐᓇ ᐸᓖᓯᒃᑯᑦ ᓯᕗᓪᓕᐅᓵᓕᓯᒪᒻᒪᑕ ᐱᕋᔭᑦᑕᐃᓕᓂᕐᒧᑦ 

ᓄᓇᓕᓐᓂᓗ ᐱᓕᕆᖃᑎᖃᖅᐸᓂᕐᒧᑦ.  

 

ᐅᖃᖅᑲᐅᒐᒪ ᒪᕐᕉᒃ ᓯᕗᓪᓕᐊᔾᔭᐅᔫᒃ ᑖᒃᑯᐊᓕ ᐊᓯᖏᑦ ᐱᓇᓱᒃᑲᓄᑦ ᐊᖏᕈᑎᑎᒍᑦ ᐊᔭᐅᖅᑐᐃᓂᖅ 

ᐅᑉᐱᕆᔭᐅᔾᔫᒥᓂᖅ ᑭᒃᑯᓕᒫᓄᑦ ᐃᓄᓐᓂᒃ ᓴᐃᒪᖃᑎᒌᓐᓂᕐᒥᒃ ᒐᕙᒪᒃᑯᓪᓗ ᑭᐅᔭᕆᐊᖃᖅᑕᖏᓐᓂᕐ ᐃᑲᔪᖅᑐᐃᔪᑦ 

ᓄᓇᓕᓐᓂ ᐃᑲᔪᕐᓗᒋᓪᓗ ᐊᑦᑕᓇᖅᑐᒦᑦᑐᑦ ᓄᓇᓖᑦ.  

 

ᑖᒃᑯᓇᓂ ᐱᓕᕆᐊᔅᓴᕗᑦ ᑐᑭᒧᐊᒍᑎᔅᓴᕗᓪᓗ ᐱᓕᕆᕝᕕᖓ ᕖ−ᑯᓐᓄᑦ ᐸᓖᓰᑦ ᖃᐅᔨᓴᖅᑎᒻᒪᕇᑦ 

ᒪᓕᓪᓗᐊᑐᐃᓐᓇᖅᑐᑦ ᓱᕈᓯᓄᑦ ᐃᑲᔫᑏᑦ ᑖᒃᑯᐊ ᐊᖏᕈᑎᑎᒍᑦ ᑕᕝᕘᓇ ᑖᓐᓇ ᐊᖏᕈᑦ ᑕᑯᑎᑦᓯᕗᖅ 

ᐊᖏᖅᓯᒪᑦᑎᐊᕐᓂᑎᓐᓂᒃ ᐱᓕᕆᖃᑎᒌᑦᑐᓕᒫᑦ ᓄᓇᕗᒻᒥ ᑕᒪᒃᑯᐊ ᓄᑕᖅᑲᑦ ᐱᓂᕐᓗᑦᑕᐅᖃᑦᑕᖁᓇᒋᑦ ᐊᒻᒪᓗ 

ᐃᓕᖅᑯᓯᕐᒧᑦ ᐊᑕᑦᓯᐊᕐᓗᓂ ᐃᑉᐱᒋᔭᖃᑦᑎᐊᕐᓗᓂ ᑭᙳᖅᑕᖏᑕ ᓄᑕᖅᑲᑦ ᑕᕝᕙᓃᓪᓗᐊᖅᑐᖅ ᐱᓕᕆᐊᑦᓴᑎᓐᓂ 

ᑐᑭᒧᐊᒍᑎᑦᑎᓂᓪᓗ ᐅᖃᐅᑎᓪᓗᐊᖅᐸᕋ ᒪᓕᒐᓕᐅᖅᑎ ᐊᒃᓱᐊᓗᒃ ᐱᒻᒪᕆᐅᑎᓯᒪᒐᑦᑎᒍ ᑖᓐᓇ ᖁᔭᓐᓇᒦᓪᓗ 

ᓄᐃᒻᒪᒍ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᓴᕆᐅᑦᑎᐊᕐᒥᒐᒃᑯ ᐊᖏᖃᑎᒌᒍᑎ ᑐᑭᓯᒃᑲᓐᓂᕈᑎᔅᓴᓂᒃ 

ᖃᐃᑦᑎᑲᓐᓂᕈᓐᓇᕈᔅᓯ ᐱᐅᓪᓚᕆᒃᑲᔭᖅᑐᖅ ᒥᓂᔅᑕ. ᑕᒪᒃᑮᓐᓂᒃ ᐊᖏᖃᑎᒌᒍᑏᓐᓂᒃ ᒪᓕᒐᓕᐅᖅᑎᓄᑦ 

ᐅᓂᒃᑳᖃᕈᓐᓇᕈᓂᑭᐊᖅ ᐃᖃᔫᑎᒐᔭᑦᑐᖅ ᐃᓚᖓᑦ ᐃᓱᒫᓗᒋᒐᒃᑯ, ᐱᑕᖃᕐᒪᖔᖅ ᐱᑕᖃᖏᒻᒪᖔᕐᓘᓐᓃᑦ 

ᐊᖏᖃᑎᒌᒍᑎᒥ, ᖃᐅᔨᒪᔾᔪᑎᐅᓂᐊᖅᑐᒥᒃ ᐸᓖᓯᐅᔪᓄᑦ V-Division-ᒃᑯᓐᓂᑦ ᓄᓇᕘᑦ ᐸᓖᓯᒃᑯᖏᓐᓂ. 

ᐊᔾᔨᐅᖏᑦᑐᒥᒃ ᐃᓕᓐᓂᐊᕆᐊᖃᖅᑎᑕᐅᑐᐃᓐᓇᕆᐊᖃᕐᖓᑦ ᐃᓕᓐᓂᐊᖅᑎᑕᐅᒋᐊᖃᕐᖓᑕᐃᓛᒃ, ᓱᕈᓯᓛᑦ 

ᖁᓄᔪᕐᓂᐊᖅᑕᐅᖃᑦᑕᑐᒥᓂᐅᑎᓪᓗᒋᑦ. ᐃᓕᖅᑯᓯᕐᒥᑦᑕᐅᖅ ᐃᓕᓴᑎᑕᐅᓗᑎᒃ ᖃᐅᔨᒪᑦᑎᐊᕋᓱᓪᓗᑎᒃ ᖃᓄᐃᑦᑐᓂᒃ 

ᐃᓱᒫᓘᑎᐅᔪᓂᒃ ᐱᒡᒐᓇᖅᑐᓂᒃ ᓵᙵᔭᐅᖃᑦᑕᖅᑐᓂ ᓄᓇᓕᓐᓄᑦ. ᐃᓚᒌᓄᑦ 

ᐊᕐᓂᖅᑎᖃᑦᑕᐅᑎᓚᕿᔾᔪᑕᐅᖃᑦᑕᖅᑐᓂ.  

 

ᐅᕝᕙᓘᓐᓃᑦ ᓯᕗᕚᖏᓐᓃᖔᖅᑐᓂ ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᒥᓂᕐᓃᖔᖅᑐᓂᓪᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᓛᓴᓐᒧᑦ 

ᑭᐅᔭᐅᖁᒐᓗᐊᕋᒃᑯ. ᑖᓐᓇ ᑕᒪᔅᓱᒥᖓ ᑖᔅᒧᖓ ᐱᖃᑕᐅᓪᓚᕆᒻᒪᑦ, ᐱᓕᕆᐊᖑᔪᒧᑦ. ᒪᓕᒐᓕᐅᒃᑯᓐᓄᑦ 

ᐸᓖᓯᒃᑯᓐᓄᓪᓗ ᐱᓕᕆᐊᖑᔪᒧᑦ ᑕᐃᒃᑯᐊᓗ ᐊᔾᔨᐅᖏᑦᑐᒥᑦ ᖃᐅᔨᓴᖅᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓛᓴᓐ. 

 

ᓛᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᑯᑎᑦᑎᐊᕙᒃ ᐊᖏᖃᑎᒋᓪᓚᕆᑦᑕᕋ 

ᒪᓕᒐᓕᐅᖅᑎ. ᑕᒪᒃᑯᐊ ᐊᔾᔨᐅᖏᑦᑐᒥᒃ ᖃᐅᔨᓴᖅᑏᑦ ᐱᕋᔭᓐᓂᒥᓂᐅᔪᓂᒃ ᐱᔭᔅᓴᖏᑦ ᑕᑕᔅᓯᒪᔪᑦ. ᑖᒃᑯᐊ 

ᐃᑲᔪᖅᓰᔨᐅᔪᐃᑦ ᐸᓖᓯᒃᑯᓐᓂᒃ ᐱᔭᕆᐊᑐᔪᓂᒃ ᖃᐅᔨᓴᕆᐊᖃᕋᐃᑉᐸᑦ.  

 

ᐊᒥᓱᑲᓪᓛᓗᐃᑦ ᑲᒪᒋᓲᖏᑦ ᐱᔾᔪᑎᖃᓲᑦ ᖁᓄᔪᕐᓂᐊᓂᕐᒥᐅᔾᔮᓲᖑᔪᑦ. ᐊᒻᒪ ᐋᓐᓂᕆᐊᑭᑦᑐᓄᑦ 

ᐋᓐᓂᖅᓯᖃᑦᑕᕐᓂᒥᓃᑦ, ᐊᕐᓇᓂᓪᓗ ᐃᓅᓱᓐᓂᖅᓴᐅᔪᓂᓪᓗ. ᐃᓕᓐᓂᐊᖅᑎᑕᐅᓲᖑᒻᒥᒻᒪᑕ ᐊᔾᔨᐅᖏᑦᑐᒥᒃ 

ᑕᐃᒪᐃᑦᑐᓕᕆᔨᐅᓂᐊᕐᓗᑎᒃ. ᓄᓇᕘᒧ ᐳᓚᕋᕈᓘᔭᖃᑦᑕᓲᑦ ᖃᐅᔨᓴᕆᐊᖃᓕᕋᐃᒐᒥᒃ ᓄᓇᓕᓐᓅᖃᑦᑕᖅᑐᑎᒃ. 

 

ᓱᓕᓪᓚᕆᒻᒥᒐᕕᑦ ᖃᐅᔨᓴᕐᓃᑦ ᐊᔾᔨᐅᖏᑦᑐᒥᒃ ᐃᓕᓐᓂᐊᖅᑎᑕᐅᓂᒃᑰᕆᐊᖃᓲᖑᒻᒪᑕ ᑕᐃᒪᐃᑦᑐᓂ 

ᖃᐅᔨᓴᕈᓐᓇᕐᓂᐊᖃᑕ, ᖄᖓᒍᒃᑲᓐᓂ ᐃᒻᒥᓂᒃ ᐱᒍᓐᓇᖏᑉᐸᑕ. ᑕᐃᒪᓕ ᑐᑭᒧᐊᑎᑦᑎᖃᑦᑕᕋᔭᖅᑐᐃᑦ 

ᐸᓖᓯᐅᖃᑎᒥᓂᒃ ᖃᓄᖅ ᖃᐅᔨᓴᖅᑕᐅᒋᐊᖃᕐᒪᖔᑕ ᑕᐃᒪᐃᑦᑐᑦ, ᐊᐅᓪᓚᕈᓐᓇᖏᒐᐃᑉᐸᑕ ᑕᐃᓐᓇ 

ᖃᐅᔨᓴᖅᑎᒻᒪᕆᒃ, ᑕᐃᒫᒃ ᐊᔪᕆᖅᓱᐃᔾᔨᖃᑦᑕᕋᔭᖅᑐᑦ. ᑖᒃᑯᐊ ᐱᓕᕆᖃᑎᒌᑦᑐᐃᑦ ᐃᑲᔪᖃᑦᑕᔅᓯᒪᔪᐃᑦ 100-

ᖑᓗᐊᖅᑐᓂᒃ ᖃᐅᔨᓴᕐᓂᐅᓯᒪᔪᓂᒃ ᐊᕐᕌᓂᓂᑦ. 

 

ᐊᒻᒪ ᖄᖓᒍᒃᑲᓐᓂᖅ ᐊᕐᓇᓂᒃ ᐸᓖᓯᓂᑦ ᐃᓚᖃᕐᒥᔪᐃᑦ, ᐸᓖᓯᐅᔪᓂᒃ. ᑖᒃᑯᐊ ᑲᑐᔾᔨᖃᑎᖃᖅᐸᑦᑐᐃᑦ ᐃᓄᒃᓱᑦ 

ᖁᑦᑎᓂᖅᓴᒥᒃ ᐃᓕᓴᐃᕕᒻᒥ ᐊᒻᒪ ᐃᓅᖃᑎᒌᑦᑎᐊᓂᕐᒥᒃ ᐸᓖᓯᒃᑯᓐᓂᒃ ᐃᓕᓐᓂᐊᖅᑎᓂᓪᓗ. ᐱᓗᐊᖅᑐᒥᒃ ᐊᕐᓇᓂᒃ 

ᑲᒪᒋᔭᖃᖅᐸᑦᑐᑦ, ᖁᑦᑎᓂᖅᓴᒥᒃ ᐃᓕᓴᔪᒥᒃ ᑕᑉᐸᐅᖓᖃᑦᑕᔾᔮᓲᖑᓪᓗᑎᒃ ᓱᑎᑦᑎᔭᖅᑐᖅᑐᑎᒃ ᐃᓕᓴᕕᒻᒧᑦ 

ᖁᑦᑎᓂᖅᓴᒧᑦ.  

 

ᑕᐃᒃᑯᐊ ᐱᓕᕆᔨᓪᓚᕇᑦ ᑕᐃᒪᐃᓕᐅᖃᑦᑕᖅᑐᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᒐᕕᙵ. ᖃᓄᐃᑦᑐᓂᒃ ᖃᓄᖅ ᐃᓕᓐᓂᐊᖅᑎᑕᐅᓲᖑᒻᒪᑕ ᐸᓖᓰᑦ? ᖃᓄᖅ 

ᖃᐅᔨᒪᓕᓲᖑᕙᑦ ᐊᔾᔨᐅᖏᑦᑐᓂᒃ ᖃᐅᔨᓴᖅᑎᓂᒃ ᖃᐃᖁᔨᒋᐊᖃᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᒫᓐᓯᐊᓪᒧᑦ 

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᐃᓕᓐᓂᐊᖅᑎᑕᐅᓂᕆᕙᑦᑕᖏᑦ 

ᐱᓕᒻᒪᔅᓴᖅᑕᐅᓂᕆᕙᑦᑕᖏᑦ ᐸᓖᓰᑦ, ᐃᓚᖏᑕ. ᐃᓚᖏᑦ ᐸᓖᓰᑦ, ᐃᓄᐃᑦᑕᐅᖅ ᐃᓕᖅᑯᓯᖏᓐᓂᒃ 

ᓄᓇᕗᒻᒥᐅᑕᐅᓂᕐᒥᓪᓗ ᐃᓕᓐᓂᐊᖅᑎᑕᐅᖃᑦᑕᕐᒪᖔᑕ ᐊᐱᕆᕋᕐᖓᑦ. V-Division-ᒥ ᐱᓕᒻᒪᔅᓴᐃᖃᑦᑕᖅᑐᑦ 

ᐃᓄᐃᑦ ᐃᓕᖅᑯᓯᖏᓐᓂᒃ, ᐃᓄᐃᑦ ᐊᑐᖅᓯᒪᔭᖏᓐᓂᒃ ᐃᓛᒃᑯᑦ ᐸᓖᓯᖃᕐᕕᐅᔪᓄᑦ ᓄᓇᓕᓐᓄᑦ. 

ᐱᖃᑕᐅᑎᑦᑎᓪᓗᑎᓪᓗ ᐃᓐᓇᑐᖃᕐᓂᒃ ᓄᓇᖏᓐᓂᒃ. ᐃᖅᑲᓇᐃᔭᖅᑏᑦ ᐃᓚᖏᑦᑕᐅᖅ ᑕᐃᒫᔅᓴᐃᓇᑦᑕᐅᖅ 

ᐃᓕᓐᓂᐊᖅᑎᑕᐅᓲᖑᒻᒥᔪᑦ. ᐱᕈᕐᕕᑯᓐᓄᑦ ᑐᓂᓯᔭᐅᖃᑦᑕᖅᑐᐃᑦ ᖃᐅᔨᒪᒋᐊᓕᖏᓐᓂᒃ. ᐃᓱᒪᒃᑯᑦ 

ᑐᐊᕕᕐᓇᖅᑐᓕᕆᓂᖅ ᐃᓕᖅᑯᓯᓕᕆᓂᖅ ᐊᒻᒪ ᐅᐸᑦᑕᐅᑎᒋᒋᖃᕐᓂᖅ ᓱᔪᖃᖅᑎᓪᓗᒍ ᐊᒻᒪ ᖁᐊᖅᓵᖅᓯᒪᔪᓂᒃ 

ᐃᑲᔪᕐᓂᕐᒥᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᕋᑖᖅᑐᖓᓕ ᖃᓄᖅ ᐸᓖᓯᒃᑯᑦ ᐃᓕᓐᓂᐊᖅᑎᑕᐅᓲᖑᕙᑦ 

ᐱᓕᒻᒪᔅᓴᖅᑕᐅᓲᖑᕙᑦ, ᖃᐅᔨᒪᓕᕐᓂᐊᕐᖓᑕ ᖃᐃᖁᔨᒋᐊᖃᓕᕐᖓᑕ ᐊᔾᔨᐅᖏᑦᑐᓂᒃ ᖃᐅᔨᓴᖅᑎᐅᔪᓂᒃ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓛᓴᓐᒨᑦᑕᐅᑎᒋᓕᕐᓚᒍ ᑖᓐᓇᓴᐃᓐᓇᐅᒻᒪᑦ ᐊᐱᖅᑯᑎ. 

 

ᓛᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪᓕ ᑕᐃᒃᑯᐊ ᐊᔾᔨᐅᖏᑦᑐᓂᒃ ᖃᐅᔨᓴᖅᑏᑦ 

ᖃᐅᔨᒃᑲᖅᑕᐅᓲᑦ ᓱᕈᓯᕐᓂᒃ ᐋᓐᓂᖅᑕᐅᔪᖃᕐᓂᕋᐃᒻᒪᑦ. ᑕᐃᒪᐃᑦᑕᐅᑎᒋᓲᑦ, ᒪᑯᐊᓘᓐᓃᑦ ᐋᓐᓂᖅᑕᐅᒋᐊᑭᑦᑐᐃᑦ 

ᐋᓐᓂᖅᑕᐅᔪᖃᕐᓂᕋᐃᒻᒪᑕ ᐅᕝᕙᓘᓐᓃᑦ ᐱᔭᕆᐊᑐᔪᒥᒃ ᖃᐅᔨᓴᕐᓂᖅᑕᖃᕆᐊᖃᕋᐃᑉᐸᑦ. ᐃᒫᒃ, 

ᐋᓐᓂᖅᑕᐅᔪᖃᖅᑐᒥᓂᐅᓗᓂ ᐃᒻᒥᓂᒃ ᐱᓯᒪᒍᓐᓇᖏᑦᑐᓂᒃ ᐊᑕᐅᓯᐊᑐᐃᓐᓇᖅᑐᖃ ᐊᐱᖅᓱᕈᓐᓇᕐᕕᖃᓲᖑᒐᑦᑕ 

ᐃᓚᓐᓂᒃᑯᑦ. ᑕᐃᒪᓕ ᑕᐃᒃᑯᐊ ᐊᔾᔨᐅᖏᑦᑐᓂᒃ ᖃᐅᔨᓴᖅᑏᑦ ᖃᐅᔨᒃᑲᖅᑕᐅᓕᓲᖑᕗᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒐᐅᓇ ᑭᐅᔭᐅᑦᑎᐊᖅᑑᔮᖃᑦᑕᖏᒻᒪᑦ, ᐆᑦᑑᑎᒥᒃ ᐊᑐᓚᐅᕐᓚᖓᐃ. 

ᐆᑦᑑᑎᒋᓗᒍ, ᖃᐅᔨᒪᒐᑦᑕ ᓄᓕᐊᓖᒃ ᐊᐃᑉᐸᕇᑦ ᐋᓐᓂᖅᑎᖃᑦᑕᐅᑎᓕᕐᓂᕋᐃᑉᐸᑎᒃ. ᑕᕝᕙᖓᑦ ᐊᑯᓂ 

ᒪᒥᓐᓂᐊᖏᑦᑐᒥᒃ ᐋᓐᓂᖅᑐᖃᕈᓐᓇᕐᖓᑦ. ᐊᓪᓛᑦ ᖃᕋᓴᖓᓂ ᐋᓐᓂᖅᑐᖃᕈᓐᓇᕐᖓᑦ. ᐃᒃᑯᐊ ᐸᓖᓯᒃᑯᑦ 

ᐃᓕᓴᑎᑕᐅᓲᖑᕚᑦ ᐱᓕᒻᒪᔅᓴᖅᑕᐅᓲᖑᕙᑦ? ᐃᓕᓴᖅᓯᒍᓐᓇᖅᓯᑎᑕᐅᓗᑎᒃ ᕿᒥᕐᑕᐅᔪᖃᕋᓱᓐᓂᖅᑲᑦ, ᐆᑦᑑᑎᒋᓗᒍ. 

ᖃᐅᔨᒪᒐᑦᑕ ᕿᒥᑦᑕᐅᔪᖃᕋᐃᒻᒪᑦ ᐊᐃᑉᐸᕇᑦ ᓂᙵᐅᑎᖃᑦᑕᐅᑎᑎᓪᓗᒋᑦ, ᖁᓖᕋᖅᑐᑎᒃ 

ᐃᓅᒍᓐᓃᕐᓂᐅᓴᓂᖅᓴᐅᓲᖑᒻᒪᑕ ᐊᐃᑉᐸᕇᖑᑉᐸᑎᒃ. 

 

ᐸᓖᓯᖁᑎᕗᑦ ᐱᓕᒻᒪᔅᓴᖅᑕᐅᓯᒪᕙᑉᐹᑦ ᐃᓕᓴᖅᓯᒍᓐᓇᖅᓯᑎᑕᐅᓗᑎᒃ ᑕᐃᒪᐃᑦᑐᓂᒃ? ᐆᑦᑑᑎᒋᓗᒍ, ᑖᓐᓇ. 

ᖃᐅᔨᒪᒍᓐᓇᕐᓂᐊᕐᖓᑕ ᐊᔾᔨᐅᖏᑦᑐᓂᒃ ᖃᐅᔨᓴᖅᑎᓂᒃ ᑎᑭᑎᑦᑎᒋᐊᖃᓕᕋᒥᒃ, ᐱᔾᔪᑎᖃᕐᓗᑎᒃ. ᐊᔅᓲᓂᖅᓴᖅ 

ᐋᓐᓂᖅᑎᖅᑕᐅᔪᖃᑦᑕᐱᐊᕐᖓᑦ ᐅᓪᓗᒥᐅᖏᑦᑐᖅ ᐅᐊᑦᑎᐊᕈᒃᑲᓂᕐᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᕉᔅᑐ. ᒥᔅᑕ ᓛᓴᓐᒨᑦᑕᐅᑎᒋᓕᕐᓚᖓᐃ. 

 

ᓛᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᑦᑎᐊᕙᒃ ᑖᓐᓇ. ᐱᓕᒻᒪᓴᖅᑕᐅᓪᓗᑎᒃ 

ᐸᓖᓯᕈᕋᓱᐊᖅᑎᓪᓗᒋᑦ ᐃᓕᓴᑎᑕᐅᓲᑦ. ᐃᓕᓴᑎᑕᐅᓲᑦ ᑎᒥᒃᑯᑦ ᐋᓐᓂᖅᓯᒪᔪᓂᒃ ᐋᓐᓂᖅᓯᒪᔪᑦ ᖃᓄᐃᓕᖓᒻᒪᖔᑕ, 

ᖃᓄᐃᑦᑑᒻᒪᖔᑕ ᑕᑯᓗᒋᑦ.  

 

ᖃᓄᑐᐃᓐᓇᖅ ᐋᓐᓂᖅᓯᒪᑉᐸᑦ ᑎᒥᖓᒍᑦ, ᖃᖓᓕᒫᐸᓗᒃ ᐸᓖᓯᐅᑉ ᐋᓐᓂᐊᕕᓕᐊᕈᑎᔮᓲᖓ. 

ᑕᐃᑲᓃᓕᖅᑎᓪᓗᒋᓪᓗ ᖃᐅᔨᑦᑕᐅᖅᑯᑦ ᓇᐅᒃᑯᑦ ᖃᓄᐃᑦᑐᑯᓪᓗ ᐋᓐᓂᖅᑕᐅᓂᕐᒪᖔᖅ. 

 

ᑕᐃᒪᐃᓕᐅᓲᑦ ᖃᐅᔨᖁᔭᐅᒋᐊᕐᖓᓚᐅᖅᑐᑎᒃ ᐸᓖᒃᑯᓐᓄᑦ ᐅᖄᓚᔪᖃᓚᐅᖅᑎᓪᓗᒍ, ᑖᒃᑯᐊ ᑲᑎᑎᖅᑕᐅᓪᓗᑎᒃ 

ᖃᐅᔨᒪᓕᕈᑎᐅᒍᓐᓇᖃᓲᑦ ᕿᒥᑦᑐᒋᓱᐊᖅᑐᖃᕐᓂᕐᒪᖔᓘᓐᓃᑦ. ᑕᐃᒫᒃ ᐊᐱᖅᓱᖅᑕᐅᓕᕋᔭᖅᑯᖅ ᑎᒥᖓᓗ 

ᕿᒥᕐᕈᐊᖅᑕᐅᓗᓂ ᐋᓐᓂᖅᓯᒪᒻᒪᖔ. ᐃᓕᓴᑎᑕᐅᓲᑦ ᑕᐃᒫᒃ ᐸᓖᓯᒃᑯᑦ ᐸᓖᓯᕈᕋᓱᐊᓕᖅᑎᓪᓗᒋᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᕐᓂᒃ ᒪᓕᑦᑕᐅᑎᑦᑎᓂᖅ. ᒪᒃᐱᒐᖓ E−5. $67,191,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᓯᐅᒃ E-6-ᒧᑦ. ᒪᓕᒐᕐᓂᐊᖅᑎᓄᑦ ᐃᑲᔪᖅᑕᐅᓂᖅ ᐱᔨᑦᑎᕋᐅᑏᑦ 

$4,759,000.00. ᒪᓕᒐᕐᓂᐊᖅᑎᓄᑦ ᐃᑲᔪᖅᓰᓃᑦ ᐃᑲᔪᖅᓰᔩᑦ ᐱᔨᑦᑎᕋᐅᑏᑦ $4,795,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᕐᕕᖏᑦ ᐃᖅᑲᖅᑐᐃᕕᒻᒥᓪᓗ ᐱᔨᑦᑎᕋᐅᑏᑦ, ᒪᑉᐱᒐᖓ E-7. 

$14,802,000.  

 

ᑎᑎᕋᕐᕕᖏᑦ ᐃᖅᑲᖅᑐᐃᕕᒻᒥᓪᓗ ᐱᔨᑦᑎᕋᐅᑏᑦ, ᒪᑉᐱᒐᖓ E-7. $14,802,000. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐱᓕᕆᕕᓯ ᑎᑎᕋᕆᐊᕐᖓᑕᐅᑎᖏᑦ 2023-2026-ᒧᑦ 

ᒪᑉᐱᒐᖓ 69-ᒥ. ᐅᖃᖅᓯᒪᒻᒪᑕ “ᑕᒫᓂᐊᓗᒎᖅ 271-ᖑᒻᒪᑕ ᐃᓚᒌᓂᒃ ᐱᔾᔪᑎᖃᖅᑐᑦ ᑎᑎᕋᖅᑕᐅᓯᒪᔪᑦ.” 

ᐃᓕᔅᓯᓐᓄᑦ, ᐱᓕᕆᐊᔅᓴᓄᑦ  

20215-ᒥ ᑕᐃᒪᐃᓕᖓᓚᐅᖅᓯᒪᒻᒥᒻᒪᑕ. ᓱᒻᒪᓄᓇ ᓇᓴᐅᑎᖓ ᓱᕐᕋᑦᑕᐅᓚᐅᖅᓯᒪᖏᓚ ᑕᐃᒪᙵᑐᖄᓗᓐᓂ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᖅᑎᒋᓗᑎᑦ ᒥᔅᑕ 

ᒫᓐᓯᐊᓪᒧᑦ ᑭᐅᔭᐅᖁᒐᓗᐊᕋᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫᓐᓯᐊᓕ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᔅᓴᖃᙱᑦᑐᖓ ᒫᓐᓇ, ᖃᐅᔨᒋᐊᖅᑳᓚᐅᕐᓗᖓ ᑭᓯᐊᓂ 

ᐃᓚᒌᓂᒃ ᐱᓕᕆᔨᑦᑎᓐᓄᑦ ᑭᐅᔪᓐᓇᕋᔭᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᒃᑲᓐᓂᕋᑖᕋᓗᐊᕐᒥᒐᒪ ᑖᔅᓱᒪ ᒥᔅᓵᓄᑦ, ᐊᓯᐊᓄᖔᖅ 

ᓅᒋᐊᑦᑎᐊᒻᒪᕆᓕᕐᓚᖓ. 

 

ᒥᓂᔅᑕ ᐱᓕᕆᕕᓯ ᑎᑎᕋᕆᐊᕐᖓᐅᖏᑦ 2023-2026-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪ, ᒪᑉᐱᒐ 70-

ᒥ. ᐃᓚᖓᒡᒎᖅ ᓯᕗᓪᓕᐅᑎᓛᖅᑕᓯ 2023-2024-ᒥ, ᐃᖅᑲᖅᑐᐃᔨᕋᓛᓂᒃ ᐱᒋᐊᖅᑎᑎᒃᑲᓂᕐᓗᓯ, 

ᐆᒻᒪᐃᒋᐊᒃᑲᓐᓂᕐᓗᓯ. ᖃᓄᑎᒋ ᑖᓐᓇ ᓴᓂᒧᑎᒋᓗᒍ ᐱᓕᕆᐊᕆᓂᐊᖅᑭᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᒫᓐᓯᐊᓪ 

ᑭᐅᑦᑎᐊᕈᓐᓇᕐᓂᖅᓴᐅᒻᒪᑦ ᑖᔅᓱᒧᖓ ᐃᓕᑦᑎᒍᑦ ᑐᓂᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᕐᕉᓕᖅᑲᖓᓪᓗᓂ ᐱᕙᓪᓕᐊᔾᔪᓯᓕᒃ. ᓯᕗᓪᓕᖅ 

ᐃᑲᔪᖅᓰᓂᖅ ᐱᓕᒻᒪᔅᓴᐃᓂᖅ ᐃᖅᑲᖅᑐᐃᔨᕋᓛᖁᑎᑦᑎᓐᓂ ᐊᕕᑦᑐᖅᓯᒪᔪᓂ. ᑎᓴᒪᐅᓕᖅᑲᖓᒻᒪᑕ 

ᖁᑦᑎᓕᕇᖑᔪᐃᑦ ᐊᑕᖏᑦᑎᐊᕐᓗᒋᑦ ᑎᓴᒪᖓᓂᑦ ᐃᓕᓴᑎᑕᐅᖁᔭᕋᓗᐊᕗᑦ. ᐊᔾᔨᒋᙱᑕᖏᓐᓂᒃ 

ᐊᔾᔨᐅᖏᑦᑐᕈᓘᔭᕐᓂᒃ ᐃᖃᓗᐃᑦ ᓯᓚᑖᓂ ᐃᑲᔪᖃᑦᑕᕈᓐᓇᕐᓂᐊᕐᖓᑕ ᐃᖅᑲᑐᖅᑕᐅᔪᓂᒃ. 

 

ᐊᒻᒪ ᐅᖃᐅᓯᕆᖃᑦᑕᖅᓯᒪᒻᒥᒐᑦᑎᒍ ᒪᓕᒐᕐᓂᐊᖅᑎᓄᑦ ᐃᓕᓐᓂᐊᖅᑎᑕᐅᓯᒪᔪᓂᒃ ᐃᖅᑲᖅᑐᐃᔨᕋᓛᖃᕈᒪᓪᓗᑕ. 

ᑕᐃᒫᒃ ᓯᐊᒻᒪᒃᓯᒪᓯᓐᓈᕐᓗᓂ ᒐᕙᒪᐃᑦ ᐱᓕᕆᕕᖏᑦ ᓯᐊᒻᒪᔅᓯᒪᒻᒪᑕ ᐋᖅᑭᑦᑕᐅᒐᔭᖅᑑᒐᓗᐊᖅ ᒫᓐᓇ ᓇᒥ 

ᑐᙵᕕᖃᕋᔭᕐᒪᖔᑕ ᐊᒻᒪᓗ ᐃᖅᑲᓇᐃᔭᖅᑎᕗᑦ ᓈᒻᒪᒃᑲᔭᕋᓗᐊᕐᒪᖔᑕ ᖃᐅᔨᓴᖅᑳᕋᑦᑎᒍ ᒫᓐᓇ. ᑕᕝᕙ ᑖᓐᓇ 

ᐅᖃᐅᓯᕆᓯᒪᔭᕗᑦ ᐸᕐᓇᐅᑎᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒃᑲᓂᐊᖅᑲᖓ ᓴᓂᕌᓘᓕᐊᓕᕐᓂᕈᒪ ᐅᖃᐅᓯᕆᒋᐊᓕᒻᒪᑦ. 

ᐅᖃᐅᔨᒪᒐᒪ ᐃᖅᑲᖅᑐᐃᔨᕋᓛᑦ ᐱᒻᒪᕆᐊᓘᒻᒪᑕ ᐊᑐᓕᖅᑎᑦᑎᖃᑦᑕᑎᓪᓗᒋᑦ ᐃᓚᒌᑦ 

ᐱᑦᑎᐊᖃᑦᑕᐅᑎᒍᓐᓃᑎᓪᓗᒋᑦ ᒪᓕᒐᖓᓂᒃ. 

 

ᐳᐃᒍᕐᒥᒐᒃᑯ ᑕᐃᒎᓯᖓ. ᑐᐊᕕᕐᓇᖅᑐᒥᒃ ᑕᐃᒃᑯᐊ ᓴᐳᒻᒥᔾᔪᑏᑦ, ᐊᓯᖏᓪᓗᑦ ᒪᓕᑦᑕᐅᖁᔭᐅᓲᑦ 

ᖃᐅᔨᒪᑦᑎᐊᕈᑎᐅᒐᓱᑦᑐᑎᒃ ᑲᑎᒻᒪᓂᐊᖏᒻᒪᑎᒃ ᐱᑦᑎᐊᖃᑦᑕᐅᑎᖏᑦᑑᒃ. ᐋᓐᓂᖅᑕᐅᖁᓇᒍ, ᐋᓐᓂᖅᓯᔪᖃᖁᓇᒍ. 

ᖃᐅᔨᒍᒪᔪᖓ ᑕᐃᒃᑯᐊ ᐃᖅᑲᖅᑐᐃᔨᕋᓛᑦ ᐱᓕᒻᒪᔅᓴᖅᑕᐅᖏᓐᓇᐸᒃᑲᓗᐊᕐᒪᖔᑕ ᑕᒪᑐᒥᖓ 

ᐊᑐᓕᖅᑎᑦᑎᒐᓱᐊᖅᑐᑎᒃ ᒪᓕᒐᐅᑉ ᐃᓚᖓᓂ. 

 

ᐊᒻᒪᓗ ᐅᓂᒃᑳᕆᐊᖃᖅᑎᑕᐅᕙᒻᒪᖔᑕ ᖃᓄᑎᒋᑦ ᖃᓂᒌᑦᑎᒋᔪᓂᒃ ᐃᖅᑲᖅᑐᐃᔨᕋᓛᑦ 

ᐊᑐᓕᖅᑎᑦᑎᒋᐊᖃᖅᐸᒻᒪᖔᑕ ᓴᐳᒻᒥᔾᔪᑎᐅᔪᓂᒃ ᑕᐃᒪᐃᑦᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᖃᑦᑕᖅᑐᐃᑦ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐃᓕᓐᓂᐊᖅᑎᑕᐅᓂᖏᑕ ᐱᓕᒻᒪᔅᓴᖅᑕᐅᓂᖏᓐᓄᑦ ᑕᒪᓐᓇ 

ᐃᓚᒋᔭᐅᑎᑕᐅᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᖅᑲᖅᑐᐃᔨᐊᓛᑦ ᒪᓕᒐᕐᔪᐊᖅᑎᒍᑦ 

ᐃᓗᓕᖃᐅᕐᓂᖅᓴᐅᒻᒪᑕ ᑕᐃᒃᑯᐊ ᑲᒪᒋᔭᕆᐊᖃᖅᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫᓐᓯᐊᓪ ᑭᐅᖁᓂᐊᕋᒃᑯ ᑖᔅᓱᒧᖓ 

ᐊᐱᖅᑯᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒫᓐᓯᐊᓪ. 

 

ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᖅ ᑐᓴᕈᒥᓇᖅᑐᖅ ᑖᒃᑯᐊ ᐱᖓᓱᑦ ᐊᕕᒃᑐᖅᓯᒪᔪᓂ 

ᐃᖅᑲᖅᑐᐃᔨᕋᓛᑦ ᒫᓐᓇᕋᑖᖅ ᑐᓴᕋᑖᓚᐅᕐᒪᑕ FAIA-ᒥᒃ, ᑕᒪᓐᓇ ᐱᐅᓚᐅᖅᑐᖅ. ᖃᖓᑐᐃᓐᓇᖅ 

ᑎᓕᓯᔾᔪᑎᑕᖃᕌᖓᑦ ᑕᕝᕙᓂ ᐃᓚᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᒪᓕᒐᖅ, ᐃᖅᑲᖅᑐᐃᔨᒃᑯᑦ 

ᖃᐅᔨᑦᑕᐅᑎᒋᕙᒃᐳᑦ ᑕᒪᔅᓱᒪ ᒥᔅᓵᓄᑦ, ᓄᓇᓕᖕᓂ ᐃᖅᑲᕐᑐᐃᕕᒃᑯᑦ, ᐊᒻᒪᓗ ᐊᑕᐅᓯᐊᖅ ᐊᕐᕌᒍᒥ ᑖᒃᑯᐊ 

ᓈᓴᐅᑎᐅᔪᑦ ᓄᐊᑕᐅᓯᒪᔪᑦ ᐅᓂᒃᑳᓕᐊᖑᔪᒧᑦ ᑕᕝᕙᓂ ᐃᓚᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᒪᓕᒐᐅᔪᒥᒃ, 

ᒥᓂᔅᑕᐅᔪᖅ ᒪᓕᒐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐅᓂᒃᑳᑦ ᐃᓗᓕᖃᕆᕚᑦ ᓄᖅᑲᖅᑎᑕᐅᔪᖃᕌᖓᑦ 

ᑕᐃᒃᑯᓂᖓ ᑎᓕᐅᕈᑎᓂᒃ? ᑎᓕᐅᕈᑎᓕᐅᙵᓚᐅᖅᑐᖅ ᑕᐃᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕗᖓ ᓱᓕ ᒥᔅᑕ ᒫᓐᓯᐅᓪᒧᑦ.  

 

ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᓂᕋ ᒪᓕᒃᖢᒍ ᑕᐃᒃᑯᐊ ᓈᓴᐅᑏᑦ, ᓲᕐᓗ 

ᑐᐊᕕᕐᓇᖅᑐᖅᑕᖃᖅᑎᓪᓗᒍ ᑎᓕᐅᕈᒻᒥᒃ ᓴᖅᑭᑦᑐᖃᓚᐅᖅᑎᓪᓗᒍ ᐊᔾᔨᒌᙱᓐᓂᖏᓐᓂᒃ ᓄᖅᑲᖅᑎᑕᐅᔪᓪᓗ 

ᑕᒪᒃᑯᐊ ᐃᓚᓕᐅᔾᔭᐅᓯᒪᖃᑦᑕᙱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᐃᓐᓇᐅᖅᑰᖅᑐᒍᑦ ᒪᑯᐊ ᐊᐃᑉᐸᕇᑦ ᓂᖓᖃᑦᑕᕐᓂᖏᑦ 

ᐅᖃᐅᓯᕆᓪᓗᒋᑦ ᑕᐃᒃᑯᐊ ᓂᖓᖅᑕᐅᔪᑦ ᑲᑉᐱᐊᓱᓕᓲᖑᖕᒪᑕ ᐊᒻᒪᓗ ᕿᒫᒋᐊᒃᓴᖅ ᐱᔾᔪᑎᖃᐅᖅᖢᑎᒃ ᓲᖃᐃᒻᒪᑦ 

ᑕᐃᒪᐃᖃᑦᑕᕐᒪᑕ. 

 

ᐃᓛᒃ, ᖃᐅᔨᒪᖅᑰᕋᔅᓯ ᐅᖃᐅᓯᕆᔭᓐᓂᒃ ᑕᒪᒃᑯᐊ ᑐᓴᐅᒪᔾᔪᑏᑦ ᐱᕐᔪᐊᖑᔪᑦ ᑐᑭᓯᐅᒪᓂᐊᕋᑦᑕ ᖃᓄᑎᒋ ᑕᒪᒃᑯᐊ 

ᑎᓕᐅᕈᑏᑦ ᐃᑲᔫᑎᖃᕐᒪᖔᖏᑦ ᓄᖅᑲᖁᓪᓗᒍ ᑕᒪᓐᓇ ᓂᖓᕐᓂᒃ. ᑕᐃᒃᑯᓂᖓ ᐊᒡᒍᖅᑐᖅᑕᐅᓯᒪᔫᑉᐸᑕ 

ᐅᓄᖅᑑᒃᐸᑕ ᖃᓄᐃᓕᐅᕐᓂᐅᔪᑦ ᑕᐃᒪ ᐊᓯᐊᒍᖔᖅ ᓇᓗᓇᕈᓐᓃᕋᔭᖅᐳᖅ. 

ᒥᓂᔅᑕᒧᑦ ᐊᐱᕆᔪᒪᓪᓗᖓ ᑕᐃᒃᑯᐊᖃᐃ ᑎᑎᕋᖅᑕᐅᔾᔪᓯᖏᑦ ᐊᓯᔾᔨᖅᑕᐅᔪᓐᓇᖅᐸᑦ 

ᐊᒡᒍᖅᑐᖅᑕᐅᓯᒪᓕᕈᓐᓇᕐᓂᐊᕐᒪᑕ ᖃᓄᐃᑦᑑᓂᖏᑦ ᒪᓕᒡᓗᒋᑦ ᖃᔅᓯᐅᖕᒪᖔᑦ ᑐᑭᓯᐊᓂᐊᕋᑦᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᓄᖓᑦᓴᐃᓐᓇᕐᒪᑦ, ᒥᔅᑕ ᒫᓐᓯᐅᓪ−ᒨᑲᐅᑎᒋᕗᖓ.  

 

ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇ ᐋᖅᑭᒃᓱᐃᔪᓐᓇᖅᑐᒍᑦ ᕿᒥᕐᕈᓇᒍᓐᓇᖅᑕᕗᓪᓗ 

ᑕᐃᒪᐃᑦᑐᓐᓇᕐᒪᖔᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕐᔪᐊᒻᒪᕆᐊᓗᒃ ᖁᕕᐊᓱᒃᑐᖓ ᑕᐃᒪᓐᓇ ᐅᖃᕋᕕᑦ. 

ᑕᐃᒪᓐᓇ ᐊᒡᒍᖅᑐᖅᓯᒪᓕᖅᐸᑕ ᖃᓄᐃᓕᐅᕐᓂᖏᑦ, ᐃᓛᒃ, ᖃᓄᐃᑦᑑᓂᖏᑦ ᒪᓕᒡᓗᒋᑦ, ᒪᑯᐊᓗ ᒪᓕᒋᐊᓖᑦ 

ᐊᓯᔾᔨᖅᑕᐅᔪᓐᓇᕐᒥᔪᑦ ᐅᕝᕙᓘᓐᓃᑦ ᓄᑖᓂᒃ ᓴᖅᑭᑦᑎᓗᓯ ᖃᓄᖅ ᑕᐃᒃᑯᐊ ᓂᖓᖅᑕᐅᕙᒃᑐᑦ 

ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᖏᑦ ᐃᒻᒪᖄᓗ ᐸᓖᓯᒃᑯᓐᓂᒃ ᐃᖅᑲᓇᐃᔭᖃᑎᖃᕐᓗᑎᑦ, ᐸᓖᓯᒃᑯᓪᓗ 

ᖃᐅᔨᒪᑎᑕᐅᓗᑎᒃ ᖄᒃᑲᓐᓂᐊᒍᑦ ᑐᑭᓯᒃᑲᓐᓂᕋᓱᒍᓐᓇᕐᓂᐊᕐᒪᑕ ᖃᓄᕐᓗ ᐃᑲᔪᒃᑲᓐᓂᕈᓐᓇᕐᒪᖔᑦ ᑕᐃᓐᓇ 

ᓂᖓᖅᑕᐅᖃᑦᑕᖅᑐᖅ. 

 

ᑕᐃᓐᓇ ᒪᓕᒐᕐᔪᐊᖅ ᐋᖅᑭᒃᓯᒪᖕᒪᑦ ᐃᓚᔮᕇᑦ ᑖᒃᑯᐊ ᐃᓗᐃᒃᑲᐅᓗᑎᒃ ᐱᓕᕆᔪᓐᓇᕐᓂᐊᕐᒪᑕ. ᑕᒪᓐᓇ 

ᐱᕐᔪᐊᕌᓗᒋᔭᕋ ᓄᖅᑲᕆᐊᖃᕐᒪᑦ ᓴᐳᒻᒥᐅᓯᖅᑕᐅᓯᒪᓗᑎᒡᓗ ᑕᐃᒃᑯᐊ ᓂᖓᖅᑕᐅᕙᒃᑐᑦ ᐱᓗᐊᕐᓗᒋᑦ ᒪᑯᐊ 

ᐊᐃᑉᐸᕇᑦ. ᑕᕝᕗᖓᖃᐃ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕗᖓᑦᓴᐃᓐᓇᖅ ᒥᔅᑕ ᒫᓐᓯᐅᓪ−ᒧᑦ.  

 

ᒫᓐᓯᐅᓪ (ᑐᓵᔨᑎᒍᑦ): ᒪᒥᐊᓇᖅ. ᐊᐱᖅᑯᒻᒥᒃ ᑐᓴᖅᑲᐅᙱᓐᓇᒪ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᓄᐃᖏᑦᑐᖅ. ᐊᐱᖅᑯᑎᑕᖃᖅᑲᐅᙱᑦᑐᖅ ᐅᖃᐅᓯᒃᓴᑐᐃᓐᓇᐅᖅᑲᐅᔪᖅ. 

ᐊᐱᖅᑯᑎᑕᖃᕋᓱᒋᖅᑲᐅᒐᒃᑯ.  

 

ᑎᑎᕋᕐᕕᒃ ᐃᖅᑲᖅᑐᐃᕕᓕᕆᔨᒃᑯᓪᓗ. $14,802,000. ᐊᖏᖅᐱᓯᐅᒃ?  

  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓄᓪᓚᒃᓰᕖᑦ ᒪᒃᐱᖅᑐᒐᖅ E-8. $46,691,000. ᐊᓄᓪᓚᒃᓰᕕᓕᕆᓂᖅ E-

8, $46,691,000. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ ᐃᖅᑲᓇᐃᔭᖅᑎᖏᑦ ᖃᑦᓯᐅᕙᑦ ᑖᒃᑯᓇᓂ ᐱᖓᓱᓂᒃ 

ᐊᓄᓪᓚᒃᓰᕕᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᒋᐊᕐᕕᒃ: 40 

ᐃᖅᑲᓇᐃᔭᐃᓐᓇᖅᑐᑦ, 6 ᐃᓅᓪᓗᑎᒃ; 35 ᐃᖅᑲᓇᐃᔭᑲᐃᓐᓇᖅᑐᑦ, ᐃᓄᓪᓚᑦᑖᙱᑦᑐᑦ; ᐊᒻᒪ 122, ᐃᓇᖏᖅᑏᑦ, 

16 ᐃᓄᐃᑦ; ᒪᒃᑯᒃᑐᒃᑯᕕᖕᒥ ᒪᒥᓴᕐᕕᐊᓂ ᖁᓕᑦ ᐃᖅᑲᓇᐃᔭᐃᓐᓇᖅᑐᑦ, ᑕᓪᓕᒪᑦ ᐃᓅᓪᓗᑎᒃ; 6 

ᐃᖅᑲᓇᐃᔭᑲᐃᓐᓇᖅᑎᑦ, 3 ᐃᓄᐃᑦ; ᐊᒻᒪ 34 ᐃᓇᖏᖅᑏᑦ, 11 ᐃᓄᐃᑦ; ᓄᓇᓕᖕᓂ ᑕᓪᓕᒪᑦ 

ᐃᖅᑲᓇᐃᔭᐃᓐᓇᖅᑐᑦ, ᒪᕐᕉᒃ ᐃᓅᓪᓗᑎᒃ; ᑕᓪᓕᒪᑦ ᐃᖅᑲᓇᐃᔭᑲᐃᓐᓇᖅᑐᑦ, ᐱᖓᓱᑦ ᐃᓅᓪᓗᑎᒃ; 14 

ᐃᓇᖏᖅᑎᐅᓪᓗᑎᒃ, 2 ᐃᓅᓪᓗᑎᒃ; ᐊᒻᒪᓗ ᐊᕐᓇᐃᑦ ᐊᓄᓪᓚᒃᓰᕕᖓᓂ: ᑕᓪᓕᒪᑦ ᐃᖅᑲᓇᐃᔭᖅᑏᑦ, ᐱᖓᓱᑦ 

ᐃᓅᓪᓗᑎᒃ; ᑎᓴᒪᑦ ᐃᖅᑲᓇᐃᔭᑲᐃᓐᓇᖅᑐᑦ ᐃᓄᒃᑕᖃᙱᑦᑐᑦ; 34 ᐃᓇᖏᖅᑏᑦ, 6 ᐃᓄᐃᑦ; ᐃᓚᕗᑦ 

ᐊᓄᓪᓚᒃᓰᕕᖕᒥ: 6 ᐃᖅᑲᓇᐃᔭᐃᓐᓇᖅᑐᑦ, ᐃᓂᖏᑦ ᑎᓴᒪᑦ; ᐃᓄᐃᑦ ᐊᑕᐅᓯᖅ ᐃᖅᑲᓇᐃᔭᑲᐃᓐᓇᖅᑐᖅ 

ᐃᓄᓪᓗᓂ; ᐊᒻᒪᓗ 9 ᐃᓇᖏᖅᑎᖏᑦ ᐃᓄᐃᓐᓇᐃᑦ; ᑲᖏᖅᖠᓂᕐᒥ ᐊᓄᓪᓚᒃᓰᕕᖕᒥ: 36 ᐃᖅᑲᓇᐃᔭᐃᓐᓇᖅᑐᑦ, 

25 ᐃᓅᓪᓗᑎᒃ; ᖁᓕᑦ ᐃᖅᑲᓇᐃᔭᑲᐃᓐᓇᖅᑐᑦ, 9 ᐃᓅᓪᓗᑎᒃ; 35 ᐃᓇᖏᖅᑎᖏᑦ, 32 ᐃᓅᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑏᑦ ᐅᓄᖅᑐᐊᓘᖕᒪᑕ. ᐳᓴᓐᑎᖏᑦᑎᒍᖅᑲᐃ 

ᐱᓯᒪᒻᒪᖔᔅᓯᓘᓐᓃᑦ, ᐳᓴᓐᑎᖏᑦᑎᒎᖓᔪᓂᒃ ᐱᓯᒪᕕᓰ? ᓈᓴᐅᑏᑦ ᑕᐃᒃᑯᐊ ᐳᐃᒍᖅᐸᓪᓕᐊᓵᕋᒃᑭᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᓈᓴᐅᑎᐊᓗᖕᓂᒃ 

ᐅᖃᐅᑎᓵᕋᒃᑭᑦ ᑲᑎᓕᒫᖅᖢᒋᑦ 41% ᐃᓄᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᖃᐃ ᐊᐱᖅᑯᑦ ᐱᔭᕐᓂᙱᑦᑐᖅ. ᑐᑭᓯᐅᒪᓂᕋ ᒪᓕᒃᖢᒋᑦ 

ᐃᓄᐃᑦ ᐃᖅᑲᓇᐃᔭᖅᑏᑦ ᑕᐃᒃᑯᐊ ᓄᖅᑲᕋᔪᖕᒪᑕ ᐊᓄᓪᓚᒃᓰᕕᖕᓂ ᐃᖅᑲᓇᐃᔭᖅᑐᑦ. ᓄᖅᑲᖅᓴᕋᐃᒻᒪᑕ 

ᖃᓄᐃᓕᐅᖅᐱᓯ ᐊᑯᓂᒃᑲᓐᓂᖅ ᐃᖅᑲᓇᐃᔭᖃᑦᑕᕈᓐᓇᕐᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓛᒃ, ᑕᐃᒪᐃᑦᑐᓕᕆᔨᐅᓪᓗᓂ 

ᐊᐅᓚᑦᑎᒡᒐᕐᓇᕐᒪᑦ, ᐊᒻᒪᓗ ᑕᐃᒃᑯᐊ ᐃᓄᐃᑦ ᐃᖅᑲᓇᐃᔭᖅᑐᑦ ᖁᔭᓐᓇᒦᑦᑎᐊᖅᐸᒃᑲ. ᑕᐃᒪᑐᖅ ᐅᓄᒃᑲᓐᓂᖅᑐᑦ 

ᐃᓄᐃᑦ ᑕᐃᑯᖓ ᐃᓕᕙᓪᓕᐊᓕᑦ. ᐊᒻᒪᓗ ᐅᓇ ᐱᐅᓂᖃᕐᒥᔪᖅ ᓯᕗᕐᖓᓂ ᐃᓕᓐᓂᐊᖅᓯᕐᖔᖅᑎᑕᐅᖃᑦᑕᖅᑐᑦ 

ᐅᓄᒃᑲᓐᓂᖅᑐᓂᒃ ᐃᖅᑲᓇᐃᔭᖅᑎᑖᖁᓪᓗᒋᑦ ᐊᒻᒪᓗ ᐃᑲᔫᑏᑦ ᒪᑯᓄᖓ ᐃᑲᔫᑎᒃᓴᒃᑲᓐᓂᕐᓂᒃ 

ᐃᖅᑲᓇᐃᔭᓪᓚᕆᓕᓚᐅᙱᓐᓂᖓᓂᒃ ᐃᓕᓐᓂᐊᖅᑎᑕᐅᖅᑳᓲᑦ. ᑕᐃᒪᐃᓕᐅᖅᐸᒃᑐᒍᑦ ᐃᓄᖕᓂᒃ ᐅᓄᒃᑲᓐᓂᖅᑐᓂᒃ 

ᐃᖅᑲᓇᐃᔭᖅᑎᑖᕈᒪᓪᓗᑕ. ᐊᒻᒪᓗ ᓄᑖᒥᒃ ᐊᓄᓪᓚᒃᓰᕕᖕᒥᒃ ᑐᙵᓇᕐᓂᖅᓴᐅᔪᓂᒃ ᐋᖅᑭᒃᓯᓇᓱᖃᑦᑕᖅᑐᒍᑦ. 

ᑕᐃᒪᓐᓇ ᖃᓄᖅᑑᕈᑎᒋᕈᓘᔭᖃᑦᑕᖅᑕᕗᑦ ᐃᓄᖕᓂᒃ ᐅᓄᒃᑲᓐᓂᖅᑐᓂᒃ ᐱᔪᒪᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐅᕙᓂ ᐅᖃᐅᓯᖃᐃᓐᓇᐅᔭᖅᑰᔨᒐᑦᑕ ᑕᐃᒃᑯᐊ 

ᑭᓱᒍᓗᐃᑦ? ᑭᓱᑦ? ᐱᕋᔭᒃᐸᒃᑐᑦ ᐊᒥᓲᓂᖏᑦ, ᐃᒃᑯᐊ ᐱᕋᔭᒃᑐᑦ ᐅᓄᖅᑑᖃᑦᑕᕐᒪᑕ. ᑕᐃᒃᑯᐊ 

ᐅᑎᖅᑕᕋᐅᔭᖃᑦᑕᖅᐳᑦ ᐱᕋᔭᖦᖤᖅᐳᑦ, ᐊᓂᖦᖤᖅᐳᑦ, ᐅᑎᖦᖤᖅᐳᑦ ᖃᓄᐃᓕᕙᓪᓕᐊᕙᑦ ᑕᒪᓐᓇ, 

ᐅᓄᖅᓯᕙᓪᓕᐊᕙᑦ ᐅᕝᕙᓘᓐᓃᑦ ᒥᒃᖠᕙᓪᓕᐊᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓ ᐅᑎᖅᑕᕋᐅᔭᕋᒪ. ᑖᓐᓇ ᒥᔅᑕ 

ᒫᓐᓯᐅᓪ ᑭᐅᖁᓪᓗᒍ ᑖᔅᓱᒧᖓ ᐊᐱᖅᑯᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫᓐᓯᐅᓪ. 

 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᐅᔪᖅ ᖃᓄᖅ ᐱᕋᔭᓕᖅᑭᖃᑦᑕᕐᓂᖅ 

ᓴᖅᑭᖃᑦᑕᖅᓯᒪᖕᒪᖔᑦ ᐊᒥᓱᐊᖅᑎᑲᓪᓚᒃ ᐊᒻᒪᓗ ᑕᒪᓐᓇ ᑕᐅᑐᓪᓗᐊᑕᖅᑕᕗᑦ ᒫᓐᓇᐅᔪᖅ. ᓄᑖᒥᒃ 

ᐊᐅᓚᑦᑎᔨᖃᓕᖅᑐᒍᑦ ᐃᑲᔪᖅᑕᐅᕕᓕᕆᓂᕐᒧᑦ. ᐅᕙᑦᑎᓐᓅᖃᑦᑕᖅᑐᖅ ᐃᑲᔪᖅᑕᐅᕕᓕᕆᔨᒃᑯᓐᓂᒃ ᑲᓇᑕᒥ, 30-ᓂᒃ 

ᐊᕐᕌᒍᓂᒃ ᐃᖅᑲᓇᐃᔭᖅᓯᒪᓕᖅᑐᓂ ᐊᒻᒪᓗ ᑕᒪᓐᓇ ᐱᓕᕆᐊᕆᓯᒪᓪᓗᓂᐅᒃ.  

 

ᒫᓐᓇ ᓇᓗᓇᐃᖅᓯᕙᓪᓕᐊᔪᒍᑦ ᐱᕋᔭᒃᑲᓐᓂᖃᑦᑕᖅᑐᓂᒃ ᓄᓇᕗᒻᒧᑦ ᐊᒻᒪᓗ ᑖᒃᑯᐊ ᓈᓴᐅᑎᐅᔪᑦ ᑐᓂᒍᓐᓇᖅᑕᕗᑦ 

ᒪᓕᒐᓕᐅᕐᕕᖕᒧᑦ ᐊᐱᕆᔭᐅᒃᐸᑕ. ᐅᖃᕈᓐᓇᖅᑐᖓ ᑕᒪᓐᓇ ᐱᓕᕆᐊᕆᒐᑦᑎᒍ ᒫᓐᓇᐅᔪᖅ ᐊᒻᒪᓗ ᑕᒪᒃᑯᐊ 

ᓈᓴᐅᑎᐅᔪᑦ ᐱᓯᒪᓂᐊᖅᑕᕗᑦ ᑐᑭᖓᓂᒃ ᐱᒍᑦᑕ. ᑕᒪᓐᓇ ᐊᖏᕈᑕᐅᕗᖅ ᒥᓂᔅᑕᖃᕐᕕᖕᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ E-8. ᐊᓄᓪᓚᒃᓰᕖᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᔪᒪᔭᕋ (ᑐᓵᔨᑎᒎᓕᖅᑐᖅ) ᐱᓕᕆᕝᕕᓯ ᓯᕗᓪᓕᖅᐹᖅᓯᐅᑏᑦ 

2024 ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ ᒪᒃᐱᖅᑐᒐᖅ 74−ᒥ, ᑕᐃᒃᑯᐊ ᐅᐊᑦᓯᔨᖃᖃᑦᑕᕐᒪᑕ ᐃᓐᓇᕐᓄᑦ 

ᒪᒃᑯᒃᑐᓄᓪᓗ. ᐊᓂᓯᒪᓕᖅᑐᓄᑦ ᐅᐸᖃᑦᑕᕆᐊᖃᖅᑐᑦ. ᐅᓪᓗᒥᒧᑦ ᑎᑭᖦᖢᒍ ᖃᔅᓯᑦ ᓄᓇᓕᖕᓂ ᑕᐃᒃᑯᐊ 

ᐅᓂᒃᑳᕐᕕᐅᖃᑦᑕᕆᐊᓖᑦ ᖃᔅᓯᐅᕙᑦ? ᖃᔅᓯᓪᓗ ᐃᓐᓄᒃᑕᐅᓯᒪᙱᓚᑦ ᐃᖅᑲᓇᐃᔮᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑎᙵᔪᓂᒃ ᐱᓯᒪᙱᑦᑐᖓ 

ᓄᓇᓕᖕᓂ ᐃᓐᓄᒃᑕᐅᓯᒪᓂᖏᑦ ᑖᒃᑯᐊ ᓇᓗᓇᐃᔭᕈᓐᓇᖅᑕᒃᑲ ᐅᕝᕙᓘᓐᓃᑦ ᓇᓕᐊᖕᓄᑦ ᓄᓇᓕᖕᓄᑦ ᑐᑭᓯᔪᒪᒃᐸᑦ 

ᑕᐃᓐᓇᑐᐊᖅ ᐅᖃᐅᓯᕆᔪᓐᓇᖅᖢᒍ. ᑐᑭᓯᒃᑲᓐᓂᑲᐃᓐᓇᕐᓚᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᓴᕐᓗᒍ ᐱᐅᓂᖅᓴᐅᖅᑰᖅᑐᓂ ᓄᓇᓖᑦ ᐃᓚᖏᑦ 

ᐃᖅᑲᓇᐃᔭᖅᑎᖃᙱᒻᒪᑖ, ᑕᐃᒪᐃᓐᓂᑯᖓᓄᑦ ᓇᓗᓇᐃᕈᓐᓇᕈᕕᐅᒃ ᑐᓴᕈᒪᑐᐃᓐᓇᕐᒥᔭᕋᓗᐊᕋ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐅᑯᐊ ᒫᓐᓇ ᐃᓐᓄᒃᓯᒪᙱᑦᑐᐃᑦ 

ᑕᕝᕙᓂ ᑭᒻᒥᕈᑦ, ᐊᐅᓱᐃᑦᑐᖅ, ᕿᑭᖅᑕᕐᔪᐊᖅ, ᓴᓂᕋᔭᒃ, ᖃᐅᓱᐃᑦᑐᖅ, ᓴᓪᓖᑦ, ᑎᑭᕋᕐᔪᐊᖅ, ᐃᒡᓗᓕᒑᕐᔪᒃ, ᓇᐅᔮᑦ, 

ᐊᒻᒪᓗ ᑰᒑᕐᔪᒃ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᕝᕙ ᑖᒃᑯᐊ ᓄᓇᓖᑦ ᐃᖅᑲᓇᐃᔭᖅᑎᖃᙱᑦᑐᑦ ᐃᓄᒋᐊᒻᒪᑕ. ᑕᐃᒪᓕ 

ᖃᓄᖅ ᑕᒪᓐᓇ ᑕᒪᔅᓱᒧᖓ ᐃᖅᑲᓇᐃᔮᓖᑦ ᓄᓇᓖᑦ ᐊᓯᐊᓃᑦᑐᑦ ᐋᖅᑭᑦᑕᐅᓯᒪᕙᑉᐸ ᑖᒃᑯᐊ ᐱᕋᔭᕐᔭᐃᖅᓯᒪᑎᑕᐃᑦ 

ᐃᓂᖅᑎᖅᑕᐅᓯᒪᔪᓪᓗ ᐃᖅᑲᖅᑐᐃᕕᒃᑯᑎᒍᑦ ᑐᓂᔭᐅᓯᒪᔪᑦ ᒪᓕᒐᔅᓴᖏᓐᓂᒃ, ᖃᓄᕐᓕ ᑕᐃᒪ ᑕᒪᒃᑯᓄᖓ 

ᐃᖅᑲᓇᐃᔭᖅᑎᖃᙱᑦᑐᓄᑦ ᐋᖅᑭᓱᖅᑕᐅᓯᒪᖃᑦᑕᖅᐸ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐃᓐᓄᒃᓯᒪᙱᒐᐃᒻᒪᑕ ᑕᐃᑲᓂ 

ᓄᓇᓕᓐᓂ ᐃᓐᓄᒃᓯᒪᔪᓂᒃ ᑎᓕᓯᖃᑦᑕᖅᑐᒍᑦ ᑖᒃᑯᓄᖓ ᑕᓚᐴᕆᐊᖃᖃᑦᑕᖅᓱᑎᒃ ᐊᒻᒪᓗ ᑕᐃᓐᓇ ᑎᓕᓯᒪᔭᕗᑦ 

ᓄᓇᓕᓐᓂ ᓄᓇᓕᖁᑎᖓᓂᒃ ᐊᐅᓪᓚᖅᑎᖃᑦᑕᖅᓱᑎᒍᑦ ᑕᖅᑮᒃ ᒪᕐᕉᒃ ᐊᓂᒍᕋᐃᒻᒪᑎᒃ. ᓲᕐᓗ ᑖᓐᓇ ᐊᑑᑎᒋᓗᒍ, 

ᕿᑭᖅᑕᕐᔪᐊᖅ ᐃᓄᒃᓯᒪᖏᒻᒪᑦ, ᒫᓐᓇ ᑕᐃᒪ ᐃᒃᐱᐊᔪᒧᑦ ᐃᖅᑲᓇᐃᔭᖅᑎᖓᓄᑦ ᐅᖄᓚᖃᑦᑕᕆᐊᖃᓲᖑᓪᓗᑎᒃ. 

ᐊᒻᒪᓗ ᑕᐃᓐᓇ ᐃᒃᐱᐊᔪᒥ ᐃᖅᑲᓇᐃᔭᖅᑎᒋᔭᐅᔪᖅ ᕿᑭᖅᑕᕐᔪᐊᓕᐊᕆᐊᖃᖃᑦᑕᖅᓱᓂ ᐃᓐᓄᓚᐅᖏᓐᓂᖓᓂ. 

ᖁᔭᓐᓇᒦᒃ ᐃᔅᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ (ᑐᓵᔨᑎᒎᓕᖅᑐᖅ) ᐱᓕᕆᕝᕕᓯ 2022-2024 ᐸᕐᓇᐅᑎᑦᓯᓐᓂ, 

ᒪᑉᐱᒐᖓᓂ 74 “ᓄᓇᓕᖕᓄᑦ ᐅᐊᑦᓯᔩᑦ ᐅᐊᑦᓯᓲᖑᖕᒪᑕ ᐊᒻᒪ ᐱᓕᕆᐊᖅᓴᖃᖅᑎᑦᑎᓲᖑᓪᓗᑎᒃ ᐃᓐᓇᕐᓄᑦ, 

ᐃᓅᓱᑦᑐᓄᑦ ᐱᓕᕆᐊᒃᓴᓂᒃ ᒪᓕᒐᖃᕌᖓᑕ. ᑖᒃᑯᐊ ᐃᖅᑲᖅᑐᐃᔨᓕᕆᔨᓯ ᑲᒪᓲᖑᖕᒪᑕ ᑕᒪᒃᑯᓇᖓᑦ 

ᐱᓂᕐᓗᐸᒃᑐᓂᒃ ᐃᓅᓱᒃᑐᓂᓪᓗ ᐱᕋᔭᑦᑕᐃᓕᒋᐊᖃᖅᑎᑕᐅᓕᕋᐃᒻᒪᑕ....” ᖃᓄᐃᑦᑐᓂᒃ ᐱᓕᕆᐊᒃᓴᖃᖅᑎᑦᑎᓲᖑᕙ 

ᒪᓕᒐᓕᕆᔨᒃᑯᑦ ᐱᓕᕆᕕᓯ ᑕᒪᑯᓄᖓ ᐃᓐᓇᕐᓄᑦ ᐃᓅᓱᒃᑐᓄᓪᓗ ᐱᓂᕐᓗᒃᐸᒃᑐᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᑎᑦ ᒥᔅᑐ ᒫᓐᓯᐅᓪ 

ᑭᐅᒍᓐᓇᖅᐸᐅᒃ ᑖᓐᓇ. ᐃᔅᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒫᓐᓯᐅᓪ. 

 

ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ ᐃᖅᑲᔪᖅᑕᐅᕕᓕᕆᔩᑦ ᓄᓇᓕᓐᓂ, ᓄᓇᓕᐅᖅᑕᖅᑐᓂᒃ 

ᑲᒪᔪᓂᒃ ᐱᓕᕆᐊᖑᕙᑦᑐᑦ ᑕᒪᒃᑯᐊ ᓄᓇᓕᓐᓂ ᐱᓕᕆᐊᑦᓴᑦ. ᐅᕙᑦᑎᓐᓃᑦᑐᓐᓃᕌᖓᑕ ᐱᓕᕆᐊᒃᓴᑦ ᐊᒥᓱᑦ 

ᑐᕌᖓᖃᑦᑕᖅᑐᑦ, ᓲᕐᓗ ᐃᖅᑲᓇᐃᔭᓕᒻᒪᓴᓂᕐᒧᑦ, ᑎᑎᕋᕈᓐᓇᖅᓯᓂᕐᒧᓪᓗ ᐃᖅᑲᓇᐃᔮᒧᑦ ᐊᒻᒪᓗ ᒪᓕᒋᐊᓕᖏᓐᓂᒃ 

ᒪᓕᑦᑐᒋᑦ, ᐃᒻᒪᖄ ᐃᒥᐊᓗᑦᑕᐅᓕᓂᕐᒧᑦ ᐃᓚᐅᑎᖃᑦᑕᕆᐊᖃᓲᖑᔪᑦ ᐊᒻᒪᓗ ᐊᑖᑕᑦᓯᐊᕙᐅᒍᓐᓇᓂᖅᓴᐅᓂᕐᒥᒃ 

ᐊᖑᑎᑦᓯᐊᕙᐅᒍᓐᓇᓂᖅᓴᐅᓂᕐᒥᒃ ᐅᑎᑦᓯᐊᕈᓐᓇᖁᓪᓗᒋᑦ ᐃᓚᓐᓇᕆᔭᒥᓄᑦ, ᓄᓇᓕᒻᒥᓄᑦ. ᐊᒻᒪᓗ 

ᐃᖅᑲᓇᐃᔭᑦᓴᖃᕈᓐᓇᕋᔭᖁᓪᓗᒋᑦ ᒪᑭᑕᑦᓯᐊᕈᓐᓇᓛᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᓃᒻᒥᔪᖅ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑐ ᒫᓐᓯᐅᓪ ᐊᐅᓚᔨᔪᑦᓴᐅᕗᖅ, ᑕᐃᑉᓱᒪᓂ ᕿᒥᕐᕈᑎᓪᓗᑕ, 

ᑲᓇᑕᐅᑉ ᑕᒻᒪᖅᓯᒪᔪᕐᓂᐊᖅᑎᐅᑉ ᐅᓂᒃᑳᖏᑦ ᑕᑯᒐᑉᑎᒍ ᐃᖅᑲᔪᖅᑕᐅᔪᓕᕆᓂᐅᔫᑉ ᒥᒃᓵᓄᑦ. 

 

ᐊᐱᖅᑯᑎᖃᕈᓘᔭᔪᒐᒪ, ᐊᑦᑐᖅᑕᐅᕙᓐᓂᖏᓐᓂᒃ ᑕᒪᒃᑯᐊ ᐃᓅᑑᒋᐊᖃᖅᑎᑕᐅᓕᕌᖓᑕ ᑎᒍᔭᐅᓯᒪᔪᑦ. 

ᐊᓪᓚᕝᕕᓕᕆᓂᑐᐃᓐᓇᒃᑯᑦ ᐱᓯᒪᔭᐅᔫᔭᖅᑎᑐᑦ ᑕᐃᔭᐅᑐᐃᓐᓇᓱᑎᒃ. ᐃᖅᑲᖅᑐᐃᔪᓕᕆᔨ ᖃᐅᓕᒪᒐᓗᐊᕐᒪᖔᑕ 

ᐊᑦᑐᐃᒍᑕᐅᒍᓐᓇᕐᓂᖓᓂᒃ ᑕᒪᓐᓇ ᐃᓅᑑᑎᑕᐅᖃᑦᑕᑎᓪᓗᒋᑦ. ᐊᒻᒪᓘᓐᓃᑦ ᐃᖅᑲᖅᑐᐃᔪᓕᕆᔨᒃᑯᑦ 

ᕿᒥᕐᕈᒐᓐᓇᕐᒪᖔᔾᔪᒃ ᑕᐃᒪᐃᑐᖃᖃᑦᑕᕈᓐᓃᖁᓪᓗᒍ? ᓄᓇᕗᑦ ᐃᓅᓱᑦᑐᑦ ᐱᔾᔪᑎᒋᓗᐊᖅᓱᒋᑦ 

ᐃᖅᑲᖅᑐᐃᔪᓕᕆᓂᒃᑰᖅᑐᑦ. ᒥᓂᔅᑐ ᐅᓂᒃᑳᑲᐃᓐᓈᕐᔪᒍᓐᓇᖅᐸᑦ, ᑖᒃᑯᐊ ᐃᖅᑲᑐᐃᔨᓕᕆᔨᒃᑯᑦ ᑕᒪᑐᒪᖓᑦ 

ᕿᒥᕐᕈᓯᒪᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᒥᔅᑐ ᒫᓐᓯᐅᓪ ᑭᐅᑦᑎᐊᕈᓐᓇᓂᖅᓴᐅᖅᑰᕐᒪᑦ ᑖᔅᓱᒥᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑐ ᒫᓐᓯᐅᓪ. 

 

ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᓅᓱᑦᑐᑦ ᐱᓗᒋᑦ ᐊᒻᒪᓗ ᐃᓄᑑᒋᐊᖃᖅᑎᑕᐅᕙᓐᓂᖓ 

ᐊᑐᖅᑕᐅᒍᒥᓇᖏᒻᒪᑦ. ᐃᓐᓇᕐᓄᑦ ᐊᑐᖅᑕᑑᕙᓕᖅᑐᕐᓕ ᓄᓇᕘᒥ ᓴᐃᒻᒪᖅᓴᑕᐅᔪᖃᕋᖓᑦ, ᓲᕐᓗ 

ᓂᖓᐅᑎᔪᖃᕐᓂᕈᓂ ᐱᒋᐊᖅᓯᔪᖃᕐᓂᕈᓂ ᑖᓐᓇ ᐃᓄᑑᒋᐊᖃᕈᓂ ᓴᐃᒻᒪᓴᕐᓂᐊᕐᒪᑦ, ᐊᑐᖅᑕᐅᕙᑦᑐᖅ 



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

129 

ᑕᒪᑐᒧᖓᑐᐊᖅ, ᑭᓯᐊᓂ ᐊᓯᐊᒍᑦ ᐊᑐᖅᑕᐅᕙᖏᑦᑐᖅ, ᓲᕐᓗ ᓱᒋᐊᖅᑕᐅᓂᖓᓄᑦ ᐃᓱᒪᒋᔭᐅᒐᔭᕐᓗᓂ, ᑕᒪᓐᓇ 

ᐱᑕᖃᕈᓐᓃᖅᓯᒪᓕᕐᒪᓪᓕ ᓄᓇᕗᑦᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐᒨᓚᐅᙱᓂᑦᑎᓐᓂ. 3−ᒥᓂᑦᒥᒃ ᓄᖅᑲᖔᑲᐃᓐᓇᕐᓂᐊᖅᐳᒍᑦ. 

ᖁᔭᓐᓇᒦᒃ. 

 

>>ᓄᖅᑲᖓᑲᐃᓐᓇᖅᑐᑦ 20:34ᒥ 20:41ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᐅᑉ ᐱᒋᐊᒃᑲᓐᓂᖁᓕᕐᒥᒐᒃᑯᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᕕᐅᔪᓐᓇᕈᒪ ᐊᔾᔨᒌᙱᓐᓂᖏᓐᓂᒃ ᓴᐃᓕᖓᓂᐅᑉ ᐊᒻᒪ 

ᖃᓄᑭᐊᖅ ᑎᒍᔭᐅᒪᓂᕐᒥᒃ, ᑕᕝᕙᓂ ᒪᓕᒐᕐᒥᒃ "ᒪᒥᓴᕐᓂᖅ" ᑖᓐᓇ ᐃᑲᔪᖅᑕᐅᔪᖅ ᐃᓂᖃᑦᑎᐊᖏᒻᒫᑦ 

ᖃᖓᑐᐃᓐᓇᒃᑯᑦ?  ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫᓐᓯᐊᓪᒨᑦᑕᐅᑎᒋᓂᐊᕋᒃᑯ ᑖᓐᓇ ᐊᐱᖅᑯᑦ. ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᒥ ᐃᒡᓗᕈᓯᕐᒦᒃᑲᔭᖅᑐᖅ ᐃᓄᑑᓗᑎᒃ, ᑖᓐᓇᓗ ᑲᒪᔨᐅᔪᖅ 

ᐅᐊᔅᓯᓗᓂ ᐹᖓᑕ ᓯᓚᑖᓂ, ᖃᐅᔨᒋᐊᖅᑕᐅᓚᐅᖅᐸᒃᓱᑎᓪᓗ ᐋᓐᓂᐊᓲᖅᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᒐᕕᑦ ᑐᑭᓯᓇᑦᓯᐊᖏᒻᒪᑦ, ᐃᓅᓱᑦᑑᔪᖅ ᐃᓱᒪᖓ ᓱᓕ ᐱᕈᖅᐸᓪᓕᐊᒻᒪᑦ. ᑕᒫᓂ 

20 ᐊᑯᓐᓂᖓᓂ 20 ᐃᓱᐊᓄᑦ. ᑐᓴᖅᑎᑕᐅᓚᖓ ᓲᕐᓗ ᖃᕆᑕᖓ ᐱᕈᖅᐸᓪᓕᐊᑐᐃᓐᓇᑎᓪᓗᒍ ᖃᓄᑎᒋ 

ᑎᒍᔭᐅᓯᒪᕙᓐᓂᖏᓐᓂᒃ ᐃᓄᑑᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᑕᐃᒪᐃᒻᒪᖔᑦ ᖃᐅᔨᓴᖅᑐᖃᕈᓘᔭᖃᑦᑕᖅᓯᒪᒻᒪ 

ᐱᕈᖅᐸᓪᓕᐊᓂᖏᑦ ᖃᕆᑕᐃᑦ. ᐃᓗᓕᖅᑐᓗᐊᖅᑰᕐᒪᑦ ᐊᐱᖅᑯᑏᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᐊᓯᐊᓅᖔᓕᕐᓚᖓ. ᑎᑎᕋᖅᓯᒪᔭᓯ 2023-2026 ᐸᕐᓇᐅᑎᓯ 76-ᒦᑦᑐᑦ ᓯᕗᓪᓕᐅᔾᔭᐅᔪᑦ 

ᐃᓚᖓᓐᓂ, 2024-2025 ᐊᕐᕌᒍᒧᑦ “ᕿᒥᕐᕈᓛᕐᓂᔅᓯᓂᒃ Gladue-ᒥᑦ (ᓄᓇᖃᖅᑳᖅᓯᒪᔪᓄᑦ ᐊᑐᖅᑎᑕᐅᓲᖅ 

ᑲᓇᑕᒥ) ᐃᖅᑲᖅᑐᐃᕕᑎᒍᑦ ᖃᐅᔨᓴᖅᑕᐅᓯᒪᔪᓂᒃ ᐱᐅᓯᐅᕙᒃᑐᓂᒃ ᑎᒍᔭᐅᓯᒪᔪᓂᒃ.” ᒫᓐᓇ ᐱᐅᓯᐅᕙᒃᑐᑦ 

ᑎᒍᔭᐅᓯᒪᔪᓂᒃ ᓄᓇᓕᓐᓂ ᑎᒍᔭᐅᒪᕕᐅᔪᓂᒃ ᑭᓱᑦ ᐊᓯᔾᔨᖅᑐᖃᑐᐃᓐᓇᕆᐊᖃᖅᐹ, ᑭᑐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᔅᑕ ᒫᓐᓯᐊᓪ 

ᑭᐅᑦᓯᐊᕈᓐᓇᓂᖅᐅᓴᕗᑦ ᑖᑉᓱᒧᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. Glado-ᒥ ᐃᖅᑲᖅᑐᐃᒍᑎᒥᓂᕐᒥᒃ ᑕᐃᑦᓱᒪᓂᓂᒃ 

ᖁᐊᖅᓵᓇᖅᑐᒃᑰᖃᑦᑕᕐᓂᑯᒥᓃᑦ ᑭᖑᕚᕇᓄᑦ ᐊᒃᑐᐃᓲᖑᒻᒪᑦ. ᑎᒍᔭᐅᕙᓕᖅᑐᓪᓗ ᐱᓕᕆᒍᑎ. ᑕᒪᒃᑯᐊᓗ Gladue-

ᒥᒃ ᐃᖅᑲᖅᑐᐃᒍᑎᒥᓂᒃᑯᑦ ᐱᐅᓯᐅᕙᒃᑐᑦ ᐃᑲᔪᖅᑐᐃᒍᑎᐅᔫᓪᓗ ᑕᒪᑐᒧᖓ. ᒫᓐᓇ ᑕᐃᒪᐃᖃᑦᑕᖅᐳᒍᑦ ᐃᓐᓇᐃᑦ 

ᐃᓅᓯᓕᕆᔩᑦ ᐃᑲᔪᖅᑐᐃᔨᐅᕙᒃᓱᑎᒃ ᐊᒻᒪᓗ ᐃᓄᑑᖃᑎᒋᔭᐅᓪᓗᑎᒃ ᐃᓱᒪᓕᕆᔨᒧᑦ ᑲᒪᒋᔭᐅᑉᓗᑎᓪᓗ. 2024-

2025-ᒥ ᓯᕗᓪᓕᐅᔾᔭᐅᓂᐊᖅᑐᖅ ᕿᒥᕐᕈᔭᐅᓕᕐᓗᓂ ᑕᒪᓐᓇ ᐃᖏᕐᕋᑦᓯᐊᕋᓗᐊᕐᒪᖔᖅ ᐊᒻᒪᓗ ᖃᓄᒃᑲᓐᓂᖅ 

ᐱᐅᓯᒋᐊᒃᑲᓐᓂᕈᓐᓇᕐᒪᖔᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇᐅᔪᖅ ᓄᓇᕘᒻᒥ ᐃᓕᓐᓂᐊᕐᓂᖃᓲᖑᕚᑦ Gladue-ᒥᑦ ᖃᐅᔨᒪᓂᖃᖅᑐᒥᒃ 

ᐃᖅᑲᖅᑐᖅᑕᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫᓐᓯᐊᓪᒨᒃᑲᓂᑦᑕᐅᑎᒋᒻᒥᓗᖓ ᑖᔅᓱᒧᖓ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐊᔾᔨᐅᖏᒐᓚᒃᖢᓂ ᐊᓯᑦᑕ ᒐᕙᒪᖃᕐᕕᐅᑉ ᓴᓂᐊᓂ. 

ᑕᒪᒃᑯᐊ ᐃᖅᑲᖅᑐᐃᔨᓕᕆᔨᒃᑰᖅᓯᒪᔪᑦ ᒐᓛᑑ ᐆᒃᑑᑕᐅᕙᖕᒪᑦ. ᒫᓐᓇ ᒐᓛᑑ ᐱᔾᔪᑕᐅᓯᒪᓂᖓ 

ᑎᑎᕋᕈᑎᒋᕙᓪᓕᐊᓯᒪᖕᒥᒐᑦᑎᒍ ᐊᒻᒪᓗ ᑐᖏᓕᒃᑲᓐᓂᕐᒪ ᑖᔅᓱᒪᖓᑦ ᐱᔭᕇᕋᓱᒃᓱᒍᒫᕐᓂᐊᖅᓯᒪᖕᒪᑦ, 

ᖃᓄᖅᑑᕈᑎᒋᕙᓪᓕᐊᓛᕐᓗᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. E-8-ᒦᒃᑲᑦᑕ ᐃᑲᔪᖅᑕᐅᕕᓕᕆᓂᖅ, $46,691,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. E-9-ᒨᓕᕐᒥᓗᑕ. ᓄᓇᓕᓐᓂ ᐃᖅᑲᖅᑐᐃᔪᓕᕆᓂᖅ, $6,201,000. ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᖃᕈᓐᓇᖅᓯᕗᖓ ᐃᓚᒌᓐᓄᑦ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᒪᓕᒐᖅ 

ᑕᒪᓐᓇ ᓄᖅᑲᖅᑎᓵᓕᕙᓪᓕᐊᓂᕐᒧᑦ. ᒪᑉᐱᒐᖓᓂ 77 ᐸᕐᓇᐅᑎᒥᒃ. ᐃᖅᑲᖅᑐᐃᔪᓕᕆᔨᒃᑯᑦ, ᐃᓚᒃ, ᐊᓪᓛᑦ, 

“ᐱᓕᕆᐊᕆᔪᒫᕐᓂᐊᖅᑕᖏᑦ ᐱᓕᕆᖃᑎᖃᕐᓗᑎᓪᓗ ᒐᕙᒪᒃᑯᑦ ᑎᒥᖁᑎᖏᓐᓂᒃ ᐊᓯᖏᓐᓂᒃ ᖃᓄᐃᖏᑦᓯᐊᓂᕐᒧᑦ, 

ᐃᓚᒌᓐᓄᑦ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᒪᓕᒐᖅ ᐊᒻᒪᓗ ᒪᑭᒋᐊᒃᑲᓂᕐᓂᕐᒧᑦ.”  

 

ᖃᐅᔨᒪᓪᓗᖓ ᓄᓇᓕᓐᓂ ᐱᓂᕐᓗᑦᑐᓂᒃ ᓄᖅᑲᑎᑦᓯᕚᓪᓕᒋᐊᕐᓂᖅ ᓴᖅᑭᑕᐅᓯᒪᒻᒪᑦ ᐅᑭᐅᑦ ᖁᓕᐅᖅᑰᓕᖅᐳᑦ 

ᐊᓂᒍᖅᐳᑦ. ᐊᐱᖅᓲᑎᖃᕈᒪᕗᖓ ᒥᓂᔅᑕᒥᒃ ᐸᕐᓇᒃᓯᒪᒻᒪᖔᔅᓯ ᕿᒥᕐᕈᓛᕐᓗᓯᐅᒃ ᓄᑖᖑᕆᐊᕐᓗᓯᐅᓪᓗᒃ ᒪᓕᒐᖅ? 

ᐊᒻᒪᑦᑕᐅᖅ ᐊᑐᓕᖅᑎᑕᐅᓂᒃᓴᖓᓄᑦ ᐸᕐᓇᐅᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᑖᓐᓇ 6-ᒋᔭᖓᓂᒃ ᒐᕙᒪᐅᔪᑦ 

ᒪᓕᒐᓕᐅᕐᕕᒻᒥ, ᒪᓕᒐᕐᓂ ᐊᓯᔾᔩᒐᓱᐊᓛᕐᓂᐊᖅᓯᒪᕗᑦ ᐱᖁᔭᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᔪᖓ, ᒪᒃᐱᒐᖅ 79-ᒥ, ᓯᕗᓪᓕᐅᔾᔭᐅᓯᒪᔪᑦ '24-25-ᒧᑦ 

ᐊᑐᓕᖅᑎᑦᑎᔪᒪᓪᓗᑎᒃ ᐊᑕᖐᔪᓂᒃ ᐊᓯᔾᔨᖅᑕᐅᔪᓂᒃ ᒪᓕᒐᕐᔪᐊᒧᑦ ᐊᒻᒪᓗ ᐱᓕᕆᐊᓄᑦ ᒪᓕᒐᓄᑦ, ᒪᓕᒐᕐᓄᑦ, 

ᐊᑐᐊᒐᕐᓄᑦ, ᐊᒻᒪᓗ ᒪᓕᒃᑕᐅᔭᕆᐊᖃᖅᑐᓄᑦ ᐱᓕᕆᖃᑎᖃᕐᓂᒃᑯᑦ ᐊᑐᐊᒐᓕᕆᔨᒃᑯᓐᓂᒃ ᐊᒻᒪᓗ ᐸᕐᓇᐃᓂᕐᒧᑦ 

ᐱᓕᕆᕕᐅᔪᒥᒃ. ᖃᐅᔨᒪᔪᖓᓕ ᒪᓕᒐᕐᒥᒃ ᐊᒥᓱᓂᒃ ᐱᔾᔪᑎᖃᕐᒪᑦ ᑕᕝᕙᓂ ᒪᓕᒐᕐᒥᒃ ᑐᙵᕕᖃᖅᑐᓂᒃ 

ᑲᑐᔾᔨᖃᑎᒌᓐᓂᒃᑯᑦ ᓄᓇᕗᑦ ᒐᕙᒪᒃᑯᖏᓐᓂ. 

 

ᐆᑦᑑᑎᒋᓗᒍ, ᑕᐃᒃᑯᐊ ᑐᐊᕕᕐᓇᖅᑐᒧᑦ ᓴᐳᔾᔨᔾᔪᑏᑦ ᑐᕌᕐᕕᐅᒍᓐᓇᖅᑐᑦ ᐲᖅᓯᒍᓐᓇᕐᒪᑕ ᐋᓐᓂᖅᑎᕆᔪᒥᒃ 

ᐅᕝᕙᓘᓐᓃᑦ ᐋᓐᓂᖅᑎᕆᑐᐃᓐᓇᕆᐊᖃᕐᓗᑎᒃ ᐊᖏᕐᕋᒥᓂᒃ ᐃᖅᑲᓇᐃᔭᕈᓐᓇᖅᑐᑦ, ᐲᖅᓯᖃᑦᑕᖅᑐᑦ ᐃᓄᒻᒥᒃ. 

ᑭᓯᐊᓂᓕ, ᓇᒧᓐᖓᕕᒃᓴᖅᑕᖃᖏᒻᒪᑦ ᑕᐃᓐᓇ ᑐᐊᕕᕐᓇᖅᑐᒥᒃ ᓴᐳᒻᒥᑦᑎᓂᕐᒧᑦ ᑎᓕᓯᔾᔪᑎᐅᔪᖅ. 

ᐃᓂᒃᓴᐅᑲᐃᓐᓇᖅᑐᒥᒃ ᐱᑕᖃᖏᑦᑐᖅ ᑕᐃᓐᓇ ᐃᓄᒃ ᐃᑲᔪᕐᓂᐊᕐᓗᓂ ᐃᓂᒃᓴᒥᒃ. ᐃᒪᓐᓇᐅᒐᔪᖕᒪᑦ ᐃᓚᒌᓄᑦ 

ᐊᓯᖏᓐᓄᓪᓗ ᓄᓇᓕᖕᓄᑦ ᐃᓯᖅᑎᑕᐅᔭᕆᐊᖃᖅᐸᒃᖢᑎᒃ, ᑕᐃᒪᐃᒻᒪᑦ ᐊᐱᕆᖅᑲᐅᕗᖓ ᐅᐊᑦᑎᐊᖅ ᖃᓄᖅ 

ᐊᑯᓚᐃᑎᒋᔪᒥᒃ ᑕᐃᒃᑯᐊ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᔾᔪᑎᑦ ᐊᔾᔨᒌᒃᐸᙱᒻᒪᖔᑕ. 

ᖃᐅᔨᒪᒐᓗᐊᖅᑐᖓᓕ ᑕᐃᓐᓇ ᐃᓄᒃ ᐅᐸᒋᐊᖃᓐᖏᒐᐃᒻᒪᑦ ᐊᒻᒪᓗ ᐃᓚᒥᓃᓕᕋᐃᒐᒥᒃ ᐊᒻᒪᓗ 

ᐅᖁᒪᐃᒃᓴᓕᕋᐃᒐᒥᒃ ᐊᓯᖏᓐᓄᑦ ᐃᓚᒋᔭᖏᓐᓄᑦ, ᑕᐃᒪᓕ ᑕᐃᓐᓇ ᐱᒋᐊᖅᑎᑦᑎᓚᐅᖅᑐᖅ ᑐᐊᕕᕐᓇᖅᑐᒥᒃ 

ᓴᐳᒻᒥᑦᑎᓂᕐᒧᑦ ᑎᓕᓯᔾᔪᑎᒥᒃ ᐅᑉᐱᕈᓱᓕᖅᑎᑕᐅᔪᓐᓇᕐᒪᑦ ᐅᕝᕙᓘᓐᓃᑦ ᓲᖑᓵᖅᑕᐅᒍᓐᓇᖅᑐᓂ ᓴᖅᑮᓗᓂ 

ᐊᑦᔨᒌᖏᓐᓂᐅᔪᒥᒃ ᑕᐃᓐᓇ ᐃᓄᒃ ᑎᓕᓯᔾᔪᑎᐅᔪᖅ ᐅᑎᖅᑎᑕᐅᓗᓂ ᑎᓕᓯᔾᔪᑎᒧᑦ ᐊᖏᕐᕋᖓ, ᓇᓪᓕᐊᓪᓕ 

ᐃᓪᓗᐊᓄᖔᖅ ᓴᐳᒻᒥᑦᑎᓂᕐᒧᑦ ᑎᓕᓯᔾᔪᑎᐅᔪᖅ, ᓱᓕᕚ? 

 

ᖃᐅᔨᔪᒪᔪᖓᓕ ᐊᒻᒪᓗ ᑕᑯᔪᒪᒐᔭᖅᐳᖓ ᐱᓕᕆᐊᖑᓂᐊᖅᑐᒥᒃ ᐊᑐᓕᖅᑎᑦᑎᓂᐊᕐᓗᓂ ᐊᓯᔾᔨᕐᓂᐅᔪᓂᒃ, 

ᒪᓕᒐᓕᕆᔨᒃᑯᑦ ᐱᓕᕆᓂᐊᖅᐹᑦ, ᐆᑦᑑᑎᒋᓗᒍ, ᐃᓄᓕᕆᔨᒃᑯᑦ ᐃᑲᔪᕐᓂᐊᕐᓗᑎᒃ ᓴᖅᑮᓗᑎᒃ 

ᐃᓂᒃᓴᐅᑲᐃᓐᓇᕐᓂᐊᖅᑐᓂᒃ ᐃᓄᓐᓄᑦ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᒋᐊᖃᖅᑐᓄᑦ ᐃᑲᔪᕐᓂᐊᕐᓗᑎᒃ ᐅᕙᑦᑎᓐᓂᒃ 

ᓂᐸᐃᑲᐃᓐᓇᕐᓗᑕ ᐊᒻᒪᓗ ᓄᖅᑲᐅᒥᑎᑦᑎᓗᑕ ᐋᓐᓂᖅᑎᕆᓂᕐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᖁᔭᓕᒍᒪᔭᕋ ᑖᔅᓱᒥᖓ 

ᐅᖃᐅᓯᖃᐃᓐᓇᖃᑦᑕᕐᖓᑦ ᒪᓕᒐᓕᐅᕐᕕᒻᒥ ᐊᒻᒪ ᐅᕙᒍᑦ ᐱᓕᕆᕕᖓᓄᑦ. ᐊᐱᖅᑯᑎᔅᓴᖏᓪᓗ 

ᑖᒃᑯᐊᖑᖃᑦᑕᕋᑖᖅᑐᐃᑦ ᐊᐱᖅᓲᑎᒋᖃᑦᑕᖅᓯᒪᔭᖏᓪᓗ ᑲᑐᔾᔨᖃᑎᒌᓚᕿᑎᑦᑎᓯᒪᔪᖅ. ᒫᓐᓇ ᑲᑐᔾᔨᖃᑎᖃᕋᑦᑕ 

ᐃᓄᓕᕆᔨᒃᑯᓐᓂ ᐃᓚᒋᔭᐅᓪᓗᓂ ᕿᒥᕐᕈᓂᑦᑎᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ ᑕᐃᒪᐃᓕᐅᕋᕕᑦ. ᑲᔪᖏᖅᓴᐃᓪᓚᕆᑦᑐᖓᓕ 

ᒪᓕᒐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂ ᐱᖃᑎᖃᕐᓗᑎᒃ ᐊᓯᖏᓐᓂᓪᓗ ᒪᓕᒐᖅ ᕿᒥᕐᕈᔭᐅᓗᓂ ᐃᓗᓕᖏᓐᓄᑦ 

ᒪᓕᒐᕋᓛᖏᑦ ᑕᕝᕙᙵᑦ ᒪᓕᒐᕐᒦᖔᖅᓯᒪᔪᓕᒫᑦᑎᐊᑦ ᕿᒥᕐᕈᔭᐅᓗᑎᒃ ᖃᓄᖅ ᖃᓄᐃᓕᐅᖅᑐᖃᖅᑲᑦ 

ᐊᑐᓕᖅᑎᑕᐃᓐᓇᒍᓐᓇᕋᔭᖅᑲ ᑖᓐᓇ ᒪᓕᒐᖅ.  

 

ᐅᖃᐅᑎᒍᓐᓇᕆᔅᓯᓕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓪᓗᖓ ᐱᖃᑕᐅᔪᒐᒪ ᒪᓕᒐᖅ ᓴᓇᔭᐅᑎᓪᓗᒍ ᖃᓄᓕᒫᖅ. 

ᓂᕆᐅᑦᑎᐊᓕᓚᐅᖅᓯᒪᒐᓗᐊᕋᒪ ᐅᓇ ᐊᓯᔾᔨᖅᓯᓂᐊᖅᑐᒋᓚᐅᖅᓯᒪᒐᒃᑯ ᐊᔾᔨᒋᙱᑕᒍᑦ 

ᐊᐅᓚᑦᑎᓂᐊᖅᑐᒋᓕᓚᐅᖅᓯᒪᒐᒪ ᑭᓯᐊᓂᓕ ᐊᑑᑎᖃᑦᑎᐊᖏᓐᓂᖅᓴᐅᓯᒪᒻᒥᒻᒪᑦ ᐊᑑᑎᖃᕐᓂᐊᖅᑐᒋᔪᔭᕋᓗᐊᓐᓂᒃ 

ᐊᒻᒪᑦᑕᐅᖅ ᐊᔅᓱᐊᓗᒃ ᐊᑐᓕᖁᔨᕗᖓ ᑎᒥᐅᔪᐃᑦ ᑲᒪᔨᐅᖃᑦᑕᖅᑐᐃᑦ ᐊᕐᓇᓂᒃ 

ᖁᕝᕙᕆᐊᖅᑎᑦᑎᒐᓱᐊᖃᑦᑕᖅᑐᐃᑦ.  

 

ᖃᐅᔨᒪᒐᑦᑕ ᐅᐃᒌᒃ ᓄᓕᐊᕇᒃ ᓂᙵᐅᑎᓂᖏᑦ ᐊᕐᓇᓂᒃ ᐋᓐᓂᖅᑎᕆᓂᐅᓗᒍ ᑕᐃᔭᐅᓲᖑᒻᒪᑦ. ᖁᓪᓕᖅ ᐊᕐᓇᐃᑦ 

ᑲᑐᔾᔨᖃᑎᒌᖏᓐᓂᑦ ᐱᖃᑕᐅᑎᑦᑎᓂᖅ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓᓂᒃ ᐱᖃᑕᐅᑎᑦᑎᓂᖅ 

ᕿᒥᕐᕈᔭᐅᒐᔭᕐᖓᑦ ᑕᖅᑲᒃᑯᐊ ᑕᑯᓐᓈᖅᑕᖓᓃᖔᕐᓗᑎᒃ. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᓯᖏᓐᓂᓪᓗ 

ᐊᒡᒍᑐᖅᓯᒪᓂᕈᓘᔭᖏᑦ ᐊᑐᓕᖅᑎᑦᑎᕙᓪᓕᐊᒐᓗᐊᕐᖓᑕ. ᑭᓯᐊᓂ ᐃᒻᒥᓂ ᑕᑯᓐᓈᕆᐊᔅᓴᖅ ᐱᔭᕆᐊᑐᓲᖑᒻᒪᑦ 

100%-ᒥᒃ ᐱᑦᑎᐊᑐᐃᓐᓇᑯᓘᕙᓪᓚᐃᕙᙱᓇᑦᑕᐃᓛᒃ. ᑖᓐᓇ ᐅᖃᐅᓯᔅᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓃᑦᑐᒍᑦ ᓄᓇᓕᓐᓂ ᒪᓕᒐᓕᕆᓂᕐᒥ. $6,201,000. ᒪᓕᒐᓕᕆᔨᒃᑯᑦ. 

ᓄᓇᓕᓐᓂ ᐃᖅᑲᖅᑐᐃᔨᓕᕆᔨᖓ. $6,201,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖓᓄ E-3-ᒨᓕᕐᒥᒋᔅᓯ. ᓇᓂᒍᓐᓇᕈᒃᑯ. ᒪᓕᒐᓕᕆᔨᒃᑯᑦ ᑲᑎᑦᑐᒋᑦ 

ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ ᓂᕈᐊᖅᑕᐅᔭᕆᐊᓖᑦ. $167,183,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᐃᓈᕐᓗᒍ ᒪᑐᓯᒍᑎᔅᓴᖃᖅᑮᑦ? ᒥᓂᔅᑕ ᐊᕿᐊᕈᖅ.  



ᐅᓪᓗᑐᐃᓐᓇᖅ, ᒫᑦᓯ 10, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᕕᔾᔪᐊᕌᓗᒃ ᒪᓕᒐᓕᐅᖅᑎᐅᖃᑎᒃᑲ ᐅᕙᓃᒍᓐᓇᕋᔅᓯ 

ᐅᓐᓄᑐᒻᒪᕆᐊᓘᑎᓪᓗᒍ ᖁᔭᒋᕙᔅᓯ. ᑖᒃᑯᐊ ᕿᓚᒥᕈᓗᒃ ᐊᓂᒍᕈᓐᓇᕋᑦᑎᒍ ᐱᔭᕆᐊᑐᕋᑖᕋᓗᐊᖅᑐᓂ ᖁᔭᒋᕙᔅᓯ 

ᕿᓄᐃᓵᕈᓐᓇᑎᐊᖅᓯᒪᒐᔅᓯ.  

 

ᐅᖃᐅᓯᖃᕈᒪᒻᒥᒐᒪ ᖁᔭᓐᓇᒦᕈᒪᓪᓗᖓ ᒪᓕᒐᓕᐅᕐᕕᒻᒥ ᒪᓕᒐᓕᕆᔨᒃᑯᑦ ᐃᑲᔪᖅᓯᖅᑕᐅᒻᒪᑕ ᒪᕐᕉᓐᓄᒃ 

ᐊᖏᔪᐊᓗᓐᓄᒃ ᒪᓕᒐᕐᒥ ᒪᓕᑦᑕᐅᑎᑦᑎᓂᕐᒧᑦ ᐊᓄᓪᓚᓰᕕᓕᕆᓂᕐᒧᓪᓗ. ᐃᓚᒋᐊᕈᑎᓂᒃ 

ᑐᔅᓯᕋᕆᐊᖃᓚᐅᖅᓯᒪᙱᒻᒪᑕ ᑖᒃᑯᐊ ᒪᓕᒐᓕᕆᔨᒃᑯᑦ ᑮᓇᐅᔭᒃᑲᓂᕐᓂᒃ ᖁᔭᒋᕙᒃᑲ. ᒪᓕᒐᓕᕆᔨᒃᑯᓪᓗ 

ᖁᔭᓐᓇᒦᖅᑎᐸᒃᑲ ᐃᓕᔅᓯᓐᓂᒃ ᐊᒻᒪ ᐅᑯᐊ ᐃᖅᑲᓇᐃᔭᖃᑎᒃᑲ ᐃᖅᑲᓇᐃᔭᖅᑎᒃᑲ ᐅᕙᓃᑦᑐᐃᑦ ᑕᐃᒃᑯᐊᓗ 

ᑕᑯᔅᓴᐅᙱᑦᑑᒐᓗᐊᑦ ᖁᔭᓐᓇᒦᕈᒪᕙᒃᑲ ᐃᖅᑲᓇᐃᔭᖅᑎᒃᑲ.  

 

ᑖᒃᑯᐊ ᒪᓕᒐᓕᕆᔨᒃᑯᑦ ᐊᖏᔪᖅᑲᐅᑎᖏᑦ ᐃᓅᓂᑰᒻᒪᑕ ᒫᓂ ᒫᓂᒥᐅᑕᐃᓐᓇᐅᒻᒪᑕ ᒫᙵᔭᐃᓐᓇᐅᒻᒪᑕ 

ᐱᓕᕆᑦᑎᐊᖅᑐᕕᔾᔪᐊᕌᓗᖃᑦᑕᕐᖓᑕ ᓄᓇᕗᒻᒥ ᐱᓕᕆᔾᔪᔨᓪᓗᑎᒃ ᐱᔭᕆᐊᑐᔪᐊᓗᓕᕆᕙᑦᑐᑎᒃ. ᖁᕕᐊᓇᖅᑯ 

ᐃᖅᑲᓇᐃᔭᖅᑎᖃᕆᐊᔅᓴᖅ ᒫᓂᒥᐅᓂᒃ ᒫᓃᓐᓂᕐᒥᒃ ᖃᐅᔨᒪᔪᒥᒃ. ᑕᒪᓐᓇ ᖁᔭᒋᓪᓚᕆᑦᑕᕋᐃᓛᒃ 

ᐃᖅᑲᓇᐃᔭᖅᑎᖃᕈᓐᓇᕋᑦᑕ ᑕᐃᒪᐃᑦᑐᓂᒃ ᐱᓕᕆᑦᑎᐊᕈᓐᓇᖅᑐᓂᒃ.  

 

ᖁᔭᓐᓇᒦᖅᑲᔅᓯ ᒪᓕᒐᓕᐅᖅᑎᐅᖃᑎᒃᑲ. (ᑐᓵᔨᑎᒎᕈᓐᓃᖅᑐᖅ) ᑕᐃᒫᑲᓚᐅᖅᑐᖓ ᐃᖅᑲᖅᑐᐃᕕᓕᕆᔨᒃᑯᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᕆᐊᖅᑐᖅᓯᒪᔪᐃᑦ ᐊᓂᒍᓐᓇᖅᓯᔪᐃᑦ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᖁᔨᓕᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᖁᔨᓕᖅᑐᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ ᐊᐃᕙᐅᑎᔅᓴᐅᒐᓂᓗ. ᓈᒻᒪᓴᖅᑐᐃᑦ? ᓈᒻᒪᓴᙱᑦᑐᐃᑦ? 

ᐱᖁᔨᕗᖔᕈᑎ ᑲᔪᓯᔪᖅ. ᓂᑯᕕᙳᓱᓕᖅᑯᖓ ᐱᕙᓪᓕᐊᓂᕆᓯᔭᑦᑎᓐᓂ ᐅᓂᒃᑳᕐᓗᖓ ᐅᖃᖅᑎᒧᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ 

ᒪᓕᒐᒃᓴᖅ 18-ᒥ ᐱᕙᓪᓕᐊᓯᒪᓂᕋᕈᒪᒐᒪ ᐊᒻᒪ ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖓ ᓈᒻᒪᒋᔭᐅᖁᔭᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ ᐊᐃᑉᐱᖅᑕᐅᕚ? ᒥᔅ ᐳᕉᔅᑐ. ᐱᖁᔨᕗᖔᕈᑎ ᓈᒻᒪᖅᑐᖅ. 

ᐱᖁᔨᕗᖔᕈᒻᒧᑦ?  

 

ᐃᓚᖓ ᒪᓕᒐᓕᐅᖅᑎ: ᐊᐱᖅᑯᑦ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᓕᒫᑦ? ᐊᑭᕋᖅᑐᖅᑐᐃᑦ? ᐱᖁᔨᕗᖔᕈᑎ ᑲᔪᓯᔪᖅ.   

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᒃᓴᑦ. ᓯᑏᕙᓐ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

ᑎᑎᕋᖅᑎᐅᑉ ᐃᑲᔪᖅᑎᐊ (ᒥᔅᑕ ᐃᓄᒃᓱᒃ)(ᑐᓵᔨᒃᑯᑦ): ᖁᔭᓐᓇᒦᒃ ᑑᓂ. 

 

>>ᐃᒡᓚᖅᑐᑦ 

 

ᓇᖏᖅᓯᕗᖓ ᐅᓂᒃᑳᕈᒪᓪᓗᖓ... 

 

>>ᐃᒡᓚᖅᑐᑦ 

 

ᑲᑎᒪᔾᔪᑎᔅᓴᒃᓯᓐᓂᒃ. ᖃᐅᒃᐸᑦ ᑲᑎᒪᓛᖅᑐᑦ ᒪᓕᒐᓕᐅᖅᑎᓕᒫᑦ 2-ᒧᐊᖅᐸᑦ ᑕᕝᕙᓂ (ᑐᓵᔨᒃᑰᕈᓐᓃᖅᑐᖅ) ᓇᓄᖅ 

ᑲᑎᒪᕕᖓᓂ ᐊᒻᒪ ᑲᑎᒪᔨᕋᓛᑦ ᒪᓕᒐᒃᓴᓂᒃ ᕿᒥᕐᕈᔩᑦ 8:30-ᒥ ᓇᒡᒐᔾᔭᒥ ᑲᑎᒪᓛᕐᒥᔪᑦ.  

 

ᒫᑦᓯ 13, 10-ᒧᐊᖅᐸᑦ ᑲᑎᒪᔾᔪᑎᒃᓴᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᒃ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 12 

 ᒪᓕᒐᒃᓴᖅ 14 

 ᒪᓕᒐᒃᓴᖅ 16 

 ᒪᓕᒐᒃᓴᖅ 17 

 ᒪᓕᒐᒃᓴᖅ 18 

 ᒪᓕᒐᒃᓴᖅ 19 

 ᒪᓕᒐᒃᓴᖅ 20 

 ᒪᓕᒐᒃᓴᖅ 21 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᐊᓇᖅᑯᓯ ᑲᑎᒪᔨᐅᖃᑎᒃᑲ. ᐱᓇᓱᐊᕈᓯᐅᑉ ᓄᙳᐊᓐᓂ ᖃᓄᐃᙱᑎᐊᕐᓂᐊᖅᑯᓯ (ᑐᓵᔨᑎᒍᑦ) ᐊᒻᒪ 

ᐅᓐᓄᒃ ᐅᓐᓄᖃᑦᑎᐊᕐᓂᐊᖅᑯᓯ.  

 

ᒪᑯᑦᑐᖁᑎᑦᑎᓐᓂ ᑲᒪᑦᑎᐊᖅᑐᖅ ᖁᔭᓐᓇᒦᒃ  

 

>>ᐸᑦᑕᑐᖅᑐᑦ 

 

ᐊᒻᒪᓗ ᑖᒃᑯᐊ ᐃᓄᒃᓱᒃᑯᑦ ᖁᔭᓐᓇᒦᓪᓚᕆᑉᐸᒃᑲ ᐊᒻᒪ ᑐᓵᔨᕗᓪᓗ...  

 

ᑐᑭᓯᑦᑎᐊᑎᑦᑎᕙᒃᑲᔅᓯ ᐱᔭᕆᐊᑐᔪᐊᓘᒐᓗᐊᖅᑎᓪᓗᒍ ᖁᔭᒋᔭᐅᓪᓚᕆᑉᐳᓯ ᓄᓇᕗᒻᒥᐅᑕᐃᑦ 

ᑐᓴᐅᒪᑎᑦᑎᐊᕐᓂᐊᕋᑦᑎᒍ. ᐅᖃᕈᒪᒻᒥᔪᖓᑦᑕᐅᖅ ᑐᓵᔨᕗᑦ ᐃᓚᖓᑦ ᐊᐅᓪᓚᓛᓕᕐᓂᕐᒪᑦ ᖃᐅᑉᐸᑦ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᕈᒪᓪᓚᕆᑦᑕᕋ ᐊᑏᒪ ᐱᓕᕆᖃᑕᐅᔭᖅᑐᕈᓐᓇᖅᓯᒪᒻᒪᑦ ᖁᔭᓐᓇᒦᕌᓗᒃ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᐱᖁᔨᕗᖔᕈᑎ ᖃᐃᑕᐅᓯᒪᔪᖅ ᐱᖁᔨᕗᖔᕈᑎᒃᑯᑦ 14-6(2) ᒫᑦᓯ 13-ᕈᕋᓱᐊᕐᓂᖓᓂ 

ᒪᑐᓯᒪᑲᐃᓐᓇᕐᓂᐊᓕᕐᒥᔪᖅ 10-ᒨᖅᑲᑦ ᐅᓪᓛᒃᑯᑦ ᐱᒋᐊᕐᓗᑎ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 21:01ᒧᐊᖅᑎᓪᓗᒍ



 

 

 


